
Равзанаи адаб 
 

«Бузургию неъмат зи оли Сомон буд» 
 
 Дар таърихи  фарњангу адабиёти мардумони гуногуни 

олам  даврањои  хосе  њастанд, ки бо рушду камол ва шукуфоии худ 
мумтоз буда, бо дастовардњои беназирашон тамаддуни љањонро 
ѓанї гардондаанд.  Адабиёт ва њунари  Юнони бостон, давраи 
Эњёи  Италия, Ањди Маорифи  Фаронсаву Олмон, адабиёти асри 
Х1Х рус  аз љумлаи њамин гуна даврањои шукуфони таърихї 
мебошанд. Дар таърихи адабиёти ѓаниву бостонии мардумони 
эронитабор њам, ки дар тўли њазорсолањо  бо  забону хатњои 
мухталиф арзи зуњур намудааст,  адабиёту фарњанги асри Х, ки ба 
ањди Сомониён рост меояд ва устод Абўабдуллоњ Рўдакї аз 
бузургтарин намояндагони он аст, аз чунин даврони  дурахшону  
шукуфон  ба  шумор меравад, ки таърихи тамаддуни  олам  
назирашро  кам дидааст. Бесабаб нест, ки донишмандон  ин 
давраро  «асри зарин», «эњёи Аљам», «Эњёи тољик» … номидаанд. 

 Дар воќеъ  фарњанги  ин  даврон  аз  як тараф таљассуми 
суннатњои Эрони бостон буда, аз тарафи дигар  зербинои фарњанги 
асрњои  баъд  мебошад.  Адабиёте,  ки дар заминаи  ин  фарњанг ба 
забони форсии дарї  падид омадааст, дар тўли беш аз њазор сол  
идома ёфта, имрўз  бо унвонњои  «адабиёти Эрон», «адабиёти 
форсї», «адабиёти дарї», «адабиёти форсу тољик» ва амсоли инњо  
шўњрат дорад. 

 Ин давра  таваљљўњи  муаррихону  адибон ва муњаќќиќони 
зиёдеро аз асрњои пешин то имрўз  љалб намудааст. Дар бораи 
таъриху фарњанг ва адабиёти ањди сомонї илова бар муаллифони  
сарчашмањои таърихї чун «Таърихи Бухоро»-и Наршахї, 
«Таърихи Систон»,  «Зайнулахбор»-и Гардезї, «Сафарнома»-и 
Ибни Њавќал, «Ањсануттаќосим»-и Муќаддасї,   
«Масоликулмамолик»-и Истахрї, «Муъљамулбулдон»-и  Ёќути 
Њамавї, «Таърихи Байњаќї», «Сиёсатнома»-и Низомулмулк ва 
донишмандони маъруфи кишварњои  гуногуни  олам  амсоли В.В. 
Бартолд,  А. Якубовский, Садриддин Айнї, Саид Нафисї, 
Бобољон Ѓафуров,  А.А. Семенов,  Е. Э. Бертелс, Абдулѓанї 
Мирзоев,  Р. Фрай,  Нўъмон Неъматов,  Ањрор Мухторов,  Расул 
Њодизода,  Муњаммаднурї Усмонов,  А. Тоњирљонов,  Холиќ  
Мирзозода,  Ш. Њусейнзода, М. Занд, Аълохон  Афсањзод, Љаводи 
Њиравї, Паноњии Симнонї тањќиќоти пурарзише анљом додаанд. 

 Дар  сарчашмањои  таърихї  ва  осори муњаќќиќон то 
њадде муњиту  заминаи  рушди фарњанги ањди Сомониён равшан 

шудааст. Тавре ки ба субут расидааст,  дар эљоди муњити созгор 
сањми давлати Сомониён  хеле калон будааст. Ин давлат дарвоќеъ  
аз тавонотарину бонизомтарин   давлатњои на танњо  эрониву 
мусулмонї, балки  кулли љањон  мањсуб  мешуд. Дар таърихи 
давлатдории  љањон камтар давлатеро метавон пайдо кард, ки  
мисли  Сомониён  дар як муддати кўтоњ  сарзаминеро, ки бар асари  
њуљумњои  аљнабиёни бодиянишин торољу хароб ва парешон гашта 
буд,  ба як кишвари пањновару пешрафта  табдил  дињанд.  Наќши   
ин давлат дар пешрафти  адабиёт низ хеле назаррас аст. Тавре ки 
маълум  аст,  пас аз истилои араб дар муддати  беш  аз  дусад   сол  
забони арабї дар Хуросону  Мовароуннањр ва  Эрон забони расмї 
ва илмиву адабї  буд. Мањз бо саъю  талоши давлатњои  Тоњириёну  
Саффориён  ва  ба  хусус Сомониён забони порсии дарї, ки аз  
забонњои мањаллии  мардуми кўњистони Мовароуннањр  буд,  
рушду  камол  ёфта,  љои забони арабиро  гирифт. Ин  забон  дар  
як  муддати  кўтоњ  на  танњо ба  забони расмиву  давлатї  табдил  
ёфт,  балки  бо  ин  забон  осори  фаровони  адабиву илмї  њам  ба 
вуљуд омад. Муњити  фарњангие,  ки  Сомониён фароњам  оварданд, 
барои  рушди  њарљонибаи  илму  адаб ва  њунар  мусоидат  намуд. 
Аз ин  љост,  ки  мањз  дар  њамин  давра  як зумра  адибону  
донишмандони  бузург  падид  омаданд, ки на  танњо  дар  таърихи  
фарњанги  мо  беназиранд,  балки  дар илму фарњанг  ва  адабиёти  
олам  низ  маќоми  баланд  доранд. Дар  ин   давра  ба хусус  шеър  
ривољи   зиёд  дошт. Шоирони  маъруф Шањиди  Балхї, Муродї, 
Абўшакури  Балхї, Башшори  Марѓазї,  Фароловї, Имораи  
Марвазї, Робеаи   Ќаздорї, Сипењрии Бухорої, Мантиќии Розї, 
Абулаббоси  Марвазї, Шокири  Бухорої,  Тайёни  Марѓазї,  
Кисоии  Марвазї,  Абулмуайяди Балхї, Даќиќї, Мунљики 
Тирмизї,  Маъруфии  Балхї,  Хусравонї,  Абулфатњи Бустї,  
Ќамарии  Љурљонї ва  амсоли онњо  бо  сарварии устод 
Абўабдуллоњ  Рўдакї,  ки  барњаќ  падари  шеъри  форсї  
донистаанд, бо  осори  ѓанию  рангини  худ шеърро  на  танњо  
ташаккул  доданд,  балки ба  пояњои олии  такомул  расонданд.  
Агар  устод  Рўдакї  дар  саргањи  адабиёти  ин  давра  маќом  
дошта  бошад,  њаким  Абулќосими  Фирдавсї дар  интињои  он  
ќарор  гирифта,  бо  «Шоњнома»-и  худ камолоти  шеърро  устувор  
намуд.  Суннатњое,  ки  шоирони  мазкур  њам  дар  мазмуну  
мавзўоти  шеър ва  њам  дар  ќолабу  анвои  он  ба  вуљуд  оварданд,  
сармашќу  улгуи  шоирони  асрњои  пасин  гардиданд. Масалан,  
фаќат ба  ќасидаи  «Бўйи  Љўйи  Мўлиён»-и Рўдакї  беш  аз  150  
шоир  то  имрўз  назираву  тазмин  ва  љавобия  сурудаанд. Воќеан  
шеъри  ин  давраро метавон  сарчашмаи  файзбори  шеъри  
њазорсолаи  форсї  донист,  ки  ба  њар  давру  замон  ва  њар  шоир  

асаре  бахшидааст.  Њатто  дар  шеъри  тасаввуфї,  ки  раванди  
хосу  мутафовит    дошт,  таъсири   шеъри  Рўдакиву  
муосиронашро  равшан метавон  дид,  ки ѓазалњои  Мавлоно  
Љалолиддини  Румї  гувоњ бар  онанд. 

 Њарчанд  рољеъ  ба  адабиёти  асрњои  1Х – Х  тољику форс  
баррасиву  љустор њои  зиёди  илмї  шудааст,  вале  суннатњои  
асосии ин  адабиёт, ба  хусус шеъри форсї, сайри онњо  дар  асрњои  
пасин њанўз  мавриди  тањќиќ  ќарор нагирифтаанд. Дар  њоле ки  
аз  осори  хеле  ѓании  Рўдакиву  муосиронаш  миќдори  нињоят  
кам  боќї  мондааст  ва  девонњои    шоирони садањои   пасин  њам  
ба  табъ  нарасидаанд,   баррасии амиќу  њарљонибаи  ин  масъала  
имконнопазир  аст. Вале  тавре  мегўянд :     

 
Оби  дарё  гар  набитвон  дам  кашид,  
Њам  ба  ќадри  ташнагї бояд чашид. 

 
Аз  ин  рў  муњим  будани  мавзўъ  моро  водор  кард,  ки ба  

тањќиќи  муќаддимотии  он  пардохта,  мушоњидахои  худро 
манзури  ањли  илму  адаб  намоем,  то барои  барасињои  оянда   
заминае  муњайё  бошад.  

Адабиёти ањди Сомониён дарвоќеъ аз дурахшонтарин 
даврањои таърихи адабиёти бостонии мардумони эронинажод аст, 
ки ганљинаи тамаддуни Эрон ва љањонро бо дурдонањои 
гаронбањои худ ѓанї намуда, бунёди адабиёти нави форсиро 
гузоштааст, ки дар тўли беш аз њазор сол бо унвонњои «адабиёти 
Эрон», «адабиёти форсї», «адабиёти форсу тољик» ва амсоли инњо 
сайру такомулу тањаввул дорад. Бо вуљуди он ки аксари 
офаридањои адибони давраи мазкур бар асари њаводиси нохуш то 
замони мо нарасидаанд, он чї то имрўз боќї мондааст, аз ѓановату 
сарвати хазинаи адабиёти он даврон гувоњї дода, аз пурбортарин 
даврањои таърихи адабиёти форсизабон будани онро ба субут 
мерасонад. Осори устод Рўдакї, бино бар ишораи Рашидии 
Самарќандї, аз як миллиону сесад њазор байт ё њадди аќал аз сад 
њазор байт иборат будааст.1Ё худ «Шоњнома»-и Фирдавсї, ки, 
хушбахтона, ба таври мукаммал боќї мондааст, аз шаст њазор байт 
иборат аст. Муаллифону мураттибони тазкирањову фарњангњои 
ќарнњои баъдина аз ному осори беш аз њафтод шоири он давра ёд 
кардаанд, ки ин њама аз ривољи беназири адабиёт шањодат 
медињад. 

Ин адабиёт на танњо бо миќдори адибону осори онон, балки 
бо мазмуну андешањои баланди башардўстиву ватанпарастї, 
масоили муњими иљтимоиву ахлоќї ва шеърияту сабки шевои худ 
низ мумтоз аст. 

Дар воќеъ, ин адабиёт пас аз истилои дусадсолаи арабњо дар 
Мовароуннањру Хуросон зуњур намуда, дар як муддати на он ќадар 
зиёд ташаккулу такомул пайдо кард ва ба давраи тиллоии 
тамаддун табдил ёфт. Аз ин љост, ки он таваљљўњи донишмандони 
зиёди оламро ба худ љалб намудааст. Вале то њол сабабњои рушди 
хеле сареъи адабиёт дар давраи мазкур мавриди бањсу тањќиќи 
људогонаву муфассал ќарор нагирифтааст ва омилњои пешрафти 
њаёти адабиву фарњангї ба пуррагї нишон дода нашудааст. Њамон 
тавре ки ховаршиноси номдори рус Е. Э. Бертелс фармудааст: 
"Барои тањќиќи он ки њаёти адабї дар Бухоро бо кадом роњњо ба 
чунин шукуфої расидааст, камии маводи боќимонда имкон 
намедињад"2 

Бо вуљуди ин баъзе донишмандон дар зимни тањќиќоти худ ба 
ин масъала низ ишорањо кардаанд. Аз љумла устод Саид Нафисї 
таваљљўњи Сомониёнро ба адабиёт аз омилњои асосии инкишофи 
он дониста, фармудааст: «Дар адабиёти порсї раѓбати Сомониён 
ба маротиб беш аз забони тозї буд ва ростї метавон гуфт шўреву 
ишќе бад-ин кор доштаанд, чунонки назму насри забони дариро 
бояд зодаи Мовароуннањр ва дарбори Сомониён донист»3 Устод 
Садриддин Айнї низ њамзамон бо Саид Нафисї ва ноогоњона аз 
асари ў дар зимни шарњи њоли Рўдакї њамин андешаро баён 
намуда, «ба ривољ додани шеъру адабиёти форсии нав (забони 
адабии тољикї) ва баланд бардоштани маданияти миллї» кўшиш 
доштани Сомониёнро таъкид кардааст4, њарчанд ќаблан дар 
сарсухани «Намунаи адабиёти тољик», ба ќавли худи ў, «такя ба 
усули марксизм» намуда, хилофи ин андешаро баён менамояд5 

Донишманди маъруфи тољик Абдулѓанї Мирзоев ин 
матлабро тавсеа дода, аз омилњои дигари сиёсиву иљтимої ёд 
кардааст: «Ба даст дароварда шудани истиќлолияти сиёсї ва 
муваффаќиятњои дурахшоне, ки дар ќисматњои људогонаи њаёти 
љамъиятии асри Х ба даст даромада буд, на фаќат ба сабзиши 
ќуввањои истењсолї ва умуман њаёти моддї таъсири фавќулъодаи 
калоне расонид, балки барои пешрафти њаёти маданї, илмї, адабї 
ва ѓайра заминањои мувофиќе ба вуљуд овард. Муборизањои сиёсї 
ва чорабинињое, ки дар соњаи марказият додани давлати Сомонї, 
таъмин намудани бехатарї, ободонии мамлакат ва амсоли инњо 
бурда мешуд, ба масъалаи аз љињати њаёти маданї сабзидани 
шањрњои Мовароуннањру Хуросон низ бетаъсир намонд»6 

Адабиётшиноси барљастаи эронї Забењулло Сафо низ иллати 
асосии пешрафти сареъи адабиётро дар таваљљўњи зиёди умарои 
сомонї ба забону адабиёти порсї медонад: "Таваљљўњ ба забону 
адаби порсї њам аз хадамоти муњими шоњони сомонї аст. Шоњони 
сомонї ва њамаи афроди ин хонадон алоќаи шадид ба забони 

форсї ва назму насри он доштаанд ва аз ин рў, шуароро мавриди 
ташвиќу инъом ќарор медоданд ва бо аѓлаби онон ба мењру 
эњтиром рафтор мекарданд ва нависандагонро ба тарљумаи кутуби 
мўътабаре монанди "Таърихи Табарї" ва тафсири "Љавомеъ-ул-
баён"-и Табарї ва "Калилаву Димна"-и Абдулло бинни Ал-
Муќаффаъ ба насри форсї ташвиќ мекарданд. Ин таваљљўњи 
Сомониён ба забону адаби форсї боис шуд, ки адабиёти порсї, ки 
аз ањди Тоњириёну Саффориён ба вуљуд омада буд, бо суръате аљиб 
тариќи камол гирад ва шоирону нависандагони бузурге ба вуљуд 
оянд ва бунёди адаби форсї ба нањве нињода шавад, ки асбоби 
истиќлоли адабии Эрон ба бењтарин навъе фароњам гардад"7 

Аввалин иќдоме, ки љињати баррасии амиќтари масъалаи 
мавриди бањс гузошта шудааст, маќолаи устод Расул Њодизода 
"Пеш аз Рўдакї" мебошад, ки мулоњизаву фарзияњои илмии 
муаллифро дар бар мегирад. Дар маќолаи мазкур чањор маншаи 
тараќќиёти адабиёти ќарни 10, яъне омилњои фарњангии он ба 
тариќи зайл нишон дода шудааст: "Якум. Дар вазъияти забони 
форсие, ки пеш аз замони Рўдакї вуљуд дошт ва дар он назми нави 
дарї иншо мешуд. Дуюм. Дар намунањои аввалин шеъри форсї, ки 
дар замони њукмронии забон ва адабиёти араб дар сарзаминњои 
нави забтшудаи мањаллї ба вуљуд омада буд. Сеюм. Дар суннатњои 
шеъри арабї, ки пас аз истилои Эрон, Мовароуннањр аз тарафи 
шоирони эронинажод ба назми арабї ворид гардида буд. Чорум. 
Дар анъана ва мазмунњои адабии давраи ќадим, яъне замони 
тоисломии халќњои мањаллї, ки дар шароити њукмронии забон ва 
адабиёти арабизабон њам барќарор ва побарљо буд"8 

Тавре ки аз гуфтањои фавќ њувайдост, донишмандон омилњои 
гуногуни сиёсиву иљтимої ва фарњангиву адабии пешрафти 
адабиёти ќарнњои 9-10-ро ёд кардаанд, вале њанўз кулли авомил ба 
тариќи маљмўъ мавриди баррасї ќарор нагирифтааст. 

Аксари донишмандон барњаќ давлати Сомониён ва вазъи 
пешрафти иќтисоди кишварро дар ањди њукмронии онон аз 
авомили асосии ривољи адабиёт донистаанд. Дар воќеъ, давлати 
Сомониён аз тавонотарину бонизомтарин давлатњои эрониву 
мусулмонї ва умуман љањонї буда, дар силсилаи давлатдории 
бостонии мардумони эронинажод чун њалќаи заррин љилвагар 
мешавад. Дар таърихи давлатдории љањон камтар њукуматеро 
метавон пайдо кард, ки мисли Сомониён дар як муддати кўтоњ 
сарзаминеро, ки бар асари њуљумњои харобиовари аљнабиён ва 
њамлањои торољгаронаи бодиянишинон вайрону парешон гашта 
буд, тавассути сиёсати одилонаву оќилона ба кишвари пањновару 
шукуфон ва пешрафтаву басомон табдил дода бошад. Мањз ба 
шарофату баракати давлати Сомониён, ба хусус кўшишу талошњои 

давлатмардони номии он чун Исмоили Сомониву Наср бинни 
Ањмад шањрњои азиму ободони Бухорову Самарќанд, Фарѓонаву 
Хуљанд, Марву Нишопур, Балху Рай аз нав ривољ пайдо карда, ба 
марказњои иќтисодиву тиљоратї табдил ёфтанд, дењоту рустоњои 
Усрушанаву Бутамон, Шомону Чаѓониён, Рашту Хуталон бо 
ашёву колоњои гаронбањои худ шўњраи љањон гаштанд9 

Ин њама пешрафтњои иќтисодї ва оромиву осоише, ки дар 
даврањои аввали њукумати Сомониён ба вуљуд омадаанд, ба 
таъсису сохтани мадрасаву масљиди фаровон, бузургтарин 
китобхонаи љањон дар Бухоро ва ривољи улуми аќливу шаръї, 
меъмориву хаттотї, наќќошиву мусиќї ва дигар навъњои њунару 
фарњанг мусоидат намуданд. 

Дар пешрафти сареъи адабиёт наќши худи њокимони фозилу 
донишманди сомонї, ба хусус вазирони маъруфи онњо Абдулфазли 
Балъамї, Абдулњусайни Утбї, Абўалии Балъамї, Абўабдуллои 
Љайњонї бузург аст10. Зеро худи онњо дар офаридани осори 
муњими таърихиву љуѓрофї ба забони форсї намунаи ибрат буданд 
ва "истихдом дар дастгоњи давлат бењтарин василаи ташвиќ ва 
њимоят аз удабову донимашндон буд"11 

Дарвоќеъ, таъсиси девони шоирон, яъне доираи адабї дар 
дарбор, ѓамхориву сарпарастии њарљонибаи моддиву маънавї 
нисбат ба адибон, ки Сомониён ба њукми анъана дароварданд, аз 
таваљљўњи зиёди онњо ба адабиёт гувоњї медињад. Дар бораи 
њадяњои фаровоне, ки амирони сомонї ба Рўдакиву муосиронаш 
додаанд, сарвату давлати зиёди шоирони замон, вазъи хуби 
моддии онњо дар манобеи таърихї далелњои зиёде мављуданд. 
Худи шоирон низ аз ѓамхории њокимони сомонї бо сипосгузорї ёд 
кардаанд. Аз љумла, Рўдакї дар ќасидаи "Шикоят аз пирї" таъкид 
мекунад, ки ў на танњо аз амирони сомонї, балки аз дењќонону 
сарватмандони дигар низ пайваста атоњои фаровон дарёфт 
мекардааст. Шоир эътироф мекунад, ки хушрўзиву бузургии ў мањз 
ба шарофати ѓамхории Сомониён аст: 

 
Куљо ба гетї будаст номвар дењќон, 
Маро ба хонаи ў сим буду њамлон буд. 
Киро бузургию неъмат зи ину он будї,  
Маро бузургию неъмат зи оли Сомон буд.12 

 
Яке аз муњимтарин омилњои фарњангии пешрафти адабиёти 

ањди Сомониён, бешубња, рушду камоли забони порсии дарї ва 
таваљљўњи хоси давлат ба он аст. Зеро забони порсии дарї дар 
ќарни 9-10 василаи муњими иттињоди мардуму ќавмњои 
эронинажоди Мовароуннањру Хуросон ва Форс гардид. То 

истилои арабњо дар сарзаминњои мазкур забонњои суѓдиву 
хоразмї, бохтариву тахорї, пањлавию озарї ва дањњо забонњои 
дигар амал мекардаанд, ки аз байн рафтанд ва забони форсии дарї 
љои онњоро гирифт ва барои нигањдошти њуввияти миллии эрониён 
хидмати бузурги таърихиро анљом дод. Бинобар ин, ба забони 
форсии дарї эътибори љиддї додани амирони сомонї њодисаи 
тасодуфї нест. Тавре ки маълум аст, давлатњои тозабунёди эронї 
барои истиќрори давлат ва таќвияти истиќлол, пеш аз њама, ба 
забону оинњои мардум, ки бар асари њукмронии арабњо хеле заиф 
гашта, рў ба нобудї менињоданд, таваљљўњи зиёд зоњир намуданд. 
Дар ин росто иќдоми Яъќуби Лайси Саффорї басо љиддї, 
далерона ва муњим буд. Чунонки муаллифи гумноми "Таърихи 
Систон" навиштааст: "Пас шуаро ўро (Яъќуби Лайсро) шеърњо 
гуфтандї ба тозї. 

Чун шеър бихонданд, ў олим набуд, андар наёфт. Муњаммад 
ибни Васиф њозир буд ва дабири расоили ў буд ва адабї некў 
донист ва ба он рўзгор номаи порсї набуд. Пас Яъќуб гуфт: "Чизе, 
ки ман андар наёбам, чаро бояд гуфт?. 

Муњаммад ибни Васиф пас шеъри порсї гуфтан гирифт".13 
Тавре ки аз иќтибоси мазкур бармеояд, Яъќуби Лайси 

Саффорї, ки худ аз табаќаи мисгарон бархоста буд, асосан ба 
сабаби хуб надонистани забони арабї шоиронро ба сурудани шеър 
ба забони порсї ташвиќ кардааст. Вале амирони сомонї аз 
табаќаи ашроф буда, бо халифа ва ноибони ў ќаробат доштанд ва 
забони арабиро хуб медонистанд. Аз ин рў, таваљљўњи онњо ба 
забони форсии дарї сабабњо ва ангезањои дигар дошт, ки 
муњимтаринашон ба василаи он муттањид кардани мардуми 
парешон, бо сухани шоирона бедор кардани эњсоси худшиносиву 
худогоњї ва ватандўстии онон ва дар нињояти кор истиќлоли 
миллии кишвар буд. Бењуда нест, ки њокимони сомонї ба тарљумаи 
муњимтарин осори он замон чун "Таърихи Табарї" ва "Тафсири 
Табарї", мураттаб намудани "Шоњнома"-њо дастур додаанд. 

Натиљаи таваљљўњи хос ва талошу муборизањо буд, ки забони 
форсии дарї хеле зуд забони арабиро дар доираи коргузории 
расмї мањдуд карда, дар арсаи адабиёт маќоми аввал ва асосиро 
ишѓол намуд ва њатто якљо бо худшиносии миллии мардум бо 
суръати тамом ривољ ёфта, дар мисоли "Шоњнома"-и Фирдавсї ба 
ќуллаи баланд расид. Ба гумони ѓолиб, агар таваљљўњу 
пуштибонии пайгирона ва љиддии Сомониён аз забони форсї 
намешуд, монанди Мисру Сурияву Ироќ ба кишвари арабизабон 
табдил ёфтани Эронзамин аз эњтимол дур набуд. Ба ќавли 
донишманди маъруф Сайид Њусайни Наср "агар забони форсї 

вуљуд намедошт, Эрон на танњо мусалмон мешуд, балки арабзабон 
њам мешуд".14 

Яке аз омилњои муњиме, ки дар пешрафт ва ё баръакс 
аќибравии раванди адабї таъсир мерасонад, мафкураи њукмрони 
давр аст. Њамон тавре ки манобеи таърихї гувоњї медињанд, 
амирони сомонї на танњо диндор буданд, балки бо халифа 
иртиботи ќавї дошта, аз њомиёну пањнкунандагони фаъоли дини 
ислом мањсуб мешуданд. Масалан, Исмоили Сомонї барои ба 
ислом ворид кардани туркон муборизаву талошњои зиёде ба харљ 
дода, ба унвони "Амири ѓозї" сазовор гашта буд. Вале чунонки 
баъдтар хоњем дид, амирони сомонї, ба хусус Исмоил ва Наср 
бинни Ањмад ба таассуби динї роњ надода, исломро бо оинњои 
эронї омезиш доданд. Хидмати бузурги фарњанги Сомониён 
бештар дар он зоњир мегардад, ки онњо миёни ислом ва суннатњои 
фарњангии Эрони бостон созгорї ба вуљуд оварданд. Дар ин бобат 
Ричард Фрай навиштааст: "Ба назари ман, имтизољи Эрон ва 
ислом бузургтарин дастоварди Сомониён буд ва ба њамин хотир 
њамвора бояд аз онон ёд шавад".15 

Чунин сиёсати мўътадили динї ба адабиёт низ таъсири 
мусбат расонд. Бесабаб нест, ки дар осори шоирони давр ситоишу 
бузургдошти инсон, ки њам дар осори Эрони бостон ва њам дар 
Ќуръону њадисњои набавї аз масоили асосист, дар мадди аввал 
ќарор мегирад ва андешањои башардўстї яке аз мавзўъњои умдаи 
адабиётро ташкил медињад. Дар ситоиши инсон њамраъйии дину 
оин ва фарњангу тамаддунњои гуногун равшан мушоњида мешавад. 
Даќиќї, ки ошкоро ба оини зардуштї мўътаќид будани худро 
таъкид мекунад ва аз он ифтихор њам дорад, ба ањкоми ислому 
шариат низ комилан мувофиќ ва мўътаќид аст. Ў дар ќасидае, ки 
"яке зардуштворам орзуяст" мегўяд, дар ситоиши мамдўњи худ аз 
теѓи Њайдару набарди Хайбар, ѓами Яъќуб аз њиљрати Юсуф, оби 
Кавсар, Дулдул ва дигар масоили марбут ба ислом ёд мекунад.16 

Ё худ дар шоњасаре чун "Шоњнома"-и Фирдавсї, ки ба эњёи 
Эрони бостон ихтисос дорад, њарчанд мазаммати истилогарони 
араб ба назар мерасад, вале муќобилгузории динњо ё хурдтарин 
беэътиноие нисбат ба ислому шариат мушоњида намешавад. 

Амирони сомонї бо вуљуди мутадайину ѓозї будан ба 
таассубу ифрот дар умури динї роњ намедоданд ва дар ќаламрави 
худ алораѓми дасисањову таассуби мазњабии халифаи Баѓдод фазои 
нисбатан озоди маънавиро эљод карданд, ки ин њам барои 
пешрафти сареъи адабиёт муњити мусоид фароњам меовард. Аз 
иттилооти манобеи таърихиву адабї бармеояд, ки дар он даврон 
дар Бухоро ва шањрњои дигари ќаламрави Сомониён 
намояндагони халќњои гуногун, дину мазњабњои мухталиф  

озодона зиндагї ва фаъолият мекарданд, дучори таъќибу тањќир 
намешуданд. Ин сиёсати мўътадили динии Сомониён боиси ривољи 
тарљумаи осори илмиву адабии халќњои гуногуни олам, инкишофи 
хеле чашмраси илмњои аќливу табиатшиносї ва вусъати зиёди 
доираи мавзўъоти адабиёти давр гардида, барои пешрафти 
њарљонибаи адабиёт низ шароити мусоид фароњам овард. 

Њамон тавре ки зикр шуд, забон ва адабиёти форсии дарї 
пайваста бо тањкими истиќлоли сиёсии давлати Сомониён ва 
худогоњии миллии мардум рушду тавсеа меёфт. Дар ин раванд 
њарчанд онњо бо забон ва адабиёти араби њукмрон мубориза 
мебурданд, вале аз онњо манфиати зиёд њам гирифтаанд. Бинобар 
ин, забон ва адабиёти арабизабонро метавон омили дигари рушди 
сареъи адабиёти форсии дарї дар ањди Сомониён донист. 

Дар асрњои 8-9, ки чун ду ќарни сукути адабиёти Эрон 
маъруф аст, дар тамоми ќисматњои Эронзамин ва махсусан, дар 
Хуросону Мовароуннањр адабиёти арабизабон хеле рушду тавсеа 
пайдо кард, ки манобеъи адабиву таърихї, аз љумла девонњои 
зиёди шоирон ба ин гувоњї медињанд. Лозим ба ёдоварист, ки дар 
пешрафти ин адабиёт суннатњои адабии Эрони бостон низ таъсир 
расонидааст. Бинобар ин, барои адабиёти навзоди форсии дарї 
имконияти интихоби шаклу василањои гуногуни адабї мављуд буд, 
ки онњо моњирона истифода шудаанд. Чунонки тањќиќоти 
донишмандони тољик Т. Мардонов ва Н. Зоњидов нишон медињад, 
аксари адибони форсигўи асрњои 9-10 забони арабиро хеле хуб 
медонистаанд ва ба ду забон асар меофаридаанд. Дар воќеъ, 
адибони мазкур тавассути забон ва адабиёти араб бо суннатњои 
адабии даврањои гузаштаи тоисломии худ ва њамчунин бо 
дастовардњои муњими адабиёти олам огоњ мешуданд. Бинобар ин, 
ба андешаи баъзе донишмандон, ки ба аввалин шеърњои шоирони 
форсигўй, аз љумла, Муњаммад ибни Васиф мањз барои он ки аз 
лињози шакл пухтаву расоянд, бо шубња менигаранд, наметавон 
розї шуд. Зеро он шоирон дар баробари суннатњои адабиёти 
шифоњї дар мисоли адабиёти арабизабон захираи бузурги адабиву 
эстетикиро дар ихтиёр доштанд. Яке аз сабабњои бештар аз ќасида 
иборат будани ашъори аввалин шоирони форсигўй, аввалан, дар 
доираи дарбор офарида шудани онњо бошад, сониян, дар он аст, ки 
ќасида навъи асосии адабиёти араб ба шумор мерафт. Вале ин њељ 
гоњ маънии "тавлиди шеъри форсиро ар шакли арабї"17 ки Е.Э. 
Бертелс дар асарњои аввалаи худ иддао мекард, надорад. Зеро 
шоирони форсигўй шаклу навъњои адабиёти арабро айнан 
напазируфта, ба онњо таѓйироти љиддї ворид намуда, ѓанитару 
мукаммалтар сохтаанд. Далели равшани он вазни арўз шуда 
метавонад, ки аз ќадамњои аввали ба шеъри форсї гузоштааш ба 

дигаргунињои љиддї мувољењ гашт. Ё худ дере нагузашта дар 
адабиёти форсу тољик навъњои тозаи шеър, монанди рубої, 
маснавї ривољ ёфтанд, ки њарчанд унвони арабї гирифтаанд, вале 
дар адабиёти араб назире надоштаанд,. 

Њамчунин наметавон ба хулосаи зерини Е.Э.Бертелс дар 
маќолаи мазкур розї шуд, ки навиштааст: "1) Шеъри форсии ањди 
Сомониро наметавон људо аз назми араби њамон даврон баррасї 
намуд – ин як адабиёт аст, ки аз ду забони гуногун истифода 
кардааст"18. 

Ба назари мо, баръакс, осори бадеии арабизабонро, ки дар 
асрњои 8-10 дар Хуросону Мовароуннањр офарида шудааст, бояд 
аз адабиёти форсу тољик донист. Зеро он осор њарчанд ба забони 
арабист, вале комилан рўњияи милливу ифтихороти эронї дошта, 
аксаран андешаву эњсосоти зиддиарабиро ифода менамояд. 

Нињоят, муњимтарин омили дигари пешрати сареъи адабиёти 
ањди Сомониён, ки мехоњем рољеъ ба он таваќќуф намоем, нањзати 
иљтимоиву адабии шуъубия аст, ки њанўз ба ќадри кофї тањќиќ 
нашуда ва моњияти воќеии он арзёбї нагаштааст. Љунбиши 
шуъубия, ки унвони худро аз ояи 13 сураи 49-и Ќуръони маљид 
"Њуљарот" гирифтааст, дар ибтидои асри 8 чун аксуламале ба 
худписандиву такаббури њокимону хулафои араб ва муносибати 
тањќиромези онњо ба аљамиён пайдо шуда буд, тадриљан ба як 
љараёни бузурги иљтимоиву сиёсї табдил ёфта, барои љунбишњои 
сиёсиву иљтимої ва ошўбу исёнњои гуногун замина гузоштааст. Ин 
љунбиши иљтимої ба адабиёт низ роњ ёфта, дар ќолаби забони 
арабї зуњур кардааст. Адибони маъруфи арабизабон Исмоил 
бинни Ясар, Башшор бинни Бурди Тахористонї, Хураймии Суѓдї, 
Мутаваккилї, Абўнувос, Ибни Муќаффаъ ва амсоли онњо дар 
осори худ аз гузаштаи пурифтихори мардуми эронинажод, 
бузургиву шукўњи тамаддуни ниёгони худ ёд карда, бартарии 
аљамиёнро бар арабњо таъйид менамуданд ва хулафову њокимони 
арабро мавриди тамасхуру мазаммат ќарор медоданд. 

Адибону донишмандони шуъубия, гузашта аз осори ѓании 
манзум, ба таълифи рисолањо низ пардохтанд, ки "Интиоф-ул-
Аљам мин-ал-Араб" ва "Фазл-ул-Аљам ало ал-Араб ва 
ифтихоруњо"-и Абўусмон Сайид бинни Њамиди Бухтакон, "Ал-
масолиб-ус-саѓир" ва "Ал-масолиб-ул-кабир"-и Њайсам бинни Адо, 
"Фазоил-ул-фурс"-и Абўубайди Муаммар аз њамин зумраанд. 

Адабиётшиноси љавони тољик Низомиддин Зоњидов дар 
тањќиќоти худ ашъори чанде аз шоирони шуъубиро тањќиќ намуда, 
ба чунин натиља расидааст, ки хеле љолиб аст: "Мафкураи 
шуъубия, шеъри шуъубї дар пайдоишу рушди шеъри нави форсї 
наќши хосе дорад. Оњангњои ватандўстї, алоќа ба фарњанги 

тоисломии худї, руљўъ ба осори Эрони бостон, ки ба офаридањои 
шуарои шуъубї хос буданд, ба адабиёти ќарни Х форсу тољик аз 
шеъри шуъубияи ќарнњои 8-9 интиќол ёфтаанд"19 

Дар воќеъ таъсири нењзати шуъубия дар худогоњиву 
худшиносї ва таќвияти эњсоси ватандўстии ањли адаби ањди 
Сомониён хеле бузург аст. Бесабаб нест, ки дар осори адибони ин 
аср эњсосу андешањои баланди ватандўстї нисбат ба даврањои 
дигари таърихи адабиётамон хеле бештар ифода ёфтаанд, мањз дар 
њамин даврон бузургтарин њамосаи ватанпарварии адабиёти љањон 
– "Шоњнома"-и Њаким Фирдавсї падид омадааст. 

Таќрибан 40 сол муќаддам адабиётшинос Михаил Занд 
офаридањои адибони шуъубиро "адабиёти халќњои эронї ба 
забони арабї" номида, зарурати як љузъи таркибии адабиёти форсу 
тољик донистани онро таъйид карда навишта буд: "Дар айни њол 
ба эрониён низ метавон њаќ дод, ки нависандагони барљастаи 
шуъубиро дар идоди бузургони адабиёти клоссикии худ бидонанд. 
Барои ин адабиёти садањои 8-9 давраи дигарбудагї Anderssein ё 
зиндагї дар ќолаби як забони дигар ба шумор меравад"20 

Мутаассифона, ба ин хитоб то њол эътибори љиддї дода 
намешавад. Њарчанд дар Тољикистон тањќиќи ин падидаи муњими 
адабї шурўъ шудааст, вале то њол, њатто, мунтахабе аз осори 
шоирони шуъубї тарљумаву интишор наёфтааст, дар китобњои 
таърихи адабиёт фасле ба он људо нагаштааст. Њатто дар 
муфассалтарин таърихи адабиёти Эрон, ки ба ќалами Забењулло 
Сафо тааллуќ дорад, чунин фасле ба назар намерасад. 

Бинобар ин, зарур аст, ки донишмандону адибони Эрону 
Тољикистон њарчи зудтар ба тарљумаву нашри осори шоирони 
маъруфи арабизабони шуъубї иќдом намоянд. 

Хуб мешуд, ки минбаъд адабиёти арабизабони ќарнњои 8-9-и 
Хуросону Мовароуннањр чун як љузъи таърихи адабиёти форсу 
тољик мавриди баррасї ќарор гирад ва фаслњои ихтисосии таърихи 
адабиёт ба онњо бахшида шавад. Дар он сурат мо метавонем садои 
воќеии "ду ќарни сукут"-и таърихи адабиётамонро шунавем ва ба 
заминањову омилњои пайдоиш ва пешрафти сареъи адабиёти 
оламшумули форсу тољик дар ањди Сомониён бештару бењтар 
ошно шавем. 

 
 
                                     ПАЙНАВИШТ 
 
1Шоири ќарни 12 Рашидии Самарќандї навиштааст: 
Гар сарї ёбад ба олам кас ба некўшоирї, 
Рўдакиро бар сари он шоирон зебад сарї. 

Омилњои рушд ва мондагории забон ва  адабиёти  
тољику  форс 

Мардумони  ориёї  дар дарознои њазорсолањо њарчанд борњо  
љабри таърихро кашидаву зањри беадолатињоро чашидаанд ва 
дучори њуљумњои торољгаронаву кушторњои берањмона 
гардидаанд, вале њамеша њастиву њувияти худро нигоњ доштаанд. 
Яке аз омилњои асосии ин пойдориву мондагорї бешак забон, 
адабиёт ва фарњанги ѓании онњост, ки таваљљўњи донишмандони 
оламро асрњост, ки љалб менамояд. Дар ин замина осори фаровони 
илмї офарида шудаанд, вале њанўз масъалањои њалношудаву 
муаммоњои печида мављуданд, ки ба чанде аз онњо њоло ишора 
хоњад шуд. 

Пайдоиши забони форсї, дарї ё тољикї, яъне форсии нав ва 
заминањои шаклгириву рушди он аз зумраи масъалањои бањснок 
аст, ки  њалли он барои равшан намудани омилњои мондагории 
мардум ва худи забон низ мадад мерасонад. 

Дар ин мавзўъ дар ибтидои ќарни XX бањсњои зиёде сурат 
гирифта буд. Шоир ва донишманди маъруфи Эрон 
Маликушшуаро Бањор бо далелњои ќотеъ андешаи аз ќисмати 
љанубу ѓарбии Эрон ба Хуросону  Мовароуннањр омадани забони 
порсии дариро рад намуда, мањз дар ќисмати шарќии Эронзамин 
падид омадани онро ба субут расонд.1 Ин андеша мавриди таъйиди 
устод С.Айнї, Е.Э. Бертелс, Б.Ѓафуров, Забењулло Сафо, 
А.Н.Болдирев, Б. Лившитс, А.Мирзоев ва дигарон ќарор гирифт. 
А.Мирзоев мулоњизоти дар ин мавзўъ баёншударо љамъбандї 
намуда, навишта буд, ки «забони дарии порсї-тољикї на ин ки дар 
ваќти истилои њукмронони араб аз ќисмати љануби ѓарбии Эрон-
вилояти Форс ба Хуросон ва Мовароуннањр оварда нашудааст, 
балки вай забони ањолии мањаллии мардуми эронинажоди њамин 
сарзамин будааст.»2 

Андешаи мазкур минбаъд дар асарњои Н.Неъматов, М. 
Шакурї, Алиасѓари Шеърдўст, Ш.Рустамов, М.Ќосимова, Љаводи 
Њиравї, Камол Айнї бо далелњои тоза таќвият пайдо кард.3 Вале 
баъзе донишмандон амсоли Ричард Нилсон Фрай, Жилбер Лазар 
боз њамон андешаи радшударо бидуни далели тозаву ќотеъ такрор 
менамоянд. Аз љумла эроншиноси маъруфи фаронсавї Жилбер 
Лазар дар суханроние, ки соли 1990 дар кунгураи «Њазораи 
тадвини «Шоњнома» дар Тењрон эрод намуд, аз нав андешаи 
тавассути асироне, ки арабњо пас аз истилои вилояти Форс 
њамроњи худ ба Хуросону Мовароуннањр овардаанд, интиќол 

ёфтани забони порсии дариро иброз дошт.4 Ў ин фарзияро соли 
1993 дар суханрониаш дар анљумани устодони Донишгоњи Љорљ  
Вашингтони Амрико дар мавзўи «Решањои забони форсии адабї» 
идома дод, ки тарљумаи форсии он дар маљаллаи «Эроннома» ба 
табъ расид. 

Жилбер Лазар кулли тањќиќоти эроншиносонро дар ин 
замина нодида гирифта, пайдоиши забони порсии дариро дар 
Хуросону Мовароуннањр ба истилои арабњо марбут медонад: «Пас 
аз пирўзии аъроб  дар Эрон форсии гуфторї  њамчунон ба сўи 
Ховар пеш рафт ва ба василаи сипоњиёну бозаргонон ба 
Мовароуннањр ва Афѓонистони кунунї  расид».5 Ба ин тартиб ў ба 
натиљае мерасад, ки «форсї гўйиши мањаллии љанубитарин ноњияи 
Эрон буд, ки ба унвони як забони муколама ба тадриљ, аз љануб ба 
шимол ва ховари Эрон густариш ёфт ва он гоњ  дар  мунтањоилайњ  
дар   шимоли  ховарии Эрон ба забони адабии он ноњия табдил 
гардид ва аз он љо ба бохтару љануби Эрон рафт ва саранљом дар 
бахше бузург аз Осиё реша давонд».6 

Далелњои зиёде мављуданд, ки бебунёдии ин андешаро ба субут 
расонда, аз вуљуд доштани забони порсии дарї дар Хуросону 
Мовароуннањр то истилои арабњо гувоњї  медињанд. Ин љо бо 
зикри ду далел иктифо мешавад. Далели аввал суруди машњури 
«Аз Хуталон омадия» мебошад, ки тавассути «Таърихи Табарї» то 
ба имрўз расидааст. Њангоме ки сарлашкари араб Асад ибни 
Абдулло дар Хатлон шикаст хурда, ба Балх меояд, мардум ин 
суруди њаљвомезро месароянд: 

Аз Хуталон        омадия,                                      

Ба  рўй  табоњ  омадия.  

Овор     боз    омадия, 

Бедил  фароз  омадия.7 

Аз ин бармеояд, ки то омадани арабњо ба ин сарзамин 
мардуми он  бо забони порсии дарї њарф мезаданд. 

Далели дуюм иттилооти «Таърихи Бухоро»-и Наршахї рољеъ 
ба љорї шудани ислом ва забони арабї дар ин сарзамин аст. Тавре 
ки Наршахї хабар медињад, мардуми Бухоро арабњоро водор 
менамоянд, ки оятњои Ќуръон мањз ба забони порсии дарї тарљума 
шавад, ки забони гуфтории онњо будааст. 

Ин ду далел ва мисолњои фаровони дигар собит менамоянд, 
ки забони порсии дарї то истилои арабњо дар радифи забонхои 
суѓдї, бохтарї, хоразмї, ориёї дар Хуросону Мовароуннањр дар 
шакли гуфторї вуљуд доштааст. 

Ба назар нагирифтани ин воќеияти таърихї боиси пайдо 
шудани муаммоњо  барои  Жилбер Лазар  гаштааст. Аз љумла 
барои ў «му аммои»  нахустро Ибни Муќаффаъ, донишманди 
номдори эронї, ки поягузори насри арабї ва мутарљими «Калима 
ва Димна» аз форсии  миёна ба арабї буд, матрањ  кардааст».8 

Жилбер Лазар иттилои Ибни Муќаффаъро дар бораи  панљ 
забоне, ки дар поёни даврони Сосониён вуљуд доштанд, яъне 
забонњои пањлавї, дарї, форсї, хузї ва суриёнї зикр намуда, 
тааљљуб мекунад, ки чаро «Ибни Муќаффаъ ба талвењ  мегўяд, ки 
дар миёни забонњои Хуросон балхї бењтарин гўйиши дарї 
аст.»9 Ва ин њакќиќатро ў  муаммо  медонад ва аз осори ќарнњои 
1Х-Х1 мелодї  амсоли тарљумаи ТаърихиТабарї»,«Донишнома»-и 

Майсарї,«Шоњнома»-и Фирдавсї, «Ќобуснома»-и Кайковус мисолњо          
меорад,    ки дар њамаи онњо  ибораи  форсии дарї ё порсии дарї 
истифода шудааст.  Азбаски ин далелњои ќотеъ андешаи ўро ба 
субут намерасонанд, тааљљуб мекунад, ки «чаро Ибни 
Муќаффаъ ба њангоми сухан гуфтан аз «дарї» танњо ба пойтахт 
ва ба Хуросон ишора мекунад ва на ба њеч бахшу шањри дигаре аз 
Эрон»?10 

Ин  пурсишу тааљљуби донишманди фаронсавї  ниёз ба 
тавзењу посух  надорад ва гуфтаи Ибни Муќаффаъ дар воќеъ 
забони мардуми Хуросон будани порсии дариро собит менамояд. 

Масъалаи  бањсбарангези  дигар номи ин забон аст, ки 
њанўз решаи он ба таври даќиќ  муайян  нашудааст. 

Аксари муњаќиќоне, ки дар ин хусус изњори назар кардаанд, 
пайдоиши вожаи «дарї»-ро аз калимаи «дарборї» донистаанд. 
Жилбер Лазар низ дар пайравии онњо таъкид менамояд, ки 
«дарї» муштаќ аз «дар» ва «дарбор» аст. Чунин ба назар меояд, 
ки дарї танњо забони гуфторї  будааст,  он њам дар дарбори 
шоњон ва дар пойтахти онон.»11 

Аввалан,  тавре ки маълум аст, забон падидаи синфиву 
табаќавї нест ва забони њама дарборњову давлатњо  забони  
расмии  адабист. 

Сониян,  агар дар воќеъ  забони  форсии  дарї забони дарбор  
мебуд, бо истилои арабњо ,  ки дарборњо  нобуд  шуданд,  бояд аз 
байн мерафт. 

Дар хусуси тасмияи «дарї» ахиран  аз  љониби устод Расул 
Њодизода  андешаи  нави зерин баён гардид: «Аммо фикри банда 
он аст, ки «дарї» ба маънои «дарунї, дохилї» аст, яъне забоне, ки 

бо он мардуми  даруни  мањаллї - на арабњои  омада - сухан 
мегуфтанд ва  аз он_љо номи «дарї», (яъне «дарунї»)-ро 
гирифтааст.»12 

Дар  баъзе  луѓатномањо ба пайдоиши «дарї» аз вожаи  
«дара» низ ишора шудааст. Тавре ки  дар «Луѓатнома»-и 
Дењхудо  омадааст: «Соњибони «Анљуманоро» ва «Онандрољ ва 
«Ѓиёс…» дар ин маврид менависанд: забони порсиро аз он дарї 
гўянд, ки дар русто  ва кўњистону дара  бад-он такаллум  
мекарданд…»13 Худи  Дењхудо низ аввал љонибдории худро ба 
ин андеша  иброз медорад : «Ва њаќ он аст, ки дарї  мансуб ба 
кўњу  дара аст, чунончи кабки дарї кабкњоеро гўянд,  ки дар  
миёни   дараи  кўњ  парвариш   ёбанд  ва  забони дарї  забони  
ањли Кўњистон аст…»14  Вале ў њам аќидаи аз «дарбор» будани 
«дарї»-ро  илмї мешуморад : «Ин изњори назарњо бар асоси 
илмї нест ва он  чї  бењтар ба назар мерасад, ин аст,  ки  дарї  
мансуб ба  дар  мухаффафи «дарбор»  аст, яъне   забоне, ки  дар 
дарбору  даршоњи  шоњон   бар  он  сухан  мегуфтанд».15 

Баъзе  муњаќќиќон  низ  андешаи  ба  дара  мансуб  будани  
дариро  љонибдорї  кардаанд.16  Вале  ин  андеша  рушду  тавсиа  
пайдо  накард  ва  мавриди  таъйиди  донишмандон  ќарор  
нагирифт. 

Ба назари мо  дарвоќеъ  вожаи  «дарї» дар ибораи  
«забони дарї» аз калимаи  «дара»  буда, азбаски талаффузи  
вожањои «дараї»  ё  «дарагї» мисли «дарборї»  равон нестанд,  
тахфиф шуда, шакли зебову равони «дарї»-ро  гирифтаанд.    

Сониян,  дар забони мо ќаринаи дигаре нест, ки дарї ба 
маънии дарборї ё дарунї истифода мешуда бошад, вале ба маънии 
дарагї як мисоли хубе њаст, ки он ибораи шевои «кабки дарї»  
мебошад. Лафзи  дарї,  забони  дарї  дар  њамин  ќолаби 
иборасозї  сохта  шудаанд. «Дар»  ба маънии  «дара» дар  ашъори  
шоирон  низ ба назар мерасад.  Аз  љумла дар  байти зайли  Туѓрал дар 
ба њамин маънї истифода шудааст : 

                  В-аз  адли  ў  дар  кўњу  дар  оњу  аниси шери нар, 

                  Бабру  палангаш  безарар  бо  рама  чўпон  парварад.17 

Агар ин фарзия пазируфта шавад, муаммоњое, ки Ж. Лазар  ёд 
кардааст, њал  хоњанд шуд. Яъне забони порсии дарї  як навъи 
гуфтории забони порсї буд, ки на дар дарборњо, балки дар 
дарањои кўњистони Хуросону Мовароуннањр дар баробари 
забонњои соњибхатти суѓдї, бохтарї, ориёї, хоразмї дар байни 
мардум амал мекард. Бар асари истилои арабњо ва љорї шудани 
забону хатти арабї ба сифати забони расмї забонњои мазкур аз 
байн рафтанд ва забони гуфтугўии мардум  бо фароњам омадани 
шароити мусоид дар ањди Саффориёну Тоњириён ва Сомониён дар 

як муддати кўтоњ на танњо чун забони адабї ташаккул ёфт, балки 
ба дараљаи камолот расид. Агар ин шароит ба вуљуд намеомад ва 
дастгириву пуштибонии он давлатњо, ба хусус давлати Сомониён 
намебуд, яќинан забонњои эронї имрўз ба ин њолат намерасиданд. 

Ин њаќиќати таърихї, ки аз љониби эроншиносони олам 
пазируфта шудааст, ахиран дар асари Г. Њидоятов «Заволи 
Сомониён», ки ба забони  русї ба табъ расидааст, нодида гирифта 
шуда, маќоми  Сомониён дар арсаи  таърих  рад  гардидааст. 

Мо ин љо дар хусуси андешањои беасосу муѓризонаи Г. 
Њидоятов рољеъ  ба «ватани  аслии туркњо будани Осиёи Марказї», 
«шањри ќадимии  туркњо  будани  Бухоро»,  «сардори нањзати 
милливу озодихоњии  халќњои  турк  будани  Абумуслими  
Хуросонї», «Њокими Балх будани туркони ќарлуќ дар асри IX»,  
боаслу насаб ва бомутакко будани  давлатњои  Ќарохониён, 
Темуриён,  Аштархониён, Манѓитиён ва  ќавмњои  ќарлуќ, чигил, 
ќунѓурот, барлос, манѓит... ва  беаслу насаб ва бе асоси этникї 
будани Сомониёну тољикон дар Осиёи Марказї, «давлати хориљї 
будани Сомониён» «дар уќёнуси љањони туркон», «њеч осори намоёне 
дар солномаи  таърихии Осиёи  Марказї нагузоштани сулолаи 
Сомониён»18 ва амсоли инњо чизе намегўем ва таърихшиносон 
посухи сазовори онњоро хоњанд дод. 

Њоло бо таъкиди ин матлаб иктифо мешавад, ки фаќат як 
ѓамхориву парастории Сомониён нисбат ба забон, адабиёт фарњанг 
ва ањли илму адаб хидмати бузурги таърихист. Дар ин бора дар 
«Ањсануттаќосим фї маърифатилаќолим»-и донишманди араб 
Абўабдуллоњ Муњаммад ибни Ањмади Муќаддасї, ки ба ќавли 
Љаводи_Њиравї «аз љумлаи мўътабартарин манобеи љуѓрофиёї ба 
шумор меояд»19, ишора шудааст, ки «онњо (Сомониён-М.М.) бо 
хулќу хў, бо намуд ва бо эњтиром нисбат ба илму ањли илм аз 
бењтарин шоњонанд...Онњо намегузоранд, ки ањли илм дар 
љилавашон заминбўсї кунанд ва расми онњост, ки дар тамоми тўли 
моњи Рамазон њар шаб ба манзури  мубоњиса  дар  њузури  њокимон 
мањфил баргузор кунанд»20. 

Аз ин рў  метавон  хидматњои  бузурги  Сомониёнро, ки онњо на 
танњо ба забону адабиёт ва ањли илму фарњанг таваљљўњ ва 
ѓамхории зиёд зоњир менамуданд, балки озодии андешаву аќида, 
оину мазњабро љорї намуда, гуфтугўи тамаддунњоро фароњам 
оварда буданд, ки ба майдон омадани Рўдакиву Фирдавсї, Ибни 
Синову Закариёи Розї, Абўнасри Форобиву Абўрайњони Берунї ва 
дањњо адибону донишмандони  бузург  самараи  онњост, аз омилњои 
муњимми мондагорї  ва рушди сареъ пайдо кардани забону 
адабиёти форсу тољик дар он даврон аст. 

Андешањои рољеъ ба забон ва адабиёти форсу тољик баён 
кардаи Г. Њидоятов  низ  аксаран  беасосу  ѓалатанд, ки љихати 
намуна ба чанде аз онњо ишора менамоем. 

Г. Њидоятов  ба Сомониён тўњмат намуда, гуноњи аз байн 
бурдани забонњои мањаллиро ба гардани онњо бор мекунад: 
«Сомониён саъй менамуданд, ки ба дарбори худ ба Бухоро шоирону 
мутрибонро ба таври васеъ љалб намоянд, ба ин тарз онњо ният 
доштанд, ки забонњои мањаллї,  аз љумла суѓдиро танг намоянд ва 
фарњанги мањаллиро аз байн баранд. Вале худи онњо чизе 
наофариданд.»21 

«Иштибоњи марговари Сомониёнро» Г. Њидоятов дар кўшиши 
«суръатафзоии  арабисозии Мовароуннањру Хуросон» медонад, ки 
дурўѓи мањз  будани он  ниёз ба исбот надорад. 

Тањрифкории Г. Њидоятов ба њаддест, ки зодгохи бунёдгузори 
адабиёти  форсизабонони  олам  устод  Рўдакї - Панљакентро вожаи 
туркї  дониста,  онро  «шањри  ќадимии туркон» эълон мекунад ва дар 
њамин замина менависад: «Рудакї бо њама наздикиаш ба мардум 
дар сарзамине  зиндагї  мекард, ки ањолии  асосии  этникии  он  туркњо 
буданд, ки ўро кам мефањмиданд ва онњо дар он замон назми туркии 
худро доштанд». 22 

Чунин андешањои беасосу тўњматангез дар ин китоб фаровон 
аст, ки  аз надонистани таъриху фарњанг ва боѓаразона будани нияти 
муаллифи  асари «Заволи Сомониён» шањодат медињанд. 

Дарвоќеъ,  адабиёти ѓании форсу тољик пуштвонаи асосии 
забони порсии дарї  буда, боиси пойдориву мондагарии он 
гаштааст. Танњо ба ёд овардани «Шоњнома»-и безаволи Фирдавсї 
кофист, ки шањомату ѓановати забони форсии дарї тасаввур гардад. 
Тавре ки худи шоир фармудааст:  

 
                     Басе  ранљ бурдам дар ин сол сї, 
                     Аљам  зинда кардам  бад-ин  порсї.               

Сабаби  алораѓми њуљумњои  фалокатбори аљнабиён, 
торољгариву харобкории вањшиёнаи чингизиён  на танњо  аз байн 
нарафтан, балки рушд  пайдо  кардани  адабиёти  форсу  тољикро 
дар он замон ва пас аз он ва ба майдон омадани бузургтарин 
адибони олам амсоли Љалолиддини Румиву Камоли Хуљандї, 
Саъдиву Њофизи Шерозї, ки воќеан шигифтангез аст, бояд дар 
рушди сареъу беназири адабиёти ањди Сомониён ва пойдории 
суннатњои волои он љуст, ки њеч нерўи харобиоваре то имрўз 
натавонистааст садди пешрафти он гардад.23 

Масъалаи дигаре, ки имрўз мавриди бањс аст, имконоти 
забони илм шудани забони форсии тољикист. Бояд гуфт, ки дар ањди 

Сомониён ин забон ба дараљаи забони илмии давр расида буд. 
Хидмати донишмандони замон, ба хусус Ибни Синову Берунї дар 
сохтани истилоњоти илмњои риёзиву физика, тиббу нуљум, 
фалсафаву илоњиёт, њандасаву маъданшиносї ва илмњои дигар хеле 
бузург аст. Онњо њатто усулњои  вожагузиниву  истилоњсозиро дар 
соњањои  гуногуни  илм  муайян карда буданд. Имрўз донишмандони 
илмњои даќиќу табиатшиносии кишварњои форсизабонро зарур аст, 
ки он таљрибаву усулњоро омўзанд ва дар эљоди истилоњоти тоза ба 
кор гиранд. 

Имрўз бояд барои њамгунсозии истилоњоти фаннї дар 
кишварњои форсизабон кўшиши зиёд ба харљ дод. Рангиниву 
гуногунии шеваи гуфтор, калимаву иборот ва таъбирњои хос њусни 
забонњову гўйишњои моро меафзояд. Бо њамкориву њамёрї метавон 
забони илмро ба вуљуд овард, ки посухгўи замони рушди техникаву 
фановарї  бошад.  

СУННАТЊОИ  БОСТОНЇ  ДАР  АДАБИЁТИ  АЊДИ  СОМОНЇ 
 

  Яке  аз омилњои  рушду такомули адабиёту фарњанги  ањди  
Сомониён бешубња  таваљљўњи зиёди адибону донишмандони давр  
ба тамаддуни Эрони бостон ва  эњёи суннатњои волои он мебошад. 
Тавре ки маълум аст, пас аз истилои арабњо  дар замони  султаи 
хилофат дар Хуросону   Мовароуннањр  ва соири  кишварњои 
Шарќ  љунбишњои  озодихоњиву истиќлолталабї  ривољ пайдо  
кард, ки муњимтарини онњо  нањзати  Абўмуслими Хуросонї, 
шўриши Сунбоди Муѓ, исёни Муќаннаъ ва ба хусус нањзати  
шуубия буданд, ки на танњо  боиси  таѓйироти љиддї дар  хилофат 
шуданд, балки ба пайдоиши  давлатњои  мањаллии Тоњириён,   
Саффориён  ва Сомониён  анљомиданд. 

 Дар тањкими истиќлоли  давлатњои мазкур  бедории 
мардуми кишвар, тарбияту таќвияти  эњсоси  мењандустии онон, 
наќши  забони форсии дарї ва осори  пурбањои ба ин забон 
офарида шуда хеле калон аст, ки намунаи барљастаи он 
«Шоњнома»-и  безаволи Абулќосим Фирдавї аст, ки хушбахтона, 
то имрўз  ба таври комил боќї мондааст. 

 Њарчанд аз осори  шоирони форсизабони асрњои  1Х – Х бо 
мурури замон ва бар асари  турктозиву китобсўзињои  аљнабиёни 
истилогар танњо намунањои каме  боќї мондаанд,  бо вуљуди ин  
дар он абёти пароканда ва шеърпорањо њам метавон таваљљўњи  
зиёди  шоирони замонро  ба эњёи  суннатњои  бостонии  фарњанги  
эронї  эњсос намуд, ки барои  пайдоиши шоњасаре  чун «Шоњнома»  
замина гузоштаанд. Вале, мутаассифона, ин масъала њанўз 
мавриди тањќиќи амиќи  муњаќќиќон  ќарор  нагирифтааст ва 
иќдоме, ки донишманди маъруф Муњаммад Муин  дар ин росто  
шурўъ карда буд,  идома пайдо накардааст. Њоло фаќат  рољеъ ба 
ишорањо   ба суннатњои  бостонии фарњанги  эронї дар ашъори  
бозмондаи шоирони форсигўйи  асрњои 1Х – Х чанд мушоњидаву  
мулоњиза  баён  мешавад.  

 Дар њамон ќитъаи машњури  ошиќонаи  Њанзалаи Бодѓисї, 
ки  аз ќадимтарин  намунањои  шеъри  форсии  тољикї  мањсуб 
мешавад, ишорае  ба  расми  ќадимии ба оташ  афкандани  сипанд  
барои  пешгирї аз расидани  чашми  бад ба  назар  мерасад: 

   Ёрам сипанд агарчи ба оташ њамефиканд,  
   Аз бањри чашм то нарасад мар варо газанд. 
   Ўро сипанду оташ н-ояд њаме ба  кор 
   Бо рўйи њамчу  оташу  бо  холи чун  сипанд. 
 
 Сиёсати  истиќлолхоњии давлатњои  Тоњириён, Саффориён 

ва ба хусус Сомониён шоиронро рўњбаланд мекард ва эњсоси  

ватандўстии ононро  бармеангехт.  Аз ин љост, ки  онњо бештар рўй  
ба  гузаштаи пурифтихори  кишвари худ намуда,  аз таъриху 
тамаддуни  ѓании бостонии ниёгон  ёд мекарданд.  Масъуди 
Марвазї, ки шояд аз нахустин «Шоњнома»-сароён бошад, аз  
зумраи шоирони мењандўст аст, ки эњёи Аљамро  њадафи 
суханварии худ  ќарор дода,  ќабл аз Даќиќиву Фирдавсї  рољеъ ба  
таъриху тамаддуни бостонии Эрон ба забони форсии дарї асари 
манзуми њамосї офаридааст, ки мутаасифона, то имрўз 
нарасидааст. Аз он чанд байти боќимонда њам њадафи  шоир  
маълум мешавад : 

 
Нахустин Каюмарс омад ба шоњї, 
Гирифташ  ба гетї дарун подшоњї. 
 
 Шоирони  асрњои  1Х – Х барои  барангехтани  эњсоси 

ватандўстиву диловарии  њамзамонони худ ба њар васила аз  
ќањрамонони  «Худойнома» ва «Шоњнома»-њои  ќадимї ёд 
мекунанд. Аз љумла  Мантиќии  Розї дар њаќќи  мамдўњаш 
гуфтааст : 

 
 Куљо камтарин  бандагонаш  чу  Бежан, 
Фузун дорад ар чокар  аз  Тўсу  Навзар. 
 
 Рустами  Достон  барои  Рўдакї рамзи тавоноиву 

диловарист. Аз ин љост, ки  мамдўњи  худро ба  ў монанд мекунад : 
 
Рустамро  ном агарчи сахт бузург аст,  
Зинда бад-ўяст  номи  Рустами Дастон. 
                                                     - х – 
 Њотами  Тойї  туї  андар сахо, 
Рустами Дастон туї  андар набард. 
 
 Ба ин тартиб шоирони ин давра  аз  Љамшеду  Кайковус, 

Парвизу  Сиёвуш ва ќањрамонони дигари  бостонї  ёд  кардаанд. 
Аз ашъори  боќимондаи он  даврон   бармеояд, ки  шоирон  аз  
ёдгори  ќадимтарини  ниёгони худ «Авесто» огоњии хуб доштаанд. 
Рўдакї  дар зимни  ситоиши мамдўњ хислатњои  њамида  ва ботини  
неки ўро  ба «Авесто»  монанд  кардааст: 

 
Њамчу  муаммост фахру њиммати ў  шарњ, 
Њамчу Абастост фазлу сифоти  ў  Занд. 

 Аз байти  мазкур   агар аз як  тараф  алоќаву  дилбастагии  
шоир  ба  «Авесто»  зоњир гардад, аз сўи дигар назари мусбати  
њокимони  сомонї њам ба китоби  муќаддаси  оини  зардуштї 
равшан  мегардад. Дарвоќеъ  њокимони  тоњириву  саффорї ва ба 
хусус  амирони  сомонї њама  мутадаййин  буда,  барои  густариши  
дини Ислом  ва тарвиљи он дар Аљам хидмати  зиёде кардаанд. 
Бењуда  нест, ки Амир  Исмоили Сомонї бо  лаќаби  амири ѓозї  
машњур гаштааст. Вале  аксари  онњо аз  таассуби  диниву  мазњабї, 
ки дар ќарнњои баъд  хеле ривољ  меёбад, дур будаанд.  Дар  ањди  
Сомониён  дар  шањрњои  Бухорову  Самарќанд дар  радифи  
уламои  мусулмон   донишмандони   масењї,  юнонї,  румї,  чинї 
ва амсоли  онњо  озодона  фаъолият  доштанд, дар китобхонањои  
маъруфи  Бухоро  китобњои фаровоне  ба  забонњои  мухталифи   
дунё  мављуд  буданд… 

 Ашъори  шоирони  ин  давра низ  ба зиёд набудани  таассуби  
диниву  мазњабї  дар он замон  гувоњї медињад. Масалан,  Рўдакї 
дар  зимни  шеъри  ѓиноие бо лањни  њазлу  мутоиба  садои  
барбатро аз такбир хуштар  медонад: 

 
   Дўстон он хурўши  барбат  бў, 
   Хуштар ояд ба гўшам аз такбир. 
 
 Ишќ  ошиќи  шефтаро  њатто ба калисо  меорад: 
 
   Аз  Каъба  калисонишинам  кардї, 
   Охир  дар  куфр  беќаринам  кардї. 
 
 Аз  сурудањои шоирони  форсигўи ин давра маълум  

мегардад, ки љашну  оинњои  бостонии ориёї мисли Наврўз, 
Мењргон, Сада аз нав эњё  гаштаанд.  Рўдакї  мамдўњро бо  љашни  
Мењргон  табрик  мегўяд : 

 
   Малико,  љашни  Мењргон  омад, 
   Љашни  шоњону  хусравон  омад. 
 
 Мунљики  Тирмизї  низ  мамдўњаш  Тоњири  Чаѓониро бо  

фаро  расидани  љашни  бостонии Мењргон  шодбош  мегўяд: 
 
   Худойгоно,  фархунда   Мењргон  омад,  
   Зи  боѓ  гашт ба  тањвил  офтоб  ањвол. 

 Дар  абёти  парокандаи  Рўдакї табрики  мамдўњ  бо 
ќадимтарину фархундатарин  љашни  мардуми ориёї – Наврўз низ 
ба назар мерасад: 

 
   Бод бар ту  мубораку  хуншон, 
   Љашни  Наврўзу  Гўспандкушон. 
 
 Тавре ки  аз  байти  мазкур  бармеояд, дар  он сол љашни  

Наврўз бо иди  Ќурбон дар як ваќт омадааст. Њамчунин аз  байти 
мазкур маълум  мегардад, ки унвони ин  иди мусулмониро мардум 
ба форсии тољикї тарљума  кардаанд. Гўспандкушон ишораест ба 
маросими ќурбонї  кардани  гўспанд дар ин ид, ки то имрўз дар 
байни  мусулмонон мутадовил аст. 

 Шоирони  асрњои  1Х – Х  ба  осори њунарии бостонї  
амсоли  «Аржанг»-и  Монї  ва навоњои  Борбад  низ  таваљљўњи  
зиёд доштаанд. Робиаи Балхї  дар зимни  тасвири  зебоињои   
фасли  бањор  ёде  аз  Озар  ва  Монии сењрќалам  мекунад : 

Бидод аз наќши  Озар сад нишон  об,  
Намуд аз  сењри  Монї  сад асар  бод. 
 
 Љои  дигар  ў ба  асари  маъруфи Монї  «Аржанг» ишора  

менамояд :   
 
Зи  бас  гул дар  боѓ  маъво  гирифт, 
Чаман  ранги  Аржанги  Моно  гирифт. 
 
 Рўдакї  низ  зебоии манзарањои  табиатро  дар фасли  бањор  

ба наќќошии Монї  дар  «Аржанг»  монанд  кардааст : 
 
Он  сањни  чаман, ки аз дами  дай, 
Гуфтї  думи  гург  ё  паланг  аст. 
Акнун  зи бањори монавитабъ 
Пурнаќшу  нигор њамчу «Жанг» аст. 
 
 Башшори  Марѓазї  наѓмањои хуши  паррандагонро ба  

садои  нойи  Борбад  монанд  кардааст : 
 
В-он  зардбофи  гунгшуда  шуд  чу  Борбад, 
Дастонзанон  зи  сарв ба  гул бар  њамепарид. 
 
 Тавре ки  ишора шуд, дар  осори  боќимондаи  шоирони  

асрњои  1Х – Х  гароиш ба   суннатњои  оини  зардуштї ба  назар 
мерасад. Рўдакї  дар  ќасидаи  маъруфи  худ «Модари  май» дар  

радифи  симоњои  асотириву таърихии мусулмониву юнонї  амсоли  
Суќроту Афлотун, Буњанифаву Сўфиён аз асотири  Эрони  бостон, 
аз љумла  аз  худои љанг Бањром, ки дар «Авесто» њам  мавриди  
ситоиш  ќарор гирифтааст, ёд  кардааст : 

 
В-ар  ба набард  оядаш ситораи Бањром, 
Тўшаи  шамшери  ў  шавад  ба гаравгон. 
 
 Яке аз бузургтарин шоироне, ки  дар ањди Сомониён барои 

эњёи  суннатњои  Эрони бостон талошу  кўшишњои  зиёд  ба харљ  
додааст,  Даќиќии Самарќандї аст. Аз ашъори шоир  бармеояд, ки 
ў ба оини  зардуштї  таваљљўњи  зиёд  доштааст: 

 
   Даќиќї  чор хислат баргузидаст 
   Ба  гетї  аз  њама  хубиву  зиштї. 
   Лаби  ёќутрангу нолаи  чанг, 
   Майи  хушрангу дини зардуњиштї. 
 
 Аз  ин љост, ки  ў  ба назми «Шоњнома»  шурўъ  мекунад, 

вале дар љавонї кушта  мешавад  ва кори муњимми  оѓозкардаашро  
Фирдавсї  идома  медињад. Он ќисмати  иншошудаи «Шоњнома»-и  
Даќиќї  њам  ба  Зардушт  бахшида  шудааст. Маснавии мазкур  ба 
тасвири  њукмронии Гуштосб ва дини Зардуштро пазируфтани ў 
шурўъ мешавад. Даќиќї ба такрор дини бењ  будани оини 
зардуштиро таъйид  менамояд : 

   Биёмўз ойини  дини бењї, 
   Ки  бе дин на хуб аст шоњаншањї. 
   Чу  бишнид аз  ў  шоњи бењ дини бењ, 
   Пазируфт аз ў дину ойини бењ… 
 
 Худи  Зардушт чун паёмбари  ростгўй муаррифї  шуда, 

пайравї аз ў  талќин  мегардад: 
 
   Сўйи  гунбади Озар оред  рўй, 
   Ба фармони  пайѓамбари  ростгўй. 
 
 Тарѓиби ойини  зардуштї  ва  алоќаву дилбастагї ба он  дар 

ќасоиду муќаттаоти шоир низ ба назар мерасад. Аз љумла дар 
поёни  ќасидаи  тўлонии  мадњї  менависад : 

 
   Яке  Зардуштворам  орзўест, 
   Ки  пешат Зандро  бархонам  аз бар. 

 Њатто  шоир   ѓазали  ошиќонаи  худро бо  руљуъ ба Зардушт  
шурўъ  менамояд : 

   Бархезу  барафрўз, њало ќиблаи  Зардушт, 
   Биншину  барафкан шиками  ќоќум бар пушт. 
   Бас  кас, ки зи Зардушт бигардид дигар бор, 
   Ночор  кунад  рў  ба сўйи  ќиблаи  Зардушт. 
 
 Дар ќитъаот ва порањои боќимондаи  ќасоиду ѓазалиёти  

Даќиќї  низ  ишора ба шоњону  ќањрамонони  бостонии  Эрон  ба 
назар  мерасад: 

 
   Малик он ёдгори оли Доро, 
   Малик он ќутби даври оли Сомон. 
   Ба  пои лашкараш Ноњиду Њурмуз, 
   Ба пеши лашкараш Мирриху Кайвон. 
 
 Эњёи  суннатњои  бостонии фарњангу тамаддуни ориёї  ба 

хусус дар «Шоњнома»-и  безаволи  њаким Фирдавсї, ки он њам 
аслан офаридаи ањди  Сомонї аст, ба њадди аъло мерасад. Тањќиќи 
њарљонибаи суннатњои  мазбур дар он шоњасар аз вазифањои 
ояндаи адабиётшиносону фарњангшиносон буда, љанбањои тозаи  
адабиёту  тамаддуни ориёиро равшан мекунад  ва  бори  дигар ба 
субут  хоњад  расонд, ки  суннатњои фарњангии Эрони бостон дар  
адабиёти форсизабон  њељ гоњ  комилан  ќатъ  нашудааст. 

Бозтоби дардњои замон   
 
Адабиёт зодаву парвардаи љомеаи инсонї буда, миёни онњо 

робитаи ќавї мављуд аст. Дар њамаи давру замонњо адабиёт чун 
ойинаи тамомнамо муњимтарин падидањои иљтимоии замонро 
инъикос менамояд. Адабиёти асри Х тољику форс низ ќабл аз њама 
баёнгари воќеъияти зиндагї, афкору эњсос ва отифањои мардуми 
ин даврон мебошад. 

Чунон ки маълум аст, аз осори ѓании адабиёти давраи мазкур 
бо мурури замон то имрўз ба миќдори хеле кам, ба истиснои 
Шоњномаи Фирдавсї, асосан ашъори ѓиної расидааст, ки дар он 
воќеияти зиндагї на мустаќиман, балки тавассути эњсосу андеша 
инъикос шудааст. Ба иборати дигар, эњсосу андешањои шоирон, ки 
бо каломи рангин иброз мегардад, аз воќеияти зиндагии мардум, 
њодисаву рўйдодњои иљтимоиву сиёсї ва фарњангии давр маншаъ 
мегирад. Аз ин љост, ки осори адибон чун манбаи муњимми 
рўзгори онњо ва гузашта аз ин сарчашмаи њаёти иљтимоиву 
фарњангї ва сиёсї њам шинохта шудааст. Бесабаб нест, ки 
муњаќќиќон дар осори адибон бозтоби андешањои фалсафиву 
ахлоќї ва иљтимоиву сиёсии онњоро љўё мешаванд ва бар асоси 
онњо гоњо адибонро ба фирќаву гурўњњои сиёсї мансуб медонанд. 
Њол он ки шоир ё нависанда метавонад файласуф набуда, баъзе 
андешањои фалсафї баён кунад ва ё бидуни сиёсатмадору 
давлатманд будан аз сиёсату давлатдорї сухан гўяд. 

Агар аз њамин дидгоњ ба осори бозмондаи устод Абўабдулло 
Рўдакї ва муосиронаш нигоњ кунем, њатто дар абёти парокандаи 
шоирон њам бозтоби андешањои гуногунро метавон мушоњида 
кард. 

Абўабдулло Рўдакї бо илми фалсафа чї иртиботе доштааст, 
ба мо маълум нест, вале аз ашъори ў пай бурдани баъзе андешањои 
фалсафї душвор нест. Аз љумла дар байти зер Рўдакї пайдоиши 
инсонро аз чор унсур медонад: 

 
Халќ зи хоку зи обу оташу боданд 
В-ин малик аз офтоби гавњари Сосон. 
 
Андешањои фалсафии мазкур реша аз таълимоти файласуфи 

машњури Юнони ќадим Эмпедокл мегирад. Вале чунон ки аз байти 
дигари Рўдакї бармеояд, ў ба фалсафаи Юнон таваљљўњ надошааст 
ва инро ошкоро баён кардааст: 

 
Маро зи мансаби тањќиќи анбиёст насиб, 
Чї об љўям аз љўи хушки юнонї? 

Бинобар ин назари Абдулѓанї Мирзоев комилан сањењ аст, ки 

ў пас аз пайдо кардани њамин гуна андешањо дар осори 
донишмандони асри 10 ва аз љумла дар "Ишорот ва танбењот"-и 
Абўалї ибни Сино менависад: «Рўдакї дар таълифи ин масъала 
(пайдоиши инсон - М.М.) бо аќидаи фалсафии асри худ ба куллї 
њамовоз аст».1 

Ба ин минвол афкору андешањои дигари фалсафї низ ба 
љањонбинии шоир таъсир гузоштаанд. Аз назари Рўдакї дунё 
њамеша дар њаракат ва таѓйирот аст, њама ашёи љањон аз як њолат 
ба њолати дигар табдил меёбанд. Чунин андешањои фалсафии 
шоир, ки метавонанд мушоњидањои амиќи њаётии ў низ бошанд, 
дар яке аз охирин асарњои ў, дар ќасидаи маъруфи "Шикоят аз 
пирї" баён шудаанд: 

 
Љањон њамеша чу чашмест гирду гардон аст, 
Њамеша то бувад оин-ш гирдагардон буд. 
Њамон, ки дармон бошад, ба љои дард шавад 
Ва боз дард њамон, к-аз нахуст дармон буд. 
Куњан кунад ба замоне њамон куљо нав буд 
Ва нав кунад ба замоне њамон, ки хулќон буд. 
Њамон шикаста биёбон, ки боѓи хуррам буд 
Ва боѓи хуррам гашт он куљо биёбон буд. 
 
Андешањои Рўдакї дар бораи моњияти њастии инсон, омилњои 

ташаккули шахсияти он низ љанбаи амиќи фалсафї дошта, аз он 
гувоњї медињанд, ки шоир ба инсон, љомеа ва табиат на ба таври 
сатњї, балки бо диди амиќ ё худ бо чашми дил нигаристааст. Худи 
шоир дар ин бобат фармудааст: 

 
Ба чашми дилат дид бояд љањон, 
Ки чашми сари ту набинад љањон. 
 
Андешањои амиќро дар хусуси њодисањои гуногуни табиат ва 

њаёт, талоши кушодани розњои њастї ва офариниши оламу одам ва 
амсоли инњо дар осори шоирони њамасри Рўдакї ва Шањиди Балхї 
ва Кисоии Марвазї бештар ба назар мерасад. Аз Кисоии Марвазї 
ќасидаи тўлоние боќї мондааст, ки саросар ба масоили гуногуни 
фалсафї бахшида шудаанд: 

 
Љону хирад раванда бар ин чархи ахзаранд 
Ё њар дувон нуњуфта дар ин кўи аѓбаранд. 
Олам чаро ки нест сухангўю љонвар, 

Гар љону аќл њар ду бад-ин олам андаранд… 
 
Зимнан бояд гуфт, ки суннати навиштани чунин ќасидањои 

фалсафиро Носири Хусрав идома ва такомул додааст. 
Рўдакї ва муосиронаш ба масъалањои гуногуни иљтимої низ 

таваљљўњи зиёд зоњир намудаанд. Яке аз масъалањои муњимми 
сиёсиву иљтимої, ки сиёсати давлати Сомониён бар асоси он ќарор 
дошт, ифтихори миллї, худшиносиву худогоњии мардум аз таъриху 
фарњанги бостонї буд, ки дар Шоњномаи Фирдавсї ба таври хеле 
барљаста ифода шудааст. 

Бо вуљуди он ки давлати Сомониён, ба хусус амирони 
аввалини он барои бењбуди ањволи мардум ѓамхорї менамуданд, 
вазъи зиндагии мардуми зањматкаш ва табаќањои поёнии љомеа 
хуб набуд. Онњо ба сахтї ва машаќќат рўз мегузарониданд, аз 
самараи зањматњои онњо бошад, тоифаи сарватмандон истифода 
намуда, бо комронї зиндагї мекарданд. Рўдакї ва муосиронаш ин 
вазъи ногувори зиндагии мардумро мушоњида намуда, аз 
нобарорињои иљтимої шикоят мекарданд. Аз љумла дар байти 
зайли Рўдакї, ки тавассути санъати тазод тафовутњои тарзи 
зиндагии ду табаќаи иљтимої хеле равшан зоњир гаштааст, садои 
шикояту эътирози шоири башардўст ба гўш мерасад: 

 
Басо касо, ки љавин нон њаме наёбад сер, 
Басо касо, ки бара асту фархаша бар хон-ш. 
 
Њамин мазмунро дар зарбулмасали машњури мардуми тољик 

њам метавон мушоњида кард: 
 
Кињо кунанд љавру љафо, 
Кињо кунанд кайфу сафо. 
 
Муњаммаднурї Усмонов дар маќолаи «Зарбулмасалу маќолњо 

дар осори манзуми Рўдакї» ин масъаларо баррасї намуда, дар 
осори адибони маъруфи тољику форс интишор ёфтани онро таъйид 
мекунад: «Мавзўи яке ва дигаре дар шеър бо тафаккури дигар низ 
таљассуми бадеї пайдо кардааст. Шоирон аксаран орзуњои худро 
чун воќеият ба ќалам дода, менависанд, ки њокимон байни «яке ва 
дигарон» сулњ барќарор менамуданд ва барои ибрози ин матлаб 
тазодњои гуногунро ба кор бурдаанд: дар осори Муњаммад Ибни 
Васиф «даду дом», Даќиќї «палангу оњу», Фирдавсї «гургу меш», 
«гавазну паланг». 

Рўдакї низ дар ин мавзўъ тимсолњои «бозу усфур», «бозу 
саъва"-ро истифода кардааст»2. 

Рўдакї аз вазъи баду ногувори мардум, ранљу ситам ва 
нохушии рўзгори онон ѓусса мехўрад ва аз номи ин мардуми 
ситамдида бо дарду алам хитоб мекунад: 

 
Дар манзили ѓам фиканда мафраш моем 
В-аз оби ду чашм дил пуроташ моем. 
Олам чу ситам кунад, ситамкаш моем, 
Дасти хуши рўзгори нох/в/аш моем. 
 
Шањиди Балхї бештар аз њоли ѓамангези ањли илму хирад 

шикоят мекунад, ки ба эњтимоли ќавї ин ба рўйдодњои солњои 
охири њукмронии Наср ибни Ањмади Сомонї, ки адибону 
донишмандони зиёде бо тўњмати ќармативу исмоилї мавриди 
таъќиб ќарор гирифтанд, марбут аст: 

 
Агар ѓамро чу оташ дуд будї, 
Љањон торик будї љовидона. 
Дар ин гетї саросар гар бигардї, 
Хирадманде наёбї шодмона. 
 
Дар ќитъаи мазкур шоир бо монанд кардани ѓаму ѓуссаи 

ѓайримоддї бо дуд, ки њам бо сиёњрангї ва њам бо ќувваи 
тазйиќдињандаву хафакунандаи худ аёну чашмрас аст, вазъи рўњии 
ањли илму донишро хеле равшану барљаста ба ќалам додааст. 

Шоирон сабаби бад шудани вазъи рўзгори мардумро аз 
ноустувории дунё, гардиши фалаки каљрафтор ва замона 
медонанд. Аз љумла Рўдакї аз љаври замонаи шум шикоят 
мекунад: 

Оњ, аз љаври ин замонаи шум, 
Њама шодии ў ѓамон омеѓ. 
 
Шоир афсўс мехўрад, ки инсон дар назди замонаву марг 

эътиборе надорад ва мисли гул пажмурда мегардад: 
 
Љумла сайди ин љањонем, эй писар, 
Мо чу саъва, марг бар сони заѓан. 
Њар гуле пажмурда гардад, з-ў на дер- 
Марг бифшорад њама дар зери ѓан. 
 
Шоирони давр барои бењтар шудани вазъи зиндагии мардум 

ва ободии кишвар маќоми шоњи одилро муњим медонанд. Дар 
назари онњо шоњ чун чўпон асту раият мисли рама ва офияту 
оромиши он ба чўпон вобаста аст. Аз ин рў шоњ бояд аз њоли 

мардум њамеша огоњ бошад ва ононро ба роњи дуруст њидоят 
кунад: 

 
Пас ин шоњро бењ, ки дорад нигоњ, 
Ки бар омма-бар чун шубон аст шоњ. 
Чу хусрав надорад, чї хоњанд аз ўй, 
Њаќи мардумон чун вогузорад бигўй. 
 
Абўшакури Балхї њамчунин барои шоњон вуљуди вазирони 

донову дурусткорро зарур мешуморад: 
 
Шунидам, ки бар шоњ фаррух бувад, 
Ки дастури покизапосух бувад. 
Наёяд-ш  дастури нодон ба кор, 
Дабирони нодону ноустувор. 
 
Шоир хислатњои ношоиставу бади шоњонро танќид карда, 

махсусан, шитобзадагиву хашми бемавриди ононро мазаммат 
менамояд: 

 
Шитоб оварад зишт некў ба чашм, 
На некў бувад подшо зудхашм. 
 
Наздикиву ќаробат бо чунин шоњони зудхашм хатари љон 

дорад. Дар таърих воќеањои зиёде маълум аст, ки чи ќадар 
вазирону надимон ва шоирону таъбиргарон дучори ѓазаби шоњон 
гаштаанд. Аз ин љост, ки Абушакури Балхї шоњонро ба оташ 
монанд мекунад, ки наздикї ба он хеле хатарнок аст: 

 
Шунидам, ки оташ бувад подшоњ, 
Ба наздики оташ кї љўяд паноњ? 
 
Њатто наздикї ба шоњ барои писари ў низ бехатар нест: 
 
Агар подшоњро ту бошї писар, 
Њаметарс аз ў, гар бибояд-т сар. 
 
Рўдакї, ки дар радифи аввали суханварони замон ќарор 

гирифта буд, бо љуръату љасорат зидди зулму ситами золимон, 
бадкории амалдорон, хунрезии лашкаркашону силоњбадастон 
ќотеъона сухан мегўяд. Ў куштани мардуми бечора ва бегуноњро 
бадтарин кор медонад, ки аз љониби Худованд бељавоб нахоњад 
монд: 

Чун теѓ ба даст орї, мардум натавон кушт, 
Наздики Худованд бадї нест фаромушт. 
 
Ин њама далели он аст, ки Рўдакї ва њамасронаш аз њоли 

мардуми бенаво, аз беадолативу носомонии иљтимоии давр ѓофил 
набуда, дарди мардум ва љомеаро ба њар васила иброз медоштанд 
ва садои эътирози хешро баланд мекарданд, ки ин садо имрўз њам 
шунавост ва баъзе дардњои инсон ва љомеаро бозгў менамояд. 

                                                                                                                           
Соли 1999  

 
                               ПАЙНАВИШТ 
 
1 Абдулѓанї Мирзоев. Абў Абдулло Рўдакї. Стлаинобод, 

1958, с. 288. 
2Н.О.Османов. Пословицы и поговорки в поэтическом 

наследии Рудаки. Рудаки и его эпоха. Сталинабад, 1958, с. 183. 



34 

 

 
 

                         Ситоиши инсон дар осори Рўдакї  
 
Дар осори Абўабдулло Рўдакї, ќофиласолори адабиёти 

классики тољику форс, яке аз саромадони адабиёти башарї, ки 
имрўз аз он намунањои каме чун пораалмосњои дурахшанда боќї 
мондаанду аз рангиниву шукўњ ва арзиши баланди худ шањодат 
медињанд, инсон ва тасвиру тавсиф  ва бузургдошти он маќоми 
шоистае дорад. Аслан тавсифи инсон дар таърихи адабиёту 
тамаддуни тољику форс аз замонњои ќадим аз масъалањои эљоди 
бадеї ба шумор мерафт.  Њанўз дар асотири ќадимаи халќњои 
эронї, ёдгорињои бостониии адабиёти пањлавию монавї ситоиши 
ќудрату тавоноии инсон љой доштанд. Дар «Авесто», ёдгории 
бостонии ниёгонамон бузургии инсони нерўманду тавоно, 
диловару  зебо ва ситоиши  некиву накўкории он, муборизаи ў бар 
зидди зиштиву торикї бозтоб ёфтааст. 

         Адабиёти нави тољику форс, ки дар њамбастагї бо 
худогоњиву ташаккули халќи тољик ва муборизаи он алайњи 
хилофати араб бањри истиќлол  таќвият меёфт, аз сарчашмаи 
пурфайзи анъанањои инсондўстии тамаддуни гузашта чошнї 
гирифта буд, он суннатњоро њамвора такмил медод. Осори устод 
Рўдакї - сарвару саромади ин адабиёт, ки саршор аз эњсосоти 
башардўстї буда, ќарнњост чун таронаи муњаббат ва садоќат садо 
медињад,  худ гувоњи он ин матлаб мебошад. 

         Рўдакї маъниву маќсади асосии зиндагии инсонро пеш 
аз њама аз некиву накўкорї иборат медонад. Дар умри гузарон, ки 
њар лањзаи он бебозгашт аст, инсон бояд аз худ танњо ёдгории 
бегазанди некройї, накўгуфторї ва накўкирдорї бигзорад. Шоир 
њамин матлаби инсондўстонаи  хешро  хеле  содаву самимї бо 
сабки сањли мумтанеъ баён намудааст: 

 
Ин љањонро нигар ба чашми хирад, 
Не бад- он чашм, к- андар он нигарї. 
Њамчу дарёст в- аз накўкорї, 
Киштие  соз  то  бад – он  гузарї! 

 
           Рўдакї дар ситоиши инсон ба анъанањои тамаддуни 

гузаштаи халќњои эронинажод содиќ мондааст. Зеро дар ёдгорињои 
бостонї њам, ки тавсифи некию накўкорї љои асосиро ишѓол 
менамояд, бартарин некї бар бадї ва сифати барозандаи инсон ва 
тамоми мављудоти њастї будани некї ифода шудааст. Рўдакї 
некиро на танњо аз хислатњои њамида медонад, балки онро дар 

баробари сињатмандиву дониш аз рукнњои асосии зиндагии хуши 
инсони озода мешуморад:  

 
Чањор чиз мар озодаро зи ѓам бихарад: 

           Тани дурусту хўи неку номи неку хирад. 
 

         Некиву накукорї, ки Рўдакї ситоиш мекунад, пештар аз 
њама аз суннати мардумони эронинажод, аз сиришти худи ў, аз 
ахлоќу назари нек, аз нияту орзўњои неки ў маншаъ мегиранд. Аз 
њамин оѓоз мароми шоирии Рўдакї тавассути шеър некї расондан 
ба мардум будааст. Ў бо њамин нияту мароми накўкорї барои 
расонидани манфиати њар чи бештар ба халќу кишвар роњи дуру 
дарозеро тай намуда, ба хидмати давлати навбунёди Сомонї, ки 
истиќлоли сиёсиро ба даст оварда буд, пайвастааст: 

               Рањї савору љавону тавонгар аз рањи дур        
               Ба хидмат  омад  некўсиголу некандеш. 
 

         Аз ин љост, ки тасвири инсони некўкор ва тарѓиби 
ѓояњои инсонпарвариву  башардўстї  аксари ашъори боќимондаи 
Рўдакиро фаро  гирифтаанд.  Шоир  ба ќудрату тавоноии инсон, 
нерўи эљодкори он имкони комил дорад. Дар замоне, ки 
зимомдорони айём инсонро беиродаву ољиз шумурда чун ашёъ 
мавриди хариду фурўш ќарор медоданд, Рўдакї бузургдошту 
эњтироми инсонро талќин намуда, пањлўњои гуногуни олами 
ботинии ўро тасвир мекунад ва роњу василањои рушду такомули  
инсони  накўкорро  нишон  медињад. Шоир пеш аз њама инсонро ба 
амалу фаъолият даъват мекунад. Ў таъкид менамояд, ки љањон дар 
назари аввал орому њамвор аст,  вале дар асл  он пур аз тазодњои 
шаддидест, танњо шахсе аз моњияти онњо огоњ шуда метавонад, ки 
дили бедор дошта бошад. Чунин андешањои фалсафии шоир, ки 
саршори рўњияи хушбинона нисбат ба инсон ва тавоноии он 
мебошад, дар ќитъаи зерини ў хеле равшану возењ ифода ёфтаанд: 

 
Ин љањон пок хобкирдор аст,  
Он шиносад, ки дил –ш бедор аст.  
Некии ў ба љойгоњи бад аст, 
Шодии ў ба љои тимор аст. 
Чї нишинї бад-ин љањон  њамвор, 
Ки њама кори ў на њамвор аст…  

 
Кўшишу талош аз василањои пешрафти инсон дар зиндагист. Шоир дар 

њар њолат хомўшу фориѓбол набудан ва пайваста дар кўшишу њаракат буданро 
талќин менамояд:                             

                Агарат мадад расонад њаме бадри мунир,  

                Мубодират куну хомўш мабош чандино. 
 
      Воќеан саъю кўшиш ва мењнат офаридгори бахти 

инсонанд. Шоир таъкид мекунад, ки њарчанд дар замони ў бахт ёри 
хирадманд нест, вале вай бо саъю кўшиш метавонад бахти худро 
ба даст оварад:  

    
Бо хирадманд бевафо ин бахт, 
Хештани  хешро бикўш ту як лахт. 
Худ  хўру худ дењ, куљо набуд пушаймон 
Њар ки бидоду бихўрд аз он чї билфахт. 
 

      Рўдакї маќоми илму донишро дар њаёти инсон хеле 
баланд медонад. Ў таъкид мекунад, ки инсон ба дониш эњтиёљи 
калон дорад ва он мушкилкушои њама гуна душворињои њаёт буда, 
њамеша рањнамои зиндагист. Аз ин рў шоир омўзиши илму 
донишро њам яке аз шартњои асосии камолоти инсон медонад ва 
пайваста онро тарѓиб мекунад. Ў донишро аз тамоми ганљњои олам 
пурарзиштар медонад: 

 
Њељ  ганље нест аз фарњанг бењ, 
То тавонї, рав туву ин ганљ нењ. 

 
     Ситоиши аќлу хирад  ва илму дониш низ аз мавќеи 

инсондўстии шоир сар мезанад. Зеро шоир бо тавсифи аќлу дониш 
муќтадиру тавоно будани инсонро дар мубориза бо њолату зулмот 
ва зиштиву нобасомонињо мекунад. Бењуда нест,ки нуќтаи мазкур 
дар адабиёти классики тољику форс баъдан инкишоф ёфта, дар 
осори суханварони маъруф њамбаста бо диду назари ахлоќиву 
иљтимоии онон бо рангу љилои тоза ифода гардидааст. Онњо ин 
нуќтаро њамвора таъкид кардаанд, ки бе омўзиши илму дониш 
инсон наметавонад зиндагии њаќиќї ба сар барад. Аз љумла  
Фирдавсї, ки тавоноиро аз доної медонад, донишро ба сифати 
мояи њастии инсон мешиносад: 

 
 Њар он кас, ки дониш фаромўш кунад, 
 Забонро зи гуфтор хомўш кунад. 

 

               Ё Носири Хусрав, ки камолоти инсониро дар илму 
дониш медонад, чунин фармудааст: 

 Љамоли одамї дар њилм бошад, 
  Камоли одамї дар  илм бошад. 

         Аз назари Саъдї њам илм воситаи камолоти инсон буда, 
давлату сарват  дар муќоисаи он ночиз аст: 

 
    Бани одам аз илм ёбад камол, 
    На аз њашмату љоњу молу манол. 
 

           Вале аз назари њам Рўдакї ва њам аз шоирони дигар 
аќлу хиради инсон ва омўхтани илму дониш на бар сари худ, балки 
дар робита бо њаёти инсон маъниву арзиш пайдо мекунад. Рўдакї 
таъкид месозад, ки   бузургиву матонати инсон њангоми бархўрди ў  
бо мушкилоти зиндагї зоњир мегардад. Дар ин мавќеъ донишу 
хираде, ки дар тўли умр андўхтааст,  мададгори инсон хоњад шуд. 
Шоир барои муайян кардани арзиши инсон зиндагиро мањаки 
асосї ќарор дода, зуњуроти  моњияти инсон, ѓанои маънавии ўро 
дар рафтору амалиёташ месанљад. Аз ин љост, ки шоир ба инсон 
дар рўзњои сахт маъюс нашуданро ва бо азму иродаи ќавї ва 
донишу хирад бартараф  кардани душворињоро талќин менамояд: 

 
Андар балои сахт падид оранд 
Фазлу бузургмардиву солорї. 

 
           Њаёт омўзгори асосии инсон аст.  Бахусус, дар зиндагии 

њамарўза инсон  ташаккул  ёфта,  дар  асари бархўрд бо њодисањои 
гуногуни рўзгор аз неку бад огоњї меёбад.Њамин њаводиси 
мухталифи рўзгор аст, ки инсонро обутоб дода ба набардњои тоза 
ва душворињои оянда бурдбор менамояд. Рўдакї, ки худ гармиву 
сардињои зиндагиро эњсос карда, талхиву ширинињои онро чашида, 
аз пастиву баландињои њаёт гузашта ба дараљаи камолот расида 
буд, сабаќњои рўзгорро њељ гоњ фаромўш намекунад ва њамеша аз 
сабаќњои зиндагї бањравар шуданро тарѓиб менамояд: 

 
Бирав, зи таљрибаи рўзгор бањра бигир, 
Ки бањри дафъи њаводис туро ба кор ояд. 
 

 Тибќи андешаи Рўдакї њељ омўзгоре дар тарбияву 
ташаккули инсон бар маќоми њаёт намебошад.  Зеро воќеияти њаёт 
басо рангин ва бењадду канор  аст. Танњо шахсе  метавонад  аз 
санљишу душворињои њаёт ба осонї бигзарад,ки аз рўйдодњои он 
дарси ибрат омўхтааст. 

 
Њар кї  н-омўхт аз гузашти рўзгор, 

                   Низ  н-омўзад зи њељ омўзгор.  

        Рўдакї аз панду андарз ба сифати василаи тарбияи шахс 
хеле устодона истифода кардааст. Зимнан бояд гуфт, ки анъанаи 
панду андарзгўї дар адабиёти тољику форс таърихи ќадимї дошта, 
њанўз ба забонњои форсии ќадим ва пањлавї суруда шудани як 
теъдод андарзномањо аз ќабили «Пандномаи Бузарљмењр», 
«Пандномаи Анўшервон», «Хирадномањо» маълум аст. Ба 
эњтимоли ќавї Рўдакї низ монанди «Офариннома»-и њамзамони 
худ Абушукури Балхї пандномањо навиштааст, ки мутаассифона, 
то замони мо нарасидаанд, вале абёти зиёди њикматомези 
боќимонда аз њамин ќабил асарњои шоир шањодат медињанд. Дар 
он байтњои парешон андешањои људогонаи ахлоќии шоир ифода 
ёфтаанд, ки матлаби асосии онњо ба корњои некў ва њамида 
рањнамун сохтани одамон мебошад. Аз љумла шоир бењтар будани 
хомўширо нисбат ба пургўии бељо ба ин тариќ таъкид мекунад:    

 
         Баски дар гуфта пушаймон будаам, 
         Баски бар ногуфта шодон будаам.  

 
       Ростиву росткорї, ки аз хислатњои неки инсонї аст, ба кас  

хушиву нишот меорад, зеро инсони росткор њамеша осуда буда, 
парешониву пушаймонї надорад:  

   
Њар к-ў, биравад рост, нишастаст ба шодї 
В-он к-ў наравад рост, њама мурда њамедиш. 

 
              Рўдакї њамчунин одамонро ба маѓрур нашудан аз 

дарёфти молу сарват, накардани бадгўиву бадкорї, наварзидани 
бухлу њасад даъват менамояд. Шоир њирсу озро низ аз хислатњои 
бади инсонї мешуморад, онро сабабгори пайдоиши бадгўиву 
бухлу њасад ва дигар хислатњои зишт медонад. Дурї љустан аз ин 
хислатњои бад ва пеша кардани ќаноатро шоир аз шартњои 
зиндагии озодонаи инсон мењисобад: 

 
Бо дода  ќаноат куну бо дод бизї, 
Дар банди такаллуф машав, озод бизї. 
Дар бењ зи худї назар макун, ѓусса махўр, 
Дар кам зи худї назар куну шод бизї. 

 
          Зиндагии инсон бе дўстї маъниву сафое надорад. Аз ин 

љост,ки суханварони маъруфи њар давру замон дўстиро васф 
намуда, душманиро мањкум кардаанд. Рўдакї низ фарању 
шодмонии њангоми боздиди дўстонро хуштарин лањзаи умри инсон 
шуморида, лањзањои фироќро талхтарин овони њаёт медонад: 

Њељ шодї нест андар ин љањон  
Бартар аз дидори рўи дўстон. 
Њељ талхї нест бар дил талхтар 
Аз фироќи дўстони пурњунар. 

 
          Андешаву афкори ахлоќиву башардўстї дар адабиёти 

бадеї бо роњу равиши гуногун ифода мешавад ва яке аз онњо ба 
тариќи панду андарз баён намудани онњост. Василаи дигари хеле 
муносиби ифодаи афкору андешаи инсондўстї тамсилу масал 
мебошад. Дар масал ба назари аввал гўё њадафи шоир рафтори 
њайвонот ва воќеањоест, ки бо љонварон рух медињад. Вале дар асл 
ин танњо як василаест барои ифодаи ѓояву андешаи ахлоќиву 
гуманистї. Шоир ба тасвири њайвонот эњсосу њаяљон, фикру 
андешаи инсониро ифода менамояд, ба одамон ягон матлабро 
талќину тарѓиб месозад ва ё хислати ношоямеро мазаммат 
мекунад. Зиёда аз ин дар њар лањзаи тасвир муносибати худи шоир, 
эњсосу назари ў чун фарди љомеа ифода мегардад. Устод Рўдакї аз 
ин василаи ибрози эњсосу андешањои ахлоќї њам хеле моњирона 
истифода кардааст. Аз осори боќимондаи шоир маснавии «Калила 
ва Димна» намунаи барљастаи ин ќабил осор аст,ки аксари панду 
андарзњои маљмўаи њозир низ аз њамин маснавї гулчин шудаанд. 

         Инсоне,  ки устод  Рўдакї  мавриди  ситоиш ќарор дода 
орзуву омол,  эњсосу андеша ва ангезишњои олами ботинии ўро 
ифода намудааст, хаёливу таљридї набуда, пеш аз њама намоёнгари 
мардуми одиву мењнаткаш  мебошад,  ки тамоми ѓаму андўњ, љабру 
зулми замона ба сари онњо бор шудааст:  

 
       Дар манзили ѓам фиканда мафраш моем 
       В-аз оби ду чашм дил пуроташ моем. 
       Олам чу ситам кунад, ситамкаш моем, 
       Дасти хуши  рўзгори нох(в) аш моем. 
 

        Дар љомеаи феодалї, ки њуќуќњои инсонии ањли зањмат 
поймол мегардид, Рўдакї ба дифои мардуми бечораву мазлум, «ки 
љавин нон наёбад сер» бархоста ,  пуштибонии онњоро нишонаи  
мардї медонад. Ин  хитоб  ва ё  даъвати расои  инсонпарваронаи  
шоир эътирози сахте буд  ба  њокимону давлатмандони даврон, ки 
«пой задан ба афтодагон» аз хислатњои хосси онон ба шумор 
мерафт: 

         
       Гар бар сари нафси худ амирї, мардї, 
       Бар кўру кар ар нуќта нагирї, мардї. 

       Мардї набувад фитодаро пой задан, 
       Гар дасти фитодае бигирї,мардї. 
 

        Дар ашъори ошиќонаи Рўдакї на танњо зебоии инсон, ки 
васфи он аз мавзўъњои ашъори ошиќонаи шоир аст, балки то 
андозае озодии маънавии шахс њам ифода ёфтааст. Ошиќи ашъори 
лирики  Рўдакї ба маъшуќи худ саљда меорад, ишќи маъшуќ барои 
вай аз њама муќаддамтар аст: 

 
      Рўй ба мењроб нињодан чї суд ? 
      Дил ба Бухорову бутони Тироз. 
      Эзиди мо васвасаи ошиќї 
      Аз ту пазирад, напазирад намоз. 
 

          Ошиќ дар ашъори Рўдакї инсони њаётдўсту бебокест. Ў 
пойбанди ѓаму андўњи зиндагї нашуда, бештар ба хушињои он рўй 
меорад ва хушгузаронии лањзањои нотакрори умрро пеш  мегирад. 
Яке аз воситањои хушгузаронии умр дар ашъори шоир маю 
майгусорист. Рўдакї дар як идда шеърњояш майро ба маънии 
аслиаш васф намуда, онро василаи  шодмониву  тараб  медонад. 
Вале ситоиши май дар ашъори шоир маънии талќини  
майпарастиро  надорад. Маќсади асосї истифода бурдан аз 
лаззату неъматњои зиндагист:  

 
Майи лаъл пеш ору пеши ман ой 
Ба як даст љому ба як даст чанг 
Аз он май маро дењ, ки аз акси ў 
Чу ёќут гардад ба фарсанг санг. 
 

       Ба ин тариќ,  Рўдакї инсонро ба хушгузаронии умр, 
манфиатбардорї аз неъматњои моддии  зиндагї  истифодаи 
хушињои њаёт ва лањзањои бебозгашти дунёи гузарон даъват 
менамояд: 

 
   Шод зї бо сиёњчашмон, 
   Ки љањон нест љуз фасонаву бод. 
   З-омада шодмон бояд буд 
   Некбахт он касе, ки доду бихўрд, 
   Шўрбахт он ки ў нахўрду надод. 
   В-аз гузашта накард бояд ёд. 
   Боду абр аст ин љањон, афсўс, 
   Бода пеш ор, њар чї бодобод. 

          Дар баъзе  шеърњои Рўдакї дар  назари  аввал талќини 
дил набастан ба зиндагии моддї ва ногузир будани марг мушоњида 
мешавад, ки ба рўњияи хушбинона ва њаётдўстии симои лирики  
шоир мухолиф менамояд. Вале агар ба чунин шеърњои шоир бо 
тааммуќ нигариста, муњити суруда шудани онњоро, ки дарбори 
пуртаљаммули феодалї буд, ба назар гирем, пай бурдан душвор 
нест, ки он шеърњо пеш аз њама ба дарбориёну давлатмандон 
бахшида шуда, маќсади шоир нигањ доштани онон аз гирдоварии 
молу сарвати фаровон будааст. Њамин матлабро аз ишораи нозуки 
шоир дар зимни яке аз њамин гуна шеърњояш дарк кардан мумкин 
аст: 

 
             Зери хок андарун-т бояд хуфт, 
             Гарчи акнун-т хоб дар дебост. 
 

         Њарчанд ин зумра  шеърњои шоир ба мардуми одиву 
бенаво, ки имкони ѓундоштани молу сарвати фаровон ва дар дебо 
хуфтанро надоштанд, бахшида нашудааст, вале аз дидгоњи онон 
суруда шудани шеърњоро ѓояву матлаби шоир далолат менамояд. 

Бузургдошти маќоми инсонро дар шеърњои ба шахсони 
таърихї бахшидаи Рўдакї низ мушоњида кардан мумкин аст. Аз 
љумла дар марсияи марги Абулњасани Муродї шоир аз маќому 
манзалоти баланди ў чун инсон,ки аз тамоми мављудот болотар 
аст, ёд мекунад:                                             

                       Коњ набуд ў, ки ба боде парид, 
                       Об набуд ў, ки ба сармо фусурд. 
                       Шона набуд ў, ки ба мўе шикаст, 
                       Дона набуд ў, ки заминаш фушурд …                                                                                                                                                                                                                                                                                                                                                                                                                                                                                                                                                                                                                                                    

                                                                                            
       Рўдакї њамчун башардўсти бузург њамеша бо эњсоси 

баланди хайрхоњи ба њимояи инсон пардохта, зулму ситам ба онро 
дар шаклу намудаш мањкум менамояд. Шоир андешањои 
инсондўстии худро бо далелњои њаётї таввввассути образњои воќеї 
басо муассиру нишонрас ифода мекунад. Гоњо шоир њамчун 
рўњшиноси моњир саъй менамояд, андешањои худро ба золимону 
ситамкорон, ки аз љабру зулм ва њатто куштори мардуми бегуноњ 
рўй наметофтанд, талќин карда, ин тоифаро аз  зиштиву   
бадкорињо нигоњ  дорад. Дар шеъри зерин шоир матлаби аслии 
худро дар мисраи аввал ба таври ќатъї баён намуда, барои ќобили 
дарк гардидани он ба хонанда далелњо меорад. Шоир василаи аз 
њама бењтари таъсиррасонї  ба  инсонро  дар эътиќоду боварии ў 
медонад ва барои таъкиди матлаб аввалан аз рўйдодњои   зинда 
сониян аз ривоятњои динї истифода мебарад. Шоир ба хусус 

нуктаи маъруфи динии «мукофоти амал»-ро ба таври муассир 
истифода бурдааст. Тибќи ин нукта њар кас   имрўз ё фардо њатман 
подоши амали худро мебинад: агар бадї кунад, бадї ва агар некї 
кунад, некї хоњад дид. Шоир бо таъкиди ин нукта мехоњад 
њаддалимкон дасти ситамкорону ќотилонро аз зулму куштори 
мардуми бегуноњ боздорад: 

 
               Чун теѓ ба даст орї, мардум натавон кушт,              
                Наздики Худованд бадї нест фаромушт. 
                Ин теѓ на аз бањри ситамгорон карданд, 
                Ангур на аз бањри набид аст ба чархушт. 
                Исо ба рање дид яке кушта фитода, 
                Њайрон шуду бигрифт ба дандон сари ангушт. 
                Гуфто, ки киро куштї то кушта шудї зор? 
                То боз кї ўро бикушад, он ки туро кушт. 
                Ангушт макун ранља ба даркўфтани кас? 
                То кас накунад ранља ба даркўфтанат мушт? 
 
      Бо вуљуди он, ки дар шеъри мазкур шоир барои ифодаи 

ѓояи инсондўстии худ аз ривояти динї истифода мебарад, вале 
матлаби аслии ў имрўз низ арзиш ва ќимати худро гум  накардааст 
ва зиёда аз ин хусусияти умумибашарї  касб намудааст. Дар воќеъ, 
њоло сармоядорони љангљўйи олам аз комёбињои илму техника ва 
дастовардњои башарият барои ќатли омми  худи  инсоният  
истифода мебаранд, дар њоле ки чунин дастовардњо бояд пурра ба 
манфиати инсон мавриди истифода ќарор гирад. Таърихи башар 
дурустии матлаби шоирро ба субут мерасонад, ки  љангу куштор 
шурўънамуда, оќибат љазои хешро хоњанд дид. 

       Воќеан, Рўдакї чунон ки худ мефармояд: «љањонро ба 
чашми дил дида», моњияти њодисаву рўйдодњои оламро амиќан 
дарк мекунад ва бо образу тасвирњои бадеї андешањои баланди 
ахлоќиву фалсафиро ифода менамояд. Аз назари ў инсони накўкор 
на танњо неъматњои моддї меофараду худро такмил медињад, 
балки метавонад инону зимоми давру замонро њам ба даст гирад:   

                                          
                    Замона аспу ту роиз барои хештан тоз, 
                    Замона гўю ту љавгон барои хештан боз. 
 
          Дар ин хитоби рўњпарвари шоир як љањон бовару 

эътиќод ба инсон ва ќудрати тавонои он эњсос мешавад. 
         Њамин тавр, симои Рўдакї аз миёни ашъори парешонаш 

њамчун инсондўсти бузург намудор мешавад. Андешањои баланди 
инсондўстии ў сањифаи дурахшоне дар таърихи афкори ахлоќиву 

гуманистии башарият ба шумор мераванд. Афкору эњсос ва ѓояву 
андешањои инсондўстии устод Рўдакї, ки дорои моњияти 
умумибашарианд, на танњо имрўз, балки фардо низ барои 
тарбияву ташаккули инсони комили сайёраи мо хидмати шоистае 
анљом хоњанд дод. 

         
 

 Нахустќасидаи фалсафї дар адабиёти тољику форс 
 
«Шикоят аз пирї» на танњо аз  маъруфтарин ќасидањои 

Абўабдуллоњ Рўдакї ва ќарни Х адабиёти тољику форс аст, балки 
намунаи барљаста ва хоси ин навъи шеър ба шумор меравад. Тавре 
ки маълум аст, устод Рўдакї дар ташаккул ва такомули аксари 
навъњои шеъри форсиву тољикї, аз љумла ќасида сањми бузург 
гузоштааст. Дар ин бора И.С. Брагинский дуруст фармудааст: 
Рўдакї «њамаи жанрњо ва шаклњои  асосии назми тољикро ба 
камолот расондааст: њам ќасида, њам марсия, њам њаљвия, њам 
ѓазал, њам насиб, њам маснавї, њам ќитъа, њам рубої.»1 Рољеъ ба 
хидмати Рўдакї дар такомули ќасида муаллифону мураттибони 
зиёди сарчашмањои адабї, муњаќќиќони кунунии кишварњои 
Шарќу Ѓарб сухан ронда, ўро устоди беназири ин навъи шеър 
донистанд. Аз ќасоиди Рўдакї низ мисли осори дигари ў танњо ду 
ќасидаи комил ва чанд пораи гуногуни ќасидањо боќї мондаанд, 
ки аз мањорати баланди ў дар ќасидасарої гувоњї медињанд. 
Ќасидаи «Шикоят аз пирї» мавриди таваљљўњи  муњаќќиќони зиёде 
ќарор гирифтааст.  Агар дар асарњои  Њ. Эте, Шиблии Нўъмонї, С. 
Айнї,  Саид Нафисї, Е.Э. Бертелс, А. Мирзоев, И.С. Брагинский, 
Ѓуломњусайни Юсуфї, Мазоњир Мусаффо, Исломии Надушан, Х. 
Мирзозода, Ш. Њусейнзода, Камол Айнї, А. Тоњирљонов, А. 
Афсањзод, Насруллоњ Имомї, А. Сайфуллоев, Ш. Исрофилниё, 
Т.Отахонов ва амсоли онњо   зимни тањлили осори шоир ин  ќасида 
низ баррасї шуда бошад, аз тарафи дигар чанде аз муњаќќиќон  
рољеъ ба ќасидаи мазкур  маќолањои људогонаро ихтисос додаанд.  
Аз љумла С. Наимбоев муњтавои ќасидаро шарњ дода, тарзи 
таълими онро дар мактаб нишон додааст.2 Адабиётшинос Р. 
Мусулмонќулов дар ду маќола љанбањои гуногуни ќасидаро 
баррасї намудааст. Дар маќолаи «Асоси як тасвири шоиронаи 
устод Рўдакї» ў ба тасвири «ќатраи борон» дар ќасида таваљљўњ 
зоњир намуда, онро «чи мазмунан ва чи шаклан  расову мукаммал 
намедонад ва шакли дурусти онро «ќатраборон» мешуморад,  ки 
«гиёњи маълуми воќеї – табиї» мебошад.3 Ин назари  Р. 
Мусулмонќулов мавриди ќабули  муњаќќиќон ќарор нагирифт ва 
аз љумла А. Сатторзода сањењ будани «ќатраи борон»-ро ба субут 

расонд.4 Далели дигаре, ки дурустии «ќатраи борон»-ро таъйид 
менамояд, он аст, ки шоир илова бар шакли зоњирии дандонњо  ба 
паи њам фурў рехтани онњо низ таваљљўњ дорад. 

 Дар маќолаи дигари худ «Радифи як шоњасар» 
Р.Мусулмонќулов рољеъ ба радифи ќасида изњори назар намуда, 
дар байти охири он табдил ёфтани  «буд»-ро ба «шуд» њадс 
мезанад.5 Вале дар ин бобат далеле намеорад. Аввалан тавре ки 
баррасињои матншиносї нишон медињанд, дар ягон матн ба љои 
«буд»дар маќтаи ќасида «шуд» сабт нашудааст. Сониян вожаи 
«буд» метавонад маънињои гуногунро касб намояд, ки дар ин бора 
баъдтар сухан хоњем ронд.                                                      

          А. Сатторзода низ рољеъ ба ќасидаи «Шикоят аз пирї» 
чанд маќола ба табъ расондааст. Дар маќолаи «Тазоди зиндагї дар 
таносуби шеър (Кўшиши мутолиаи њамаљонибаи як ќасидаи 
ѓарро)» муаллиф саъй намудааст, ки ќасидаи «Шикоят аз пирї»-ро 
бо равиши тозаи тањќиќ, ки дар адабиётшиносии рус ва ѓарб  ба 
унвони тањќиќи љомеъи шеъри људогона маъруф аст, баррасї 
кунад. Ў ќасидаи мазкурро  пеш аз њама аз лињози сохтор ба 5 
ќисмат људо намуда, сипас усулњои тасвирро нишон додааст ва 
мулоњизањои љолибу тоза  баён намудааст. Вале ишораи Р. 
Мусулмонќулов, ки «ќасидаи «Шикоят аз пирї»-ро аз  нуќтаи 
назари  хусусиятњои мундариљавию ѓоявї, эмотсионаливу  
композитсионї, услубиву замонї ва ѓайра на ба панљу њашт, балки 
пеш аз њама ба ду ќисм људо кардан авлотар менамояд»6, дуруст ба 
назар мерасад. Зеро бунёди ќасидаро тасвири ду давраи зиндагии 
шоир  ташкил медињад. Тавре ки худи А. Сатторзода њам таъкид 
кардаааст, «яке аз усули асосии тасвир  дар ќасидаи мазкур тазод 
ва муќобила аст»7. 

 Дар маќолаи «Шеъри њолия дар замони Сомониён» А. 
Сатторзода ќасидаи «Шикоят аз пирї»-и устод Рўдакиро  бо 
ашъори њасбињолии суханварони асри Х Мантиќии Розї, Кисоии 
Марвазї ва Мунтасир мавриди муќояса ќарор дода, зери таъсири 
он ќасида эљод шудани ашъори  њолияи онњоро ба субут 
расондааст.                                                   

             Дар ду маќолаи В. Элбойзода ва асари Х. 
Муњаммадзод вежагињои забони ќасидаи «Шикоят аз пирї» 
баррасї гардида, рољеъ ба таркиби луѓавии ќасида ва тарзи 
истифодаи калимаву таъбирњои људогона мулоњизањо баён 

шудаанд.9                                                                 
 Ќасидаи «Шикоят аз пирї» таваљљўњи муњаќќиќони 

хориљиро 
низ љалб намудааст.Аз љумла ховаршиноси рус М.Л. Рейснер 

дар китоби «Назми лироэпикии асри Х -  ибтидои асри Х1. 

Пайдоиш  ва тањаввули ќасидаи классикї» ба таври муфассал дар 
мавридњои гуногун  дар бораи ќасидаи мазкур таваќќуф намуда, 
онро дар робита бо осори шоир ва суннати ќасидасарої мавриди 
баррасї ќарор додааст.10                         

             Тавре ки мебинем, ќасидаи «Шикоят аз пирї»-и устод 
Рўдакї мавриди баррасии муњаќќиќони зиёде ќарор гирифтааст, 
вале њанўз бисёр пањлуњои  он тањлилу тањќиќи амиќ наёфтаанд, ки 
љанбањои                     фалсафиву равонї, оњангу мусиќии алфоз аз 
он љумлаанд.  

 Ќасидаи «Шикоят вз пирї» аз 34 байт иборат буда, 
дар бањри муљтаси  мусаммани махбуни маќтуъ навишта 
шудааст. Дар бораи унвони ќасида андешањои гуногун баён 
шудааст. Аксари муњаќќиќон онро «Шикоят аз пирї» ё 
«Ќасида дар шикояти пирї»(А.Мирзоев) номидаанд ва бо 
њамин унвон машњур гаштааст. Баъзе мухаќќиќон ба ин 
унвон бо шубња нигариста, назари худро баён намудаанд. Аз 
љумла А.Сатторзода  таъкид менамояд, ки «дар асл ин унвон  
шартї буда, имрўз маълум нест, ки дар асл чунин унвон 
дошт ё не. Ин чиз чандон муњим нест.»11 Вале Субњони 
Амир дар ин бора ќатъитар сухан ронда навиштааст: 
«унвони зикршудаи ќасида(«Шикоят аз пирї»-М.М.) ба 
сохтор ва асолати  мазмуну мундариљаи  он мувофиќат 
намекунад.»12 Аз ин рў ў дар пайравии Р.Њодизода унвони 
«Ќасидаи пирї»-ро дуруст мешуморад. Зимнан бояд гуфт, 
ки дар тарљумаи русии ќасида ва осори ховаршиносони рус 
њамин унвон(«Старческая касыда», «Касыда о старости») 
ќабул шудааст. Тавре ки маълум аст, дар гузашта суннати 
гузоштани унвон ба ќасидаву ѓазал аз рўи мазмуни шеър 
расм нашуда буд. Шеърро одатан аз рўи ќофияи он 
номгузорї мекарданд, мисли «Ќасидаи  нуния».                                                                                                                              

 Масъалаи дигаре, ки мавриди бањси муњаќќиќон аст, ба 
кадом навъи ќасида мансуб будани шеъри мазкур аст. Муњаќќиќон 
онро ќасидаи њасбињолї(њолия), фахрия, марсия ва амсоли инњо 
номидаанд. Дарвоќеъ дар ќасидаи мазкур унсурњои њамаи навъњои 
зикршударо метавон пайдо кард. Махсусан, љанбаи њасбињолии 
ќасида љолиб буда, тавре ки баътар хоњем дид, аз он метавон дар 
бораи лањзањои људогонаи њаёти шоир иттилооти муфид ва 
муътамад ба даст овард. Аз љумла мањз дар асоси далелњои ин 
ќасида масъалаи нобиноии Рўдакї ба таври ќатъї ба  субут 
расонда шуд. 

Субњони Амир њарчанд аввал шеъри мазкурро «Ќасидаи 
пирї» меномад, аммо пас аз баррасии муњтавои он ба чунин 
натиља мерасад, ки љолиб аст: «Вале аз рўи аслу љавњари шеърият 

ќасидаи мазкур як навъ шеъри фалсафию ахлоќї аст, ки маводи 
њасби њолї зоњиран ба сифати  тамсили бадеъї барои таќвият ва 
тафсири ќазияи фалсафии ќонуни яздонї(«Ќазои яздон»), ки он ба 
бозгаштани давру  дањр ва ё даври тасалсул далолат мекунад, 
истифода шудааст» .14 

 Дар њаќиќат, ќасидаи «Шикоят аз пирї»-ро метавон шеъри 
фалсафї донист. Вале, мутаассифона, дар осори назарияи 
адабиётшиносии гузашта ва имрўзаи тољику форс ба ин навъи 
ќасида ва умуман шеър таваљљўњ нашудааст. Аксари муњаќќиќон 
њатто вазифаи ќасидаро танњо  аз баёни мадњ иборат медонанд. 
Масалан, Сируси Шамиссо дар таърифи ќасида навиштааст: 
«Шеъре, ки дар он  ќасди хосе бошад ва он ќасд дар асл мадњ 
аст».15 

 Њарчанд Сируси Шамиссо  баъдтар дар ќасида  баён шудани  
мавзўъњои дигарро аз ќабили  нукоти ахлоќї, њикамї ва динї 
гўшрас менамояд, вале онњоро мавзўъњои фаръї медонад ва таъкид 
мекунад: «Њарчанд шоироне чун Носири Хусрав  ба ќасидањои 
мазњабиву фалсафї ва Манучењриву Хоќонї ба васфи табиат ва 
Саної ба ирфон ва Масъуди Саъд  ба њабсия маъруфанд, аммо ба 
таври куллї мазмун ва ќасди аслии ќасидаро мадњ мањсуб дошт».16 

 Њусейни Размљў низ њарчанд дар бораи навъњои гуногуни 
ќасида аз назари радифу ќофия, ташбибу таѓаззул ва мавзўъ сухан 
ронда, аз љумла ба ќасидањои њабсия, шиквоия, ватанї, сиёсї, 
иљтимоъї, динї ишора мекунад, вале аз ќасидањои фалсафї ё 
њикамї ёд намекунад.1                   

 Чунин вазъро дар адабиётшиносии тољик низ метавон 
мушоњида кард. Дар «Фарњанги истилоњоти адабиётшиносї» ба 6 
навъи ќасида(бањория, њолия, фахрия, ишќия, хамрия, њаљвия) 
ишора шудааст. 

 Ю. Бобоев ба навъњои мазкур  мунољот ва наътро илова 
намуда, аз ќасидањои фалсафї ёде намекунад.19 Дар ин бора дар 
асари Р. Мусулмониён ва адабиётшиносони дигар низ ишорае ба 
назар намерасад.20                                                                                                       

           Тавре ки мебинем, дар осори назариявии 
адабиётшиносї моњияту мўњтавои ќасида аксаран якљониба ва 
мањдуд шарњ дода шудааст ва аз вуљуди ќасидаи фалсафї ё њикамї 
дар адабиёти тољику форс зикре нарафтааст.                                                                                        

          Робитаи адабиёт, аз љумла адабиёти мардумони эронї 
бо фалсафаву њикмат ва ба хусус ахлоќ  аз замонњои ќадим вуљуд 
доштааст, ки «Авесто» ва андарзномаву худойномањои давраи 
Сосониён далели барљастаи онанд. Вале аксари муњаќиќќон ба ин 
масъала камтар таваљљўњ карда, ин љанбаи муњимми адабиёти 
тољику форсро нодида гирифтаанд. Њатто донишманди маъруф 

И.С. Брагинский дар зимни баррасии ќасидаи «Шикоят аз пирї»-и 
Рўдакї  на танњо ба моњияти фалсафии ќасида таваљљўњ накардаст, 
балки донишмандии шоирро низ нодида гирифтааст.Ў мањорати 
шоирии устод Рўдакиро хеле хуб шарњ дода, дар айни замон 
донишмандии вайро инкор менамояд: «Рўдакї файласуф набуд, ки 
оламро шарњ дињад, вай шоире буд, ки оламро эњсос мекард ва 
орзу дошт, ки он бењтар гардад».21 Муњаќќиќ таъкид мекунад, ки 
дар шеъри Рўдакї таъбирњои даќиќи фалсафї нестанд, њарчанд 
истилоњоти фалсафї чун чањор унсур(њаво, оташ, хок, об) 
мављуданд. Вале набояд фаромўш кард, ки моњияти шеърро на 
корбурди истилоњоту мафњумњо, балки мазмуну муњтавои он 
муайян менамоянд.                      

Баррасии мавзўъ ва муњтавои ќасида нишон медињад, ки 
њадафи асосии шоир  ќабл аз њама баёни андешаву эњсос дар бораи 
маъниву моњияти њаёту њастї аст. Шоир ба сароњату равшанї ва 
хеле содаву ошкоро аз гирду гардон будани олам, аз тазодњо 
таркиб ёфтани њаёту табиат, аз тањаввулоту таѓйири доимии онњо, 
табдилу дигаршавии пайвастаи олам ва амсоли инњо, ки аз 
маќулањои аслии фалсафаанд, сухан меронад. Ин андешањои 
жарфи фалсафии шоир  тавассути тасвирњои љолибу мањсус ба 
ќалам омадаанд:      

                                        
  Љањон њамеша чу чашмест, гирду гардон аст, 
  Њамеша то бувад оин-ш гирдгардон буд         
  Њамон ки дармон бошад, ба љои дард шавад 
  Вабоз дард њамон, к-аз  нахуст дармон буд. 
  Кўњан кунад ба замоне њамон куљо нав бу 

                     Ва нав кунад ба замоне њамон, ки хулќон буд,  
                       Басо шикаста биёбон, ки бо ги хуррам буд,  

  Ва боѓи хуррам гашт он куљо биёбон буд.22      
 Аз байтњои мазкур бармеояд, ки Рўдакї аз фалсафаву 

њикмати ањди бостон ошної доштааст, аз ќонуни ягонагї ва 
муборизаи ба њам зидњо  ва омили рушд будани тазод  ва 
амсоли инњо, ки дар осори файласуфони                       Юнони 
бостон баён шудаанд, огоњ будааст                                                              

 Тавре  ки  А. Сатторзода дуруст таъкид кардааст, ќасидаи 
«Шикоят аз пирї» ба усули  тазоду муќобала асос ёфтааст. Ин 
тазодро њам дар муњтавои тасвир – њаёти даврони пириву  љавонї, 
дар табиати гирдгардон, табдили  бањору хазон, биёбону бўстон, 
њам дар њолатњои рўхиву равонии инсон амсоли шодиву ѓам, дарду 
дармон, њам дар василањои тасвир чун боѓу биёбон, њариру санг ва 
вожањо  метавон мушоњида кард. Ин бесабаб нест, зеро шоир ба 
ќонуни рушди њаёт ва табиат, ки аз ягонании ба њам зидњо таркиб 

ёфтааст, ба хубї огоњ аст. Ў зиндагии инсонро њам мисли табиат  
бидуни тазодњо, таѓйиру табдили њамешагї тасаввур намекунад. 
Шоир  тазоди некиву бадї, наву кўњна, ободиву харобї, шодиву 
ѓам,  дарду дармонро  зарурати зиндагиву њастї медонад. Ў ин 
воќеияти зиндагиву оламро на танњо дарк ва эътироф менамояд, 
балки зарур мешуморад. Аз ин љост, ки ў аз гузашти умр шикоят 
намекунад, касе ё чизеро гунањгор намешуморад. Дар ќасида 
њарчанд аз даврони пирї, ки  хазони умр аст, сухан меравад, вале 
на оњанги  яъсу навмедї, балки шодиву нишот бештар ба гўш 
мерасад. Бинобар ин наметавон ба андешаи он муњаќќиќон, ки ин 
ќасидаро марсия ва шеъри шиквої номидаанд, розї шуд. Байти  
охир, яъне маќтаъи ќасида на ба фољиа, балки ба идомаи зиндагї 
ва оѓози давраи нави умри инсон ишора менамояд. 

 Аз нигоњи Рўдакї   инсон низ як љузъи табиат аст ва он њама 
таѓйирот дар њастиву рўзгори ў низ  сурат мегирад: 

  Њаме чї донї, эй моњрўи мушкинмўй, 
  Ки њоли банда аз ин пеш бар чї сомон буд.23 
 Њамин ду пораи ќасида, ки љавњари шеърро бозгў 

менамоянд, далели шеъри фалсафї будани он аст. Дар матлаъу 
маќтаъи шеър шоир вазъи худро дар пирї ба таври мушаххас бо 
тасвири рехтани дандонњо ва гирифтани асову анбон ба ќалам 
додааст, ки ин њам баёнгари фалсафаи зиндагист. Зеро шоир ба ин 
васила ногузир будани таѓйиру табдили њаёти инсонро таъкид 
кардааст. Вале аксари муњаќќиќон ба маънии фалсафии он порањо 
эътибор надода, шеъри мазкурро ќасидаи њасбињолї номидаанд. 
Албатта, дар ќасида лањзањои њасбињолї њастанд, вале онњо на 
барои баёни саргузашти шоир, балки љињати ибрози андешањои 
фалсафї зикр шудаанд. Барои таќвияти љанбаи њасбињолии ќасида 
як мушоњидаи дигари худро баён мекунем, ки барои шинохти 
шахсияти шоир хеле муњим аст. Донишманди маъруф Ањрор 
Мухторов зимни љустуљўйњои илмї дар Музейи нусхањои хаттии 
Солорљанги  Њиндустон ба нусхаи хаттие дучор меояд, ки дар он 
302 мисраъ аз ашъори Рўдакї, аз љумла ќасидаи «Шикоят аз пирї» 
њам мављуд будааст. Мисраъи панљум дар он матн аз матнњои 
дигар тафовут дошта, ба љои «з-он, њама» ибораи «паи њам» сабт 
шудааст: 

 
  Яке намонд кунун паи њам бисуду бирехт         
  Чї нањс  буд? Њамоно, ки нањси Кайвон буд.24 
 Тафовути мазкур ба бањси тўлоние, ки  миёни донишмандон 

М.М. Герасимов ва А. Тоњирљонов дар бораи тарзи рехтани 
дандонњои шоир вуљуд дошт, хотима медињад ва дурустии 
андешаро дар бораи он ки дандонњои шоир бар асари пирї на дар 

як ваќт, балки паи њам ба таври твбиї рехтаанд, ба субут 
мерасонад… Вале бо вуљуди он ки чунин унсурњои тарљумаињолї 
дар ќасида зиёданд, онро наметавон комилан ќасидаи њасбињолї 
номид. Зеро тавре ки зикр шуд, њадафи аслии шоир дар ќасида 
баёни андешањои фалсафист ва ишорањои саргузаштї барои 
таќвияти он  андешањост. 

 Ќасидаи «Шикоят аз пирї», ба назари мо маънии нињонии 
иљтимоиву сиёсї њам дорад, ки шоир аз баёни ошкорои он худдорї 
намудааст ва инро аз баъзе ишорањои ў метавон пай бурд. 
Мусаллам аст, ки ќасидаи мазкурро шоир дар поёни умр 
сурудааст. Ин на танњо замони пириву заифии љисмониву рўњии 
шоир аст, балки даврони шурўъи касоду таназзули давлати 
Сомониён њам њаст. Дарвоќеъ пешрафту камолоти шахсї ва 
эљодии Рўдакї ба замони рушди давлати Сомониён   рост меояд, 
ки худи шоир њам ба он ишора кардааст: 

                                                                      
  Киро бузургиву неъмат зи ину он будї,         
  Варо бузургиву неъмат зи оли Сомон буд.25 
 Тавре ки маълум аст, пас аз вафоти Наср ибни Ањмад, ки 

мамдўњ ва пуштибони асосии шоир буд, давлати Сомониён рў ба 
таназзул нињод. Дар ин бора Б. Ѓафуров дар маќолаи људогонае 
изњори назар намуда, омилњо ва сабабњои онро нишон додааст.26 
Ин тањаввулоти сиёсиву иљтимої ба њаёти шоире, ки умри худро 
сарфи  хидмати самимиву содиќона  ва тарѓиби он кардааст ва 
мањз њамин давлат барои пешрафти ў заминаи мусоид муњайё 
намудааст, таъсири амиќ расондааст. Шоир аз тафсири  ин вазъи 
ногувори сиёсиву иљтимої худдорї карда, танњо ба таъкиди дигар 
шудани замона иктифо намудааст: 

 
  Кунун замона дигар гашту ман дигар гаштам, 
  Асо биёр, ки ваќти асову анбон буд.27 
 М. Рейснер зимни тањлили «Шикоят аз пирї» он ќисмати 

ќасидаро, ки ба ёди даврони љавонии шоир ихтисос дода шудааст, 
унсури фахрия дониста, онро ба таъсири суннати ашъори ѓиноии 
араб, ки «умария» номида мешавад, вобаста менамояд.28 
Мусаллам аст, ки Рудакї аз адабиёти араб огоњии хуб дошт ва 
зикри номи шоирони араб чун Њассону Љарир, Тоиву Сањбон ва 
амсоли онњо дар ашъори ў бар ин гувоњ аст. Вале шеъри мазкурро 
пайравї ба ќасидаи арабї донистан дуруст нест. Зеро Рўдакї саъй 
намудааст, ки шеъри худро дар пояи суннатњои фарњангии миллї  
иншо намояд. Ў њатто аз истифодаи зиёди калимаву ибрањои арабї  
худдорї кардааст. Масалан, дар матлаъ аз 15 вожа танњо ду вожа 
ва дар байти дувум танњо як вожаи арабї ба кор рафтааст.29 

Умуман наметавон ба андешаи М.Рейснер розї шуд, ки  ў 
решаи ќасидаи форсиро комилан арабї медонад ва аз њамин 
дидгоњ ба «Шикоят аз пирї» менигарад. Ў њатто аз ин ќасида 
насибу зўњдиёту фахр  барин бахшњои маъмули ќасидаи арабиро 
љустааст. Дар њоле ки ин шеъри Рўдакї њам аз лињози муњтаво ва 
њам аз љињати сохтор аз ќасидаи арабї тафовут дорад. Рўдакї дар 
ин шеър ќолабшиканї карда, ќасидаи комилан форсиву тољикиро 
офаридааст, ки дар он риояти ќолаб муњим нест, балки њадафи 
аслї баёни андешањои фалсафист. 

 Дар ќасида  боз як љанбаи дигари фалсафиро метавон 
мушоњида кард, ки он назари хушбинии шоир ба њаёт ва олам аст. 
Њарчанд матлаъу маќтаъи шеър дар назари аввал њузнангез 
менамояд ва бесабаб нест, ки баъзе муњаќќиќон амсоли 
И.С.Брагинский онро марсия(элегия) номидаанд, вале шеър ба 
таври куллї дар рўњияи волои хушбиниву хушњолї суруда 
шудааст. Шоир ба ёдоварии айёми хуши зиндагї дар овони 
љавонї, ишќварзї бо моњрўён, рўзгори хушу фарањманд дар 
боргоњи Сомониён ва амсоли инњо  дилбастагиро ба зиндагї иброз 
менамояд. Бо он ки умри дароз, пастиву баландињои рўзгор, ки 
ногузиранд, яъне аз рўи ќонуни њаёт ва хости Худованд(ќазову 
ќадар) сурат мегиранд, љисми ўро коњиш додаанд, вале рўњу 
иродаи ўро нашикастаанд. Ў аз он рўњбаланд аст, ки умрро бењуда 
нагузарондааст, аз лаззатњои фаровони зиндагї бархўрдор 
шудааст, дар хидмати давлат ва мардум муваффаќ будааст, соњиби 
молу сарват ва иззату шўњрат гаштааст. Ба назари мо ќасида на 
марсия асту на шикоят аз пириву рўзгор, балки паёми ахлоќиву 
фалсафии шоир аст ба њамзамонону ояндагон, ки аз зиндагї ѓофил 
набошанд ва аз њама хушињои он истифода намоянд.  

 Ба ин минвол Рўдакї дар ќасида ќабл аз њама ба баёни 
андешањои фалсафиву њикамї пардохта, нигоњи худро нисбат ба 
зиндагї ва олами њастї ба ќалам додааст ва пеши назари хонанда  
чун њакиму донишманди  рўзгордидаву хирадманд љилвагар 
мешавад. Вале тавре зикр шуд, баъзе муњаќќиќони осори шоир 
инро нодида гирифтаанд. Њатто донишманди даќиќкор Шафеъии 
Кадканї зимни  тањлили вежагињои сувари хаёли  ашъори 
бозмондаи  Рўдакї  таъсири илмро дар он инкор менамояд: «Дар 
миёни сувари хаёли ў(Рўдакї-М.М.) камтар чизе  аз аносири 
ѓайритабиї вуљуд дорад, таъсири илмро ба њеч  гуна  дар хаёли ў 
наметавон љустуљў кард».30 Вале баръакс баррасњои олими 
набототшиноси тољик Маќсуд Њољиматов нишон медињад, ки 
аксари тасвирњои унсурњои табиат, ба хусус гиёњу гулњо дар 
ашъори Рўдакї асосу пояи илмї доранд.31 Илова бар ин 

тасвирњои шоир дар ќасидаи «Шикоят аз пирї» њам чунон ки зикр 
шуд, љанбаи фалсафиву илмї доранд.  

 Ба ин љанбаи ашъори шоир  чанде аз муњаќќиќон ишорањо 
кардаанд. Аз љумла  Љаъфари Шиор ва  Њасани Анварї 
навиштааанд: Рўдакї «беш аз он ки андешаи тааббудї ва динї 
дошта бошад, андешаи фалсафї ва озод дорад».32 

 М.Л.Рейснер зимни баррасии ќасоиди Носири Хусрав  ўро 
ислоњгари ќасида ва воридкунандаи     оњангњои сиёсї, ахлоќї, 
иљтимої, насињатї, њикамиву фалсафї дар ин навъи шеър дониста, 
ба чунин натиља расидааст: «Минбаъд мањз омили пайдоиши 
равияњои  ахлоќиву фалсафї ва зўњдиёту тамсилї дар ќасидањои 
шоири мубаллиѓ Носири Хусрав барои тавсиаи доираи мавзўоти 
ин шакли шеър дар осори шоирони љарни Х11 чун Саної, Хоќонї, 
Аттор ва дигарон  роњро боз намуд».33  Аббоспур низ дар зимни 
шарњи анвоъи ќасида навиштааст: «Ќасоиди њикамї ва фалсафї, 
ки асоси онњо ба андеша устувор аст. Носири Хусрав соњиби 
барљастатарин ќасоиди њикамї ва фалсафї дар шеъри форсї 
аст».34 Дуруст аст, ки Носири Хусрав бо ќасоиди фалсафиву 
њикамии худ ба ашъори шоирони мазкур таъсир расондааст, вале 
барњаќ бояд Рўдакиро бунёдгузори ин навъи ќасида донист, ки 
инро на танњо «Шикоят аз пирї», балки порањои зиёди ашъори 
мутафарриќаи ў низ ба субут мерасонанд. Аз љумла  дар осори 
боќимондаи Рўдакї шеърпораи дигаре њаст, ки ба эњтимоли ќавї 
он њам дар поёни умри ў офарида шудааст ва бо ќасидаи мазкур 
њамоњанг аст: 

 
  Басо, ки маст дар ин хона будаму шодон, 
  Чунон ки љоњи ман афзун буд аз амиру мулук. 
  Кунун њамонаму хона њамону шањр њамон, 
  Маро нагўйї, к-аз чї шудаст шодї сўг?35 
 
 Шояд дар њамин ќасида шоир  сабаби ба ин њол гирифтор 

шуданашро  ба ќалам дода бошад, вале он шеър нотамом аст. 
 Дар ќасидаи «Шикоят аз пирї» аксари тасвиру таъбирњо, 

вожаву иборањо ва дигар василањои баён бори маънии фалсафиро 
мекашанд.  Њатто радифи шеър «буд» мафњуми васеъ пайдо карда, 
ишора ба гузаштани умри бебозгашт ва таѓйиру табдили њаёту 
њастї мекунад. Ин радиф  барои эњёи хотираи шоир мусоидат 
намуда, давраи пурнишоти љавонї, рўзгори хушу хуррам, даврони 
шукўњу бузургии умри ўро ба ёд меорад. Аз ин љост, ки шоир њар 
гоњ мехоњад он лањзањои хуши умрро таъкид кунад, ба такрори он 
вожа ва муродифаш «шуд» мепардозад: 

  Шуд он замона, ки рўяш ба сони дебо буд, 
  Шуд он замона, ки мўяш ба сони ќатрон буд… 
  Шуд он замона, ки ў шод буду хуррам буд, 
  Нишоти ў ба фузун буду бими нуќсон буд… 
  Шуд он замона, ки ў унси родмардон буд,  
  Шуд он замона, ки ў пешкори мирон буд.36 
 
 Такрори зиёди вожањои «буд» ва «шуд» дар байтњои боло на 

танњо њусни шеърро накостааст, балки таъсири њиссиву равонии 
онро бештар намудааст. Беваљњ нест, ки дар 34 байт 54 маротиба 
калимаи «буд» такрор ёфтааст. Ба ин масъала Мазоњир Мусаффо 
низ таваљљўњ намуда, дуруст фармудааст: «дар њамин ќасида сарфи 
назар  аз радиф 20 бор феъли «буд» такрор шуда ва њар як гузаштае 
аз зиндагии ўро баён кардааст, бе он ки кўчактарин садамае ба 
равониву зебої ва лутфи баёни гўянда ва њайъати шеъри ў 
бирасад».37 Такрор низ дар ќасида  пайваста бо тазоду муќобала 
мањз барои таъйиду таъкиди андешањои фалсафии шоир ба кор 
рафтааст. 

 Р. Мусулмонќулов  дар маќолаи «Радифи як шоњасар» 
ќасидаи «Шикоят аз пирї»-ро бори дигар мавриди баррасї ќарор 
дода, онро аз лињози сохтор тањќиќ мекунад ва таѓйири радифро аз 
«буд» ба «шуд» дар маќтаъи ќасида  ба субут расонданї мешавад. 
Ў назари адабиётшиносони гузаштаву имрўзаро  дар бораи радиф 
наќл намуда, баъзан таѓйир ёфтани радифро дар шеър таъкид 
намудааст: « Хулоса,  мувофиќи  аќидаи суханшиносони  
асримиёнагї дар шеъри якрадифа то охир нигоњ доштани  як 
радиф вољиб будааст, вале аз рўи зарурат шоир метавонистааст 
онро таѓйир дињад ва аз он даст њам кашад. Аммо чунин рафтор ба 
шарте равост: шоир бояд хонандаро аз таѓйирот огоњ кунад»38. 
Вале дар ќасидаи «Шикоят аз пирї» ин њолат ба назар намерасад 
ва инро муњаќиќ «њусни шеър» медонад.                                    

 Мутаасифона, муњаќќиќ ба масъалаи матншиносии ќасида  
таваљљўњ накардааст. Тавре ки А.Сатторзода ишора кардааст, 
«њоло зиёда аз шаш нашр ва ва ё шонздањ варианти гуногуни 
ќасидаи «Шикоят аз пирї»… вуљуд  дорад». 38 Дар њеч яке аз онњо 
радифи «шуд» ба назар намерасад. Аз ин рў алњол то пайдо 
шудани  матни ба асл наздики ќасида нигоњ доштани радифи «буд» 
дар маќтаъи ќасида лозим аст. Зеро «буд» дар ин маврид  
метавонад маънии «бувад»-ро  низ ифода намояд,  

 ки созгори маънии байт аст.                                                                                 
                Ба ин тартиб устод Абўабдуллоњ Рўдакї  бо 

ин шеъри худ навъи тозаи ќасидаи фалсафиро ба вуљуд овард, ки 
минбаъд дар осори Кисоии Марвазї, Носири Хусрав ва шоирони 



53 

 

дигар рушду тавсиа пайдо кард. Аз ин рў месазад, ки ў бунёдгузори 
ќасидаи фалсафї дар адабиёти тољику форс дониста шавад. 

                          «ИШЌ  ДАРЁИ  КАНОРАНОПАДИД» 
 

 Мавзўи  ишќ,  ки аз  масъалањои  љовидонии  
адабиёту  њунар  аст, дар  осори  боќимондаи  шоирони  
ањди  Сомониён низ  мавќеи  муњим  дорад. Ин  мавзўъ 
дар  њар  давру  замон   ва  дар  осори  њар  шоиру  
њунарвар    бо  рангу  љилваи  хосе  зуњур  мекунад. 

 Ишќияњои  шоирони   асри  Х форсу  тољик   бештар  
љанбаи  табиї  дошта, тасвири  њусни  маъшуќи  заминї,  
ранљу  азобњои   ошиќ,  ишќварзињои  табиии   
дилдодагон,  васлу  фироќ,  вафову  љафо,  орзуву  омол 
ва дигар  ангезањои  ишќиро  дар  бар мегирад. 

 Тавре  ки  академик  Абдулѓанї  Мирзоев  
таъкид  кардааст, аз  осори  Рўдакї дар  «мавзўи  
њаќиќати  ишќ ва шарњи  он»1 шеъре  боќї  намондааст.  
Вале  дар  осори  шоирони  дигари  ин  давра  баъзе  
ишорањо  ба  ин  масъала  ба  назар  мерасад.  Аз љумла  
Робиаи  Ќаздорї  -  шоираи    хушкаломи  ин  замон   
ишќро дарёи  калони  пањноваре  медонад,  ки  шино  
кардани  он  аз  имкон  берун  аст. Яъне  фард  
наметавонад  њамаи љанбањои  ишќро  фаро гирад. Ба  
андешаи  шоира ошиќи њаќиќї бояд  ба њамаи   сахтиву  
мушкилоте, ки  дар  роњи  ишќ  пеш  меояд,   тоќат  
намуда,  барои  ба даст  овардани  њадафи  худ,  яъне  
васли  маъшуќ  саъю  талош ба  харљ  дињад : 

   Ишќ  дарёи  каноранопадид, 
   Кай  тавон кардан  шино, эй њўшманд. 
   Ошиќї  хоњї,  ки  то  поён  барї, 
   Бас  бибояд сохт бо  њар  нописанд. 

Зишт бояд  диду  ангорид хуб, 
Зањр  бояд  хўрду  пиндорид  ќанд.2 

Маъшуќ  дар  ашъори  шоирони  ин  давра  бо  њусну  
љамоли   бењамто,  ки  ошиќро  мафтуну  шайдои   худ  
мекунад,  зоњир  мешавад. Дар  назари   Рўдакї њусни  
худододи  маъшуќ  ниёзе  ба   ороишу  пероиш  надорад 
ва  аз њама  бартар  аст: 

Зињї  фузуда  љамоли  ту  зебу  ороро, 

Шикаста  сунбули  зулфи  ту  мушки  сороро.3 

 Дар  ашъори  Кисоии  Марвазї  низ  маъшуќ  
маќоми  воло  дошта, дар   мартабаи  шоњест ва  ошиќони  
бешумораш   мисли  сипоњанд. Кулли  аъзои  бадани  ў  
дар  камоли  латофату  малоњат  буда, тимсоли зебої   
мањсуб  мешавад  ва  ягон  падидаи  табиат  наметавонад  
ба  зебоињои  онњо  баробарї  кунад: 

Эй  зи  акси   рухи  ту  ойина  моњ, 
Шоњи  њусниву  ошиќон-т  сипоњ. 
Њар  куљо  бингарї,  дамад  наргис, 
Њар  куљо  бигзарї,  барояд  моњ. 
Рўю  мўйи  ту  номаи  хубист, 
Чї  бувад  нома љуз  сапеду  сиёњ.4 

Маъшуќ  дар  ашъори  боќимондаи  Валволиљии  
Марвазї  низ мазњари  зебоиву  малоњат аст: 

Симдандонаку басдонаку хандонаку  шўх, 
Ки љањон он-к бари  мо лаби ў  зиндон  кард. 
Лаби  ў  бинию  гўї,  ки  касе  зери  аќиќ 
Бо миёни  ду  гул – андар  шакаре  пинњон  кард.5  

 Дар ашъори  Рўдакиву  њамасронаш  беш  аз  њама 
тавсифи  зулфи  маъшуќ  ба  назар мерасад. Шоиронро  
печидагиву  сиёњї,  дарозиву  хушбўии  он  бештар  љалб  
кардааст: 

Зулфаш  бикашї,  шаби  дароз  андозад 
В-ар  бикшої, чангали  боз  андозад. 
В-ар  печу  хамаш зи  якдигар  бикшоянд, 
Доман – доман  мушки  Тароз андозад.6 
                                                          -х- 
Зулфат  дидам  сар  аз чамон  печида 
В-андар гули  сурх  арѓувон  печида,  
Дар  њар  банде њазор  дил  дар  бандаш, 
Дар  њар  пече  њазор  љон  печида.7    
      -х- 
Шаби  сиёњ  бад-он  зулфакони  ту  монад, 
Сапедрўз ба  покии (он)  рухони  ту  монад.8 
                                                        -х- 
Њалќаи  зулфат њама ќасидаи  айнї, 

Њалќаи  љаъдат њама  ќасидаи  долї.9 
                                                        -х- 
Зулфайни  баршикаставу ќадди  санавбарї, 
Зери  ду  зулфи  љаъдаш дар  хатти  анбарї.10 
                                                         -х- 
Зулфат  њаме бипечаду бо  ман  бадї  кунад, 
Нашгифт агар  бипечад њар к-ў  кунад  бадї.11 
  
Ба  ин узви  дилрабои  маъшуќ  таваљљўњи  бештар  

зоњир  кардани  шоирон  бесабаб нест. Зеро он агар аз як 
тараф  зинатбахши  њусни  маъшуќ бошад,  аз  тарафи 
дигар  баёнгари  њолати  рўњиии ошиќ  мебошад. Аз ин 
љост, ки дар  асрњои  баъд  низ  тавсифи  зулф дар ашъори  
шоирон  мавќеи калон  пайдо  кард ва  ба  як  образи  
маъмули шеъри  форсу  тољик   табдил  ёфта,  маънињои  
гуногунро  ифода  намуд. 

 Чунон ки  аз  мисолњои  наќлшуда  њам   бармеояд,  
маъшуќ  дар  ашъори  шоирони  ќарни  Х  зоњиран  хеле  
зебову  дилрабост,  вале  ботинан   сангиндилу  
номењрубон аст ва «дўзахкеш»  буда,  ба  ошиќ љавру  
љафо  мекунад. Инро  тањќиќи  басомадии  ховаршиноси  
маъруф  Муњаммаднурї  Усмонов  њам ба  субут  
мерасонад. Ў  ба чунин  хулоса  омадааст, ки «маъшуќ  
дар  шеъри ќарнњои  1Х-Х зеборухи  берањм ва  бевафову  
маккор аст,  ќањрамони  лирикии(ошиќи)  дар  муќобили 
бедодгарии  ў  комилан  бењуќуќро  тањќир  мекунад»12. 
Вале  бар  хилофи  ин  Зайнулобидини  Мўътаман ба  
натиљаи  зер  расидааст, ки наметавон ба он  розї  шуд: 
«Маъшуќ дар  давраи  Сомониён ва Ѓазнавиён  мамлук ва  
дар  давраи  муѓул худовандгори  ошиќ буд»13. 

 Ин љо иштибоњ  ба  назари мо  аз он сар задаст, ки  
муњаќќиќ маъшуќи  шоирони  ќарнњои  Х ва Х1-ро  яксон  
донистааст.  Дар њоле  ки  адабиёти  ин  асрњо дар  
баробари  умумиятњо  тафовут  низ доранд  ва  онњоро як  
давра  донистан  дуруст  нест. 

 Ошиќ  дар ашъори  шоирони   асри Х нисбат  ба  
маъшуќ  содиќу  вафодор  буда,  ўро  бо тамомї  њастї  

дўст  медорад ва зиндагиро   бе  ў  бемаъниву  бењуда  
мешуморад : 

В-ар  маро  бе  ёр  бояд  зистан, 
Зиндагонї  кош,  ё  раб,  нестї.14 
 Бо он  ки  маъшуќ  берањму  љафокор  аст  ва  ба  

њоли  ошиќ  рањме  надорад,  дилбастагии  ў  кам  
намешавад ва њусни  маъшуќро мояи ифтихори  худ  
медонад : 

Фахри  рањї  бидон   ду  сияњ  чашмакони  туст,  
К-омад  падид   зери  ниќоб  аз бари  ду  хад.15  
 Ошиќ  аз  васли  маъшуќ  бархўрдор  аст ва 

зиндагиро  бе  ў  тасаввур  намекунад.  Аз ин љост, ки бо  
эњсосу  шўри  зиёд   ба  маъшуќ хитоб  менамояд : 

Бе  рўи  ту  хуршеди  љањонсўз  мабод, 
Њам  бе  ту  чароѓи  оламафрўз  мабод. 
Бо  васли  ту  кас  чу  ман  бадомўз  мабод, 
Рўзе,  ки  туро  набинам,  он  рўз  мабод.16   
 Вале  дар  олами  ишќ аз  њиљрон  љои  гурез  нест ва  

чунон ки  Хусравонї  таъкид  мекунад, дарёи  ишќ  аз 
нањанги  њиљрон  холї  намебошад : 

Нањангест  њиљрони  дарёи  ишќ, 
Ба  дарё  бувад љовидона  нањанг.17 
 Њарчанд  ошиќ аз  ранљу  азоби ишќ  њоли  ногувор   

дорад  ва  аз  љон  сер  шудааст, вале  аз  ѓами њиљрони  ў  
шод  аст  ва   шиквае  намекунад : 

Бо  он  ки  дилам  аз  ѓами  њаљрат  хун  аст, 
Шодї  ба  ѓами  туам зи  ѓам  афзун  аст. 
Андеша  кунам  њар  шабу  гўям: «Ё  раб, 
Њиљрон-ш  чунин  аст, висолаш  чун  аст ?»18 
 Њамин  тавр   ошиќ  дар  ин давра  њарчанд  ранљуру  

ситамкаш  аст,  вале  аз  висолу хушињои  ишќ  низ  
бебањра  нест  ва  мисли  ошиќи  ќарнњои  баъд дар 
заифиву   нотавонї  ва  маъюсиву  нокомї  ба  њадди  
тафрит  намерасад. 

 Масъалаи  дигаре,  ки  дар  робита  ба  мавзўи  ишќ  
бояд  зикр  намуд,  он  аст,  ки   дар  шеъри  асри  Х 
баъзан  музаккар   будани  маъшуќро  метавон   

мушоњида  кард.  Дар  ашъори  шоирони  ин  давра  ба  
хусус  дар  таѓаззулоти  онњо  шоњид  васф  гардида,  ба  
мард  будани  он  ошкоро   ишора  њам  шудааст. Аз  
љумла  Лукарии Чангзан  дар  матлаи  таѓаззуле  
навиштааст : 

Нигори  ман  он  курди   гавњарписар, 
Ки   зайн  асту  њусн  аз  ќадам то ба сар.19 
 Дар  худи  њамин  таѓаззул ба  такрор  Лукарї писар  

будани  маъшуќро  таъйид  кардааст : 
Ба  рањ  кард  азм  он  бути  хушхиром, 
Гирењ  кард   банди  сар он хушпсар. 
      -х- 
Бурида  сару пои  он  бегунањ, 
Зи  молиданаш  шодмона  писар.20 
 Дар  ин  бора  баъзе  муњаќќиќон  изњори назар 

кардаанд. Аз љумла Насрулло  Имомї  навиштааст : 
«Сабѓаи  ѓазали  музаккар  дар  ашъори  Даќиќї  
боризтар аст, чунонки  намудњое  аздари  ашъори  Рўдакї  
њам  ќобили   инкор  нест.»21 Муњаќќиќ маншаи  инро  
«дар  масоили  иљтимої ва  бофтњои  љомеаи  он  
рўзгор»22 дониста аз тавзењи  он  худдорї  кардааст. Ваде  
Абдулњусайни  Зарринкўб  ин  масъаларо  андаке  тавзењ  
дода  навиштааст: «Дар  он  чи ба  ѓазали музаккар  
марбут  аст,  ривољ ва  интишораш   махсусан  ношї  аз  
ин  нукта  буд, ки  дар  Баѓдод аз  ањди  хилофати 
Муътасим  ва  дар  Хуросон  аз  даврони  њукумати  
Сомониён  бардагони  хубрўи  турк,  ѓозиёни  суѓур ва 
мутавваони   дур аз  ёру  диёрро  васваса  мекарданд  ва  
баъдњо  касрату  вуфури  онњо  дар  бозорњои    Баѓдоду  
Самарќанд  бардаи  туркро   рамзи  маъшуќ ва  зебоии  
вайро  намунаи  комили  љамол  сохт ва  аз  маъшуќи  
дирамхарид  он  гуна,  ки  лозимаи  як  маъшуќи   
лашкарї  њам  њаст,  турке   љафокеш,  берањм  ва  њатто  
ќотили   беамон  ба  вуљуд  овард. Ин  турки  хубрў,  ки  
дар  каломи  шоир   чашми танги  мудаввараш  ба  наргис 
ва  сурати  гирдаш  ба  моњи  дуњафта  ташбењ  мешуд, 
камоли  зебоии  ќобили  тасаввурро   дар  назди  шоири  

ѓазалсарои   ин  адвор   дар  њамин   авсоф  наќш  мезад ва  
ишќи  ўро  њам  табдил  ба  савдое  мекард,  ки  дар  
бозори   бардафурўшон  хариду  фурухт  мешуд  ва  
пайдост,  ки ин  гуна  ишќе  аз  њадди  таманниёти  
љисмонї  намегузашт.»23  

 Абдулѓанї  Мирзоев  дар  китоби  худ  ин  
масъаларо  мавриди  баррасї  ќарор  надодааст,  вале  аз  
мулоњизоташ   рољеъ  ба  Айёр, ки номи  ѓулом  будани  
онро  ќабул  накарда,  тавсифи  бут  медонад,  пай  
бурдан  душвор  нест, ки  ин  масъаларо  нодида  
гирифтааст. Албатта,  ин  њодисаи  номатлуб хилофи  
шариату меъёрњои  ахлоќии  замони  мост,  вале  чунонки  
Абдулњусайни  Зарринкўб  дуруст  ишора  кардааст, он  
аз  муњити  ахлоќии   дарборњои  хилофати  араб  реша  
гирифтааст. Њадаф  аз  тавзењи  ин  нукта  он аст, ки 
мутаасифона, ин  њодисаи  нангин  дар адабиёти  
форсизабон   ба  суннат  табдил  ёфта,  дар асрњои  баъд  
ривољ  пайдо  кард. Аз  љумла  дар  хусуси  ривољи  ин  
њодиса  дар адабиёти асри  ХУ Эњсони  Ёршотир  
таваќќуф  намудааст.24 

 Ин  нукта   аз  тарафи  дигар    далолат  бар  он  
мекунад,  ки ишќ  дар  ашъори  шоирони  асри  Х  
заминиву  табиї  буда,  чанбаи  воќеии  он  ба  њадде  
ќавист,  ки  њатто  њодисаи  номатлубро  њам   инъикос  
намудааст. Ногуфта  намонад,  ки  љанбаи  воќеии  
ашъори  ѓиної дар  садањои  пасин  тадриљан  заиф  
мегардад ва  љанбаи  зењниву тахайюлии он   ќавї  
мешавад,  ки  ишќи  ирфониву  тасаввуфї  намунаи  
барљастаи он аст. 

 Рољеъ  ба  бозтоби   ишќи  ирфонї  ва  тасаввуфї  
адр ашъори  ин  давра  низ  миёни  муњаќќиќон  аќидањои  
мухталиф  мављуд  аст. А. Мирзоев  ду ќитъаи Рўдакиро   
мавриди   тањлил  ќарор дода,  таъкид  менамояд,  ки ў 
дар онњо «ишорањои  албатта хеле  заиф  ба  ишќи  
тасаввуфї,  ишќи  илоњї  низ  кардааст.»25  Ин  аќидаро  
адабиётшиноси  дигари  тољик  Холиќ  Мирзозода  
тавсиа  дода,  ба  таври ќотеъ  таъкид  кардааст : «Назар  

ба  таассуроти  динии исломї  дар назм торафт  зиёд  
шудани  аќидаи  мистикии  тасаввуф (бештар  дар  
шеърњои  Рўдакї)  мушоњида  мешавад…»26  Вале  барои  
таќвияти    ин  андеша  далеле  намеорад  ва  дар  љои  
дигар  боз  ишора  намудааст : «Асоси  таълимоти  
тасаввуфї,  ки  тарки  дунёву  нафрат  ба  моликияти   
дороён  аст,  дар  адабиёти  бадеї  каму  беш   акс  
ёфтааст.  Ин  маънї  дар  шеъри  Рўдакї,  ки  бо  мисраи 
«Ба  сарои  сипанљ  мењмонро» (шурўъ)  шудааст,  ифода  
гардидааст.»27  Вале  дар  ќитъаи  ишора  кардаи  ў ба  
назари  мо  андешаи ахлоќии  Рўдакї ба  таври  ошкоро  
њатто  бидуни   ороишу  суханпардозї  баён  шудааст : 

Ба  сарои  сипанљ   мењмонро 
Дил  нињодан  њамешагї на равост. 
Зери  хок  андарун-т  бояд  хуфт, 
Гарчи  акнун-т  хоб  бар дебост. 
Бо  касон  буданат чи  суд  кунад ? 
Ки  ба  гўр  андарун  шудан  танњост. 
Ёри  ту  зери  хок  мўру  магас, 
Чашм  бикшо,  бубин:  кунун  пайдост 
Он ки  зулфайну  гесўят  пирост, 
Гарчи динор ё дирам-ш  бањост. 
Чун  туро  дид  зардгуна  шуда,   
Сард  гардад дилаш,  на  нобиност.28  
 Шоир  дар  ќитъаи  мазкур  њирсу  тамаъро  

мазамммат  намуда,  ба  љамъ  кардани  мол  машѓул  
нашуданро   талќин  кардааст.  Ин  андешаи  маъмулии  
ахлоќї, ки имрўз  њам  миёни  мардум  роиљ  аст,  на ба  
тасаввуф,  балки  ба  њикмати   амалї  мансуб  аст. 
Бинобар ин  њоло  рољеъ  ба  робитаи  Рўдакї  ба  
тасаввуф   њукми  ќатъї  кардан   душвор  аст. Зеро  аз  
осори  боќимондаи  ў  њанўз далели  ќотеъ  дар  ин  
масъала  ба  даст  наёмадааст. 

 Дар  осори  бозмондаи  Кисоии Марвазї  низ,  ки Х. 
Мирзозода ўро аз «пайравони   аќидаи  диниву  
тасаввуфї»29 донистааст,  на  андешањои  тасаввуфї  ба  
назар  мерасад,  балки бозтоби  равшани  масъалањои  

фалсафиву  диниро  метавон  мушоњида  кард. Дар  ин  
бобат  зимни  ишора   ба  муњимтарин   хусусиятњои  
ашъори  Кисої  Забењулло  Сафо  дуруст  навиштааст : 
«Кисої  гузашта   аз  тавсифоту  мадоењи  шевое,  ки  
сохта,  дар  мавъизаву  њикмат  њам  нахустин   шоирест,  
ки  тавонист  ба  мароњил  сањме  аз  пешрафт  ноил 
шавад.»30   

 Осори  боќимондаи  адабиёти  асри  Х  гувоњї  
медињад,  ки  њанўз  тасаввуф  дар  шеъри  форсї  
густариши  васеъ  наёфта  буд. Ин  раванд  аз  асри  Х1  
шурўъ  шуда, минбаъд хеле  рушду  тавсиа  пайдо  
мекунад ва  ба  адабиёти  тољику  форс рангу бўй ва  
таровати  тоза мебахшад. Вале  дар  осори  Рўдакї  ва  
муосиронаш  ишќи  табииву  заминии  инсон  ба  инсон  
ба  таври воќеиву  равшан ва   содаву  равон  бозтоб  
ёфтааст. 

МАРСИЯ  ДАР  АСРИ  Х 
 
 Марсия  дар  адабиёт  ва  фарњанги  мардумони  ориёї  

таърихи хеле  ќадимї  дорад. Вале  аввалин намунањои  комили 
шеъри  форсиро  дар ин  мавзўъ    дар  осори  шоирони  асри  Х   
метавон  пайдо  кард.Рољеъ  ба  аввалин  марсияњои  форсї    

муњаќќиќон  андешањои  мухталиф  баён  кардаанд. Насруллоњ  
Имомї  ќасидаи   Муњаммад  ибни  Васифро,  ки  ба  воќеаи  
гирифтории  писарони  Муњаммад  ибни  Амр  ибни  Лайс  дар  
соли  296 њ.  бахшида  шудааст  ва  бо  матлаи   зер  шурўъ мешавад, 
«дар  шумори   кўњантарин   маросї»  медонад1: 

 
   Мамлакате  буд  шуда  беќиёс, 
   Амр  бар он  мулк шуда  буд рос.2  
 
 Албатта,  дар  ин ќасида  шоир аз  шикасти  давлати  Яъќуб, 

аз  рафтани шодиву  омадани   ѓаму  андўњ  афсўс  мехўрад,  ки 
боиси  ба  марсия  монанд шудани  шеър  гаштааст.  Вале  дар  
ёздањ байти  боќимондаи шеър  ба  вафоту  сўгвории  касе  ишора  
нашудааст.  Бинобар  ин   ќасидаи  мазкурро  дар  њамон  шакле,  
ки  боќї  мондааст,  ба  маънии том  марсия   наметавон  номид.  
Зеро  агар  афсўсу  дареѓ  аз  гузаштаро  марсия  донем,  бояд  
ќитъаи  машњури  Абулянбаѓиро  дар  бораи  Самарќанд,  ки  дар 
он аз  харобии  шањр  изњори  таассуф  шудааст  ва  ё  ќасидаи   
«Шикоят  аз  пирї»-ро  њам  марсия  шуморем. 

 Шиблии Нўъмонї  ќабл  аз   њама  шартњои асосии  
марсияро  ба  тариќи  зайл  таъйин  намудааст : « Асосан дар  рисо 
се  асл бояд риоят  шавад: Яке  он ки маљду  љалоли  мамдўњ  
комилан  зикр шавад,  то  аз  рењлати  ў  шигифту  ибрате  дар  
хонанда  њосил    гардад  ва  дигар   њузну  малол  ва  ѓаму  андўње,  
ки  аз  ин  фуќдон  мардумро  фаро  гирифта  ва  азову  мотаме,  ки   
пиёда  шуда,  комилан  шарњ дода шавад.  Савум  нисбат  ба  
мамдўњ,  ваќте  ки  вайро  мухотаб  месозад,  як  чунин эњсосоту   
хотироте  иброз  шавад,  ки  аз он  маълум  гардад,  ки росї  дар  ин  
фољиа   ба  таври  мабњут  ва  аз  худ бехуд  шудааст, ки аз  фавти  ў  
бехабар  ва  лизо  хитоботаш  ба  вай  монанди  њамон  хитоботест,  
ки  ба  ў  дар  замони  њаёташ  мекарда.»3 

 Дар  асоси  меъёрњои   таъйинкардаи    худи  Шиблии  
Нўъмонї   ќасидаи  Фаррухии  Систонї дар  вафоти   Султон  
Мањмудро  аввалин  марсияи  комил  дониста, марсияњои  
пешинаро  «хеле  мањдуд  ва ѓайри  ќобили  таваљљўњ»  мешуморад.4 

   Зайнулобидини  Мўътаман,  ки  дар  бораи  марсия  бањси  
тўлонї  кардааст,  таъкид  менамояд, ки  нахустин  шоири  
марсиягўй  Рўдакї  аст.5  Ў  шеъри  дар  вафоти  Муродї  навиштаи  
шоирро  аввалин  марсияи  форсї  медонад.  Дар  асоси  маводе,  ки  
аз  адабиёи  асрњои  1Х – Х  то   имрўз  боќї  мондааст, ба  ин  
андеша  метавон  розї шуд. Дар воќеъ ин  шеър  хеле  самимиву  
љонгудоз  гуфта  шуда, дорои  мазмуни  фалсафї  њам  њаст. Марги  
шоиру донишманд  машњур  Муродиро,  ки  ба   эњтимоли    ќавї  

дар  љавонї  ба  вуќуъ  пайвастаст,  ў  як     њодисаи  фољиабори  он  
рўзгор  мешуморад : 

    
Мурд Муродї, на њамоно ки мурд, 
Марги чунон хоља на корест хурд. 
Љони гиромї ба падар боздод, 
Колбади тира ба модар супурд. 
Они малак бо малакї рафт боз, 
Зинда кунун шуд, ки ту гўйї бимурд.6 

 
 Марсияи  дигари  Рўдакї  дар  вафоти  шоири  маъруфи  

њамзамонаш  Шањиди  Балхї  суруда  шудааст  ва  чунонки  аз  
байти  аввали  он  пайдост,   марсия  дар  овони  пирии   шоир  
таълиф   ёфта, Шањид  низ  умри  зиёд  дидааст :   
  

Корвони Шањид рафт аз пеш 
В-они мо рафта гиру меандеш.7 

 
 Аксари  муњаќќиќон   марсияи зери  Рўдакиро  дар  таслияти    

шахсе,  ки  яке  аз  наздиконро  аз даст  додааст,  аз  бењтарин  
намунањои  ашъори  рисої дар  он  даврон донистаанд: 

Эй он ки ѓамгиниву сазоворї 
В-андар нињон сиришк њамеборї, 
Аз бањри он, куљо набарам номаш, 
Тарсам расад-т  андўњу душворї! 
Рафт он ки рафту омад он-к омад, 
Буд он чи буд, хира чї ѓам дорї? 
Њамвор  кард  хоњї  гетиро, 
Гетист  кай  пазирад  њамворї?!8 

 
 Мо  аз   бањс  дар  хусуси    сабаби  таълифи  ин  марсия , ки  

њанўз  равшан  нашудааст,  худдорї  намуда, фаќат  њамин  нуктаро  
ёдовар  мешавем,  ки  марсияи  мазкур  дар  нињояти соддагиву  
равонї    ва  самимияту  дилсўзї    суруда  шуда,  намоёнгари  сабки  
маъмули  он  давра  мебошад. Марсияи  машњури дигаре,  ки  аз    
шоирони  асри  Х  боќї  мондааст,  ба  ќалами Абулаббос ибни 
Аббоси  Рабанљании Бухорої  мансуб  мебошад,  ки  дар  вафоти  
Наср  ибни  Ањмади  Сомонї  навишта  шудааст.  Дар  ин  марсия  
шоир  таъзия  ва  андўњи худро    аз  даргузашти   Наср ибни Ањмад  
иброз  намуда,   дар айни  замон  шодмонї  ва тањниятро  аз  
љулуси    амирзода  Нўњ ибни  Наср ба  тахти  амирї  баён  мекунад: 

 
   Подшоње  гузашт  хубнажод, 

   Подшоње  нишаст  фаррухзод. 
   З-он  гузашта  замониён  ѓамгин, 
   З-ин  нишаста  љањониён  дилшод.9 

 
 Ин  тарзи марсиясароиро  Зайнулобидини  Мўътаман  

мавриди  баррасї  карор  дода,  «љамъи  таъзияту  тањният»  
номидааст. Ин  шева  минбаъд  ривољ  меёбад  ва  яке  аз  авввалин  
шоироне,  ки  ин  суннатро   идома  дода,  дар пайравии  Рабанљанї  
ќасида  сурудааст, шоири  маъруфи  асри   Х1 Фаррухии  Систонї  
аст.  Фаррухї  дар  ќасидааш  андўњи  зиёди  худро  аз даргузашти  
Султон Мањмуд  баён  намуда,  валиањдро  тањният  мегўяд. 
Чунонки баъдтар  дар  мавриди  баррасиии ин  ќасида  хоњем дид, 
Фаррухї  дар  иншои  марсия мањорати  баланди  шоирї  ба   харљ  
додааст.  

 Марсия  дар  осори  боќимондаи    Даќиќї  низ ба  назар  
мерасад.Ў  аз  вафоти  Бунаср  ном  шахсе,  ки  умри  дароз надида,  
дар  љавонї  оламро  тарк  гуфтааст,  афсўс  хўрда  навиштааст : 

 
Дареѓо, мир  Бунасро,  дареѓо ! 
Ки  бас  шодї  надидї  аз  љавонї. 
Валекин родмардони  љањондор 
Чунин бошанд  кўтањзиндагонї.10 

 
 Дар  марсияи  нотамоми  шоири  дигари  ин  давра  Имораи  

Марвазї  ба  кушта шудани   шоње  ишора   шудааст : 
 
Аз  хуни  ў  чу  рўи замин  лаълфом  шуд, 
Рўи  вафо  сияњ  шуду  чењри  умед  зард. 
Теѓаш  бињост  хўрд њаме  хуни  маргро 
Марг  аз  нањиби  хеш  мар он  шоњро  бих(в)ард.11 
 Чанд   марсияи  љонгудозро  метавон  аз  «Шоњнома»-и  

Абулќосим  Фирдавсї  низ  пайдо  кард.  Аз  љумла  яке  аз  
муасссиртарин   марсияњои  ин  давра  бешак   порае  аз  
«Шоњнома»  аст,  ки  дар  марги  фарзанди  сиву  њафтсолаи  шоир  
навишта  шудааст : 

   Маро  буд  навбат, бирафт  он  љавон, 
   Зи  дардаш  манам  чун  тане  бе равон. 
 
 Њамчунин  тавре  Ќадамалии  Сарромї  таъкид  кардааст, 

«аз  дилкаштарин  марсияњо  марсияњои  Рустам  дар  марги  
фарзанди  нокоми  хеш  Сўњроб  ва  марсияи  Тањмина  дар  сўги  
ўст.»12 

 Дар  осори  боќимондави  шоирони   асри  Х  анвои  
гуногуни  марсияро  чун  рисои  расмиву  ташрифотї(марсияи  
Рабанљанї), рисои  шахсї(марсияњои  Рўдакї, Фирдавсї)  метавон  
ёфт. Рољеъ ба  навъи  саввуми  марсия – рисои  мазњабї  ва  
таърихи  пайдоиши   он   дар   адабиёти  форсизабон  миёни  
муњаќќиќон  ихтилофи  назар  мављуд   аст.  Зайнулобидини  
Мўътаман    ва  дар  пайравии  ў  Абулќосим  Родфар  пайдоиши  
рисои  мазњабиро  ба  ќарни   1Х њ.,  ки  ташайюъ  мазњаби  расмии  
Эрон  гашта буд,   марбут  медонанд. Зайнулобидин  Мўътаман  
дар  ин  бора  навиштааст : «Рисои  мазњабї  тозатарин  мавзўест,  
ки  дар  адабиёти  классики форсї  роњ  ёфта ва њанўз  беш  аз  чанд  
ќарн  аз  зуњур  ва  ривољи  он  намегузарад,  ин  навъи шеър  
ихтисос  ба  мазњаби  ташайюъ  дорад  ва  ин  мазњаб  беш  аз  чанд  
карн  нест, ки  мазњаби  расмии Эрон  шудааст.»13 Вале   
Насруллоњ  Имомї  дар  пайравї  аз  Муњаммадамини  Риёњї 
«ќадимтарин  марсияи  мазњабї  дар  шеъри  форсиро  ба  асри  
сомонї  мерасонад»14 ва  ќасидаи  Кисоии  Марвазиро  аввалин  
марсияи  мазњабї  мешуморад. Таѓаззули  ќасидаи  мазкур,  ки  аз  
бист  байт  иборат  аст,  ба  тавс ифи  табиат  ихтисос  дорад.  То  
ваќтњои  охир  фаќат  њамин  ќисмати  ќасида  маълум  буд  ва  аз  
ќисматњои  дигари он  иттилое  набуд. Вале  чунонки  Насруллоњ  
Имомї  навиштааст,  Муњамадамини  Риёњї   дар  як  нусхаи  
хаттии  татимаи  «Хулосатулашъор»-и  Таќиуддини  Кошї  сурати  
комили  ќасидаи  Кисоиро    дарёфт  кардааст,  ки ќисмати  
дуввуми  он  марсияи  мазњабї  будааст. Азбаски  китоби  
Муњаммадамини  Риёњї  дар дастраси  мо  нест ва  Насруллоњ  
Имомї   њам  аз  он иќтибос  наовардааст,   аз  изњори  назар дар 
бораи он  худдорї  менамоем  ва  танњо  ин нуктаро  ёдовар  
мешавем,  ки  дар воќеъ    дар  осори  боќимондаи    Кисої  мадњу  
ситоиши  Алї(а)   ба  назар  мерасад  ва  аз  љумла дар  порае   аз  
як  ќасидаи  ў  омадааст : 

 
   Илми  њама  олам ба Алї  дод  паямбар  
   Чун  абри  бањорї,  ки  занад сел  ба  гулзор.15     
        
 Њувайдост,  ки  марсия  дар  адабиёти  асри  Х дар  ќолабњои  

гуногун  сурат  гирифтааст. Барои  ибрози  эњсоси  ѓамангези  
сўгворї  шоирони  давр бештар    ќасидаву  ќитъаро  интихоб  
кардаанд.  Дар  ќолабњои  дигари  шеър аз  љумла  рубої  њам  
суруда  шудани марсияро  метавон  мушоњида  кард. Марсияи    
зайли  Рўдакї  далели  он  аст : 

 
                Таќдир, ки бар куштанат озарм надошт, 

Бар њусну љавони-т дили нарм надошт. 
Андар аљабам зи љонситон, к-аз чу туе 

     Љон бистуду аз љамоли ту шарм надошт.16 

 
 Аз  мутолиаи  рубоии  мазкур  ва  марсияњои   бозмондаи    

шоирони  асри  Х  касро  эњсоси  ѓаму  андўњ  фаро  мегирад,  зеро  
марсияњои  мазкур  дар  нињояти  соддагиву    самимият, дилсўзиву  
фасоњат  суруда  шуда,  аз  такаллуфоту  лафзбозињо  барї  
мебошанд.  Ин  љанбаи  марсиясарої дар  асрњои  минбаъда  идома  
пайдо  мекунад. 

Њаљв дар асри Х 
 
 Њаљву  њазл  аз  мавзўъњои  муњиманд,  ки  дар  њамаи  

даврањои  таърихи  адабиёти  тољику  форс  љойгоњи  хосе  
доштаанд. Намунањои  ашъори  њаљвиро  дар  осори  Абўабдуллоњ  
Рўдакї  ва  муосиронаш   низ  метавон  мушоњида  кард. Рољеъ  ба  
мавзўи  њаљв дар  осори  Рўдакї Саид  Нафисї,  Абдулѓанї  
Мирзоев,  Насруллоњ  Имомї  ва  муњаќќиќони дигар  изњори  
назар  кардаанд.  Аз   љумла  Саид  Нафисї  ба  «шоире  бисёр  
њаљву  носазогў  набудани»  Рўдакї  ишора  карда,  инро  «аз  
муњассаноти  бузурги  ў»  донистааст.1 

 Насруллоњ  Имомї  дар  бораи  вазъи  њаљв  дар  адабиёти  
асри  Х   таваќќуф  намуда, андешањои  мухталифро  баён  
кардааст.  Ў  аввал  таъкид  кардааст,  ки «намунањои  боќимонда  
аз  ашъори  њазливу  њаљвии    давраи  сомонї  менамояд,  ки  ин  
ќисм  аз  шеър дар он  рўзгор   ривоље  ќобили    таваљљўњ  
доштааст.»2  Вале  љои  дигар акси  чунин  андешаро    баён  
кардааст : «Њаљв  аз    мазомини   роиљ дар  шеъри форсии  кўњан  
аст, вале   дар  давраи    сомонї  ривоље  чандон   надоштааст.»3 Ба  
назари  мо дар  бораи  маќоми  њаљв  дар  адабиёти  асри  Х  
баровардани  чунин  њукми  ќатъї салоњ  нест.  Зеро  аввалан, 
чунонки  борњо  таъкид   шуд, аз  осори  шоирони    ин  давра  
намунањои  хеле  каме  боќї  мондааст.  Сониян,  он  абёти  
парокандае, ки  имрўз  дар  дастраси  мост,  нишон  медињад,  ки  
њаљву  њазл  дар  адабиёти  ин  давра  ривољ  доштааст,  ки  дар  
заминаи  он  њаљвсарои  маъруфе  чун Мунљики  Тирмизї  ба  
майдон   омадааст, ки  аз  бузургтарин  шоирони  њаљвнигор  дар  
таърихи  адабиёти  форсизабон шинохта  шудааст. Ризоќулихони  
Њидоят дар бораи   ў  навиштааст : «марде  теззабон, њазлоин,  
наќдтабъ,  забоновари  балеѓу  нуктадон буд,  ки  касе  аз  теѓи  
таънаш  нарастї  ва  аз  каманди  њаљваш  наљастї,  синаи  ањли  
кинаро  ба хаданги  њиљо хастї  ва  дасти  ањли  замонро    ба  
каманди  њазл  бастї."4 Аз  маќоми  баланди    њаљвнигории  
Мунљик   он њам шањодат  медињад,  ки  бузургтарин  њаљвнависи   
таърихи  адабиёти  форсизабон   Сўзании  Самарќандї,  ки  

ќисмати  умдаи    девони  ўро  њаљвия  ташкил  медињад, худро  бо  
ў  ќиёс  мекунад : 

 
Ман  он  касам, ки  чу кардам  ба  њаљв  гуфтан  рой 
Њазор   Мунљик  андар  барам  надорад  пой.5   

    
 Худи  Мунљик  њам  ба  фаровонии њаљвияњояш  дар  зимни  

ќитъае  ишора  кардааст : 
Аз  одам  андарун  зи  таборат  касе  намонд, 
К-ўро  њиљо  накардаст  Мунљик  ном – ном.6  

    
 Вале  аз  њаљвияњои  фаровони шоир   асосан  абёти    

пароканда  боќї  мондаанд.  Танњо  як  ќитъа   аз  лињози  мазмун   
комил  ба  назар  мерасад,  ки дар  он  шоир  бо  услуби  аљибе  
хољаро  ба  саг монанд  карда, мавриди  њаљв  ќарор  додааст : 

Эй  хоља,  мар - маро  ба  њиљо  ќасди  ту  набуд, 
Љуз  табъи   хешро ба  ту - бар  кардам  озмун: 
Чун теѓи  неккуш  ба  саге  озмун кунанд 
В-он  саг бувад ба  ќимати  он  теѓ  рањнамун.7 

 
 Абёти  парокандаи  њаљвии  Мунљик  њама  љанбаи  шахсї 

дошта,   мазаммати љињатњои  зоњириву хислатњои  фардии  
ашхосро  дар бар  мегиранд.  Масалан, дар  байти  зайл  чашму  
лаби  шахсе  мавриди  њаљв  ќарор гирифтааст : 

 
   Чашм  чун хонаи  ѓук  об  гирифта  њама  сол, 
   Лафч  чун мўзаи  хоља  Њасани  Исо  каљ.8 
 Дар  абёти дигар  рўйи  пурриш,  чашми  бешарми шахсе,  

пушту ќафои  раиси  ањмаќи  ѓарча ва  амсоли  инњо  њаљв  
шудаанд. Баъзан  дар  абёти  шоир  њаљви  њокимон   ба  назар  
мерасад,  вале љанбаи  иљтимоии он  хеле заиф  буда,  бештар  
хислатњои  шахсии  онњоро дар бар  мегирад: 

 
   Се  њокиманд  ин  љо  чун  ѓула  њама  дузд, 
   Майхораю  занбораю  малъуну  хасисанд.9 

 
 Дар  як  такбайт  Мунљик  ба  таззоди  зоњирии  шахсе  

ишора  намудааст : 
 
   Чаро-т  риш дароз  омадасту  боло  паст, 
   Мањол  бошад  боло  чунону  риш  чунин.10 

 Ин  тарзи тасвири  таззодї  дар  асрњои баъд  ривољ  пайдо  
кардааст ва  аз  љумла  дар  як  байти  машњури Бедил  низ ба назар  
мерасад : 

 
   Як  нахуд  каллаву  сад  ман  дастор, 
   Ин  каму  беш  чї маъно дорад ? 
 
 Устод  Абўабдуллоњ Рўдакї  дар  сурудани  ашъори    њаљвї  

низ  мањорати   баланд доштааст,  ки  абёти  боќимондаи  ў ба  ин  
шањодат  медињад. Аз  Рўдакї фаќат  9  байти  њаљвї  боќї  
мондааст,  ки  онњоро  А. Мирзоев  мавриди    тањлил  ќарор  дода,  
чун  Саид  Нафисї  ба  хулосаи  зер омадааст : «Дар  ашъори  
њаљвии Рўдакї  агар  аз  як  тараф    суханони зишту   носазо  роњ  
наёфта  бошад, аз тарафи  дигар шоир  кўшиш  кардааст,  ки 
тарафњои  зишту  ѓайри ќабулии  одамонро     њаљв  карда,  худро  
чи  навъе  ки  њаст, айнан  тасвир  намояд».11 

 Шоири  дигари  ин  давра,  ки  дар  сурудани    ашъори  
њаљвї  машњур  аст,  Тайёни  Марѓазї  мебошад.  Эњтимол  ў  
ашъори  зиёди  њаљвї  сурудааст, ки  Анварї  вайро  жожхой 
номидааст : 

 
   Табъи  Њисони  Мустафої  ку ? 
   То  саноњои  ѓамзидой  орад. 
   З-он  ки  маќбули  Мустафо  нашавад, 
   Он чи Тайёни  жожхой  орад.12    
   
 Њарчанд  аз  Тайён  низ  шеърњои  комил боќї  намондаанд, 

вале  чанд  байти  парешони  ў  њам  аз  сабки  хоси  њаљвнигориаш   
гувоњї  медињанд. Дар байти зер  шоир  раќибро  њам ба  саг  ва 
њам ба бўзина  монанд  кардааст : 

   Мардум  наї,  эй  саг,ба  чї  монад  рўят, 
   Чун  бузинаї, к-ў  ба  саге  боз  њамонид.13      
 Дар  абёти  њаљвии шоири дигари  ин  давра   Маъруфии  

Балхї баъзе  нишонањои    шабењ ба  наќди  иљтимоиро  метавон  
мушоњида  кард.  Вале  азбаски  он  байтњо  парешонанд,  
баровардани  хулосањои  ќатъї  мушкил  аст.  Масалан,  дар  байти  
зер ба  зиштиву  палидии  њоким  ишора  шудааст,  вале   он   зиштї 
аз чї  иборат  аст,  аз  байт  маълум  намегардад : 

 
   Њоким  омад  яке баѓизу  шабишт, 
   Ришаке  гандаю  палидаку  зишт.14      

 Дар  як  ќитъаи  Хусравї њариф  ба  гўсфанд  монанд  шуда,  
оќибат  аз  љониби    сарпарасташ   ба  њалокат расидани ў таъкид  
мешавад. Вале  ин  љо њам  сабаби  њаљв  маълум  намегардад : 

   Ман  зи  худованди  ту  наяндешам  эч, 
   Илми  туро беш  нагирам   ба њор. 
   З-он  ки  нуњоз  асту  туї  гўсфанд, 
   Он  нуњозат  бикушад  зинњор!15 

 
 Китъаи  зайли  Ањмади  Ушнонї низ  хеле љолиб  мебошад. 

Шоир  дар  он  бухли  миреро  ба  таври  муболиѓаомез    мазаммат  
намудааст : 

 
   Гаштам  љањону  дидам  миреро 
   Бар  ним  нон  ду  љой  зада  мисмор, 
   К-аз  бими  бухли  ў  ба  дусад  фарсанг 
   Гунљишк  бар  замин  назанад  минќор.16 

 
 Абёти  парокандаи  њаљвї  дар  осори  боќимондаи Шањиди  

Балхї, Абулаббос, Муродї ва  амсоли  онњо  низ  ба  назар  
мерасад.  Дар  аксари  он  абёт намуди  зоњирии  ашхос  њаљв  
мешавад.  Масалан,  дар байтњои  Шањиди Балхї  ришу  бинї,  
Абулаббос – риш, Тайёни  Марѓазї  -  чашм,  мижгон,  мўй  
мавриди  мазаммат  ќарор  дода   шудаанд.  Њамчунин  дар  ин  
абёт    дашному  фуњшњои   ќабењ ё  алфози   ракик  истифода  
шудаанд.  Ин  њама  аз  ривољи  њаљви  шахсї  гувоњї  медињад.  

 Намунањои  боќимондаи    њаљвиёти  шоирони   ин давра,  ки  
ѓолибан  аз такбайтњо  иборатанд,  имкон  намедињанд,  ки  дар  
бораи   навъњои њаљв,  њазл, танз17  дар  адабиёти  ин  давра  бањс  
шавад.  Бо  вуљуди  ин  аз  осори  боќимондаи  адабиёти  ин  давра  
баъзе  намунањои   њазлу  танзро  њам  метавон  дарёфт  намуд.  Аз 
љумла дар  рубоии зайли  устод  Рўдакї  матолиби  ишќї  пайваста  
бо   њазлу  мутоябаи нозуку  ширин  баён  шудааст : 

    
                       Дидор ба дил фурухт, нафрухт  гарон, 

                           Бўса ба равон фурўшаду њаст 
арзон! 

                          Оре, ки чу он моњ бувад бозаргон, 
                          Дидор  ба дил фурўшаду бўса  ба љон!18 

 
 Њамаи  ин  шањодат бар  он  медињад,  ки  њаљвсарої дар 

адабиёти асри  Х  хеле  ривољ  доштааст ва  мањз дар  њамин  давра  
пояи  ин  навъи шеъри  форсу тољик  гузошта  шудааст. 

ЉАМЪОВАРЇ ВА НАШРИ ОСОРИ УСТОД РЎДАКЇ 
 
Устод Абўабдулло Рўдакї, њамон тавре ки муњаќќиќони 

ањволу осори шоир таъкид кардаанд, аз пуркортарину 
пурсамартарин шоирони олам будааст. Ба ин илова бар ишорањои 
зиёди сарчашмањои таърихиву адабї шеъри зерини Рашидии 
Самарќандї њам гувоњї медињад :                                                                                                 

Гар сарї ёбад ба олам кас ба некушоирї, 
Рўдакиро бар сари он шоирон зебад сарї. 

Шеъри ўро баршумурдам сездањ рањ сад њазор, 
Њам фузун ояд агар, чунон ки бояд бишмарї. 
1 

Њарчанд дар шарњу тавзењи шеъри мазкур миёни муњаќќиќон 
ихтилофи назар мављуд аст ва гурўње миќдори ашъори Рўдакиро 
1300 њазор байт, гурўњи дигар 700 њазор байт, баъзењо 500 њазор 
байт ё 300 њазор байт донистаанд,  вале мусаллам аст, ки устод  
Рўдакї осори хеле фаровоне офаридааст. Мутаассифона, ин осори 
нињоят ғанї бар асари њодисањои нохуши рўзгор ва ба хусус 
торољгарињои чингизиён нобуд гардида, танњо миќдори хеле каме 
аз он то имрўз боќї мондааст, ки ба њукми ќатрае аз бањр аст. Ин 
ќатраи бањри осори Рўдакї њам самараи ранљу зањматњои зиёди 
донишмандони кишварњои гуногуни олам аст, ки аз фарњангу 
тазкирањо, љунгу баёзњо ва кўњнакитобњои мухталиф зарра-зарра 
љамъ овардаанд. 

Яке аз аввалин донишмандоне, ки ба гирдоварии ашъори 
Рўдакї кўшиш ба харљ додаст, Њасани Розї ибни Лутфуллоњи 
Тењронї будааст, ки соли 1616 аз китобхонањои гуногун осори 
парешони шоирро љамъ оварда, бо девони Қатрон муќоиса 
кардааст. Пас аз чанд ќарн ин иќдомро донишманди дигари эронї 
Ризоќулихони Њидоят идома дода, дар тазкираи маъруфи худ 
«Маљмаъулфусањо» бори дигар девони Ќатрон будани китоби 
маљъули  «Девони Рўдакї»-ро таъкид менамояд ва ба људо кардани 
ашъори аслии устоди шоирон мепардозад. 

Дар шарќшиносии Ғарб таваљљўњ ба осори Рўдакї аз ќарни 
ХIХ шурўъ шудааст. Аввалин иќдоми љиддиро дар љамъовариву 
тасњењи ашъори шоир эроншиноси маъруфи олмонї Њерман Эте 
гузоштааст. Ў аз сарчашмањои зиёд 238 байти Рўдакиро љамъ 
оварда, бо тарљумаи олмонї соли 1873 ба табъ расонд. Ин иќдомро 
ховаршиносони дигар идома доданд. Аз љумла  эроншиноси англис 
Денисон Росс дар људо кардани ашъори Қатрон аз девони маљъули 
Рўдакї сањми калон гузоштааст. Ў нусхањои гуногуни девони 
Рўдакиро, ки соли 1897 дар Тењрон чоп њам шуда буд, мавриди 
баррасї ќарор дода, ба хулосае меояд, ки он девони маљъул буда, 

аксари ашъораш ба Қатрон тааллуќ дорад. Дар маќолањои «Рўдакї 
ва Рўдакии маљъул», «Як ќасидаи Рўдакї» сабаб ва омилњои ба 
вуљуд омадани девони мазкурро нишон дода, дар айни замон ба 
Рўдакї мансуб будани ќасидаи «Модари май» ва як зумра шеърњои 
дигарро ба субут мерасонад. Донишманди олмонї Паул Њорн 
«Луғати фурс»-и Асадии Тўсиро мавриди баррасї ќарор дода, 
абёти парокандаи Рўдакиро аз он љамъ меорад ва бори аввал ба 
маснавињои «Калила ва Димна» ва «Синдбоднома» мансуб будани 
онњоро таъкид менамояд. 

Дар хусуси раванди љамъоварии осори Рўдакї дар кишварњои 
гуногун то соли 1958, ки 1100 - солагии шоир љашн гирифта шуд, 
дар маќолањои А.Мирзоев «Мероси адабии Рўдакї ва ашъори тоза 
ба даст даромадаи ў», «Мероси адабии Рўдакї ва чигунагии нашри 
њозираи он» ва фаслњои људогонаи китоби «Абў Абдулло Рўдакї» 
батафсил сухан рафтааст. Њамчунин дар маќолаи Р.Њодизода «Дар 
тадќиќи осори Рўдакї» дар ин бобат  бањс рафта, њусну ќубњи 
нашрњои осори шоир то ибтидои солњои 80 нишон дода шудааст. 
Бинобар ин мо аз такрору тавзењи муфассали масъала худдорї  
намуда, фаќат ба тариќи ишора корњои муњимро ёдовар шуда, 
диќќатро бештар ба корњое, ки солњои охир анљом ёфтаанд, равона 
менамоем. 

Донишманде, ки беш аз њама барои љамъоварии осори Рўдакї 
талошу зањмат ба харљ додааст, устод Саид Нафисї мебошад, ки 
дар натиљаи баррасии 78 манбаъ ба љамъ кардани 832 байти 
Рўдакї муваффаќ гардидааст. Ў дар љилди сеюми асари маъруфи 
худ «Ањвол ва ашъори Абўабдулло Љаъфар ибни Муњаммад 
Рўдакии Самарќандї» њамаи манобеъи дастраси худро мавриди 
баррасї ќарор дода, ашъори љамъовардаи худро бо зикри маъхаз 
чоп намуд, ки ин бешубња њодисаи муњимме дар рўдакишиносї 
буд. 

Дар љамъоварии осори Рўдакї донишмандони тољик низ 
сањми шоиста гузоштаанд. Устод Садриддин Айнї њанўз соли 1926 
дар «Намунаи адабиёти тољик» 12 шеъри Рўдакиро аз 
сарчашмањои гуногун љамъ оварда, ба табъ расонда буд. С.Айнї 
љустуљўйњои худро идома дода, соли 1940 бо њамкории А.Дењотї 
боз чанд шеъри дигари Рўдакиро дар китоби «Устод Рўдакї» чоп 
намуд. Иќдоми устод С.Айниро академик А.Мирзоев идома дода, 
ба хусус дар арафаи љашни 1100-солагии Рўдакї ба таври љиддї ба 
љамъоварии осори шоир ва тањќиќи он машғул шуд. Тањти 
сарварии ў як гурўњ донишмандони тољик ба љустуљўи манбаъњои 
тоза пардохта, аз ганљинаи дастнависњои китобхонањои кишварњои 
гуногун сарчашмањои наверо аз ќабили «Донишнома»-и Қадархон, 
«Тўњфатулањбоб»-и Њофизи Убањї, «Фарњангнома»-и Њусайни 
Вафої, «Мадорулафозил»-и Файзї пайдо карданд, ки аз онњо як 
миќдор ашъори то он дам номаълуми Рўдакї ба даст омад. Дар 
арафаи љашни шоир донишмандони тољик љамъан 88 байтро ба 
маљмўаи осори боќимондаи ў илова намуданд ва миќдори умумии 
он аз 920 байт иборат шуд.  

Дар нашри дувуми асари маъруфи Саид Нафисї, ки пас аз 
такмилу тањрир соли 1963 тањти унвони «Муњити зиндагї ва 
ањволу ашъори Рўдакї» сурат гирифт, ашъори боќимондаи шоир 
ба 1047 байт расид. 

Ховаршиносони рус  низ дар интишори осори Рўдакї сањм 
гузошта, соли 1964 дар Маскав «Осори манзум»-и шоирро ба 
њуруфи арабї, бо тарљумаи русї чоп намуданд. Мураттиби китоб 
Д.С.Комиссаров ва муњарриру тавзењгари он И.С.Брагинский саъй 
намудаанд, ки комёбињои  рўдакишиносиро то солњои 60 њам дар 
љамъоварї ва њам дар тасњењу ташрењи осори шоир мавриди 
истифода ќарор дињанд. Њамон тавре ки И.С.Брагинский дар 
«Тавзењоти матншиносї»-и охири китоб навиштааст, дар асоси ин 
нашр матнњои дар Эрон /бо ташаббуси Саид Нафисї/  ва 
Тољикистон /бо сарварии А.Мирзоев/ чоп гардида гузошта 
шудаанд. Њарчанд ин нашр хусусияти оммавї дошта, дар матни он 
тафовути нусхањо нишон дода нашудааст, вале дар ќисмати 
тавзењот дар бораи тасњењи матни  ашъор, вазни шеърњо, махсусан 
мансубияти шеърњои људогона ба шоирони гуногун мулоњизањои 
љолиб баён шудаанд. Бинобар ин онро нашри илмї шуморидан 
мумкин аст. Бесабаб нест, ки матни китоби мазкур њамроњ бо  
асари «Абў Абдулло Рўдакї»-и А.Мирзоев дар Тењрон таљдиди 
чоп шуд.  

Зарурати нашри тозаи осори Рўдакиро ба њуруфи имрўзаи 
тољикї ба эътибор гирифта, адабиётшиносони тољик Усмон 
Каримов ва Садрї Саъдиев соли 1974 маљмўаи «Шеърњо»-и 
шоирро тањти назари Расул Њодизода ва Муњаммаднурї Усмонов 
чоп намуданд. Мураттибони маљмўа вазифаи асосии худро «тайёр 
кардани чопи оммавї ва дар айни замон нисбатан сањењи осори 
шоир» донистаанд. Онњо ба нашри дувуми асари Саид Нафисї 
«Муњити зиндагї ва ањволу ашъори Рўдакї» /Тењрон, 1341/, 
«Осори Рўдакї» /Сталинобод, 1958/, маљмўаи «Рўдакї» /Тењрон, 
1344/, «Осори манзум»-и Рўдакї /Маскав, 1964/ ва маљмўаи «Устод 
Рўдакї» /Сталинобод, 1940/, нашрњои гуногуни «Луғати фурс»-и 
Асадии Тўсї такя карда, дар натиљаи муќоисаву татбиќи матнњои 
мазкур ба тасњењи як ќатор байтњо муваффаќ шудаанд. 

Мураттибон дар муќаддимаи маљмўа таъкид кардаанд, ки 
таќсимоти шеърњоро на бо навъњо, балки «аз рўи мавзўъ ва 
мундариља» анљом додаанд.2 Вале агар ба таќсимоти онњо диќќат 
дода шавад, маълум мегардад, ки ин ду усули таќсимот бо њам 
омезиш ёфтаанд. Бинобар ин ба назари мо њамон тарзи таќсимоти 
пешгирифтаи Саид Нафисї ва А.Мирзоев бењтар аст. 

Њамчунин мураттибон дар асоси мазмуни «Калила ва 
Димна»-и Абулмаолии Насрулло ва «Синдбоднома»-и Зањирии 
Самарќандї байтњои парокандаи маснавињои «Калила ва Димна» 
ва «Синдбоднома»-и Рўдакиро паи њам љо ба љо гузоштаанд ва дар 
тавзењот шарњ додаанд. 

Њарчанд мураттибон барои аз ашъори машкук пок кардани 
маљмўаи осори Рўдакї, ислоњи баъзе нуќсонњои котибон, тасњењи 
байтњои људогона кўшиши зиёде кардаанд, вале чунон ки дар 
маќолаи Р.Њодизода «Дар тадќиќи осори Рўдакї» бо мисолњо 
нишон дода шудааст, «маљмўа њанўз комил набуд ва дар навишту 
шарњи байт, калимаву иборањо љо-љо сањву хатоњо боздид 
мешавад»3. 

Ба муносибати 1125-солагии Абўабдулло Рўдакї соли 1984 
дар Душанбе маљмўаи «1000 мисраи Рўдакї» ба забонњои тољикиву 
русї бо муќаддимањои Расул Њодизода ба табъ расид, ки 
мунтахаби ашъори шоир буда, ба таври оммавї ба нашр омода 
шудааст. Мураттибон Р.Њодизода ва А.Афсањов саъй кардаанд, ки 
дар ин маљмўаи љашнї матни шеърњоро то њадди имкон сањењу 
беғалат манзури хонандагон намоянд. Чунон ки аз тавзењоти 
маљмўа бармеояд, дар бист маврид матни ашъори шоир тасњењ 
шудааст. Бо ин њама дар ин маљмўа низ њанўз шеърњои машкук ва 
байтњои носањењ ба назар  мерасанд. Масалан, шеъри зайл, ки 
порае аз як ќасидаи комили Қатрон аст, бе ягон шарњ дар маљмўа 
љой дода шудааст: 

 
Бихандад лола дар сањро ба сони чењраи Лайло, 
Бигиряд абр бар гардун ба сони дидаи Маљнун. 
Зи оби љўй њар соат њаме бўи гулоб ояд, 
Дар ў шустаст пиндорї нигори ман рухи гулгун4 

.  
Тавре ки маълум аст, ќадамњои нахустинро дар тањияи матни 

илмї-интиќодии осори боќимондаи Рўдакї устод Саид Нафисї 
гузоштааст, њарчанд матни омода кардаи ў њанўз дорои њамаи 
хусусиятњои нашри  илмиву интиќодї набуд. 

Бори аввал ховаршиноси рус Л.Брагинская ба тањияи чунин 
матн шурўъ намуда, онро соли 1987 ба њуруфи форсї ва тарљумаи 
русї ба табъ расонд. Ў дар муќаддима дар хусуси  таърихи нашри 
асарњои шоир  ва «усулњои  тартиб додани  матни илмии осори  
Рўдакї» таваќќуф намуда, манбаъњои матни осори  шоирро  ба ду 
гурўњ људо мекунад : 

 1. Манобее, ки то асри ХУ1 эљод шудаанд                                                     
 2. Манобее, ки баъди асри ХУ1 таълиф шудаанд.                                          
 Мураттиб таъкид мекунад, ки азбаски дар нашри Маскав 

асосан ба манобеи то асри ХУ1 такя шудааст, матни чопи 
мазкурро  асоси кори худ ќарор додааст. 

 Л. Брагинская номгўи  манбаъњоро фењриствор  сабт 
намуда, мутаассифона, онњоро  тавзењ надодааст. Албатта, тавзењи 
аксари онњоро дар китоби Саид Нафисї пайдо кардан мумкин аст. 

Вале дар ин фењрист  як зумра нусхањои хаттї зикр шудаанд, ки 
мушаххасоти онњо маълум нест. Номгўй бо зикри  «Асроруттавњид 
фї маќомоти Абусаид» шурўъ шудааст, вале њатто ишорае нест, ки 
он нусхаи хаттист ё чопист. «Бањористон»- и Љомї  њам, ки дањњо 
нусхаи хаттї ва чандин нашр дорад, бидуни мушаххасот аст. Ба ин 
минвол  мушаххасоти нусхањои хаттии «Бадоеъуссаноеъ»-и Атої, 
«Тољулмаосир», «Њафт иќлим», «Таърихи Систон», 
«Тўњфатулмулук», «Рисолаи арўз»-и Љомї, «Фарњангнома»-и 
Вафої, «Мўнисулањрор»-и Бадри Љољурмї, «Нузњатномаи Алої»-и 
Шоњмардон ибни Абулхайр ва як ќатор  нусхањои дигар нишон  
дода нашудааст, ки ин арзиши илмии асарро коњиш медињад.  Зеро 
нусхањои гуногуни  як асар  метавонанд аз  њамдигар  тафовути 
зиёд дошта бошанд. Мисоли равшани он  «Луѓати фурс» шуда 
метавонад, ки нусхањои  хаттиву чопии он  дорои миќдор ва тарзи 
гуногуни сабти ашъор мебошанд. 

 Ќисмати аввали  матни  китоб унвони «Абёти пароканда» 
дорад. Вале дар байни  он байтњои парешон шеърњои комил  њам 
ба назар мерасанд. Масалан, шеъре, ки бо матлаи  зер оѓоз меёбад, 
аз 8 байт иборат буда, дар байти охир  тахаллуси шоир њам зикр 
шудааст ва бешубња он аз намунањои ѓазали комили Рўдакї аст : 

                            Дило, то кай њамељўї манеро, 
                            Чї дорї дўст њарза душманеро5. 
  
 Ќасидањои «Шикоят аз пирї», «Модари май», марсияњо дар 

вафоти  Муродї, Шањиди Балхї ва чандин ќитъаи шоир, ки дар ин 
ќисмат љой дода шудаанд, шеърњои мустаќил ва томи шоиранд. 
Бинобар ин ќисмати  мазкурро, њамон тавре ки Саид Нафисї, А. 
Мирзоев ва мураттибони чопи Маскав, ки «Ќасоид ва муќаттаот 
ва абёти пароканда, ки бо њам  марбут аст» номидаанд, унвон 
гузоштан бењтар буд. 

 Дар матни  китоб низ носањењињо ба назар мерасанд. Барои 
мисол байтњои зерини  маснавии «Калила ва Димна»-ро гирем : 

 
То љањон буд аз сари одам фароз, 
Кас набуд аз роњи дониш бениёз. 
Мардумони бихрад  андар њар замон 
Роњи донишро ба њар гуна забон 
Гирд карданду гиромї доштанд, 
То ба санг андар њаме бингоштанд6 

. 
 Мураттиб шеъри мазкурро аз рўи матни нашри Маскав ва 

Сталинобод наќл кардааст. Дар ин матн калимаи «роњ» дар њар ду 
маврид њам маъние намедињад. Яъне роњи донишро љамъ овардан 

мантиќї нест. Дар нашри Саид Нафисї ба љои «роњ» калимаи 
«роз» омадааст, ки дар њар ду маврид њам баљост. Вале дар ин 
матни интиќодї њатто ба ихтилофи  матн ё нусхаи бадал ишорае  
нашудааст. Аз ишораи Саид Нафисї маълум мегардад, ки дар 
«Тўњфатулмулук», «Тарљумонулбалоѓа» њамин тавр сабт шудааст, 
ки комилан сањењ аст. 

 Л. Брагинская дар охири китоб тањти унвони «Абёте, ки 
бори нахуст дар фарњангњо ба назар расидаанд» 8 байти тозаи  
мансуб ба Рўдакиро наќл кардааст, ки аз фарњангњои  маълум  ба 
даст омадаанд. 

 Маълум мешавад, ки мураттиб љустуљўи осори шоирро 
идома надода, асосан ба њамон манобеъе, ки то он ваќт машњур 
буданд, ќаноат кардааст. Бозёфтњои солњои охир дар ин замина ба 
даст овардани донишмандони тољик А. Мухторов, С. Имронов ва 
С. Шањобиддинов аз он гувоњї медињанд, ки дар фарњангу баёзњо 
ашъори Рўдакї фаровон аст ва дар сурати љустуљўву талошњо 
марворидњои зиёдеро аз ганљи осори гаронбањои ў пайдо кардан 
мумкин аст. Масалан, ховаршиноси рус З.Ворожейкина њанўз соли 
1977 дар хусуси баёзи шўъбаи петербургии Академияи илмњои 
Шўравї маќолае чоп карда, аз бозёфти 21 байти тозаи Рўдакї 
башорат дода буд. Вале мутаассифона, Л.Брагинская аз он 
истифода накардааст ва њатто ба он ишорае њам дар китоб ба 
назар намерасад. Чунин нусхањои хаттї дар китобхонањои олам 
зиёданд ва мунтазири муњаќќиќони осори шоир мебошанд. 

 Љашни 1100-солагии Сомониён марњилаи тозаеро  дар 
нашри  осори Рўдакї  боз намуд. Ба ин муносибат соли 1999 ду 
маљмўаи осори шоир дар Душанбе ва Хуљанд интишор ёфт. 
Китоби «Насими Мўлиён», ки бо дебочаи муфассали  Асрори 
Рањмонфар ба табъ расидааст, нашри хуби оммавї буда, вале дар 
таќсимбандии шеърњо ба навъњо, имлои калимањои људогона ва 
амсоли инњо норасоињо дорад. 

 Китоби профессор Абдуманнон Насриддин дар асл маљмўаи 
осори матншиносии муаллиф аст, ки матни девони Рўдакї ба он 
илова шудааст. Вале матни ин девон њам њанўз илмиву интиќодї 
набуда, дар асоси нашри Саид Нафисиву И. Брагинский бо иловаи 
ашъори бозёфтаи Алиашрафи Содиќї ва Л. Брагинская мураттаб 
гаштааст. 

 Маљмўаи ашъори Рўдакї, ки бо кўшиши Масъуди Ќосимї 
дар интишороти «Пайванд»-и сафорати Љумњурии Исломии Эрон 
дар Тољикистон ба табъ расидааст, аз мукаммалтарин нашрњои 
оммавии осори шоир мањсуб мешавад. 

 Дар Эрон пас аз нашри китоби сељилдаи  Саид Нафисї, 
мутаассифона, дар љамъоварии ашъори  тозаи Рўдакї иќдоми 

љиддие ба вуљуд наомад. Солњои охир  чандин маљмўаи осори 
шоир  бо унвонњои  «Девони Рўдакї», «Девони комили Рўдакї» 
чоп шуданд, вале бояд иќрор шуд, ки њеч кадом  ба пояи  нашри 
Саид Нафисї намерасанд. Њоло мо чанде аз он маљмўањои  осори 
шоирро, ки дастрас шудаанд, аз назар мегузаронем. Соли 1369 \ 
1990  интишороти  «Фахри Розї»-и Тењрон  «Девони Рўдакї»-ро бо 
тасњењу муќаддимаи  Исмоили Шоњрўдї ба хатти Аббос 
Муставфиюлмамоликї ба табъ расонд, ки нашри оммавї буда, дар 
он манбаъу  маъхазњо ва нусхаи бадалњо дода нашудаанд ва танњо 
баъзе  луѓатњо шарњ ёфтаанд. 

 «Девони Рўдакї», ки бо танзим, тасњењ ва назорати  
Љањонгири Мансур дар интишороти «Ноњид»-и Тењрон  соли 1373 \ 
1994 чоп шудааст, 1098 байти шоирро фаро гирифта, бо 
муќаддимаи муфассале оѓоз меёбад, ки иќтибос ва талхис аз 
«Муњити зиндагї ва ањволу ашъори Рўдакї»-и Саид Нафисї 
мебошад. Дар  матни ашъори ин девон низ маъхазу манбаъњо  
нишон дода нашудааст. Танњо дар баъзе маврид  дар повараќ тарзи 
навишти дигари мисолњо бидуни зикри нусхањо  нишон дода 
шудааст. Њамчунин танњо дар як маврид матлаи ќасидаи  машњури 
Рўдакї ба тарзи зер  сабт шуда, тавзењ ёфтааст : 

Боди љўи Мўлиён ояд њаме, 
Бўи ёри мењрубон ояд њаме7. 

  
 Дар охири китоби мазкур «Калимоти мањљур ва матрук, ки 

дар шеъри Рўдакї омада» шарњ дода шудаанд. Чунон ки  маълум 
мешавад, ин нашр њам  оммавї буда, љанбаи илмиву интиќодї 
надорад. 

 Худи њамон сол интишороти Донишгоњи Ањвоз тањти 
унвони «Рўдакї – устоди шоирон»  китоби доктор  Нуруллоњи 
Имомиро чоп кард, ки шарњи њол  ва гузидаи ашъори шоирро  бо 
шарњи мухтасар дар бар мегирад. Ин китоб ба сифати дастури 
таълимї барои донишљўён таълиф шуда, љињати дарки  амиќтари 
ашъори шоир мадад мерасонад. Дар баъзе  мавридњо  ба ихтилофи  
матнњои гуногун ва навишти сањењи  вожањо ишора шудааст. 

 Нињоят соли 1374 \ 1995 интишороти «Тўс»  «Девони 
Рўдакї»-ро бо муќаддима ва шарњу тавзењи  Манучењри 
Донишпажўњ ба табъ расонд, ки ашъори ба љой мондаи шоирро 
дар бар мегирад. Чунон ки дар муќаддимаи китоб зикр шудааст, 
мураттиб дар танзими матн асосан  ба нашри  Саид Нафисї такя 
намудааст. 

 Манучењри Донишпажўњ дар таќсимбандии ашъори шоир  
њарчанд асосан ба нашри мазкур пайравї кардааст, вале баъзе 
навињо ворид сохта, аз љумла бори аввал девонро бо ќисмати  

«Ќитъањои Рўдакї» оѓоз намудааст ва 28 ќитъаи  шоирро ба таври 
људогона овардааст. Сипас дар ќисмати «Таѓаззулњо» ѓазалњо ва 
порањои ќасидањои  шоир љой дода шудаанд. Ќисмати «Ќасидањо» 
се ќасидаи комили шоирро дар бар мегирад. Дар ќисматњои баъдї 
«Марсияњо», «Рубоиёт», «Абёти  боќимонда аз маснавињои 
Рўдакї» ба тартиб љой дода шудаанд. Ќисмати «Тавзењот»-и китоб 
муфассал буда, дар баробари иттилооти судманди таърихиву адабї 
ва фарњангиву забонї баъзе ишорањои матншиносї њам дорад, ки 
барои тасњењи  матни осори шоир муфиданд. Дар охири китоб 
манобеъ нишон дода шудааст, вале азбаски  ин  китоб њам ба усули  
нашри оммавї ба табъ расидааст, дар он  тафовуту ихтилофи матн  
дода нашудааст. Бо вуљуди ин китоби мазкурро метавон аз зумраи  
бењтарин нашрњои оммавии осори шоир шумурд.   

 Њарчанд маљмўаи осори боќимондаи Рўдакї борњо ба таври 
гуногун њам бо усули оммавї ва њам ба тариќи илмиву интиќодї ба 
табъ расидааст, вале њанўз девони ашъори комилан мўътамаду 
тасњењёфтаи шоирро дар даст надорем. Бо саъю кўшиши 
донишмандони кишварњои гуногун абёти парешони шоир аз 
тазкираву фарњангњои зиёд љамъоварї шудааст, вале њанўз дар 
баёзу сафинањои хаттии китобхонањои Њиндустону Покистон, 
Туркияву Озарбойљон, Гурљистону Арманистон, Тољикистону 
Ўзбекистон  ашъору абёти кашфнашудаи ў зиёданд. Бесабаб нест, 
ки солњои охир дар  натиљаи талошу љустуљўйњои донишмандон 
А.Мухторов, З.Н.Ворожейкина, Алиашраф Содиќї, А.Абдуллоев, 
Аскар Иршодии Саробї, С.Шањобудинов, С.Имронов чанд абёту 
порањои тозаи ашъори устод Рўдакї ба даст омадаанд, ки њанўз ба 
маљмўањои чопии шоир ворид нагаштаанд. 

Ваќти он расидааст, ки маљмўаи љомеъи осори боќимондаи 
Рўдакї чоп карда шавад, зеро танњо матни сањењу ба замони шоир 
наздик метавонад асоси устувори тањќиќоту баррасињои судманди 
илмї бошад. 

Аввалан аз манобеъи гуногун чун тазкираву фарњангњо, 
рисолањо, маќолањо, љунгу баёзњо ашъори Рўдакї бояд љамъоварї 
гардад, сониян  маљмўаи осори боќимондаи шоир бо зикри њамаи 
тафовуту нусхаи бадалњо ва тањќиќи амиќи  матншиносї чоп карда 
шавад. 

         Аз таърихи рўдакишиносї дар Тољикистон 
 
Абўабдуллоњ Рўдакї аз зумраи он шоирони бузурги олам аст, 

ки ањволу осорашон њанўз дар замони зиндагї таваљљўњи 
хонандагону  муњаќќиќонро  љалб  намудааст ва бо  мурури замон  
он таваљљўњ њар чї бештар  гаштааст. Ба хусус ин таваљљўњ дар 
ватани ў Мовароуннањр ва Тољикистони кунунї хеле назаррас 
будааст.  

Муњаќќиќон таърихи омўзиши ањволу осори устод Рўдаќиро 
аз ибтидои асри XIX  дар Аврупо дониста, аз љумла асари 
шарќшиноси фаронсавї Амеде Журден «Эрон»-ро аввалин асар 
рољеъ ба Рўдакї шуморидаанд.1 Њол он ки маълумоти дар ин асар 
рољеъ ба Рўдакї сабт гардида аз иттилооти  «Хизонаи омира» ва 
«Бањористон»-и Љомї наќл шудааст. Бинобар ин ба назари мо 
таърихи омўзиши ањволу осори Рўдакиро  бояд аз замони худи ў 
шурўъ кард. Њарчанд аз тазкираву осори  адабиётшиносии  замони  
Сомониён  чизе  боќї намондааст, алњол ишорањои Шањиди Балхї, 
Кисоии Марвазї, Маъруфии Балхї, Даќиќї, Абўзироаи Гургонї, 
Абулќосими Фирдавсї ва амсоли инњоро метавон нахустин 
иттилоот рољеъ ба устод     Рўдакї донист. Зеро он ишорањо њар 
кадом  ягон  љанбаи ањволу осори шоири бузургро равшан 
менамоянд. 

Бо назардошти ин нукта рўдакишиносиро дар Тољикистон 
метавон ба се давраи калон људо кард: 

1. Давраи аввал аз замони Рўдакї то ибтидои 
ќарни XX. 

2. Аз солњои бисти ќарни XX то соли 1956. 
3. Аз соли 1956 то имрўз. 

Давраи аввал, ки беш  аз 900 сол тўл дорад, асосан  манобеи 
гуногуни адабиву таърихиро дар бар мегирад. Баррасии 
муќоисавии ин манобеъ тањќиќи људогонаро таќозо менамояд. 
Њоло бо зикри ин нукта иктифо мешавад, ки њарчанд маълумоти 
сарчашмањо дар бораи Рўдакї хеле мухтасар ва бештар 
такрорианд, вале онњо барои равшан кардани  љанбањои гуногуни 
ањволу осори шоир хеле судманданд. Бинобар ин љустуљўйро  дар 
заминаи пайдо кардани сарчашмањои нав бояд њарљониба вусъат 
дод.  

Давраи дувуми рўдакишиносї дар Тољикистон бо осори устод 
С.Айнї  оѓоз  меёбад. Ў «Намунаи адабиёти тољик»-и худро, ки 
соли 1926 дар Маскав  ба  табъ  расидааст, бо наќли  шарњи  њол  ва   
намунаи осори  Рўдакї бо зикри  маъхазњо  шурўъ намуда,  дар 
поён  чанд матлаби муњимро баён кардааст. Ў маќоми баланди 

Рўдакиро дар адабиёти тољику форс нишон дода, андешаи 
Давлатшоњи Самарќандиро дар бораи сабки  ашъори шоир рад 
мекунад ва дуруст таъкид менамояд, ки «шеъри Рўдакї дар камоли 
равонї ва дорои фасоњату малоњат аст».2 

Устод Айнї њамчунин дар хусуси ном, куния ва зодгоњи шоир 
изњори  назар   карда,  маълумоти  худро  бо чунин андешаи 
ватандўстона ба поён мерасонад: «Ба њар њол зуњури устоде мисли 
Рўдакї аз Мовароуннањр боиси ифтихори мо тољикон аст».  

Дарвоќеъ ному осори устод Рўдакї дар он солњо ба як рамзу 
василаи худогоњиву худшиносии мардуми тољик табдил ёфта буд. 
Зиёиёни тољик Тўраќул Зењнї дар рўзномаи «Овози тољик» ва 
Дењќон  дар маљаллаи «Дониш ва омўзгор» масъалаи таљлили 
љашни 1000-солагии Рўдакиро ба миён гузоштанд.3 

Комиссариати маорифи Тољикистон ин пешнињодро пазируфт 
ва 23-уми марти соли 1926-ро «Рўзи Рўдакї» эълон намуд4. Дар  
њаќиќат, љашни 1000-солагии бунёдгузори адабиёти классикии 
тољику форс «њисси  худшиносии халќи мењнаткашро боз њам 
баланд бардошт».5  

Устод Айнї на танњо таваљљўњи зиёиёни тољикро ба ањволу 
осори поягузори адабиёти классикии тољику форс љалб намуд, 
балки худ талошу љустуљўйњои илмиро перомуни шоири бузург 
идома дод. Ў маълумоти асарњои муаррихон,  сайёњону 
љуѓрофиядонон ва тазкиранигорони  арабу  эронї - Самъонї, 
Идрисї, Утбї, Муњаммад Авфї ва дигаронро мавриди тањќиќи 
амиќ ќарор дода, дар масъалаи муайян  кардани  зодгоњи  шоир ба  
кашфиёти муњимми илмї ноил гардид. Ў  мањалли  даќиќи  ќабри  
Рўдакиро  таъин намуда,  дар номањои  худ  ба  Дењотї  ва    
масъулони дигар  зарурати фиристодани як њайати илмиро  ба  
дењаи  Панљрўди  ноњияи  Панљакент таъкид намуд. Маќолаи 
«Ќабри устод Рўдакї дар дењаи Рўдак» натиљаи ин љустуљўйњои 
илмї буд, ки аввал дар маљаллаи «Садои Шарќ» (1940, №5), сипас 
дар маљмўаи «Устод Рўдакї» (Сталинобод, 1940) ба забонњои 
тољикиву русї чоп гардид.  

Рисолаи «Устод Рўдакї»-и С. Айнї аввалин асар дар 
адабиётшиносии  тољик буд, ки  шарњи њоли муфассали шоирро 
дар асоси маълумоти сарчашмањои адабиву таърихї баён намуда, 
муњимтарин  асарњои  ўро мавриди тањлилу баррасї ќарор додааст. 
Дар ин  рисола   њамчунин дар бораи замони шоир, муњити адабиву 
фарњангии  ў  маълумот дода  шуда, бори аввал ашъори 
парокандаи шоир аз сарчашмањо љамъоварї ва дарљ гардидааст.  

Ба  хидмати  шоистаи  устод  Айнї  дар тањќиќи ањволу осори 
Рўдакї ва љамъоварии осори ў донишмандон, аз љумла Саид 

Нафисї, А.Мирзоев, Р.Њодизода ва дигарон бањои баланд 
додаанд.  

Дар соли 1940 дар Тољикистон њамчунин маќолаи С.Улуѓзода 
«Устод Абулњасани Рўдакї» дар китоби «Намунањои адабиёти 
тољик» чоп шуд, ки он дар асоси маълумоти «Тазкиратушшуаро»,  
«Оташкада» ва «Хизонаи омира» таълиф шудааст.  

Дар љилди аввали китоби «Таърихи мухтасари халќи тољик»-
и Б. Ѓафуров, ки соли 1947 ба табъ расид, дар зимни баррасии 
муфассали вазъи фарњангиву адабии давраи Сомониён шарњи њоли 
Рўдакиро низ дарљ карда, ба осори ў бањои баланд дода шудааст.  

Адабиётшинос Ш. Њусейнзода дар як силсила маќолањои худ 
хонандагонро  бо  шарњи  њол  ва мўњтавои осори Рўдакї ошно 
менамояд. Маќолањои «Доно ва сухансарои Панљруд»,  «Падар ва 
муррабии адабиёти тољик», «Офаринандаи шеър ва инсондўсти 
бузург» аз њамин зумраанд. 

Масъалаи тарзи таълими ањволу осори Рўдакї   дар 
мактабњои миёна  дар  маќолаи  методии  Ѓ.Мирзоев  «Коркарда 
баромадани мавзўи «Устод Абў Абдулло Рўдакї»   дар синфи VIII» 
баррасї гардидааст. 

Дар ин давра дар як зумра асарњое, ки ба тањќиќи таърихи 
адабиёт ва фарњанги халќи тољик дар асрњои миёна бахшида 
шуданд, зимнан рољеъ ба Рўдакї низ сухан рафтааст. Аз љумла дар 
асари М.Орифї «Аз таърихи афкори педагогии халќи тољик» фасле 
ба мавзўи «Баъзе масъалањои тарбия  дар     эљодиёти Абў Абдулло 
Рўдакї» бахшида шудааст. Дар зимни асарњои А.Дењотї, 
М.Фозилов, Б.Сирус, Ш.Њусейнзода, Х.Мирзозода ва дигарон низ 
ба Рўдакї ишорањо шудааст. 

Њарчанд   пас аз асарњои С. Айнї ва Саид Нафисї   дар 
давраи дувум рољеъ ба Рўдакї чизи тозае гуфта нашуд, вале 
асарњои мазкур барои бештару бењтар ошно шудани мардум бо 
шоири бузург ва андешањои баланди иљтимоиву ахлоќи ў мусоидат 
намуданд.  

Давраи сеюми рўдакишиносї дар Тољикистон хеле пурбор ва 
пургунљоиш буда, дар он тањќиќу нашри осори Рўдакї хеле вусъат 
ва густариш пайдо мекунад.  

Пас аз интишори ќарори Њукумати  Тољикистон «Дар бораи 
гузаронидани љашни 1100-садсолагии рўзи таваллуди классики 
бузурги адабиёти тољик  Рўдакї» дар соли 1955 таваљљўњ ба ањволу 
осори Рўдакї хеле зиёд гардид. 

Корманди илмии Институти забон ва адабиёт М.Занд ба 
омўзиши андешањои  иљтимоии  Рўдакї ва муосиронаш пардохта, 
дар ин мавзўъ ба забонњои тољикиву русї маќолањо чоп мекунад.  
Рисолаи «Соњибќирони шоирї – устод Рўдакї»-и  М.Занд аз 

аввалин китобњое буд, ки дар остонаи љашн чоп шуда, оммаи васеи 
хонандагонро бо осори шоири бузург ва арзишњои ахлоќиву 
тарбиявии он ошно намуд. 

Адабиётшинос Х.Мирзозода дар як зумра маќолањояш 
масъалањои маќоми  Рўдакї  дар таърихи адабиёти тољику  форс, 
андешањои гуногуни иљтимоиву ахлоќии ўро мавриди баррасї 
ќарор додааст. 

Дар маќолањои илмиву оммавии Т. Мањмуд масъалањои 
сиёсиву иљтимої, ахлоќиву башардўстї дар ашъори  Рўдакї ва 
таъсири ў ба осори шоирони дигар матрањ шудаанд. 

Рисолаи дигаре, ки дар ин давра интишор ёфт, асари 
А.Мирзоев «Рўдакї  ва  инкишофи ѓазал дар асрњои X-XV»  
мебошад, ки ба забонњои  тољикї (њуруфи форсї)  ва  баъдтар  русї  
ба  чоп расид. Дар ин  рисолаи  илмї  донишманди тољик  пеш аз  
њама масъалаи пайдоиш ва ташаккулу такомули ѓазалро  дар  
адабиёти тољику форс  мавриди бањс ќарор дода, наќши Рўдакиро 
дар ташаккули он бо далелњои фаровон нишон медињад ва  сипас 
сайру такомули ѓазалро  то ќарни XV пайгирї менамояд. 

Дар маќолањои А.Дењотї, Ш.Њусейнзода, А.Насриддинов, 
А.Сайфуллоев, А.Ѓаффоров, Р.Љўраев ва дигарон љанбањои 
гуногуни осори Рўдакї тањлил гаштаанд.    

Муњимтарин асаре, ки ба муносибати  љашн дар Тољикистон 
ба табъ расид,  монографияи  А.Мирзоев «Абў Абдулло Рўдакї» 
буд.  Ин асари барљастаи  илмї дар таърихи рўдакишиносї 
љойгоњи  хос дошта, то имрўз арзиши худро чун асари љомеъи илмї 
нигоњ доштааст. Асар аз шаш боб иборат буда,  муњимтарин  
масоили   замон,    рўзгор,  осори шоир ва тањлилу баррасии мавзўъ 
ва мундариљаи ашъори ўро дар бар гирифта, маќоми шоирро чун 
сардафтари адабиёти классикии форсу тољик муайян намудааст. 

Тавре  ки худи  муаллиф дар асар таъкид  намудааст, барои 
дар як муддати кўтоњ таълиф шудани чунин асари барљастаи илмї 
тањќиќоти сељилдаи адабиётшиноси  маъруфи Эрон Саид Нафисї 
кўмак расондааст.  А.Мирзоев  њарчанд аз маводи фаровоне, ки 
Саид Нафисї аз сарчашмањои адабиву таърихї  ва осори 
муњаќќиќони Ѓарб љамъ овардааст, истифода кардааст, вале 
мулоњизањову тањлилњои амиќи илмии ў ва бањсњои зиёде,  ки  
пиромуни  масоили  гуногуни ањволу осори  шоир  баён  кардааст, 
арзиши  илмии асари ўро дар рўдакишиносї муайян мекунад. 
Бесабаб нест, ки ин асар ба њуруфи форсї  дар  Душанбе  ва  
Тењрон ва тарљумаи русии он дар шањри Маскав  ба  табъ расид ва 
аз љониби донишмандони олам бањои баланд гирифт. 

Китоби дигаре, ки дар рўзњои љашн ба табъ расид, маљмўаи 
маќолоти «Рўдакї ва замони ў» буд, ки 18 маќолаи донишмандони 

тољик, рус, фаронсавї ва гурљиро дар бар мегирад. Дар маќолањои 
маљмўа пањлўњои гуногуни замон, рўзгор ва осори шоир мавриди 
баррасї ќарор гирифта, ба  масъалањои  зиёде  равшанї андохта 
шудааст. 

Маљмўаи  маќолоти  «Устод Абў Абдулло Рўдакї»  низ 
дастовардњои илмии рўдакишиносии тољикро дар заминањои 
гуногун дар бар мегирад. 

Дар китобњои Х.Мирзозода «Абў Абдулло Рўдакї- 
асосгузори адабиёти классикии тољик», ки ба забони тољикї дар 
Душанбе ва ба забони русї дар Маскав ба табъ расид, 
Ш.Њусейнзода «Сухансарои Панљрўд»   масъалањои  умумии  
ањволу  осори  шоир ва  робитаи  осори ў бо мусиќї, фолклор 
мавриди тањлил ќарор  гирифтаанд.   

Дар сањифањои матбуоти тољик маќолањои фаровони илмиву 
оммавї чоп гардиданд, ки номгўи онњо дар ду фењристи адабиёт 
рољеъ ба Рўдакї, ки тавассути Р.О.Телман, А.Юнусов ва 
Н.Кароматуллоева мураттаб шудаанд, љамъоварї  гаштааст. 

Дар солњои пас аз љашн тањќиќи ањволу осори Рўдакї 
њарљониба густариш пайдо карда, амиќтару даќиќтар гардид. 
Махсусан дар ин давра  нашри  осори  боќимондаи Рўдакї ва 
тасњењи онњо дар Тољикистон вусъат пайдо мекунад, ки дар ин 
хусус мо дар љойи дигар бањс кардаем ва ин љо таваќќуф 
намекунем. 

Љустуљўйњои илмии рўдакишиносї дар давраи сеюм то соли 
1967 дар асари устоди Донишгоњи давлатии Ленинград профессор 
Абдурањмон Тоњирљонов љамъбаст шудааст. Асари мазкур аз чор 
боб иборат буда, њар боб бањси муфассалро рољеъ ба ягон пањлўи 
ањволу осори шоир  мисли ному куния, соли таваллуду вафот, кўрї 
ва муносибати ў бо ќарматињо  ва миќдору анвои осори шоир  дар 
бар мегирад. Дар ин асари мубоњисавї муаллиф зимнан бо 
рўдакишиносон дар сари њар масъала бањс мекунад ва андешањои 
онњоро ќабул ё рад менамояд. 

Ќобили ќайд аст, ки  солњои охир рўдакишиносї на танњо 
торафт вусъат пайдо карда, масъалањои гуногуни марбут ба 
адабиётшиносї, забоншиносї, таърих, антропология, тиб, мусиќї, 
њунар ва амсоли онњоро  фаро  мегирад,  балки  аз  лињози  тањлилу 
баррасии масъалањо аз умумигўињо, ки ќаблан љой дошт, берун 
мебарояд ва дар аксари асарњо  амиќрафту  даќиќназарињо  ва 
далелу бурњонњои тоза дар тањлилу баррасї  мушоњида  мешавад.  
Дар осори илмии А.Мирзоев, А.Мухторов, Р.Њодизода, 
Х.Мирзозода, Ш.Њусейнзода, А.Афсањзод, А.Сатторов, 
Х.Шарифов, С.Амирќулов, А.Абдуллоев, У.Каримов, С.Имронов, 
Ш.Мухторов ва амсоли онњо ин њолат ба назар мерасад. 

Дар тањќиќу баррасии ањволу осори Рўдакї марказњои илмии 
Тољикистон - Институти забон ва адабиёти ба номи Рўдакї, 
кафедраи таърихи адабиёти Донишгоњи давлатии миллии 
Тољикистон, Институти таърихи АИ ЉТ, кафедраи таърихи 
адабиёти донишгоњњои омўзгорї бештар фаъолият зоњир 
менамоянд. Боиси хушнудист, ки  ахиран маркази нави 
ѓайридавлатии Бунёди Рўдакї, ки бо ташаббси устод Р.Њодизода 
таъсис гардид, дар ин замина ба фаъолият шурўъ намудааст ва 
умед аст, ки он  дар рўдакишиносї сањми арзанда хоњад гузошт.       

    
      
      ПАЙНАВИШТ                                                                       
                                                             
1  А.Мирзоев. Абў Абдулло Рўдакї, Сталинобод, 1958, сањ. 67.  
2  Садриддин Айнї. Намунаи адабиёти тољик, Маскав, 1926, 

сањ.17.  
3  Њамон љо, сањ. 17 
4  Т.Зењнї. Шоири нахустини тољикон, Овози тољик, 13 

августи  1925; Дењќон. Рўзи Рўдакї, Дониш ва омўзгор, 1926, №2.  
5  Бедории тољик, 8 январи 1926.   

Хушгузаронии умр 
 
 Дар адабиёти китобї ва шифоњии мардумони эронитабор аз 

замонњои ќадим то имрўз муњимтарин љанбањои њаёти моддиву 
маънавї ва ба хусус рўњияву ормон ва орзуву омоли онон чун дар 
оина бозтоб ёфтааст. Беваљњ нест, ки «Авесто»-ро ќомуси даврони 
бостон ва Худойномаву андарзномањои пањлавиро маромномаи 
ахлоќии онњо дар он замон мањсуб медонанд. Осори бунёдгузори 
адабиёти  тољику форс устод Абўабдуллоњ Рўдакиро низ метавон 
оинаи тамомнамои  рўзгору руњияи мардуми ањди Сомониён 
донист.    

Хушгузаронии умр, шодиву тараб, лазатгирї аз мавзўъњои 
асосии осори боќимондаи Абўабдуллоњ Рўдакї мебошанд. Бозтоби 
ин масъалањоро метавон дар анвоъи мухталифи ашъори ў 
мушоњида кард. Бо вуљуди он ки рољеъ ба осору афкори Рўдакї 
тањќиќоти зиёде анљом ёфтааст, масъалањои мазкур њанўз ба таври 
људогона ва амиќ мавриди баррасї ќарор нагирифтаанд.  

 Аз намунањои хеле ками ашъори бозмондаи Рўдакї низ 
метавон аз рўњияи кулливу умумии  офаридањои ў  пай бурд, ки 
шодиву нишот  ва хушгузаронии умр аз он љумла аст. Тавре ки 
ховаршиноси англис Чарлз Пикеринг дуруст мушоњида кардааст, 
Рўдакї «падари  шеъри Эрон ва ташкилдињандаи рўњи шеъри Эрон 
шумурда мешавад».1  Њарчанд  дар ин бора мухаќќиќони дигар 
амсоли Шиблии Нуъмонї, А.Кримский, Садриддин Айнї, Саид 
Нафисї, А.Мирзоев, Х. Мирзозода, Абдулњусайни Зарринкўб, 
М.Ёњаќќї, Ѓуломалии Ѓайрат  ишорањо кардаанд, вале ин масъала 
њанўз мавриди тањќиќи амиќу њарљониба ќарор нагирифтааст. 

 
Дарвоќеъ рўхияи хушбинонае, ки дар шеъри тољикиву форсї 

ѓолиб аст,  аз шеъри њаётдўстонаи Рўдакї маншаъ мегирад. Ў бо 
чунин ашъори худ рўњияи  некбинї ва шодиву тарабро дар шеър 
устувор  намуд. Бозтоби ин рўњия ва ба яке аз мавзўоти асосии 
ашъори шоир табдил ёфтани  хушгузаронии умр бесабаб нест ва ба 
омилњои зиёде бастагї дорад. Ќабл аз њама решаи рўњияи мазкурро 
бояд аз шахсияти худи шоир љуст. Тавре ки аз ашъори Рўдакї 
бармеояд,  ў љавони зебову хушќад, рўяш зебо ба сони дебо, мўяш 
сиёњ мисли ќатрон, њамеша шод ва аз ѓаму ташвишњои зиндагї дур, 
сурудгўёну њазордастон  будааст. Ў на танњо зоњиран, балки 
ботинан низ зебову шодон  ва дилаш мисли хазинаи пурганљ ва 
саршори мењру ашъори тарабангез буд. Дар ин бора дар ќасидаи  
фалсафиву шарњињолии худ, ки ба унвони «Шикоят аз пирї» 
маъруф аст, хеле равшан сухан рондааст. 

 Дар ашъори боќимондаи Рўдакї борњо ба маншаъи шодиву 
нишот ишора шудааст. Яке аз манбаъњои асосї бешубња шахсияти 
худи шоир ист, ки аз хилоли сурудањои ў  гоњ-гоњ ба љилва меояд. 
Аз љумла, тавре ки зикр шуд, дар ќасидаи фалсафии худ шоир  
барои таќвияти андешаи даргузар будани оламу њаёт замони 
љавонии хешро ба ёд меорад ва љавони шоду масрур буданашро 
таъйид мекунад.  

 Шодиву тараб  ва хушгузаронии умр дар ашъори Рўдакї 
маншаъи иљтимоиву сиёсї низ дорад. Давлати пуриќтидори 
Сомониён тавонист истиќлоли сиёсї ба даст оварда, кишварро 
орому муттањид намояд. Ба хусус дар давраи аввали њукумати 
Сомониён  Хуросони бузург аз лињози  иќтисодиву фарњангї яке аз 
кишварњои  пешрафтаи љањон ба шумор мерафт, ки ба ин сайёњони  
зиёди хориљї њам ишора кардаанд. «Дар замоне, ки Рўдакї дар 
Мовароуннањр мезист, ба шањодати сањоифи таърих ин хиттаи 
эронї аз њар њайс ободтарин диёр буд: дар тиљорату саноат ба ављи 
камол расида буд»2.  Бесабаб нест, ки давраи мазкурро «асри 
тиллоии фарњанги Эрон» номидаанд.3  Ин пешрафтњои азими 
иќтисодиву фарњангї боиси рўњбаландиву фарањмандии мардум, 
ба хусус ањли илму адабу фарњанг гардида, метавон гуфт ба рўњияи 
замон табдил ёфт. Таљаллии ин муњити фарањбахшро дар ашъори 
шоирони давр  метавон равшан мушоњида кард. Рўдакї бо он 
ифтихор мекунад, ки пойтахти давлати Сомониён ба яке аз 
марказњои тамаддуни љањонї табдил ёфта, бо маркази хилофат - 
Баѓдод баробарї мекунад, Ќитъаи зери Рўдакї аз даврони 
шукуфоии Њукумати Сомониён, ки маншаъи шодиву тараби шоир 
аст, њикоят мекунад: 

  Имрўз ба њар њоле Баѓдод Бухорост, 
  Куљо мири Хуросон аст, пирўзї он љост.4 
 
 Таваљљўњи амирону вазирони сомонї ба ањли илму адаб, 

фароњам овардани муњити мусоид, њадяву атоњои фаровон ба 
шоирон онњоро рўњбаланд намуда, эњсоси шодиву фарањ ва рўњияи 
боландагиашонро афзун мегардонад. Сарчашмањо ба сарвати 
фаровони шоир ишора намудаанд. Низомии Арўзї аз 400 шутур 
бори Рўдакї њангоми баргаштанаш аз Њирот хабар медињад. 
Абдурањмони Љомї низ аз он ёд мекунад ва њосили мадњияњо 
будани он сарватро таъкид менамояд: 

 
  Рўдакї он ки дурр њамесуфтї, 
  Мадњи Сомониён њамегуфтї. 
  Силаи шеърњои њамчу дурраш 
  Буд дар бори чорсад шутураш. 5 

Худи шоир низ борњо аз сарвату амволи зиёди худ ёд карда, 

њамаи онњоро аз неъмати давлати Сомониён медонад: 
 
  Имрўз ба иќболи ту, эй мири Хуросон, 
  Њам неъмату њам рўйи наку дорам васнод.6 
 
  Рўзгори Рўдакї дар боргоњи Сомониён хеле хуш бо шодиву 

тараб  мегузашт. Ў баробари вазирону мансабдорони дарбор 
маќому эътибор дошт:  

  
  Басо, ки маст дар ин хона  будаму шодон, 
  Чунон ки љоњи манн афзун буд аз амиру мулук.7 
 
 Табиист, ки дар чунин муњити гуворои иљтимоиву сиёсї 

Рўдакї бо шодиву тараб ва хушњолї  рўз мегузаронд ва аз ѓаму 
ѓусса дур буд, ки ин ба офаридањои ў низ асар мегузорад: 

 
  Њамеша шоду надонистаме, ки ѓам чї бувад, 
  Дилам нишоту тарабро фарох майдон буд. 
  Басо дило, ки ба сони њарир карда ба шеър, 
  Аз он сипас, ки ба кирдори сангу сандон буд.8 
 
Аз ин љост, ки иддае аз ашъори бозмондаи Рўдакї саршори 

эњсоси шодивву тараб буда, дар онњо гарде аз ѓаму ѓусса ба назар 
намерасад. Албатта, њоло ба сабаби дастрас набудани девони Р. ва 
нусхањои ќадимии осори шоир муайян кардани таърихи суруда 
шудани аксари шеърњо ѓайриимкон аст. Вале метавон њадс зад, ки  
шеърњои мазкури дорои эњсоси шодиву тараб мањз дар давраи 
аввали зиндагии шоир эљод шудаанд. Њоло чанд намунаи дигарро 
аз њамин гуна сурудањои шоир аз назар мегузаронем, то  омилњои 
дигари эњсосоти мазкур дар осори шоир ошкор гардад. 

Дар аксари  ашъори бозмондаи Рўдакї ќањрамони ѓиної, ки 
ѓолибан бо худи шоир айният дорад, инсони озодаву ќавирўњ ва 
шодкому муваффаќ аст. Ў ба яъсу навмедї роњ намедињад, мутеъу 
сустирода нест, њамеша майл  ба хушгузаронии умр дорад ва њар 
лањзаро ѓанимат мешуморад.  

Худшиносову худогоњї ба шахсияти ў хос аст, маќому 
манзалати худро дар олами њастї медонад, тан ба ќазову ќадар 
намедињад ва инону ихтиёри замонро ба даст мегирад. Ў савори 
аспи замонаст ва онро ба самти дилхоњи хеш меронад: 

 
 Замона аспу ту ройиз, ба ройи хешат тоз, 

 Замона гўю ту чавгон, барои хешат боз.9 
 
Шоир барои баёни матлаб бесабаб ба аспу чавгон рўй 

наовардааст. Аввалан онњо падидањои моддиву љузъи зиндагии 
инсонанд. Сониян њам асп ва њам чавгон бо њаракату љунбиш ва 
пешрафту фарањмандї иртибот доранд ва худи ба назар овардани 
лањзаи варзиши чавгон касро ба ваљд меорад, рўњбаланд месозад, 
ба пешрафту љўшу хурўш њидоят менамояд 

Барои хушбахтиву хушрўзии инсон Рўдакї чањор шартро 
зарур мешуморад. Пеш аз њама тандурустист, ки пояи њаёти хушу 
хуррами инсон буда, бидуни он наметавон хушбахтиро тасаввур 
кард.Вале барои хушбахтии инсон танњо саломатии тан кофї нест. 
Аз ин рў барои хушбахтии инсон доштани хислатњои нек, номи нек 
ва донишро зарур мешуморад ва василаи шодиву тараб медонад: 

 
 Чањор чиз мар озодаро зи ѓам бихарад: 
 Тани дурусту хўйи неку номи неку хирад. 
 Њар он ки Эзидаш ин чањор рўзї кард, 
 Сазад, ки шод зияд љовидону ѓам нахўрад.10 
 
Хушгузаронии умр дар ашъори Рўдакї бо ахлоќи њамидаи 

инсонї робитами мустаќим дорад. Шоир ростиро василаи асосии 
зиндагии шоду пурнишоти инсон медонад. Касе, ки дар зинданї 
ростраву росткор аст, муваффаќу шодком хоњад буд: 

 
 Њар к-ў биравад рост, нишастаст ба шодї 
 В-он к-ў наравад  рост, њама мурда њамедеш.11 
 
Муомилаву муносибати хуб ва хушгуфторї низ боиси 

хушњоливу тараб дар одамон мегардад: 
 
 Рух, ки пеши ёр бинмої, 
 Дили ту хуш кунад ба хуш гуфтор.12 
 
Мадорову муросоро Рўдакї яке аз шартњои осоиши рўзгор ва 

мустањкамии иртиботи одамон медонад: 
 
 Ў хашм њамегтраду ту узр њамехоњ, 
 Њар рўз ба нав ёри дигар менатавон кард.13 
 
Тарки њама хислатњои зишт ба инсон хушњоливу хушбахтї 

меорад. Аз љумла дурї аз тамаъ на танњо худи касро, балки 
дигаронро низ  нисбат ба ў карим мегардонад: 

 Чун ту тамаъ аз љањон буридї, 
 Донї, ки њама љањон кариманд.14 
 
Хушгузаронии умр дар ашъори ишќии Рўдакї низ ифода 

ёфтааст. Олами ишќ пур аз тазоду ихтилофњост ва шоирон бештар 
аз ѓаму дарди он сухан ронда, аз бевафиву берањмии маъшуќ, 
дарду ранљи њиљрон шикоят кардаанд. Дар ишќияњои Рўдакї низ 
чунин оњангњо ба назар мерасанд. Вале ошиќи ў ѓамзадаву малўл 
нест ва бештар дорои рўњияи шодиву тараб мебошад. Ў њатто аз 
ѓами ишќу њаљри маъшуќ шодон аст: 

 
 Бо он ки дилам аз ѓами њиљрон хун аст, 
 Шодї ба ѓами туам зи ѓам афзун аст. 
 Андеша кунам њар шабу гўям: «Ё раб, 
 Њиљрон-ш чунин аст, висолаш чун аст ?!15 
 
Дар ишќияњои Рўдакї њама чизи зебо шодиовар аст. Рўю 

мўйи зебо, ќаду ќомати боло, њусни офтобосову рафтору гуфтори 
шевои маъшуќ ба ошиќ нишоту хушњолї ато менамоянд.Њатто 
шунидани номи маъшуќ ба ошиќ шодиву нишот меорад ва њама 
ѓаму ѓуссаро аз ў дур месозад: 

 
 Номат шунавам, дил аз фарањ зинда шаад, 
 Њоли ман аз иќболи ту фархунда шавад. 
 В-аз ѓайри ту њар љо сухан ояд ба миён, 
 Хотир ба њазор ѓам пароканда шавад.16 
 
Хушгузаронии умр дар ашъори Рўдакї бо маю майгусорї 

иртиботи ќавї дорад. Май василаи шодиву тараб буда, ѓаму 
андўњро  мезудояд, боиси оромиши тану хотир мегардад: 

  
 Биёр он май, ки пиндорї, равон ёќути ноб астї 

Ва ё чун баркашида теѓ пеши офтоб астї. 
Ба покї, гўйї, андар љом монанди гулоб астї, 
Ба хушшї, гўйї, андар дидаи бехоб хоб астї. 
Сањоб астї ќадањ, гўию май ќатрай сањоб астї, 
Тараб, гўйї, ки андар  дил дуъои мустаљоб астї. 
Агар  май нестї, яксар њама дилњо хароб астї, 
Агар дар колбад љонро надидастї, шароб астї.17 
 

 Май аз нигоњи Рўдакї на танњо василаи ѓамзудоист,  балки 
иксирест, ки  моњияти шахс, олами ботинии ўро ошкор месозад: 

  Май орад шарафи  одамї падид, 
  Озодамард аз дирамхарид. 
  Май озода падид орад аз бадасл, 
  Фаровон њунар аст андар ин набид.18 
 
 Тавре ки маълум аст, май дар шеъри форсї аз сувари 

хаёлњои хеле маъмул буда, маъниву тобишњои гуногунро ифода 
менамояд. Вале дар ашъори Рўдакї ва муосиронаш он ба маънии 
аслии худ истифода шуда, њанўз маънии маљозї ва рамзиро, кти 
дар ќарнњои баъд, ба хусус двр ашъори сўфиёна пайдо кард, 
надошт.Ў њатто дар ќасидаи маъруфи «Модари май» тарзи омода 
кардани онро батафсил тасвир кардааст. Рўдакї дар тасвиру 
тавсифи май мањорати баланди суханварї ба харљ дода, тасвирњои 
љолиб офаридааст. Аз љумла дар байти зер тавассути истифодаи 
моњиронаи таљнис андешаи баланди њаётдўстиро баён намудааст: 

 
  Боду абр аст ин љањон, афсўс, 
  Бода пеш ор, њар чї бодо бод!19 
 
 Василаи дигари шодиву тараб дар ашъори Рўдакї суруду 

мусиќї аст, ки ба хушгузаронии ваќт мусоидат  менамоянд. 
Рўдакї, ки худ мутриби чирадаст буда, дар навохтани чангу рўд 
мањорати зиёд дошт, базми шодиву тарабро бидуни мусиќї 
тасаввур намекунад: 

 
  Рўдакї чанг баргирифту навохт, 
  Бода андоз, к-ў суруд андохт. 20 
 Маю мусиќї дар ашъори шоир аксаран  бо њам омада, 

шодиву нишоти инсонро бештар месозанд ва зебоии маъшуќ ва 
њаётро дар назари ў рангинтару равшантар ба љилва меоранд: 

 
  Майи лаъл пеш ору пеши ман ой, 
  Ба як даст љому ба як даст чанг! 
  Аз он май маро дењ, ки аз акси ў 
  Чу ёќут гардад ба фарсанг санг.21 
 
 Ба пайванди ногусастании ин се омили шодиву нишот дар 

ашъори Рўдакї Саид Нафисї низ ишора намуда, зарурати онњоро 
таъкид кардааст: «Ишќу бода ва мусиќї се мулозиманд, ки њар як 
бе ду мулозими дигар зоеъ аст».22 Вале омилњои шодиву тараб  дар 
ашъори Рўдакї бо инњо мањдуд намегардад ва омили муњими 

дигаре, ки дар ин замина наќши муњим дорад, табиат ва зебоињои 
он аст. 

 Зебоиву таровати  манзарањои табиат ба хусус дар фасли 
бањор ба инсон рўњу лаззати тоза мебахшанд. Ќасидаи бањорияи 
шоир, ки бо тасвири зебоињои нотакрори ин фасл шурўъ мешавад,  
тавсифи муфассали манзараи табиатро дар бар гирифта, бо 
талќини хушгузаронии ваќт ба поён мерасад. Шоир бо тасвири 
зебоињои табиат таваљљўњи инсонро ба  хушињои зиндагї љалб 
намуда, ба лаззатбардорї аз ин неъматњо  ва шоду хушњол будан 
даъват мекунад: 

  Акнун хўред бодаву акнун зиед шод, 

  К-акнун барад насиб њабиб аз пайи њабиб.23 

Дар ќасидаи мазкур њамоњангиву њамнавоии табиати зебову 
инсони шоду хуррам ба назар мерасад. Тавре ки Саид Нафисї 
навиштааст, «кадом ѓамгин аст, ки бад-ин абёт шод нагардад ва 
кадом сўгвор аст, ки бад-ин ашъор мусибати хеш фаромўш 
накунад».24 Дарвоќеъ дар ашъори Рўдакї љанбањои 
масарратбахши табиат ба љилва омадаанд.Унсурњои табиат низ 
мисли инсон  шодиву тараб мекунанд, гулњо механданд, мурѓакон 
хушњолона чањ-чањ мезананд, об аз дидори дўст нишот мекунад. 
Дар табиат низ омезиши шодиву ѓам ба назар мерасад, вале  
шодиии он њамеша болотару бештар аз ѓами он аст: 

  Ба навбањорон бистой абри гирёнро, 

  Ки аз гиристани ўст ин замин хандон.25 

 Хушгузаронии умр дар ашъори Рўдакї бо андешањои 
фалсафии ў низ иртибот дорад, ки дар ин бора баъзе муњаќќиќон 
ишорањо кардаанд. Аз љумла њанўз Шиблии Нуъмонї ба робитаи 
андешањои лаззатљўёнаи Рўдакї ва фалсафаи гедонистии њакими 
юнонї Эпикур ишора карда навишта буд: «Фалсафаи Эпикур ва 
Умари Хайёмро занни ќавї он аст, ки ў аввал аз њама дар форамї 
ба мо гўшзад намуда, чунон ки гўяд:  

 
Шод зї, бо сиёњчашмон, шод, 
Ки љањон нест љуз фасонаву бод»26. 
 

 Муњаќќиќони эронї Љаъфари Шиор ва Њасани Анварї низ 
ба андешањои эпикурии Рўдакї ишора кардаанд:«Њатто метавон 
гуфт, ки дар андешањои ў навъе тафаккури эпикурї мушоњида 
мешавад»27. 

 Дар адабиётшиносии тољик ин матлабро Х. Мирзозода 
равшан баён карда, «алоќаи ѓоявии Рўдакї бо њедонисм»-ро 
таъкид менамояд ва «илми Юнонро љўйи хушк» номидан ва худро 
«пайрави   пайѓамбарон» эълон кардани вай танњо дар забон аст» 
мегўяд28. 

 Мусаллам аст, ки Рўдакї бо осори файласуфони Юнон аз 
рўйи тарљумањои арабии онњо  ошно буд ва пас аз мутолиаи 
онњост, ки нисбат ба фалсафаи Шарќ  хушк будани онро пай 
бурдааст. Вале бо вуљуди ин андешањои њаётдўстии шоирро  ба 
фалсафаи эпикурї марбут донистан дуруст нест. Зеро тавре баён 
шуд, андешањои њаётдўстиву хушгузаронии умри Рўдакї  дорои 
маншаъњои шахсї, иљтимої ва њатто сиёсї буда, ба муњити 
зиндагии шоир дар боргоњи Сомониён иртиботи мустаќим дорад. 
Њамчунин ин аз равиши тасвири њаќиќатнигории Рўдакї шањодат 
медињад, ки дар ин бора муњаќќќиќи эронї Г. Вакилиён дуруст 
навиштааст:«Решањои тафаккури  хушбошї, лаззатљўї ё иттако ба 
фалсафаи эпикуриро ба заъми бештари муњаќќиќон дар шеъри 
Рўдакї метавон љустуљў карду басомади болои ин тарзи тафаккур 
дар ашъори ангуштшумори ў, њокї аз навъи воќеънигорї дар 
љањонбинии ўст, ки баъдњо  маншаъи љањоннигарию тафаккури 
хайёмї, яъне «дамро ѓанимат шумурдан» шуду агар ин вежагї 
шохиси ашъори Хаёйёму сабаби аслии  шўњрати ў аст, вале дар асл 
кушояндаи ин боб дар арсаи шоирї Рўдакї мебошад».29  

 Њамчунин Х.Мирзозода андешањои Рўдакиро ба аќидаи 
риндии ў марбут медонад. Дарвоќеъ баъзе хислатњои ринди 
Њофизро  метавон дар симои ќањрамони ѓиноии ашъори Рўдакї ва 
шоирони асрњои Х-Х11, ба хусус Умари Хайём мушоњида кард. 
Вале мусаллам аст, ки образи ринд мањсули ќарни Х1У  буда, дар 
осори Њофиз ва њамзамони ў Убайди Зоконї ташаккул ёфтааст. 

 Баррасии оњангњои шодиву тараб ё хушгузаронии умр дар 
ашъори бозмондаи Рўдакї симои ўро  чун инсону шоири хушбине 
пеши назар меорад, ки алораѓми мушкилоту сахтињои рўзгор бо 
рўњбаландиву боландагї  мардумро ба дўст доштани зебоиву 
лаззатгирї аз неъматњои зиндагї даъват намудааст ва ин рўњияро 
дар шеъри  тољику форс пойдор кардааст. 

     БОРИ  ДИГАР  ДАР  БОРАИ  НОБИНОИИ   РЎДАКЇ                              
 
         Устод  Абўабдуллоњ Рўдакї аз дурахшонтарин 

ситорањои  осмони  адабиёти олам аст, ки рўзгору  осори  ў њанўз 
ба таври пурра тањќиќ нашудаанд.. Њарчанд  рољеъ  ба  ин 
суханвари  бузург  муњаќќиќони зиёде  аз кишварњои гуногун осори 
фаровон офаридаанд, вале њанўз чандин лањзаи рўзгору осори 
шоир  норавшан мондааст. Яке аз он маъалањои норавшане, ки дар 
тўли  њазор сол  мавриди бањс аст,  нобиноии Рўдакї мебошад. Аз 

шоири  њамзамони ў Абўзироаи Гургонї шурўъ намуда, то имрўз  
адибону донишмандони зиёде рољеъ ба ин масъала андешањои 
мухталиф баён кардаанд.Он андешањоро донишманди маъруфи 
тољик Абдулѓанї Мирзоев чунин дастабандї намудааст : 
«Ахбороти дар ин  бора боќї гузоштаи  муаллифони 
сарчашмањоро агар  љамъбаст намоем, мумкин аст онњоро  ба панљ 
ќисм  људо кард. Як ќисм муаллифон ўро «акма» - кўри модарзод 
меноманд. Ќисми дувум ўро шоири  нобино тасвир карда, дар 
бораи аз кадом  ваќт сар карда, кўр шудани ў чизе  намегўянд. 
Ќисми севум ўро шоири тирачашм гуфтаанд. Ќисми чорум чунин 
аќида доранд, ки Рўдакї дар поёни умр кўр шуда ва нобино 
гардонда шудааст. Нињоят  гурўњи панљум дар ин бора ба куллї 
хомўш  мондаанд»1. 

 Гурўњи бузурги  адибону донишмандон амсоли Муњаммад 
Авфї, Њерман Эте, Љ. Дармстетер, Шиблии Нўъмонї, Садриддин 
Айнї,  Забењулло Сафо, Бадеуззамон Фурўзонфар, Ѓуломњусайни 
Юсуфї, А. Семёнов,  А. Тоњирљонов, Садрї Саъдиев Рўдакиро 
кўри модарзод донистаанд. Далели асосии онњо  маълумоти зайли 
Муњаммад Авфї дар «Лубобулалбоб» мебошад: «Рўдакї аз 
наводири фалакї будааст ва дар зумраи  аном аз аљоиби айём. 
Акма буд, аммо хотираш ѓайрати  хуршеду мањ буд. Басар надошт, 
аммо басират дошт…Чашми зоњир баста дошт, аммо  чашми 
ботин кушода»2. Љои дигар боз таъкид шудааст: «Ва аз модар  
нобино омада, аммо  чунон закї ва тезфањм буд, ки дар 
њаштсолагї Ќуръон тамомат њифз кард»3. 

 Тавре ки  маълум  аст,  тазкираи «Лубобулалбоб»-ро 
Муњаммад Авфї пас аз таќрибан 300 соли даргузашти  Рўдакї 
навиштааст. Њамчунин тазкираи мазкурро  Авфї дар Њиндустон 
таълиф  кардааст. Аз ин рў на њамаи иттилооти ў боэътимод 
мебошанд. Донишманди  маъруфи англис Э. Браун, ки бори аввал 
ин тазкираро ба чоп омода намудааст, низ дар муќаддимаи он 
навиштааст: «Дар баъзе маворид, махсусан дар бораи иттилооту 
маълумоте, ки  аз зиндагонии шоирон  ва нависандагон ба даст 
медињад, фавќулода  ноќису  кўтоњ  ва  ноумедкунанда аст…»4 

 Мо аз баррасии  назари  њамаи  муњаќќиќони  мазкур  
худдорї  намуда,  аз рўи зарурат танњо дар бораи  баъзе аз онњо 
таваќќуф мекунем. Зеро дар асарњои  Саид Нафисї, А. Мирзоев ва  
ба хусус А. Тоњирљонов ва  Аълохон  Афсањзод  рољеъ ба онњо  ба 
таври муфассал сухан рафтааст. 

 Чунонки ёд шуд, аввалин касе,  ки ба кўрии Рўдакї ишора 
кардааст, шоири њамзамони ў Абўзироаи Гургонї мебошад,  ки 
таънаомез  навиштааст : 

Агар ба давлат ба  Рўдакї на њамсонам, 
Аљаб макун, сухан аз Рўдакї на кам донам. 
Агар ба кўрии чашм ў биёфт гетиро, 
Зи бањри  гетї ман кўр буд натвонам. 
Њазоряк з-он, к-ў ёфт аз атои мулук, 
Ба ман дињї, сухан ояд њазор чандонам.5 
 Њамаи муњаќќиќони гурўњи аввал, аз љумла А. Тоњирљонов 

абёти мазкурро «далели ќавитарини» кўри модарзод  будани 
Рўдакї донистаанд. Вале ба назари мо дар шеъри боло Абўзироа 
иддао дорад, ки Рўдакї барои дарёфти  сарвату давлат нури 
чашмони  худро аз даст дода кўр шуд, аммо ман намехоњам  барои 
сарват кўр шавам. Яъне Абўзироа аз рўи њасад ба Рўдакї таъна 
задаст, ки барои молу сарват тамоми њастии худро бахшидааст. Ба 
кўри модарзод  њеч гоњ чунин таънаро раво намедоранд, зеро он 
кори Худованд дониста мешуд, ки ба ихтиёри банда нест. Бинобар 
ин  барои  ба субут расондани  андешаи кўри модарзод будани  
Рўдакї њанўз  далели ќавї мављуд нест. Аз ин љост, ки баъзе  
муњаќќиќони  гурўњи  аввал  њам ба ин андеша шак овардаанд. Яке 
аз аввалин донишмандоне, ки ба кўри модарзод будани Рўдакї 
шубња намудааст,  Њерман Эте  мебошад. Ў дар рисолаи  худ аввал 
дар чанд маврид бо таъсири маълумоти «Лубобулалбоб» ва 
сарчашмањои дигар таъкид кардааст, ки  Рўдакї «басар надошт», 
«аз модар нобино омада», вале дар поёни  асар ба нобиноии   шоир 
шубња кардааст.6 

 Як гурўњ донишмандон  аз ќабили  Саид Нафисї,  Е.Э. 
Бертелс,  Абдулњусейни Заринкўб, Муљтабо Минувї, А. Мирзоев, 
М. Герасимов, М, Занд, А. Бертелс, Х. Мирзозода  андешаи кўри 
модарзод будани  Рўдакиро рад намуда,  дар охири умр кўр карда 
шудани  ўро  таъкид кардаанд. Далели асосиии ин гурўњ ќабл аз 
њама  маълумоти  Ањмад ибни  Алї ибни  Умар Алманинї дар 
шарњи китоби Яминї ва Њамидиддин Абўабдуллоњ Мањмуд ибни  
Умар Наљотии  Нишопурї дар  «Басотинулфузало ва  
раёњинулуќало» мебошад, ки дар ќарни  У111 њ. таълиф шудаанд. 
Ишораи Наљотї «ва ќад самала фї охири умруњу», яъне дар охири 
умр  чашмашро мил кашиданро далел ќарор дода, Саид Нафисї ва 
пайравони ў бо мисолњои зиёд аз ашъори  боќимондаи шоир, ки 
дар онњо  тасвирњои басарї љой доранд, ин андешаро  идома 
доданд. 

 Дар  рўдакишиносии  шўравї андешаи кўр кардани  шоир 
зуд ќабул гардид ва муњаќќиќон саъй менамуданд, ки онро бо 
далелњои тоза  таќвият дињанд. Ин пеш аз њама ба љанбаи  
иљтимоигароии  адабиётшиносии  шўравї бастагї дошт. Зеро кўр 
кардани шоир аз тарафи  њокимон  барои баланд  намудани  

маќоми   иљтимоии ў  далели  ќотеъ мањсуб  мешуд. Аз ин љост, ки 
њатто мардумшиноси  маъруфи шўравї М. Герасимов мањз ба 
њамин хотир саъй  намудааст, ки  фарзияи  кўр  кардани  шоирро  
ба њар  роњу  васила таќвият бахшад. Дар ин роњ ў  њатто ба 
сохтакориву бемантиќињо  роњ додааст,  ки  онњоро  А. Тоњирљонов  
бо далелњои муътамад нишон додааст. 

 Муњаќќиќон  барои  таъйиди  ин  ќазия  сабаби  кўр  
кардани  Рўдакиро  аз  иртиботи ў бо  ќарматиён  донистаанд.  Ин 
масъаларо низ  А. Тоњирљонов  хеле  амиќ  баррасї   намуда, дар 
фасли «Афсонаи ќарматї будани Насри дувум ва наздикони ў. Оё 
Рўдакї ќарматї буд ?» бо далелњои фаровон ба  чунин натиља 
мерасад, ки «Насри дувум, Балъамї ва Рўдакї бо ќарматињо њеч 
муносибате надоштанд. Њикоёти рољеъ ба азли  Насри дувум,  
ќатли  Балъамї ва кўр кардани Рўдакї бо њаќоиќи  таърихї 
мувофиќ нест»7. 

 Яке аз далелњои  нобино  донистани Рўдакї  ишорањои  
Даќиќї,  Фирдавсї  ва Носири Хусрав ба  «шоири тирачашм» 
будани  ўст, ки аксари муњаќќиќон ба он такя кардаанд. Аз љумла  
Даќиќї гуфтааст : 

 
Устод Шањид зинда боястї 
В-он  шоири тирачашми равшанбин.8 

 Њамаи муњаќќиќон  тавсифи тирачашмро ба маънии кўр 
пазируфтаанд. Вале дар забони форсї (тољикї ) «тира» маънии 
тамоман  сиёњро  надорад  ва  муродифи  вожаи  хира мебошад,  ки 
тобиши  маъноии  ниматорикро  медињад. Масалан Фирдавсї 
борњо  калимањои  тираранг, тирафомро ба њамин маъно  истифода  
кардааст: 

                        Њаво  тирафому замин тира гашт, 
                         Ду дида дарун андарун хира гашт. 
                                                      -х- 

Њам андар замон тирагун шуд њаво, 
Ба зер  омад он мурѓи фармонраво. 

 Дар байти зайли Мавлоно Љалолиддини  Балхї низ  тира ба 
маънии хилофи равшан  истифода  шудааст: 

 
               Тирачашмему дар оби равшанем,  
               Мо чу киштињо  ба њам бармезанем.10 

 Дар асарњои Саид  Нафисї,  А. Мирзоев,  Насруллоњ 
Имомї,   Аълохон Афсањзод  ва амсоли  онњо  мисолњои  фаровоне   
оварда шудаанд, ки  кўри модарзод будани  Рўдакиро рад 
менамоянд ва ниёз ба зикри онњо нест. 

 Яке аз  муњимтарину  мўътамадтарин  сарчашмањо дар 
бораи рўзгори Рўдакї ашъори худи  ўст, ки мутаассифона,  
муњаќќиќон ба он камтар  таваљљўњ  кардаанд.  Ќабл аз њама бояд  
гуфт, ки дар ашъори боќимондаи  Рўдакї  ба  кўрии  ў сарењан 
ишора нашудааст. Танњо дар ќитъаи зер таъбири «кўрї кардан» ба 
назар мерасад, ки шоир хитобан ба ровиаш Маљ гуфтааст: 

 
Эй Маљ, кунун ту шеъри ман азбар куну бихон, 
Аз ман дилу  сиголиш,  аз ту тану равон. 
Кўрї кунему бода хўрему бувем хуш, 
Бўса дињем бар ду лабони паривашон.11 
 Аълохон  Афсањзод  таркиби  «кўрї кардан»-ро  ба маънии 

«айш рондан ва худро  ба ѓафлату фароѓат задан ва зиндагиро 
нодида ангоштан» шарњ додаст12. Вале ба назари мо  дар шеъри 
мазкур таркиби  «кўрї  кардан»-ро  ба маънии аслиаш њам 
фањмидан мумкин аст. Зеро дар байти аввал  шоир ба ровї 
мурољиат  намуда,  азбар кардану хондани  шеърњои навашро  
хостааст.  Шеъри мазкур ба эњтимоли ќавї дар давраи пирии  
шоир пас аз  нобино гаштанаш  навишта шудааст.  Шоири  
хушбину  њаётдўст  бо вуљуди  нобиної   хушгузаронии умрро авло 
дониста талќин намудааст. 

 Рўдакї дар ќитъаи дигари  худ,  ки он њам дар давраи  пирї 
гуфта шудааст,  ба шоири  њамзамонаш  Хусравонї,  ки  ўро  барои  
ранг  кардани мўй таъна задаст, чунин љавоб  медињад: 

 
Ман мўйи хешро на аз он мекунам сиёњ, 
То боз  нављавон шаваму нав кунам гуноњ. 
Чун љомањо ба ваќти мусибат сияњ кунанд, 
Ман мўй аз мусибати  пирї кунам сиёњ13. 
 Шеъри мазкур низ далели  биноии шоир  мебошад. Зеро 

шахси нобино аввалан  ба зинати  зоњирї  ва  ранг  кардани  мўй  
машѓул  намешавад  ва ниёз  њам  надорад. Вале шоири њаётдўст аз 
як тараф барои  њифзи зебої ва њусни худододи худ ва аз сўйи 
дигар љињати  мубориза  бар  пирї ба ин кор  даст  задааст.  
Сониян  шоир дар шеъри мазкур танњо аз мусибати  пирї ёд 
кардааст. Агар ў кўри модарзод мебуд ва ё вайро кўр мекарданд, 
њатман  ба он мусибатњо ишора менамуд. 

 Дар ин масъала ба хусус ќасидаи њасбињолии «Шикоят аз 
пирї»- и Рўдакї, ки хушбахтона,  то имрўз  комилан боќї 
мондааст, далели  мўътамад  мебошад. Худи набудани ишорае ба  
кўри модарзод будани шоир дар ин ќасида бењтарин далел аст. 
Рўдакї дар ќасидаи мазкур њам асосан аз пирї шикоят кардааст, 
ки сабаби кўрии ў гаштааст. Агар Рўдакї  кўри  модарзод  мебуд  

ва  ё ўро  кўр  мекарданд, њатман   шикоят аз таќдиру душманон  
мекард. Зеро дар ќасида ба муњимтарин лањзањову  љанбањои њаёту 
шахсияташ амсоли дар љавонї зебову хушандом, сияњмўю 
симдандон, њамеша хушњолу шодон будан, ишќварзињои зиёдаш, 
дорои истеъдоди баланди сухандониву сурудхонї ва мутрибї 
буданаш, сипас соњиби зану фарзанд гаштанаш, хидмат дар 
дарбор, шўњрати ашъораш, робита бо сарватмандон, дарёфти 
атоњои фаровон ва ѓайра  ишора шудааст. Зимнан бояд гуфт, ки  
дарвоќеъ дар ќасида тасвири  шахсият хеле муњим мебошад. Агар 
дар ѓазал  ва навъњои дигари  шеър тасвири олами ботинии инсон 
ба таври кулливу умумї  сурат  гирад, дар ќасида  тасвир бештар 
љанбаи инфиродї дошта,  шахсияти мамдўњ(дар ќасидаи мадњї) ва 
ё шахсияти худи шоир (дар ќасидаи њасбињолї)  таљассум меёбад. 
Аз ин рў  дар ќасидаи мазкур шахсияти шоир ва ќањрамони  
ѓиноии шеър айният доранд. Байти охирин ё маќтаи ќасидаи 
мазкур  њам  далели  ќотее  мебошад,  ки  кўри  модарзод  будани  
шоирро рад  менамояд : 

 
Кунун замона дигар гашту ман дигар гаштам, 
Асо биёр, ки  ваќти  асову  анбон  буд14. 
 Тавре ки маълум аст, њеч кўри  модарзод бидуни  асо  

њаракат карда наметавонад, яъне  олату  ёвари  асосии  кўрон  аз  
ќадимулайём  то  имрўз асо мебошад.  Агар  Рўдакї кўри модазод 
мебуд, дар охири умр  намегуфт,  ки  акнун навбати  ба даст 
гирифтани асо расидааст. Шояд баъзе муњаќќиќон њамон тавре ки 
А. Тоњирљонов нисбат ба калимањои  марбут ба дидану  шунидан  
гуфтааст,  иддао  кунанд,  ки дар байти  мазкур  асо  гирифтан ба 
маънии маљозї истифода  шудааст. Албатта,  асо гирифтан дар 
забони тољикї  маънои маљозии пиру нотавон  шудан,  
хамидаќомат гаштан,  мўњтољ шудан ва њатто азодор шуданро  
медихад. Вале дар байти мазкур калимаи асо ду бор такрор  
шудааст ва асои  аввал, ки бо таъкид зикр ёфтааст, маънии асливу 
воќеиро дорад. 

 Дар  асоси   гуфтањои боло ба чунин  натиља расидан мумкин 
аст, ки биноии Рўдакї дар  њаќиќат  заиф,  яъне тира будааст,  ки 
он ё ба таври модарзодї ва ё бар асари  беморї ба вуљуд  омадааст.  
Табиист, ки  сустиву заифии биної бо мурури замон бештар 
гардида, дар охирњои умри шоир боиси нобино гаштани  ў 
шудааст. 

 Аз рўдакишиносон ба ин  натиља  бори  аввал  А. Мирзоев  
наздик  шуда буд, Ў дуруст ба мушоњида гирифта буд, ки Рўдакї 
заъфи  биної доштааст . Ў  эњтимоли ба бемории  оби марворид  
гирифтор  шудани  шоирро таъкид карда буд, ки комилан табиист 

ва имрўз њам  зиёд ба назар мерасад. Вале, мутаассифона, А. 
Мирзоев ин андешаи худро ба поён  нарасонда, бо далелњо таќвият 
нанамуд ва  баръакс андешаи  Саид Нафисиро љонибдорї  намуда, 
фарзияи  кўр карда шудани  Рўдакиро таъкид кард15. 

 Донишманди дигари тољик  Раззоќ Ѓаффоров  низ  дар  
маќолаи «Оид ба кўри модарзод будан ё набудани Рўдакї»  дар ин 
бора таваќќуф намуда, бо мисолњои зиёд аз ашъори худи шоир 
андешаи  кўри модарзод будани ўро рад менамояд ва кўр карда 
шудани вайро ба шароити таърихиву сиёсии  давраш,  яъне 
љунбиши ќарматия вобаста медонад16. 

 Пас аз сї сол донишманди тољик  Т. Отахонов дар маќолаи 
«Сардафтари мо нобино набуд» аз нав ба ин масъала рўй оварда, 
на танњо кўри модарзод будани шоирро рад мекунад, балки  
баъдан кўр карда нашудани ўро  таъкид месозад17. 

 Соли 1373\1994  китоби  устоди  Донишгоњи  Ањвози  Эрон 
Насруллоњ Имомї «Рўдакї - устоди шоирон»  ба табъ мерасад, ки  
фасли њаштуми он «Биної ё нобиної» ба масъалаи  кўрии  Рўдакї  
бахшида  шудааст. Муаллиф  мисолњои фаровонро аз осори  шоир 
ва  сарчашмањои  таърихиву  адабї мавриди тањлил ќарор дода, ба 
хулосае меояд, ки «Рўдакї ба эњтимоли   ќарин  ба  яќин кўр 
будааст, вале ин кўрї наметавонад модарзодї буда бошад. Ва 
шояд шоир дар бахши  аъзаме аз  умри худ бо заъфи биної рўбарў   
буда ва дар авохири умр  нобино шуда ва шўњрати нобиноии ў дар 
манобеи  пас аз вай ва осори мутааххирон ба њамин сабаб 
будааст»18.  Донишманди дигари эронї  Музаффари Сарбозї низ 
дар фасли  њафтуми асари худ «Рўдакї» нобиноии  шоирро  
мавриди бањс  ќарор дода, ба хулосае меояд, ки ў «дар авохири умр 
дучори  нобиної  гаштааст»19  ва  сабаби кўрии вай бемории  оби 
марворид  мебошад,  ки мил кашидан њам барои  дармони ин 
беморї будааст20. 

 Ба ин тартиб  бањс  дар атрофии  масъалаи  нобиноии  
Рўдакї  хеле тўлонї ва густурда буда, дар марњилаи кунунї бар 
асоси  далелњои ба даст омада метавон ба чунин натиља расид, ки 
бунёдгузори  адабиёти классики  форсу тољик кўри модарзод 
набуда, бар асари   сустиву бемории  басират  њангоми  пирї  
нобино  шудааст.  Аз ин рў њангоми тасвири  симои  шоир  ва ба 
хусус  эљоди  пайкараи  ў  ин нукта бояд ба назар гирифта шавад.  

   ШЕЪРИ  РЎДАКИВОР,  ВАЛЕ  АЗ  РЎДАКЇ  НЕСТ              
 
Устод  Абўабдуллоњ  Рўдакї  аз  пурмањсултарин  шоирони  

олам  буда, ба  ќавли  шоири  асри  Х11  Рашидии  Самарќандї як 
миллиону  сесад  њазор  байт ё  њадди  аќалл  сад  њазор  байт   
офаридааст. Вале, мутаассифона,  аз ин  ганљинаи  бузург 

дурдонањои  хеле  каме  боќї мондаанд. Девон  ё   девонњои  
ашъори  шоир бо  мурури  замон  бар  асари   њамлањои  
харобиовари  аљнабиён  нобуд  гардида, танњо  чанд  порае  аз  
онњо  тавассути  сарчашмањои  гуногун   то  имрўз  расидаанд. Бо  
талошу  љустуљў  ва  кўшишњои   пайгиронаи  донишмандони 
кишварњои  гуногун  таќрибан  1100  байт  аз  ашъори  шоир  
љамъоварї  ва  нашр  шудааст. Вале  азбаски  нусхањои ќадимии  он  
сарчашмањо  њанўз  ба  даст  наомадаанд,  дар  миёни  ашъори  
љамъоваришуда  шеъру  байтњои  машкук  кам  нестанд.  Барои  
људо  кардани  он  шеърњо  низ  муњаќќиќон  корњои  зиёде  анљом  
додаанд. Бо  вуљуди  ин  њанўз  дар  маљмўањои  ашъори  устод   
Рўдакї   байту  шеърњои  шубњаовар  ба  назар  мерасанд,  ки 
шеъри  машњури  «Бихандад  лола  дар  сањро»  аз  љумлаи  онњост. 
Ин шеър дар баъзе  маљмўањои  ашъори Рўдакї, ки дар Тољикистон 
ва Эрон ба табъ расидаанд, љой дода шудааст. Он њамчунин дар  
рўзномаву  маљаллањои Тољикистон борњо њамчун  шеъри  Рўдакї  
чоп шуда, дар байни мардум пањн гаштааст. Онро сарояндаи тољик 
Тўњфа Фозилова бо оњанги дилнишин сурудааст. Имрўзњо  низ  
суруди  мазкурро   сарояндагони  зиёде  бо  оњанги  марѓуб  
месароянд. Суруд   аз ду байти зер иборат аст: 

 
Бихандад лола бар сањро ба сони чењраи Лайло, 
Бигиряд абр бар гардун ба сони дидаи Маљнун. 
Зи оби љўй њар соат њаме бўи гулоб ояд, 
Дар ў шустаст пиндорї нигори ман рухи гулгун. 
 
Шеъри  «Бихандад  лола  дар  сањро»  бори аввал ба номи 

Рўдакї дар асари «Устод Рўдакї»-и С. Айнї ба назар мерасад, ки 
њамчун намунаи барљастаи тасвири табиат зикр мешавад. Ваќте ки 
С. Айнї охири  солњои  30  асри  ХХ  ба   љамъоварии  ашъори  
Рўдакї  машѓул шуд, њолиё  сарчашмањои  зиёде  ба ў дастрас 
набуданд. Дар ин бора ў дар муќаддимаи китоби мазкур 
навиштааст: «ёфтани шеърњои устод Рўдакї аз тафтиши шахсияти 
ў њам душвортар буд. Мо дар ин бора маљбур  шудем,  њар  
байтеро,  ки дар  њар љо бинем, гирем. Бештарини ин байтњо он 
гуна байтњоянд, ки аз ѓазалњо, ќасидањо, ќитъањо ва достонњои 
устод бесарубун шуда (бе аввалу охир) мондаанд»1.   «Бихандад  
лола  дар  сањро» низ аз љумлаи њамин гуна шеърњо буд. Ин шеър, 
ки дар њаќиќат хеле соддаву хушоњанг аст, дар  байни  мардуми  
тољик  шўњрат  пайдо  кард. Аз љумла, Р. Амонов дар зимни 
маќолае шеъри мазкурро  оварда,  навиштааст: «Њусни табиии 
Панљрўдро тамошо мекардему беихтиёр мисраъњои љонбахши 
устод Рўдакї ба хотир мерасид».2  Шеъри мазкур сипас  дар 

маљмўаи «Рўдакї. Шеърњо» (муратибон У. Каримов, С. Саъдиев), 
«1000 мисраи Рўдакї» (мураттиб  Р. Њодизода), «Девони Рўдакї» 
(мураттиб Манучењри  Донишпажўњ) ва ѓ. ба табъ расидааст. 

Дар маљмўањои тањия кардаи Саъид Нафисї, А. Мирзоев ва 
Д. Комиссаров  шеъри  «Бихандад  лола  дар  сањро» ба назар 
намерасад. Саид Нафисї унвони шеърњои Ќатронро, ки ба Рўдакї  
нисбат медоданд,  зикр намуда, таъкид мекунад, ки «њељ як аз ин 41 
ќасида, ќитъа ва таѓаззул, ки аз ашъори Ќатрон ба Рўдакї  нисбат  
додаанд, аз сухани Рўдакї нест, ќатъан аз Ќатрон аст».3 Зимнан 
бояд  ёдовар шуд, ки масъалаи муносибати  Ќатрон  бо Рўдакї ва 
тахлиту омехтагии ашъори онњо њарчанд дер боз таваљљўњи 
муњаќќиќонро љалб менамояд, вале то њол њал нашудааст ва ниёз 
ба баррасии амиќтар дорад. Бори авввал дар  ин  бобат муаллифи  
«Тазкираи майхона» Њасани Розї ибни Лутфуллоњи Тењронї бањс 
карда, сабаби омехтагии ашъори онњоро дар  шабоњати  номњои  
мамдўњонашон  донистааст. Сипас рољеъ ба ин масъала муаллифи 
тазкираи «Маљмаъулфусањо» Ризоќулихони Њидоят, ховаршиноси 
англис Денисон Росс, устод  Саъид Нафисї ва А. Мирзоев  дахл 
намуда, изњори назар  кардаанд. Онњо ба субут расондаанд, ки 
омезиши ашъори Рўдакї  ва Ќатрон аз «Фарњанги Љањонгирї» 
шурўъ шуда, бештар  дар асарњое ба назар мерасад, ки дар 
Њиндустон навишта шудаанд. Дар натиљаи талошу љустуљўйњои 
зиёд ба онњо  муяссар гардид, ки њатталимкон ашъори ин ду 
шоирро муаян намоянд. Аз љумла Саид Нафисї  ба 44 шеъре, ки 
дар маљмўањои ашъори Рўдакї мављуданд, ишора намуда, ба 
Ќатрон тааллуќ доштани  онњоро таъкид кардааст.Яке аз он 
шеърњо «Бихандад  лола  дар сањро» мебошад, ки ба шумораву 
сањфаи он ишора шудааст.  

Љустуљўйњо  нишон  доданд, ки дар њаќиќат «Бихандад  лола  
дар  сањро»  порае  аз  њамон  шеърњоянд,  ки  мутааллиќ ба Ќатрон 
мебошанд. Дар девони Ќатрон ќасидае мављуд аст, ки ба мадњи 
Амир Абулфатњ бахшида шуда, аз 35 байт иборат аст ва бо матлаи 
зер оѓоз меёбад: 

 
Мањи найсон шабехун кард чун бар он мањи конун, 
Ки гардун гашт аз ў пургарду њомун гашт аз ў пурхун 
. 
Байти њаштуми ин ќасида чунин аст: 
 
Бихандад лола дар сањро ба сони чењраи Лайло, 
Бигиряд абр бар гардун ба сони дидаи Маљнун 
. 
Байти дањуми ќасидаи мазкур ин аст: 

Зи оби љўй њар соат њаме бўи гулоб ояд, 
Дар ў шустаст пиндорї нигори ман рухи гулгун 
. 
Тавре  ки  мебинем,  шеъри «Бихандад  лола  дар  сањро» аз ду 

байти мазкури ќасидаи Ќатрон таркиб ёфтааст. Ба эњтимоли ќавї 
байтњои мазкур бо содагиву таровати худ таваљљўњї хонандаеро 
љалб намудаанд  ва  ў  онњоро  шояд дар баёзе ба номи Рўдакї  сабт 
намудааст,  ки  мавриди  истифодаи  устод  С. Айнї  ќарор 
гирифтааст.   

                   Фирдавсї – шоири  асри  Х 
  «Шоњнома»-и Абулќосим Фирдавсї шоњкори адабиест, ки 

дар муддати хеле тўлонї-беш аз сиву панљ сол иншо шудааст. 
Фирдавсї замоне ба навиштани њамоса шурўъ кард, ки давлати 
пуриќтидори Сомониён рушди сареъи худро ќатъ намуда, даврони 
ошуфтагиву таназзулро ба сар мебурд. Аз љумла, сипоњи туркон 
дар умури давлатдорї асари зиёд расонда, бо кўшиши Алптегин 
дар Ѓазнин пояњои давлати ояндаи туркони ѓазнавї гузошта 
мешуд. Ин вазъи ногувор барои амнияти ватан Фирдавсиро водор 
намуд, ки ба иншои «Шоњнома» пардозад, то бо эњёи гузаштаи 
пурифтихор эњсоси худшиносии миллии эрониёнро аз хомўш 
шудан боздорад,  яъне ў саъй мекард, ки машъали афрўхтаи 
Исмоили Сомонї ва Наср ибни Ањмад хомўш нагардад. Вале ваќте  
ки «Шоњнома» ба  анљом расид, давлати Сомониён таназзул карда, 
аз тарафи Ќарохониён ва Ѓазнавиён барканор гардид. Чунон ки аз 
байти зери Фирдавсї бармеояд, ў таълифи «Шоњнома»-ро соли 400 
њ. ба поён расондааст: 

          Зи њиљрат шуда панљ њаштод бор, 
          Ки гуфтам ман ин номаи шоњвор. 
    Ба сабаби нооромии замон ва набудани шахси сазовори ин 

шоњасар ў муддати зиёде онро нигоњ медорад: 

          Суханро нигањ доштам соли бист 
          Бад-он то сазовори ин ганљ кист. 
     Нињоят шояд таваљљўњи зиёди Султон Мањмудро ба 

шоирон ва саховатмандии  ўро  нисбат ба онњо мушоњида карда 
Фирдавсї ба достон ситоиши султонро илова мекунад ва онро ба ў 
пешкаш месозад. 

      Аз ин љост, ки дар хусуси мансубияти Фирдавсиву 
«Шоњнома»-и ў ба ин ё он давраи адабї миёни муњаќќиќон 
ихтилофи назар мављуд аст. Аксари муњаќќиќон чун Њермон Эте, 
Эдуард Браун, Шиблии Нўъмонї, Бадеъуззамон Фурўзонфар, Ризо 
Доии Љавод, Ризозода Шафаќ, Абулњусайни Зарринкўб, Муњаммад 
Љаъфари Мањљуб, Абдулѓанї Мирзоев, И. С. Брагинский ва 
амсоли онњо «Шоњнома»-и Фирдавсиро офаридаи ањди Ѓазнавиён 
донистаанд. Маншаи ин андеша шояд аввалан тазкираи 
«Лубобулалбоб»-и Муњаммад Авфї бошад, ки дар он рољеъ ба 
Фирдавсї дар боби «Зикри шуарои Оли Носир» сухан рафтааст. 
Вале маълум мегардад, ки Муњаммад Авфї бештар поёни умри 
шоирро дар назар доштааст ва аз њамин назар Кисоии Марвазї, 
Бањромии Сарахсї, Робиаи Балхиро низ, ки аз шуарои ќарни Х  ё 
ањди Сомониён мебошанд, ба ин давра шомил кардааст1. 

 Сониян ба Султон Мањмуд пешкаш шудани «Шоњнома» 
онро зоњиран чун падидаи замони Ѓазнавиён ба љилва меорад. 
Аммо чунон ки зикр шуд, «Шоњнома» дар ањди Сомониён дар 
охири асри  Х  ба  поён расида буд ва аз офаридањои Фирдавсї дар 
ањди Ѓазнавиён ба љуз чанд байти дар мадњу њаљви Султон Мањмуд 
гуфтаи ў чизи дигаре боќї намондааст. 

Забењуллоњ Сафо адабиёти асри Х ва нимаи авали асри Х1-ро 
њамчун як давраи адабї мавриди баррасї ќарор дода, Фирдавсиро 
дар радифи Унсуриву Фаррухї ва Манучењрї гузоштааст. Ба 
назари мо адабиёти нимаи аввали асри Х1 њарчанд идомаи 
адабиёти ањди сомонист, вале чунон ки баъдтар хоњем дид, пас аз 
шикасти давлати Сомониён дар адабиёт  њам ба хусус дар мавзўот, 
њадафњои асосї ва рўњияи он тањаввулу таѓйироти љиддї ба вуљуд 
омад, ки боиси аз њам људо шудани ин ду давра гаштааст. Бинобар 
ин «Шоњнома»-и Фирдавсиро ба њељ ваљњ наметавон падидаи 
адабиёти ањди Ѓазнавиён донист. 

         Яке аз аввалин донишмандоне, ки масъалаи мазкурро 
дуруст дарк кардаанд, устод Садриддин Айнї буд. Ў дар рисолаи 
«Дар бораи Фирдавсї ва «Шоњнома»-и ў навиштааст: «Чунончи 
устод Абулњасан Рўдакии бухороии машњур, Даќиќї, Муродї ва 
дигарњо мањсули њамин давра (ањди Сомониён – М.М. ) буданд,  
инчунин Фирдавсї њам яке аз симоњои намоёни њамон давра аст»2.  

 Донишмандоне чун Ян Рипка, Муњаммаднурї Усмонов, 
Холиќ Мирзозода ин андешаро таќвият дода, Фирдавсиро 
намояндаи бузурги адабиёти ањди сомонї донистаанд. Аз љумла, 
Муњаммаднурї Усмонов навиштааст: «Достони Фирдавсї ба 
таќозои шароити таърихие, ки давлати Сомониён дар асри  Х  ба 
вуљуд оварда буд, падид омадааст»3. 

 Барои он ки њаќиќати масъала равшан гардад ва дар 
мансубияти Фирдавсї ба ањди Сомониён шубњае боќї намонад, 
муносибати шоирони асри Х1, яъне замони Ѓазнавиёнро ба 
Фирдавсї ва «Шоњнома»-и ў ба таври иљмолї баррасї мекунем. 
Ин љо рољеъ ба ривоятњои зиёде, ки дар бораи муносибатњои 
шахсии Султон Мањмуд ва Фирдавсї дар тазкирањо сабт аст ва 
ѓалат будани аксари онњоро муњаќќиќон, аз љумла Садриддин 
Айнї дар рисолаи мазкур нишон додаанд, таваќќуф намекунем ва 
танњо ин нуктаро ёдовар мешавем, ки мусалламан «Шоњнома»-и 
Фидавсї ба Султон Мањмуд писанд наомадааст ва мавриди 
ќадршиносии ў ќарор нагирифтааст. Чунин муносибатро дар 
робитаи шоирони ќарни XI  бо «Шоњнома» њам метавон мушоњида 
кард. Шоирони ањди Ѓазнавиён чун Унсурї, Фаррухї, Манучењрї, 
Асљадї њар гоњ сухан аз футуњоту корнамоињои мамдўњ равад, ба 
ситоиши муболиѓаомез пардохта, њамеша ўро аз ќањрамонони 
«Шоњнома» бартар медонанд. Њоло мо чанд намунаро фаќат аз 
осори яке аз намояндагони адабиёти ин давра Фаррухии Систонї, 
ки девони ў таќрибан ба таври комил боќї мондааст, наќл 
мекунем. Аз љумла Фаррухї дар ќасидае лашкаркашии Султон 
Мањмудро њангоми фатњи Хоразм тавсиф намуда, ўро аз 
бузургтарин ќањрамонони «Шоњнома»  Рустам ва шоњи машњур 
Њушанг ба маротиб афзал мешуморад: 

 
 Эй ба лашкаршиканї бештар аз сад Рустам, 
 Эй ба њушёрдилї бештар аз сад Њушанг, 
 Бежан ар бастаи ту будї, раста нашудї 
 Ба њиял сохтани Рустами нев аз Аржанг. 
 
 Дар ќасидаи дигари шоир, ки он њам ба мадњи Султон 

Мањмуд бахшида шудааст, «Шоњнома» саросар иборат аз 
афсонањои дурўѓ дониста шудааст: 

 
 Гуфто: «Чун ў дигар ба љањон њељ шањ бувад?» 
 Гуфтам: «Зи ман мапурс, ба «Шањнома» кун нигоњ». 
 Гуфто, ки «Шањнома» дурўѓ аст сарбасар, 
 Гуфтам: «Ту рост гиру дурўѓ аз миён бикоњ»4. 

 Чунонки њувайдост, Фаррухї низ ба таќозои майлу хоњиши 
мамадўњаш Султон Мањмуд моњият ва арзиши баланди 
ватандўстии «Шоњнома» ва ањдофи олии Фирдавсиро нодида 
гирифтааст. Байтњои мазкур ривояти зерро, ки дар «Таърихи 
Систон» дарљ шудааст, ба хотир меорад: «Ва њадиси Рустам бар он 
љумла аст, ки Абулќосим Фирдавсї «Шоњнома» ба шеър кард ва 
бар номи Султон Мањмуд кард ва чандин рўз њаме бархонд. 

 Мањмуд гуфт: «Њама «Шоњнома» худ њељ нест, магар 
њадиси Рустам ва андар сипоњи ман њазор мард чун Рустам њаст». 

 Булќосим гуфт: «Зиндагонии худованд дароз бод! Надонам 
андар сипоњи ту чанд мард чун Рустам бошад. Аммо ин донам, ки 
худои хештанро њељ банда чун Рустам дигар наёфарид». Ин бигуфт 
ва замин бўса карду бирафт»5. 

 Дар зимни мадњи бародари Султон Мањмуд сипањсолор 
Амир Юсуф ва писараш Султон Масъуд низ беэътиноии Фаррухї 
ба ќањрамони «Шоњнома» мушоњида мешавад: 

 
 Сафдар чун ту набуд Рустам ё Сом, 
 Мењтар аз ту набуд Љам ё Нузар. 
                                      *** 
 Зи мардум он чи ту кардї њаме ба андак сол 
 Ба солњои фаровон накард Рустами Зар. 
                                   *** 
            Махон ќиссаи Рустами Зовулиро 
            Аз ин пас дигар, к-он њадисест мункар6. 
 
 Чунин ситоишњои пурмуболиѓа ва беэътиної ба 

«Шоњнома» ва ќањрамононаш дар ќасоиди Фаррухї ва 
муосиронаш хеле фаровон аст, ки бешубња аз  сиёсати давлати 
Ѓазнавиён ва муносибати шоњони ѓазнавї ба «Шоњнома» маншаъ 
мегирад. Тавре ки баррасињо нишон медињанд, амирони сомонї 
сиёсати диниву ватандўстї ва ифтихори миллиро бо њам пайваста 
баробари тарѓиби дини ислом ба барангехтани эњсоси ватандўстии 
мардум низ таваљљўњи зиёд зоњир менамуданд. Вале Ѓазнавиён 
сиёсати диниро шиору ниќоби худ ќарор дода, ба футўњоту 
ѓоратгарии кишварњои њамсоя мепардохтанд. Њарчанд онњо худро 
зоњиран  пайрави  Сомониён  вонамуд  карда,  шоиронро  ба 
дарбор љамъ оварданд, вале њадафи онњо дигар буд. Барои шоњони 
ѓазнавї на андешањои ватандўстиву ифтихори миллї, балки мадњу 
ситоиши корнамоињо ва футуњоташон муњим буд. Аз ин љост, ки 
«Шоњнома» ба њадафњои онњо ба њељ ваљњ созгор набуд ва сабаби 
ќадр нашудани он њам дар њамин аст. Ин сиёсати Ѓазнавиёнро 
шоирони дарбор хуб дарк карда буданд, аз ин љост, ки «Шоњнома» 

ва ќањрамонони онро паст мезаданд. Вале баъзе муњаќќиќон 
омилњои дигарро сабаби пазируфта нашудани «Шоњнома» нишон 
додаанд. Аз љумла, Абдулњусайни Зарринкўб дар бораи Султон 
Мањмуд сухан ронда, соњибзавќу шеърдўст будан ва махсусан 
тамоили зиёди диниву мазњабї доштани ўро таъкид намуда, сабаби 
муносибати  нохуши  султонро ба шоир дар њамин замина дониста 
навиштааст: «Чунонки  иллати  адами илтифоти ў ба «Шоњнома»  
зоњиран  иттињоми  Фирдавсї ба рафзу иштимоли китоби ў бар 
корномаи маљус бояд буда бошад»7.  

 Вале ба назари мо њам шеърдўстї ва њам динпарастии 
Султон Мањмуд љанбаи тазоњурї дошта, дар зери ниќоби онњо 
ѓаразњои сиёсї нуњуфтааст. Далелњои зиёде мављуданд, ки сусту 
заиф будани эътиќоди динии ўро нишон медињанд, ки ба ин 
Абдулњусайни Заринкўб њам иќрор аст ва «динро василаи аѓрози 
дунявї»  сохтани ўро таъйид кардааст. 

 Тавре ки маълум аст, Султон Мањмуд барои пойдории 
давлати худ ва ба даст овардани сарват роњи футуњи  кишварњои 
њамсоя, аз љумла, Њиндустонро, ки яке аз ѓанитарин кишварњои 
Шарќ мањсуб мешуд, пеш гирифт ва дар ин љода мисли 
гузаштагони худ Алптегину Сабуктегин сиёсати диниву мазњабии 
ѓазавотро ниќоб ќарор дода, ба лаќаби ѓозї њам машњур гашт. Ў 
бо ин бањона тавонист њамчунин гурўњи калони одамони бекору 
хонахаробшударо, ки дар њар маврид омодаи исён буданд, ба 
ѓазавот љалб намояд ва ё мухолифони зиёди худро аз байн барад. 
Бинобар ин таваљљўњи Султон Мањмуд ба дину мазњаб натиљаи 
«завќи мазњабї»-и ў набудааст. Сиёсати пешгирифтаи Султон 
Мањмуд њарчанд аз тарафи шоирони дарбораш бо њар васила 
рўйпўш ва ситоиш мешуд, вале моњияти ѓоратгаронаи он њанўз дар 
њамон аср ошкор шуда буд ва аз љумла Носири Хусрав дар хусуси 
сиёсати риёкоронаи динии Мањмуд навиштааст: 

 
 Он ки ба њиндувон буд, яъне ки ѓозиям, 
 Аз бањри бадрагон, на зи бањри ѓазо шудаст. 
 
 Ин њама гувоњ бар он аст, ки ба Султон Мањмуд на 

матолиби мазњабии «Шоњнома», ки маќоме  надорад, балки пеш аз 
њама андешањои ватандўстї, ифтихор ба гузаштаи дурахшони 
тамаддуни Эрон, эњёи Аљам («Аљам зинда кардам бад-ин порсї»), 
ки комилан бо сиёсати давлати Сомониён созгор буданд, писанд 
наёмадаанд8 Аз ин љост, ки ин шоњкори бузурги назм, ки 
маъруфтарин шоирони оламро мафтун кардааст, мавриди ќабули 
шоирони дарбори Султон Мањмуди туркнажод  ќарор  нагирифт. 
Бинобар ин «Шоњнома»-и Фирдавсиро њам аз лињози таърихи 

таълиф, њам аз нигоњи мавзўъу мундариља ва муњимтар аз њама аз 
назари рўњияву мароми ватандўстиаш наметавон ба адабиёти ањди 
Ѓазнавиён ё  ќарни XI мансуб донист. Ин шоњасар воќеан аз њар 
лињоз ба адабиёти давраи Сомониён ќаробату вањдат дошта, як 
љузъи таркибии он мебошад ва бояд шоњкори асри X арзёбї шавад. 

Њикмату тарбият дар «Шоњнома»-и Фирдавсї 
 
Абулќосим Фирдавсї дар аксари манбаъњои таърихиву адабї ба унвони 

«њаким» ёд шудааст ва имрўз њам муњаќќиќон бидуни шубњае ин унвонро ба 
шоири бузург арзандаву шоиста медонанд. Баъзе муњаќќиќон њатто саъй 
кардаанд, ки бо далелњо мутобиќати унвони мазкурро ба шоири бузург ба субут 
расонанд. Аз љумла донишманди покистонї Мумтоз Ѓафур унвони њакимро 
нисбат ба Фирдавсї ба маънии файласуф ва муаллими ахлоќ ба кор бурдааст.1 

Донишманди эронї Ризо Мустафавї дар маќолаи «Чаро ба Фирдавсї 
лаќаби «њаким» додаанд?» дар ин бобат амиќтар бањс намуда, аввалан 
тавсифњои ситоишомези фаровонеро, ки дар манбаъњои таърихиву адабї ба 
Фирдавсї додаанд, љамъ оварда, сипас мисолњои зиёдеро аз осори гузаштагон ва 
муосирон меорад, ки аз ў ба унвони «њаким» ёд карданд. 

Ризо Мустафавї сипас шарњи вожаи «њаким»-ро дар фарњангњо ва худи 
Шоњнома љустуљў намуда, дар охир ба чунин хулоса меояд: «Бо таваљљўњ ба 
шавоњид ва далоили ёдшуда чунин истинбот мегардад, ки «њаким» чи аз назари 

корбурди он дар худи Шоњнома  барои дигарон ва чи аз љињати истеъмоли 
Фирдавсї барои худаш маънои воњиде дорад ва ба њамон маънии ёдшуда барои 
ду мавриди охир (маънии шумораи 3) аст ва њаким бо ин маънии пурмаѓзу 
мўњтаво ба баъзе дигар аз шоирон њам (ба њаќ ё ноњаќ) дода шуда, дар њоле ки 
онон низ асари мустаќиле дар илми њикмат надоштанд».2 

Яъне ба аќидаи муаллифи маќола унвони њаким нисбат ба Фирдавсї ба 
маънии «доно, хирадманд, фарзона, хирадпажўњ, росту дурустгуфтору кирдор ва 
кунандаи корњои сазовор»3 истифода шудааст, ки дар ин шакке нест. Вале 
мутаассифона, муаллиф ба таври возењу даќиќ ба суоли унвони маќолааш посух 
надода, дар охир таъкид мекунад, ки њарчанд дар Шоњномае байтњое мављуданд, 
ки «мафоњими марбут ба илми њикматро дар бар дорад… ўро дар радифи 
њакимоне њамчун Мулло Садро ва Ибни Сино ва Хоља Насир ва Форобї ва 
дигарон»4 мањсуб намедорад. 

Дуруст аст, ки Фирдавсї мисли Ибни Синову Форобї файласуф набуд ва 
рисолањои илмии фалсафї нанавиштааст. Вале ў аз илми фалсафа, бахусус 
њикмати амалї огоњии комил дошт ва Шоњнома ганљинаи афкори фалсафї ва 
панду мавъиза њам њаст, ки ба ин донишмандони зиёде ишора кардаанд. Аз 
љумла донишманди Афѓонистон Восифи Бохтарї дар маќолааш «Фирдавсї дар 
ќаламрави фалсафа» чанде аз андешањои амиќи фалсафии ўќро мавриди тањлил 
ќарор додааст. 

Тавре ки муњаќќиќон ба субут расондаанд, Фирдавсї на танњо аз фалсафа, 
балки аз равоншиносї, нуљум, фиќњи исломї ва дигар илмњои замона ба хубї 
огоњ будааст. Дар ин бора Ѓуломалии Афрўз фармудааст: «Агарчи Фирдавсї 
равоншинос ба маънои ахасси он набудааст, аммо ба хубї ба ќавонини њоким 
бар нафсонияти инсон, боварњои омма ва низоми арзишии љомеа огоњ буда ва 
њамонанди як љомеашиноси њозиќу равоншиноси огоњ ва муаллими дилсўз бо 
илњом аз равишњои тарбиятии Ќуръони карим ба мевањои мустаќим ва 
ѓайримустаќим, бо андарзњои њакимона ва ишороту тамсилњои мутафаккирона 
ба тањзиби ахлоќ, худсозї, хударзишмандї ва иззати нафс, таќвияти ирода ва 
шуљоати ахлоќии љомеа пардохтааст».5 

Бинобар ин ба натиљае омадан мумкин аст, ки њаким дар унвони 
Фирдавсї пеш аз њама, ба маънии васеъи донишманд ба кор рафтааст. 
Донишманде, ки аз илмњои гуногуни замон, бахусус фалсафа, фиќњ ва њикмати 
амалї ба хубї огањ аст. 

Тавре ки зикр шуд, рољеъ ба афкори фалсафии Фирдавсї муњаќќиќони 
зиёде изњори назар кардаанд. Аз љумла дар рисолањои М. Раљабов, Боќири 
Парњом, Саиди Њамидиён, Муртазо Соќибфар ва амсоли инњо андешањои 
фалсафї ва махсусан иљтимоиву сиёсии шоир мавриди баррасї ќарор 
гирифтаанд. Бинобар ин мо ба таќозои мавзўи маќола асосан перомуни њикмати 
амалї дар Шоњнома таваќќуф менамоем. 

Дар бораи мафњуми њикмат ва анвоъу аќсоми он дар манобеъ 
донишманди эронї Зиёуддини Саљљодї дар маќолаи «Њаким Абулќосим 
Фирдавсї» бањс намуда, ба сабабњои њаким унвон гирифтани шоир ишора 
кардааст: «Њол агар ба диќќати тамом дар Шоњнома бингарем, Фирдавсиро 
соњиби њамаи ин фазоил (яъне њикмат, шуљоат, иффат, адолат ва амсоли инњо – 
М.М.) ва ороста ба њикмат мебинем, ки асари љовидонии ў њам њамин њикматњо 
ва суханони њакимонаро дар бар дорад ва ба хонандаи даќиќу нуктасанљ ироа 
медињад».6 

Сипас дар маќола чанд намуна аз абёти њакимонаи шоир дар мавзўъњои 
мухталифи ахлоќї бидуни тањлилу таљзияи муфассал наќл мешавад. 

Манучењри Муртазавї доираи њикмати Фирдавсиро дар Шоњнома мањдуд 
намуда, фаќат аз тасвири муборизаи неку бад ва чанд мавзўи дигар иборат 

медонад: «Асоси њикмати Фирдавсї дар муборизаи хайру шарр маротиби 
хаёлангези саъю кўшиш ва диловарию пањлавонии инсон дар зери фишору 
таъсири муњити таќдиру сарнавиштї ва нопойдории умру давлату бахт ва 
бесаранљомии умури љањон хулоса мешавад». 

Саљљоди Чўбина низ Шоњномаро «маљмўан њикматномае манзум» 
дониста, масъалањои гуногуни ахлоќиро аксаран дар муќоиса бо оёти Ќуръони 
маљид ва њадисњои набавї мавриди баррасї ќарор додааст. Масалан, рољеъ ба 
пайдоиши моњияти инсон байтњои зерини Шоњнома оварда мешавад: 

 
Чу з-ин бигзарї, мардум омад падид, 
Шуд ин бандњоро саросар калид. 
Сараш рост баршуд чу сарви баланд, 
Ба гуфтори хубу хирад корманд. 
Пазирандаи њушу рою хирад, 
Мар ўро даду дом фармон барад. 
 
Муњаќќиќ абёти мазкурро илњомгирифта «аз китоби худо ва 

суннат»7дониста, аз сурањои Баќар, Алаќ, Инсон, Исуро, Љосия ва аз њадиси 
Имом Љаъфари Содиќ (а) далелњо меорад. Аз љумла ояи зерини сураи Инсон 
наќл мегардад: «Мо одамизодагонро гиромї доштем ва онњоро дар хушкиву 
дарё (бар маркабњои роњвор) њамл кардем ва аз анвои рўзињои покиза ба онон 
рўзї додем ва онњоро бар бисёре аз мављудоте, ки халќ кардаем, бартарї 
бахшидем». 

Китоби Саљљоди Чўбина дарвоќеъ аз аввалин шарњњои муфассал рољеъ ба 
њикмати Фирдавсї мебошад, вале он њам комил набуда, дар он њикматњои 
шоиру мутафаккири бузург фаќат аз дидгоњи љањонбинии тавњидї мавриди 
баррасї ќарор дода шудааст. Њол он ки доираи њикмати Фирдавсї хеле васеъ 
буда, аз манбаъњои мухталиф маншаъ мегирад ва љанбањои гуногун дорад, ки ба 
онњо муњаќќиќони дигар ишора кардаанд. 

Ќабл аз он ки ба баррасии њикматњои Фирдавсї пардозем, лозим аст як 
нуктаро равшан намоем. Баъзе донишмандон баёни андешањои ахлоќї ва панду 
њикматро барои адабиёт, бахусус шеър комилан нољоиз медонанд. Аз љумла 
донишманди маъруфи Эрон Алии Даштї дар ин бора навиштааст: «Мегўянд 
шоир бояд воиз ва мураббии ахлоќ бошад. Шоир агар панд дињад ва дарси 
ахлоќ дињад, дигар шоир нест, балки воизест, ки мувоазаро дар либоси назм 
даровардааст. 

Иршоди мардум ба макорими ахлоќ ва нањйи онон аз разоилу зиштињо 
кори писандида ва хубест. Вале ин кор аз вазоифи уламои ахлоќ ва мураббиёни 
иљтимоъ аст. Агар шеър василаи нашри фазоил бошад, дигар шеър нест, балки 
дастурњоест дар њулияи назм ва шояд ба њамин восита муассиртар буда, дар 
азњон бењтар нуфуз кунад. Аммо набояд фаромўш кард, ки онњо дигар назманд, 
на шеър».8 

Дуруст аст, ки бо манзум кардани дастурњои ахлоќї њанўз асари бадеї, 
яъне шеър ба вуљуд оварда намешавад ва дар асарњои пешин рисолањои манзуми 
ахлоќї амсоли Пандномаи Бузургмењр, Зафарнома, Роњат-ул-инсон кам 
набуданд. Вале ин ба њељ ваљњ маънои онро надорад, ки ахлоќро комилан аз 
адабиёт људо карда, баёни масоили ахлоќї фаќат вазифаи уламои ахлоќ дониста 
шавад. 

Тавре ки маълум аст, њадафи адабиёт њам, пеш аз њама, тасвири инсон, 
эњсосу андеша, омолу ормон, рўзгору рафтори ўст. Адибони бузурги њамаи 
халќњову њама замонњо саъй кардаанд, ки бо сори худ барои ташаккули инсон, 
пешрафту рушди маънавии он сањме гузоранд. Аз ин љо пай бурдан душвор нест, 

ки њадафи адабиёт ва адибон низ бо ањдофи донишмандону мураббиён таќрибан 
яксон аст. Фаќат тарзу василаи амали онњо тафовут дорад. Агар файласуфону 
муаллимони ахлоќ бо рисолањои илмї тавассути афкору андешањои мантиќї 
матлабро баён кунанд, адибон њамон њадафро бо тасвири бадеї, сувари хаёл, 
эњсосоти рангину муассир ифода менамоянд. Ба иборати дигар, њадафи 
донишманду адиб таќрибан як буда, тарзи ироаи он фарќ мекунад. Масалан, 
донишманди соњаи ахлоќ бо наќли мисолњо аз зиндагї ва нишон додани 
манфиати дўстї зарурати онро дар њаёти инсон таъкид мекунад ва одамонро ба 
тањкиму тарвиљи дўстї даъват менамояд. 

Њамин матлабро Рўдакї бо тасвири эњсоси гуворои шодмонї аз дидори 
дўст хеле таъсирбахш баён кардааст: 

 
Њељ шодї нест андар ин љањон 
Бартар аз дидори рўи дўстон. 
 
Абўшакури Балхї њам зарурати дўсту дўстиро барои инсон тавассути 

монанд кардани дўст ба сипар, ки эминдорандаи инсон аз хатар аст, таъкид 
намудааст: 

 
Бувад дўст мар дўстро чун сипар, 
Бењ аз дўст мардум кї бошад дигар? 
 
Вале Њофиз матлаби фавќро бо истиораи дарахти дўстї ва монанд 

кардани дўстї ба дарахти пурсамар баён кардааст: 
 
Дарахти дўстї биншон, ки коми дил ба бор орад, 
Нињоли душманї баркан, ки ранљи бешумор орад. 
 
Тавре ки мебинем, дар мисолњои наќшуда ва абёти њамонанди онњо, ки 

дар осори њар шоир метавон пайдо кард, масъалаи асосї панд додан ба одамон 
аст, ки дўстиро пос доранд ё ба таъбири донишмандон тарбияи эњсоси дўстї 
мебошад. Бинобар ин панду насињати инсонро вазифаи адиб надонистани баъзе 
муњаќќиќон ва аз адабиёти бадеї хориљ кардани панду андарз на танњо дуруст 
нест, балки нодида гирифтани њадафи аслии адабиёт аст.9 

Дарвоќеъ агар масъалањои ахлоќиву маънавиро аз адабиёти бадеї људо 
созем, дар он сурат арсаи адабиёти љањониро бояд аз як зумра адибони бузург 
амсоли Лукретсию Вергилий, Фирдавсию Саъдї, Толстою Ламартин холї кард. 
Чунон ки адабиётшиноси рус И. Кузмичев таъкид кардааст, осори нависандаи 
бузурги рус Лев Толстойро бе масоили ахлоќї наметавон тасаввур кард: 
«Мусаллам аст, ки хеле аљиб мебуд, агар адабиётшиносони мо мазмунњои 
ахлоќиро дар осори Толстой ба эътибор нагиранд. Ин имконнопазир аст, зеро 
ахлоќ рўњи диалектикаи бадеии ўро ташкил медињад».10 

Нодида гирифтани масъалањои ахлоќї дар Шоњномаи Фирдавсї, ки 
ќисмати умдаи онро фаро гирифтааст ва абёти пандомез таќрибан дар њар 
сањифаи он ба назар мерасад, арзиши баланди маънавии асарро коњиш дода, 
онро ба як ќолаби берўњ табдил хоњад намуд. Зеро чунон ки Муњаммад Амини 
Риёњї дуруст фармудааст: «Шоњнома ганљинаи хирад ва доноист. Саросари 
Шоњнома дарси инсоният ва ахлоќ ва фазилат аст».11 

Бесабаб нест, ки аз абёти панду насињатии Шоњнома чандин маљмўањои 
људогона мураттаб шудаанд. Тањќиќи њамаљонибаи њамаи масъалањои ахлоќї ва 
њикмати амалии Шоњномаи Фирдавсї дар як маќола аз имкон берун аст. Аз ин 

рў мо бо баррасии чанде аз муњимтарин андешањои ахлоќии Фирдавсї иктифо 
менамоем. 

Ќабл аз он ки ба баррасии масъалањои ахлоќиву њикмат шурўъ намоем, 
зарур аст, назаре ба андешањои Фирдавсї дар бораи сарчашмаи ахлоќи неку бад 
ва наќши тарбият дар ташаккули ин хислатњо андохта шавад. 

То љое, ки мо хабар дорем, ин масъала њанўз дар илми љањонї ба таври 
амиќ мавриди баррасї ќарор нагирифтааст ва донишмандон дар ин хусус ба 
хулосаи муайяне наомадаанд. Муњаќќиќи рус И. Кузмичев дар ин бора 
навиштааст: «Масъалаи таъсири ирсият ва муњит ба ташаккули ахлоќ аз љумлаи 
душвортарину аљибтарин масоил буда, то ин дам мавзўи бањсњои тезутунд аст. 
Илми муосир на танњо ирсиятро дар ташаккули хусусиятњои равониву маънавї 
инкор намекунад, балки онро чун ќонуни таѓйирнопазиру аслї эътироф 
менамояд».12 

Донишмандони тољику эронї ба ин масъала таваљљўњи хосе зоњир 
накардаанд ва онро мавриди тањќиќи амиќу њарљониба ќарор надодаанд. Њатто 
дар рисолаи «Аз таърихи афкори педагогии халќи тољик»-и М. Орифї, ки бояд 
масъалаи мазкур тањќиќ мешуд, фаќат дар зимни шарњи афкори ахлоќии Љомї 
бо ин ишора ќаноат шудааст: «Љомї ин љо ба он фикри Фирдавсї, ки дарахти 
талх бо њама парвариш њам меваи талх хоњад дод, мегуфт, пайравї кардааст. Бо 
ин фикри худ Љомї таъсири ирсиятро пурзўр  ва тарбияро дар назди он ољиз 
мешуморад, ки ин аз мањдудиятњои аќидањои ў буда, бо таъсири замон пайдо 
шудааст».13 

Тавре ки баъдтар хоњем дид, на Фирдавсї ва на Љомї тарбиятро дар 
ташаккулу рушди шахс инкор накардаанд ва фаќат онро ба шахси бадасл беасар 
донистаанд ва ин на аз таъсири замон, балки аз эътиќоди суннатии мардум 
будааст. 

Чунин ишорањо дар як зумра аз асарњое, ки ба андешањои ахлоќии Саъдї 
бахшида шудаанд, низ ба назар мерасад, ки дар мавридаш ба онњо ишора хоњад 
шуд. 

Донишманди шодравон А. Мирзоев њам дар зимни тадќиќи осори шоири 
барљастаи асри 15-и тољик Камолиддин Биної ба масъалаи мазкур, бахусус 
таърихи он чанд ишораи муњим кардааст, ки ќобили таваљљўњ ва ёдоварї 
мебошад. Ў дар боби људогонаи «Биної ва масъалаи ташаккулёбии шахсияти 
фардї» андешањои ахлоќии шоирро дар бораи пайдоиши хислатњои неку бад бо 
зикру тањлили мисолњо аз маснавии "Бењрўзу Бањром" мавриди баррасї ќарор 
додааст ва ба натиљае расидааст, ки Биної низ ирсї будани хулќи баду некро 
таъйид намудааст. 

А. Мирзоев зимнан ба таърихи масъала назар андохта, онро ба имтиёзи 
табаќавї дар љамъияти феодалї вобаста медонад. Њамчунин бо таъсири њадиси 
«Кулли шайъин ярљаъу ила аслињи» љанбаи (характери) динї гирифтани он 
аќидаро таъкид менамояд. Вале ба назари мо, аќидаи ирсияти хислати бад 
таърихи ќадимтар дошта, шояд ба даврањои ибтидоии таърих мансуб буда, аз 
тасаввуроти мардум дар хусуси муборизаи оштинопазири некиву бадї маншаъ 
мегирад. Бесабаб нест, ки ин аќида то имрўз дар тасаввури марумони 
эронитабор сахт љой гирифтааст. Зарбулмасалу маќолњои зиёде, ки дар ин 
мавзўъ љой доранд, аз ин гувоњї медињанд: 

 
Гандум аз гандум бирўяд, љав зи љав. 
Зангї ба шустан сафед намешавад. 
Гургзода гург шавад. 

Албатта, дар ташаккули аќидаи мазкур таъсири ислом, бахусус оятњои 
људогонаи Ќуръони маљид њам њаст, ки дар ин бобат дар мавридаш сухан хоњад 
рафт. 

Дар хусуси њадиси мазкури расули акрам (с) бошад њаминро бояд гуфт, ки 
дар он на ирсияти хислатњои инсонї, балки баргашт ба асл пас аз марг таъкид 
шудааст ва ба масъалаи ирсияти хулќ робитаи мустаќим надорад. 

А. Мирзоев дар идомаи сухани худ њамчунин таъкид мекунад, ки дар 
андешаи шоирони гузашта дар хусуси ирсияти хулќи неку бад баъзан «роли 
тарбият инкор карда шудааст».14Вале пас аз тааммул дар саргузашти Бењрўзу 
Бањроми маснавии њамноми Биної, ки њар ду аз як падару модар зода шудаанду 
пас аз ба камол расидан бо таъсири муњит яке манфиатрону дигаре зараррасони 
мардум мегардад, бар хилофи аќидаи аввал ба хулосае меояд, ки дар назари 
шоирон, аз љумла Биної ихтилоф мављуд аст. Яъне, аз як тараф, таъсири 
тарбиятро нодида мегирад, вале, аз тарафи дигар, бо таъсири муњит таѓйир 
ёфтани хислати ќањрамонро нишон медињад. 

Ба назари мо, ин љо ихтилофе нест, балки андешае нињон аст, ки хислати 
аз асли бад реша гирифта њељ гоњ ислоњ, яъне нек намешавад (намади сиёњ бо 
шустан сафед намешавад, гургзода гург мешавад…). Вале хислате, ки аз асли нек 
сарчашма мегирад, бо таъсири муњити бад ва тарбияти нодуруст метавонад бад 
гардад. Масалан, Бањром аз оилаи хуб аст, вале бо таъсири одамони бад ба 
шахси зараррасон табдил меёбад. Шоирони форсу тољик дар он аќида буданд, 
ки тарбият ба шахси некасл хеле муњим аст. Зеро дар сурати суст шудани 
тарбият ашхоси нек ба бадкор табдил меёбанд. Барои равшантар шудани 
масъала чанд мисолро аз шоирони гуногун аз назар мегузаронем. 

Анварї таъкид кардааст, ки тифли бадгуњар њарчанд дорои сурати зебо 
бошад ва дар муњити хуб тарбият ёбад, инсони нек намешавад, яъне тарбият ба ў 
асар нахоњад кард: 

 
Агар тифли бадгавњари некчењр, 
Ки њуснаш фузун бошад аз моњу мењр. 
Дињад шири пистони худ Марямаш, 
Масењо шавад рўзу шаб њамдамаш. 
Нагирад тариќи накўахтарї 
Шавад фолаш охир ба бадгавњарї15 
 
Фузулї ва Сайидои Даканї низ ба тифли бадсиришт таъсир накардани 

тарбиятро таъкид кардаанд. Вале бисёре аз шоирон ин матлабро бо мисолњо аз 
олами њайвоноту табиат ироа намудаанд. Аз љумла Амир Хусрави Дењлавї 
барои таъйиди андешаи боло сагбаччаро мисол меорад, ки њар ќадар соњибаш 
онро бо камоли ѓамхорї парвариш намояд, оќибат ўро хоњад газид: 

 
Агар баччаи саг кунї парвариш, 
Ба ташти заринаш бимонї хўриш. 
Ба зар пур кунї мўи аъзои ў, 
Ба гавњар бигирї саропои ў. 
Чу дар зўру ќувват шавад беназир, 
Газад соњиби хешро билахир. 16 
 
Барои таќвияти андешаи мазкур Абдурањмони Љомї мори афъиро мисол 

меоварад, ки ба њама парвариши хубу тарбият ром намегардад ва ба одам зањр 
мезанад: 

Агар афъиеро бигирї зи дашт, 
Ба љаннатсарояш дињї сайру гашт. 
Ба њар љои марѓуб љояш дињї, 
Миёни гул оромгоњаш дињї. 
Ѓизояш гар аз решаи љон дињї 
В-агар обаш аз оби њайвон дињї. 
Нагардад бад-ин тарбият роми ту, 
Ки охир кунад зањр дар коми ту.17 
 
Ба ин минвол Шоњпири Кашмирї баччаи љуѓзро, Фидої ва Ноќиси 

Каттаќурѓонї харро мисол меоранд, ки тарбияту парвариш ба онњо асаре 
надорад. 

Тавре ки мебинем, дар њамаи мисолњои зикршуда фаќат таъсир накардани 
тарбият ба бадасл таъкид шудааст. Саъдї низ њамин андешаро хеле барљаста бо 
мисолњои зиёд таъкид кардааст. Вале ў ба асли нек њам ишора намуда, ёдрас 
мешавад, ки тарбият ба он асар мекунад: 

 
Чун бувад асл гавњари ќобил, 
Тарбиятро дар ў асар бошад. 
 
Аммо ба шахси бадасл тарбият таъсир намекунад: 
 
Њељ сайќал накў натонад кард 
Оњанеро, ки бадгуњар бошад. 
Саг ба дарёи њафтгона бишўй, 
Ки чу тар шуд, палидтар бошад. 
Хари Исо гараш ба Макка баранд, 
Чун биёяд њанўз хар бошад.18 
 
Ин мисолњо бори дигар ин андешаро таќвият медињанд, ки хулќи бади аз 

асли бад реша гирифта тарбиятнопазир аст. Вале асли нек вобаста ба тарбият 
буда, он бо таъсири муњит ва тарбият таѓйир меёбад.  

Њамин нуктаи назари ахлоќии дар адабиёту њикмати мардумони 
эронитабор то ќарни ХХ маъмул дар Шоњномаи Фирдавсї њам хеле равшану 
барљаста бозтоб ёфтааст. Вале муњаќќиќи андешањои ахлоќии шоир С. Њасанова 
онро нодида гирифтааст ва ба ихтилофи назари Фирдавсї дар ин масъала 
ишора карда, мисоле наовардааст: «Вале дар айни замон аќидањои ў (Фиравдсї 
– М.М.) дар хусуси манбаъњои ахлоќ аз ихтилоф озод нест. Фирдавсї њам 
хосиятњои модарзодиро эътироф мекунад, вале ў бовар дорад, ки хосияти 
модарзодї бо таъсири муњити беруна, тарбият метавонад таѓйир ёбад».19 

Донишманди покистонї Њофиз Мањмудхони Шеронї назари Фирдавсиро 
рољеъ ба решаи хулќи бад дуруст дарк намуда, навиштааст: «Дар асари 
шарофати нисбї аќидаи миллии эрониён бар ин будааст, ки разилу камина ва 
пастфитрат њамеша пасту разил аст ва њељ таълиму тарбият наметавонад ўро ба 
ахлоќи њасанаи инсоният ороста кунад».20 

Дарвоќеъ Фирдавсї љонибдори њамин аќидаи маъмул буда, њамеша 
тарбиятнопазир будани ашхоси бадсириштро бо њар васила таъйид намудааст. Ў 
њам иддао дорад, ки аз маѓзи талх њељ гоњ дарахти мевааш ширин намерўяд, 
њарчанд онро дар боѓи бињишт парвариш дињанд: 

 
Дарахте, ки талх аст вайро сиришт, 
Гараш барнишонї ба боѓи бињишт. 

В-ар аз љўйи хулдаш ба њангоми об 
Ба бех ангубин резиву шањди ноб. 
Саранљом гавњар ба кор оварад, 
Њамон меваи талх бор оварад. 
 
Дар осори бозмондаи шоирони асри Х форсу тољик на танњо айни њамин 

андешаро метавон мушоњида кард, балки дар байтњои зерини Абўшакури Балхї 
барои таќвияти фикр мисоле оварда шудааст, ки бо далели Фирдавсї хеле 
монанд аст: 

 
Дарахте, ки талхаш бувад гавњаро, 
Агар чарбу ширин дињї мар варо. 
Њамон меваи талх орад падид, 
Аз ў чарбу ширин нахоњї мазид. 
 
Албатта, њоло аз Абўшакури Балхї гирифта шудани тасвири мазкурро 

таъйин кардан хеле душвор аст. Зеро дар Шоњнома ишорае дар ин бора дида 
намешавад. Вале чуноне ки муњаќќиќон ишора кардаанд, њам Абўшакури Балхї 
ва њам Фирдавсї ба эњтимоми ќавї дар тасвири худ аз ояи зерини сураи 
Иброњими Ќуръони маљид илњом гирифтаанд: «Ва масали сухани нопок чун 
дарахте нопок аст, ки реша дар замин надорад ва барпо натавонад буд».21 

Дар Шоњномаи Фирдавсї низ барои ифодаи матлаби мазкур василањои 
гуногун истифода шудаанд. Агар дар мисоли боло тамсил аз олами наботот 
бошад, дар мисоли зер аз олами њайвонот масал зада шудааст: 

 
 
Ки чун баччаи шери нар парварї, 
Чу дандон кунад тез, кайфар барї. 
 
Дар байти зер бошад тамсил ба олами инсонї мансуб буда, назари шоир 

хеле возењ ва ошкоро баён шудааст: 
 
Зи нопокзода мадоред умед, 
Ки зангї ба шустан нагардад сапед. 
 
Аксари муњаќќиќон њангоме ки дар бораи андешањои Фирдавсї рољеъ ба 

тарбият сухан меронанд, назари ўро ба афкори ахлоќии Саъдї мавриди муќоиса 
ќарор медињанд. Аз љумла донишманди покистонї Мумтоз Ѓафур дар ин хусус 
навиштааст: «Фирдавсї дар бораи тарбият мисли Саъдї тарбият22 намудааст, 
мегўяд, ки бо тарбият наметавон зиштиро ба покї ва талхиро ба ширинї табдил 
кард».23Агар аслу гавњар нест, тарбият фоидае надорад 

Тањќиќи татбиќиву ќиёсии андешањои ахлоќии ин ду шоири бузург аз 
доираи вазифаи ин рисола берун аст. Бинобар ин танњо бо зикри чанд мисол дар 
ин замина иктифо мешавад. 

Барои андеша њар ду шоир зарбулмасали «зангї ба шустан сафед 
намешавад»-ро ба кор бурдаанд: 

 
Зи нопокзода мадоред умед, 
Ки зангї ба шустан нагардад сапед. 
                                       Фирдавсї 
                                                                                           
Маломат кун маро њарчанд хоњї, 

Ки натвон шустан аз зангї сиёњї. 
                                       Саъдї                                        
 
Фирдавсї дар чанд маврид барои ифодаи матлаб шербачаро мисол 

меорад: 
 
Ки чун баччаи шери нар парварї, 
Чу дандон кунад тез кайфар барї. 
 
Саъдї њамон матлабро бо истифода аз саг ва хар баён мекунад: 
 
Саг ба дарёи њафтгона бишўй, 
Ки чун тар шуд, палидтар бошад. 
Хари Исо гараш ба Макка баранд, 
Чун биёяд њанўз хар бошад. 
 
Тавре ки ќаблан зикр шуд, Фирдавсї барои баёни андешаи ирсї будани 

хулќи бад дарахти аз донаи талх сабзандаро мисол овардааст. Саъдї низ љињати 
ифодаи њамон матлаб дарахтро мисол оварда, онро мушаххас мегардонад ва аз 
дарахти муќл меваи хурмову шафтолу нарўиданро таъкид менамояд: 

 
Муќаддар аст, ки аз њар касе чу феъл ояд, 
Дарахти муќл на хурмо дињад на шафтолу. 
 
Ба ин минвол Фирдавсию Саъдї дар масъалаи ирсияти хислатњои неку 

бад ва наќши муњиту тарбият дар ташаккули шахсият њамаќида буда, хулќи 
бадро тарбиятнопазир медонанд. Саъдї андешањои Фирдавсиро њарљониба 
ривољ дода, бо далел тоза такмил намудааст. Андешањои ахлоќие, ки ин ду 
адибу омўзгори бузурги хислатњои њамидаи инсонї баён кардаанд, то ибтидои 
ќарни ХХ таќрибан бетаѓйир идома ёфтааст. 

                                                                                                                   Соли 1999 

                            Хирад дар «Шоњнома» 
 
Шоњномаи Абулќосим Фирдавсї ганљинаи пурбањои афкору 

андешањои баланди иљтимої, сиёсї, ахлоќиву фалсафї буда, дар он 
таљрибаву озмудањои башар ва бахусус мардуми эронинажод 
љамъбаст гардида, дар пирояи каломи фасењу ширин ва образу 
тасвирњои малењу рангин ба зуњур расидаанд. Яке аз мавзўњои 
муњимме, ки дар саросари ин шоњасар чун риштаи заррин 
андешањои гуногуни шоирро пайванд месозад, масъалаи хирад ва 
хирадмандист. Хирад дар Шоњнома санги мањакест, ки моњияту 
манзалати шоњону њокимон, ќањрамонону пањлавонон, сипоњиёну 
њунармандон, мўбадону донишмандон ва доирањои дигари 

инсонњои асотириву таърихиро зоњир менамояд ва маќому 
мартабаи онњоро дар љомеа муайян мекунад. 

Њарчанд дар зимни асарњои зиёди ба Шоњнома бахшидашуда 
рољеъ ба ситоиши хирад низ сухан рафтааст, вале то њол ин 
масъала мавриди тањќиќи њарљонибаву амиќи донишмандон ќарор 
нагирифтааст ва љанбањои иљтимоиву сиёсї ва ахлоќиву фалсафии 
он равшан нагардидааст. Њоло мо низ аз тањќиќи њарљонибаи 
масъалаи мазкур худдорї намуда, танњо баъзе мушоњидаву 
мулоњизањои худро рољеъ ба љанбањои ахлоќии ситоиши хирад дар 
Шоњномаи Фирдавсї ва бозтоби бадеиву зебошинохтии он иброз 
медорем. 

Ќабл аз њама, бояд гуфт, ки дар хусуси пайдоиши вожаи 
хирад адабиётшиноси эронї Љалили Дўстхоњ дар зимни 
ёддоштњояш бар асари донишманди Њиндустон Љањонгир Куёчї 
изњори назар намуда, аз љумла фармудааст: "дар Авесто asno xvatu 
(ash xrad-и пањлавї) ба маънии "хиради пойдор" ё "хиради 
сириштї" аст, ки бинобар эътиќодоти зардуштї аз оѓоз дар нињоди 
њар кас ба вадеъа гузошта шудааст ва дар муќобили он дар Авсето 
daosh sruta xrati омадааст ба маънии "хиради гўшшуда" ё "хиради 
ёфтанї", ки аз роњи омўзиш ва таљрибаандўзї дар зиндагї ба даст 
меояд".1 Аз ин гуфтањо бармеояд, ки дар Эрони бостон хирад ба ду 
навъ таќсим мешудааст, яке сириштиву худодод ё ѓаризї ва дигаре 
иќтисобї, ки бо роњи омўзиш ба даст оварда мешавад. Чунон ки 
хоњем дид, дар Шоњнома низ мафњуми хирад ба њар ду маънї 
корбаст шудааст. 

Дар Шоњнома ситоишу бузургдошти хирад мавќеи басо 
муњимро дорост. Фирдавсї ба ин ѓариз 

 
муњимро дорост. Фирдавсї ба ин ѓаризаи беназири инсонї 

ањамияти бузургеро ќоил буда, дар саросари асар ба он таваљљўњи 
зиёд зоњир менамояд. Бесабаб нест, ки дар сароѓози шоњасар, ки ба 
тариќи маъмул ба наъти парвардигори олам бахшида шудааст, 
Фирдавсї аз сифату офаридањои Худованд, пеш аз њама, мањз 
хирадро интихоб ва таъкид намуда, њатто дар мисраи аввали 
нахустбайти маснавї љой медињад: 

 
Ба номи Худованди љону хирад, 
К-аз ин бартар андеша барнагзарад. 
 
Таъкиди Фирдавсї ба ањамияти хирад дар оѓози Шоњнома 

таваљљўњи бисёр донишмандонро ба худ кашидааст. Аз љумла 
дабири кулли созмони љањонии ЮНЕСКО Федерико Майор дар 
кунгураи байналмилалии бузургдошти Фирдавсї ва "Њазораи 

тадвини Шоњнома", ки декабри соли 1990 дар Тењрон баргузор 
гардид, аз мисраи аввали ин њамосаи бузург хеле муассир шуда, 
суханронии худро бо чунин каломи пурњаяљон шурўъ карда буд: 

"Ба номи Худованди љону хирад". 
Шоњнома – ин асари адабии фанонопазир бо чунин шукўње 

оѓоз мешавад. Дар ин асари љовидона бедаранг дар пайи ситоиши 
Парвардигор дар њамон нахустин сафња ба абёте бармехўрем, ки 
лањзае моро њайрону шигифтзада бар љой мегузорад. Зеро ки ба 
тарзе номунтазир бо мадњи хирад рў ба рў мешавем. 

Оё чунин чизе дархўри тасаввур аст? Њазор сол пеш, ќабл аз 
Ренессонси Ѓарб, садањо пеш аз ќарни њаждањум – ќарни 
равшангарї, пеш аз таваллуди Декарт ва таваллуди Волтер як 
шоири эронї фаротар аз њар чиз андешаву хирадро сутудааст. 
Шоири эронї ин ситоишро бо чунон эътиќоду бо чунон шўру 
ваљње баён мекунад, ки хонандаро беихтиёр шефтаи хирад 
месозад"2 

Сипас ў андешањои худро дар бобати мафњуми хирад дар 
Шоњнома баён мекунад, ки хеле љолиби диќќат буда, барои дарки 
масъала кўмак мерасонад: "Хираде, ки Фирдавсї ба тавсифи он 
пардохта, ба маънои ќувваи идрок ба танњої нест, балки 
ќобилияти шинохти некињост, њикмате жарфу пањновар аст, 
оромишу тумонина аст, ки аз дарун бармехезад ва зодаи тасаллут 
бар нафс аст. Ин мафњуми зебо дар саросари Шоњнома чун 
хуршеди тобон аст. Ин нафњаест, ки ба Шоњнома рўњ бахшидааст 
ва хислатест, ки Шоњнома онро ба аълодараља меситояд. Дар 
љањон ва дар таърих камтар асаре чун Шоњнома дида шудааст, ки 
инчунин мазњари њуввияти миллї гардад"3 

Иштирокчии дигари кунгураи мазкур донишманди урдунї 
доктор Салмон Албудур низ дар суханронии худ "Љанбањое аз 
њикмату фалсафа дар шеъри Фирдавсї" рољеъ ба аќлу хирад дар 
Шоњнома бањс кушода, ба бузургдошти онњо дуруст ишора 
мекунад, вале дар хусуси мафњуми аќлу хирад дар асар якљониба 
изњори андеша менамояд: 

"Аз гуфтаи Фирдавсї ин матлаб истинбот мешавад, ки ў ба ин 
амр эътиќод дошта, ки лаззати њаќиќї лаззати аќлї аст ва монанди 
њукамои мусулмон лаззати аќлиро аз лаззати љасадї мутамойиз 
дониста, чун давоми он бештар ва доманаи он васеътар аст. 

Ногуфта намонад, ки Фирдавсї ба буъди онтоложикии аќл 
њам ишора мекунад ва аќлро махлуќу содири аввал донистааст ва 
мегўяд: 

 
Нахустофариниш хирадро шинос. 

Фирдавсї дар ин љо мушаххас намекунад аќл кадом аст, аќл 
ба маънии логос, ки иборат аст аз назму тартибе, ки дар ин љањон 
аст ё аќл ба маънии ахасс, ки дар худи инсон аст ва нишона аз 
назму тартиби куллии љањон мебошад. Аммо ба њар сурат нишонае 
аз ин ки Фирдавсї ба файз эътиќод дошта дар даст намебошад"4 

Чунон ки мебинем, муњаќќиќ ба ин масъала таъаммуќ 
накарда, аз байтњои аввали достон њамчун аз як рисолаи фалсафї 
таърифи сањењи аќлро љустааст ва ба назар нагирифтааст, ки 
Шоњнома асари бадеист ва дар ин ќабил асарњо андешањои адиб 
тавассути образу тасвирњои бадеї ва каломи шоирона мафњуму 
муњокимањои илмиву мантиќї ифода меёбанд. Гузашта аз ин тавре 
ки ќаблан зикр шуд, Фирдавсї шарњу ситоиши хирадро на фаќат 
дар фасли аввали Шоњнома, балки дар саросари асар густариш 
додааст ва ба василаи байту порчањои људогона ва симои 
ќањрамонону мўъбадон, панду андарзњои њакимона, образу 
тасвирњои рангин моњияти онро бозгў кардааст. Ахиран байти 
аввали Шоњномаи Фирдавсї таваљљўњи Алиќули Мањмудии 
Бахтиёриро њам ба худ љалб намудааст. Ў мисраъи аввали он 
байтро тарљумаи љумлаи аввали навиштањои минувии пеш аз 
ислом медонад, ки ба маънии "ба номи додори Урмузд"-ро дорад. 
Аз ин рў ў "Худованди љону хирад"-ро  тарљумаи форсии 
Ањурамаздо медонад. Ва ба чунин натиља мерасад: "Ин љавњари 
фарњанги Эрон ва шеваи андешидани эронї ва бардошти эронї аз 
"Худо" аст. Њељ иртиботе ба фалсафаи Юнон, мўътазила, рофизия, 
шуъубия, ботиния... надорад. Њамаи онњо аз ин љо сарчашма 
гирифтаанд"5. 

Фирдавсї бењуда шоњасари худро бо ситоишу бузургдошти 
хирад оѓоз накардааст. Воќеан хирад љавњари њастии инсон буда 
симои маънавии ўро муайян месозад. Хирад чароѓест, ки дар 
зиндагии рўзмарра њам роњи инсонро равшан менамояд, ўро ба 
роњи рости њаёт рањнамун месозад. Ба туфайли аќлу хирад аст, ки 
инсон некро аз бад људо мекунад, ба адлу дод мегарояд. Њамаи 
корњои неки инсон аз ин мояи аслї ѓизо мегирад. Аз ин љост, ки 
шоир маќоми хирадро дар зиндагии инсон аз њама боло дониста, 
онро волотарин атои Худованд мешуморад. Шоир инсонеро, ки 
дорои ин падидаи илоњї буда, бо саъю кўшиш ва фарогирии 
дониш онро рушду тавсеа медињад, аз њама ќудратмандтар 
медонад: 

 
Тавоно бувад њар ки доно бувад, 
Ба дониш дили пир барно бувад. 

Фирдавсї бо ин ќаноат накарда, барои равшану возењтар 
баён кардани моњияту арљи хирад ва арзишњои волои он дар њаёти 
инсон фасли хосеро тањти унвони "Гуфтор андар ситоиши хирад" 
људо менамояд. Дар ин фасл шоир саъй намудааст, ки таваљљўњи 
инсонро ба ин њадяи илоњї љалб кунад, бузургдошту корбурди 
онро дар зиндагї талќин созад. Бо ин маќсад ў аввал арзишњои 
баланди хирадро њамчун мояи аслии њастии инсон, роњнамоии ў 
дар пешрафту шодкомињои зиндагї баён менамояд: 

 
Хирад бењтар аз њарчи Эзид бидод, 
Ситоиш хирадро бењ аз роњи дод. 
Хирад роњнамою хирад дилкушой, 
Хирад даст гирад ба њар ду сарой. 
 
Инсоне, ки ба ин мояи зиндагї носипосї мекунад, ба ќадраш 

намерасад, аз он дурї љуста, бањри бењбудии њаёт бањра намегирад, 
саранљом ба хориву зорї мубтало хоњад шуд. Инсон бе рањнамоиву 
мадади аќл наметавонад роњи дурусти зиндагиро пайдо намояд ва 
мушкилоту душворињои рўзмарраро паси сар кунад. Њар фарде, ки 
аз ин сармояи маънавї камтар бархўрдор аст, дар зиндагї ба 
гумроњињо роњ медињад, инону ихтиёри нафсро идора карда 
наметавонад ва ба худу ба ёрон ва инсонњои дигар мушкилоти 
зиёдеро пеш меорад. Агар аќлу хиради шахс тираву нуќсдор 
бошад, њељ гоњ ў ба матлаб нахоњад расид ва шодмону саодатманд 
нахоњад шуд: 

 
Аз ў шодмониву з-ўят ѓамист 
В-аз ўят фузуливу з-ўят камист. 
Хирад тираву марди равшанравон 
Набошад њаме шодмон як замон. 
 
Чунон ки аз нахустмисраи достон њам пайдост, шоир хирадро 

ба љон тавъам медонад ва њар дуро њадяи илоњї мешуморад. 
Бинобар ин инсон бояд ин њадяро њамеша пок дорад ва дар пайи 
таљлилу тавсиаи он бошад ва аз рўи фармудањояш амал кунад. Њар 
коре, ки бе рањнамоии хирад аст, њатман пушаймонї ба бор 
меорад. Зеро хирад дидаи љони инсон аст: 

 
Касе, к-ў хирадро надорад ба пеш, 
Дилаш гардад аз кардаи хеш реш. 
Њушивор девона хонад варо, 
Њамон хеш бегона хонад варо. 
Аз ўйї ба њар ду сарой арљманд, 

Шикастахирад пой дорад ба банд. 
Хирад чашми љон аст, чун бингарї 
Ту бе чашм шодон љањон наспарї. 
Нахустофариниш хирадро шинос, 
Нигањбони љон асту они се пос.6 
 
Фирдавсї њангоми шарњи масъалаи пайдоиши оламу одам 

низ наќши хирадро дар ташаккули инсон ва бартарї додан ба ў аз 
тамоми офаридањои дигар таъкид мекунад. Инсон мањз ба туфайли 
хирад бандњои табиату њаётро мекушояд, роњи њалли мушкилоти 
зиндагиро пайдо менамояд, њайвонотро ром карда мутеъи худ 
месозад: 

 
Чу фарљом шуд, мардум омад падид, 
Шуд ин бандњоро саросар калид. 
Ба боло чу бар шуд сарви баланд 
Ба гуфтору хубу хирад корбанд. 
Пазирандаи њушу рою хирад, 
Мар ўро даду дом фармон барад. 
Зи роњи хирад бингарї андаке, 
Ки мардум ба маънї чї бошад яке. 
 
Вале ќудрату тавоної, сарфарозиву воломаќомии инсон 

танњо бо хиради фитрї муяссар намегардад. Инсон бояд дар 
зиндагї хиради азалии худро бо омўзиши дониш такмил дињад, ки 
ин ба осонї даст намедињад ва ранљу азобњои зиёдеро таќозо 
дорад. Аз ин рў шоир инсонро ба ранљ бурдан дар роњи 
донишомўзї даъват мекунад ва инро василаи рањої аз њама 
зиштиву бадињо низ медонад: 

 
Туро аз ду гетї баровардаанд, 
Ба чандин миёнљї бипарвардаанд... 
Ба ранљ андар орї танатро равост, 
Ки худ ранљ бурдан зи дониш сазост. 
 
Инсон ва хирад – ин ду офаридаи Парвардигор дар Шоњнома 

бо њам сахт марбутанд ва яке бе дигарї вуљуд надорад. Аз як сў 
инсон барои ташаккулу такомули худ аз хирад бањра мебардорад. 
Аз тарафи дигар, ў бояд барои рушду тавсиаи хирад низ пайваста 
кўшо бошад ва дар ин роњ аз бањри беканори дониш мудом 
бархурдор гардад: 

 
Туї кардаї кирдигори љањон, 

Набинї њаме ошкору нињон. 
Ба гуфтори донандагон роњ љўй, 
Ба гетї бипўю ба њар кас бигўй. 
Зи њар донише чун сухан бишнавї, 
Зи омўхтан як замон наѓнавї. 
Чу дидор ёбї ба шохи сухун, 
Бидонї, ки дониш наёяд ба бун. 
 
Дониш аз назари Фирдавсї ёвару мададгори хирад аст, ки 

пайваста онро ѓизову нерў мебахшад. Аз ин љост, ки ў њам монанди 
муосири бузургаш Абўабдулло Рўдакї донишро љавшане медонад, 
ки инсонро аз њамаи хатарњои нерўњои зишт эмин медорад. Ин 
матлабро шоир аз забони шоњ Њурмузд баён мекунад: 

 
Ба дониш бувад мардро эманї, 
Бубандад зи бад дасти оњарманї. 
 
Фирдавсї дар саросари Шоњнома атои худовандї будани 

хирадро борњо таъкид намуда, поку беолоиш ва аз њама гунању 
бадињо дур доштани онро талќин мекунад. Аз љумла дар байти зер 
барои боз њам муассиртар ифода кардани матлаб онро аз забони 
Бузургмењри њаким, ки рамзи носењони хирадманд аст, бозгў 
менамояд: 

 
Хирад мардро хилъати эзидист, 
Зи андеша дур асту дур аз бадист. 
 
Хирад дар Шоњнома бо хислатњои њамидаи инсонї ќарину 

пайваст аст. Њар кори хубу дурусте, ки инсон дар зиндагї анљом 
медињад, бо хиради ў марбут аст. Ахлоќи неку њамидаи инсон, 
созандагиву некўкориаш зуњуроти хиради волои ўст. 

Некиву некўкорї, ки аз назари Фирдавсї аз муњимтарин 
хислатњои инсон мебошад, бо хирад на танњо робитаи ногусастанї 
дорад, балки онњо муродифи њамдигар низ њастанд. Бинобар ин 
дар зимни сўњбати румї бо мўъбадони Бањром шоир мафњуми 
хирадро шарњ дода, чанд хислати неки инсониро аз ќабили мењру 
вафо, ростиву зиракї, бурдбориву роздорї баён намуда, онњоро 
таљаллии хирад дар зиндагї ва њатто номњои дигари он медонад ва 
ба њамин васила хирадро волотарин сифат ва сарманшаи ахлоќи 
неки инсон мешуморад: 

 
Ту чизе мадон, к-аз хирад бартар аст, 
Хирад бар њама некўињо сар аст. 

Аз ин рў накўкориву хубрафтории инсон, пеш аз њама, бо 

хиради ў вобаста аст. Њар ќадар хираду дониши инсон афзунтар 
бошад, њамон ќадар хулќу атвори ў бењтар хоњад шуд: 

 
Касе к-ў ба дониш тавонгар бувад, 
Зи гуфтору кирдор бењтар бувад. 
 
Хирад инсонро танњо ба корњои нек рањнамун месозад. 

Бехирадї бошад ба зиштиву бадкорињо хоњад бурд: 
 
Њар он кас, ки гардад зи роњи хирад, 
Саранљом печад зи кирдори бад. 
 
Дар зиндагї некиву бадї њамеша бо њам вуљуд доранд. 

Инсоне, ки соњиби хирад аст, роњи некро пеш мегирад ва ба хашму 
ѓазаб, кинаву пархош, ки падидањои бадианд, гаравиш пайдо 
намекунад: 

 
Баду нек бар мо њаме бигзарад, 
Набошад дижам њар ки дорад хирад. 
 
Фирдавсї ба замонаву гардиши рўзгор, ки њамеша бар 

хилофи мардуми нек аст, эътимод надорад ва илољи рањоиро аз 
фиребу найрангбозињои дањр дар хираду дониши инсон медонад: 

 
Киро дар љањон њушу хирад, 
Куљо ў фиреби замон мебарад? 
 
Аз назари шоир сухан низ он гоњ арзише пайдо мекунад ва ба 

гўяндаву шунаванда таъсиру лаззат мебахшад, ки бо хирад омехта 
бошад: 

 
Сухан чун баробар шавад бо хирад, 
Равони сароянда ромиш барад. 
 
Њарчанд сухан дар њаёти инсон ва љомеа наќши бузург дорад, 

вале бо ин њама аз хирад болотар нест. Аз ин љост, ки шоир 
хирадро ба шоњ ва забонро ба пањлавоне, ки дар хидмати ўст, 
монанд мекунад: 

 
Хирад шоњ бояд забон пањлавон, 
Чу хоњї, ки беранљ бошад равон. 

Хирад барои њар фард мояи асливу љавњари њастист, ки бе он 

њаёти ў маъние надорад. Дар Шоњнома њамчунин таъкид мешавад, 
ки хирад бахусус барои шоњону њокимон хеле зарур аст. Њокиму 
роњбаре, ки дорои хирад набошад, бо њама сифатњои дигари 
њамида аз ўњдаи идораи  мулку сарварии мардум баромада 
наметавонад. Аз ин љост, ки меъёри асосии Фирдавсї дар арзёбии 
шоњон, пеш аз њама, хиради онњо мебошад. Шоир хирадро аз 
шартњои асосї ва зарурии шоњон медонад ва бидуни фарри шоњиву 
хирад ва диндорї ба тахти њукумат нишастанро нораво 
мешуморад: 

 
Чу фарру хирад дораду дину бахт 
Сазовори тољ асту зебои тахт. 
 
Адолату садоќати шоњон, устувориву пойдории њукумати 

онњо аз хирадашон вобаста аст. Яке аз аввалин шоњони асотирї, ки 
дар Шоњнома батафсил тасвир шудаанд, Њушанг аст, ки аз ибтидо 
Фирдавсї ўро чун шоњи бохираду бофарњанг ба ќалам медињад. Ў 
пас аз кушта шудани Нўзар барои интихоби шоњ хеле љустуљўй 
мекунанд ва нињоят Зави Тањмоспро, ки аз авлоди Фаридун буда, 
соњиби хирад аст, ба тахт даъват менамоянд. 

Кайхусрав пас аз муборизаву набардњои зиёд бар Афросиёбу 
лашкаркашони тўронї зафар мекунад ва ќасоси падараш 
Сиёвушро ситонда, Тўронро аз бадї пок месозад. Бо ин њама ўро 
эњсоси ноумедї фаро мегирад, ки мабодо ба бадиву каљї роњ 
надињад то дар оянда аз бадињои ў ёд накунанд. Бо ин маќсад ў аз 
худованд талаб менамояд, ки ба ў хирад бахшад. Зеро мањз хирад 
инсонро аз њама гуна бадињо эмин медорад: 

 
Нигањ дору чанде хирад дењ маро, 
Њам андешаи неку бад дењ маро. 
 
Фирдавсї яке аз сабабњои ба худкомагиву маѓрурї ва 

нобарориву пушаймонї дучор шудани шоњони асотирии 
муќтадире њамчун Љамшеду Ковусро аз камхирадии онњо медид. 
Дар тасвири шоњони таърихї низ Фирдавсї пеш аз њама, ба хиради 
онњо таваљљўњи хос зоњир менамояд. Ў аз забони Бањром дар зимни 
номааш ба шоњи Њинд Шангул ба арзиши баланди хирад дар 
нигањдории инсон аз њама гуна бадиву балоњо ишора намуда, 
зарурати онро барои шоњон таъкид месозад ва ба тољи шоњон 
монанд мекунад: 

Фузун аз хирад нест андар љањон, 
Фирўзандаи кењтарону мењон. 
Њар он кас, ки ў шод шуд аз хирад, 
Љањонро ба кирдори бад наспарад... 
Нахустин нишони хирад он бувад, 
Ки аз бад њамасола тарсон бувад. 
Бидонад тани хешро дар нињон, 
Ба чашми хирад љуст бояд љањон. 
Хирад афсари шањриёрон бувад, 
Хирад зевари номдорон бувад. 
 
Чунон ки маълум аст, Шоњнома танњо аз тасвири ќањрамонии 

шоњону корнамоии пањлавонон, љангу набардњо ва 
кишваркушоињои онон иборат нест. Ин шоњкорест, ки аз љанбањои 
гуногуни зиндагї, масоили умдаи њастии инсон, моњияти оламу 
одам, њикмати рўзгор ва дигар масъалањои муњимми њаёт њикоят 
мекунад. Худи Фирдавсї њам дар оѓози достон таъкид менамояд, 
ки асари ў аз баёни ривоятњои дурўѓ иборат нест ва аз роњи хирад 
метавон аз он бањрањои фаровон гирифт: 

 
Мар инро дурўѓу фасона мадон, 
Ба яксон равиши замона мадон. 
Аз ў њарчи андар хўрад бо хирад, 
Дигар бар рањи рамз маънї барад. 
 
Шоир њарчанд аз ривоёту асотири куњан сухан меронад, вале 

онро аз њаќиќат дур намедонад. Маќсаду мароми ў аз баёни 
ривоятњои афсонавї, пеш аз њама, ошкор сохтани њаќиќати њаёт 
аст. Аз ин љост, ки ў хонандаро ба дарёфти рамзњои достонаш, ки 
аз воќеияти зиндагї бозгў мекунанд, даъват менамояд. Дарки 
њаќиќати зиндагиро низ шоир ба хиради инсон вобаста медонад. 
Шахсе, ки аз хирад бањраи кофї надорад, зуд аз роњи нек берун 
меравад ва ба корњои ношоиста даст мезанад. Фирдавсї дар 
мисоли Зањњок нишон медињад, ки чї тавр як љавони некдил, вале 
маѓзаш аз донишу хиради баланд тињї зуд ба суханњои зебои 
Иблис фирефта шуда, аз роњи нек ба роњи бад меравад. 

Дар Шоњнома хирад, ки мояи азалї ва худодод аст, бетаѓйир 
намемонад ва дар натиљаи омўзишу парвариш рушду камол 
меёбад, яъне он ниёз ба омўзгору парастор дорад. Бесабаб нест ки 
Афросиёб хабари зода шудани Кайхусравро шунида, амр медињад, 
ки ўро ба назди шубонон ба кўњ фиристанд, то ки хирадаш 
тавсиаву такомул наёбад, аз хурдї дар муњити дур аз фарњангу 

дониш ба воя расад ва аз асли худу њодисањои хунине, ки нисбат ба 
падараш Сиёвуш раво дидааст, огоњї наёбад: 

 
"...Мадореш андар миёни гурўњ, 
Фиристед назди шубонон ба кўњ. 
Бад-он то надонад, ки ман худ киям, 
Бад-эшон супурда зи бањри чиям. 
Наёмўзад аз кас хирад бо нажод, 
Зи кори гузашта наёяд-ш ёд". 
 
Фирдавсї дар ташаккули инсон ва рушду тавсиаи хиради он 

наќши тарбияву њикматро хеле бузург медонад. Њикмати амалї, ки 
дар асоси донишу хирад ва таљрибаи рўзгори инсон дар тўли асрњо 
њосил мегардад, бо мурури замон сайќал дида, ба як василаи 
муњимми тарбиявї табдил меёбад. Дар Шоњнома аз ин васила дар 
мавридњои гуногун хеле моњирона корбаст шудааст. Чунон ки аз 
мисолњои зикршуда њам пайдост, аксари пандњои њакимонаи 
Фирдавсї аз ситоиши хираду омўзиши дониш ва амсоли инњо 
иборатанд, ки ба ифодаи худи шоир "панди хирад" мебошад ва рўй 
тофтану ба кор нагирифтани он инсонро ба ранљу азобњо ва 
пушаймонї гирифтор хоњад кард: 

 
Зи панди хирад гар бигардад сараш, 
Пушаймонї ояд зи гетї бараш. 
 
Фирдавсї аксари панду андарзњои худро аз забони 

файласуфону мўбадон, ки дар Шоњнома тимсоли хирадмандонанд, 
баён намуда, таъсир ва дарки он пандњоро бештару афзунтар 
кардааст. Шоир бахусус аз ганљи шойгони панду андарзи Эрони 
бостон Пандномаи Бузургмењр истифодаи фаровон намуда, аз 
љумла аз забони Бузургмењри хаким дар бораи маќоми донишу 
хирад дар њаёти инсон овардааст: 

 
Зи дониш чу љони туро моя нест, 
Бењ аз хомўшї њељ пироя нест. 
Чу бар дониши хеш мењр оварї, 
Хирадро зи ту бугсилад доварї... 
Мадоро хирадро бародар бувад, 
Хирад бар сари љон чу афсар бувад... 
Фурўтан бувад шоњ, ки доно бувад, 
Ба дониш бузургу тавоно бувад. 

Вале Фирдавсї танњо бо андарзњои њакимона, ки Шоњнома 
саршори онњост, ќаноат намекунад ва бо ќањрамонони худ низ ба 
мардум панд медињад, роњу равиши дурусти зиндагиро пешнињод 
менамояд ва ба корњои неку њамида роњнамої мекунад. Њамчунин 
дар Шоњнома як силсила симоњои хирадманд офарида шудаанд, ки 
бо андешаву рафтори неки худ намунаи ибрат ва шоистаи 
пайравии дигаронанд. Аз ин рў, адабиётшиноси тољик шодаврон 
Шодї Асрор барњаќ таъкид карда буд, ки муроди Фирдавсї аз 
шахси хирадманд инсони комил аст: "Шоир тањти мафњуми 
"хирад" волотарин хислатњои инсонї ва зери мафњуми "хирадманд" 
инсони комилро дар назар дорад"7 

Фирдавсї хирадмандиро бо некўкорї баробар медонад, зеро 
ў бовар дорад, ки шахси бохирад њамеша аз рўи аќл амал хоњад 
кард. Шахси оќил огоњ аст, ки сазовори аъмоли худ мукофоти амал 
хоњад дид: 

 
Ту чандон ки бошї, сухангўй бош, 
Хирадманд бошу накухўй бош... 
Нигар, то чї корї, њамон бидравї, 
Сухан њар чї гўї, њамон бишнавї. 
 
Њар ќадар инсон хирадмандтар бошад, аз назари Фирдавсї 

њамон ќадар ќадру эътибораш баланд гашта, ба Худованд 
наздиктар мешавад. Аз ин рў инсони хирадманд бояд маќому 
мартабаи баланд дошта бошад ва махсусан, њокимон 
вазифадоранд, ки эњтироми онњоро ба љой оранд ва аз дониши 
онњо бањра бардоранд: 

Њаме подшоње, ки дорад хирад, 
Зи гуфти хирадманд ромиш барад. 
Ба яздон хирадманд наздиктар, 
Бадандешро рўз ториктар. 
 
Фирдавсї дар њар маврид хирадмандиро чун сифати аз њама 

волои ќањрамонаш таъкид менамояд. Фаридун дар паёми худ ба 
шоњи Яман фарзандони худро муаррифї карда, пеш аз њама, 
хирадмандии онро гўшрас менамояд: 

 
Се фарзанди шоистаи тољу гоњ, 
Хирадманду бодонишу дастгоњ. 
 
Ў њамчунин хирадро аз молу сарват авлотар дониста, 

фарзандонашро чун хирадманд ба камол расонидааст: 

Забон ростиро биёроста, 
Хирад хоста, ганљ нохоста. 
 
Њамаи ќањрамонони мусбати Шоњнома, пеш аз њама, бо 

хирдмандии худ мумтозанд. Аз љумла чањор фарзанди Ќайќубод 
њама монанди падар хирадманд мебошанд: 

 
Писар буд мар-ўро хирадманд чор, 
Ки буданд аз ў дар љањон ёдгор. 
 
Фирдавсї хирадмандиро аз њамидатарин хислатњои инсонї 

дониста, њар касеро, ки аз ин сифат орї бошад, нокомил 
мешуморад. Масалан, сарлашкар Тўс бо њама пањлавониву 
њунармандї аз хирадмандї дур аст, аз ин љост, ки њамеша мавриди 
сарзаниш ќарор мегирад. Пањлавон Бањром ўро ба Фуруд ин тавр 
шиносо менамояд: 

 
Валекин сипањбуд хирадманд нест, 
Сару маѓзи ў аз дари панд нест. 
Њунар дораду хоста, њам нажод, 
Наёрад њаме бар лаб аз шоњ ёд. 
 
Шоир њатто пањлавонеро, ки соњиби хирад нест, мурда 

медонад: 
 
Валекин хирад нест бо пањлавон, 
Сари бехирад чун тани беравон. 
 
Дурахшонтарин симои инсон дар Шоњнома Рустам аст, ки 

беш аз дигар пањлавонону ќањрамонон ва њатто шоњон таваљљўњи 
Фирдавсиро ба худ љалб кардааст. Вале Рустам дар асар на танњо 
намунаи барљастаи инсони тавонову ќудратманд, љасуру далер, 
шуљоъу бебок ва пањлавону љанговари беназир аст, балки тимсоли 
инсони бохираду донишманд низ њаст. Бесабаб нест, ки дар оѓози 
достони Комуси Кашонї Фирдавсї пас аз ситоиши Худованд аз 
Рустам ёд мекунад ва сифатњои ўро ба ин минвол зикр менамояд: 

 
Шигифтї ба гетї зи Рустам басест, 
К-аз ў достон дар дили њар касест. 
Ба хушкї чу пилу ба дарё нањанг, 
Хирадманду бедордил марди љанг. 
Сари мояи мардиву љанг аз ўст, 
Хирадмандиву донишу њанг аз ўст. 

Бузургии Рустам фаќат дар љуссаю ќувваи тавоно, шуљоъату 

далерии бењамтои ў нест, балки њамчунин дар хирадмандиву 
башардўстии вай низ њаст. 

 
Рустам асосан барои дифои ватан аз душманон љангу 

муњориба мекунад ва дар ин маврид аз рўи хирад амал менамояд: 
 
Тањамтан чу аз хоб бедор шуд, 
Сари пурхирад пур зи пайкор шуд. 
 
Вале њирси љанг гоњо Рустам барин пањлавонони 

хирадмандро низ аз хирад дур месозад ва ин боиси сар задани 
фољиаи бузурге чун куштори фарзанд мегардад. Фирдавсї ин 
лањзаи љонгудозро тасвир намуда, бо таассуфи амиќ таъкид 
мекунад, ки њар гоњ хирад аз инсон дур шуд, ў њатто аз њайвон њам 
залилу пасттар мешавад: 

 
Аз ин ду якеро наљунбид мењр, 
Хирад дур буд, мењр нанмуд чењр. 
Њаме баччаро боздонад сутур, 
Чи моњї ба дарё, чи дар дашт гўр. 
Надонад њаме мардум аз ранљи оз 
Яке душманеро зи фарзанд боз. 
 
Зимнан бояд ёдовар шуд, ки дар масъалаи сабаби кушта 

шудани Сўњроб ба дасти Рустам андешањои гуногун баён шудаанд. 
Аз љумла Мањмуд Мудаббирї дар ин хусус изњори назар намуда, 
Сўњробро "сумбули љавонии инсон" медонад: "Сўњроб (сурхоб, 
дорои ранги сурх, башшош, зинда, љавон) љавонии Рустам аст, ки 
дар наќши муљассами як пањлавон зоњир шуда ва њељ омиле 
наметавонад ба Рустам бигўяд, ўро накуш, балки ў ба таври хатм 
Сўњробро хоњад кушт ва ба азояш хоњад нишаст. Мо, инсонњо њама 
"Сўњробкушем", њама даврони љавониро мегузаронем ва дар ањди 
пирї ба азояш менишинем"8. Вале муњаќќиќ барои таќвияти 
тасдиќи андешаи худ далеле наовардааст ва дар худи Достони 
Рустам ва Сўњроб низ дар ин бора ишорае ба назар намерасад. 
Њамчунин дар достон масъалаи љавониву пирї ба таври 
барљаставу муњим матрањ нашудааст. Ва кушта шудани Сўњроб дар 
ин масъала мушкилиро њал намекунад. 

Азбаски ин масъала њанўз тањќиќ нашудааст, ба таври сањењ 
таъйин кардани сабаби кушта шудани Сўњроб њоло душвор аст. Ин 

љо аз бањси пурдомана худдорї намуда, фаќат чанд мулоњизаи 
муќаддимотиро баён месозем. 

Аввалан, чунон ки муњаќќиќони Шоњнома њам таъкид 
кардаанд, дар достон сарнавишту таќдир наќши муњим дошта, 
кушта шудани Сўњроб низ бар асари ногузири он сурат 
гирифтааст. 

Сониян, ба назари мо, ин фољиа аз тазодњои шахсияти Рустам 
сар задааст. Чунон ки дар мавридаш хоњем дид, Рустам бо њама 
бузургию хислатњои њамида аз норасоињо холї набуд. Ў дар 
баробари љанги одилона барои њифзи ватан, гоњо хуни ноњаќ њам 
рехтааст ва ба харобкорї роњ додааст. Бинобар ин фољиаи 
мазкурро метавон зуњури мукофоти амал донист, ки ба он низ 
Фирдавсї эътиќод доштааст. 

Дигар ин ки матлаби Фирдавсї дар Шоњнома фаќат 
ќиссапардозиву фасонагўї набудааст ва кулли тасвирњои ў бо 
замонаш пайвастагї дорад. Агар аз ин нигоњ ба фољиаи мазкур 
нигарем, миёни он ва вазъи давлати Сомониён шабоњатеро дидан 
мумкин аст. Ваќте ки Фирдавсї ба таълифи фољиаи Рустаму 
Сўњроб машѓул буд, давлати пуриќтидори Сомониён рў ба завол 
менињод ва яке аз омилњои он људоиву ихтилофи дохилии њокимон 
ва њатто аркони давлат буд. Аз эњтимол дур нест, ки фољеаи Рустам 
ва Сўњроб њам яке аз он рамзњои Фирдавсї дар Шоњнома аст. 

Њамин тавр дар Шоњнома хирад дар муќобили љанг ќарор 
дода шудаст. Шахси хирадманд њамеша на ба љангу хунрезї, балки 
ба сулњу накўкорї майл мекунад. Фирдавсї дар мисоли ду 
бародари тўронї Аѓрирасу Афросиёб ин матлабро хеле барљаста 
ифода намудааст. Аѓрираси хирадманду накўкор њам бо амали 
хайрхоњонааш ва њам бо тавсиаву роњнамоињо њамаро ба некї 
даъват мекунад. Бар хилофи ў Афросиёб аз хирад дур аст ва 
њамеша дар андешаи љангу хунрезист: 

 
Яке пур зи оташ, яке пурхирад, 
Хирад бар сари дев кай дарх(в)арад. 
 
Аѓрирас то охири умр саъй мекунад, ки бародари камхиради 

худро ба роњи рости њаёт рањнамун созад. 
Фирдавсї тавассути симои Аѓрирас яке аз василањои 

муњимми пешгирии љанг будани хирад ва хирадмандиро нишон 
додааст. Шоир таъкид мекунад, ки шахси хирадманд њељ гоњ 
љангљўй нест. Хираду љанг бо њам созиш надоранд. Љое, ки кинаву 
љанг аст, хирад рахт мебандад. Аѓрирас њам сарлашкар аст, вале 
бар хилофи аксари лашкаркашони дигар соњибхираду некхоњ аст. 
Ў дар њар маврид роњи сулњу осоишро пеш мегирад. Њангоме, ки 

Афросиёб бо дили пур аз кину сари пуршитоб ба назди падараш 
Пашанг омада, њар чи зудтар ба Эронзамин лашкар кашиданро 
талаб мекунад, Аѓрирас бо дили пурандеша ба падар ва бародари 
љангљўяш чунин тавсия медињад: 

 
Агар мо нашўрем, бењтар бувад, 
К-аз ин шўриш ошўби кишвар бувад. 
 
Дар мавриди дигар Аѓрираси бохирад дар муњорибаи Сорї 

бидуни муќобилият лашкарро ба эрониён месупорад ва мардуми 
зиёдеро аз марг рањо мекунад. Дар симои Аѓрирас шоир 
лашкаркашеро тасвир кардааст, ки аз рўи аќлу хирад амал намуда, 
пеш аз њама манфиати мардуму ватанро ба назар мегирад. Ў бар 
муќобили њама гуна нерўњои зишт мубориза мебарад, вале 
мухолифи љангест, ки бањри кулоњу мансаб пеш гирифта шудааст. 

Ба ин минвол шарњу тавзењи ахлоќї ва бадеии хирад ва 
хирадмандї дар саросари Шоњнома бо роњу василањои гуногун 
сурат гирифтааст ва "Фирдавсї, чунон ки сазовори марди 
донишманду донишдўст аст, дар манзумаи беназири хеш њар љо ки 
тавонист аз бузургдошти хираду дониш дареѓ накарда ва аз он ба 
некї ном бурда ва онро мояи фалоњ дониста ва аз њарчи эзид дод, 
бењтару бартар шумурда аст"9 Аз ин љост, ки яке аз муњаќќиќони 
маъруфи Шоњнома Исломии Нудушан Фирдавсиро "шоири хирад" 
меномад: "Гузашта аз он атри хирад аз саросари Шоњнома 
афшонда мешавад бад-он гуна ки метавон Фирдавсиро њамроњ бо 
Носири Хусрав "шоири хирад" хонд, пањлавонони некўкори 
Шоњнома, чи эронї ва чи бегона, њама аз хирад насиб доранд"10 

Аз тавзењоти боло пай бурдан душвор нест, ки андешањои 
Фирдавсии њаким аз фалсафаву дониши васеи халќњои гуногун 
сарчашма мегирад, ки таъйини љиддии он то њол, мутаассифона, 
шурўъ нашудааст ва тадќиќи хоси донишмандонро таќозо 
менамояд. Њоло фаќат њаминро бояд гуфт, ки дар андешањои 
Фирдавсї дар бораи хирад ва хирадманд таъсир ё њамоњангиро бо 
аќоиди файласуфони Юнони ќадим, бахусус Суќроту Арасту ва 
мутакаллимони Шарќ, ки аќлро гавњари њаёти инсон медонистанд, 
мушоњида кардан мумкин аст. Шабоњати зиёде миёни порчањои 
Шоњнома ва "Менољи хирад" мављуд аст, ки аз огоњии комили 
Фирдавсї аз осори оини зардуштї гувоњї медињад.11 Њамин гуна 
шабоњатро миёни андешањои Фирдавсї бо аќидањои зарвония ва 
машоияву мўътазила барин фирќаву љараёнњои мазњабиву 
фалсафии Эрони бостон ва ислом мушоњида кардан мумкин аст. 

Андешањои Фирдавсї дар бораи хирад њамчунин аз як ќатор 
оятњои Ќуръон ва ањодиси пайѓамбару пандњои Алї ва дигар 
аимаи динї ѓизо гирифтаанд.12 

Њамин тавр, Фирдавсї аз истифода бо афкору андешањои 
ахлоќиву фалсафии мардумони гуногун ва њикмати рўзгор хирадро 
чун сармояи аслии њаёти инсон ситоиш намуда, њамчун њакими 
бузург панд медињад, ки инсон бояд њамаи кирдору рафтори худро 
дар пояи хирад анљом дињад ва бемашварат бо ин њадяи илоњї 
кореро ба сомон нарасонад. Ин нукта дар њамаи замонњо муњим ва 
зарур аст, бахусус имрўз, ки љомеаи мо ниёзманди инсонњои оќилу 
хирадманд аст, ниёзманди он аст, ки њамаи корњо аз рўи аќлу хирад 
анљом ёбанд. 

                   Ибни Сино-адиби инсонпарвар 
 
 Абўалї ибни Сино аз зумраи он донишмандони бузурги 

олам аст, ки бо осори пурбањои фаровони худ дар пешрафти илму 
тамаддун сањми арзанда гузоштаанд. Чашмандози илмии ў хеле 
васеъ буда, соњањои гуногуни илмњои табиатшиносиву башариро 
фаро мегирад. Ин нобиѓаи беназир њамчунин соњиби истеъдоду 
њунари шоириву нависандагї буда, осори гаронбањои бадеї 
офаридааст. Осори адабии Ибни Сино низ чун осори илмии ў 
пурра љамъоварї ва нашр нашудааст. Аввалин донишманде, ки ба 
љамъоварии ашъори ў аз сарчашмањои гуногун машѓул шудааст, 
ховаршиносї олмонї Њ. Эте мебошад, ки  аз 6 тазкираву 3 баёз 13 
рубої ва як ѓазалро љамъ намуда, њанўз дар соли 1875 дар асари 
худ «Абўалї ибни Сино (шоири) лирики форс»1 ашъори форсии 
ўро  мавриди баррасї ќарор додааст. Дар љамъоварї ва тањќиќи 
осори адабии Ибни Сино Ш.Ялткайя, Е.Э.Бертелс, С.Айнї, 
А.Мирзоев, М.Занд, Ќосим Ѓанї, М.Шариф, Забењулло Сафо, 
Акбари Ризвонї, И.С.Брагинский, Ш.Њусейнзода, Х.Шарифов, 
А.Абибов, М.Умаров ва донишмандони дигар сањм гузоштаанд2. 
Њамаи онњо маќоми баланди Абўалї ибни Синоро дар адабиёти 
форсу тољик таъкид намуда, ўро ба «ќатори классикони адабиёти 
тољик дохил» кардаанд.3 Е.Э.Бертелс ба таъсири осори адабии 
Ибни Сино ба тасаввуф таваљљўњи хос зоњир намуда, таъкид 
мекунад, ки «таъсири Ибни Сино ба адабиёти форсї ба ќисмати 
тасаввуфи он аз њама ќавитар аст». Вале мусаллам аст, ки 
Абўалї ибни Сино шоири касбї набуд. Тавре ки И.С.Брагинский 
дуруст таъкид менамояд, «Ибни Сино шоир набуд, њарчанд дар 
осори пурљабњаи ў шеърњо ва  рисолањои манзуми фалсафї маќоме 
доранд. Аммо худи назми классикии форсї он ќадар фалсафист, ки 
бе Ибни Сино, бидуни фалсафаи ў осори бузургони назм чун 
Хайём, Носири Хусрав, Њофиз ва Љомиро дарк кардан 
имконнопазир аст»5. 

 Аз ин рў сањми Ибни Сино дар пешрафти адабиёти форсї, 
ба хусус баёни маъниву нуктањои фалсафиву ахлоќї дар шеър ва 
рушду такомули навъи шевои рубої  чун њампешаи ў њаким Умари 
Хайём хеле калон аст. 

 Аз осори манзуми ў то имрўз таќрибан 120 байт шеъри 
форсї ва 180 байт ќасоид ва ќитъаоти арабї боќї мондаанд. 
Њамчунин ў як зумра ќиссањои марѓуби фалсафиро амсоли «Њай 
бинни Яќзон», «Саломон ва Ибсол», «Рисолатуттайр» офаридааст, 
ки намунањои барљастаи насри бадеии фалсафї дар адабиёти Шарќ 
ба шумор рафта, ба осори як ќатор адибони маъруфи олам таъсир 
расондааст, ки «Мантиќуттайр»-и Фаридаддини Аттор, «Саломон 
ва Ибсол»-и Абдурањмони Љомї, «Мазњакаи илоњї»-и Данте ва 
ѓайра аз он љумлаанд. Ќиссањои фалсафии  Ибни Сино ба забони 
арабї таълиф шуда, ба рушду такомули адабиёти араб низ таъсири 
калон расондаанд. Ин љо мо аз баррасии осори мансури Ибни 
Сино худдорї намуда, асосан ашъори ўро мавриди бањс ќарор 
медињем. 

 Ќабл аз њама бояд тазаккур дод, ки барои ташаккули Ибни 
Сино њамчун донишманду адиби бузург таъсири муњити илмиву 
адабї ва фарњангии замони Сомониён, ки барњаќ давраи тиллоии 
тамаддуни мардумони эронитабор аст, хеле калон  мебошад, ки 
дар ин бора дар сарчашмањои гуногуни таърихї ва осори 
тадќиќотии донишмандони зиёд маълумоти фаровон дода 
шудааст. 

 Њамчунин дар парваришу камолоти Ибни Сино муњити 
хонаводагии ў таъсири зиёд расондааст.  Њамон таре ки дар 
рисолаи  «Саргузашт» худи Ибни Сино таъкид кардааст, ў дар 
тифлї ќабл аз њама ба омўзиши «Ќуръон» ва адабиёт пардохтааст. 
«Сипас аз он љо (Афшана-М.М.) ба Бухоро кўчидем, падарам маро 
ба омўзгори «Ќуръон» ва омўзгори адабиёт супурд. Ваќте ки ба 
дањсолагї расидам, «Ќуръон» ва миќдори зиёде аз илми адабиётро 
ёд гирифта будам»6. 

 Минбаъд Ибни Сино омўзиши адабиёти форсї ва арабиро 
идома дода, рољеъ ба назарияи адабиёт, арўз, ќофия, бадеъ 
рисолањо таълиф менамояд, ки унвони чанде аз онњо амсоли 
«Муътасимушшуаро», «Китобушшуаро», «Њикматул- арўзия» дар 
сарчашмањо ёд шудааст. 

Ибни Сино баъзан ду љабњаи фаъолияти худ-эљоди илмї ва 
адабиро ба њам пайваста, як зумра рисолањои манзум офаридааст, 
ки бо унвони урљуза маъруфанд. «Урљуза фиттиб», Урљуза фї  
мантиќ», «Урљуза фитташрењ», «Урљуза фил фусулаларбаату», 
«Урљуза фил васоёуссабият» аз љумлаи онњост. 

 Пайвастагии илму адаб на танњо дар урљузањову  ќасидањо 
ва ќитъањои арабии Ибни Сино, балки дар манзумањову ашъори 
форсии ў низ ба назар мерасад. Мутаассифона, ин љанбаи осори 
Ибни Сино њанўз тањќиќ нашудааст ва дар ин замина масоили 
њалношуда зиёданд. Аз љумла масъалаи таъйини њадди шеър ва 
назм дар осори Ибни Сино, анвоъ ва ќолабњои назми ў таваљљўњи 
муњаќќиќонро љалб накардааст. Барои мисол шеъри «Ба лањни 
борбадї хуштар ояд он баќ-баќ»-и Ибни Синоро гирем, ки ба 
васфи  шароб бахшида шудааст. Ба мансубияти ин шеър ба ў касе 
шубња накардааст. Аз Њ.Эте шурўъ намуда аксари муњаќќиќон 
онро ѓазал номидаад. Аз љумла Е.Э.Бертелс онро чун ѓазал 
мавриди тањлили матншиносиву услубї ќарор дода, мансубияти 
онро ба Ибни Сино таъйид мекунад ва онро «ѓазали исмоилия»-и ў 
мешуморад7. 

 Мураттибони охирин маљмўаи ашъори Ибни Сино «Ављи 
Зуњал» низ ба ѓазал будани шеъри мазкур шубњае накарда, дар 
«Тавзењот» навиштаанд:  «Ин ѓазал бо вариантњои гуногун дар 
нашри Њерман Эте, маќолаи Е.Э.Бертелс, Саид Нафисї, Забењулло 
Сафо, «Маљмўаи шеърњо» ва ѓайра бо тањриру тартиби гуногун 
оварда шудааст»8. 

 Ин шеър дар нашри Њ.Эте 8 байт, Е.Э.Бертелс – 9 байт ва 
дар маљмўаи «Ављи Зуњал» 10 байти зерро дорад: 

 
 

Ѓизои рўњ бувад бодаи рањиќ, алњаќ,  
             Ки ранги ў кунад аз дур ранги гулро даќ.  
             Ба ранг занг зудояд зи љони андўњгин, 

Њумой гардад, агар љуръае бинўшад баќ. 
Чу дарчакад ба миёни ќадањ зи њалќи сабўњ, 
Ба лањни борбадї хуштар ояд он баќ-баќ. 

            Ба таъм талху чу панди падар, валек муфид,      
Ба пеши мубтил ботил, ба назди доно њаќ 
Май аз љањолати љуњњол шуд ба шаръ њаром,     
Чу мањ, ки аз сабаби мункирони дин шуд шаќ. 
Њалол гашта ба фатвои аќл бар доно, 
Њаром гашта ба ањкоми шаръ бар ањмаќ. 
Шаробро чї гунањ з-он ки аблање нўшад, 
Забон ба њарза кушояд, дињад зи даст вараќ?! 
Њалол бар уќалову њаром бар љуњњол, 
Ки май мањак буваду хайру шарр аз ў муштаќ. 
Ѓуломи он маи софам, к-аз ў рухи хубон, 
Ба як ду љуръа барорад њазор гуна араќ. 
Чу Бўалї, маи ноб ар хўрї њакимона, 

Ба њаќќи њаќ, ки вуљудат ба њаќ шавад мулњаќ.9 

 
 Шеъри мазкур аз лињози шакли зоњирї воќеан ба ѓазал 

монанд буда, дорои матлаъ, маќтаъ ва њатто тахаллус аст. Аммо 
мазмуну муњтаво ва услуби баёну забони шеър ба ѓазал мувофиќ 
нестанд. Зеро «мавзўоти асли ѓазал баёни эњсосоту авотиф ва зикри 
љамолу камоли маъшуќ ва шикоят аз бахшу рўзгор аст».10 
Њамчунин забон ва сабки баёни ѓазал хеле латифу равон буда, 
истифодаи калимаву иборањои дурушту муѓлаќ дар он раво нест. 

Шеъри мазкури Ибни Сино аввалан мавзўи арзиши бодаро  
дар бар мегирад, ки хоси ѓазал нест. Сониян калимаву иборањои  
дурушти даќ, баќ-баќ, љањолати љуњњол, фатвои аќл, уќало, мулњаќ 
на танњо фасоњату малоњати шеърро костаанд, балки гўшхарош 
буда, хушоњангии шеърро, ки хоси ѓазал аст, аз байн бурдаанд. 

Ин бесабаб нест, зеро њадафи шоир васфи шароб набуда, бештар таъкиди 
арзиши он аст. Аз ин рў муаллиф бештар ба баёни матлаб таваљљўњ намуда, ба 
латофату фасоњати баён эътибор надодааст. Аксари байтњо аз санъатњои бадеї 
холї буда, андеша урён баён шудааст. 

Бо ин хусусиятњо шеъри мазкури Ибни Сино бештар ба 
урљузањои арабии ў, ки манзумањои илмианд, монанд шудааст. 
Зеро «урљуза, чї хеле ки аз худи калима бармеояд (муштаќ аз 
калимаи раљаз) дар бањри раљаз гуфта мешуд ва мазмунан баёни 
мўљаз ва содаи манзуми ин ё он соњаи илм аст».11 

Дар илми бадеи форсу тољик хусусиятњои мазкур ба навъи 
ќитъа хос мебошанд. дарвоќеъ шеъри мазкур комилан  љавобгўи 
талаботи ќитъа аст.12 

Дар сарчашмањо низ шеъри ба бода бахшидаи Ибни Сино 
ѓазал номида нашудааст. Аз љумла Восифї дар «Бадоеъулваќоеъ» 
он шеърро «назм» унвон кардааст. Тавре ки А.Абибов навиштааст, 
«дар охири байти ѓазал, ки дар нусхаи хаттии баёзи раќами 233 
захираи дастхатњои АФ Ўзбекистон, вараќи 15а» «номи Бўалї зикр 
наёфтааст»,13 ки ин њам андешаи ѓазал набудани шеъри мазкури 
Ибни Сино таќвият мебахшад, њарчанд дар ќитъа њам баъзан 
тахаллус зикр мегардад. 

Тавре ки аз ашъори боќимондаи Ибни Сино бармеояд, ў бо 
вуљуди хеле хуб донистани назарияву амалияи шеър шоири њирфаї 
(касбї) набуда, њунари шоириро пеш аз њама барои ифодаи 
андешањои илмиву фалсафии худ истифода будааст. Аз ин рў дар 
ашъори Ибни Сино низ чун дар рубоиёти Умари Хайём мо бояд 
бештар на ба фасоњату балоѓат, тасвирофариву  ширинбаёнї, 
балки ба њадафи асли ў таваљљўњ зоњир намоем. 

Донишманди бузург Ибни Сино тамоми нерўву њастии худро 
сарфи хидмат ба инсон кардааст. Инсон њамеша дар мадди назари 
ў будааст. Ў ба тањќиќи њар илме ё мавзўе напардозад, инсонро 

пеши назар дорад. масалан, ваќте ки ў ба илми тиб рўй меорад ва 
муњимтарину маъруфтарин асари ин илм «Ќонун дар тиб»-ро 
таълиф менамояд, онро бо чунин љумла оѓоз карда, рисолати илми 
тибро дар хидмат ба инсон медонад: «Ба дурустї илми   тиб 
илмест, ки аз он њолатњои тани инсонро аз љињати солим ва 
носолим будани он бишиносад, то ки  тандурустї андар њоли 
бадан нигоњ дошта шавад»14. 

Дар осори фалсафиву ахлоќии худ Ибни Сино ба тарбияи 
маънавии инсон таваљљуњи зиёд зоњир намуда, аз љумла 
худшиносиро  аз василањои муњими ташаккулу  пешрафти инсон 
медонад. 

Ибни Сино кулли хулќу хислатњои инсонро ба ду даста 
фазоил, яъне хислатњои нек ва разоил-хислатњои зишт људо 
менамояд ва ќабули онњоро дар инсон ба муњит ва тарбия марбут 
медонад. Ў бар хилофи  адибону  њокимони дигар  амсоли 
Фирдавсиву Саъдї, ки хислатњои  мазкурро азаливу  ирсї 
медонистанд, ба наќши инсон дар ќабул ё радди хислатњои  неку 
бад эътимоду эътиќоди   бештар дорад. инсон аз нигоњи  Ибни 
Сино метавонад дар њар маврид хислатњои   некро пазирад ва 
хислатњои бад-разоилро то замоне ки одат нашудааст,  тарк 
намояд. Дар њоле ки аз нигоњи аксари адибону њакимони  форсу 
тољик тарбияи  бадасл имконнопазир аст,  яъне зангї ё намад ба  
шустан сапед намешавад.15  

Инсон  тавассути  худшиносї метавонад  фазоилашро  рушд 
дода, разоилро аз худ дур созад.16  

Дар рисолаи «Тадбири манозил», ки  ба  њикмати амалї 
ихтисос дорад, Ибни Сино таъкид менамояд, ки тарбияи тифлро  
бояд  њангоми аз  синаи модар људо кардани тифл шурўъ намуд,  аз 
замоне, ки тифл ба   хислатњои зишт ошно нашудааст, яъне ў 
тарбияи некиву накўкориро  аз ибтидо зарур мешуморад. 

Ин андешањо, ки љавњари назари ахлоќии Ибни Синоро 
ташкил медињад, дар осори манзуми ў низ асар  гузошта,  бозтоби 
васеъ ёфтаанд. 

Ќабл аз он ки ба баррасии ашъори боќимондаи Абўалї Ибни 
Сино  пардохта шавад, зарур аст  ба масъалаи мансубияти ашъор  
ба ў низ руљуе ба амал ояд.  Зеро чанд  шеъре , ки ба Ибни Сино 
нисбат дода мешавад, дар маљмўаи ашъори  шоирони дигар низ ба 
назар мерасад. 

 Тавре ки маълум аст, аз асори  манзуми Ибни Сино  нусхаи 
хаттие, ки  дар замони ў ё наздик ба замонаш китобат шуда бошад, 
то имрўз  нарасидааст. Дар  манобеи то ќарни XV низ ашъори 
Ибни Сино хеле кам ба назар мерасад. Бинобар  ин ба таври ќатъї 
ба ў нисбат додани баъзе шеърњо дуруст нест. Њарчанд ин масъала 

таваљљўњи донишмандонеро амсоли Саидсодиќи Гавњарин, 
М.Шариф, Е.Э.Бертелс љалб намудааст,  вале то њол он амиќу 
њарљониба тањќиќ нашудааст. 

Муњаќќидони  мазкур дар тардиди баъзе рубоињои  мансуб ба  
Ибни Сино мазмуну мундариља ва арзиши њунарї ё худ фасоњату 
балоѓати баёнро  меъёр ќарор додаанд. Аз љумла  Ё.Э.Бертелс 
таъкид менамояд, ки «мавзўи асосии њамон ин рубоињо эътирофи 
нотавонии  хиради инсон дар муќобили асрори табиат мебошад. 
Чунин мавзўъ ба рубоињои Умари Хайём хос аст, вале ба  аќидаи 
дар осори илмиаш баён кардаи Ибни Сино комилан мухолиф аст. 
Барои Ибни Сино  хиради инсон њадде надорад, аз тариќи  
тафаккури мантиќї њама чизро, њатто  моњияти Худовандро 
метавон дарк кард».17 

Аввалан дуруст аст, ки дар осори њар шоир  мавзўи хосе 
маќоми  асосї дорад, вале шеър зодаи  њолатњои гуногуни 
равониии шоир аст ва дар ашъори шоирон мавзўъ ва матолиби 
мутаззодро метавон мушоњида кард. Сониян дар рубоии машњури 
«Аз ќаъри гили сиёњ то ављи Зўњал» ки мансубияти онро ба Ибни 
Сино касе рад накардааст ва баъдтар мавриди тањлил ќарор хоњем 
дод, нотавонии хиради инсон дар муќобили марг баён шудааст. 

М.Шариф ва Саидсидиќи Гавњарин сустии баъзе шеърњоро аз лињози 
бадеї далели осори Ибни Сино набудани онњо донистаанд. Ба назари мо ба 
осори бадеии Ибни Сино ва њамчунин ба рубоиёти Умари Хайём набояд аз 
меъёрњои фасоњату балоѓат арзёбї кард. Зеро онњо амсоли Рўдакиву Фирдавсї ё 
Унсуриву Фаррухї шоирони њирфаї набуданд ва тавре ки гуфтем,  њадафашон 
аз таълифи чанд шеър асосан баёни андеша ё нуктаи фалсафї ва њатто илмї 
будааст, ки ироаи онњо дар осори илмиашон нораво, нољо ва ё ѓайриимкон 
будааст. Бинобар  ин ба љои фасоњату малоњат бояд ба муњтавои ашъори онон 
таваљљўњ кард. Барои мисол рубоии зерин, ки дар «Равзатулљинон» ба Ибни 
Сино  нисбат дода шудааст, дар воќеъ аз ўст. Зеро муњтавои он аз матлаби илмї 
иборат аст,  њарчанд аз лињози сабку забон хеле сусту дурушт буда, малоњату 
фасоњате надорад ва равшан аст, ки онро на шоири њирфаї, балки олим 
гуфтааст: 

 
Самъу басар асту шамму завќ асту масос, 
Маљмўи њавоси зоњир, эй мўъљази нос. 
Пас муштарака, мухайяла, фикрату вањм, 
Бо њофиза дон ту панљ ботин зи њавос.18 

  Њумой гардад, агар љуръае бинўшад баќ. 
  Чу дарчакад ба миёни ќадањ зи њалќи сабўњ, 

 
Инсоне, ки Ибни Сино дар ашъораш сутудааст, инсони мушаххаси замон 

аст, њарчанд ба ному амсоли онњо чун дар мадњияњои ќасидасароёни давр ишора 
нашудааст. Дар ќитъае ў бо таассуф ёдовар мешавад, ки дар замона одамони 
нек, ба хусус шахсони саховатманд кам мешаванду одамони бад зиёданд: 

                  Њазор шахси карим аз вуљуд шуд ба адам, 

                  Ки як карим намеояд аз адам ба вуљуд.19 
 

Инсоне, ки дар ашъори Ибни Сино тасвир шудааст, аксаран ба худи ў 
айният дорад ва андешаву эњсосоти ўро ифода менамояд. Рубоии машњури Ибни 
Сино, ки дарвоќеъ маромномаи ўст, бозгўи фидокорињои илмии ў дар роњи 
хидмат ба мардум мебошад: 

 

Аз ќаъри гили сиёњ то ављи Зуњал, 
Кардам њама мушкилоти гетиро њал. 
Берун љастам зи ќайди њар макру њиял, 
Њар банд кушода шуд, магар банди аљал.20 

 
Дар роњи хидмат ба мардум инсон бояд нерўи худро дареѓ надорад, 

пойбанди манфиатњои мањдуди худ набошад. Танњо дар ин сурат метавонад 
комёбу муваффаќ бошад: 

 

Ва гар зи њастии худ бигзарї, яќин медон, 
Ки аршу фарши фалак зери по тавонї кард.21 

 
Худшиносї аз рукнњои асосии ташаккулу такомули инсон аст. 

Инсон бо худшиносиву худогоњї ва таъйини маќсаду  маром дар 
зиндагї метавонад хушбахту осуда бошад: 

 
Эй кош, бидонаме, ки ман кистаме, 
Саргашта ба олам аз пайи чистаме? 
В-арна ба њазор дида бигристаме, 
Гар муќбилам, осудаву хуш зистаме. 

 
Ибни Сино дар рисолаи «Тадбири манозил» низ худшиносї 

ва идораи нафсро аз шартњои аввалини пешрафти инсон дониста 
таъкид мекунад: «Нахустин сиёсате, ки сазовор аст инсон бо он 
оѓоз кунад, њамоно сиёсати нафси худ аст. Яъне аввал бояд дар 
ислоњи нафси худ бикўшад, сиёсату тадбирашро дар он кору 
кўшиш  ба кор бурда, хештанро солењу некў бинамояд».23 

Муњимтарин хислати њамидаи инсон аз нигоњи Ибни Сино 
некиву накўкорист. Инсон дар зиндагї бояд аз худ осори нек 
гузорад. Аз омадану рафтани бесуд, бењадаф гузаронидани ваќт, 
машѓул шудан ба корњои ношоиста њосиле љуз надомату 
пушаймонї нест. Ибни Сино аз номи чунин ашхос хитоб мекунад: 

Рўзаке чанд дар љањон будам, 
Бар сари хоку бод паймудам. 
Соате лутфу лањзае дар ќањр, 
Љони покизаро биёлудам… 
Бо њавоњои њирси шайтонї, 

Соате шодмона биѓнудам… 
Кас надонад, ки ман куљо рафтам, 
Худ надонам, ки ман куљо будам.24 
 

Ибни Сино ба масъалаи дўстї таваљљўњи зиёд зоњир намуда, зарурати 
онро дар њаёти инсон таъкид кардааст. Дар ин мавзўъ ў ба забони арабї ќасидае 
навишта, асари фалсафии худ «Рисолатуттайр»-ро бо васфу шарњи дўстї оѓоз 
намудааст. Зиндагии инсонро ў бе дўсту дўстї тасаввур намекунад. Пешрафти 
шахс, соњиби обрўю иззат гаштани ў ба дўсти нек низ марбут аст. Аз ин рў инсон  
бояд њамеша саъй кунад, ки бо одамони нек риштаи дўстї бипайвандад. Зеро на 
њар кас шоистаи дўстист, ба хусус бо одамони бадаслу бадгуњар дўстї кардан 
боиси рехтани обрўйи кас хоњад шуд: 

 
Бо њар касе зи рўи њаво дўстї мадор, 
Бо њар касе зи содадилї рози дил магўй. 
Бо мардуми музаввари бадасли баргуњар, 
Дар кўйи мардумї зи пайи дўстї мапўй25… 
 

Ибни Сино ба наќши муњиту љомеа дар тарбияи инсон 
эътимод дошта, таъсири њамнишини бадро ба инсони нек таъкид 
менамояд: 

 
Бигзар аз банди маљозу дур гард аз доми њис, 
Њар ки бо дунон нашинад, њиммати ў дун шавад.26 

 
Ибни Сино дар оини дўстї хеле эњтиёткор буданро зарур 

медонад. Ў њатто њамнишинї бо дўстонеро, ки бо душманон 
робитаи хуб доранд, нораво медонад: 

Бо душмани ман чу дўст бисёр нишаст, 
Бо дўст нашоядам дигар бор нишаст. 

Парњез аз он шакар, ки бо зањр омехт, 
Бигрез аз он магас, ки бо мор нишаст.27 

 
Дар ќитъањои худ Ибни Сино як идда аз хислатњои зиштро аз ќабили 

њасаду дурўѓ, ниёзу хасисї, сифлагиву заифї, ки дар осори фалсафиаш онњоро 
разоил номидааст, барои ташаккули инсон музир дониста, дар ин дунёи фонї 
њар чи зудтар аз онњо рањо шуданро зарур мешуморад: 

 
Њаром аст дањ чиз бар родмард, 
К-аз он шаш бувад марди озода фард. 
Њасад бурдану сифлагию дурўѓ, 
Намудан ниёзу заифию дард28… 

 Дар ѓазали зайл Ибни Сино дил набастан ба моли дунё, дур 
шудан аз њирсу њавасро талќин намуда, инсонро ба рањої аз олами 
мањдуди њавову њавасњои худ даъват мекунад: 

 
Агар дил аз ѓами дунё људо тавонї кард, 
Нишоту айш ба дори баќо тавонї кард… 
Зи манзилоти њавас гар бурун нињї гоме, 
Нузул дар њарами кибриё тавонї кард.29… 

 
Дар шеъри мазкур мисли ашъори дигари Ибни Сино бовар ба 

инсон, ќудрату тавоноии он, ки ќодир аст арши фалакњоро зери по 
карда, ќуллањои дастнорасро фатњ намояд, баён шудааст. 

Ибни Сино дар ашъори арабии худ низ инсони накукору 
хирадмандро арљ гузошта, ўро аз одами сарватманду бехирад 
авлотар медонад. Ў саховатмандиву њимматбаландї, доноиву 
хирадмандї, шуљоату њунармандиро ситоиш карда, хасисиву 
бахилї, нодониву љоњилї барин хислатњои бадро мазаммат 
менамояд. 

Андешањои башардўстии Ибни Сино на танњо ба адибону 
донишмандони Шарќ таъсири амиќ расондааст, балки мавриди 
ќабул ва идомаи мутафаккирони маъруфи Ѓарб чун Фомаи 
Аквинї, Рољер Бэкон, Сигери Брабантї, Гундисалвї, Петри 
Испанї, Оверий, Данте ќарор гирифтааст. Бесабаб нест, ки Данте 
дар асари маъруфи худ «Мазњакаи илоњї» Ибни Синоро  дар 
радифи Арастиву Суќрот, Афлотуну Диоген, Эвклиду Птолемей, 
Буќроту  Гален гузоштааст. 

Осори илмиву адабии Ибни Сино, ки њадафи асосии онњо 
хидмат ба инсон аст, имрўз њам дардњои љисмониву маънавии 
башарро шифо мебахшад. 

 
 

                                 Пайнавишт 
 
1.H.Ethe. Avicena als pensischen Lyriker. Nach richten von der 

K.Geseteschaft der wissenschaften und der G.B.Univensitet, 1875, 
Gottingen, 1875 

2. S. Yaltkaya. Ibni sina basilmamis siirleri. Buyuk turk filosof we 
tib ustadi Ibni Sina sasieti we eserleri hakkinda tetkikkler, istanbul, 
1937; Е.Э.Бертельс. Авиценна и персидская литература. Известия 
АН СССР. Серия общественных наук, 1938, №1-2; 
С.Айнї.Шайхурраис Абўалї Сино, Сталинобод, 1939; М.Занд. 
Ибни Сино-шоир, маљ. «Шарќи Сурх», 1952, №8; Ќосим Ѓанї. 
Ибни Сино, Тењрон, 1315; Забењулло Сафо. Љашнномаи Ибни 



148 

 

Сино, љ.1, Тењрон, 1331; Акбари Ризвонї. Абўалї Сино, Тењрон, 
1344; Ш.Њусейнзода, Х.Шарифов. Маќоми Абўалии Сино дар 
адабиёти форсу тољик. Мушкилоти Ибни Сино, Душанбе, 1980; 
А.Абибов. Сино дар баёзњо, маљ. «Садои Шарќ», 1980, №7; 
М.Умаров. Рисолаи шеър ва ашъори арабии Сино, маљ. «Садои 
Шарќ», 1980, №7 Абўалї ибни Сино. Ављи Зуњал, Душанбе, 1980.  

3.М.Занд. Ибни Сино-шоир, Шарќи сурх, 1952, №8, сањ.13. 
4. Е.Э.Бертельс. Авиценна и персидская литература. 

Е.Э.Бертельс. Избранные труды. История литературы и культуры 
Ирана, М., 1988, с.246. 

5. И.С.Брагинский, 12 миниатюр, М., 1966, с.92. 
  6. Абўалї ибни  Сино. Саргузашт. Пирўзинома, Душанбе, 

1980, сањ.13. 
7. Е.Э.Бертельс. Авиценна и персидская литература,.., с. 252-

254 
8. Абўалї ибни  Сино. Ављи Зуњал, ба чоп тайёркунандагон: 

Ш.Њусейнзода, К.Айнї, Х.Шарифов, Душанбе, «Ирфон», 1980, 
сањ.45. 

9. Њамон асар, сањ.14. 
            10. Сируси Шамисо. Анвои адабї, Тењрон, 1370, 

сањ.321. 
             11. М.Умаров. Рисолаи шеър ва ашъори арабии Сино, 

маљ. «Садои Шарќ», 1980, №7, сањ.108. 
12. Дар бораи ќитъа ва хусусиятњои он ниг.: М.Баќоев. Рўдакї 

ва ќитъасарої. «Рўдакї ва замони ў, Сталинобод, 1958, сањ.147-151; 
Мирзо Муллоањмад. Пайдоиши як навъи марѓуби шеър. Инсон, 
адабиёт, фарњанг, Душанбе, 1998, сањ.126-138. 

13. А. Абибов. Сино дар баёзњо, Садои Шарќ, 1980, №7, 
сањ.112. 

14. Абўалї ибни Сино. Ќонуни тиб, аз араби тарљумаи 
С.Шањобиддинов, китоби аввал, Душанбе, 1989, сањ.34. 

15. Дар ин бора ниг.: Мирзо Муллоањмад. Паёми ахлоќии 
Фирдавсї, Душанбе, «Деваштич», 2003, сањ.26-39. 

16. Ибни Сино. Рисолаи ахлоќ, тарљума ва тавзењоти 
С.Сулаймонї, тањти назари Ѓуломњусайнзода, Ашгабат, 2003, 
сањ.171. 

17. Е.Э.Бертельс. История персидско-таджикской литературы, 
М., 1960, с.118. 

             18.  Абўалї ибни Сино. Ављи Зуњал…, сањ.70. 
19.  Њамон асар, сањ.28. 

20. Њамон асар, сањ. 37. 
21. Њамон асар, сањ. 19. 
22. Њамон асар, сањ. 36. 



149 

 

23. Абўалї ибни Сино.Осори мунтахаб, 
љ.2.,Душанбе, 1980, сањ. 16. 

24. Абўалї ибни Сино. Ављи Зуњал…, сањ. 16 
25. Њамон асар, сањ. 27. 
26. Њамон асар, сањ. 30. 
27. Њамон асар, сањ. 27. 
28. Њамон асар, сањ. 15. Ин шеър дар бахши 

«Ѓазалиёт» љой дода шудааст, ки ба назари мо дуруст 
нест. Зеро он њам аз лињози мавзўъу муњтаво, сабку баён 
посухгўи талаботи навъи ќитъа аст). 

29. Њамон асар, сањ. 13. 
 
         
                             НАЗМИ СИТОИШ ВА ТАСВИР                                                                                                         

 
            Адабиёти асри Х  аз 

пурбортарин ва дурахшонтарин даврањои  
адабиёту фарњанги мардуми тољик ва 
кулли форсизабонони  дунё ба шумор 
меравад. Бесабаб нест, ки онро даврони 
заррини адабиёт њам меноманд. Дарвоќеъ  
машъали назме, ки устодони бузурги ин 
давра Рўдакиву Фирдавсї ва 
муосиронашон афрухтанд, роњи минбаъдаи 
адабиёти моро мунаввар кардааст. Дар 
тўли беш аз њазор сол суннатњои устуворе 
ки онњо пайрезї намуданд, њам дар 
мазмуну мавзўот, њам дар ќолабу анвоъи 
шеър ва њам дар калому ороишоти он 
пайваста идомаву такмил ёфта, боиси 
мондагории фарњангу тамаддуни мардуми 
мо шудаанд.  

Дар рушди сареъи адабиёту фарњанги тољик дар он 
даврон сањми давлати Сомониён, ки ба ањли  илму адаб 
таваљљўњи хос зоњир намуда, барои онњо шароити мусоид 
фароњам  оварда буд, хеле бузург аст. Вале, мутаассифона, 
дар охири асри Х дар натиљаи кашмакашњои дохилии 
њокимон, ќувват гирифтани майли марказгурезии онњо, хеле 
зиёд шудани унсурњои аљнабї дар њукумат, ба хусус лашкар, 
пурзўр шудани  ихтилофоти табаќавї, бад шудани вазъи 
зањматкашон ва дар мубориза бо аљнабиён њукуматдоронро 
дастгирї накардани омма ва омилњои дигар давлати 
мутамаркази Сомониён барњам хўрда, дар Мовароуннањр 

сулолаи Ќарохониён ва дар Хуросон  Ѓазнавиён  дар шањри 
Ѓазнин ба тахти њукумат нишастанд.1 Бо он ки сулолањои 
мазкур туркнасаб буданд, на танњо аксари суннатњои 
давлатдории Сомониёнро идома доданд, балки забони 
форсии дарї(тољикї)-ро забони расмї ќарор дода, ба рушди 
адабиёти форсї низ таваљљўњ зоњир менамуданд. Аз ин љост, 
ки дарбори онњо ба хусус боргоњи Ѓазнавиён дар нимаи 
авали асри Х1 маркази асосии адабї ба шумор мерафт.   

Давлати Ѓазнавиён, ки рўзгори шоирони маъруфи давр 
Унсурї, Фаррухї, Манучењрї, Асљадї, Ѓазоириии Розї ва 
амсоли онњо ба он марбут аст, дар давраи њукмронии 
Султон Мањмуд(998 -– 1030) аз лињози пешрафти иќтисодиёт 
ва иќтидори сиёсиву њарбї  ба яке аз лавлатњои ќудратманди 
Шарќ табдил ёфт. 

 
 Хазинаи давлат  бештар ба василаи  љангњо бо 

кишварњои њамсоя ва махсусан, футуњоти  Њиндустон ѓанї 
карда мешуд. Ин роњи пешгирифтаи Султон Мањмуд ва 
дигар шоњони ѓазнавї ба рушди якљонибаи давлат мусоидат 
карда, боиси таназзули неруњои тавлидиии кишвар ва 
бадтар шудани  вазъи мардум мегардад. Бинобар ин  
шоњони ѓазнавї саъй менамуданд, ки бо њар восита  
муборизањои дохилии кишварро  хомўш карда, мамлакатро 
дар оромиву осоиш нигоњ доранд.2 Яке аз чунин воситањо, 
ки аз як тараф  ниятњои ѓоратгаронаи  онњоро рўйпўш 
намуда, аз тарафи дигар мардуми ќашшоќу бенавои 
исёнхоњро ба љанг љалб мекард, сиёсати диниву мазњабї буд, 
ки асоси онро  шиори ѓазавот ё интишори дини Ислом  
ташкил медод. Мањз бо њамин бањона онњо ба Њиндустон 
лашкар кашида, сарват ба даст меоварданд. 

__________________________________________________
_______________ 

 
1 Б. Гафуров. О причинах возвышения и падения 

Саманидов. Советское востоковедание, 1958, № 1, с. 54- 55  
2А.Ю. Якубовский. Махмуд Газневи. К вопросу о 

происхождении и характаре газневидского государства, сб. 
Фердавси 934м -1934, Ленинград, 1934, с. 83-89. 

Њарчанд  бо бањонаву роњњои гуногун Ѓазнавиён  баъзе 

зиддиятњои  
дохилии мамлакатро  то андозае  ором намуданд, вале 

онњо натавонистанд аз ўњдаи  бартараф кардани  њамаи 
ихтилофњо бароянд ва аз њамин сабаб  давлати пуриќтидори 
онњо низ дар муддати кўтоњ  барњам хўрд.3 

Чунин муњити сиёсиву иљтимої ба њаёти адабии давр  
таъсири амиќ гузошта, ба он вежагињои хос бахшид. 

Тавре ки зикр шуд, Ѓазнавиён низ монанди Сомониён 
ба адабиёт таваљљўњи хос зоњир намуда, шоирони  зиёдро ба 
дарбор љамъ меоварданд ва  ба шоирони  мадењасаро  
атоњои                                                                                                                                                                                                                                                                                                                                                                  
медоданд. Вале азбаски  њадафњои сиёсии ин ду сулола аз 
њам тафовут доштанд, бинобар ин чунон ки А. Н. Болдирев  
дуруст таъкид менамояд, «дар Ѓазнин дар назди  адибони 
дарбор нисбат ба шоирони Бухоро  вазифањои дигар 
меистод».4  Аммо ин њолат на танњо муаллифони 
сарчашмањои зиёд, балки  баъзе муњаќќиќони имрўзаро низ  
ба иштибоњ овардааст ва онњо  Султон Мањмудро «њавохоњи 

           њунару дониш»5, «илмдўсту адабпарвар»6 шуморида, 
њадафи ўро   

 
«тарвиљи  шеъру адаб»7      донистаанд. 

Вале агар  ба сиёсату тадбирњои  Ѓазнавиён нисбат ба 
шеъру шоирї амиќтар назар карда шавад, маълум мегардад, 
ки тадбирњои онњо на барои рушди адабиёт, балки барои 
амалї намудани  ѓаразњои сиёсиву шахсиашон  ва мањдуд 
кардани имкониятњои озодандешии шоирон  равона 
шудааст. Инро сарнавишти  яке аз шоирони  давр  Масъуди 
Розї, ки барои ду байти насињатомез ба хашми Султон 
Масъуд  гирифтоор шуда, ба Њиндустон бадарѓа шуда буд, 
тасдиќ менамояд. 

Ташкили девони шоирон, таъйин кардани  унвони 
маликушшуаро, ба шоирон додани маош ва љорї кардани 
тадбирњои дигар, ки имкониятњои озодбаёнии  шоиронро 
мањдуд мекард, адабиёти доираи Ѓазнинро ба  дастгоњи 
сиёсии давлат табдил дод.  

Аз ин љост, ки ќасида навъи асосиву њукмрони шеър 
гардида, мадњ мавзўи марказии он ќарор гирифт. Ќасида 
њарчанд дар ин давра аз лињози миќдор хеле ривољ пайдо 
кард, вале  аз љињати мавзўъ ва мундариљаву муњтаво хеле 

мањдуд гардид. Агар дар абёти боќимондаи  ќасоиди Рўдакї 
ва муосиронаш, бо вуљуди он ки хеле кам боќї мондааст, 
гуногунии мавзўъ, фикру андешањои баланди иљтимоъї, 
фалсафї, ахлоќї мушоњида шавад, дар назми давраи 
Ѓазнавиён асосан ривољи мавзўи мадњ ва масъалањои  ишќу 
тасвири табиат ва маю майгусорї дар таѓаззулот ва 
мусаммату тарљеъбандњо  ба назар мерасад. Масалан, 
мавзўи ватандўстї дар осори шоирони асри Х, ба хусус дар 
осори боќимондаи Рўдакї ва «Шоњнома»-и Фирдавсї 
љойгоњи  

            3Њамон љо, сањ. 96 
4Краткая история литератур Ирана, Афганистана, 

Турции, ЛГУ, 1971, с. 28. 
5Њ. Эте.Таърихи адабиёти форсї, тарљумаи 

Шафаќ,Тењрон,1958,сањ.98. 
6Аббоси Парвиз.Таърихи Дайлима ва Ѓазнавиён, 

Тењрон, 1336, сањ.303. 
7Шиблии Нуъмонї.Шеърулаљам, љ.1, Тењрон, 1335, сањ. 

46. 
 
 
 
 
 
 
 
баланд дорад ва бешубња ба сиёсати Сомониён созгор 

буд. Вале дар ашъори шоирони нимаи аввали асри Х1 на 
танњо  мавзўи ватандўстї  мушоњида намешавад, балки 
баръакс таънаву тањќири  ќањрамонони  «Шоњнома» хеле 
зиёд ба назар мерасад. Шоирони ањди Ѓазнавиён Унсурї, 
Фаррухї, Манучењрї, Асљадї њар гоњ сухан аз футуњоту 
корнамоињои мамдўњ равад, ба ситоиши муболиѓаомез 
пардохта, њамеша ўро аз ќањрамонони «Шоњнома» бартар 
медонанд. Њоло чанд намунаро фаќат аз осори яке аз 
намояндагони адабиёти ин давра Фаррухии Систонї, ки 
девони ў таќрибан ба таври комил боќї мондааст, наќл 
мекунем. Аз љумла Фаррухї дар ќасидае лашкаркашии 

Султон Мањмудро њангоми фатњи Хоразм тавсиф 
намуда, ўро аз бузургтарин ќањрамонони «Шоњнома» 
Рустам ва шоњи машњур Њушанг ба маротиб афзал 
мешуморад: 

Эй ба лашкаршиканї бештар аз сад Рустам, 

Эй ба њушёрдилї бештар аз сад Њушанг, 
Бежан ар бастаи ту будї, раста нашудї 
Ба њиял сохтани Рустами нев аз Аржанг. 
Дар ќасидаи дигари шоир, ки он њам ба мадњи Султон 

Мањмуд бахшида шудааст, «Шоњнома» саросар иборат аз 
афсонањои дурўѓ дониста шудааст: 

Гуфто: «Чун ў дигар ба љањон њељ шањ бувад?» 
Гуфтам: «Зи ман мапурс, ба «Шањнома» кун нигоњ». 
Гуфто, ки «Шањнома» дурўѓ аст сарбасар, 
Гуфтам: «Ту рост гиру дурўѓ аз миён бикоњ». 
Чунон ки њувайдост, Фаррухї низ ба таќозои майлу 

хоњиши мамдўњаш Султон Мањмуд моњият ва арзиши 
баланди ватандўстии «Шоњнома» ва ањдофи олии 
Фирдавсиро нодида гирифтааст. Байтњои мазкур ривояти 
зерро, ки дар «Таърихи Систон» дарљ шудааст, ба хотир 
меорад: «Ва њадиси Рустам бар он љумла аст, ки Абулќосим 
Фирдавсї «Шоњнома» ба шеър кард ва бар номи Султон 
Мањмуд кард ва чандин рўз њаме бархонд. 

Мањмуд гуфт: «Њама «Шоњнома» худ њељ нест, магар 
њадиси Рустам ва андар сипоњи ман њазор мард чун Рустам 
њаст». 

Булќосим гуфт: «Зиндагонии худованд дароз бод! 
Надонам андар сипоњи ту чанд мард чун Рустам бошад. 
Аммо ин донам, ки Худои хештанро њељ банда чун Рустам 
дигар наёфарид». Ин бигуфт ва замин бўса карду бирафт».8 

Дар зимни мадњи бародари Султон Мањмуд 
сипањсолор Амир Юсуф ва писараш Султон Масъуд низ 
беэътиноии Фаррухї ба ќањрамони «Шоњнома» мушоњида 
мешавад: 

Сафдар чун ту набуд Рустам ё Сом, 
Мењтар аз ту набуд Љам ё Нузар. 
*** 
                                       Зи мардум он чи ту кардї њаме ба 

андак сол 
Ба солњои фаровон накард Рустами Зар. 
                                      *** 
 
8Таърихи Систон,вироиши матн: Љаъфар Мударриси 

Содиќї, Тењрон, 1373, сањ. 3-4 
 
 
Махон ќиссаи Рустами Зовулиро 
 Аз ин пас дигар, к-он њадисест мункар. 

Чунин ситоишњои пурмуболиѓа ва беэътиної ба 

«Шоњнома» ва ќањрамононаш дар ќасоиди Фаррухї ва 
муосиронаш хеле фаровон аст, ки бешубња аз сиёсати 
давлати Ѓазнавиён ва муносибати шоњони ѓазнавї ба 
«Шоњнома» маншаъ мегирад. Тавре ки баррасињо нишон 
медињанд, амирони сомонї сиёсати диниву ватандўстї ва 
ифтихори миллиро бо њам пайваста, баробари тарѓиби дини 
ислом ба барангехтани эњсоси ватандўстии мардум низ 
таваљљўњи зиёд зоњир менамуданд. Вале Ѓазнавиён сиёсати 
диниро шиору ниќоби худ ќарор дода, ба футўњоту 
ѓоратгарии кишварњои њамсоя мепардохтанд. Њарчанд онњо 
худро зоњиран пайрави Сомониён вонамуд карда, шоиронро 
ба дарбор љамъ оварданд, вале њадафи онњо дигар буд. 
Барои шоњони ѓазнавї на андешањои ватандўстиву 
ифтихори миллї, балки мадњу ситоиши корнамоињо ва 
футуњоташон муњим буд. Аз ин љост, ки «Шоњнома» ба 
њадафњои онњо ба њељ ваљњ созгор набуд ва сабаби ќадр 
нашудани он њам дар њамин аст. Ин сиёсати Ѓазнавиёнро 
шоирони дарбор хуб дарк карда буданд, аз ин љост, ки 
«Шоњнома» ва ќањрамонони онро паст мезаданд. Вале баъзе 
муњаќќиќон омилњои дигарро сабаби пазируфта нашудани 
«Шоњнома» нишон додаанд. Аз љумла, Абдулњусайни 
Зарринкўб дар бораи Султон Мањмуд сухан ронда, 
соњибзавќу шеърдўст будан ва махсусан тамоили зиёди 
диниву мазњабї доштани ўро таъкид намуда, сабаби 
муносибати нохуши султонро ба шоир дар њамин замина 
дониста навиштааст: «Чунонки иллати адами илтифоти ў ба 
«Шоњнома» зоњиран иттињоми Фирдавсї ба рафзу 
иштимоли китоби ў бар корномаи маљус бояд буда бошад»9  

Вале ба назари мо њам шеърдўстї ва њам динпарастии 
Султон Мањмуд љанбаи тазоњурї дошта, дар зери ниќоби 
онњо ѓаразњои сиёсї нуњуфтааст. Далелњои зиёде мављуданд, 
ки сусту заиф будани эътиќоди динии ўро нишон медињанд, 
ки ба ин Абдулњусайни Заринкўб њам  

 
иќрор аст ва «динро василаи аѓрози дунявї» сохтани 

ўро таъйид кардааст. 
Бинобар ин таваљљўњи Султон Мањмуд ба дину мазњаб 

натиљаи «завќи мазњабї»-и ў набудааст. Сиёсати 
пешгирифтаи Султон Мањмуд њарчанд аз тарафи шоирони 
дарбораш бо њар васила рўйпўш ва ситоиш мешуд, вале 
моњияти ѓоратгаронаи он њанўз дар њамон аср ошкор шуда 

буд ва аз љумла Носири Хусрав дар хусуси сиёсати 
риёкоронаи динии Мањмуд навиштааст: 

Он ки ба њиндувон буд, яъне ки ѓозиям, 
Аз бањри бадрагон, на зи бањри ѓазо шудаст. 
Ин њама гувоњ бар он аст, ки ба Султон Мањмуд на 

матолиби мазњабии «Шоњнома», ки маќоме надорад, балки 
пеш аз њама андешањои ватандўстї, ифтихор ба гузаштаи 
дурахшони тамаддуни Эрон, эњёи Аљам / «Аљам зинда 
кардам бад-ин порсї»/, ки комилан бо сиёсати давлати 
Сомониён созгор буданд, писанд наёмадаанд. Аз ин љост, ки 
ин шоњкори бузурги назм, ки маъруфтарин шоирони оламро 
мафтун кардааст, мавриди ќабули шоирони дарбори Султон 
Мањмуди туркнажод ќарор нагирифт.  

 
9 Абулњусайни Зарринкўб. Аз гузаштаи адабии 

Эрон,Тењрон, сањ. 233-234. 
 
Таъсири сиёсати Ѓазнавиёнро на танњо дар ќисмати 

мадњи ќасоиди шоирони давр, ки саросар аз ситоиши 
иѓроќомези мамдўњон иборат аст, балки њатто дар 
таѓаззулот ва ќитъаву ѓазалњои онњо низ метавон мушоњида 
кард. Масалан, дар аксари таѓаззулњои Фаррухї мавзўи ишќ 
матрањ шудааст ва тавре ки Зайнулобидини Мўътаман 
таъкид кардааст, «Шояд њеч шоире маънии ишќи моддиро 
бењтар аз ў(Фаррухї –- М.М.)шарњ надодааст».10 Дар 
таѓаззуле ба саволи ошиќ дар бораи маънии шоир ишќи 
заминиву табииро хеле хуб шарњ медињад : 

Бари ман ишќро ѓоят ба љоест, 
Ки кас кардан-ш натвонад муќаррар. 
Чунон бояд, ки накнад њељ ошиќ 
Њадиси  њосиди маъшуќ бовар. 
Ба ваќти хилват андар пеши маъшуќ 
Чи кењтар бошад андар пеши мењтар, 

 
Мусаххаргаштаи  маъшуќ бошад 
В-агарчи оламаш бошад мусаххар.  
        Ин шеър, ки воќеан мафњуми  ишќро дуруст шарњ 

медињад, ба назари аз љумлаи он ашъорест, ки то ба дарбор 
омадани ў суруда шудааст. Зеро дар аксари таѓаззулњот 
шоир ошиќ шахси маѓруру бовиќор буда, маъшуќ ќадру 
эътиборе надорад: 

 Ту чу ман ёр наёбї ба љањон, 
 Ман чу ту ёбам њар рўз њазор…    

                - х – 
 Оштї кардам бо дўст пас аз љанги дароз, 
 Њам бад-он шарт, ки бо ман накунад дигар ноз… 

 Тавре ки аён аст, њатто дар ишќияњои шоир 
таъсири муњити дарбор, ахлоќи ашрофонаи дарбориён 
равшан эњсос мешавад.  Бо вуљуди ин  шоирони нимаи 
авали асри Х1 суннатњои  шоирони пешинро махсусан дар 
сабку забон идома дода соддагиву таровати сабки 
хуросониро њифз намуданд. Онњо мањорати суханварии 
худро бештар дар бахши таѓаззулоти ќасидањо ба харљ 
дода, тасвирњои љолиберо офариданд, ки арзиши баланди 
бадеиву зебошинохтї доранд. Ба хусус тасвири табиат дар 
тагаззулоти Фаррухиву Унсурї ва мусамматоти 
Манучењрї хеле барљаста ва љаззоб сурат гирифта, 
офаридањои онњо, чунонки донишманди фаронсавї С. 
Фушекур таъкид кардааст, беназир буда, бењтарин 
намунањои  тасвири табиат дар адабиёти форсизабон 
мањсуб мешавад.11 Аз ин рў дар ин маљмуа бештар 
таѓаззулоти ќасидањои шоирони маъруфи ин давра 
интихоб гардида, аз  ќисмати  мадњи онњо, ки барои 
хонандаи имрўз арзиши зиёд надоранд, сарфи назар карда 
шуд. Албатта, дар ќисмати мадњи ќасидањо низ баъзе 
тасвирњои љолиб ва  зикри воќеањои таърихї ба назар 
мерасанд, ки барои муњаќќиќон заруранд. Инро дар ду 
ќасидаи комили Фаррухї, ки барои намуна овардем, 
метавон мушоњида кард. Њамчунин намунањо аз навъњо 
дигари ашъори шоирон оварда шуд, то ки хонанда  
тасаввури пуррае дар бораи адабиёти ин давра пайдо 
намояд. 

 

 
10 Зайнулобидини Мўътаман. Тањаввули шеъри форсї, 

Тењрон, 1339, сањ. 215. 
 

11С.Н. Fouchecour. La lescription de la nature dans la poesia 
lyrique persane du X1 siecle. Paris, 1969, p.2 

 
 

Љилваи мањорат 

Эљодиёти суханварони соњибистеъдод баробари умумияту љињатњои 
муштарак дорои хусусиятњои хосе низ мебошанд, ки ин хусусиятњо барои 
сурат гирифтани фардияти эљодии адибон ва маќоми сазоворе пайдо 
кардани онњо дар таърихи адабиёт мадад мерасонанд. 

Њар гоњ ки сухан аз шоири нимаи аввали асри XI тољику форс 
Фаррухии Систонї равад, чун соњибони тазкираву рисолањои улуми 
адабии гузашта ва чї ховаршиносону адабиётшиносони кунунї пеш аз 
њама мањорати баланди шоирї ва фасењиву соддагии услуби эљодии ўро 
таъкид намудаанд. Аз шоир ва адабиётшиноси асри XII Рашиди Ватвот 
шурўъ намуда ќариб њамаи тазкиранигорону муњаќќиќони эљодиёти 
шоир ба услуби шоирии Фаррухї сифати «сањли мумтанеъ»-ро мансуб 
донистаанд. 

Њарчанд дар бобати тарафњои гуногуни њаёт ва эљодиёти Фаррухї 
маќолаву рисолањои људогона ба вуљуд омадааст, вале таассуфовар аст, 
ки то њол мањорати эљодии шоир умуман ва љињатњои услубии ашъори ў 
хусусан аниќу њарљониба тањќиќ нашудааст. Адабиётшиноси эронї 
Ѓуломњусайни Юсуфї дар тадќиќоти муфассали худ бар хилофи 
муњаќќиќони дигар ба масъалаи услуби «сањли мумтанеъ»-и шоир бањси 
васеътаре кушода бошад њам, танњо ба шарњи як љињати масъалаи мазкур 
– соддагии забон мањдуд шудааст. Худи муњаќќиќ њам ба номукаммалии 
шарњаш иќрор шуда навиштааст: «Нигоранда њанўз умедвор нест, ки бо 
ин тавзењот тавонистааст он чи аз каломи сањлу мумтанеъи Фаррухї њис 
мекунад, комилан ба ќалам оварда ва ин нуктаро ба равшанї баён карда 
бошад».1 

Чунон ки маълум мегардад, камбудии асосии Юсуфї ва дигар 
муњаќќиќон пеш аз њама дар он аст, ки онњо «сањли мумтанеъ»-ро ба 
мафњуми танги «услуби забонї» мансуб донистаанд. Ба назари мо танњо 
дар сурате ба асрори услуби «сањли мумтанеъ»-и Фаррухї ва умуман 
мањорати эљодии ў шинос шудан мумкин аст, ки мафњуми услуби эљодии 
шоир ба маънии васеъаш гирифта шуда, баробари соддагиву хушоњангии 
калом таносуби алфозу маънї, тарзи офариниши тасвиру образњои 
шоирона, ягонагии шаклу мундариљаи ашъори ў ва дигар масъалањои 
марбут ба љањони шоиронааш равшан гардад. Бинобар ин њоло кўшиш 
менамоем, ки аз њамин дидгоњ назар намуда, баъзе усулњои тасвири 
шоирро дар асоси тањлили таѓаззулњои људогонаи ў то њадди имкон аз 
назар гузаронем. Чунин тарзи тањлил агар аз як тараф барои яклухт ва 
дар њамбастагї омўхтани воситањои гуногуни тасвир (аз ќабили 
санъатњои бадеї, оњанг, вазн, хусусиятњои овозї…) муносиб бошад, аз 
тарафи дигар то чї андоза созвор омадани мавзўъ ва мундариљаи 
шеърро бо тарзи баён ва дараљаи риояти ягонагии шаклу мундариљаи 
онро ба зуњур мерасонад. Ногуфта намонад, ки ин тарзи тањлил ба њељ 
ваљњ тарзњои дигари тањќиќи бадеияти шеърро (монанди шарњу тавсифи 
санъатњои људогонаи бадеї, ки дар илми бадеи тољику форс маъмул аст, ё 
тањќиќи структуралию семиотикї ва статистикии шеър, ки дар 
шеършиносии имрўза ривољ дорад, инкор накарда, бењтарин унсурњои 

                                                           
1 Ѓуломњусайни Юсуфї. Фаррухии Сиистонї…, Машњад: 1341, сањ. 551. 

онњоро дар бар мегирад ва дар айни њол барои муайян кардани мањорати 
эљодии шоирон хеле судманд аст.2 

Азбаски тасвири табиат на танњо аз мавзўъњои асосии таѓаззулоти 
шоир, балки аз мавзўъњои марказии ашъори лирикии шоирони нимаи 
аввали асри XI ба шумор рафта, шевотарин намунањои шеърњои 
пейзажии адабиёти гузаштаамон дар ин давра эљод шудаанд, мо њам 
барои тањлил мањз њамин гуна шеърњоро интихоб намудем. 

Инак, таѓаззули ќасидаи аввали девони Фаррухиро, ки тасвири як 
манзараи воќеии табиати бањоронро дар бар мегирад, аз назар 
гузаронем: 

1 Баромад нилгун3 абре зи рўи нилгун дарё, 
Чу ройи ошиќон гардон, чу табъи бедилон шайдо. 
 

2 Чу гардон гашта селобе миёни оби осуда, 
Чу гардон гирдбоди тундгарде тира андар во. 
 

3 Бибориду зи њам бигсасту гардон гашт бар 
гардун, 

Чу пилони пароканда миёни обгун сањро. 
 

4 Ту гуфтї гарди зангор аст бар ойинаи чинї, 
Ту гуфтї, мўйи санљоб аст бар пирўзагун дебо. 
 

5 Ба сони марѓзори сабзранг андар шуда гирдаш, 
Ба як соат мулавван карда рўйи гунбади хазро. 
 

6 Ту гуфтї, осмон дарёст аз сабзиву бар рўяш 
Ба парвоз андар овардаст ногоњ баччагон анќо. 
 

7 Њамерафт аз бари гардун гање торї, гање равшан 
В-аз ў гоњ осмон пайдову гањ хуршед нопайдо. 
 

8 Ба сони чандани сўњонзада бар лавњи пирўза, 
Ба кирдори абири бехта бар сафњаи мино. 
 

9 Чу дудин оташе, к-обаш ба рўй андар занї ногањ, 
Чу чашми бедиле, к-аз дидани дилбар шавад 

бино…4 
 

                                                           
2 Дар бобати зарурат ва ањамияти чунин тарзи тањќиќ ба пешгуфори Г.М. 
Фридлендер дар китоби «Поэтический строй русской лирики», Л., 1973, с. 3-8 
мурољиат шавад.  
3 Дар «Девони Фаррухї», ба кўшиши Дабири Сиёњї, чопи 2, Тењрон, 1349»њ. 
калимаи «пилгун» омадааст. Ин љо матн аз рўи нусхањои хаттї ислоњ гардид. 
4 Фаррухї. Девон, чопи 2, сањ. 1. 

Шоир дар ин таѓаззул тавассути тасвири њаракату њолати 
абрпорањо аз як тараф зебоињои нотакрори он фаслро ба ќалам дода, аз 
тарафи дигар њаяљону эњсосоти сурурангези ботиниашро ифода 
намудааст. Њарчанд дар шеър калимаи «бањор» тамоман истифода 
нашудааст, вале хонанда аз тасвирњои рангину воќеии шоир зебоиву 
таровати ин фасли солро равшан тасаввур менамояд. Зеро шоир 
зебоињои бањорро ба таври умумї тасвир накарда, аз олами беинтињои 
табиат танњо ба як љузъи он- абр диќќат додааст ва дар тасвири љињатњои 
гуногуни он эъљозкорињо намудааст. 

Ин таѓаззул бо яклухтии тасвир, ки тадриљан ба осмон баромадану 
пањн шудани абрро дар бар мегирад, чанд лавњаи моњирона нигоштаро 
мемонад. Шоир бошад ба рассоме монанд аст, ки барои воќеиву гиро ба 
ќалам додани манзара аз тамоми имкониятњо ва махсусан аз рангњои 
сабз, хазро, зангор, пирўзагун, нилгун, торику равшан ва амсоли инњо 
хеле моњирона истифода мебарад. 

Муњимтарин воситае, ки барои офаридани тасвир дар ин таѓаззул 
ба кор рафтааст, санъати ташбењ мебошад. Ќариб дар њар байт бо як ё ду 
ташбењ, ки аксар тозаву бикр ба назар мерасанд, дучор омадан мумкин 
аст. Азбаски шоир тасвири манзараи воќеии табиатро ба ўњда 
гирифтааст, бинобар ин ташбењшаванда ва ташбењкунандањои шеър низ 
асосан моддиву мањсус (њисшаванда) мебошанд. Вале агар ташбењњо дар 
алоњидагї санљида шаванд, маълум мегардад, ки дар ду маврид (байтњои 
1,6) ташбењкунандањо (раъйу табъ, анќо) хаёлї ва ѓайримоддианд. Дар 
байти аввал њаракати абр ба раъйу табъи ошиќону бедилон монанд 
шудааст, ки дар њаќиќат ташбењкунандањо унсурњои номављуд 
(абстрактї) мебошанд. Ин љо ба назари мо бояд ду чизро ба назар 
гирифт. Аввал ин ки дар байт на худи ашёи ташбењшаванда, балки 
њаракати он мавриди тасвир аст. Сониян дар матн чи ташбењшаванда ва 
чи ташбењкунанда якљоя бо ашёву ашхос (абр, ошиќону бедилон) омада 
хусусияти воќеї касб кардаанд ва аз мутолиаи байт чунин тасаввуре 
њосил мешавад, ки гўё худи абр бевосита ба ошиќону бедилон монанд 
шудааст. Њамин њолат дар байти 6 низ мушоњида мешавад. 
Ташбењкунандаи «анќо» (мурѓи афсонавї, ки дар асл вуљуд надорад) аз 
як тараф ба маънии мурѓи муќаррарї омада, аз тарафи дигар барои 
ифодаи эњсосу њаяљони баланди романтиконаи шоир хидмат намудааст. 

Дар байти дуюм низ њамоно њаракати абр дар мадди назари шоир 
аст ва абр ба селоби пурталотуму гирдоби тундгард монанд мегардад. 
Њаракату амалиёти абр торафт мураккаб шудан мегирад ва абр акнун ба 
пилони пароканда шабоњат пайдо мекунад. Ин љо на танњо њаракати абр, 
балки њолату шањомати он низ пеши назар љилвагар мешавад. Байти 
саввумро метавон ављи баланд ё худ нуќтаи кулминатсионии тасвири 
њаракати абр шумурд. Махсусан, дар мисраи аввали байт (Бибориду зи 
њам бигсасту гардон гашт бар гардун), ки дорои се феъли ифодакунандаи 
њаракат аст, шиддати амалиёт ба нуќтаи баланд расидааст. Дар ягон 
байти дигари ин таѓаззул зиёда аз як феъл дида намешавад. Ин љо бошад, 
чида шудани феълњо шиддати њаракатро муассиртар ифода намудааст. 
Дар мисраи дуюм њатто тавсифи ташбењкунанда аз сифати феълї иборат 

буда, ба њаракат вобаста карда шудааст. Аз охири ин мисраъ бо зикри 
ташбењи «обгун сањро» шиддати тасвир паст шудан мегирад ва шоир 
таваљљўњашро ба њолату ранги абр љалб менамояд. Байтњои чањорум, 
панљум ва шашум саршори рангњои сабз, зангор, хокистарї гардида 
илова бар абр тасвири осмонро низ дар бар мегиранд. Аз байти њафтум 
шоир боз ба тасвири амалиёти абр мепардозад. Дар ин байт ташбењи нав 
оварда намешавад, вале дар њар мисраъ дуборї такрор ёфтани 
калимањои «гање», «гањ» ва зикри тазодњои «ториву равшан», «пайдову 
нопайдо» аз шиддату хурўши наве дарак медињанд. Шоир боз аз 
ташбењњо мадад мељўяд. Лекин ташбењњои байтњои 8,9 тафсилї буда, 
бештар њолати ашёњоро равшан менамоянд. Бо вуљуди ин љўшу хурўш ва 
шиддати тасвир то охир нигоњ дошта мешавад, ки барои ифодаи онњо 
маќоми ташбењњои махсусу назаррабои воќеии байти нуњум хеле калон 
аст. 

Чунон ки аз тањлил бармеояд, дар таѓаззули мазкур шоир манзараи 
табиатро нусхабардорї накарда, балки онро зиндаву табиї ва пайваста 
ба њаракат ќаламдод намудааст. Тасвири шоир якнавохт набуда, чун 
рўзњои бањор зуд-зуд таѓйир меёбад, гоње шиддат мегираду гоње суст 
мешавад, гоње медурахшаду гоњо садо медињад. Њатто дар мавридњое, ки 
танњо њолати манзара тасвир мешавад, якнавохтиву карахтї ба назар 
намерасад. Дар ин гуна мавридњо бештар рангњо ба љилва омада, 
тасвирро зиндаву барљаста мегардонанд. 

Њамон навъе ки ќайд шуд, бунёди тасвирњои шоир дар таѓаззул 
асосан бар ташбењ аст. Аммо ин маънои онро надорад, ки дигар воситаву 
санъатњои бадеї мавриди истифода ќарор нагирифта бошад. Баръакс дар 
ин таѓаззул санъатњои зиёди бадеї ба кор рафтаанд, вале бояд таъкид 
кард, ки њамаи он санъату воситањо пайваста бо ташбењ омада, аксаран 
ба он тобеанд. Чунон ки дидем, дар мисраи аввали байти сеюм ва байти 
њафтум барои ифодаи ављи њаракату шиддати тасвир феълњои чида ва 
санъати такрор то андозае мустаќилият пайдо карда, баробари ташбењ 
истифода шудаанд. Ба ин минвол шоир дар баъзе мавридњо барои 
љолибтар ва муассиртар баромадани тасвир танњо ташбењро кофї 
надониста, воситањои дигарро низ корбаст намудааст. 

Хусусияти дигари истифодаи ташбењ дар ин таѓаззул он аст, ки 
шоир барои ифодаи њаракати ашё ташбењњои кўтоњеро, ки зотан хосияти 
пўёї (љунбандагї) доранд, истифода карда, њангоми ба ќалам додани 
њолати ашёву манзара ташбењњои ифодакунандаи рангро ба кор мебарад. 
Бояд гуфт, ки ин тарзи тасвирсозї ба объект тасвир ва мундариљаи 
таѓаззул хеле мувофиќ омада, њусни эмотсионалии шеърро њам 
афзудааст. 

Дигар ин ки аксари ташбењњои таѓаззул илова бар моддиву мањсус 
будан манзур (дидашаванда) ва ба чашм аён низ њастанд. Дар натиља 
хонанда њангоми мутолиаи шеър барои идроки тасвир ба фикр фурў 
нарафта лањзае худро дар нишемангоњи манзараи табиати бањорон 
тасаввур мекунад ва аз дарё боло шудани абрпорањову бо хурўшу тундї 
ба њам бархўрда рўи осмони нилгунро фаро гирифтани онњо ва дар як 

муддати кўтоњ рангњои гуногун пазируфтани осмонро гўё бо чашмони 
худ мебинад. 

Аз санъатњои дигаре, ки дар таѓаззул беш аз њама пайваста бо 
ташбењ истифода шудаанд, тавсиф мебошад. Дар мисраи аввали шеър 
тавсифи «нилгун» такроран омада аст, ки бесабаб нест. Бо ин роњ шоир 
пеш аз њама объекти тасвирро таъкид намуда, сониян таваљљўњи 
хонандаро ба зебоии табиат, ки дар айни њол натиљаи њамоњангиву 
мувозинати ашёњои он буда, њамрангии абру дарё нишонаи равшани он 
аст, љалб месозад. 

Љолиби диќќат аст, ки тавсифњои байтњои 2,3, ки аксаран аз 
сифатњои феълї иборатанд, бо ташбењкунандањо омада барои ифода ва 
таъкиди маънои њаракат хидмат менамоянд. Дар байтњои 4,5 бошад 
тавсифњо ба таќозои тасвири њолат маънои рангро ифода мекунанд. Дар 
байти 8 ду тавсифи тафсилї зикр шудааст, ки барои ифодаи ранги 
ташбењкунандањо хизмат менамоянд. Аљибаш ин аст, ки ба туфайли 
тавсифњои «сўњонзада бар лавњи пирўза» ва «бехта бар сафњаи мино» 
ташбењњои чандану абир, ки дар системаи образњои назми классикии 
тољику форс асосан барои ифодаи хушбўї ба кор мерафтанд, ин љо 
рангро намоиш додаанд. 

Наќши муњимми тавсиф дар байти 9 низ равшан зоњир мегардад. 
Дар ин байт шоир ташбењи воќеии « ба оташ задани абре», ки тозаву 
хаёлист, ба кор бурдааст. Вале барои ба тасвири умумии шеър 
пайвастани ин ташбењ мавќеи тавсифи «дудин» калон аст. Зеро ин љо 
мањз ба туфайли тавсифи мазкур образ ягонагиву яклухтї касб кардааст. 
Њамин тавр тавсиф низ дар саросари таѓаззул пайваста бо ташбењ омада, 
тасвирро мукаммалу барљаста намудааст. 

Аз зикри санъатњои дигари бадеї, ки дар бунёди тасвир наќши зиёд 
надоранд, худдорї намуда њаминро бояд ќайд кард, ки оњанги ин шеър 
низ ба мазмунаш зич вобаста буда, ба таќозои он таѓйир меёбад. Чунон 
ки маълум аст, рўзњои бањорон, ки нигориши як манзараи онро шоир ба 
ўњда гирифтааст, бо таѓйирёбии њарлањзагї фарќ мекунад. Барои 
равшантар ифода намудани ин маънї оњанги шеър низ таъсире 
расонидааст. Чунончи, матлаи таѓаззул ба чор ќисмати баробар људо 
шуда, оњанги мавзуне дорад. Ин њолат дар мисраи аввали байти дуюм 
низ мушоњида мешавад. Вале дар мисраи чањорум ин баробарї барњам 
хўрда, шиддати оњанг торафт баланд мешавад ва дар мисраи аввали 
байти сеюм ба ављаш мерасад. Мисраи дуюми байти мазкур бошад боз 
ба ду ќисмат људо мешавад. Њамин тавр оњанги шеър аз аввал то охир 
якнавохт набуда, зуд-зуд таѓйир меёбад. Агар ин таѓйирёбї бо мазмуни 
шеър муќоиса шавад, маълум мегардад, ки оњанги шеър алоќамандона бо 
тасвири њаракату њолати абр ва шиддати он таѓйир наёфтааст. Масалан, 
чунон ки дидем, мисраи аввали байти сеюм, ки ављи тасвир аст, якбора 
ба чањор ќисмати њамоњанг људо мешавад, ки ин оњанги мисраъро 
босуръаттару шиддатноктар мегардонад. 

Дар ин таѓаззул њамчунин нишонањои такрору таъкиди овозњои 
људогонаро (аллитератсия), ки фасоњати баёнро бештар намудаанд, 
метавон мушоњида кард. Барои мисол боз њамон байти сеюмро гирем, ки 

мисраъњои он аз лињози маъниву оњанг то андозае тазоди њамдигаранд. 
Дар мисраи аввал њамсадоњои љарангдори б,р,г њар кадом чор 
маротибагї такрор шуда, дар гўшу шунаванда хурўшу шиддати тасвирро 
боз њам афзунтар мегардонанд. Мисраи дуюм бошад аксаран аз такрори 
њамсадоњои бељаранги п,к иборат буда, овози садоноки кашишдори о, ки 
панљ бор такрор ёфтааст, суст шудани шиддати тасвирро дар он нишон 
медињад. 

Ба ин минвол метавон љињатњои дигари тасвирро дар ин таѓаззул, 
ки дар маркази он ташбењ меистад, тављењ дод. Вале аз њамин 
мушоњидањо низ то чї андоза бо мањорати тому устодии тамом офарида 
шудани тасвир ё образњои шеъриро дар таѓаззули мазкур дарк намудан 
душвор нест. Ин устодиву мањорат пеш аз њама дар он зоњир мегардад, 
ки њар як ташбењу тавсиф ва дигар воситањои тасвир на барои зиннату 
ороиш, балки ба таќозои мундариљаи шеър истифода шуда, амалиёту 
њолати абрпорањоро пеши назари хонанда равшан љилвагар менамоянд 
ва дар олами ботинии ў ангезишњои гуногунро ба вуљуд меоранд. 

Инро тањлили таѓаззули дигари Фаррухї, ки дар он њам мисли 
таѓаззули боло зебоињои табиати фасли бањор нигориш ёфта, вале тасвир 
бо усули дигар сурат гирифтааст, ба субут мерасонад: 

 
Бад-ин хуррамї љањон, бад-ин тозагї бањор, 
Бад-ин равшанї шароб, бад-ин некўї нигор. 
Яке чун бињишти адн, яке чун њавои дўст, 
Яке чун гулоби Балх, яке чун бути бањор. 
Замин аз сиришки абр, њаво аз насими гул, 
Дарахт аз љамоли барг, сари кўњ зи лолазор. 
Яке чун паранда сабз, яке чун абири хуш, 
Яке чун арўси хуб, яке чун рухони ёр. 
Тазарви аќиќрўй, куланги сапедрух, 
Гавазни сиёњчашм, паланги ситезакор. 
Яке хуфта бар паранд, яке хуфта бар њарир, 
Яке раста аз нуњуфт, яке љаста аз њисор. 
Зи булбул суруди хуш, зи сулсул навои наѓз, 
Зи сорї њадиси хуб, зи ќумрї хурўши зор. 
Яке бар канори гул, яке дар миёни бед, 
Яке зери шохи сарв, яке бар сари чинор. 
Њаво хуррам аз насим, замин хуррам аз либос, 
Љањон хуррам аз љамол, малик хуррам аз шикор. 
Яке мушк дар дањон, яке њулла бар катиф, 
Яке орзу ба даст, яке дўст дар канор…5 
 
Фаррухї дар ин таѓаззул бо тасвири зебоињои фасли бањор эњсосу 

њаяљони тарабангези худро аз фаро расидани ин фасл, ки њангоми 
фароњам омадани хушињои зиндагї мебошад, ифода намудааст. Дар ин 
шеър пеш аз њама тасвири њолати умумии манзарањои табиат дар мадди 

                                                           
5 Фаррухї. Девон, сањ. 145. 

назари шоир буда, мављудияти њамоњангии унсуру љузъњои табиат 
таъкид мешавад. Аз ин љост, ки таѓаззул чи аз лињози мундариља ва чи аз 
љињати шаклу усулњои тасвир бар њамоњангиву симметрия бунёд ёфтааст. 
Инро якнавохтии оњангу тасвир, истифодаи бомаром ва баробари 
санъатњои таќсиму тарсеъ дар саросари шеър мувозинати томи 
ќисматњои дохилии шеър ва амсоли инњо низ таќвият медињад. 

Бояд гуфт, ки барои офаридани тасвир дар ин таѓаззул мавќеи 
санъатњои бадеии таќсиму тарсеъ хеле калон аст. Шоир аввал дар як байт 
ашёњои табиатро ба таври баробар гўшзад намуда, сипас дар байти 
дигар онњоро бо як тартиби муайян шарњ медињад ё васф менамояд. Ин 
усул аз як тараф барои равшан тасаввур намудани лавњаи ба ќалам додаи 
шоир мадад расонда, аз тарафи дигар ба мураккаб шудани тасвир роњ 
намедињад. 

Ногуфта намонад, ки чунин тарзи истифодаи санъатњои мазкур на 
танњо дар таѓаззул, балки дар тамоми ќасида пурра риоя шудааст ва ин 
боиси халал пазируфтани мантиќи байтњои људогонаи ќисмати мадњ ва 
мураккаб шудани усули тасвир дар он байтњо гардидааст. Масалан, дар 
байтњои зер таносубу тартиб ва соддагиву фасењие, ки дар таѓаззул њаст, 
мушоњида намешавад: 

 
Ба моње чањор мир, ба моње чањор шоњ, 
Ба моње чањор шањр биканд аз буну зи бор. 
Якеро ба кўњ сар, якеро ба кўњ шер 
Якеро ба дашт ганљ, якеро ба рўд бор…6 
 
Аввал ин ки дар байти якум њамоњангї хароб гардида, танњо бе 

субъекти амал номбар шудааст, вале дар байти сонї чањор чиз зикр 
гаштааст. Дигар ин ки феъли «кандан» ба мантиќи байт мувофиќ 
намеояд. Њамчунин миёни худи байтњо робитаи зичи маънавї мушоњида 
намешавад. Сабаби асосии ба вуљуд омадани чунин норасоињо эњтимол 
дар он бошад, ки усули нигориши шоир асосан барои тасвири њолати 
манзара созгор аст. Аз ин љост, ки таѓаззул хеле дилчаспу табиї ба назар 
мерасад. Вале азбаски шоир дар байтњои људогонаи ќисмати мадњ бар 
хилофи усули пешгирифтааш ба тасвири амалиёт гузаштааст, тасвири ў 
халалдор гаштааст. 

Акнун бубинем, ки шоир барои офаридани тасвир дар таѓаззул боз 
аз кадом воситањо истифода намудааст ва њамоњангиву симметрия дар 
онњо чї навъ зуњур кардааст. Оњангу тартиби чидани калимаву иборањо 
низ ба маънии байтњо ва эњсосу њаяљони тарабангези шоир мувофиќат 
менамояд. Барои мисол ба матлаи ќасида диќќат дињем. Равшан аст, ки 
на танњо њар мисраъ, балки њар порчаи дохилии њамоњанги байт бо 
таркиби «бад-ин» оѓоз меёбад, ки аз як тараф объекти тасвирро нишон 
дињад, аз тарафи дигар њаяљони ботинии шоирро ифода менамояд. 
Њамчунин шоир бењуда мањз шакли «бад-ин»-ро интихоб накардааст. Ин 
барои риояти вазни шеър ё дигар љињатњои шаклии он нест, балки пеш аз 

                                                           
6 Фаррухї, Девон…, сањ. 146.  

њама бо маќсади ифодаи шиддати эњсосу хаяљон истифода шудааст. Зеро 
њангоми талаффузи «бад-ин» њамсадои љарангдори «д» љараёни њаворо 
такон дода, шиддати овозро бештар мегардонад. Таркиби «ба ин» 
њарчанд соддатару равонтар аст, вале ин хусусиятро надорад. 

Пас аз таркиби мазкур дар чањор ќисмати байт тавсифи объектњои 
асосї меояд (хуррамї, тозагї, равшанї, некўї). Чунон ки мебинем, њар 
чањор калима аз лињози ифодаи маъно ва сохти морфологї ба як гурўњ 
дохил мешаванд. Яъне њамаи онњо бо роњи ба сифатњои аслї њамроњ 
кардани суффиксњои исмсози –ї(-гї) сохта шуда, исмњои абстракти 
ифодакунандаи аломат мебошанд. Дар охири ќисматњои байт бошад 
объектњо омадаанд (љањон, бањор, шароб, нигор). Бояд гуфт, ки ин 
объектњо тахминї оварда нашуда, ба таќозои нияти эљодии шоир ва ѓояи 
шеър интихоб гардидаанд. Чунон ки гуфтем, матлаби асосї дар шеър 
танњо тасвири зебоињои бањор набуда, балки шоир кўшидааст њаяљони 
тарабангез ва андешањои њаётдўстиро низ ифода намояд. Бо ин маќсад 
шоир мањз љањони хурраму бањори тоза, шароби софу дурахшон ва 
нигори зебо барин объектњоро интихоб намудааст, ки сабабгори ба 
вуљуд омадани эњсосу андешањои сурурангезу њаётдўстонаи ў мебошанд. 
Ин љо зоњиран «бањор» бар хилофи объектњои дигар абстракт менамояд. 
Вале мантиќи байт нишон медињад, ки бањор на ба маънои умуман фасли 
сол омадааст, балки то андозае тобиши маънии маконро њам касб 
намуда, бањори мавзеи мушаххасе мебошад, ки сифатњои он дар байтњои 
минбаъдаи таѓаззул зикр шудааст. 

Њамин тавр, тамоми љузъњои матлаъ дар асоси симметрия бунёд 
ёфтааст. Агар ба сохти байти мазкур амиќтар назар андохта, аз рўи усули 
тањќиќи структуралї ба миќдору навъњои овозњо диќќат дињем, ин 
хусусияти шеър боз њам возењтар муайян мегардад. Аз љумла ќисматњои 
аввали њар мисраъ на танњо аз теъдоди баробари калимањои њамвазн, ки 
хусусияти тарсеъ аст, иборатанд, балки дорои миќдори баробари 
овозњои њамсадо (10-тої) ва садонок (7-тої) мебошанд. Њамин њолат дар 
ќисматњои охири њар мисраъ, ки дорои 9-тої овози њамсадо ва 7-тої 
овози садонок мебошанд, низ мушоњида мешавад… 

Чунин тањлилро боз њам давом додан мумкин аст, вале он ба 
шаклбозии мањз хоњад бурд, ки муњаќќиќон барњаќ аз нуќсонњои 
методњои структураливу семиотикї донистаанд. Маќсад аз зикри 
масъалаи мазкур ин аст, ки хусусияти симметрї, ки дар мундариљаи 
таѓаззул аз њамоњангии зебоињои олами моддї дар фасли бањор ба амал 
омадааст, айни њамин хусусиятро дар системаи образњо ва љињатњои 
шаклии шеър таќозо намудааст. Ба иборати дигар, дар ин таѓаззул 
ягонагии шаклу мундариља хеле равшан зоњир гаштааст, ки аз њам људо 
кардани онњо имконнопазир аст. Зеро чунон ки В.Г. Белинский 
навиштааст: «Ваќте ки шакл ибрози мундариља аст, вай ба он чунон зич 
алоќадор мебошад, ки људо карданаш аз мундариља маънои нобуд 
сохтани худи мундариљаро дорад ва баръакс, људо намудани мундариља 
аз шакл нобуд кардани шаклро мефањмонад».7 

                                                           
7  В.Г. Белинский. Полное собрание сочинений, т. IX, М., 1955, стр. 535. 

Барои он ки боз як љињати услуби сањли мумтанеъи Фаррухї 
равшан гардад, бояд ба таркиби калимањои байти мазкур диќќат дод. 
Дар ин масъала низ дар байт симметрия њукмрон буда, дар њар чањор 
ќисмати байт аввал пуркунанда сипас мубтадо омадааст. Аз рўи ќоидаи 
грамматикаи забони тољикї асосан мубтадо дар љои аввал, хабар дар 
охир ва пуркунанда пеш аз хабар меояд. Дар шеър бошад ин тартиб 
ќатъї набуда, ба таќозои ќоидањои дохилии худи шеър таѓйиру табдил 
ёфта метавонад. Дар байти мазкур низ тартиби ѓайримуќаррарї 
безарурат набуда, бори эмотсионалиеро мекашад. Шоир пеш аз њама бо 
ин роњ тавонистааст, шиддати эњсосу њаяљони тарабангезашро ифода 
намояд. Аз тарафи дигар шоир он калимањоеро дар аввал зикр кардааст, 
ки бори мундариљаи шеър бар дўши онњост. Зеро чунон ки маълум аст, 
мазмуни шеъри лирикиро пеш аз њама на тасвири зоњирии объектњо, 
балки андешаву эњсосоте дар бар мегирад, ки дар асоси онњо ба вуљуд 
меояд. Бинобар ин агар аъзоњои љумлаи он байтро аз рўи ќоидаи 
грамматикаи забон љойгузорї кунем, байт таъсири эмотсионалї ва 
умуман шеърияти худро гум мекунад: 

 
Љањон ба ин хуррамї, бањор ба ин тозагї, 
Шароб ба ин равшанї, нигор ба ин некўї… 
 
Нињоят бояд дид, ки шоир аз имкониятњои вазни арўз чї истифодае 

кардааст. Пеш аз њама бояд ќайд кард, ки бањри таѓаззули мазкур аз 
љумлаи бањрњои нодири вазни шеъри тољикиву форсї мебошад. Вазни 
таѓаззул, ки ба бањри тавили мусаммани маќбуз мувофиќ меояд (V - - / V 
– V - / V - - / V – V -), аз бањрњои хоси назми араб буда, дар он хеле 
серистеъмол аст. Пас саволе ба миён меояд, ки Фаррухї бо чї маќсад аз 
ин бањри хеле камистеъмоли назми форсу тољик истифода бурдааст ва 
мабодо ин як таљриба ва ё санљиши мањорат дар истеъмоли бањрњои хоси 
шеъри арабї набошад? 

Аз мулоњизоти болої маълум гардид, ки ќариб њамаи унсурњои 
сохту шакли таѓаззул бо мундариљаи он сахт вобастаанд. Ба назари мо 
барои љавоб пайдо кардан ба саволи мазкур низ вобастагии мазмуну 
мундариљаи шеърро бо вазн бояд ба эътибор гирифт. Њамон навъе ки 
маълум аст, дар ќасидаву ѓазал байт одатан дорои як маъниву фикри 
томе мебошад, ки дар алоњидагї њам аз он матлабе њосил мешавад. Ин 
хусусият бошад дар байтњои ин таѓаззул ба назар намерасад ва маънии 
њар байтро на танњо дар якљоягї бо байти дигар фањмидан мумкин аст, 
балки њар байти тоќ дар алоњидагї љузъи аввали љумлаи мураккабро 
мемонад, ки љузъњои дуюми он дар байтњои љуфт љойгир шудаанд. Ба ин 
минвол ифодаи ин фикру маънї дар шеъри мазкур асосан дар ду байт 
сурат мегирад. Ин њолат ба оњангу интонатсияи шеър низ таъсир 
мерасонад ва бо як оњанги бефосила хондани ду байтро талаб менамояд. 
Барои адои ин вазифа бањри тавил, ки илова бар наздик будани таносуби 
њиљоњои кўтоњу дарози он миќдори рукнњоро њам дар мисраъ аз њадди 
муќаррарї бештар овардан мумкин аст, хеле муносиб мебошад. 

Дарвоќеъ шоир аз ин бањр чунон табииву моњирона истифода 
бурдааст, ки њатто ѓайриоддї будани онро ба душворї пай бурдан 
мумкин аст. Аз ин љост, ки то њол касе аз муњаќќиќони њаёту осори 
Фаррухї ба ин масъала ишорае накардааст ва њатто Мазоњир Мусаффо, 
ки љадвали вазни ќасидањои шоирро дар асараш овардааст, аз нишон 
додани вазни ќасидаи мавриди назари мо худдорї намудааст.8 

Муќоясаи ин ду таѓаззул, ки дар яке бештар амалиёту њаракат ва 
дар дигар њолату њамоњангии ашёву њодисањои табиат мавриди тасвир 
ќарор гирифтааст, мањорати баланди шоирро дар офаридани тасвирњои 
рангину мухталиф ва гуногунии усулњои тасвири ўро, ки ба таќозои 
мазмуни шеърњо сурат гирифтааст, зоњир менамояд. 

Аз љумла, чунон ки дидем, агар дар таѓаззули аввал бунёди тасвир 
асосан бар ташбењ ќарор гирифта, санъату воситањои дигар ба он тобеъ 
бошад, дар таѓаззули дуюм санъатњои тарсеъу таќсим ва усули 
симметрия мавќеи асосиро ишѓол намуда, санъатњои ташбењу тавсиф ва 
дигар воситањои баён онњоро таќвият медињанд. 

Њамин тавр, дар таѓаззули аввал, ки ба њаракату њолати зуд-зуд 
ивазшавандаи ашёњои табиат алоќаманд аст, усули таѓйирёбандаву 
динамикии тасвирро таќозо намуда, таѓаззули сонї бошад бо усули 
симметрияву статикии тасвир, ки мазмуни он дархост мекунад, эљод 
шудааст. Аз ин љост, ки агар дар таѓаззули аввал умуман феълњо ва 
махсусан феълњои ифодакунандаи њаракат фаровон бошанд ва њатто 
баъзе мисраъњо саросар аз феълњо таркиб ёфта бошад, дар таѓаззули 
дуюм, ки миќдори байтњояш аз таѓаззули аввал бештар аст, ягон феъл ба 
назар намерасад. Вале дар њар ду маврид њам тасвирњо мукаммалу яклухт 
буда, басо шевою табиї ќаламдод шудаанд. 

Ин бори дигар аз он шањодат медињад, ки тасвирњои офаридаи 
Фаррухї ва дигар шоирони номии гузашта њама якрангу якнавохт 
набуда, дар онњо эњсосу андешањои мухталиф бо тарзу усулњои гуногуни 
эљодї нигориш ёфтаанд. Бинобар ин наметавон ба чунин аќидаи 
адабиётшиноси маъруфи Эрон Абулњусайни Зарринкўб розї шуд: 

«Дар ин девони куњан (девони Фаррухї – М.М.) он чи имрўз хотири 
ин шеърдўсти љавони рўзгори моро битавонад розї кунад, бисёр нест. 
Тавсифњои табиату боѓу бањор ва гулу сабза, албатта, дар ин ашъор 
бисёр аст. Аммо табиат ва бањоре беному бетаъйин, ки саросари он дар 
гулу сабза ѓарќ аст ва љуз наѓмаи мурѓону хандаи ошиќон чизе дар он 
нест ва њељ наметавон донист, ки он бањорро шоир кай ва куљо 
дарёфтааст ва дар њар бањоре дар дилу љони ў чї дарде ва ѓавѓое 
будааст…»9 

Бар хилофи аќидаи Зарринкўб таѓаззулњои мавриди назари мо 
нишон медињанд, ки шоир ашёву манзарањои табиатро чунон табииву 
воќеъї ва бориксанљона ба ќалам додааст, ки хонанда аз мутолиаи 

                                                           
8 Мазоњир Мусаффо дар «Посдорони сухан» (сањ. 309-311) аз 214 ќасидаи девони 
Фаррухї танњо вазни 209 ќасидаро нишон дода, аз чї сабаб бошад, ки вазни 
ќасидаи мазкур ва 4 ќасидаи дигарро муайян накардааст. 
9 Абулњасани Зарринкўб. Бо корвони њулла, Тењрон, 1343, сањ. 27. 

шеърњо он манзарањоро равшан тасаввур мекунад ва аз дарки зебоии 
онњо дили ў аз фарањ лабрез мегардад. Илова бар ин дар девони Фаррухї 
тасвирњои умумии табиат нињоят кам буда, дар баъзе таѓаззулњо њатто 
тасвири манзарањои мавзеоти мушаххаси таърихиро мушоњида кардан 
мумкин аст (монани боѓњои мамдўњон, васфи бањори Балху Љузљонон, 
тавсифи доѓгоњи Абулмузаффар дар Чаѓониён ва њоказо). 

Албатта, бо ин мо мављудияти шеърњои якранги шоирони 
таќлидкорро, ки, мутаассифона, дар гузашта хеле зиёд буданд ва баъзан 
ба ашъори шоирони номї њам таъсире мегузоштанд, инкор карданї 
нестем. Вале ин хусусиятро хоси эљодњои њамаи шоирони гузашта 
донистан ба њељ ваљњ  дуруст нест. Бинобар ин тањќиќи амиќ ва 
њарљонибаи мањорати эљодии шоирони номии пешин аз вазифањои муњим 
ва њалталаби адабиётшиносї буда, барои равшан намудани бисёр 
масъалањои адабиёти гузашта ва пешбурди назми кунунии мо дорои 
ањамияти калоне мебошад. 

Соли 1974 
 
 

Мизони шинохти рубоиёти асили Умари Хайём 
 

Њаким Умари Хайём аз донишмандону суханварони маъруфест, ки 
бо осори гаронбањои илмиву адабї дар пешрафти тамаддуни олам сањми 
босазо гузоштаанд. Осори илмии ин донишманди бузург, ки дар риёзиву 
нуљум, фалсафаву њандаса офаридааст, њанўз арзиши худро гум 
накардаанд, њарчанд ў имрўз бештар бо рубоињои худ машњури олам 
гаштааст. Вале дар замони зиндагї Хайём пеш аз њама чун њакиму 
донишманди риёзидону мунаљљим маъруф буда, худ ва њамзамононаш ба 
шеъру шоирии ў таваљљўхе зоњир накардаанд. Њатто муаллифи "Чањор 
маќола" Низомии Арўзии Самарќандї, ки "ба хидматаш расидааст"10, 
ўро чун мунаљљими бузург муаррифї карда, аз ашъораш њатто ёде 
нанамудааст. Њамзамони дигари ў Абулњасан Алї бинни Зайди Байњаќї 
њам, ки бо Хайём мулоќот намудааст, ўро дар фалсафаву њикмат, таърих, 
фиќх, луѓат низ устод медонад, вале ба шоирии ў ишорае намекунад. 

Дарвоќеъ чунон ки Забењулло Сафо дуруст таъкид кардааст, "ин 
рубоињоро Хайём ѓолибан дар дунболи тафаккуроти фалсафии худ 
суруда ва ќасди ў аз сохтани онњо шоирї ва даромадан дар зии шуаро 
набуда ва ба њамин сабаб вай дар ањди худ шўњрате дар шоирї надошта 
ва ба номи њакиму файласуф шинохта мешудаасту бас"11. 

Бо мурури асрњо рубоињои Умари Хайём дурахши тоза пайдо 
карда, беш аз пеш таваљљўњи адибону хонандагонро ба худ љалб 
менамоянд ва дар ќарни XIX дар олами шеъри Шарќу Ѓарб шўру 
ангезиши беназире ба вуљуд меоранд. Тарљумаи озоди рубоиёти Хайём, 

                                                           
10 Низомии Арўзии Самарќандї. Чањор маќола, бо таълиќоти Муњамад 
Ќазвинї, Лейдин, 1909, сањ. 62. 
11 Забењулло Сафо. Таърихи адабиёт дар Эрон, љилди 2, Тењрон, чопи сездањум, 
1373, сањ. 529. 

ки аз љониби Эдвард Фитсљералд ба забони англисї сурат гирифт, ба ў 
шўњрати љањонї овард ва боиси интишори васеи рубоињои ў дар 
кишварњои гуногуни олам гардид ва кор ба љое расид, ки имрўз ба ў то 
панљ њазор рубоиро нисбат медињанд. 

Мутаассифона, ин раванди номатлуб имрўз њам идома дорад. 
Ахиран, аниќтараш 18 феврали 2000 нигорандаи ин сатрњо шоњиди ба 
Умари Хайём нисбат додани рубоиёти тоза шуд, ки зикри он аз манфиат 
холї нест. Китоби донишманди шинохта Муњаммадтаќии Љаъфарї 
"Тањлили шахсияти Хайём"-ро мутолиа мекардам ва сари ин нукта 
андеша доштам: "Ба њар њол иттифоќи калимае бар теъдоди њаќиќии 
рубоиёти хайёмї вуљуд надорад ва бо таваљљўњ ба авомили мутааддид, ки 
муњаќќиќон дар ин мавзўъ мегўянд, иттифоќи назари мазбур 
ѓайримумкин ба назар мерасад". Њамин ваќт аз барномаи аввали радиои 
Љумњурии Тољикистон гуфтори илмиву адабии "Ситорањои беѓуруб" садо 
дод. Тањиягар ва барандаи он рўзноманигор Њафизабону Њомидова дар 
бораи бузургии Хайём чун шоир ва донишманд чанд љумларо зикр 
намуда, эълон кард, ки "аз бўи муаттари рубоиёти Умари Хайём хотири 
шунавандагонро муаттар месозанд". Сипас ровї Фозилљон Бозоров ба 
ќироат шуруъ карда, 21 рубоиро бо садои хуб хонд. Њарчанд рубоињо 
"хайёмона" буданд, дар назарам шубњаовар намуданд. Бинобар ин барои 
равшан кардани масъала чанд маљмўаи рубоињои Хайёмро аз назар 
гузаронда, нишоне аз онњо пайдо накардам. Сипас ба силсилаи рубоиёти 
"Љоми Хайём"-и Лоиќ рўй овардам ва он 21 рубоиро дар он љо пайдо 
намудам, ки чанде аз онњоро наќл мекунам: 

 
Аз хок шудему хоксорї кардем, 
Аз санг шудему бурдборї кардем. 
Аз шеъри Аљам шудем номї ба љањон, 
Бо пири Аљам бодагусорї кардем. 
*** 
 
Дунё ба мисоли бори ноњинљор аст, 
Вазнаш њама бар дўши каси пурбор аст. 
Аз калла манорасозї осон дар он, 
Аз аќл манора сохтан душвор аст. 
*** 
 
Ин хок мисоли модарон мегиряд, 
Дар мотами хоки хуфтагон мегиряд. 
Њар роњ, ки наќши бад гузоранд бар ў, 
Дар зери ќудуми нокасон мегиряд. 
 
Аз ин љост, ки људо кардани рубоиёти асили Умари Хайём аз 

муњимтарин ва мушкилтарин масъалањои осори ў ба шумор меравад. 
Зеро ба иллати бетаваљљўњии худи Хайём ва њамзамононаш маљмўаи 
осори адабии ў дар замонаш мураттаб нашудааст ва агар шуда бошад 
њам, то имрўз нарасидааст. Аз тарафи дигар бидуни матни сањењи 

рубоиёти Хайём дар бораи афкору андеша ва сабку нигориши ў сухани 
даќиќ гуфтан имконнопазир аст. Њамон тавре ки Р. Алиев ва М.Н. 
Усмонов таъкид мекунанд, масъалаи људо кардани рубоиёти аслии 
Умари Хайёмро "дар сурате пурра њал кардан мумкин аст, ки агар 
дастнависи рубоиёт ба ќалами худи Хайём ва ё ба замони зиндагиаш 
наздик пайдо шавад"12. 

Хушбахтона, аз охири ќарни 19 шурўъ намуда, муњаќќиќони 
кишварњои гуногуни олам ба ин кори душвор даст заданд ва дар ин 
замина кўшишњои зиёде ба харљ доданд. Аз љумла ховаршиноси рус В.А. 
Жуковский матни 464 рубоиро, ки ба Умари Хайём нисбат дода мешуд, 
мавриди баррасї ќарор дода, 82 рубоии сайёри шоирони дигарро људо 
намуд ва танњо 6 рубоиро аз осори асили ў донист13. Донишмандони 
дигар ин корро идома дода, барои људо кардани рубоиёти асили Хайём 
роњу василањои гуногунро корбаст намуданд. Масалан, эроншиноси 
донмаргї (даниягї) Артур Кристенсен теъдоди рубоиёти сайёрро ба 100 
расонда, барои таъйини рубоињои асили Хайём зикри тахаллуси ўро 
меъёри асосї ќарор дод ва 12 рубоиро, ки дар онњо номи Хайём зикр 
шудааст, бечунучаро аз осори ў шуморид14. Вале баъдтар ў аз ин равиш 
даст кашида, усули муќоясаи нусхањои хаттиро пеш гирифт ва 121 
рубоиро, ки дар чандин дастнавис дучор мешаванд, ба силки рубоиёти 
асили Хайём дохил намуд15. 

Эроншиносони англис Денисон Росс, Артур Арберрї, олмонї Ф. 
Розен, Г. Ремпис, маљорї Б. Силлик, њиндї Свами Говинда Тиртња, 
шўравї М. Занд, М.Н. Усмонов, Р. Алиев, Н.В. Косачкова ва амсоли 
инњо роњу усулњои гуногунро пеш гирифта, барои људо кардани 
рубоињои ба назарашон асили Хайём кўшишњо ба харљ доданд ва 
нусхањои хаттии нодиру куњантарини рубоиёти ўро пайдо намуда, бо 
тавзењу ташрењ ба табъ расонданд. 

Дар ин росто донишмандони эронї низ саъю кўшиши зиёд зоњир 
намудаанд, ки ба хусус хидматњои Муњаммад Ќазвинї, Муњаммад Алии 
Фурўѓї, Ќосим Ѓанї, Аббос Иќбол, Саид Нафисї, Љалолиддин Њумої, 
Фулодванд, Ягонї, Алии Даштї, Мўњсини Фарзона, Рањим Ризозода 
Малик ва дигарон хеле бузург аст. Онњо махсусан дар тасњењу интишори 
рубоиёти Хайём корњои зиёдеро анљом додаанд. 

Агар ховаршиносони аврупої дар интихоби рубоињои асили Умари 
Хайём бештар ба нусхањои хаттї ва ќадимаи онњо такя карда бошанд, 
донишмандони эронї мазмун ва сабку шеваи баёнро асосан милоку 
меъёри худ ќарор додаанд. Аз њамин дидгоњ Муњаммад Алии Фурўѓї ва 

                                                           
12 Омар Хаййам. Рубаййат, подготовка текста, перевод и предисловие 
Р.М.Алиева и М.Н. Османова, М., часть 2, 1959, стр. 2. 
13 В.А. Жуковский. Омар Хайям и странствующие четверостишия. Сб. 
"Музаффария", СПб., 1897, стр. 362. 
14 A. Christensen, Recherches sur les Rubaiat de Omar Hayyam, Haidelberg, 1905. 
15 A. Christensen, Critical studies in the Rubaiat of Umar-I Khayyam, Kebenhavn, 
1927. 



170 

 

Ќосим Ѓанї 178 рубоиро чун осори асили Хайём интихоб ва чоп 
кардаанд.16 

Зимнан ногуфта намонад, ки дар тадвину интишори рубоиёти 
Умари Хайём љаълу сохтакорињои зиёде њам ба вуќўъ омадаанд. Борњо 
нусхањои хаттї бо санањои љаълї чун ќадимтарин дастнависњои рубоиёти 
Хайём муаррифї ва чоп шудаанд. Аз љумла љаълї (ќалбакї) будани 
дастнависњои мањфуз дар Донишгоњи Кембриљ, ки гўё соли 1207 китобат 
шудааст ва матни онро соли 1955 дар Душанбе ва соли 1959 дар Маскав 
ба табъ расонидаанд, дар китобхонањои Дублин ва Ню-Йорк, ки низ гўё 
дар ибтидои ќарни 13 мураттаб гаштаанд, ба субут расидааст. 

Тањќиќу таъйини рубоиёти асили Умари Хайём њоло идома дорад 
ва дар ин росто баъзе комёбињои назаррас ба даст меоянд. Ахиран 
ховаршиноси љавони рус Н.Е. Косачкова кори устоди худ М.Н. 
Усмоновро давом дода, тањти роњнамоии ў усули "таърихияти матн"-ро, 
ки донишманди бузурги рус Д.С. Лихачев пешнињод кардааст, пайгирона 
нисбат ба рубоиёти Умари Хайём корбаст намуда, бо истифода аз 
дастовардњои хайёмшиносон аз 18 сарчашмаву нусхаи хаттї, ки дар тўли 
250 соли баъди вафоти ў офарида шудаанд, рубоињои шоирро љамъ 
овардааст, ки теъдоди онњо ба 515 мерасад.17 

Њарчанд ин равиши баррасиву интихоб нисбат ба равишњои дигар 
воќеитар аст, вале ба назари мо пурра ва мукаммал нест. Аввалан такя ба 
нусхањои хаттии бозмонда масъаларо комилан њал намекунад, зеро 
манбаъњову нусхањои боќимонда дар асрњои баъд мураттаб шуда, њанўз 
нусхае, ки дар замони худи Хайём мураттаб шуда бошад, пайдо 
нагаштааст. Сониян далелњои манбаъњову нусхањои хаттї низ ќотеъ 
нестанд. Барои мисол далелњои ду сарчашмаи аввалро, ки шомили 
рубоињои Хайём мебошанд, аз назар гузаронем. Ба аќидаи Н.Е. 
Косачкова ќадимтарин манбае, ки дар он рубоињои Хайём сабт шудаанд, 
"Синдбоднома"-и Зањирии Самарќандї мебошад, ки соли 1159, яъне пас 
аз 36 соли вафоти шоир таълиф ёфтааст. Зимнан бояд гуфт, ки аз чи 
бошад муњаќќиќ мулоњизањои Мўњсини Фарзонаро дар хусуси 
куњантарин манбаъњои рубоиёти Хайём будани рисолаи "Мавъиза"-и 
шайх Ањмади Ѓаззолї, "ки бегумон ба фосилаи як то ду сол пас аз марги 
њакими Нишобур тањрир шуда"18, ба эътибор нагирифтааст, њарчанд аз 
асари ў истифода намуда, ба он ишорањо кардааст. Мўњсини Фарзона 
дар бобати рубоии зер бањси тўлонї намуда, рубоии асили Хайём будани 
онро собит кардааст, ки љои тардид нест: 

                                                           
16 Рубоиёти њаким Хайёми Нишобурї, бо муќаддима ва њавошї, ба эњтимоми 
Муњаммад Алии Фурўѓї ва дуктур Ѓанї, Тењрон, 1321. 
Умари Хайём, Рубоиёт, тартибдињанда М. Занд, Сталинобод, 1955. 
Омар Хаййам. Рубаййат, подготовка текста, перевод и предисловие Р.М. Алиева 
и М.Н. Османова, под редакцией Е. Бертельса, М., ч. 1-2, 1959. 
17 Н.Е. Косачкова. Четверостишия Омара Хайяма в наиболее древних 
источниках. Известия АН Тадж. ССР, Отд. Общ. Наук, 1983, №4; Её же. Омар 
Хайям. Проблема атрибуции рубаи, АКД, Москва, 1985. 
18 Мўњсини Фарзона. Наќд ва баррасии рубоињои Умари Хайём, Тењрон, 1356, 
сањ. 78-79. 

Оранд якеву дигаре бирбоянд, 
Бар њељ кас ин роз њаменакшоянд. 
Моро зи ќазо љуз ин ќадар нанмоянд, 
Паймона туї, умр ба ту паймоянд.19 
 
Дар "Синдбоднома"-и Зањирии Самарќандї дар ибтидову интињо 

ва дар зимни њикоятњои он 5 рубоии мансуб ба Хайём бидуни зикри номи 
муаллиф наќл шудаанд. Рубоии аввал пас аз як шеъри арабї сабт 
шудааст: 

 
Аз љумлаи рафтагони ин роњи дароз, 
Бозомадае ку, ки ба мо гўяд роз? 
Пас бар сари ин дуроњаи озу ниёз 
То њељ намонї, ки намеої боз.20 
 
Рубоињои дигар низ бидуни шарњу тавзење наќл шудаанд. 
Дар "Марзбоннома"-и Саъдиддини Варовинї дар зимни "Достони 

моњихор ва моњї" нависанда аз забони мурѓаки солхўрдаву заиф аз 
сустиву бењолии пирї шикоят намуда, мегўяд: "Чунон ки он зиндадил 
гуфта: 

 
Дар пушти ман аз замона ту меояд 
В-аз ман њама кори нонакў меояд. 
Љон азми рањил карду гуфтам, ки марав, 
Гуфто: "Чї кунам, хона фурў меояд".21 
 
Дар ќисмати "Таълиќот ва тавзењот"-и асар Муњаммад Равшан 

менависад: "Зоњиран аз Хайём аст ва бо ихтилофи андак дар 
"Луѓатнома"-и Дењхудо зайли вожаи ту омадааст. 

Дар "Таронањои Хайём"-и Содиќ Њидоят ва дар "Тарабхона"-и 
Ёрањмади Рашидии Табрезї мусањњањи устод Њумої бо ихтилоф 
омадааст".22 

Бисёр муњаќќиќон ба ин минвол рубоињои дар манобеъи асрњои 
XII-XV љойдоштаро бидуни шубња рубоиёти асили Хайём донистаанд. 
Аз љумла Мўњсини Фарзона њам навиштааст: "Хушбахтона, он андоза 
рубоии асил, ки ба љо монда, ба тавассути нависандагону дабирони 
машњур наќл шудааст, ки дар асолату сињњати онњо тардид нест. Чун 
шайх Ањмади Ѓаззолї дар рисолаи "Мавъиза", Зањирии Самарќандї дар 

                                                           
19 Њамон љо, сањ. 91. 
20 Муњаммад Зањирии Самарќандї. Синдбоднома, ба эњтимом ва тасњењ ва 
њавошии Ањмади Оташ, Истанбул, 1948, сањ. 33. 
21 Саъдиддин Варовинї. Марзбоннома, ба тасњењи Муњаммад Равшан, Тењрон, 
1355, сањ, 51. 
22 Њамон љо, сањ. 191. Мўњсини Фарзона. Наќд ва баррасии рубоињои Умари 
Хайём, сањ. 39. 

"Синдбоднома", Ровандї дар "Роњатуссудур", Имом Фахри Розї дар 
рисолаи "Аттанбењ" Саъдиддини Варовинї дар "Марзбоннома"... 

Вале ба назари мо фаќат дар манбаъњо сабт шудани рубоињо, он 
њам аксаран бидуни зикри номи муаллиф барои баровардани њукми 
ќатъї ба рубоињои асили Хайём будани онњо кофї нест. Бинобар ин 
усули мазкур эњтиёљ ба таќвияти равишњои дигари тањќиќ дорад. Дар 
њоле ки нусхањои хаттии маљмўаи рубоиёти Умари Хайём ба ќалами 
худаш ва ё наздиктар ба замонаш ба даст наомадааст, дар таъйини 
рубоињои асили ў усули љомеъеро пеш гирифтан бењтар мебошад. Усули 
љомеъ метавонад пеш аз њама равишњои зерини тањќиќро дар бар 
бигирад: 

 
1. Тањќиќи матншиносї 
а) Рубоињои Хайём дар манобеъи таърихї, адабї, љуѓрофиёї... 
б) Рубоињо дар нусхањои гуногуни хаттї (биёз, љунг, маљмўањо). 
в) Муќоясаи матни нусхањо. 
 
2. Тањќиќи сабкшиносї 
а) Мазмун ва маънињои хоси рубоиёти Хайём. 
б) Сувари хаёл ва тасвирњои рубоиёти ў. 
в) Луѓату таъбирњои рубоиёти Хайём. 
 
3. Тањќиќии татбиќии рубоиёти сайёри Хайём бо рубоињои 

шоирони дигар. 
4. Истифодаи равишњои оморї ва компютерии тањќиќ. 
5. Шинохти шахсияти Умари Хайём, муњит ва афкору андешањои ў 

ва бозтоби онњо дар рубоиёти асили вай. 
Дар мавридњои зарурї ба таќозои њол аз усулу равишњои дигари 

тањќиќ истифода кардан мумкин аст. Бо истифода аз усулу равишњои 
гуногун ба таври аниќу даќиќ муайян кардани рубоињои асили Умари 
Хайём бешубња заминањои илмии хайёмшиносиро устувор хоњад намуд. 

2000 
 



173 

 

Боз як равиши тоза дар шинохти рубоиёти асили Хайём 
 

Дар бораи ањволу осор ва андешаву афкори Умари Хайём дар 
кишварњои гуногуни олам баррасињо сурат гирифтааст. Вале, 
мутаассифона, дар таъйини шахсият ва љањонбинии ў њамчун донишманд 
ва шоир андешањои мухталиф баён гардида, симои вай пуртазод ба 
ќалам дода шудааст. Хайёмро баъзе муњаќќиќон чун шоиру донишманди 
моддигаро, гурўње шоири мутасаввифу ориф, "яке ўро майпараст, дигаре 
кофир, сеюмї дањрї"23 ќаламдод кардаанд. Яке аз сабабњои асосии чунин 
арзёбии пурихтилофи шахсияту љањонбинии Хайём ба ў нисбат дода 
шудани рубоињои шоирони дигар аст. 

Тавре ки ќаблан зикр карда будем, бобати шинохти рубоиёти асили  
Хайём низ донишмандони зиёде саъю кўшиш ба харљ додаанд. 
Нигорандаи ин сатрњо барои њалли ин масъала равиши љомееро 
пешнињод карда буд, ки аз чор шеваи зайл иборат аст: 

"1. Тањќиќи матншиносї /рубоиёти Хайём дар манобеи таърихї, 
адабї, љуѓрофиёї, дар нусхањои гуногуни хаттї/; 

2. Тањќиќи сабкшиносї / мазмуну маънињои хоси рубоињои Хайём, 
сувари хаёл, тасвирњои вожа ва таъбирњои маъмули онњо/; 

3. Тањќиќи татбиќии рубоињои Хаём бо рубоињои шоирони дигар; 
4. Истифодаи равишњои оморї ва компютерии тањкиќ"24. 
Баррасињо нишон медињанд, ки доираи ин равиши љомеъро боз њам 

вусъат додан мумкин аст. Аз љумла ба равишњои мазкур шинохти 
шахсият, муњит ва афкору андешањои илмии Хаёмро дар рисолањояш ва 
бозтоби онњоро дар рубоињои асили ў метавон илова кард, ки истифодаи 
якљояи онњо натиљаи хубе хоњад дод. Вале чунон ки зикр шуд, шахсият ва 
афкори илмї, ба хусус фалсафаи Хайём њанўз њарљониба тањќиќ 
нашудааст. Яке аз донишмандоне, ки ба ин масъала бештар таваљљўњ 
кардааст, Алии Даштї мебошад. Ў пеш аз њама Хайёмро чун 
донишманди маъруфи соњањои риёзї, нуљум, фалсафа, адабиёт, тафсир, 
њадис ба ќалам дода, сипас ба баъзе љанбањои шахсияти вай ишора 
мекунад. Аз љумла ў Хайёмро шахси камњарфу фурўтан меномад: "Ин 
марди камњарфи муваќќар ба фазоиле ороста аст, ки хоњ нохоњ боиси 
љалби эњтиром аст, афзунталаб нест, ба маќому љоњ валаъе надорад, ба 
зиндагии сода ва њадди аќќали маишат сохта аст ва аз њар чизе, ки ўро аз 
доираи эътидол берун кунад, мепарњезад..."25 

Хеле кам рубої навиштани Хайём ва сурудањои худро пинњон 
доштани ў бешубња аз хислатњои мазкур маншаъ мегиранд. Њамчунин, 
тавре ки худи Хайём дар рисолањои мухтасараш ишора кардааст, муњити 
номусоид имкон намедод, ки ў андешањои амиќи худро дар рисолањо ва 

                                                           
23 Х. Мирзозода. Таърихи адабиёти тољик, китоби I/ II/, Душанбе, 1989, сањ. 194. 
24 Мирзо Муллоањмад. Мизони шинохти рубоиёти асили Умари Хайём. Хулосаи 
маќолоти Кунгураи байналмилалии бузургдошти нўњсадумин солгарди вафоти 
Њаким Умари Хайём, Тењрон, 1379, сањ. 59-60. 
25 Алии Даштї. Даме бо Хайём, чопи саввум, 1354, сањ. 144. 

сўњбатњои илмї ошкоро баён намояд. Бинобар ин бештар хомўширо 
авло медонист ва аз интишори рубоиёташ њам худдорї менамуд: 

 
Асрори љањон, чунон ки дар дафтари мост, 
Гуфтан натавон, ки он вуболи сари мост. 
Чун нест дар ин мардуми доно ањлї 
Гуфтан натавон њар он чи дар хотири мост. 
 
Робитањои мустаќимро миёни андешањои илмии Хайём дар 

рисолањояш бо рубоиёти ў метавон мушоњида кард, ки ин њам барои 
шинохти рубоињои аслии ў мадад мерасонад. Хайём дар муќаддимаи 
"Рисолат филбароњини ало масоилилљабри валмуќобала" дар бораи 
гурўње аз олимтарошони замонаш, ки бо ќаллобиву фиребгарї машѓул 
буда, њаќро ботил медонанд, бо таассуф сухан мегўяд. Чунин андешаро 
Хайём дар чанд рубої аз љумла дар рубоии зайл возењу барљаста баён 
кардааст: 

 
Онон ки муњити фазлу одоб шуданд, 
Дар кашфи улум шамъи асњоб шуданд, 
Рањ з-ин шаби торик набурданд бурун, 
Гуфтанд фасонаеву дар хоб шуданд. 
 
Ба назари мо суолњои шогирди Ибни Сино Ќозї Абўнаср 

Муњаммад Абўнаср Муњаммад ибни Абдурањими Насавї ба Умари Хаём 
омили пайдоиши як зумра рубоињои ў шудаанд. Суоли аввал он аст, ки 
"шуруру музодоте, ки дар ин олам воќеъ шуда ва мешавад оё 
мумкинулвуљуданд ва ё вољибулвуљуд?"26 

Хайём ба ин савол ва саволњои дигар бо зикри далелњои гуногун 
посух медињад, вале он ќонеъкунанда ва самимї ба назар намерасад. Зеро 
воќеан "рисолати Хайём аз мавзеъи расмї навишта шудааст. Яъне аз 
Хайём ба унвони як мударриси дараљаи аввал ва саршиноси њикмати 
машшоъ суолоте кардаанд ва ў аксаран ончунон ки мебояд ва интизор 
меравад, посухњое додааст, бе он ки лузуман он посухњо дар ботин барои 
худаш њам ќонеъкунанда бошад."27 

Хайём дар посухњои худ саъй кардааст, ки дар доираи ањкоми 
шариат сухан ронда, аз баёни њайрату шубња дар ростои шинохти 
њаќиќат худдорї намояд. Вале дар як зумра рубоињо, ки онњоро фаќат 
барои худ сурудааст, андешањои шубњаомези худро, ки аз суолњои 
дандоншикани Насавї бармеоянд, баён кардааст, ки яке аз онњо рубоии 
зер аст: 

 
Доранда чу таркиби табоеъ орост, 
Боз аз чї сабаб фикандаш андар каму кост? 

                                                           
26 Донишномаи Хайёмї, бо эњтимоми Рањим Ризозода Малик, Тењрон, 1377, сањ. 
362. 
27 Хулосаи маќолоти ..., сањ 22. 



175 

 

Гар нек наёмад ин бино, айб кирост? 
В-ар нек омад, харобї аз бањри чирост? 
 
Дар поёни посухњои худ Хайём ба душвор будани саволњо ишора 

намуда, зарурати љустуљўњоро дар ин замина таъкид месозад: "Бидон, ки 
дар ин љо боз матолибе њаст, ки ба тањрир намегунљад ва баён њам аз 
адои њаќќи ў ќосир аст ва мўњтољ аст ба њадси соиб ва ќарењаи нуронї ва 
нафси комили тамомиёр то мутаваљљењ ба уќул шавад ва аз аќли фаъол 
мадад талабад, то њаќиќати њол бар ў мункашиф шавад ва аз зулмати 
љањл рањої ёбад.28" 

Дарвоќеъ Хайём ин љустуљўйњои фикриро идома дода, 
андешањояшро дар як силсила рубоињои фалсафиаш бозгў намудааст. 

Њамин тавр, тањкиќи шахсият ва андешањои илмии Умари Хайём 
њамроњ бо равишњои дигар барои шинохти рубоиёти асили ў мадад 
мерасонад. 

...... 
 
5. Шинохти шахсияти Умари Хайём, муњит ва афкору андешањои ў 

ва бозтоби онњо дар рубоиёти асили вай. 
Њоло мехоњам рољеъ ба авиши охирин, ки мутаассифона, аксари 

муњаќќиќони рубоиёти Хайём, ба хусус донишманди аврупої ба он 
камтар таваљљўњ кардаанд ва ниёз ба тављењ дорад, чанд мулоњиза баён 
намоям. Алии Даштї аз зумраи он донишмандони камшуморе аст, ки 
дар ин замина љустуљўйњо намуда, шахсияти Хайёмро ќабл аз њама чун 
донишманди бузурги риштањои риёзї, нуљум, фалсафа, адабёт, тафсир, 
њадис ва амсоли инњо ќаламдод мекунад. Сониян ўро фарзонае медонам, 
ки ба навиштану тадрис ва пургўиву бањс майле надоштааст: "Ин марди 
камњарфи муваќќќар ба фазоиле оростааст, ки хоњ нохоњ боиси љалби 
эњтиром аст, афзунталаб нест, ба маќому љоњ валаъе надорад, ба 
зиндагии содда ва њадди аќќали маишат сохта аст ва аз њар чизе, ки ўрог 
аз доираи эътидол берун кунад, мепарњезад... 

Хайём аз он табаќаи мардумонест, ки даррокаи ќавї ва фикри 
нофизи онњо наметавонад дар сатњи мўътаќидоти умумї боќї бимонад, 
ночор ба ковишу љустуљў бармехезад ва хоњ нохоњ дучори шак шуда ва 
дар њељ бобе аќидаи љозим ва ќотеъ надоранд ва аз њамин рўй дигар њељ 
гуна боису мўљиби маъќуле намеёбанд, ки шукуки худро дар љони 
дигарон бирезанд, махсусан, ки хатари табоњ кардани зиндагии хешро 
дар он мебинанд".29 

Бар мабнои ин тасвири шахсияти Хайём, сабабњои кам рубої 
навиштани ў, пањн накардани онњо ва дар натиља дар замонаш ба шоирї 
машњур нашудани ў равшан мегардад. 

Тањќиќи афкори илмиву фалсафии Хайём ва татбиќи рубоиёт ба 
онњо низ барои таъйини рубоиёти асили шоиру донишманд хеле судманд 
аст. Масалан, дар як рисолааш (Заруратуттазод фил олами валљабри 

                                                           
28 Донишномаи Хайёмї, сањ. 367-368. 
29 Алии Даштї. Даме боХайём, Тењрон, чопи саввум, 1354, сањ. 144. 

валбаќоъи Хайём) ба суолњои Ќозї Абунаср Муњаммад ибни 
Абдурањмони Насавї, ки аз шогирдони Ибни Сино будааст, љавоб гуфта 
аз љумла навиштааст: "Ва шояд касе боз бигўяд: "Чаро Худованди таъоло 
эљод карда чизеро, ки медонист лозимаи он адам ва шарр аст?" Дар 
љавоби ў мегўем дар савод масалан њазор хайр аст ва як шарр. Эљод 
накардани чизе, ки њазор хайр дар ўст, ба воситаи вуљуди як шарр, ин 
шарр худ азим аст. Илова бар ин нисбат миёни хайри савод ва шарраш 
бештар аст аз нисбат миёни як миллюн ба як адад. 

Пас маълум шуд шутуре, ки дар мављудот мебошанд, билараз аст, 
на бо лаззот ва боз маълум шуд, ки шурур дар њикмати эљоди мављудот 
аз њаќ таъоло бисёр ќалил аст нисбат ба хайрот њам аз љињати камийат ва 
њам аз љињати кайфият. 

Бидон ки дар ин љо боз матолибе њаст, ки ба тањрир намегунљад ва 
баён њам аз адои њаќќи ў ќосир аст ва мўњтољ аст ба њадси соиб ва 
ќарењаи нуронї ва нафси комили тамомиёр то мутаваљљењ ба уќул шавад 
ва аз аќли фаъол мадад талабад, то њаќиќати њол бар ў мункашиф шавад 
ва аз зулмати љањл рањої ёбад."30 

Чунон ки мебинем, Хайём аз додани љавоби комил худдорї намуда, 
ба душвор будани савол ишора кардааст ва рисолаи худро њам бо њамин 
ба поён расонда, зарурати идомаи љустуљўњои фикриро дар ин замина 
таъкид намудааст. Ба назари мо дарвоќеъ Хайём ин љустуљўйњои 
фикриро идома дода, матлабу андешањояшро дар ин мавзўъ на дар 
рисолањои илмї, балки дар ин ришта рубоињои фалсафии худ баён 
кардааст. Аз ин рў чанд рубоие, ки дар онњо аз муаммои њастї сухан 
меравад ва дар нусхањои ќадимї сабт шудаанд, аз рубоиёти асили Хайём 
буда, бо рисолањои илмии ў робитаи мустаќим доранд: Аз љумла рубоии 
зайл, ки дар ќадимтарин маъхазњо чун Китобуттанбењи Имом Фахрии 
Розї ва Мирсодулибоди Шайх Наљмиддини Розї ба номи Хайём сабт 
шудааст, аз њамин муаммои њайратангез њикоят мекунад: 

 
Доранда чу таркиби табоеъ орост, 
Боз аз чї сабаб фикандаш андар каму кост? 
Гар нек наёмад ин бино, айб кирост? 
В-ар нек омад, харобї аз бањри чирост? 
 
Рубоињои зер низ аз њамин зумраанд: 
 
Љомест, ки аќл офарин мезанадаш, 
Сад бўса зи мењр бар љабин мезанадаш. 
Ин кўзагари дањр чунин љоми латиф 
Месозаду боз бар замин мезанадаш. 
* 
 
Аз омаданам набуд гардунро суд 

                                                           
30 Донишномаи хайёмї. Маљмўаи рисолаи илмї ва фалсафї ва адабї, бо 
эњтимоми Рањим Ризозодаи Малик, Тењрон, 1377, сањ. 167-168. 

В-аз рафтани ман љоњу љалолаш нафузуд. 
В-аз њељ касе низ ду гўшам нашунуд, 
К-ин омадану рафтанам аз бањри чї буд. 
 
Ба иллати мањдудии фурсат аз тавзењи равишњои дигар худдорї 

намуда љињати намуна аз дидгоњи равишњои мазкур ба як рубоии Хайём 
назаре меандозем, Рубоии зер яке аз ќадимтарин рубоињоест, ки ба номи 
Умари Хайём дар маъхазњо ва нусхањои хаттї омадааст: 

 
Дар доирае, к-омадану рафтани мост, 
Онро на бидоят, на нињоят пайдост. 
Кас меназанад даме дар ин олам рост, 
К-ин омадан аз куљову рафтан ба куљост. 
 
Ин рубої нахустин бор дар Мирсодулибоди Шайх Наљмиддини 

Розї, ки соли 620 њ. таълиф шудааст, ба назар мерасад. Бори дуввум он 
ба номи Хайём дар Мўнисулањрор фї даќоиќулашъори Муњаммад ибни 
Бадри Љољармї (соли таълифаш 740 њ.) дучор меояд. Рубої аз лињози 
ќидмати маъхаз ва нусха ќобили эътимод аст. 

Рубої мазмуни фалсафї дошта, андешаи Хайёми донишмандро дар 
хусуси муаммои њастї, зиндагиву марг ва, муњимтар аз њама, беинтињоии 
олам, ки дар рисолањои илмиаш пиромуни онњо тааммулу тааммуќ 
кардааст, фаро мегирад. 

Рубої аз лињози сабки нигоришу истифодаи санъатњои шеърї ва 
сувари хаёлњои шоирона љолиб нест. Ба истиснои ба доира монанд 
кардани њастї, ки он њам бештар љанбаи илмиву фалсафї дорад, 
корбурди санъатњои бадеї ба назар намерасад. Луѓату таъбирњое, ки дар 
рубої истифода шудаанд, амсоли доира, бидоят, нињоят, омадану рафтан 
низ бештар мафњумњои илмиву фалсафиро ифода менамоянд. Вожањои 
рубоии мазкур дар 36 рубоии дар маъхазњои то ќарни 8 њ. сабтшуда ба 
тариќи зайл такрор ёфтаанд: омадан-6; рафтан-4; кас-4; ки- 26; аз(зи)- 15; 
ин-19; дар (андар)-12. 

Рубоии мазкур, то чое ки мо иттилоъ дорем, ба шоири дигар нисбат 
дода нашудааст. Танњо Муњаммадтаќии Љаъфарї шояд бо такя ба 
мафњумњои фалсафиаш ба ин рубої сирф аз назари илмии мантиќї 
нигариста, мансубияти онро ба Хайём зери шубња гузоштааст. Вале 
набояд фаромўш кард, ки рубоии мазкур њарчанд љанбаи фалсафї дорад, 
он асари бадеист, ки андешаи фалсафї омехта бо эњсосу тахайюли 
шоирона баён шудааст. 

Мисраи аввали рубої дар Мўнисулањрор ба тарзи "Давре, ки дар ў 
омадану рафтани мост" сабт шудааст, ки онро донишмандоне чун Алии 
Даштї ва Мўњсини Фарзона пазируфтаанд. Яъне калимаи доира ба давр 
иваз шудааст. Ба назари мо ин љо вожаи доира, ки дар маъхази ќадимтар 
омадаааст, ба мазмуни рубої њам бештар созгор аст. Зеро доира пеш аз 
њама мафњуми илмї дошта, аввалу охир надорад ва барои равшан баён 
кардани матлаби муаллиф мадад мерасонад. 

Њамин тавр бо истифода аз равишњои гуногуни тањќиќ 
њатталимкон метавон рубоињои асили Умари Хайёмро таъйин кард, ки 
ин бешубња заминањои илмии хайёмшиносиро устувор хоњад намуд. 

 

   Маромномаи ахлоќии њакими њаќиќатљўй 
 
Носири Хусрави Ќубодиёнї аз зумраи адибону донишмандони 

барљастаест, ки дар соњањои гуногуни илму адаб мероси ѓаниву пурарзише боќї 
гузоштаанд. Дар осори фаровону рангини илмиву фалсафї ва бадеии ин шоиру 
нависанда ва њакиму файласуфи маъруф тасвиру тавсиф ва бузургдошти инсон 
љойгоњи хос дорад. 

Агар дар осори илмиву фалсафии Носири Хусрав, ба хусус дар рисолањои 
«Љомеъ-ул-њикматайн», «Хон-ул-ихвон», «Кушоиш ва рањоиш», «Зод-ул-
мусофирин», «Ваљњи дин», «Далел-ул-мутањирин» моњияти инсон чун њадафи 
аслии Парвидигор аз офариниши олам ва маќоми волои ў дар силсилаи 
маротиби њастї ва кулли махлуќоту мављудот таъйид шуда бошад, пас дар 
ќасидаву ќитъањо ва сафарномаву маснавињояш бештар ситоиши бузургиву 
тавоної, аќлу заковат, орзуву амол, андешаву пиндор ва ахлоќи њамидаи инсон 
ба ќалам омадааст.  

Дар рисолањои фалсафии Носири Хусрав инсон дар арши 
коинот ќарор дошта, олами саѓирест, ки дар худ олами кабир ва 
мављудоти азиме чун Офтобу Моњ, Зуњалу Миррих, Зўњрову 
Муштариро  дар худ таљассум менамояд. Вале дар ашъори шоир 
инсон дар замин ќарор дорад ва бо ранљу мењнат ва зўри бозувони 
худ ќуту мояи зиндагї ба даст меорад ва пойбанди замину табиат 
аст. 

Инсон дар осори фалсафии Носири Хусрав шарифтарин 
офаридаи Парвардигор буда, њамтову њампои ўст ва сифатњои ўро 
дар худ дорад. Дар асарњои бадеии шоир инсон аз зулму ситам 
азобу азият мекашад, бо донишу хиради баланд дар фаќру 
тангдастї ба сар мебарад, њаќиру бенаво ва мазлуму нотавон аст. 

Њарчанд дар назари аввал дар арзёбии моњияти инсон дар осори фалсафї 
ва бадеии Носири Хусрав баъзан ихтилофњо ба назар мерасад, вале ба таври 
куллї дар њамаи навиштањои шоир ва мутафаккири бузург њамеша инсон дар 
мадди назар буда, љанбањои гуногуни њастии ў, ки хеле мураккаб ва пуртазод 
аст, ба ќалам омадааст. Носири Хусрав бо неруи аќлу заковати борикбин ва 
калому тасвирњои рангин тавонистааст њам дар рисолањои илмиву фалсафї ва 
њам дар ќасидаву ќитъа ва сафарномаву маснавињои худ асрори њастї ва 
моњияти инсонро ба таври амиќу барљаста дарк ва таљассум намояд ва барои 
ташаккулу такомули њарљонибаи ў панду андарзњои њакимона гўяд. 

Тавре ки яке аз муњаќќиќони осори фалсафии Носири Хисрав 
Нозир Арабзода дуруст таъкид кардааст, «таълимоти ў (Носири 
Хусрав-М.М) дар бораи офариниш ва маќоми инсон дар маротиби 
мављудот бояду шояд мавриди тањќиќ ќарор нагирифтааст».1 

Бояд гуфт, ки ситоишу бузургдошти инсон дар осори манзуму 
мансури бадеии Носири Хусрав низ то њол њарљониба  тањлилу 
баррасї нашудааст. 

Бузургдошти инсон, махсусан, дар маснавињои 
«Рўшноинома» ва «Саодатнома» хеле равшану барљаста ба назар 
мерасад. Аз ин ду маснавї метавон назари шоир ва мутаффакири 
бузургро доир ба инсон, моњияти ва роњу василањои такомули он 
муайян намуд. 

Носири Хусрав инсонро офаридаи Аќли кулл медонад: 
 
Зи аввал Аќли кулл чун шуд мушањњар, 
Зи якдигар бизоданд он ду гавњар… 
Њам ў лавњу њам ў курсии Яздон, 
Њам ў инсон, њам  ў њам рўњи инсон2 
Шоир тамоми мављудоту махлуќоти оламро барои инсон 

мешуморад: 
 
Бо дарё дурру дар кон зарру гавњар, 
Кунад дарвеш мардумро тавонгар. 
Ѓизову меваю нон аст, к-аз вай 
Падид ояд њаме хун дар рагу пай. 
Яке гардад ѓизо, дигар бикоњад, 
Ки то инсон аз ин љо бањра ёбад. 
Њама аз бањри инсонанд дар кор, 
Кашад з-эшон яке з-он дигаре бор.3 
 
Дар рисолаи фалсафии Носири Хусрав «Хон-ул-ихвон» низ 

њадафи Парвадигор аз офариниши олам мањз инсон дониста 
шудааст: «ѓарази Офаридгори олам аз офариниши ин олам мардум 
аст»4 

Носири Хусрав барои ба таври мушаххас нишон додани 
шарафи инсонї ба олами табиат рўй оварда Парвардигорро ба  
боѓбону љањонро ба дарахт ва инсонро ба меваи он монанд 
мекунад ва таъкид менамояд, ки  шарафи дарахт дар мевањои 
лаззизу ширини  он аст. Мевањои хуштаъму хушбўй њакимону 
донишмандонанд.  Бинобар ин ў инсонро ба омўзиши илм, ки 
лаззати он мева аст, даъват менамояд. 

Дар гуфтори «Андар ќобилияти инсон ба сўи камол»-и 
«Рўшноинома» Носири Хусрав ба тазоду ихтилофњои ботинии 
инсон ва гурўњњои гуногуни одамон ишора намуда, хубиву 
зиштињои ононро ба ќалам додаст: 

 
Банї - одам гурўње бас латифанд, 
Њаќиќат бас шарифу њам касифанд. 
Тан аз хоканд, љон аз олами пок, 
Шараф доранд бар хосони афлок… 

Њама дар зоти инсонанд њосил, 
Гилаш зулмонию нуронияш дил. 
Њама њам муњдасанду њам ќадиманд, 
Њама њам љоњиланду њам њакиманд…5 

 
Ў дар миёни анбиёву авлиё  ва хосону бузургон њам вуљуд 

доштани одамони нопоку зиштро таъкид менамояд: 
 
Чунинанд анбиёву авлиёшон, 
Наярзад мулки олам хоки пошон. 
Дар эшон њаст мушти нокасе хом, 
Ки оќил деви мардум хонадаш хом. 
Ба аќл иблису сурат њамчу одам, 
Ба сад поя зи аспу гову хар кам, 
Ба сурат зинда, аммо љон надоранд, 
Агар доранд љон, љонон надоранд.6 

 
Ин тоифа одамонро шоир ба њайвон монанд мекунад ва њатто 

аз њайвон пасттар мешуморад: 
 
Бале, њастанд аз ин муште парешон, 
Мадори ин љањон бошад аз эшон… 
Валекин њељ натвон фарќ кардан, 
Зи гову хар ба гоњи хобу хўрдан 
Тан асту љон мумаййиз одамиро, 
К-аз ў дарёфт бешию камиро… 
Агар бо рўњ гирад ошної, 
Расад дар дори мулки подшої. 
Агар шуд дар њавои тан гирифтор, 
Ту он касро ба љуз шайтон мапиндор. 
Чу гову хар ба хобу хўр хурсанд. 
Табиат пои љонашро кунад банд7… 
 
Носири Хусрав барои инсон пеш аз њама худшиносиро зарур 

мешуморад. Зеро инсон танњо дар сурате метавонад дар њаёт 
маќоми шоистаро пайдо намояд, ки худро шинохта бошад. Аз 
назари шоири мутафаккир моњияти инсон дар сурату тани ў нест: 

 
Ту худро менадонї кистї ту?, 
Бигў, то дар љањон бар чистї ту? 
Туї ё ў, бигў охир, чї номї, 
Танї ё љон, бигў охир, кадомї? 
Ту ин ришу сару сиблат, ки бинї, 

Ту пиндорї туї, не, не, на инї!8 
 
Барои инсон муњимтар аз њама сирату љони ўст ва моњияти ў 

низ дар њамин таљассум мегардад: 
Ту сурат нестї. Маънї талаб кун, 
Назар дар љисму љони булаљаб кун. 
Зињї нодон, ки худро љисм хонї, 
Рањо кун ин сухан, зеро ки љонї!...9 
 
Аз нигоњи шоир инсон аз бузургтарину шарифтарин 

мављудоти олам аст. Љавњари одамист, ки маќоми ўро аз њама 
бартар месозад. Бинобар ин инсонро зарур аст, ки ќабл аз њама 
њамин љавњари худро бишиносад: 

 
Тўї фаръу араз, асл аст  љавњар, 
Њама олам ту њастї, эй бародар! 
Хирадмандони олам, он ки гўянд, 
Дар ин маънї љуз ин њарду нагўянд. 
Араз љисм аст, аз љон љавњарї ту, 
Аз он аз њар ду олам бартарї ту. 
Туро аз њар ду олам офариданд, 
Аз онат бар ду гетї баргузиданд… 
Бидон онрову инро нек бишнос 
Бубин ту љисму љонро нек бишнос10 
 
Гуфтори људогонаи «Рўшноинома» ба худшиносии инсон 

бахшида шудааст. Шоир худшиносиро барои инсон хеле муњим ва 
зарур дониста, онро василае барои худошиносї мешуморад: 

 
Бидон худро, агар худро бидонї, 
Зи худ њам неку њам бадро бидонї. 
Шиносои вуљуди хештан шав, 
Пас он гоњ сарфарози анљуман шав. 
Бидонї ќадри худ, зеро чунинї, 
Худо бинї, агар худро набинї. 
Ту худро мањв кун дар зоти Яздон, 
Худо бину худо хону худо дон. 
Чу худ донї  њама дониста бошї, 
Чу донистї, зи њар бад раста бошї11. 
 
Вале худшиносї худ аз худ  ба даст намеояд. Барои дарёфти 

он инсон бояд зањмат кашад, аз хобу оромиши зиёд даст кашида, 

рў ба тафаккуру тааммуќ нињад ва ба олами ботинии худ сайр 
кунад: 

 
Чу мардон бош, тарки хобу х(в)ар кун, 
Чу сайёњон яке дар худ сафар кун. 
Чу бошад хобу хўр кори бањоим, 
Ба маъкулот шуд кори ту ќоим. 
Вале бедор шав, то чанд хуфтї, 
Бубин худро-љањони пуршигифтї! 
Тафаккур кун, бубин, ту аз куљої, 
Дар ин зиндон ту аз бањри чарої? 
Ќафас бишкан, ба љои хештан шав, 
Чу Иброњими Озар бутшикан шав12 
 
Хобу ѓафлатро шоир аждањое медонад, ки бар сари ганљи 

худшиносии инсон хуфтааст. Инсонро зарур аст, ки ин аждањоро 
дар нињоди худ бикушад ва озодии ботиниву шахсї ба даст орад: 

 
Ту дорї аждањое бар сари ганљ, 
Бикуш ин аждањо, фориѓ шав аз ранљ! 
Агар ќуташ дињї, бечора бошї, 
Зи ганљи бекарон бебањра бошї. 
Туро дар хона ганљ асту ту дарвеш, 
Туро марњам ба даст асту ту дилреш. 
Ту дар хобї, куљо ої ба манзил, 
Тилисм ороиву аз ганљ ѓофил. 
Сабук бишкан тилисму ганљ бардор, 
Бикаш ранљеву аз худ ганљ бардор.13 

 
Дар роњи худшиносї ва такомули инсон наќши поксозии 

ахлоќ хеле бузург аст. Инсонро  зарур аст, ки ќабл аз њама 
хислатњои бади худро пай бурда, онњоро аз худ дур созад. Он 
хислатњои бад аз назари шоир  пеш аз њама бухл, хашм ва оз, яъне 
њарисї мебошанд. Сипас макру шањват, кибру њасад чун хислатњои 
бад зикр мегарданд: 

 
Дар ин зиндон њарифе чанд бо туст, 
К-аз ин ёрон људої боядат љуст. 
Яке бухлу дуввум хашму савум оз, 
Чањорум макру панљум шањвату ноз. 
Шашум кибру њасад њар њафт ёрат, 
К-аз ин ёрон халал бигрифт корат.14 

Мазаммати хислатњои мазкурро дар осори шоирони пешин, 
аз љумла дар «Шоњнома»-и Фирдавсї њам таќрибан ба њамин 
тартиб метавон мушоњида кард. Тавре ки дар китоби «Паёми 
ахлоќии Фирдавсї» нишон дода шудааст, мазаммати хислатњои 
бад дар «Шоњнома» асосан аз пандномањои давраи сосонї, ба 
хусус аз «Панднома»-и Бузургмењр иќтибос гардидааст.15 

Тавре ки маълум аст, ситоиши хислатњои нек ва мазаммати 
хислатњои бад дар њикмати амалї матрањ мегарданд. Носири 
Хусрав низ ба ин масъалањо дар «Рўшноинома» фаќат ишора 
намуда, ба таври муфассал дар манзумаи «Саодатнома», ки онро 
метавон идомаи маснавии мазкур шуморид, њаллу фасл кардааст. 
Бинобар ин бар мабнии мазмуну муњтаво «Рўшноинома»-ро ба 
њикмати назарї ва «Саодатнома»-ро ба њикмати амалї мансуб 
донистан мумкин аст. Зеро чунон ки дидем, дар маснавии аввал 
шоир бештар ба масъалањои куллии фалсафї таваљљўњ зоњир 
намудааст, вале дар маснавии дуввум бидуни муќаддима ба 
насињат пардохтааст. Дарвоќеъ «Саодатнома» аз ибтидо то интињо 
аз панду андарзњои њакимона иборат буда, мавзўъњои некиву 
накўкорї, ростиву росткорї, ризо, тамаъ, њасад, хомўшї, дўстї, 
сахо, омўзиш, ѓанимати умр, хушхулќї, дастгирии пирон, 
нигањдории забон, фаќр, даъво, касбу њунар, дењќонї, њаё ва 
амсоли инњоро дар бар мегирад. 

Андешањои ахлоќї ва панду андарзњои шоир, ки бо роњу 
василањои гуногун хеле муљазу нишонрас баён шудаанд, бо мурури 
замон арзиши маънавию бадеии худро гум накардаанд ва имрўз 
њам дар пешгириву ислоњи хислатњои зишт ва тарбияту њидояти 
мардум ба роњи росту созандагї наќши калон мебозанд. 

Ќабл аз њама бояд гуфт, ки Носири Хусрав ба маснавињои худ 
унвонњои мувофиќи рамзї гузоштааст. Агар «Рушноинома» 
бештар љанбаи умумиву роњнамої дошта бошад, пас 
«Саодатнома» ишора ба он аст, ки њар кас соњиби он хислатњои 
њамида гардад, хушбахт хоњад шуд, 

Маснавии «Саодатнома» бидуни муќаддимаи тўлонї бо 
хитоб ба хонанда шурўъ мешавад, ки дар он ў ба худшиносї 
даъват мегардад. Аз байтњои аввали  маснавї шоир ба маќоми 
инсон ишора намуда, ўро ба кору мењнат даъват мекунад: 

 
Дило, њамвора таслими ризо бош, 
Ба њар њоле, ки бошї, бо Худо бош. 
Худоро бош, агар марди Худої, 
Макун бегонагї, гар ошної…. 
Туро бар њар ду гетї баргузиданд, 
Њам охир бањри корат офариданд.16 

Шоир дар фасли аввали  маснавї ба шарњу тавзењи он кор 

пардохта, мањз кори некро ба инсон тавсия менамояд. Зеро кори 
инсон метавонад бар зидди дигарон ё ба табоњиву харобкорї 
равона шуда бошад. Носири Хусрав кореро, ки ба манфиати инсон 
набошад, намеписандад ва сахт мазаммат намуда, зарари онро 
нишон медињад: 

  
Азизо, гар ба худ хорї нахоњї, 
Макун коре, ки боз орад табоњї. 
Макун коре, ки аз нангу надомат, 
Сияњрўї шавад андар ќиёмат.17 
 
Носири Хусрав дар ибтидои маснавї мањз кори некро талќин 

намуда, онро бењтарин фаъолияти инсон медонад, ки писандидаи 
њам Худованд ва њам бандагонаш аст: 

 
Чу дар некї ризои Кирдигор аст, 
Бењ аз некї, назар кун, то чї кор аст?18 
Муњимтарин хислати инсон аз нигоњи 
 шоир некиву некўкорист. Шоир ба тавсифу ситоиши некї 

напардохта, онро бо мисолњои мушаххас нишон медињад ва зуњури 
некиро дар роњатрасонї ба одамон, мењрубониву хушзабонї, ёриву 
мадад ба корафтодагону муњтољон, дилсўзиву ѓамхорї ба 
бечорагон ва амсоли инњо медонад: 

 
Бикун коре, ки андар зиндагонї, 
Накў хоњї ба кас, роњат расонї. 
Ту гар тавфиќ дорї, њам бар он бош, 
Чу корат карда ояд, дар амон бош. 
Ба лутфу марњамат дилњо нигањ дор, 
Кас аз дасту забони худ маёзор! 
Ба корафтода коромўз мебош, 
Ба њар дилсўхта дилсўз мебош. 
Илољи дардмандон кун ба њар дард, 
Ки њар кас, к-ў љароњат кард, бад кард. 
Чу марњам хастаро роњатрасон бош, 
Ба сахтї чораи бечорагон бош.19 
 
Тавре ки Н.Арабзода дуруст таъкид кардааст, «мафњуми некї 

дар таълимоти Носири Хусрав дар марзи шуури ахлоќї мањдуд 
намонда, тадриљан мазмуни иљтимої касб мекунад».20  

Носири Хусрав њамчунин ба падару модарони худ хидмат 
кардани фарзандонро аз зуњуроти некиву накўкорї медонад: 

 
Ба пирї хидмати модар, падар кун, 
Љавонию љунун аз сар бадар кун, 
Ки парвардаст модар дар канорат, 
Падар њам солњо тимордорат…21 
 
Дастгириву пуштибонии пирон бояд вазифаи њар љавон 

бошад, зеро пирї барои њар кас ногузир аст: 
 
Ба пирони забун кун дастгирї, 
Ки дар пирї бидонї ќадри пирї.22 
 
Аз нигоњи шоир инсон бояд дар иљрои њар кори нек дилу 

нияти рост дошта бошад ва њамеша росткор бошад, ки ин боиси 
растагорї аз њама мушкилот хоњад шуд: 

Дилатро рост кун, гар росткорї, 
Ки њаст аз росткорї растагорї.23 

 
Ситоиши касбу њунар дар «Саодатнома» љойи хосе дорад. 

Шоир косибу њунармандро шахси хушбахт мешуморад, зеро ў бо 
њосили мењнати худ зиндагї мекунад ва мўњтољи дигарон нест: 

 
Бењ аз сонеъ ба гетї муќбиле нест, 
Зи касби даст бењтар њосиле нест. 
Ба рўз андар паи сомони хеш аст, 
Чу шаб дар хона шуд, султони хеш аст.24 
 
Дењќон низ аз нигоњи Носири Хусрав дорои иззату эњтироми 

зиёд аст. Зеро ў ба дигарон фаќат мадад мерасонад. Дењќон на 
танњо рўзирасони одамон аст, балки ба њайвоноту паррандагон 
њам ёрирасон буда, онњоро парвариш мекунад. Дењќон низ мисли 
косиб бо мењнати њалол ризќу рўзии худро ба даст меорад. Аз ин 
рў маќоми дењќон дар љомеа хеле баланд аст: 

 
Бењ аз саннои олам, дењќон аст, 
Ки вањшу тайрро рўзирасон аст… 
Љањонро хуррамї аз дењќон аст, 
Ки користон аз ў чун бўстон аст… 
Ба роњат аз дањоќин мурѓу мўранд, 
Њама гар одамию гар сутуранд. 
Ба коранду њама мардони коранд, 

Араќ резанду ќути халќ оранд. 
Калиди ризќу ќисмат сахт дар мушт, 
Чароѓи дилфурўзї дар дањ ангушт.25 
 
Носири Хусрав дар «Саодатнома» як зумра хислатњои 

њамидаро, ки ба њар инсон зарур буда, боиси такомулу 
сарбаландии ў мегарданд, мавриди тавсиф ќарор медињад. Аз 
љумла ў њаёву имонро аз фазилатњои инсон медонад: 

 
Њаё асл аст андар зоти инсон, 
Ки дорад адамиро одамисон… 
Њаё пеш ор, агар имон-т бояд, 
Ки имон бе њаё кай рух намояд… 
Њаё бояд, ки дорад одамизод, 
Ки лаънат бар вуљуди бењаё бод.26 

 
Ќаноатро низ Носири Хусрав аз ганљњои ахлоќии инсон 

дониста, онро василаи хушњоливу тавфиќ мењисобад ва бо ин 
фазилат доро будани худро њам таъкид менамояд: 

 
Мадон ганље бењ аз ганљи ќаноат, 
Ѓанињол аст марди боќаноат… 
Дареѓ аст он ки бањри як дирам зар, 
Гуњар бо хок бояд кард њамсар. 
Агар дарвеш, агар шоњу амир аст, 
Ба гетї аз кафофї ногузир аст. 
Маро камтар хўриш будиву пўшиш, 
Ба мадњи кас накардам љањду кўшиш…27 
 
Яке аз хислатњои њамида, ки Носири Хусрав ба он таваљљўњи 

зиёд дода, фасли људогонае бахшидааст, сахову саховатмандї аст. 
Шоир махсусан саховатро нисбат ба дарвешону муњтољон зарур 
шуморида, таъкид менамояд, ки њар ки бахшиш кунад, саранљом 
онро боз хоњад ёфт: 

Ба бахшиш кўш, то дастат шавад пур, 
Макун бо кас ба симу зар тафохур… 
Ба яздон дењ, чи дар бахшиш шитобї, 
Ба яздон њар чї бидњї, бозёбї. 
 
Носири Хусрав дар осори фалсафиаш ва маснавии 

«Рушноинома» дар бораи моњияти сухан дар њаёти инсон изњори 
андеша намудааст. Вале дар «Саодатнома» ба таври амалї ба 

сухангўї таваљљўњи зиёд додан, дониста сухан гуфтан, тоќати 
шунидани сухан доштан ва амсоли инњоро таъкид менамояд: 

 
Сухан дониста гў, чизе, ки гўї, 
Ки нодониста бењтар, гар нагўї. 
Ба майдони фасоњат гар дорої, 
Маронаш гарм, то бар  сар наёї. 
Магў чизе ба ањли рўзгорат, 
Ки чун пурсанд, созанд шармсорат. 
Сухан бишнав зи лафзи њар сухангўй, 
Аз он соне, ки хуш ояд, аз он гўй… 
Ба њар гуфтор манмо пешдастї, 
Магў ногуфтанињо, рав, ки растї.28 
 
Масъалаи дигаре, ки дар андешањои ахлоќии Носири Хусрав 

љойгоњи хос дорад, дўстї мебошад. ў дар дўстї содиќу вафодор 
буданро муњим медонад. Барои шоир инсон будан дар њама њолат 
аз њама авлотар аст. Аз ин љост, ки фасли ба дўстї бахшидаи 
«Саодатнома» бо ин хитоби баланди башардўстї ба поён мерасад: 

 
Зи мардум зодаї, бо мардумї бош, 
Набояд дев будан, одамї бош!29 
 
Љои дигар шоир аз даст надодани дўстони њаќиќиву љониро 

таъкид менамояд. Зеро пайдо кардани чунин дўстон кори осон 
нест: 

 
Дило, ёре талаб, гар метавонї, 
Чунон ёре, ки бар вай љон фишонї. 
Кадомин дўст, к-ў бо дўст нозад, 
Чу кор афтад, ба љон љонро бибозад. 
 
Яке аз шартњои дигари дўстї шинохтани дўст ва фарќ 

кардани ў аз душман аст. Шоир дўсти ноустувору бевафоро сахт 
мазаммат намуда, њатто  бадтар аз саг медонад: 

 
Бибояд фарќ кардан душман аз дўст, 
Ки донистан зи душман дўст некўст. 
Куљо душман сиришти дўст бошад, 
Ки маѓзи дўстї бепўст бошад. 
Саге, к-аш бо ту пайванд аст љонї, 
Бењ аз ёре, ки бо ту саргаронї..30 

Тавре ки зикр шуд, дар њикмати амалии Носири Хусрав масъалаи некиву 
накўкорї маќоми хосе дорад. Шоир арзишу ањамияти некиро дар њаёти инсон 
таъкид намуда, инсони накўкорро ситоиш мекунад. Вале ў некиро на ба њама, 
балки ба шахсони сазовор зарур мешуморад: 

 
Њамеша некхоњи мардумон бош, 
Ба некї кўш, он гањ дар амон бош… 
Дилатро бо мурувват муттафиќ кун, 
Агар хайре кунї, бо мустањиќ кун.31 
 
Чунин андешаро Фирдавсї дар «Шоњнома» ва Саъдї дар 

осори ахлоќии худ борњо таъкид кардаанд.32 Вале дар осори 
шоирони мутасаввиф некї кардан ба њама, њатто ба одамони 
бадсиришту бадкор талќин мешавад. Аз љумла дар ќитъаи 
маъруфи Сайид Алии Њамадон инро равшан метавон мушоњида 
кард: 

 
Њар кї моро ёд кард, эзид мар ўро ёр бод, 
Њар кї моро хор кард, аз умр бархўрдор бод. 
Њар кї андар роњи мо хоре фиканд аз душманї, 
Њар гуле, к-аз боѓи васлаш бишкуфад, бекор бод. 
Дар ду олам нест моро бо касе гарди ѓубор, 
Њар кї моро ранља дорад, роњаташ бисёр бод.  
 
Ќабл аз он ки рољеъ ба мазаммати хислатњои бад сухан ба 

миён оварда шавад, ин нуктаро бояд тазаккур дод, ки њарчанд 
«Саодатнома» аз фаслњои људогона иборат аст, вале дар он 
ситоиши фазилатњои неку мазаммати хислатњои бад људо карда 
нашудаанд. Шоир дар зимни тавсифи хислатњои њамида аксаран ба 
хислатњои бад ишора менамояд ва зарари онњоро нишон медињад. 
Масалан, дар пораи зайл хислатњои неку бад дар ихтилот бо њам 
зикр шудаанд: 

 
Бирав, бо халќ хушгў бошу хушхў, 
Ки хун аз тарбият шуд мушки хушбў. 
Гузар аз тундию аз тундхўї, 
Тавозўъ пеша кун, гар тозарўї 
Гирењ бо њар касе мафкан дар абрў, 
Чї бадтар бошад аз марди турушрў? 
Мапиндор аз лаби ширин зиён аст, 
Ки хандонрўй доим дар амон аст. 
Фурў хўр хашм андар ваќти гармї, 
Зи мўъмин хуш бувад чарбию нармї. 
Машав ѓарра ба зўру бозуи хеш, 

Ки дорад зўри бозу беш аз пеш? 
Њалимї кун чу дона дар тањи санг, 
Гарат бар сар бигардад осиёсанг.33 
 
Носири Хусрав дар «Саодатнома» ба мазаммати хислатњои 

бад низ таваљљўњи зиёд зоњир намудааст. Зеро барои ташаккулу 
такомули инсон ў дур сохтани хислатњои бадро зарур мешуморад. 
Яке аз чунин хислатњои бад озу тамаъ аст, ки пешиниён низ ба он 
эътибори зиёд додаанд. Ин хислатро, ки боиси хориву залили 
инсон мегардад, њамаи шоирон мазаммат кардаанд. Носири 
Хусрав низ мардумро ба дурї љустан аз ин хислат зишт даъват 
менамояд: 

 
Тамаъ бисёр кардан хорї орад, 
Натиља хорї аз  ѓамхорї орад. 
Мадор аз кас тамаъ њар дам ба чизе, 
Шавад хор аз таваќќўъ њар азизе… 
Тамаъ дорї, саги њар тиракешї, 
Чу бубридї тамаъ, султони хешї! 34 
Тамаъ аз назари шоир инсонро пойбанду асир месозад ва 

барои халосї аз ин асорат бояд аз молу чизпарастї дур шуд: 
 
Тамаъ бар њар чї бастї, пой бастї, 
Чу даст аз љумла шустї, рав, ки растї.35 

 
Кибру ѓурур низ аз хислатњои ношоямест, ки инсонро аз 

худшиносї дур месозад. Барои он ки шахс ба худшиносї шурўъ 
намуда, аз он ба худошиносї бирасад, бояд роњи фаќру 
баномусиро   пеш гирад: 

 
Рањи фаќр аст роњи босаломат, 
Барї аз шарру эмин аз маломат… 
Агар боному бономўс бошї, 
Набошї марди рањ, солус бошї 
Зи худбинї њазар кун, то чї бинї, 
Худо бинї, агар худро набинї.36 
 
Носири Хусрав дар маснавии «Саодатнома» фаслеро ба 

гўшанишинї ихтисос додааст. Вале дар ин фасл сухан на аз узлати 
оини тасаввуф, балки рољеъ ба дурї љустан аз љоњилону нокасон, 
машѓул нашудан ба кори носозгори тавону иќтидор меравад: 

 
Бибур аз љоњил, арчи хеш бошад, 

Ки ранљи ў зи роњат беш бошад. 
Зи нодону зи нољинсу зи нокас, 
Ба шаб бигрез, мангар њељ дар пас… 
Макун коре, ки на кори ту бошад 
В-аз он дар њар дил озори ту бошад. 
Њазар аз молдори пуртакаббур, 
Ки мабраз гандатар гардад, чу шуд пур. 
Табарро кун зи њар бадфеълу бадном, 
Ки бадномат кунад охир саранљом…37 
                        
Ба ин тартиб шоир бо шахсони бадкору бадсиришт, 

сарватманду маѓрур ва тасодуфї наздикиву ќаробат накарданро 
дархост менамояд. 

Чунин андешањои баланду судманди ахлоќї дар ќасоид ва ќитъањои шоир 
низ хеле фаровон буда, тањлилу баррасии онњо рисолаи људогонаро дархост 
менамояд ва аз гунљоиши ин гуфтор берун аст. Фаќат бояд њамин нуктаро 
таъкид кард, ки рукнњои асосии маромномаи ахлоќии Носири Хусрав мањз дар 
њамин ду маснавии ў баён шудаанд. Аз ин рў мо бештар оид ба онњо таваќќуф 
намудем, то роњнамое барои хонандагон бошад. 

                                                                                                                                                                                                                                                        
 Соли 2004 

                         Ганљинаи ахлоќи њамида 
 
 Љалолиддин Муњаммади Балхии Румї аз зумраи адибону 

орифони бузургест, ки  на танњо дар адабиёту фарњанги 
форсизабонону Шарќ, балки кули љањон маќому љойгоњи баланд 
доранд. Осори гаронбањои ў, ба хусус «Маснавии маънавї» ва 
«Девони кабир», ки бо унвони «Девони Шамси Табрезї» мащњур 
аст, дар ганљинаи тамаддуни олам  љои сазовор гирифтаанд. Зеро 
дар онњо масъалањои мубраму њассоси њаёту маънавиёти љомеа, 
асрори њастии оламу одам бо хаёлбандињои шигифтангез ба ќалам 
дода шудаанд. Њамчунин дар маркази ин офаридањои  пурбањо ва 
рисолаи фалсафии «Фињї мо фињї»  инсон ќарор дорад. Инсоне, ки 
бо Офаридгор робитаи ќавї дошта, худ офаридгори неъматњои 
моддиву маънавист ва аз њамаи офаридањои  Парвардигор бартару 
волотар аст. 

 Мавлоно ва ањли тасаввуф ўро Инсони комил номида ,саъй 
кардаанд, ки дар осори худ олами ботиниву маънавиашро ба 
ќалам дињанд. 

 Инсони комили Љалолиддини Балхї аз шоирони дигар фарќ 
мекунад. Тафовути асосї пеш аз њама дар он аст, ки инсони 
Мавлоно љанбаи воќеї дорад. Дар осори ў Шамсиддин 
Муњаммади Табрезї, Салоњиддини Заркўб, Њисомуддини Чалабї 
чун инсони комил ба ќалам омадаанд. Вале беш аз њама инсони 
комил дар симои Паёмбари ислом Муњаммад (С) таљассум ёфтааст.
  

     «Аз нигоњи Мавлавї  инсон њарчанд ба зоњир олами  хурд 
аст, вале дар  маъниву моњият олами бузург буда,  шарифтарину  
бузургтарин офаридаи  Парвардигор ба њисоб меравад : 

                                Пас ба сурат олами асѓар туї, 
                                Пас ба маънї олами акбар туї. 
 
     Сабаби асосии бузургиву тавоноии  инсон  дар он аст, ки ў 

аз Худованд нерў мегирад. Аз ин љост, ки кулли махлуќоти олам  
эњтироми вайро ба љо меоранд : 

 
                                Одамї чун нур гирад аз Худо, 
                                Њаст масљуди малоик  з-иљтибо. 
 
     Оид ба маќоми инсон дар осори Љалолиддини Бахї баъзе 

донишмандон аз ќабили Р. Николсон, Бадеуззамон Фурўзонфар, 
Анамерї Шемел, Абдулњусайни Зарринкўб ишорањо кардаанд, 
вале  тањќиќи љиддї ва људогонаи  ин мавзўъ  њанўз сурат 
нагирифтааст. Аз љумла донишманди олмонї А. Шемел дар ин 
бора фармудааст : «Аммо беш аз олами љамодоту гиёњон ва 
њайвонот дунёи одамї Мавлавиро ба сўи худ мекашад ва камтар 
љанбае аз зиндагии инсон, ки  бад-он напардохта бошад…»       

     Тавре ки маълум аст,   робитаи инсон  ва Худо  аз 
мавзўъњои асосии  «Маснавии маънавї» буда, дар шаш дафтари  
маснавї  бо шевотарин тасвирњо ва хаёлбандињо  матрањ 
гардидааст. Мавлоно Паёмбари акрам(с)-ро ноиби Худованд дар 
замин медонад, ки мардум  дар сурати ў таљаллии илоњиро  аён 
мебинанд : 

 
                                        Чун  Худо андар  наёяд дар аён, 
                                         Ноиби Њаќќанд ин пайѓамбарон. 
 
      Њазрати  Муњаммад (с), ки инсони баргузида ва комил аст,  

дар тасвири Мавлоно Љалолиддини Балхї  дар миёни кулли 
паёмбарон имтиёз дорад. Ў беш аз дигарон  ба Худованд 
наздиктар аст : 

Бо Муњаммад буд ишќи пок љуфт, 
Бањри ишќ ўро Худо лавлок гуфт. 
Мунтањо дар ишќ чун ў буд фард, 
Пас мар ўро з-анбиё тахсис кард. 

     Аз ин љост, ки ў на танњо  барои њамаи мусулмонон  азизу 
муътабар аст, балки ањли  адёни дигар низ эњтиромашро ба љой 
меоваранд. Аз љумла насрониён нисбат ба ў  дилбастагии зиёд 
доранд. 

      Ба њазрати Муњаммад на танњо  мардум муњаббату 
самимият доранд, балки  паррандагону  наботот низ мењр 
меварзанд. Дар маснавї омадааст, ки Паёмбар  њангоми вазъ  
гуфтан  ба нахле таъкид  мекард. Пас аз он ки барояш  минбар 
сохтанд ва ў аз нахл дур шуд, тани нахл гирён гардид :   

  
                     Устуни њаннона аз њаљри Расул 
                     Нола мезад њамчун арбоби уќул. 
 
     Мавлавї бузургии Муњаммадро  њанўз аз замони тифлиаш 

таъкид менамояд. Дар ќиссаи «Донаву њаким ва гум шудани тифл» 
аз забони пирамарде дар њаќќи ў мегўяд : 

 
                     Ѓам махўр ёва нагардад ў зи ту,  
                      Балки  олам ёва гардад  андар ў. 
 
     Њар амале, ки аз паёмбар  ба вуќуъ мепайвандад, дурусту 

савоб аст, зеро он аз фармудаву вањйи  Худованд аст : 
 
                       Он ки аз Њаќ ёбад ў вањю љавоб, 
                       Њар чи фармояд, бувад айни савоб 
. 
     Аз нигоњи Мавлавї Паёмбари ислом  аз њар лињоз  

беназиру нотакрор аст. Аз ин љост, ки ўро хотами пайѓамба- рон  
донистаанд : 

 
                        Бањри ин  хотам шудаст ў бар вуљуд, 
                        Мисли ў на буду на хоњад буд.  
 
     Бо ин њама бузургї Муњаммад мисли њамаи  инсонњои 

заминї аст. Таркиби љисми ў  низ аз дигарон  тафовуте надорад : 
                         Њаст таркиби Муњаммад лањму пўст,  
                         Гарчи  дар таркиби  њар тан љинси ўст. 
                          Гўшт дорад, пўст дорад устухон, 
                        Њеч ин таркибро  бошад њамон ? 



194 

 

               К-андар он таркиб омад муъљизот, 
                Ки њама таркибњо гаштанд мот.  
 
     Ў низ мисли њамаи одамони заминї ранљу сахтї мебинад, 

дарди њиљрон мекашад, гоњ аз ѓаму андўњ мехоњад худро аз кўњ ба  
зер афканад : 

 
                    Мустафо сокин шудї з-андохтан, 
                     Боз њиљрон  оваридї тохтан. 
                     Боз  худро сарнагун аз кўњ ў 
                     Мефигандї аз ѓаму андўњ ў. 
 
     Симои Муњаммад дар маснавї аксаран чун  пири 

хирадманд таљассум ёфтааст. Ў Алиро ба роњи неки зиндагї њидоят 
намуда, баргузидани тоати илоњиро василаи асосии  рањої аз аз 
њама офот медонад : 

 
                     Ё Алї, аз љумлаи тооти рањ 
                     Баргузин ту сояи хоси илањ. 
     Дар зимни насињати котиби вањй низ паёмбар  ўро ба дурї 

љустан  аз кибру ѓурур ва пеша кардани  фурўтаниву хоксорї 
даъват менамояд : 

 
               Эй бародар, бар ту њикмат љорї аст,  
                 Он зи абдол асту бар ту орї аст. 
                Шукр кун, ѓарра машав, бинї макун, 
                Гўш дору њеч худбинї макун.  
 
шудааст. Ба аёдати яке аз сањобагони бемор рафтани  ўро ба 

ќалам  дода, манфиатњои он аёдатро шоир таъкид менамояд : 
 
                   Аз сањоба хољае бемор шуд 
                    В-андар он бемориаш чун тор шуд. 
                   Мустафо омад аёдат сўи ў, 
                     Чун  њама лутфу карам буд хўи ў. 
                    Дар аёдат  рафтани ту фоидаст, 
                   Фоида он боз  бо ту омадаст. 
 
     Аёдати Паёмбар ба бемор рўњи тоза  бахшида,  умри 

дубора  ато мекунад. Паёмбар  мењрубониро њатто  дар мавридњое, 
ки  мунофиќон нисбат ба ў бадкорї мекунанд, аз даст намедињад : 

                  Бар расули Њаќ фусунњо хонданд, 
                  Рахши дастону њиял меронданд. 

                  Он расули мењрубону рањмкеш 
                  Љуз  табассум бар  бале н-овард пеш.  
 
     Дар маснавї ширкати Паёмбар дар љангу муборизањо  низ 

ба ќалам  омада,  њадафи он љангњоро Мавлавї дар  истиќрори 
сулњу осоиш дар кишвар  медонад : 

 
                 Љанги Пайѓамбар   мадори сулњ шуд,  
                  Сулњи ин охирзамон з-он љанг буд. 
 
     Муборизаи  Паёмбар  бањри рањоии мардум аз њалокат аст. 

Инро  Мавлавї аз забони худи Паёмбари ислом баён мекунад : 
 
                З-он њамекардам  суфуфи  љанг чок, 
                То рањонам  мар шуморо аз њалок.  
 
     Дар  маснавї аз ёриву мададњои  Паёмбари ислом  ба 

мўњтољону ниёзмандон ёд шудааст. Аз љумла боре гурўњи арабњо  
дар биёбон аз беобї ранљ мекашиданд ва хатари марг  ба онњо 
тањдид мекард. Ваќте ки Муњамад аз ин  њодиса иттилоъ пайдо 
мекунад, зуд ба ёрї мешитобад ва онњоро аз марг  наљот медињанд. 
Љои дигар  кофиронро мењмондорї 

 кардани  расули акрам тасвир шудааст, ки он ба 
саховатмандиву олињимматї ва рањмдиливу мењрубонии ў шањодат 
медињад. 

     Донишманди маъруфи англис Р. Николсон оид ба тасвири 
Муњаммад  дар  Ќуръон сухан ронда,  зимнан муъљизоти паёмбари 
исломро  инкор менамояд.Вале дар маснавї  Мавлавї  борњо аз 
муъљизоти Пайѓамбар ёд кардааст, ки бештари онњо аз Ќуръони 
маљид  маншаъ мегиранд. Аз љумла дар бањсе, ки миёни Пайѓамбар  
ва Буљањл сурат мегирад, сангрезањои  кафи Буљањл ба сухан  
омада, ўро расулуллоњ мехонанд. Яке аз муъљизоти дигаре, ки ба 
Паёмбар  нисбат  дода мешавад, шикофтани моњ аст : 

 
               Мустафо мањ мешикофад нимшаб, 
               Жож мехояд зи кина Булањаб. 
 
     Тавре ки зикр шуд,  Муњаммад бо њама бузургї  дар 

зиндагї хеле фурўтан аст. Љалолиддини Балхї  дар маснавї тасвир 
мекунад, ки  чи тавр Паёмбар боре пас аз рафтани  «мењмони 
пурхўре», ки  «љомаи хоб»-ро  олуда карда буд, бо дастони худ он 
бистарро мешўяд. 

      Њамин тавр  дар маснавї лањзањои зиёди  рўзгори 
Муњамад наќл шудааст, ки њар кадом  хислатњои наљиби ўро  
равшан менамоянд.  

      Паёмбари ислом дар тасвири  Мавлавї рамзи покиву 
озодагист : 

 
       Чун Муњаммад  пок шуд  з-он нору дуд, 
         Њар куљо  рў кард, ваљњуллоњ буд. 
 
      Аз ин љост, ки ў ба офтоб монанд мешавад, ки њам поки 

беолоиш асту њам ба њамагон яксон  роњнамої мекунад : 
 
         Дид сиддиќаш  бигуфт: Эй офтоб , 
          Не зи шарќї, не зи ѓарбї, хуш битоб.     
       
     Мавлавї њамчунин  расули акрамро  ба моњ монанд 

мекунад, ки  он њам роњи мардумонро  мунаввар месозад, Аз ин 
љост, ки  нури муњаммадї дар саросари маснавї ва «Девони Шамс» 
хеле фаровон  ба чашм мерасад. Нури муњаммадї, ки равшангари  
роњи мардум  дар зулмот аст, аз хуршеди илоњї сарчашма мегирад.  

      Дар маснавї ба њадисњои  расули акрам  низ хеле фаровон 
истинод  шудааст. Љалолиддини Балхї  аксаран андешањои  худро 
бо  њадисњои Пайѓамбар  љамъбандї менамояд. Ў њадисњоро гоњ 
айнан ва гоње мазмунан зикр намуда, матлаби худро  таќвият 
медињад. Масалан, рољеъ  ба зулми золимон ва вафои љоњилон 
сухан ронда менависад : 

 
            Гуфт Пайѓамбар : адоват аз хирад 
            Бењтар аз мењре, ки аз љоњил расад. 
 
     Дар маснавї баъзан њадисњои Пайѓамбар  тавзењ меёбанд. 

Вале Мавлавї ба тавзењи зоњирии њадисњо мањдуд нашуда, 
маъниии ботиниву рамзии онњоро  бозгў менамояд. Дар ин бора 
худи Мавлоно навиштааст : 

 
             Гуфт Пайѓамбар : Зи сармои бањор 
             Тан мапўшонед ёрон зинњор… 
             Ровиён онро ба зоњир бурдаанд, 
             Њам бар он сурат ќаноат кардаанд. 
 
 Илова бар  тасвиру тавсиф ва ситоишу бузургдошти  инсони 

комил дар осори Љалолиддини Балхї роњу василањои ташаккули 
инсон, таълиму тарбияи  ў њам ба ќалам омадааст.  Яке аз чунин 

василањо  панду андарз аст, ки дар фарњанги мардуми ориёї 
суннати бостонї дорад. 

 Панду андарзњои  њакимонаву орифонаи  Мавлоно, ки 
бештар аз  Ќуръони маљиду њадисњои набавї сарчашма мегиранд, 
дарвоќеъ дурдонањои маънавї буда, барои њар фарди љомеа 
новобаста аз  дину мазњаб, ирќу нажод, забону миллат муассиру 
судманд  мебошанд. 

 Дар ин маљмуа саъй шудааст, ки муште аз хирвори панду 
андарзњои  Мавлавї љамъоварї ва манзури хонандагони гиромї 
гардад. Дар тањияи 

маљмуа бештар аз нашри осори Мавлоно, ки бо кўшиши 
Алии Муњаммадии Хуросонї, Бањриддини Алавї ва Абдулло   
сурат гирифтааст,  истифода шудааст. Ба онњо барои кумаку 
мусоидат изњори сипоси фаровон менамоем. 

 Дар замоне, ки раванди  љањонї шудан  босуръат идома 
дорад ва тањољуми  фарњангњои мухталиф  боиси касодии ахлоќи 
љомеа мегардад, умед аст, ки  пандњои  њакимонаву  орифонаи  
Мавлоно чун  сипар ахлоќи њамидаи инсониро њифз менамоянд ва 
дар љомеа пояњои одамиятро  устувор  месозанд. 

 
 
                                Бузургдошти орифи бузург  
                               Мир Сайид Алии Њамадонї 
 
 Таљлилу бузургдошти адибону донишмандон ва 

фарњехтагоне, ки дар пешрафти илму адабу фарњанг ва љомеа 
хидмати шоиста кардаанд, аз суннатњои њамидаи мардум дар 
њамаи даврону маконњост. Вале дар Тољикистон дар даврони 
Истиќлол доираи таљлили бузургони гузашта вусъат пайдо карда, 
маъниву њадафњои тоза касб намуд. Масалан, дар замони шўравї  
ба орифоне, ки дар пешбурди тамаддун сањм гузоштаанд, камтар 
таваљљўњ мешуд. Њарчанд аз ному осори Мавлоно Љалолиддини 
Балхї, Саної, Аттор барин орифони бузург ёд мекарданд, вале 
тањќиќу тарѓиби осору афкори онњо камтар сурат мегирифт. Мањз 
дар даврони Истиќлол мардуми тољик бо ањволу осори Имоми 
Аъзам, Хоља Ањрори Валї, Мавлоно Яъќуби Чархї ва амсоли 
онњо низ ошноии бештару амиќтар пайдо карданд.  Аз њамин 
зумраи бузургон метавон аз шоир, нависанда ва орифи барљастаи 
асри Х 1 У Мир Саид Алии Њамадонї ёд кард, ки бо Ќарори 
Њукумати Љумњурии Тољикистон аз 30юми марти соли 2013 тањти 
№ 143 соли 2015 љашни 700- солагии ў таљлил мешавад. 

 Њарчанд Мир Сайид Алии Њамадонї њанўз дар замони 
зиндагиаш шўњрат пайдо карда,  осораш мавриди таваљљўњи 



198 

 

адибону донишмандон ва орифон ќарор гирифта буд ва дар  

кишварњои гуногун пайравону муридони зиёде дошт, вале 
баррасии њамаљонибаи ањволу афкори  ин ор ифи бузург танњо дар 
ќарни 20 сурат гирифт. 

 Тањќиќи  рўзгору осори ин адибу донишманд ва орифи 
барљаста дар Тољикистон низ дар нимаи дувуми асри гузашта оѓоз 
ёфт. Донишманди љавон Моњирхўља Султонзода  аввалин 
муњаќќиќи тољик буд, ки ба баррасии ањволу осори  Мир Сайид 
Алии Њамадонї пардохт  ва дар ин  мавзўъ   рисолаи илмї  омода 
намуд. Китоби ў «Њаќиќат дар бораи Њазрати Амирљон», ки соли 
1975 ба табъ расид, бори аввал хонандагони тољикро бо ањволу 
осори адиб ва орифи бузург ошно намуд.  Бо он ки дар солњо дар 
бораи ирфону тасаввуф сухан рондан дар Тољикистон он ќадар 
гуворо набуд, олими љавон саъй менамояд, ки баробари баёни  
шарњи њоли адибу донишианд андешањои пешкадами иљтимоиву 
ахлоќии ўро ба ќалам дињад. Ў њамчунин аз аввалин 
муњаќќиќонест, ки ба баргардон ва тањияи осори вай шурўъ 
намуда, барои ба мардум ошно намудани асарњои ахлоќии орифи 
бузург сањми арзанда гузоштааст. Дере нагузашта  дар пайравии ў 
як гурўњ муњаќќиќон ба ањволу осори Мир Сайид Алии Њамадонї 
таваљљўњ зоњир намуда, ба тартибу тањия ва баррасиву тањќиќи 
онњо пардохтанд. Дар ин замина ба хусус кормандони Осорхонаи 
вилоятии таъриху кишваршиносии ба номи Мир Сайид Алии 
Њамадонї дар шањри Кўлоб Иброњим Љалилзода, Раљаб Асозода, 
Музаффар Азизов ва амсоли онњо кўшиши бештар ба харљ дода, 
рисолаву маќолањо ба табъ расонданд. Муњаќќиќи љавон Њотам 
Асозода тањќиќи амиќи ањволу осори адибро њадафи худ ќарор 
дода, дар мавзўи «Мир  Сайид Алии Њамадонї ва хусусиятњои 
адабиву бадеии осори ў» рисолаи илмї таълиф кард ва соли 2006 
онро дифоъ намуд. Љустуљўйњои илмии ў дар китоби «Алии 
Њамадонї ва маќоми ў  дар фарњанги Шарќ», ки соли 2006 дар 
нашриёти «Ирфон» нашр шуд, љамъбаст гардиданд.  Њотам 
Асозода, ки сарварии Муассаисаи давлатии «Муљтамаи 
љумњуриявии осорхонањои Кўлоб»-ро ба ўњда дорад, дар радифи 
корњои зиёди ташкиливу созмондињї ба баррасии масоили 
мухталифи ањволу осори  адибу орифи бузург машѓул аст. 

 Дар бораи рўзгор ва осору афкори Мир  Сайид Алии 
Њамадонї  дар Эрон, Њиндустон, Покистон дар солњои 70—90 асри 
20 як силсила тадќиќот  ба  вуљуд омаданд, ки «Сайид  Мир  Алии 
Њамадонї»-и Сайида Ашраф Зафар, «Шоњи Њамадон»-и Сайид 
Њусейншоњи Њамадонї, «Ањволу осори Мир  Сайид Алии 
Њамадонї»-и Муњаммад Риёз, «Мураввиљи ислом»-и Парвизи 

Азкойї, «Солори Аљам»-и Сайид Абдуррањмони Њамадонї, 
«Шоњи Њамадон»-и Шамсиддин Ањмад аз љумлаи онњо буданд. 

 Омўзиши љиддиву њарљонибаи ањволу осори Мир  Сайид 
Алии Њамадонї дар Тољикистон, тавре ишора шуд,  дар даврони 
Истиќлол вусъат пайдо кард. Ба хусус пас аз нашри ќарори 
Њукумати Љумњурии Тољикистон дар бораи  таљлили 680-солагии 
зодрўзи Мир  Сайид Алии Њамадонї таваљљўњи  муњаќиќќони 
соњањои мухталифи илм амсоли фалсафа, адабиётшиносї, таърих, 
забоншиносї, ахлоќ, педагогика ба он бештар љалб гардид. Ба 
муносибати љашни мазкур дар шањрњои Душанбе ва Кўлоб 
рисолањои људогонаи адибу ориф  чун «Рисолаи ќудсия», 
«Маърифати нафс», «Авроди фатњия», осори манзуми Мир  Сайид 
Алии Њамадонї ба табъ расиданд, ки дар тањияи онњо Моњирхўља 
Султонзода, Њотам Асозода, А. Кўчаров, И. Сайидиброњимов, Р. 
Асозода, И.Љалилзода, М.Азизов, С. Њасанзода ширкат варзиданд. 

Ду љилди «Осори мунтахаб»-и Мир  Сайид Алии Њамадонї 
дар тањияи М.Султонзода, маљмўаи маќолањои кормандони 
илмии АИ Тољикистон ва устодони Донишгоњи давлатии Кўлоб 
тањти унвони «Аз Авесто то Њамадонї», ки соли 1995 ба табъ 
расиданд, тўњфаи хубе ба љашни мазкур буданд. Њамчунин  
рисолањои донишмандони тољик Ќ. Абдурањимов, А Мањмадов, К. 
Ќодиров, ки ба масъалањои гуногуни фалсафї, ахлоќї ва  сиёсии 
осори Мир Сайид Алии Њамадонї бахшида шуданд, сањми  
назаррасе дар њамадонишиносї ба шумор мераванд. 

Дар китоби  Р. Асозода ва Њ. Асозода «Пирони  кўњистони 
Хатлон», ки соли 2006 ба табъ расид, шарњи ањволу осори як зумра 
орифони пайрави Мир Сайид Алиии Њамадонї ба ќалам дода шуд.  

 Дарвоќеъ  Тољикисон тадриљан ба яке аз марказњои 
муњимми њамадонишиносї табдил меёбад. Дар муассисањои илмии 
Академияи илмњои љумњурї, Донишгоњи миллиии Тољикистон, 
Осорхонаи Мир Сайид Алии Њамадонї дар Кулоб, Пажўњишгоњи 
фарњанг ва итилооти Тољикистон,  Донишгоњи омўзгории шањри 
Кўлоб ва муассисањои дигари илмиву таълимї ва фарњангии 
љумњурї   ба тањияву нашри осор ва  тањќиќу баррасии ањволу 
афкори адибу орифи бузург машѓуланд.  
 Фаслномаи Ройзании фарњангии Љумњурии Исломии Эрон 
дар Тољикистон «Рўдакї» соли 1911 шумораи вежаеро ба њаёту 
осори Алии Њамадонї ихтисос дода буд, ки  13 маќолаи 
донишмандони тољикро фаро гирифта, аз дастовардњои илмии  
онњо гувоњї медод. 

Ба муносибати  љашни 700-солагии Мир Сайид Алии 
Њамадонї осори мунтахаби  адиб ва орифи бузург дар ду љилд 

тањти унвони «Ганљи ирфон» нашр шуд.  Дар љилди аввал, ки дар 
асоси нусхаи тањти № 456 Ганљинаи дастхатњои АИ ЉТ омода 
шудааст,  ашъори шоир, рисолањои «Муродоти  девони Њофиз», 
«Рисолаи ќуддусия», «Макоримулахлоќ», «Минњољулорифин», 
«Маърифати  нафс», «Рисолаи маномия», «Рисолаи њамадония» ва 
асари бузурги «Захиратулмулук» љой дода шудаанд. Љилди дувум 
27 рисолаи дигари мутафаккирро дар бар мегирад, ки бештар ба 
масолили фалсафиву ирфонї бахшида шудаанд. Дар ин љилд 
њамчунин бори аввал тарљумаи тољикии баъзе рисолањое, ки ба 
забони арабї навишта шудаанд, манзури хонандагон мегардад. 
Дар њар љилд тавзењоту луѓатномаи муфассал љой дода шудаанд, 
ки арзиши баланди роњнамої доранд.Вале бояд тазаккур дод, ки 
осори шоиру орифи бузург бо ин њо мањдуд намегардад. Тавре  
муњаќќиќон ишора кардаанд, танњо дар Китобхонаи Ризо Ромпури 
Њиндустон 63 нусхаи хаттии осори Мир Сайид Алии Њамадонї 
мањфуз аст. Дар китобхонаи  Донишгоњи Кашмир воќеъ дар шањри 
Сринагар 33 нусхаи хаттии рисолањои гуногуни  ў нигањдорї 
мешаванд. Дар китобхонањои дигари кишварњои гуногуни Шарќу 
Ѓарб низ метавон нусхањои хаттии осори Мир Сайид Алии 
Њамадониро дучор омад. Муњаќќиќон муваззафанд, ки ин  осори  
фаровони ориф ва шоири  мумтозро љамъоварї намуда, мавриди 
баррасї ќарор дињанд ыва  матни илмиву интиќодї ва  оммафањми 
онњоро омода намуда, ба табъ расонанд ва дар асоси онњо  
тањќиќоти пурарзиш анљом дињанд. 

 Ба муносибати љашн њамчунин китоби нави Њ. Асозода 
«Мир Сайид Алии Њамадонї: таълифоти илмї, ирфонї ва адабї» 
ба табъ расид, ки тањќиќоти муфассалу љамъбасткунандаест рољеъ 
ба рўзгору осор, авкору андеша ва сабку шеваи баёни адибу орифи 
бузург. Дар китоби «Шеъри ирфонии Мир Сайид Алии 
Њамадонї»-и Каримљон Ќодиров ва Мирзо Муллоањмад ашъори 
боќимондаи  шоир ва мутафаккири барљаста  мавриди тањлилу 
баррасї ќарор гирифтааст. 

Ба истиќболи љашн китобу маќолањои зиёди дигар низ дар 
интишоротњои гуногуни љумњурї чоп хоњанд шуд. 

Дар рўзњои љашн баргузории Симпозиуми байналмилалии 
илмии «Мир Сайид Алии Њамадонї ва маќоми ў дар  тамаддуни 
Осиёи Марказї»  дар назар аст, ки дар он дар радифи муњаќќиќони 
тољик беш аз 30 нафар донишмандони шинохтаи кишварњои Эрон, 
Њиндустон, Покистон, Россия, Амрико, Афѓонистон, Ўзбекистон, 
Фаронса ва ѓайра  ширкат ва суханронї хоњанд кард. 

Љашни 700-солоагии Мир Сайид Алии Њамадонї бешубња  
марњилаи тозаеро дар баррасиву шинохти орифу донишмсанд ва 
суханвари мумтоз боз мекунад. 

Накудошти инсон дар осори Мир Сайид Алии 
Њамадонї 

 
            Мир Сайид Алии Њамадонї аз зумраи он 

орифону мутафаккирон ва адибон аст, ки нерўи зењнї ва 
фаъолияти  худро ба шинохти Зоти илоњї ва кашфи асрори 
робитаи Инсон бо Худо бахшидаанд. Ин мавзўъ дар осори ў 
асосан аз дидгоњи тасаввуф  ва андешаи вањдати вуљуд баррасї ва 
матрањ шудааст. Инсон аз нигоњи  орифи бузург  «мазњари Њаќ»  ва 
«нусхаи офариниш»буда, олами саѓирро мемонад. Ў дар ин бора 
дар асари маъруфи худ «Захиратулмулук» навиштааст: «Эй азиз, 
бидон, ки вуљуди одамї нусхаи офариниш  аст ва аз ин љињат 
њукамо онро олами саѓир мехонанд».1 Аз ин љост, ки инсон хеле 
мураккаб буда, дар нињоди ў неруњои  мухталиф мављуданд.  Дар 
симои ў муњимтарин љанбањои њастї арзи вуљуд  мекунанд ва 
нињоди ў аз сифатњои неку хислатњои зишт таркиб ёфтааст. Вале  
орифи бузург инсонро ќабл аз њама таљассумгари  сифатњои  илоњї 
медонад ва љавњари илоњиро  боиси пешрафту такомули ў 
мешуморад: 

 
Ту њам рўњию њам зулмат,  ту њам феъливу њам иллат,  
Ту њам аќлию њам сурат, ту њам љонию њам љонон.   
Ту њам маќбулу њам ќобил, ту њам мафъулу њам фоил, 
Туї масъулу њам соил, туї њам љавњару љавлон. 
Туї њам бањру њам гавњар, туї њам љисму њам љавњар, 
Туї њам шањду њам шаккар, туї њам маъдану њам кон…2 

 

 Аз нигоњи Мир Сайид Алии Њамадонї инсон офаридаи 
мумтоз буда, њамаи мављудоти олам тобеи ўянд ва бояд  хидмати 
ўро ба љо оранд. Инсонро зарур аст, ки ќадру эътибори худро 
донад ва аз табиату олами њастї барои рушду такомули моддиву 
маънавии худ истифода намояд : 

 
  Абру боду мању хуршеду фалак дар коранд,  
  То ту ноне ба каф ориву ба ѓафлат нах(в)арї. 
  Њама аз бањри ту саргаштаву фармонбардор, 
  Шарти инсоф набошад, ки ту фармон набарї. 

 
 Иртиботи инсон бо Худо дар осори Мир Сайид Алии 

Њамадонї њам дар ашъор ва њам дар рисолањои  ў шарњу тавзењ 
ёфтааст. Дар маснавии «Њафт водї», ки  дар пайравии 
«Мантиќуттайр»-и Фаридуддини Аттор навишта шудааст, 

андешањои  ориф дар бораи марњилањои тариќати тасаввуф баён 
гардида, вазифаву рисолати солик дар њар марњила нишон дода 
шудааст. Ў њам мисли Аттор  ба масъалаи худшиносии инсон 
таваљљўњи зиёд зоњир намуда, онро василаи асосии Худошиносї 
мешуморад: 

  Ман кї бошам, то занам лофи шинохт, 
  Ў шинохт ўро, ки ў худро шинохт.4 

 
 Дар рисолаи «Дањ ќоидаи сўфия» Мир Сайид Алии 

Њамадонї шартњои асосии иртиботи соликро бо Худованд баён 
намуда, аз љумла тоату ибодат, тазкияву поксозии нафс, тафсияву 
софии дилу рўњ, тавбаву зуњд, таваккулу ќаноат, зикру узлат, сабру 
тоќат ва муроќибаву ризоро муњим медонад. 

 Дар «Рисолаи зикрия» низ Мир Сайид Алии Њамадонї 
барои Худошиносї, ки њадафи аслии солики роњи тариќат аст, пеш 
аз њама тарки худпарастиро зарур мешуморад: «То аз худпарастї 
фориѓ нашавї, Худопараст наметавонї буд ва то банда нашавї, 
озодї наёбї, то пушт ба њар ду олам накунї, ба одаму одамият 
нарасї ва то аз худ нагурезї, ба Худо нарасї ва то худро фидо 
накунї, маќбули он Њазрат нашавї.»5 

 Дар осори Мир Сайид Алии Њамадонї ишќ василаи 
муњимми иртиботи  инсон бо Худо мебошад. Орифи шоир 
мухотаби хешро ба роњи ишќ њидоят менамояд: 

  Биё, дар ишќ мањрам бош, зеро 
  Рањи номањрамон андар њарам нест. 
  Ту њамчун ќатра аз дарё људої, 
  Аз онат дурри ирфон дар шикам нест…6 

 
 Мир Сайид Алии Њамадонї    низ монанди орифони 

дигар маќому манзалати ишќро нисбат ба аќл боло медонад. Зеро 
барои васл на аќлу мантиќ, балки ишќу эњсос рањнамову роњбалади 
солик мебошад: 

 
  Ишќи љонон оташ асту аќл дуд, 
  Ишќ омад дар гурезу аќл зуд. 
  Аќл дар савдои ишќ устод нест, 
  Ишќ кори  аќли модарзод нест.7 

 
 Дар  рисолаи «Машориб –ул-азвоќ» низ бартарии ишќ 

бар аќл таъкид шудааст: 
  Ба нури ишќ тавон тариќи љон рафтан, 
  Ба пойи аќл дар ин рањ кай тавон рафтан?8 

 Дар маснавии «Њафт водї» роње, ки солик ба васли  
Парвардигор  мерасад, тасвир шудааст. Шоир  таъкид менамояд, 
ки  ин роњ осону њамвор нест ва машаќќатњои зиёд дорад, аз солик 
саъю кўшиш, бурдбориву тањаммул, ранљу азоб, тамкину  
устуворї, матонату покї ва амсоли инњоро таќозо мекунад: 

 
  Љидду љањд ин љо бибояд солњо, 
  З-он ки ин љо ќалб гардад њолњо. 
  Мулк ин љо боядат пардохтан, 
  Њол ин љо боядат пардохтан. 
  Дар миёни хун бояд омадан 
  В-аз њама берун бояд омадан. 
  Чун намонад њеч маълумат ба даст, 
  Дил бибояд пок кард аз њар чї њаст.9 

 
 Андешаву эњсосоти зебошинохтии Мир Сайид Алии 

Њамадонї бо мафњуми «њусни хулќ» ифода ёфтааст.   Њусни хулќ 
маљмўи хислатњои њамидаи инсонро дар бар гирифта  меъёри  
таъйини  маќому моњияти ўст. Дар рисолаи «Захиратулмулук» Мир 
Сайид Алии Њамадонї     аз забони Паямбари ислом менависад: 
«Аввалин чизе,  ки дар тарозуи аъмоли бандагон нињода шавад 
рўзи ќиёмат, њусни хулќ ва саховат бошад.»10 

 Рукни асосии њусни хулќ аз нигоњи Мир Сайид Алии 
Њамадонї  некиву накукорї    мебошад. Ориф њамеша некї 
карданро талќин намуда, аз бадиву бадкорї дурї љустанро авло 
медонад, Дар «Рисолаи ќуддусия»  ў таъкид менамояд: «Эй азиз, 
бидон, ки то ба касе шафќату  некї кунї, бо дигаре бедиёнатї ва 
бадї макун…»11 Дар «Минњољулори- фин», ки каломи ањли њикмат 
ва маърифатро љамъ овардааст, дар чанд маврид некї кардану нек 
андешиданро таъкид менамояд: «Некї андеш, то нимаи некї пайдо 
ояд».12 

 Мир Сайид Алии Њамадонї     низ мисли дигар 
пайравони тасаввуф  њатто ба бадї некї карданро талќин 
менамояд: «Он кї бо ту бадї кунад, бо ў некї кун, то ќадри ту 
биафзояд.»13 Ў дар пайравии шайх Абулќосими Љунайдї  ин 
сифатро аз хислатњои њамидаи ањли футувват медонад. 

 Хислати дигаре, ки аз нигоњи ориф  барои ањли футувват 
хеле зарур аст, эњсону саховатмандист: «Футувват додани ато ва 
боздоштани бадї аст…Яъне њаќиќати футувват он аст, ки  чандон 
ки тоќат дорї, вуљуди худро сабаби хайру эњсон ва воситаи  роњати 
бандагони Њаќ созї ва бар бисоти  эњсон  дар муќобили бадон 
шатранљи бадї набозї».14  

 Инсон аз офаридањои дигар пеш аз њама бо  соњиби илм 
будани худ имтиёз дорад. Ин нуктаро Мир Сайид Алии Њамадонї  
њам дар ашъор ва њам дар рисолањояш таъкид кардааст. Дар 
«Рисолаи аќлия» таъкид шудааст: «Чун назди арбоби уќул 
муќаррар аст, ки сабаби  шарафи рутбату имтиёзи навъи инсон бар 
дигар  њайвонот илм аст…»15 

Дар маснавии «Њафт водї» маќоми  ањли илм хеле баланд 
дониста шудааст: 

 
  Њар ки шуд дар илм соњибдавлате, 
  Набвадаш дар роњ њаргиз хиљлате.16 

 
 Мир Сайид Алии Њамадонї  дар рисолањои худ 

хислатњои њамидаи инсониро амсоли сабру ќаноат, покиву ростї, 
ѓами дунё  нахўрдану ќадри неъмат шинохтан, њимматбаландиву 
фурўтанї, хушхўиву камозорї талќин намуда,  хислатњои зишти 
кибру ѓурур, бухлу њасад, худписандиву њарисї, тамаъкориву 
кинаварзї, ѓайбату бадгўї ва амсоли инњоро мазаммат мекунад. 
Дар ашъори шоир, ба хусус дар маснавии «Њафт водї» низ 
ситоиши хислатњои нек ва мазаммати хислат -њои бад ба назар 
мерасад. Аз љумла  дар рубоии мансуб ба Мир Сайид Алии 
Њамадонї   худписандаву худхоњї, кибру ѓурури  бархе  афродро, 
ки бешак сарватмандону мансабдорон буданд, мањкум гардида, 
фурутаниву тавозуъ бо ташбењу  тамсили содаву муассир тарѓиб 
мешавад: 

 
  Айб аст баланд баркашидан худро 
  В-аз љумлаи халќ баргузидан худро. 
  Аз мардумаки дида бибояд омўхт 
  Дидан њама касрову надидан худро.17 

 
 Дар рисолаи «Макоримулахлоќ» ориф ба хислатњои зишт 

ишора  намуда, бухлу хашм, њирсу кина, шањвату кибру њасадро 
зикр мекунад ва монеъи иљрои корњои нек будани онњоро таъкид 
месозад : «Эй азиз, бидон, ки рууси замоим  њафт аст : 

  Яке бухлу дувум хашму севум оз, 
  Чањорум њиќду панљум шањвату боз, 
  Шашум кибру њасад, њар њафт ёрат, 
  Аз ин ёрон халал бигрифт корат.18 

 
 Сипас дурї љустан аз онњо талќин гардида, пазируфтани  

хислатњои нек амсоли тавозўъу карам, ќаноат, камозорї, парњез, 
тоат, њикмат таъкид мешавад : 

  Тавозўъ, пас карам, он гањ ќаноат, 
  Камозорию пас парњезу тоат. 
  Дигар њикмат, агар њастї хирадманд, 
  Гусил з-онњову бо инњо ту пайванд.19 
Мир Сайид Алии Њамадонї   решаи хислатњои зиштро дар 

нафси бад дониста, душмани инсон мешуморад ва ба саг монанд 
мекунад. Ў инсонеро, ки бо душмани худ - саги нафс мубориза 
бурда, ѓалаба мекунад, хушбахт медонад: 

 
 Гар саги нафси ту  ба фармони туст, 
 Пас, ту яќин дон, ки бињишт они туст. 
 Душмани  туст ин сагу  аз саг батар, 
 Ишваи душман ту аз ин пас махар… 
 Сар зи њаво тофтан аз сарварист, 
 Тарки њаво  ќуввати пайѓамбарист.20 

 Шоир бо таассуф таъкид мекунад, ки  аксари одамон  тобеи
 нафс  шуда,  умрро бењуда мегузаронанд. Ў идораи нафсро 
махсусан, барои шоњон хеле зарур мешуморад: «Эй азиз, подшоњ 
вакилу амини хазонаи Њаќанд. Бар ту бод, ки дар хазонаи Њаќ ба 
њавои нафс ва тасвили шайтон тасарруф накунї. Ва он чї гирї, ба 
њаќ гирї ва  њаќ ба мустањаќ расонї, то дар азобу фазињат ва 
фазаъи акбар дар намонї».21 

 Андешањои ахлоќиву тарбиявї ва роњнамоиву њидоятњои ў  
танњо ба соликони тариќат мањдуд намешаванд  ва  ќишрњои 
гуногуни љомеаро фаро мегиранд. Дар рисолаи «Захиратулмулук» 
боби људогонае ба «шарњи силтанат ва вилоят ва аморат ва њуќуќи 
раоё  ва шароити њукумат» ихтисос дода, муаллиф пеш аз њама 
барои њокимон адлу эњсонро зарур мешуморад: «Эй азиз, чун аз ин  
љумла, ки гузашт, маълум кардї, ки анбиё ва хулафои рошидин, 
разияллоњу анњум, дар салтанат ва подшоњї чї гуна будаанд ва чї 
гуна зиндагонї кардаанд, бо вуљуди ќудрат ва подшоњї ва хазоин 
чї гуна бар нафси худ танг мегирифтаанд ва дар  нашри осори 
маъдалат ва шафќат ва эњсон бар халќ мекўшидаанд…»22 

 Дар «Рисолаи ќуддусия» Мир Сайид Алии Њамадонї   дар 
ин маврид андешае баён кардааст, ки хеле љолиб буда, онро 
баъдтар Абдуррањмони Љомї њам идома додааст: «Дар љузъ аст, ки 
аввал чизе, ки дар рўзи ќиёмат савол кунанд, намоз аст, аммо 
подшоњонро аввал чизе, ки савол кунанд, аз адлу эњсон бувад.»23 
Абдуррањмони Љомї ин андешаро такмил дода, дар дар маснавии 
«Саломон ва Абсол» таъкид мекунад, ки барои осоишу ободии 
мулк на диндории шоњ, балки адолати ў зарур аст: 

Нуктаи хуш гуфтааст он дурбин: 
Адл дорад мулкро ќоим на дин! 
Куфркеше, к-ў  ба адл ояд фаре            
Мулкро аз золими диндор бењ 
 
Дар «Бањористон» низ ин матлаб таъкид шудааст: 
 
 Адлу инсоф дон, на куфру на дин 

  Он чи дар њифзи мулк даркор аст. 
 Адли   бедин низоми оламро         
 
    Бењтар аз зулми шањи диндор аст 
 Ќобили тазаккур аст, ки Мир Сайид Алии Њамадонї   низ 

њамеша зулму ситамро мањкум намуда, шоњонро ба адлу инсоф 
даъват мекунад: 

 
 Подшоњї завќи маънї бурдан аст, 
 Не ба зўру зулм дунё хўрдан аст.25 

 
Тавре ки зикр шуд, дар таълимоти ахлоќии Мир Сайид Алии 

Њамадонї   мењвари асосї «њусни хулќ» аст, ки њамаи сифатњои 
некро дар бар мегирад. Ў њусни хулќро барои њамаи афроди љомеа, 
ба хусус, њокимон зарур мешуморад. Бесабаб нест, ки ў боби 
савуми дастури ахлоќии худ «Захиратулмулук»-ро «Дар макорими 
ахлоќ ва њусни хулќ ва вуљуби тамассуки њоким ва подшоњ» 
номгузорї кардааст. Барои ташаккули њусни хулќ орифи шоир 
тарбиятро хеле муњим ва муассир медонад. Аз ин љост, ки дар 
осори  ў ба тарбияи фарзанд таваљљўњи зиёд зоњир шудааст, ки ин 
мавзўи бањси дигар аст. 

Мир Сайид Алии Њамадонї    дар ташаккули ахлоќии инсон 
таъсири муњитро таъкид менамояд. Сўњбат бо одамини нек ва 
њамнишинї бо онон  ба инсон камол мебахшанд : 

 
  Камол аз сўњбати мардон тавон ёфт, 
  Дур (р)  аз дарёву лаъл аз кон тавон  
  Дило, дар сўњбати ањли сафо бош,     
        Чу сўњбат ёфтї, ањли вафо бош.26                          

         
 Ба ин минвол Мир Сайид Алии Њамадонї    дар рисолањои 

хурду бузург ва ашъори камшумори худ ба њар  масъалае ворид 
шавад, њамеша инсонро дар мадди назар дорад ва бузургиву 
накўдошти  ўро таъкид менамояд. 

Њасани Дењлавї-устоди ѓазал 
 
Амир Наљмиддин Њасан ибни Алои Сиљзии Дењлавї аз 

суханварони маъруфи форсизабони Њиндустон аст, ки дар рушди 
адабиёти  Эрон сањми бузург гузоштаанд. Ва шоир ва нависандаи 
хеле пуркор буда, назар ба ќавли муаррихи муосираш Зиёуддини 
Баранї дар «Таърихи Фирўзшоњї» ўро таълифоти назму наср 
бисёр аст… ва Амир Њасанро низ чанд девон аст ва сањоиф ба нас 
рва маснавиёт бисёр аст.1 

Вале то имрўз на њамаи осори ў боќї мондааст. Аз осори 
Њасани Дењлавї беш аз 1500 ѓазал боќї мондааст, ки ба мањорати 
баланди ў дар сурудани ин навъи шеър гувоњї медињад. Дарвоќеъ  
Њасани Дењлавї дар таърихи адабиёти форсизабон беш аз њама бо 
ѓазалиёти худ маъруф аст. Устодии ўро дар ѓазалсарої њамаи 
муњаќќиќони осораш таъйид кардаанд. Аз љумла Забењулло Сафо 
навиштааст: «Вай (Њасани Дењлавї – М.М.) агарчи ќасоиди 
мутааддид ба истиќболи сухангўёни пеш аз худ дорад, вале 
ањамияту шўњраташ дар ѓазалсароист».2 

Њарчанд рољеъ ба ањволу осори Њасани Дењлавї дар 
Њиндустон, Эрон, Тољикистон, Русия ва кишварњои Аврупо як 
силсила рисолаву маќолот ба табъ расидаанд, вале ѓазалиёти ў 
њанўз мавриди тадќиќи људогона ќарор нагирифтааст ва мањорату 
хидмати ў дар рушди ин навъи шеър нишон дода нашудааст. 
Зимнан ин љо бояд аз ду муњаќќиќи ањволу осори Њасани Дењлавї 
дар Шўравии собиќ ёдовар шуд. Донишмандони тољик 
Муњаммадвафо Баќоев ва Лола Саломатшоева бори аввал 
хонандагони тољикро соли 1965 бо мунтахаби осори шоир шинос 
намуданд. Л.Саломатшоева тањќиќи осори шоирро идома дода, 
нусхаи девони ўро, ки дар Китобхонаи ба номи Салтиков-
Шедрини Петербург мањфуз буда, соли 1022 њ. китобат шудааст, ба 

тариќи аксї чоп намуд. Ў њамчунин ду рисола дар бораи афкори 
фалсафии шоир ба табъ расонда, дар  мавзўъи андешањои 
фалсафии Њасани Дењлавї рисолаи докторї дифоъ намуд. 

Дар ин маќола рољеъ ба баъзе вежагињои ѓазалиёти Њасани 
Дењлавї мулоњизањо баён мегардад. 

Тавре ки њамаи муњаќќиќони осори шоир таъйид кардаанд, 
мавзўи асосии ѓазалиёти Њасани Дењлавї ишќ аст. Дар ѓазалњои 
шоир васфи зебоиву њусни зоњирии маъшуќ, тасвири дарду 
ранљњои ошиќ, бевафоиву бадањдии маъшуќу аљзу нотавонии 
ошиќ, шодии висолу ѓами фироќ ва амсоли инњо хеле барљаставу 
шево сурат гирифтааст. 

Маъшуќи ѓазалњои Њасани Дењлавї ќабл аз њама зеборухи 
заминист, ки дар њусну малоњат бењамтост: 

 
Эй, ки то даври олам аст, наљод, 
Аз ту зеботар одамизоде.3 

 
Ошиќ дар ѓазалњои шоир аксаран ранљуру дардманд аст, 

насиби ў азобу дарди ишќ аст: 
 

Эй Њасан, ошиќ шудї роњат маљў, 
Гандумат надњанд, чун љав коштї.4 

 
Аз ин љост, ки ошиќ дар ѓазалњои Њасан бештар ба саг 

монанд карда мешавад, ки рамзи беќадриву хорї, ситамкашиву 
ранљурї ва њамчунин садоќату вафодорист: 

 
Гар саги кўи худам хонї шабе, 
Бошад он шаб рўзи бозори ман аст. 
                      *** 
Саги он остон Њасан будаст, 
Гарчи саг буд, одамиваш буд. 
                     *** 
Ба садри шиста, ќадањ хўрда шергир шуда, 
Аз ин камина – саги остон намепурсад. 
                *** 
Бад-ў гуфтам, ки худро менамоям чун саге пешат, 
Љавобам доду гуфто худнамоёнро кї мепурсад? 

                                                  *** 
Эй, ман  саги кўи ту мазан санги љафоям, 
Донї, ки маро љу дари ту њељ даре нест.5 

 

Байти охир ѓазали машњури Камоли Хуљндиро ба ёд меорад, 

ки намунаи барљастаи ин ќабил тасвирњо ба шумор меравад: 
 

Эй ман саги кўи ту, афв кун ин худписандиам.6 

 
Зимнан бояд гуфт, ки муњаќќиќон Камоли Хуљандиро 

бунёдгузори чунин тасвирњо донистаанд. Вале мисолњои фаровне, 
ки дар ѓазалњои боќимондаи Њасани Дењлавї ба назар мерасанд, 
далолат бар он мекунанд, ки дар чунин тасвирњо ў бар Камоли 
Хуљандї таќаддум дошта, асар гузоштааст. 

Њасани Дењлавї дар ѓазал бештар дарди ишќро ба тасвир 
гирифтааст ва инро худи шоир аз вежигињои ашъораш медонад: 

 
Дї як ѓазали дардфизо дар назараш буд, 
Мегуфт ба ёрон, ки тариќи Њасан аст ин.7 

 
Дар иддае аз ѓазалњои шоир тасвири ишќи илоњї, ки бо ишќи 

заминї пайваста аст, ба назар мерасад. Вале оњангњои тасаввуфї 
дар ѓазалњои ў мавќеи асосї надорад. Ва ўро «шоири сўфї» 
номидани баъзе муњаќќиќони осори шоир амсоли Лола 
Саломатшоева ва аз ѓазалњои у љустани фаќат «рамзњои 
тасаввуфї» ба назари мо дуруст нест. Њамчунин кўшишњои ў 
бобати нишон додани  таъсири фалсафаи Ибни Сино дар андешаи 
Њасани Дењлавї рољеъ ба ишќ бунёд далеле надорад. Аз ин рў 
таъкиди зерини М.Баќоев дар ин бобат дуруст мебошад: 
«Ѓазалиёти шоир равон, зебо, дилкаш ва латиф буда, масъалањои 
ишќу ошиќї дар онњо аз тањти дил суруда шудааст ва тарзи 
сўфиёна дар каломи ў камтар дида мешавад».8 Дар воќеъ њарчанд 
Њасани Дењлавї ба тасаввуф гаравида, тариќи чиштияро пайравї 
мекард ва ба пири ин маслак Низомиддин Авлиё ќаробату иродати 
зиёд дошт, вале дар ѓазалиёти худ ў пойбанди ишќи заминї буда, 
андешањои фалсафиву тасаввуфиро дар асари дигараш 
«Фавоидулфуод» баён кардааст. 

Дар ѓазалњои Њасани Дењлавї баёни масъалањои иљтимоиву 
ахлоќї низ камтар ба назар мерасанд. Шоир танњо чанд ѓазали 
худро ба шикоят аз замонаву беадолатињои давр ихтисос додааст. 
Аз љумла дар ѓазалњое, ки бо матлаъњои зер шурўъ мешаванд, 
шикояту эътирофи шоир баён шудаанд: 

 
Бўи роњат дар њама олам намонд, 
Одамият дар бани одам намонд… 

 
Фалак бо кас дили якто надорад. 
Зи сад дида яке бино надорад.8 

Ѓазалњои људогонаи Њасани Дењлавї ба масъалањои 

иљтимоиву ахлоќї истисос дода шудаанд. Масалан, дар ѓазали зер 
шоир хитоб ба хољае намуда, ўро ба адлу инсоф, тарки њавову 
њавас, ёрї ба заифон, некиву накўкорї даъват мекунад: 

 
Машав, эй хоља, аз ин беш гирифторис, 
Ки баќое надињад мўњлати дањрўза ба 

кас… 
Гар ту имрўз ба фарёди заифе нарасї, 
Нарасад рўзи пасин низ ба фарёди ту 

кас.80 

 
Дар зимни ѓазалњои Њасани Дењлавї абёти пандомезе ба 

назар мерасанд, ки андарзњои њакимонаи устод Абўабдуллоњ 
рўдакиро ба хотир меорад: 

 
Њар к ин-омад зи хештан берун, 
Ў ба маќсуди хештан нарасид.11 
 

Васфи бањор низ дар ѓазали зайли Њасани Дењлавї рўдакивор 
хеле соддаву равон сурат гирифтааст: 

Боз фасли бањор меояд, 
Њама асоби кор меояд.12 

 
Тавре ки аз ишорањои худи шоир бармеояд, ў дар ѓазалсарої 

беш аз њама ба Саъдии Шерозї пайравї доштааст: 
 

Њасан гуле зи гулистони Саъдї овардааст, 
Ки ањли маънї гулчини он гулистонанд. 

*** 
Гар бинўшї дурдии хумхонаи дард, эй Њасан, 
Доди маънї шеваи Саъдии Шерозї дињї. 

*** 
Дар хуми маънї Њасанро шираи нав рехт ишќ, 
Шира аз хумхонаи масте, ки дар Шероз буд. 

*** 
Дар назми Њасан нав шуд дебочаи њусн, оре, 
Чилди суханаш дорад шерозаи Шерозї.13 

 
Ба пайравии Њасани Дењлавї ба Саъдии Шерозї яке аз 

муосирони Њасан муаллифи китоби «Сайрулавлиё» Мавлоно 
Сайид Муњаммад Муборак Алавии Кирмонї њам чунин ишора 

кардааст: «Ва сухани ин бузург (Њасани Дењлавї-М.М.) чошнии 
Шайх Саъдиро дорад».14 

Аз ин љост, ки Њасани Дењлавї бо лаќаби «Саъдии 
Њиндустон» маъруф гаштааст. Забењулло Сафо дар «Таърихи 
адабиёт дар Эрон» сухани худро рољеъ ба Њасани Дењлавї бо 
ибораи «Саъдии Њиндустон» шурўъ намудааст.15 Масъалаи 
пайравии Њасан ба Саъдї мавзўи бањси људогона буда, ин љо бо 
таъкиди ин нукта иктифо мешавад, ки ин пайравї на танњо дар 
тазмини миссраъу абёти Саъдї дар ѓазалњои шоир, ки зиёд нест, 
балки дар маъниву матлаб, сувари хаёлу тасвирњо ва оњангу шеваи 
баёни ў бармало мегардад. 

Њасани Дењлавї дар зимни ѓазалиёташ борњо ба тарзи хоси 
суханаш, яъне сабки тозаи худ ишора кардааст: 

 
Дигар карданд хубон шеваи њусн, 
Њасанро њам сухан тарзи дигар шуд. 

*** 
Ин тарз шеваи Њасан аст варна пеш аз ин  
Чандин шакар ба арсаи Њиндустон набуд.16 

 
Дар ќитъае ў тафовут доштани тарзи суханашро аз шеваи 

баёни шоири бузурги муосираш Амир Хусрави Дењлавї таъкид 
намудааст: 

 
Хусрав аз роњи карам бипзирад, 
Он чи ман-банда Њасан мегўям. 
Суханам чун сухани Хусрав нест, 
Сухан он аст, ки ман мегўям.17 

 
Ба тарзи хоси сухани Њасани Дењлавї адибону 

донишмандони дигар, аз љумла Абдуррањмони Љомї ишора 
кардаанд, вале вежагињои ин тарзи баён њанўз мавриди бањс ќарор 
нагирифтааст ва ба таври мушаххас нишон дода нашудааст. Њоло 
бо зикри чанд нукта дар ин маврид иктифо мешавад. 

Тавре ки маълум аст, яке аз аносири ташкилкунандаи сабки 
осори њар шоир санъатњои бадеист, ки тавассути онњо маъниву 
матлаб ба таври барљаставу муассир баён мегардад. Санъати 
таљние аз љумлаи санъатњои дўстдоштаи Њасани Дењлавист, дар 
ѓазалњои ў ки хеле соддаву равон корбаст шудааст: 

 
Пас аз дере ту пешам омадастї, 
Бидењ бода, ки бе он умр бод аст. 

                                                        *** 

Турки ман  дї каманд меандохт, 
Банд бандам ба банд меандохт. 

                                                        *** 
Эй кашида чу яке сарви сањї боло рост, 
Рост бар шакли най, лек най бо мо рост.18 

 
Дар ѓазали зер санъати таљние дар саросари шеър пайваста бо 

саноеъи дигар чун такрор ва ташхис омада, соддагї ва лутфи 
суханро афзудааст: 

 
Зи чашмат чашми он дорам, ки аз чашмам наяндозад, 
Ба чашмонат, ки чашмонам ба чашмони ту менозад. 
Закоти чашм чашме кун ба сўи чашмам аз чашмат, 
Ки чашмамро ба љуз чашмат дигар чашме намесозад. 
Равон гардад паи чашмат зи чашмам чашмањои хун, 
Агар чашми ту чашмамро зи чашми худ бияндозад. 
Зи чашмат чашм баргирам чу чашмат гўшае гирам, 
Ки бо чашми ту чашми ман ту гўї чашм мебозад. 
Њасан то дид чашматро ба чашмат њар замон чашме, 
Ба чашмак мезанад чашме, агар чашми ту бинвозад.19 

 
Кинояву рамз аз воситањои нисбатан мураккабу душвор фањм 

буда, дарки онњо тааммуќу тааммул мехоњад. Вале рамзњои 
ѓазалиёти Њасан хеле сода ва осонфањманд. Масалан, дар ѓазали 
хер ситамгариву њолимї, бадањдиву торољгарии њокимони турку 
муѓул ба тариќи рамз хеле нишонрас баён шудааст: 

 
Хубиву туро вафо набошад, 
Дар тира дилат сафо набошад. 
Султони бутони ањдї имрўз, 
Дар ањди бутон вафо набошад. 
Чашмат љигарам будухт оре, 
Турк аз таракї људо набошад. 

 
Дар назари аввал ин ѓазали ошиќона аст ва ба маъшуќи 

бевафову берањм ихтисос дорад. Вале агар андаке тааммул кунем, 
пай бурдан душвор нест, ки њалафи шоир пеш аз њама њокимони 
давр аст. Зеро дар байти дуввум њато вожањои султон ва бутро 
истифода кардааст, ки бешак ишораест ба њокимони бутпарасти 
муѓул, ки дар зулму ситам беназир буданд. Дар байти дигар ба 
бегона будани онњо низ ишора шудааст: 

 
Аќлам шуду ишќ монд, оре, 

Бегона чу ошно набошад.20 
 

Њамчунин дар ин ѓазал ишора ба торољгирї, тирзанї, нокасї, 
бадањдї ва ѓайра  њаст, ки хоси чингизиёни истилогар буд. 

Унсури дигари хеле муњимми сабк ин забон ва алфоз аст. 
Тавре ки њамаи муњаќќиќони осори шоир таъйид кардаанд, забони 
ѓазалњои Њасани Дењлавї бо соддагиаш мумтоз аст. Истифодаи 
калимаву ибора ва таъбирњои гуфтугўии мардумї ё алфози омиёна 
ба соддагиву  таровати ѓазалњои шоир њусни тоза афзудаанд: 

 
Ман надонам, худ чї созам њила то бинам туро, 
Љон ба лаб омад дар ин, охир биё, бинам туро. 

                                              *** 
Нест имрўз њељ хуш маро, 
Пуртарак додаанд дўш маро. 

                                              *** 
Чашми њама пайваста ба абрўи ту бинам, 
Нози мањи нав якшабаке беш набошад.21 
 

Феъли «кушодан» дар гуфтугўи мардум маънињои гуногун 
дорад, ки Њасан дар ѓазали зер онњоро моњирона истифода 
кардааст: 

 
Сари зулфаш агар кушода шавад, 
Корњо сар ба сар кушода шавад. 
Зулфаш аз мушк мушк аз хун аст, 
Њам ба хуни љигар кушода шавад. 
Рўи ман диду ханда кард, оре, 
Њама тангї ба зар кушода шавад… 
Дари давлат гирифта бош, Њасан, 
Ту чї донї, магар кушода шавад.22 

 
Худи Њасан ба маншаи мардумї доштани ибораву таъбирњо, 

зарбулмасалу маќолњои ашъораш ишора кардааст: 
 

Бињил, мастона дар поят шавам паст, 
Масал нашнидаї мастиву пастї.23 

 
Тавре ки мебинем, њам дар карбурди санъатњои бадеї ва њам 

дар истифодаи алфоз вежагии асосии  ѓазалњои Њасани Саљзии 
Дењлавї соддагист. Ба ин вежагии ѓазалиёти шоир њанўз 
донишманди муосир ва дўсти ў Мавлоно Зиёиддини Баранї дар 
китоби «Таърихи Фирўзшоњї» ишора карда буд. Баъдтар шоир ва 

донишманди бузург Абдуррањмони Љомї тарзи хоси ѓазалњои 
Њасани Дењлавиро сањми мумтанеъ номид: «Хоља Њасанро дар 
ѓазал тарзи хос аст. Аксар ќофияњои тангу радифњои ѓариб ихтиёр 
намуда, лољарам аз иљтимои онњо шеъри вай агарчи дар 
бодљурраъй осон менамояд, аммо дар гуфтан душвор аст. Бинобар 
ин ашъори вайро «сањм мумтанеъ» гуфтаанд».24 

Дарвоќеъ соддагї на танњо дар шеваи баён, балки дар 
маъниву мўњтаво   ва тору пуди ѓазалњои шоир ба назар мерасад. 

Њамчунин соддагї ё худ сањли мумтанеъ ваљњи муштарак 
миёни ѓазалњои Њасани Дењлавї ва Саъдии Шерозї буда, лаќаби 
«Саъдии Њиндустон» низ бешак ба њамин далел аст. 

Ба ин тартиб сањли мумтанеъ аз вежагињои тарзи хоси 
ѓазалњои Саъдии Шерозиву Амир Њасани Дењлавї аст, ки аз шеваи 
ѓазалсароии устод Абўабдуллоњи Рўдакї маншаъ мегирад ва яке аз 
омилњои мондагароии забону адаби форсї дар дарозои асрњо то 
имрўз аст. 

                                          Вассофи зебоии инсон 
 
Дар ашъори латифу рангин ва фасењу дилнишини  ѓазалсарои мумтозу 

орифи шўњратманд Шайх Камолиддини Хуљандї низ бузургдошти инсон ва 
тасвири ситоиши он мавќеи муњимро ишѓол менамояд. Ин шоири хушилњону 
орифи њаќбин дар ѓазалиёти дилнишини худ, ки дар латофату малоњат беназир 
аст, њусну љамоли дилкаш, нозу ишваи беѓаши маъшуќ, ишќи пуршўру 
дилбастагии пурсурури ошиќро ба маъшуќи заминиву зоти поки илоњї бо 
шевотарин суханњои рангин ба љилва овардааст. 

Ба маќоми баланди инсон дар ашъори Камоли Хуљандї дар асарњои С. 
Айнї, Ш. Њусейнзода, И.С.Брагинский, Х. Мирзозода, А. Афсањзод, Эраљи 
Гулисурхї, Б. Маќсудов ишорањо шудааст. Ш. Њусейнзода наќши зебоиро дар 
тасвири инсон дар ашъори Камол таъкид карда наиштааст: «Дар ѓазалњои ў 
(Камол – М.М.) ба назар чунин мерасад, ки зебоии њаќиќї баландтарин ва 
пурбањотарин неъматњо дар олам аст. Мањз аз рўи њамин њам, бисёр ѓазалњои 
Камол аз таърифи њусни зебои маъшуќа иборат шудаанд».1 

Вале ин масъала мавриди тањќиќи људогона ќарор нагирифтааст ва 
моњияти он дар ашъори шоир њарљониба ошкор нагаштааст.  

Худи Камоли Хуљандї яке аз њадафњои асосиашро дар ѓазал васфи зебоии 
инсон донистааст: 

 
Чун ќасди Камол аз ѓазал он сурати зебост, 
Шеъри тари чун об нагўем, чї гўем.2 
 
Зебоии инсон дар ашъори Камол беш аз њама дар симои маъшуќ таљассум 

ёфтааст. Маъшуќ ганљинаи њусну малоњат ва зебоињои олам буда, дилњои 
ошиќонро шефтаву мафтун кардааст: 

 
Ту ганљи њусниву бас хонаи дил, 
Ки аз шавќи чунин ганље хароб аст.3 
 
Маъшуќ олињаи њусну зебої буда, дорои бењтарин сифатњои зоњирии 

инсонист: 
 
Симинбаданї, сарвќадї, пистадањонї, 
Њар васф, ки ояд ба забонам, бењ аз онї. 
Ороми дилї, дафъи ѓамї, марњами дардї, 
Ёри куњанї, умри навї, мўниси љонї.4 
 
Зебоии маъшуќ бењамтост ва њељ падидаи табиату њастї ва њатто париёни 

афсонавї њам ба он баробарї карда нмаетавонанд: 
 
Парї ба њусну латофат надошт бо њама њол, 
Њар он чи дар рухи туст, эй мањи њуљаста љамол5 

Њусну љамоли маъшуќ аз зебоиву латофати узвњои ў ба вуљуд омадааст. 

Њар узв латофату малоњати ба худ хос дорад ва ба њусни маъшуќ зебоиву 
таровати тоза мебахшанд: 

 
Зињї бадояти њусни рухат нињояти лутф, 
Хати ту њуљљати њусну лаби ту ояти лутф. 
Бењ аз нињояти њусни гул асту хандаи ў, 
Дањони танги ту чун ѓунча дар бадояти лутф6 
 
Аз узвњои маъшуќ беш аз њама рўй, зулф ва ќад таваљљўњи ошиќро ба худ 

кашидаанд. Бахусус рўи маъшуќ маљмаъу маркази њусн буда, зебоиву латофати 
узвњои дигарро њамоњанг месозад: 

 
Нуктаи холу хатат оёти њуснанду љамол, 
Як-як он оётро он рўи зебо љомеъ аст.7 
 
Аз ин љост, ки рўи маъшуќ рамзу мазњари зебої дониста мешавад: 
 
Рўй нанмуда гирифтам, ки равї аз бари мо, 
Ба куљо мебарї ин хубиву зебоиро?8 
Камоли борњо дилбастагии худро мањз ба рўи маъшуќ таъкид намуда, аз 

љумла дар маќтаи ѓазале навиштааст: 
 
Рўй ороста бинмой хусусан ба Камол, 
Ки ту хос аз паи ањли назар оростаї.9 
 
Дар ѓазалиёти шоир рўи зебои маъшуќ чун чароѓи хонаи дили ошиќ, 

Каъбаи њусну матлаъи љамол, тимсоли зебоиву тафсири оёти кашшофи њусн ба 
ќалам омадааст. Бинобар ин чунин рўи зебо эњтиёљ ба њељ ороишу пероише 
надорад: 

 
Васфи рўи ту Камол ар накунад нуќсон нест, 
Набувад хољати машшота рухи зеборо.10 
 
Зебоии рухи маъшуќ мусаллам аст ва онро касе наметавонад инкор кунад: 
 
Камол он чи гўї аз он рўи зебо 
Ба рўяш, ки љуз хубу зебо нагўї.11 
 
Маъшуќ њар ќадар зебову дилрабост, ба њамон андоза берањму пурљафост: 
Њусн бас ёри маро, мењру вафо гар нест, нест, 
Ошиќонро тоќати љавру љафо гар нест, нест.12 
 
Маъшуќ фитнагару сангдил, ањдшикану бевафо буда, ба њоли ошиќ рањме 

надорад. Аз ин рў ошиќ орзуманди он аст, ки хислатњои ботинии маъшуќ ба 
зоњири зебои ў созгор гардад: 

 
Соњиби рўи накўро ба њама њол, ки њаст, 
Расми дилљўиву оини вафодорї бењ.13 

Зеро аз назари шоир њусни ахлоќ, яъне хислатњои неку њамидаи ботинии 
инсон аз њусну љамоли зоњирї авлотару бартар аст: 

 
Ба њусни хулќ бистон дил зи ушшоќ, 
Ки ваљњи ањсан омад њусни ахлоќ.14 
 
Ошиќ на танњо ба љавру љафои маъшуќ бурдбор аст, балки даст аз домани 

ў барнамегирад ва бо тамоми њастї хоњони ранљу ситами ўст: 
 
Гуфтаї: «Хун резамат то душманам дорї, Камол», 
Ман худ аз бањри чунинњо дўст медорам туро. 
 
Дўст медорад дилам љавру љафои дўстро, 
Дўсттар аз љону сар дорад балои дўстро.15 
 
Ба хусус ошиќ аз рўи зебоимаъшуќ њељ дил канда наметавонад ва њамеша 

майли дидори онро дорад. Вале зулфи маъшуќ монеи васл аст ва ба ошиќ 
мушкилоту гирифторињо пеш меорад: 

 
Эй аз њадиси зулфи туам бар забони гирењ, 
Бикшой бурќа аз руху аз зулф он гирењ. 
Чашмам гуле начид зи боѓи рухат њанўз 
То кай занад ду зулфи ту бар абрувон гирењ. 
 
Дар айёми бадњолї аз љаври зулф 
Рухат кард ба мо басе некўї.16 
 
Камол борњо таъкид кардааст, ки маъшуќи ў шоњи хубон буда, аз њама 

зебост. Ў пеш аз њама дорои њусну љамоли табиии худодод аст. Маъшуќ инсони 
заминиест, ки монанди маъшуќи Њофиз рўи гандумгун ё худ чењраи сиёњљурда 
дорад: 

Ёри хирмансўзи мо гў, рўи гандумгун бипўш, 
В-арна хоњад сўхт хирман њар киро аќл њасту њуш. 
Рўи гандумгун намуду љони мо як љав фурўхт, 
Аз чи шуд ёр инчунин гандумнамои љавфурўш.17 
 
Маъшуќ миёни борик, лабони шаккарин, абрўи чун камон, мижгони 

тирмонанд, ќади чу сарву рўи ба сони моњу офтоб дорад. Дар баробари ин дар 
аксари ѓазалњои шоир маъшуќ ё дўст бештар симои таљридї дошта, соњиби 
сифатњои илоњист. 

 
Мо ба савдои ту доман зи љањон барчидем, 
Мењнати ишќи ту бар роњати љон бигзидем. 
 
Камол дар ин зумра ѓазалњо шефтаи њусни беамсоли илоњист, њусне, ки 

таљаллигоњи њама зебоињои оламу одам аст. Васфу ситоиши њусн аз иќтидори 
њар суханвар берун аст: 

 
Натавонад, ки кунад васфи љамоли ту Камол, 
З-он ки њаст оинаи њусни ту берун зи сифот. 

Зимнан бояд гуфт, ки дар ин бобат муњаќќиќони осори шоир андешањои 
гуногун ва зидду наќиз баён кардаанд. Аз љумла донишманди эронї Эраљи 
Гулисурхї дар муќаддимаи девони шоир дар ин бора бањс кушода, дуруст 
таъкид мекунад: «Гурўње бо такя ба андешањои сўфиёнаи он даврон эътиќод 
доранд. Дар ашъори Камол ишќ баёнкунандаи андешањои орифона аст... Ва 
гурўњи дигар ба хусус пажўњишгарону донишмандони њафтод соли охир њама он 
ишќро ба ѓамзаи чашму абрўе вобаста медонанд...»18Вале, мутаассифона, 
тањќиќи назари худи шоирро идома надода, Эраљи Гулисурхї њам ба гурўњи 
аввал њамроњ мешавад ва ифодаи ишќи заминиро дар ѓазалиёти Камол нодида 
гирифта, ишќияњои шоирро комилан орифона медонад. Донишманди тољик Х. 
Мирзозода њарчанд бо мисолњои фаровон маъшуќи заминї будани образи 
лирикии аксари ѓазалњои Камолро нишон медињад, вале ў дугонагии симои 
маъшуќро дар куллияи ѓазалиёти шоир таъйид намуда менависад: "Пас дар 
ѓазалњои Камол маъшуќа ботинан Худо, зоњиран одамонро ифода менамояд, ки 
онњо зуњуроти рўњи илоњї мебошанд."19 

Албатта, дуруст аст, ки дар як зумра ѓазалњои Камол ишќи њаќиќиву 
маљозї ё худ ишќи илоњиву заминї бо њам омезиш ёфта, пайваста зуњур 
кардаанд. Вале дар девони Камол ѓазалњое кам нестанд, ки дар онњо ишќи 
заминї ифода ёфта, њусну зебоии маъшуќони воќеї ба ќалам омадааст.  Њатто 
баъзан, чунон ки дар ѓазали зер мебинем, ба мањаллу миллати маъшуќ низ шоир 
сарењан ишора кардааст ва дар ин шеър бўе аз ирфон нест: 

 
Турки ман мањ бувад ба туркї ой, 
Хуш бувад як шабе ба пеши ман ой... 
Кард вайрон сарою кохи Камол 
Тоќи абрўи мањвашони Сарой20 
 
Аз ин рў ба натиљае расидан мумкин аст, ки маъшуќ, дўст, ёр дар 

ѓазалиёти Камоли Хуљандї образи воњиде набуда, гоњ љавњари зоти илоњист, гоњ 
таљаллии он дар симои инсон ва гоњ худи инсони заминист. 

Љилвањои гуногуну рангини њусну зебоии маъшуќ дар ѓазалиёти Камол 
тарзу усулњои мухталифи тасвиру нигоришро таќозо намудаанд. Њамон тавре ки 
маъшуќ якрангу якмаром нест, тасвири ў низ якљонибаву яксон нест. Камоли 
Хуљандї чун мусаввири бузург Камолиддин Бењзод, ки дар минётурњои 
нотакрори худ симои одамони гуногунро ба ќалам додааст, њусни маъшуќњои 
мухталифро бо каломи рангин ба љилва овардааст. 

Камол низ дар тасвири маъшуќ пеш аз њама аз воситањои анъанавии 
тасвир истифода бурдааст. Вале дар он тасвирњои анъанавї низ шоир тобишњои 
тоза ва лутфи малење афзудааст. Аз љумла дар байти зер ташбењњои такрориву 
обшустаро ба њам оварда як тасвири тозаи латифро офаридааст: 

 
Ёри мо рўи чу мањ дораду болои чу сарв, 
Кас надидаст чунин мањ, ки баболо бошад.21 
 
Камол дар тасвири зебоии маъшуќ, махсусан аз ташбењњои акс хеле 

фаровон ба кор гирифтааст, ки муњаќќиќон ин тарзи тасвирро хилофи одат ё худ 
каљоварї номидаанд. Дар ин бобат камолшиноси тољик Б. Маќсудов тањќиќи 
љолибе анљом дода, мушоњидањои тоза баён намудааст. «Њосили ташбењњои акси 
фаровоне, ки Камол дар шеъраш сохтааст ё он каљоварињое, ки дар нутќи 
бадеиаш овардааст, - менависад ў,- тасвирњои нав ва мазмунњои нави завќангез 
мебошад».22 

Њоло бо зикри як байт, ки дар он хилофи одати маъмул падидањои зебои 
табиат ба узвњои зебои маъшуќ монанд мешаванд, иктифо менамоем: 

 
Моњро равшанї аз рўи ту мебояд љуст, 
Сарвро ростї аз ќадди ту мебояд хост23 
 
Дар тасвири зебоии маъшуќ Камол тарзи дигари ташбењсозиро корбаст 

намудааст, ки ба он муњаќќиќон њанўз таваљљўње зоњир накардаанд. Ин тарзи 
ташбењсозї, ки дар ѓазалиёти шоир хеле зиёд ба назар мерасад, тасвирњои 
муфассали манзаравї мебошад. Шоир барои барљаста нишон додани зебоии 
маъшуќ ва узвњои ў манзарањои гуногунеро пеши назари хонанда љилвагар 
менамояд: 

Боз худро чу гули тоза бароростаї, 
Боѓи рухсора ба гулњои тар оростаї. 
 
Рухи ту оташу зулфат хирман, 
Ба хирман оташам з-инњо расида. 
 
Боѓи рухсори бутон бањри тамошост Камол, 
Набарї даст бад-он себи занахдон густох.24 
Камол дар тасвири њусни маъшуќ аз тавсиф низ хеле моњирона истифода 

карда, як силсила тасвирњои рангину љаззоб офаридааст, ки њоло бо зикри як 
байт ќаноат мешавад: 

Чашми шўху дили сангин, бари симин дорї, 
Холи мушкин, рухи рангин, лаби ширин дорї 25 
Дар байти мазкур тавсифњо на танњо зебоиву малоњати узвњои људогонаи 

маъшуќро ба таври барљаста нишон медињанд, балки бо њамоњангии худ 
љаззобияти шеърро меафзоянд. Њамин тавр Камол дар тасвири зебоии инсон 
камоли мањорати суханвариро ба харљ дода, бо тасвирњои рангин, суханбозињои 
ширин, лутфњои шоиронаву суханњои дилнишин назми оламшумули форсу 
тољикро ѓанї гард 

                    "Одамї аст аз паи кори бузург" 
 
 Амир Хусрави Дењлавї (1233-1325) аз суханварони 

барљастаест, ки бо ашъори обдору рангин, маснавињои шўрангезу 
дилнишин, достонњои таърихиву ќањрамонї ва рисолаву асарњои 
пурмазмунаш дар таърихи адабиёти тољику форс маќому мартабаи 
баландеро ишѓол менамояд. Дар маркази офаридањои ин адиби 
мумтоз њам монанди дигар бузургони адабиёти тољику форс 
тасвири инсон, ситоиши бузургиву хирад, тараннуми орзуву омол, 
тавсифи хислатњои неку њамидаи ў меистад. 

Агар дар шеърњои лирикии Амир Хусрав симои инсон бештар 
тавассути ифодаи эњсосу андешањои латиф, орзуву уммедњо ва 
дигар ангезишњои олами ботинии ў, дар маснавињои ишќї бо 
тасвири саргузаштњои ошиќонаву офаридани образу характерњои 
фардї, дар достонњои таърихї ба воситаи тавсифи корнамоиву 
ќањрамонињои вай таљассум ёфта бошад, пас дар маснавии 
"Матлаъунанвор" моњияти инсон ба василаи баёни пуробуранги 

фикру андешањои ахлоќиву иљтимої ва фалсафиву динии шоир 
ифода гардидааст. 

То солњои охир маснавии "Матлаъуланвор" диќќати 
муњаќќиќонро ба худ љалб накарда буд ва танњо дар асарњои 
донишмандони маъруф Шиблии Нўъмонї, Э.Е. Бертелс, Б. 
Ѓафуров, А.Н. Болдирев, А. Мирзоев ва А. Стариков дар хусуси он 
ишорањои  људогона мављуд буд. Баъдтар дар тадќиќотњои 
охирини хусравшиносон Ѓ. Алиев ва марњум М. Баќоев ба моњияти 
достони мазкур дар эљодиёти шоир бештар диќќат дода шуд ва 
нињоят шарќшиноси озарбойљонї Т. Муњаррамов рисолаи 
доктории худро ба тањќиќ ва тањияи матни илмї-интиќодии 
"Матлаъуланвор" бахшид. Т. Муњаррамов дар тањлили бобњои 
достон њамчунин ба афкори гуманистии шоир диќќат дода, яке аз 
масъањои асосии асарро аз ѓояи инсондўстї иборат медонад. 

"Матлаъуланвор" достони аввали "Хамса"-и Амир Хусрав 
буда, соли 1297 дар пайравии "Махзануласрор"-и Низомї навишта 
шудааст ва монанди маснавии Низомї аз 20 боб иборат аст. 

Аз байтњои хотимавии достон њам бармеояд, ки он дар як 
муддати кўтоње навишта шуда, аз 3310 байт иборат будааст: 

 
Боре аз андешаи ганљинасанљ 
Гашт яке чанд фароњам зи ганљ... 
Бист хазинаст дар ў пур зи ганљ, 
Бист хазинасту саду бисту панљ. 
В-ар њама бист оварї андар шумор, 
Сесаду дањ баршумару дањ њазор. 
Аз асари ахтари гардунхиром 
Шуд ба ду њафт(а) ин мањи комил тамом. 
Сол, ки аз чархи куњан гашта буд, 
Аз паси шашсад наваду њашт буд. 
 
Њарчанд бобњои "Матлаъуланвор" ба масъалањои гуногуни 

иљтимої, ахлоќї, фалсафї ва динї бахшида шудаанд, вале онњо 
парешону берабт набуда, ѓояи инсони комил ва роњњои ташаккули 
он њамаи ин бобњоро ба њам алоќаманд мегардонад ва ягонагиву 
яклухтии достонро таъмин менамояд. Аз ин љост, ки пас аз 
фаслњои анъанавии тавњиду наът ва тасвири манзарањои зебои 
табиат, ки таваљљўњи хонандаро ба масъалањои асосї љалб 
менамоянд, боби "Гуфтор дар улуми мартабаи бани одам" меояд. 
Дар ин боби асосии маснавї муњимтарин андешањои ахлоќиву 
гуманистии шоир, ки дар бобњои минбаъда тавсиа ва шарњу тафсир 
меёбанд, ба таври мухтасар баён карда шудаанд. 

Амир Хусрав дар ин љо пеш њама бузургї ва маќоми баланди 
инсонро дар байни тамоми мављудоти олам таъкид намуда, ўро 
"дурру љавњари пок ва зевари хок" меномад. Шоир покизагии 
ахлоќ, њимматбаландї, накўкориву шарафмандиро аз фазилатњои 
аслии инсон мешуморад. "Чарх туро бањри шараф сохта!" хитоб 
мекунад шоир ба инсон, бинобар ин ў бояд ќадру эътибори худро 
донад ва ќудрату тавоноияшро ба корњои шоиставу некў сарф 
намояд. Зеро: 

 
     Одамї аст аз паи кори бузург 
     В-ар накунад, њаст њимори бузург. 
 
Амир Хусрав, ки монанди Саъдї дар замони пурошўби 

ѓоратгарињои истилогарони муѓул умр ба сар мебурд, шоњиди 
хонахаробиву бенавоии мардум, бенињоят паст гаштани ќадру 
эътибори инсон буд. Аз ин љињат ў њам ба мисли њамзамони 
инсонпарвари худ тасвиру ситоиши инсонро дар маркази эљодиёти 
худ ва аз љумла маснавии "Матлаъуланвор" гузошта, бо тамоми 
ќудрати суханварї моњияти инсону инсонгариро таъкид менамояд. 
Барои њар ду шоир њам мардумї (ба иборати Саъдї "Одамият") 
меъёри асосии санљиши моњияти инсон мебошад. Саъдї менависад: 

 
Тани одамї шариф аст ба љони одамият, 
На њамин либоси зебост нишони одамият... 
Агар одамї ба чашм асту дањону гўшу бинї, 
Чї миёни наќши девору миёни одамият. 
 
Амир Хусрав низ одамеро, ки аз мардумиву одамигарї дур 

аст, инсон намешуморад: 
 
Н-аз сару гўш одамї аст одамї 
Дев бувад мардуми бемардумї... 
Мардумї аз мардумият лозим аст, 
Уд, ки бўяш набувад, њезум аст. 
 
Дар маснавии "Матлаъуланвор" њарчанд ѓояи шоњи одил дар 

баъзе мавридњо ифода шудааст, вале идеали инсони комил дар он 
шоњи одил набуда, инсони мењнаткашест, ки дорои накўтарин 
хислатњо буда, бо мењнати њалол рўз мегузаронад. Ў муштоќи зару 
зевар, ганљу моли фаровон нест ва ризќу рўзии худро бо ранљу 
мењнат ба даст меорад. Шоир мањз бузургии њамин гуна инсон 
ситоиш мекунад: 

Тиратар он хона, ки ганљаш фузун, 
Поктар он луќма, ки ранљаш фузун. 
Сўзани дарзї ба ду донги сиёњ, 
Њаст бењ аз теѓи љањонгири шоњ. 
 
Инсони мењнаткаш бо араќи љабин њосил мепарварад, вале аз 

самараи мењнати вай асосан шоњону њукмронони давр бањраманд 
гардида, ба худи ў бошад танњо ќурси љавин мерасаду халос: 

 
Мир њама гандуми дењќон хўрад, 
Барзгар он курси љавин нон хўрад. 
 
Шоир њамеша манфиати ањли мењнату њунарро њимоя 

мекунад ва давлатмандонро ба эњтиром кардану азиз доштани 
онњо даъват менамояд: 

 
Эй, ки нињї ганљ ба њар гўшае, 
Ёд кун аз фоќаи бе тўшае. 
 
Диќќати шоирро дар маснавї зебоии инсон низ ба худ љалб 

намудааст: 
Дил чу рухи хуб таманно кунад, 
Дида ба ночор тамошо кунад. 
 
Вале ба аќидаи шоир њусни њаќиќии инсон дар зебоии зоњирї 

набуда: 
 
Њусн на накўии ранг асту пўст, 
Хуни фусурда натавон дошт дўст. 
 
Аз зебоии олами ботинї ва рафтору хислатњои шоистаи ў 

иборат аст: 
 
Одамї аз хўи накў х(в)аш бувад, 
Хас њама љо дархўри оташ бувад. 
 
Некиву накўкорї фазилати асосии инсон буда, моњият ва 

симои њаќиќии ўро нишон медињад. Шоир дар байни накўрўиву 
накўхўї, яъне зебоии зоњириву ботинии инсон фарќе мегузорад ва 
рафтору хислатњои неку њамидаро аз њама афзал шуморида, 
зўрдастону ситамкоронро аз ќатори одамиён дур медонад: 

 
Њар кї дар ў сирати некў бувад, 

Одамї аз одамиён ў бувад. 
Он ки мизољаш њама зўр асту зўр, 
Дур зи мо одамиён аст, дур. 
Некии мардум на накўрўї аст, 
Хўи накў мояи некўи аст. 
 
Нуќтаи назари Амир Хусравро дар хусуси бартарии зебоии 

олами ботинї аз њусну љамоли зоњирии инсон дар зимни тамоми 
офаридањои бадеии ў равшан мушоњида кардан мумкин аст. Аз 
љумла шоир дар яке аз ќитъањояш менависад: 

 
Аз њусн нафис нест мардум, 
Аз љавњари мардумї нафис аст. 
Зеборўе, ки њаст бадхўй, 
Чун хубхати хатонавис аст. 
 
Бояд гуфт, ки некиву накўкорї ва мардумї барин мафњумњо, 

ки дар маснавии "Матлаъуланвор" хеле зиёд дучор меоянд, 
мафњумњои таљридиву хаёлї набуда, љињатњои гуногуни ахлоќ ва 
олами маънавии инсонро ифода менамоянд. Ба аќидаи шоир дўстї 
шарти нахустини некиву накўкорист. Зеро бе дўсту дўстї зиндагї 
кардани чи барнову чи пир аз имкон берун аст. Шоир тарафдори 
он дўстиест, ки мудом пойдору устувор бошад: 

 
Дўстие бояд аз он гуна љуст, 
К-он абадуддањр бимонад дуруст. 
 
Шоир таъкид мекунад, ки на њама шарту одоби дўстиро ба 

љой оварда метавонанд ва на њар кас шоистаи дўстист. Бинобар ин 
бояд њамеша дўсти оќил ва њаќиќиву љониро љустуљў намуд ва бояд 
дўстеро пайдо кард, ки дар шодиву ѓам мўнису њамдам бошад. 
Вагарна "ёри ѓаразљўй фаровон бувад". 

Дар назари шоир илм чароѓест, ки роњи инсонро мунаввар 
карда, ўро аз душвориву хавфу хатарњо эмин медорад ва ба 
некўкориву иљрои корњои шоиста њидоят менамояд: 

 
Аз мадади илм фароѓет не, 
Дар шаби торик чароѓет не... 
 
Илм воситаи муњимми ташаккули инсон буда, ўро аз 

чоњиливу нодонї, зарпарастиву такаббур ва дигар хислатњои баду 
манфур дур медорад. Бинобар ин шоир поку азиз доштани илму 
донишро талќин намуда, "илми ту нур аст, сиёњаш макун", хитоб 

мекунад ба хонанда. Амир Хусрав низ дар ќатори дигар 
классикони адабиёти тољику форс арзиши илмро дар пайвастагї ба 
амал медонад ва олими беамалро ба дарахти бебару сўзани 
беришта монанд карда, илми аз амал дурро тани бељон 
мешуморад: 

 
Илм, к-аз аъмол нишонеш нест, 
Колбуде дораду љонеш нест. 
 
Яке аз василањои асосии камолоти инсон аз назари Амир 

Хусрав мењнат аст. Вале шоир танњо њамон мењнатро ситоиш 
мекунад, ки поку њалол буда, ба манфиати мардум равона шудааст 
ва маќсади он некиву накўкорист: 

 
Мурда наї, даст ба коре бизан, 
Даст манигар баста ту боре бизан... 
Дар амале кўш, ки покї бувад, 
Кўшиши нопок њалокї бувад. 
 
Њиммату кўшиши василаи муњимии оѓозу анљом њар кори 

душвор мебошанд. Зеро онњо инсонро аз мўњтољиву нотавонї 
рањої бахшида ба иљрои корњои бузург рањнамун месозанд: 

 
Њиммат агар вањми туро бишканад, 
Ин њама душвори ту осон шавад. 
 
Мардумї дар назари шоир пеш аз њама аз љавонмардию 

саховатмандї, дастгирии афтодагон, мададгору парастори 
бечорагон будан ва амсоли инњо иборат аст: 

 
Кори љавонмард на рухзардї аст, 
Мардумї дар зери љавонмардї аст... 
 
Ростиву садоќат, фурўтаниву вафодорї, сабру тоќат, 

хушсуханиву ќаноат ва амсоли инњо низ аз фазилатњоеанд, ки 
Амир Хусрав барои њар инсони комил хос ва зарур мешуморад. 
Шоир вазифаи инсонро на танњо дар беадолатї, балки њамчунин 
дар мураббиву тарбиятгари беадабон будан медонад: 

 
Ту адаби нафси бадандеш кун, 
Беадабонро ба адаб хеш кун. 

Инсоне, ки дар "Матлаъуланвор" мавриди тавсиф ва ситоиши 
шоир ќарор гирифтааст, њарчанд бештар дорои хислатњои 
умумиинсонист, вале бо вуљуди ин ў фарзанди замони худ аст. 
Бинобар ин фикру андешањои шоир ба шароити таърихиву муњити 
иљтимоии он замон алоќаманданд. Бењуда нест, ки шоир њангоми 
тавсифи дўстї аз кам будани њамсўњбатони покдилу дўстони љонї 
дар он даврон шикоят мекунад: 

 
Њамнафасоне, ки дар ин оламанд, 
Бештарин мањрами сўњбат каманд... 
Дўстї аз њар кї гумонат бувад, 
Чун нигарї, душмани љонат бувад. 
 
Ё худ дар љои дигари маснавї шоир эътирози худро ба ахлоќи 

ношоистаи синфи њукмрони давр ошкоро баён намуда, менависад: 
 
Ин чї замон аст, ки дар њар тараф 
Њаст ба фисќ ањли замонро шараф. 
 
Андешањои гуманистии Амир Хусрав дар маснавї бо 

љањонбинї ва тасаввуроту эътиќодоти динии ў сахт алоќаманд 
мебошад. Чунон ки маълум аст, шоир аз пайравони тариќаи 
чиштияи тасаввуф буд. Њанўз ин тариќа монанди дигар 
масъалањои тасаввуф тадќиќ нашудааст ва моњияти таълимоти он 
пурра муайян нагардидааст. Аз маълумоти сарчашмањо ва асарњои 
тадќиќотї бармеояд, ки тариќаи чиштия дар асрњои XII-XIV дар 
байни оммаи васеи мардуми мењнаткаши Њиндустон пањн шуда, 
дорои баъзе анъанањои нисбатан демократї будааст. "Роњбароин 
ин силсила,- менависад муаллифи "Таърихи Њиндустон дар асрњои 
миёна",- ягон вазифаро ишѓол намекарданд ва ба дарбори 
султонњо равуо надоштанд"1 - Онњо баробарии њамаи одамонро 
дар назди Худованд ва муњаббат  ба инсони бенаворо талќин 
менамуданд. 

Мутолиаи "Матлаъуланвор" нишон медињад, ки Амир Хусрав 
ба љињатњои нисбатан пешќадами ин тариќа таваљљўњ дошта, пеш 
аз њама эњтирому бузургдошти инсони оддии мењнаткаш, 
покизагии ахлоќ, ташаккули инсони комил барин нуктањои онро 
мароми эљодии худ ќарор додааст. Ба иборати дигар дар 
тафаккури бадеии  шоир пайвастагии ду љињати љањонбинии ў 
мушоњида мешавад. Яъне, агар аз як тараф шоир андешањои 
инсондўстиашро барои талќини аќоиди тариќаи мазкур ва 
мазаммати нуќсонњои ањли тасаввуф истифода бурда бошад, аз 
тарафи дигар тавассути нуктањои тасаввуфї ѓояњои баланди 

инсондўстиро ифода кардааст. Зеро чунон ки Ф. Энгелс њам ќайд 
карда буд, дар љамъияти феодалї њамаи навъњои идеология ба 
шакли динї зоњир мегардиданд. 

Таъсири муњит, махсусан, дар он фаслњои маснавї, ки шарњи 
баъзе масъалањои дину тасаввуфро дар бар мегирад, бештар 
мушоњида мешавад. Вале маќсади асосии шоирро дар маснавї 
танњо тарѓиби ѓояњои динї шуморидан дуруст нест. Зеро шарњи он 
масъалањо аз як тараф ба таќозои мавќеи њукмрони дин дар 
љамъияти онрўза сурат гирифта бошад, аз тарафи дигар шоир 
тавассути онњо андешањои баланди инсондўстиро баён намудааст. 
Масалан, фасли "Дар тањсини диёнат" асосан ба тарѓиби 
покдиливу додгустарї, ростиву росткорї ва мазаммати њарисиву 
тамаъкорї, фиребгариву дуздї, баддиливу сиёњкорї бахшида 
шудааст. Њамчунин дар фасли мазкур ва дигар бобњои маснавї 
хислатњои манфур ва одатњои зарарноки ањли дину тасаввуф сахт 
мазаммат карда мешаванд. Аз љумла шоир дар хусуси сўфиёни 
тамаъкор менависад: 

 
Оњ, аз ин тоифаи зарќсоз, 
Остини кўтању дасти дароз... 
Пашми сияњшон на зи огоњї аст, 
Доми сияњ аз паи сагмоњї аст. 
Зишт бувад сўфию майли зараш, 
Мўй нею кўњи гарон бар сараш. 
 
Бинобар ин Амир Хусрав, ки дар муњити дарбори феодалї 

мезист, аз таъсири идеологияи њукмрони давр дар канор набуд. Аз 
ин љост, ки инсони офаридаи ў баъзан зудбовару мутеъ, беиродаву 
рўњафтода аст ва худи шоир њам гоњо ба бадї созиш карданро 
талќин менамояд: 

 
Кажсифатонро зи гардун мудом 
Бартар аз арбоби басират маќом... 
Он ки дињад зањр, наботаш расон 
В-он ки кушад, оби њаёташ расон... 
 
Ё ки: 
 
Кори љањон чун ба кажон гашт рост, 
Кўш ба нармї, ки дуруштї хатост. 
 
Дар њаќиќат, чунон ки Е.Э. Бертелс ќайд мекунад, Амир 

Хусрав аз сабаби дар муњити дарбор буданаш ба дараљаи Низомї 

масъалањои иљтимоии даврро тезу тунд ба миён нагузоштааст. 
Вале ба фикри ў, ки Амир Хусрав "љуръат намекунад ба мамдўњони 
худ панд дињад, вай мехоњад онњоро танњо саргарм намояд ва 
барои аз доираи ѓояњои ќобили ќабули ашрофони феодалии он 
замон баромадан кўшише намекунад"2 розї шудан мумкин нест. 
Зеро танњо дар "Матлаъуланвор" шоир ба муњити нобоби  
зиндагиаш дар дарбор нигоњ накарда, бисёр фикру андешањои 
баланди ахлоќї, иљтимоиву сиёсї, фалсафї баён намудааст, ки ба 
ѓояњои њукмрони давр муќобил меистанд. Худи бузургдошту 
ситоиши инсони оддии мењнаткаш, ки дар љамъияти феодалї ќадру 
ќимате надошт, аз љуръату рўњияи баланди инсондўстии шоир 
гувоњї медињад. 

Амир Хусрав дар маснавї золимиву берањмї, беадолативу 
фосиќии шоњону њокимони даврро мањкум намуда, онњоро ба адлу 
инсон, ростиву накўкорї, мардумпарвариву саховатмандї даъват 
мекунад: 

 
Чун талаби дахли вилоят кунї, 
Кўш, ки њукме ба риоят кунї.... 
Теѓи баадл оинаи подшост, 
Чун ба ситам рафт, калиди балост... 
Шањ, ки на бар тахт ба тамкин бувад, 
Шери намад, рўбањи пашмин бувад. 
 
Њамин тавр, Амир Хусрав ба њар васила бузургї ва ќадру 

ќимати баланди инсонро таъкид намуда, бештар ба ташаккули 
ахлоќиву маънавии ў диќќат медињад. Шоир барои тасдиќу 
таќвияти ин навъ андешањо усулњои гуногуни бадеиро истифода 
бурда, панду њикматњо, зарбулмасалу маќолњо ва тамсилњоро хеле 
фаровон ба кор мебарад ва дар охири њар боб њикоятњои 
њикматомезе меорад, ки ба воќеањои сиёсї асос ёфтаанд. Бояд гуфт, 
ки баррасии ин љињати маснавї, ки ба мањорати суханварии шоир 
алоќаманд аст, тадќиќи људогонаро таќозо менамояд. 

Андешањои гуманистии инсонпарвари бузург Амир Хусрави 
Дењлавї ба гузашти асрњо нигоњ накарда, арзиши баланди худро 
нигоњ дошта меоянд. Бинобар ин омўзиши андешањои инсондўстии 
Амир Хусрав ва њамаљониба муайян кардани консепсияи бадеии 
инсон дар маснавии "Матлаъуланвор" ва умуман эљодиёти шоир 
дар тарбияи насои наврас ва њалли бисёр масъалањои таърихи 
адабиёт хеле судманд аст. 

                                                                                            Соли 1975 
 
                                              ПАЙНАВИШТ 



230 

 

 
1 История Индии в средние века, М., 1968, с. 366. 
2 Е.Э. Бертелс. Низами, М., 1948, с. 236. 
 

Бозтоби замон ва рўзгори шоир 
 

Осори пурљилои яке аз ситорагони дурахшони осмони шеъри форсу 
тољик «подшоњи мулки сухан» Љамолиддин Салмони Соваљї ойинаи 
мусаффоест, ки муњимтарин њаводису ваќоеи замонро равшану барљаста 
инъикос менамояд. Дар ашъори ў беш аз шоирони дигари муосираш 
вазъи замон ва рўзгор таљассум ёфтааст. Илова бар ќасидањои шоир, ки 
саросар аз зикри воќеъањои гуногуни таърихї иборатанд ва маснавињои 
ў, ки бештар љанбаи воќеї доранд, њатто дар ѓазалиёту рубоиёташ ин 
њолат ба назар мерасад. 

Бозтоби ваќоъеи замон ва рўзгори худи шоир дар навиштањои ў бо 
роњу василањои гуногун сурат гирифтааст. Агар дар ќасоиду маснавињои 
Салмони Соваљї воќеият тавассути тасвирњои рангину пуршукўњ ва 
муболиѓаомез ба ќалам омада бошад, дар ѓазалиёти ў эњсосу њаяљон ва 
таассурот аз он воќеият бо каломи ширину гуворо баён шудааст. Вале 
дар ќитъаоти шоир бозтоби масъалаи мазкур ба таври хос сурат 
гирифтааст. Ин ќабл аз њама ба хусусиятњои худи навъи шеърии ќитъа 
марбут аст, ки мутаассифона, њанўз њарљониба тањќиќ нашудааст. Дар 
китобе, ки тањти унвони «Њазор ќитъа» ахиран ба кўшиши Сайид 
Ањмади Бињиштї чоп шудааст, ба чанд љињати навъи шеъри мазкур 
ишора шудааст, вале хусусиятњои умдаву љанбањои сабки он равшан 
нагаштааст. Дар ин китоб 9 ќитъаи Салмон низ бидуни тавзењот наќл 
шудааст. Рољеъ ба ќитъаоти шоир дар рисолаи Рашид Ёсимї «Татабўъ ва 
интиќоди ањволу осори Салмони Соваљї», муќаддимањои Авасто ва 
Абулќосими Њолат ба девони Салмон, тањќиќоти Расул Њодизода ва У. 
Казакова ишорањо мављуданд. Вале аксари донишмандон арзиши 
баланди ќитъаоти шоирро нодида гирифтаанд. Аз љумла Авасто 
ќитъаоти Салмонро дар муќоиса бо муќаттаъоти Ибни Ямин чандон 
«ќобили мулоњиза» намедонад. Дарвоќеъ Ибни Ямин яке аз устодони 
маъруфи ќитъањои ахлоќї ва фалсафї буда, мањз бо ќитъањои худ дар 
таърихи адабиёт маќоми хос дорад. Вале ќитъаъоти Салмони Соваљї низ 
дорои арзишњои хос мебошад, ки дар ин маќола саъй мешавад чанде аз 
онњо дар робита бо бозтоби воќеањои таърихї мавриди баррасї ќарор 
гирад. Ба арзиши баланди ќитъаъоти Салмон пеш аз њама худи шоир 
ишора кардааст: 

 
Ба сони ќитъаи ёќут ќитъае манзум, 
Ки буд бар гуњари наљми соќибаш тафзил. 
Ба њазрати ту фиристодаму атои љавоб 
Наёфтам, ки ба пеши ман он атост љазил. 

Аз ќитъаи зерини Салмони Соваљї вазъи ноорому ногувори давр, 
ба зулму ситам мубтало гаштани мардумро метавон дарк кард: 

 
Зи њад гузашт ба якборагї љафои фалак, 
Намешавад нафасе мунќатеъ балои фалак. 
Ќабои атласи чарх аз чї бофтаанд, ки њељ 
Намедарад, на куњан мешавад ќабои фалак? 
Ба њар ѓаме, ки аз ў мерасад ба рўи замин, 
Намерасад ба замин аз нишот пои фалак. 
Зибаски бар сари ман гашт осиёи сипењр, 
Сапед шуд сарам аз гарди осиёи фалак… 
 
Вале чунин ќитъањое, ки тасвири вазъи умумии замонро дар бар 

мегиранд, дар девони Салмон хеле каманд. Аксари ќитъањои шоир ба 
шахсону воќеањои мушаххас марбутанд. Аз љумла дар ќитъае шоир 
воќеаи таърихии аз тарафи занаш кушта шудани Шайх Њасани кўчакро 
бо зикри санаи даќиќ њикоят кардааст: 

 
Зи њиљрати набавї рафта њафсаду чилу чор 
Дар охири раљаб афтод иттифоќи Њасан. 
Зане, чї гуна зане? Хайри хаййироти њисон 
Ба зўри бозуи худ хасиятайни Шайхи Њасан 
Гирифт мањкаму медошт то бимурду бирафт, 
Зињї хуљаста зани хоягири мардафкан. 
 
Бесабаб нест, ки ќитъаи мазкур њамчун далели таърихї мавриди 

истифодаи таърихнигорон ќарор гирифтааст. Хондамир дар «Њабиб-ус-
сияр» рољеъ ба воќеаи мазкур навиштааст: «Иззатмалик… ду-се занро бо 
худ муттафиќ сохт ва дар шаби сешанбе бисту њафтуми раљаби санаи 
мазкура (744) шавњарро ба фишурдани хасиия ба олами охират фиристод 
ва Хоља Салмони Соваљї дар он боб ин ќитъа дар силки иншо интизом 
дод…» 

Маълумоти даќиќро рољеъ ба як њодисаи дигари он даврон – бар 
асари сел хароб шудани шањри Баѓдод, бахусус боѓе, ки ба унвони 
«Бињиштобод» маъруф будааст, аз ќитъаи зерини Салмон ба даст 
овардан мумкин аст: 

 
Ба соли њафсаду њафтоду панљ гашт хароб, 
Ба об шањри муаззам, ки хок бар сари об. 
Дареѓи равзаи Баѓдод – он «Бињиштобод», 
Ки кардааст харобаш сипењри хонахароб. 
 
Чунон ки мебинем, дар ќитъаи мазкур санаи рух додани њодиса 

(соли 785) ва сабаби он (сел) зикр шудааст. 
Аз ќитъаоти Салмони Соваљї бармеояд, ки ў бештар ба шоњони 

силсилаи Љалоирї Шайх Њасани бузург, њамсараш – Дилшод хотун ва 
фарзандаш Султон Увайс робитаи хеле наздик доштааст ва иртиботи 

шахсии худро бо онњо ошкоро ба ќалам додааст. Аз љумла дар ќитъаи 
тўлоние, ки ба Шайх Њасани бузург бахшида шудааст, шоир хидмати 
беш аз дањсолааш, навиштани панљоњ ќасида дар ситоиши вай, вале дар 
муддати се соли охир нагирифтани марсум ва ба ќарзи зиёд гирифтор 
шудани худро баён намуда, аз шоњ барои адои ќарз мадад мехоњад: 

 
Худойгон, салотини ањд Шайх Њасан, 
Ки бод кому муродаш њама равону раво… 
Яке, ки муддати дањ сол меравад, то ман 
Дар ин љаноб забон баркушодаам ба дуо… 
Ќуруз шуд мутарокум аз ин сабаб бар ман, 
Замона шуд мутатовил аз ин љињат бар мо… 
Агар чунон ки маро кораке бифармоянд, 
Ки ваљњи ќарз кунам ман аз он ќазия адо. 
 
Аз ин ќитъаи кўтоњи Салмон равшан мегардад, ки Дилшод-хотун 

дар давлати Љалоирї маќому манзалати хеле баланд доштааст, зеро 
шоир ўро шоњ хондааст: 

 
Аё, корубори эътиборе надорї, 
Бари шоњ Дилшод коре надорї. 
 
Салмони Соваљї бо Султон Увайс аз замонаш таваллудаш ошної 

дошта, то охири умр мураббиву надими вай будааст. Аз ин љост, ки 
аксари ќасидаву ќитъањои шоир дар њаќќи ўянд. Дар ќитъае Салмон аз 
хидмати чандсолааш дар боргоњи ў ёд мекунад: 

 
Подшоњо, банда дар хидмат ба расми арзадошт, 
Инбисоте менамояд бар умеди рањматат. 
Ќурби чил сол аст то суккони Шарќу Ѓарбро 
Табъи Салмон мекунад дар гўш дурри мидњатат. 
 
Шоир ба кишваркушоињои Султон Увайс ва васеъ шудани 

ќаламрави ў ишорањо дорад: 
 
Њумои чатри њумоюн подшоњ Увайс 
Басити рўи заминро ба зери соя гирифт. 
Њудуди мамлакати Форс то дари Њурмуз 
Ба соли хамсаву ситтину сабъамиа гирифт. 
 
Салмон аз иртиботи наздик бо шоњон истифода карда, онњоро 

баъзан насињат њам кардааст. Тавре ки маълум аст, насињати подшоњон 
кори нињоят хатарнок буда, аз шоир љасорати зиёдеро таќозо мекунад. 
Бо ин њама Салмон дар ќитъае аз амали зишти дарбориён, ки њар сол 
худсарона андозаи бољу хирољро мефизоянд, шикоят намуда, ба шоњ 
њушдор медињад, ба тариќи насињат таъкид мекунад, ки љилави 
ситамкоронро бигирад, вагарна ин боиси хонахаробии мардум ва аз шоњ 

дур шудани онњо мегардад. Ў њатто номи яке аз он ситамкоронро зикр 
мекунад: 

 
Подшоњо, њеч бо асњоби девон гуфтаї, 
Инак њар соле зи нав мулки туро ворун кунанд. 
Соли порин чун зиёдат гашт бар перор сол, 
Соли имсолинаро бар пор њам афзун кунанд. 
Мамлакат зеру забар хоњад шудан з-ин мустазод, 
Мулку асбобу зану фарзандро њуван кунанд. 
Сахт метарсам аз ин маънї, ки хосу оми мулк 
Аз ту баргарданду рў бар њазрати бечун кунанд. 
Аз авонини мамолик гардани Фахрак бизан, 
То халоиќ хуррамї аз хуни он малъун кунанд. 
Подшоњо, аз паи сад маслињат як чун бикун, 
Подшоњон аз паи як маслињат сад чун кунанд. 
 
Аз робитаи танготанги Салмон бо шоњони давр ва ба хусус бо 

Султон Увайс мукотибаи онњо низ шањодат медињад, ки он њам тавассути 
ќитъа сурат гирифтааст. Шоир ба хидмати чињилсолааш ишора карда, аз 
шоњ иљозаи гўшанишинї ва чанд дархости дигар кардааст: 

 
Ќурби чил сол аст то суккони Шарќу Ѓарбро 
Табъи Салмон мекунад дар гўш дурри мидњатат… 
Гўшае хоњам гирифтан то агар умре бувад, 
Чанд рўзе бигзаронам дар дуои давлатат… 
 
Султон Увайс, ки шахси донишманду шоиртабиат буд, ба ќитъаи 

шоир љавоб гуфта, ба ў иљозаи гўшанишинї намедињад, вале хоњишњои 
дигари ўро иљро менамояд: 

 
Њар чи то ѓоят ба номи ў муќаррар будааст, 
Њамчунон бошад ба номи ў муќаррар њамчунин. 
 
Њамин тавр шоњ ба чанд ќитъаи шоир љавоб гуфтааст. Зимнан бояд 

гуфт, ки ќитъа дар ин маврид вазифаи мукотабаву муросаларо адо 
кардааст. Чизи дигаре, ки ин љо мушоњида мешавад, он аст, ки ќитъањои 
љавобї бар хилофи он чи дар ѓазалу ќасида маъмул аст, бо ќитъањои 
шоир њамвазну њамќофия нестанд. 

Ќитъањои Салмони Соваљї манбаи муњимму мўътамад рољеъ ба 
ањволи худи шоир низ мањсуб мешаванд. Аз баъзе ќитъањои шоир 
бармеояд, ки ў соњиби зану фарзанди зиёд будааст: 

 
Ќиллати молу манолу касрати ањлу аёл 
Ќарзхоњу бенаво карданд ногоњон маро. 
 
Хонаводаи шоир хеле бузург буда, аз бист нафар иборат будааст: 

Дар чунин шањреву ваќте бо чунин бебаргие 
Бист кас нонхор дорад бандаву нонхор нест. 
 
Яке аз фарзандонаш дар хурдсолї вафот кардааст: 
 
Чашми ман љои ту буд, эй нури чашм, 
Рафтиву монд аз ту холї љои ту. 
 
Маълум мешавад, ки Салмон дар миёнсолї вазъи бењтар пайдо 

карда, соњиби навкарон њам гаштааст: 
 
Навкароне низ некў дорам, аммо њељ як 
Бар сараш дастору дар тан љубба, дар по њељ нест. 
 
Салмон дар пирї ба дарди чашму по гирифтор шуда, ранљи зиёде 

кашидааст: 
 
Дарди чашмам агар амон додї, 
Омадї, пои хоља бўсидї. 
* * * 
 
Њаст дар по дарду дар сар нест сомоне маро, 
Гар сарам кардї мадад, кай дарди по фарсудамї. 
 
Салмон солњои дароз дур аз хонавода дар Баѓдод дар хидмати 

шоњони љалоирї буд ва иљозаву имкони рафтан ба зодгоњашро надошт. 
Ранљи ѓарибиро шоир дар ќитъаи зер баён кардааст: 

 
Маро чу ёд зи ёру диёри хеш ояд, 
Њазор нолаи зор аз даруни реш ояд. 
Нишаста дар паси зонуи ѓурбатам шабу рўз, 
Худой донад аз пас маро чї пеш ояд. 
 
Аз ќитъањои Салмон бармеояд, ки манбаи асосии маъишати шоир 

идрор ё марсуме будааст, ки шоњ барои ў муќаррар кардааст. Шоир 
аксар ваќт аз кам будани миќдори он шикоят намудааст. Аз љумла дар 
ќитъае ў таъкид мекунад, ки марсумаш аз хидматгорони бесаводи дарбор 
камтар аст: 

 
Маро зи љинси дигар навкарони сода шумор, 
Аз он ки бознадонанд шеърро зи шаъир. 
 
Маълум мешавад, ки марсуми шоњ ба ў на њамеша дар ваќташ 

мерасидааст ва ин боиси ќарздор шудани шоир гаштааст. Илова бар 
марсум, ки бо зар пардохта мешуд, шоир гоњ-гоњ аз мамдўњон инъом 
мегирифтааст, ки асосан аз либос, гандум, љав, асп, шутур ва амсоли 
инњо иборат будааст. Шоир аз нарасидани онњо низ шикоят кардааст: 

Бигзашт чор моњ, ки аз девон рўзиам, 
Яу љав ба ваљњи ротибу иљро намерасад. 
 
Дар чанд ќитъа шоир аз аспе, ки мамдўњ фиристодааст, шикоят 

карда, иваз намудани онро дархост кардааст: 
 
Аспе сиёњу пирам доданду ман бар онам, 
К-андар љањон сиёњї з-он пиртар набошад. 
 
Шутури фиристодаи мамдўњ низ лоѓар буда, ба гурбаву анкабут 

монанд шудааст: 
 
Дидам заиф љонваре мисли анкабут, 
Гуфтам, к-аз ин матоъ маро дар саро басест. 
 
Шоир вазъи ногувори худро ба ќалам дода, аз мамдўњ ошкоро 

додани ѓаллаву чорво ва ё чизњои дигари барои зиндагї ногузирро талаб 
намудааст: 

 
Ѓалла мехоњї зи даргоње, ки дар кори карам 
Њар ду оламро ба коње пеши ў миќдор нест. 
Ѓаллае бе гову бе зар худ зироат чун кунам? 
К-аз зироат њар киро зар нест, бархўрдор нест. 
 
Њамин гуна матлабњои марбут ба рўзгори шоир дар аксари 

ќитъањои ў ба назар мерасад. Зимнан бояд гуфт, ки замони Салмон 
давраи ривољи ќитъасарої дар таърихи адабиёти форсу тољик ба шумор 
меравад. Салмон њарчанд дар сурудани ќитъањои њаљвї табъозмої 
накардааст, вале дар баъзе ќитъањои ў тасвири танзомези хоси ќитъаоти 
Убайди Зоконї мушоњида мешавад. Ќитъањои ахлоќиву фалсафї, ки дар 
осори Саъдиву Ибни Ямин ба дараљаи баланд расида буд, дар осори 
Салмон мавќеи баланд надоранд. 

Вале дар чанд ќитъаи Салмон аз мазаммати њирсу тамаъ, хасисиву 
маѓрурї ва тарѓиби ќаноату њимматбаландї сухан рафтааст. Њамчунин 
дар иддае аз ќитъањои Салмон монанди ќитъањои Саъдиву Ибни Ямин 
матлаб бо нукоти шоирона ва ё тасвирњои рангину дилнишин баён 
шудааст. Масалан, дар ќитъаи зер таќозои либос ба ин тариќ сурат 
гирфтааст: 

 
Эй, зи мо мустаѓниву амсоли мо, 
Бар шумо ањволи мо пўшида нест. 
Бар танам пўшиданї ин асту бас, 
Бандаро њељ аз шумо пўшида нест. 
 
Вале дар аксари ќитъањои Салмони Соваљї хоњ њодисањои муњимми 

таърихї ва хоњ воќеањои рўзгори шоир хеле соддаву табиї бе 

суханпардозиву зикри саноеи зиёди лафзиву маънавї ба ќалам дода 
шудаанд. Чунин ќитъањои шоир ба њадде соддаву бепирояанд, ки хабари 
рўзномаро мемонанд. Ин хусусияти асосии ќитъањои Салмон ва умуман 
навъи шеърии ќитъа аст. Яъне шоир сайъ мекунад, ки њодисаву воќеаро 
њар чи даќиќтару сањењтар сабт намояд ва ё матлабро ошкоро баён 
кунад. Аз ин љост, ки аксари ќитъањои шоир њатто аз номањои маъмулї 
соддатаранд. Вале ин бунёди њунарии ќитъаро аз байн набурдааст ва 
худи соддагиву самимияти эњсосу андешаи шоир зебоиву таъсири шеърро 
афзудааст. Бинобар ин ќитъаоти Салмон дар баробари падидаи њунарї 
будан арзиши баланди таърихї дошта, љињати ба таври амиќ дарк 
кардани ањволу осори шоир ва вазъи сиёсиву иљтимої ва фарњангии 
замони ў хеле судманд аст. 

Соли 1997 
 
 

   Абдуррањмони Љомї – суханвари башардўст                                      
 
 Абдуррањмони Љомї аз ситорагони тобноки осмони шеър 

аст, ки тўли асрњо бо нури хираду маърифат роњи њаёти мардумони 
зиёдеро мунаввар месозанд. Осори фаровону рангини адабиву 
илмии ў  соњањои гуногунро фаро гирифта, аз вусъати дониш ва 
пањнои назари шоир ва мутафаккири бузург гувоњї медињад. Шоир 
таќрибан дар њамаи анвоъ ва мавзўоти маъмули адабї асар 
офаридааст. Дар асарњои  ў масъалањои гуногуни  њаёт  пайвасти 
бо эњсосу андешањои баланд бозтоб ёфтаанд. Бесабаб нест, ки дар 
баъзе сарчашмањои адабї Љомиро хотиматушшуаро, яъне охирин 
шоири бузурги форсизабон номидаанд. 

Албатта, тавре  муњаќќиќон ба субут расондаанд, пас аз Љомї 
низ шоирони бузург зиндагї кардаанд. Вале ў суннатњои пешини 
адабиётро идома дода,  њакимона љамъбаст намудааст. 

 Яке аз он суннатњо, ки дар осори Абдурањмони Љомї чун 
хатти зарин ба назар мерасад, андешаву эњсосоти башардўстї  
мебошад. Таљаллии ин андешаву эњсосотро њам дар ашъори 
ѓиноии шоир, амсоли ѓазалу ќасида, таркиббанду тарљеъбанд, 
рубоиву ќитъањо ва њам дар маснавињои бузурги «Њафт авранг» ва 
асари мансури «Бањористон» метавон мушоњида кард.  

 Дар маркази њамаи офаридањои Љомї низ инсон ќарор 
дорад. Ў њам мисли Рўдакиву Фирдавсї, Носири Хусраву Умари 
Хайём, Саноиву Аттор,Саъдиву Њофиз ва дигар суханварони 
маъруф бузургии инсонро ситоиш карда, орзуву омол, андешаву 
эњсос,  маќсаду маром ва ормонњои ўро ба  ќалам додааст. Ў низ 
мисли гузаштагон њадафи асосии инсонро дар зиндагї  анљоми 
кори нек, гузоштани осори хуб медонад: 

Сафҳаи даҳр бувад дафтари умри ҳама халқ              
          Инчунин гуфт хирадманд, ки андеша гумошт. 
        Хуррам он кас, ки бар ин дафтари пок аз ҳама 

ҳарф 
Рақами хайр кашиду асари хайр гузошт.                    

 
 Аз нигоњи Љомї чунин инсон худ аз худ  ва ногањон падид 

намеояд. 
Барои ташаккули инсон ќабл аз њама омўхтани илму дониш 

зарур аст: 
 

Нахуст аз илму дониш баҳравар шав, 

      Зи ҷаҳлободи нодонӣ бадар шав!        

 
 Барои ба даст овардани илму дониш  кўшишу талош 

ва зањмати пайваста  лозим аст. Аз ин рў инсон ваќтро бояд 
ѓанимат  донад ва онро барои омўзиши илму дониш сарф намояд: 

 

                                   Мазан пушти по бахти фирӯзро,                        

Ба қисмат се кун ҳар шабонрӯзро. 

Якеро ба таҳсили дониш гузор,      

Ки бедонишӣ нест ҷуз айбу ор.     

Ба дониш шав андар дувóм коргар, 
Савóмро ба бедонишон бар ба сар! 
 

 Вале илму дониши андухтаи инсон ваќте арзиш пайдо 
мекунад, ки дар амал татбиќ шавад, мушкилеро дар зиндагї њал 
созад ва барои пешрафти љомеа хидмат намояд: 

                                                           Ба кор ор илме, ки омӯхтӣ, 

Макуш машъалеро, ки афрӯхтӣ      

 
* * * 

   Илм чу донӣ, зи амал сар мапеҷ,    

                                                           Дониши бекор наярзад ба 

ҳеҷ. 

 
 Љомї, махсусан, ба омўзиши пешаву њунар таваљљўњи зиёд 

зоњир намудааст, ки бесаба нест. Аввалан  ў низ касбу њунарро 
василаи зиндагї ва маишати рўзгор медонад. Пешавар тавассути 
мењнати пурмашаќќат  на танњо рўзгори худро сомон мебахшад, 
балки роњатрасони дигарон ва ободгари мулк мегардад:  

Марди косиб, к-аз машаққат мекунад кафро дурушт, 

Баҳри ноҳамвории нафси дағал сӯҳонгар аст.             

Соғари роҳат бувад аз касб бар каф обила,                 
Вақти он кас хуш, ки роҳатёфта з-ин соғар аст.           
 

 Сониян аз ашъои шоир ба ањли њунар робитаву пайвастагии 
ќавї доштани ўро  метавон пай бурд. Тавре ки аз шарњи њоли шоир 
маълум мегардад, ў  њангоми зиндагї дар Самарќанд бо љараёни 
наќшбандияи тасаввуф ошної  ва гаравиш пайдо мекунад. Ин 
маслак аз љараёнњои дигари тасаввуф пеш аз њама бо он тафовут 
дошт, ки  бештар ба кору мењнат ва ањли пешаву њунар  такя 
мекард. Шиори асосии ин маслак «Дил ба ёру даст ба кор» низ аз 
марому њадафи маслаки мазкур далолат менамояд. Дарвоќеъ 
њамин мароми мењнатдўстї ва эњтироми ањли њунар боис  
гардиданд, ки Љомї пас аз баргаштан ба Њирот  ба таври љиддї ба 
тарѓибу ташвиќи маслаки мазкур машѓул шуда, муддатњо сарварии 
ин маслакро дар Хуросон ба уњда гирифт. Ў њамчунин ба баррасии 
назариву амалии ин маслак пардохта, дар ин замина низ чандин 
асар офаридааст,  ки «Нафањотулунс» намунаи барљастаи онњо 
мебошад.Дар ин тазкира ў рољеъ ба ахволу осори беш аз    600 тан 
аз ањли тасаввуф иттилоъ додааст.  Дар зимни баёни ањволи 
шайхону сўфиёни маъруф низ   ў ба иштиѓоли онњо ба пешањои 
гуногун ишорањо кардааст.  

Мароми башардўстиву мењнатдўстии маслаки мазкур ба 
осори дигари шоир низ асар гузоштааст. Масалан, ў дар маснавии 
ирфонии «Саломон ва Абсол» тавассути симоњои тасаввуфї 
андешањои баланди инсондўстиро баён намудааст.  Дар маснавии 
«Хирадномаи Искандарї» шоир љамъияти хаёлиеро тасвир 
мекунад, ки дар он њама озоду мусовї мебошанд. Ў дар ин маснавї 
орзува омоли мардумро бо тасвири шањри афсонавие  ба ќалам 
додааст.  

  Љомї њатто дар осори диниву тасаввуфии худ бештар ба 
масоили башардўстиву инсонпарварї таваљљўњ доштааст. Бинобар 
ин наметавон ба бањои зидду наќизе , ки донмшманди маъруфи рус 
И.С.Брагинский ба ў додааст, розї шуд: «Љомї инсони 
некхоњтарин буд. Дар айни замон, ки ў мубаллиѓи  ѓояњои 
башардўстї буд, дар осори худ тухми тарёки диниро мекошт». 
Мутассифона, барои исботи ин иддао далеле оварда нашудааст. 
Ошної бо осори Љомї на танњо иддаои мазкурро  таъйид 
намекунад, балки баръакс мухолифи хурофоту риёкории шайхону 
зоњидон будани шоирро нишон медињад. 

Дар осори Љомї – њам дар ѓазалу ќитъањо ва њам дар 
маснавињову осори мансураш танќиду мазаммати сўфиёну 
шайхони риёкор хеле зиёд ба назар мерасад, ки ин љо бо зикри 
чанд намуна иктифо мешавад. Аз љумла ѓазале, ки бо матлаъи зер 
оѓоз меёбад, саросар ба мазаммати сахти шайхоне, ки бо њар 
васила мардумро фиреб медињанд, ихтисос дода шудааст: 

  Фиѓон зи аблањии ин харони бедуму гўш,         
  Ки љумла  шайхтарош омаданду  шайхфурўш. 
 
 Дар ѓазали мазкур аз дину хирад дур будани ин тоифа,  

риёкориву мардумфиребии онњо ошкор шудаст. Дар ѓазали дигар  
шоир  ба таври мушаххас  як нафар аз чунин шайхони риёкорро 
мавриди тасвир ќарор дода, хислатњои манфури ўро ба ќалам 
додааст: 

 
  Шайхи  худбин, ки ба ислом баромад номаш, 

Нест љуз зарќу риё ќоидаи исломаш                 
Хешро воќифи асрор шиносад, лекин              
На зи оѓоз вуќуф аст, на аз анљомаш.               
 

 Љомї њам мисли Њофиз дурўягиву риёкории шайхи 
гумроњро бо истифодаи таъбири ў(«доми тазвир») хеле равшан  
нишон додааст: 

 
        Доми тазвир  нињодаст,Худоё, маписанд, 
  Ки фитад тоири фархундаи мо  дар домаш. 
 
 Танќиди сўфиёну зоњидони табањкор, ки дар замони шоир 

зиёд будаанд, дар  осори дигари шоир низ фаровон аст. Дар 
маснавии «Силсилатуззањаб» шоир њатто фасли алоњидае «Дар 
мазаммати  сўфинамоёни зоњиророй ва маънигузорони  
суратпирой» људо намуда, риёкориву  мардумфиребии онњоро 
ошкор намудааст: 

 
          Њазар аз сўфиёни шањру диёр, 
  Њама номардуманду мардумхор… 
 
 Љои дигар шоир нафратуи худро нисбат ба чунин шайхони 

риёкор хеле сахт баён кардааст: 
 
  Туф бар ин сурату сират, ки турост, 
  Туф бар ин  аќлу басират, ки турост 
  Ин на суфигарию дарвешист,            

  Номусулмонию кофиркешист!          
  Нафсро њалќаи халќум бурї,            
           Бењ ки аз ин зиккаи  заќќум хўрї. 
  Дуздию роњзанї бењтар аз ин ,        
  Кафан аз мурда канї бењтар аз ин! 
 
Илова бар ин Љомї борњо барои њокимон  адлу додро нисбат 

ба диндориашон авлотар донистааст.  Ў дар маснавии «Саломон 
ва Абсол» ошкоро таъкид мекунад, ки барои осоишу ободии мулк 
на диндории шоњ, балки адолати ў зарур аст: 

 
 Нуктаи хуш гуфтааст он дурбин: 
 Адл дорад мулкро ќоим на дин! 
 Куфркеше, к-ў  ба адл ояд фарењ, 
 Мулкро аз золими диндор бењ! 
 
Дар «Бањористон» низ зимни њикояте њамин матлабро боз 

такрор ва таъкид намудаст: 
 
 Адлу инсоф дон, на куфру на дин 

  Он чи дар њифзи мулк даркор аст. 
                                                    Адли   бедин низоми оламро 
 Бењтар аз зулми шањи диндор аст 
 
Баёни ошкорои чунин андешањо дар он даврон   аз љуръати 

беназири Љомї дарак дода, бешубња аз мароми инсондўстии ў 
маншаъ мегирад 

 Шоири башардўст њамеша шоњонро ба нарехтани хуни 
мардуми бегуноњ, ба сулњу амонї даъват менамояд., онњоро ба 
адлу инсоф мехонад: 

  
Нест лоиќтар аз ин њељ карам,      

К-аз касон боз кашї дасти ситам. 
 

Боз каш пой зи озори њама,            
Даст бикшой ба исори њама!          

 
 
 
 

        Пайи мулк то чанд хун рехтан,        
Ба њар кишваре лашкаре ангехтан?  

* * * 
Љањонподшоњо, дар инсоф кўш, 
Зи љоми адолат маи соф нўш!     
 

 
Љомї, ки бо шоњону вазирон,  надимону дарбориён  ќаробату 

њамнишинї дошт, аз  зулму бедодгарии онон, амали зишташон 
огоњ буд. Шояд барои ба роњи росту дуруст њидоят кардани онњо ў 
насињатро пеша карда бошад. Зеро  ў  василаи бењтар из инро дар 
тарбияти инсон намедид. Шоир ба неруи сухан  ва асари насињат 
бовар дошт: 

 
     Аз насињат ноќисон комил шаванд,      
Аз насињат мудбирон муќбил шаванд. 
 

 Бесабаб нест, ки дар «Хирадномаи Искандарї» барои 
ташаккули Искандар њамчун шоњи одилу хирадманд мањз насињат 
наќши калидї ва њалкунанда дорад. Дарвоќеъ насињат дар достони 
мазкур василаи шахсиятсоз буда, омили асосии ташаккулву 
такомули шоњ ба шумор меравад. Тавассути насињат шоир аз 
Искандари таърихї, ки сарлашкари шуљоъ, вале ѓосибу таљавузкор 
буд, як шахсияти мухолифи он шоњи одилу хирадмандро  ба вуљуд 
овардааст. 

         Панду андарз дар адабиёти тољику форс 
дорои суннати хеле ѓанї ва ќадимї буда, ба хусус  дар 
давраи тоисломї ривољи зиёд доштааст Идома ва 
љамъбасти он суннатро дар «Шоњнома»-и Фирдавсї 
метавон мушоњида кард. Пандномаи Бузургмењр, ки 
Фирдавсї хеле батафсил овардааст, далели барљастаи 
он аст. Љомї низ  ин суннати бостонии фарњангиро  
идома дода  ба  њадди камол расондааст. Панду 
андарзњои  шоир хеле рангин буда, љанбањои 
гуногуни њаётро фаро мегиранд. Масалан, омўзиши 
њунарро тарѓиб намуда, онро аз зар авлотар медонад: 

Дар ҳунар кӯш, ки зар чизе нест, 

Ганҷи зар пеши ҳунар чизе нест. 

 
                         *** 
Қимати мард на аз симу зар аст, 
Қимати мард ба қадри ҳунар аст. 

 Ростиву росткориро Љомї из бењтарин рафтору амалњои 
инсон мешуморад ва њамеша онро талќин менамояд: 

 
 
Рост рав, рост, ки сарвар бошї, 
Дар ҳисоб аз ҳама бартар бошї! 

 
* * * 

Рост љў, рост нигар, рост гузин, 
Рост гў, рост шунав, рост нишин! 

 
Аз каљиву каљравї андеша кун, 
Ростии ростравон пеша кун! 
 

 Љомї низ некиву накўкориро аз хислатњои њамидаи инсонї 
медонад: 

  
Нек кун, то нек пеш ояд туро, 

Бад макун, то бад нафарсояд туро. 
 

Бў, ки аз чун ту накўкирдоре, 
Ба дили кас нарасад озоре. 
 

* * * 
Ба гетї мазан љуз ба некї нафас, 

Ки ин аст оини некону бас! 
 

 Ба ин тартиб панду андарзњои шоир тамоми пањлуњои 
асосии зиндагии инсонро дар бар мегиранд.  Риштае, ки он њамаи 
дурру марворидњои панду насињатии шоирро ба њам мепайвандад, 
њамон андешаву мароми башардўстї аст. Зеро шоир ба њар 
мавзўъе мурур  кунад,  инсон ва халќро дар мадди назар дорад. 
Наљибтирин вазифаи њар фардро ў дар хидмат ба халќ медонад: 

 
 

Эй ки пурсї, ки «беҳтарин кас кист?» 
Гўям аз қавли беҳтарин касон:            
   Беҳтарин кас касе бувад, ки зи халқ, 
Беш бошад ба халқ нафърасон!          

 
* * * 

 Љомї дар роњи хидмат ба халќ фидокориву љоннисориро 
талќин намудааст: 

Шамъ шав, шамъ, ки худро сўзї, 
То ба он базми касон афрўзї.       
 
  Чунин панду андарзњои  њакимонаи шоир на танњо 

арзиши волои умумибашарї доранд , балки ањамияти 
бузурги  љовидонї дошта, дар њамаи давру замонњо  ба 
дардњои маънавии инсоният шифо мебахшанд. 

 
                                                                             

Алишер  Навої ва «Шоњнома»-и  Абулќосими 
Фирдавсї 

 
Дар ташаккул ва рушди Алишер Навої њамчун адибу 

донишманд ва фарњехтаи замон наќши фарњанг ва ба хусус  
адабиёти форсизабон хеле бузург аст. Ў аз овони тифлї дар муњити 
фарњангии мардумони эронї парвариш ёфта, аз сарчашмаи ѓании 
ин адабиёт бањраи зиёд бардоштааст. Худи Навої борњо таъкид 
кардааст, ки аз осори Рўдакиву Фирдавсї, Саъдиву Њофиз, 
Унсуриву Саної, Анвариву Хоќонї ва адибони дигари форсизабон 
сабаќ гирифтааст. 

Яке аз сарчашмањои муњиме, ки ба Навої  ѓизои маънавї ва 
илњом бахшидааст, «Шоњнома»-и Фирдавсї мебошад. Рољеъ ба 
робитаи ин ду шоири бузург муњаќќиќон ишорањо кардаанд. Аз 
љумла дар осори донишмандони узбак В. Зоњидов, А. Њайитметов, 
Э. Шодиев дар ин бора иттилоот дода шудааст. Аз љумла академик 
Воњид Зоњидов ба суннатњои адабие, ки Алишер Навої аз онњо 
сабаќ гирифтааст, ишора намуда, ба осори шоирони тољику форс, 
ба хусус «Шоњнома»-и Фирдавсї рўй овардани ўро  таъкид 
мекунад: «Ин мероси бузург ва гаронбањои назм ба ташаккулу 
рушди истеъдоди  хоси шоирии Алишер Навої мусоидат намуд».1 
А.  Њайитметов таъкид менамояд, ки «Навої як умр  «Шоњнома»-
ро хондааст, омўхтааст, аз он асрори  мањоратро гирифтааст».2 Э. 
Шодиев ба ин масъала бештар маваќќуф намуда, сабаќњои  аз 
«Шоњнома»-и Фирдавсї бардоштаи Навоиро бо чанд далел бозгў 
намудааст.3 Бо ин њама мавзўъи мазкур њанўз ба таври амиќу 
њарљониба мавриди тањќиќ ќарор нагирифта аст ва ниёз ба 
баррасии бештару густурдатар  дорад. 

Дар воќеъ шиносоии Амир Алишер Навої  бо адабиёти  
форсу тољик аз овони тифлии ў шурўъ шудааст. Тавре ки  худи 
шоир дар поёни умр навиштааст, «аввалин шеъре, ки аз ёд 
кардааст», як байти шоири форсу тољик Мир Ќосими Анвор 
будааст.4 Ў таъкид мекунад, ки «дар он замон ман се ё чањорсола 

будам. Ваќте ки ашхоси муътабар  аз ман хоњиш мекарданд, ки  
онро бихонам, аксаран  аз ќироати ман тааљљуб мекарданд»5. 
Сипас Алишери наврас бо «Мантиќуттайр»-и шоири дигари 
тољику форс Фаридаддини Аттор ошно шуда, ба он чунон дил 
мебандад, ки гўшанишинї ихтиёр карда њамеша ба зикри абёти 
маснавї машѓул мешавад, ки ин њатто боиси нигаронии 
волидайнаш мегардад. Бад-ин минвол Алишер дар муњити адабиву 
фарњангии форсу тољик ба камол расида, тањсили мадрасаро дар 
Машњад шурўъ мекунад ва дар Самарќанд идома медињад. 

Алишер Навої борњо дар осори худ ба пайрави шоирони 
форсу тољик, ба хусус Абулќосими Фирдасї буданашро њатто дар 
осори туркиаш таъкид карда аз он илњом бардоштанашро таъйид 
намудааст.  А. Њайитметов пас аз тањќиќи «Хамса»-и Навої ба 
чунин натиља мерасад: «Ман, хусусан, достони «Садди 
Искандарї»-ро ба дараљаи маълум љавоб ба «Шоњнома»-и 
Фирдавсї медонам».6  

Навої борњо дар осори маъруфи  худ амсоли девонњои 
«Хазонулмаъонї», «Таърихи мулуки Аљам», «Маљолисуннафоис», 
«Муњокиматуллуѓатайн», «Мањбубалќулуб», достонњои «Хамса» 
ва  ѓайра ба «Шоњнома»-и Фирдавсї ишорањо намудааст, ки аз 
бархўрдориаш аз ин шоњасар гувоњї  медињад. Масалан, агар дар 
«Муњокиматуллуѓатайн» Фирдавсиро «устоди фанни  маснавї» 
номад, дар «Маљолисуннафоис»  вайро «маликулкалом» мехонад. 
Дар поёни «Хамса» -аш ў  дар радифи Саъдиву Саної, Хоќониву 
Анварї ва Унсурї  аз Фирдавсї низ сабаќ гирифтанашро таъйид 
намудаст. 

 Дар таълифи асари маъруфи худ «Таърихи мулуки Аљам низ 
Навої аз «Шоњнома»-и Фирдавсї хеле босамар истифода 
кардааст.Тавре ки Э.Шодиев њам дуруст таъкид кардааст,  дар 
асари мазкур Навої нисбат ба осори дигари таърихї  ба 
«Шоњнома» бештар  такя насуда, таърихи салтанати шоњони 
эрониро ба њамон тартибе, ки Фирдавсї зикр кардааст, баён 
намудааст.7  

Алишер Навої дар осори худ аз симоњои барљастае, ки 
Фирдавсї дар «Шоњнома» офаридааст ба таври фаровон истифода 
кардааст. Ин симоњо барои равшантару муассиртар  баён шудани 
матлаби шоир мусоидат кардаанд. Масалан, дар ќасидае шоир 
мамдуњаш шоњро зимни ситоиши караму саховат ба Љамшеду 
Фаридун монанд мекунад. Дар маснавии «Сабъаи сайёр» љињати  
таъкиди гузашти айём ва бебозгашт будани ваќт аз чењрањои 
асотириву таърихии «Шоњнома» ёд  мекунад: 

 
 Элгаким берди чарх уза авранг, 

 Не Каюмарс ќолди, не Њушанг. 
 Канї Тањмурасу канї Љамшед? 
 Бордилар барча жањондин навмед. 
 Канї Заххоку канї Афредун? 
 Ки борин ќилди сарнагун гардун ? 
 Канї аждарни улдурур Гуштасп ? 
 Канї ганж элга базл этар  Куршасп? 
 Канї Кайќубоду Канї Кайковус? 
 Канї Кайхусраву Тањамтану Тўс?... 
 
Ба ин минвол дар  маснавињои Навої аз Каюмарсу Њушанг, 

Искандар, Рустам, Сом, Яздигурд, Бањром, Хусрави Парвиз, 
Ширин, Шерўя, Фарњод ва асмоли онњо ёд мешавад. Вале 
таваљљўњи Навоиро беш аз њама симои Рустам љалб намудааст. 
Бесабаб нест, ки дар як ѓазали туркии ў се маротиба аз Рустам ёд 
шудааст. 

Навої на танњо  аз симоњои барљастаи «Шоњнома»-и 
Фирдавсї, балки аз андешањои баланди башардўстиву 
мењанпарастии ў низ бархўрдор гашта,  илњои гирифтааст. Дар 
«Таърихи мулуки Аљам»  дар бораи Бањром сухан ронда, 
Озарбойљону Гурљистон ва Дашти Ќипчоќу Хоразмро аз љабру 
зулм озод кардани ўро тасвир менамояд ва њокими замонаш 
Њусайн Бањодурхонро  ба ў монанд мекунад ва ўро чун  
«халоскунандаи  мардум аз  бадињо» ситоиш менамояд.  

Таъсири «Шоњноса»-и Фирдавсиро бар осори Навої дар 
забону тарзи баёни ў њам метавон мушоњида кард. Њатто дар 
ашъори туркии шоир  ифодаву тасвирњои фирдавсиёна ба назар 
мерасад: 

 
 Алар пешвоси Каюмарси род,  
 Ким ул  ќуйди  тахт узра ойини дод. 
 Яна бир жањонгир Њушанг эди, 
 Ки зебандаи  тожу авранг эди… 
  
Навої  на танњо аз иттилооту додањои таърихиву асотирї, 

асомии шоњону пањлавонон ва асноди дигари «Шоњнома»  
истифода кардааст, балки  њамчунин аз андешањои баланди 
башардўстиву ахлоќии ў бархўрдор шудааст. Навої низ мисли 
Фирдавсї аз њаводиси таърихиву асотирї сабаќ бардоштанро 
таъкид намуда, њокимони даврро  ба  сулњу осоиш ва накукориву 
инсондўстї даъват намудааст. 

Дар таълифи «Хамса»-и худ ба хусус маснавињои «Сабъаи 
сайёра», «Фарњод ва Ширин», «Садди Искандарї»  Навої дар 

радифи Низомиву Амир Хусрав ба Фирдавсї низ пайравї карда, аз 
«Шоњнома»-и ў илњом бардоштааст. 

Навої дар баъзе маворид  њатто дар ашъори туркии худ 
мисраъњои «Шоњнома»-ро  айнан бидуни тарљума овардааст, ки 
хеле љолиб буда, шањодат аз он медињад, ки ў бо нусхаи хеле 
ќадимаи  шоњасари Фирдавсї ошно будааст. Ў дар яке аз шеърњои 
худ мисраеро аз «Шоњнома» тазмин кардааст, ки  на танњо  аз 
эњтирому шинохти ин шоњасар гувоњї медињад, балки барои 
тасњењи матни «Шоњнома» ва њалли баъзе мушкилоти он  низ 
мадад мерасонад: 

 
 Бу майдонда Фирдавсий ул гурд эрур,  
 Ки гар келса Рустам, жавобни берур… 
 Деди уз тили бирла ул кони ганж, 
 «Ки сї сол бурдам ба «Шоњнома» ранљ». 
Мисраъи охири пораи фавќ тазмин аз байти машњури 

Фирдавсї аст, ки бозгўи ранљу зањматњои шоир  дар офаридани 
«Шоњнома» аст ва ба ин шакл маъруф аст: 

 
 Басе ранљ дбурдам дар ин сол сї, 
 Аљам зинда кардам бад-ин порсї. 
 
Дар мисраъи аввал ибораи «сол сї» хилофи ќоидаи 

иборасозии форсї буда, шакли дурусташ «сї сол» аст. Вале 
хонанда ва њатто муњаќќиќон чунин мепиндоштанд, ки шоир шояд 
барои вазну ќофия ин ибораро амдан дар шакли нодуруст 
истифода кардааст. Дар воќеъ Фирдавсї, ки дар баён устоди 
беназир буд, метавонист он ибораро ба тарзи дигар ва дуруст ба 
кор барад. Аз ин рў ба назари мо тарзи сабткардаи Навої, яъне «сї 
сол» дуруст буда, аз нусхањои ќадимии «Шоњнома», ки мавриди 
истифодаи шоир ќарор гирифтааст, маншаъ меёбад.  

  Ба ин тартиб истифода аз маводи «Шоњнома»-ро  дар кулли 
осори бадеиву илмиии туркиву форсии Навої метавон мушоњида 
кард. Ў њатто талоши Фирдавсиро дар пойдориву истиќлол пайдо 
кардани забони форсї мавриди ситоиш  ва пайравї ќарор додааст. 

Ин њама гувоњи он аст, ки Алишер Навої дар осори худ 
андешањои баланди ахлоќиву башардўстии Фирдавсї ва суннатњои 
волои «Шоњнома»-и ўро идома дода, дар рушди адабиёти Шарќ ба 
хусус адабиёти туркизабон сањми бузург гузоштааст. 

 
 

                             Пайнавишт 

Рисолаи судманде дар илми бадеъ 

Илми адабиётшиносии тољику форс, ки бо адабиёти оламшумули 
он зич алоќаманд аст, дорои таърихи басе бой ва бостонї буда, дар тўли 
зиёда аз дањ ќарн барои инкишофи он адабиёт хидмати шоиста ба љой 
овардааст. 

Пўшида нест, ки осори адибони классики тољику форс на танњо бо 
маънову мундариљаи баланду рангин, балки инчунин бо нафосату 
латофат, балоѓату малоњат, шевоию дилрабоияш шўњрат дорад. Аз ин рў 
дар асрњои миёна илми бадеъ, ки аз љузвњои таркибии адабиётшиносї ба 
њисоб рафта, воситањои гуногуни тасвири бадеї, тарзњои ороишу 
зиннати калом, роњњои зебову муассир ва барљаставу дилпазир ифода 
намудани мазмунро дар асар мавриди бањс ќарор медињад, дар ќатори 
илмњои дигари сегона – ќофия ва арўз хеле тавсиъа ва нумўъ ёфта буд. 

Аз љумлаи муњимтарин асарњои адабиётшиносї, ки пурра ва ё 
ќисман ба илми бадеъ бахшида шудаанд ва хушбахтона имрўз дар 

дастраси муњаќќиќонанд, метавон "Тарљумон-ул-балоѓат"-и Муњаммад 
бинни Умари Родуёнї (асри 11), "Њадоиќ-ус-сењр"-и Рашидиддини 
Ватвот (асри 12), "Ал-мўъљам фї маъойир-ил-ашъор-ил-Аљам"-и 
Шамсиддин Муњаммад бинни Ќайси Розї (асри 13), "Њаќоиќ-ул-њадоиќ"-
и Шарафиддин Њусейн бинни Муњаммад Ромии Табрезї (асри 14), 
"Даќоиќ-уш-шеър"-и Тољулњаловї" (асрњои 14-15), "Меъёри Љамолї ва 
мифтоњи Абўисњоќї"-и Шамсиддин Муњаммад бинни Фахрии Исфањонї 
(асрњои 14-15), "Бадоеъ-ул-афкор фї саноеъ –ул-ашъор"-и Њусейн Воизи 
Кошифї (асри 15), "Љамъи мухтасар"-и Вањиди Табрезї (асри 15), 
Бадоеъ-ус-саноеъ"-и Атоулло Мањмуди Њусайнї (асри 15), "Маљмаъ-ус-
саноеъ"-и Низомиддин Ањмад бинни Муњаммад Солењи Сиддиќї (асри 
17), "Дурраи Наљафї"-и Наљафќулихони Мирзо (асрњои 19-20) ва амсоли 
инњоро ном бурд. 

Бояд гуфт, ки аксари асарњои мазкур њанўз ба чоп нарасидаанд ва 
мавриди тањлилу тадќиќи хосаи адабиётшиносон ќарор нагирифтаанд. 

Њол он ки омўхтан ва дастраси умум гардондани чунин асарњо , 
њамон навъе, ки маълум аст, аз як тараф барои омўзиши афкори 
эстетикии халњќои тољику форс, аз тарафи дигар барои равшан намудани 
бисёр марњалањои таърихи адабиёт ва илми адабиётшиносї ва инчунин 
барои инкишофу такомули хусусиятњои ѓоявию бадеии адабиёти 
муосири тољику форс манфиатбахш мебошад. 

Яке аз он асарњои муњимме, ки то њол на танњо бо тасњењу таълиќа 
ба чоп нарасидааст, балки комилан тањлилу тадќиќ нашудааст, рисолаи 
"Маљмаъ-ус-саноеъ" мебошад, ки ба адабиётшиноси форсизабони асри 17 
Њиндустон Низомиддин Ањмад бинни Муњамад Солењ Њусайнии 
Сиддиќї тааллуќ дорад. 

Доир ба рисолаи мазкур дар баъзе асарњои адабиётшиносони тољик 
ва Эрон танњо ишорањои људогонаро пайдо кардан мумкин аст. 

Дар адабиётшиносии шўравии тољик ном ва рисолаи муаллиф 
нахустин бор дар маќолаи Р. Њодизода "Дар бораи санъати назми 
Рўдакї"31, ки дар он зимнан мисолњои аз ашъори Рўдакї овардаи 
Низомиддин Ањмад низ мавриди баррасї ќарор гирифтааст, гўшзад 
мешавад. Дар маќолаи мазкур инчунин оид ба бартарияти он рисола аз 
лињози таќсимоти санъатњои бадеї ба ду гурўњ ва ѓалатњои зиёди котиб 
дар як нусхаи рисола ишорањои муфид ба назар мерасад. 

Муаллифи "Санъати сухан" Т. Зењнї, ки дар тартибу танзими 
асараш дар ќатори асарњои дигар рисолаи "Маљмаъ-ус-саноеъ"-ро њам 
истифода кардааст, дар дебочаи китоб ба соли таълифи рисола, миќдори 
санъатњои бадеии дар он зикршуда ва ањамияти он ишора намуда, аз 
љумла менависад: "Дар аксарияти мавридњо муаллиф (Низомиддин 
Ањмад – М.М.) аз "Њадоиќ-ус-сењр" ва "Ал мўъљам" нусхабардорї 
кардааст"32. 

                                                           
31 Р. Њодизода. Дар бораи санъати назми Рўдакї. Дар маљмўаи: "Рўдакї ва 
замони ў", Сталинобод, 1958, сањ. 116-118. 
32 Т. Зењнї. Санъати сухан, Душанбе, "Ирфон", 1967, сањ. 21. 

Дуруст аст, ки Низомиддин Ањмад дар таълифи рисолааш асосан ба 
"Њадоиќ-ус-сењр"-и Рашиди Ватвот ва дар баъзе мавридњо ба "Эъљози 
хусравї"-и Амир Хусрави Дењлавї, ки аз маъруфтарин асарњои илми 
бадеъ буданд, истинод ва пайравї намудааст. Инро ишорањои зиёди худи 
муаллиф ба Рашиди Ватвот ва рисолаи ў, муќоисаи тарзи шарњу тавзењи 
санъатњои бадеї дар ду рисола, ки сонитар дар ин хусус батафсил 
таваќќуф хоњем кард, тасдиќ менамоянд. 

Вале ба аќидаи болоии Т. Зењнї дар бобати аз асарњои Рашиди 
Ватвот ва Шамс Ќайси Розї "нусхабардорї кардани" Низомиддин Ањмад 
розї шудан мумкин нест. Зеро аввалан, Низомиддин Ањмад дар шарњи 
санъатњои бадеї ва зикри мисолњо мустаќилона амал карда, гуфтањо ва 
мисолњои аз дигарон гирифтаашро гўшрас намудааст. Миќдори чунин 
ишорањои муаллиф зиёд аст, ки њоло бо овардани ин ду мисол иктифо 
менамоем: 

"Ва Рашиди Ватвот љињати мисоли абдоъ ин ду байти Унсурї 
навишта..." 

"Ва Рашиди Ватвот гуфта, ки ман њељ шеъре надидам, ки он њар се 
њолро (љамъу тафриќу таќсим-М.М.) љомеъ бувад..."33 

Њатто дар баъзе мавридњо ў аќидаи Рашиди Ватвотро оид ба 
санъатњои људогона (монанди луѓз) рад менамояд. 

Сониян Низомиддин Ањмад дар ягон љои рисолааш ба Шамс Ќайси 
Розї ва асари ў ишорае накардааст. Умумияте, ки "Ал-мўъљам" ва 
"Маљмаъ-ус-саноеъ" доранд, танњо иборат аз он аст, ки дар њар ду рисола 
ќисмати сирќоти шеърї вуљуд дорад. Вале миёни рисолањои мазкур дар 
њайси таќсимот ва шарњи сирќоти шеърї тафовути калоне мушоњида 
мешавад. 

Ба назари мо Низомиддин Ањмад, ки дар сарзамини Њиндустон 
зистааст, аз "Ал-мўъљам"-и Шамс Ќайси Розї хабар надоштааст, ё воќиф 
бошад њам онро истифода набурдааст. 

Инчунин набояд фаромўш кард, ки дар гузашта таърифи санъатњои 
бадеї низ монанди масоили мухталифи арўзу ќофия ва дигар илмњо то 
андозае ќолаби муайян ва ќатъиро (чавкоти муайян) касб карда буд, ки 
ин бешубња боиси як дараља њамрангу якнавохт шудани таърифу 
нишондодњои рисолањои гуногуни оид ба ин ё он илм мегардид. Чунин 
њолатро њатто дар адабиёти бадеї метавон возењан мушоњида кард. 
Масалан ба хотир овардани њамрангии сюжет ва образњо дар достонњои 
лирикї ва эпикї монанди  "Лайлї ва Маљнун"-њо, "Фарњод ва Ширин"-
њо, "Зафарнома"-њо кифоя аст. 

Њамин тавр ба назари мо Низомиддин Ањмад чи дар шарњу тавзењи 
санъатњои бадеї ва чи дар тавсифи навъњои шеър ва сирќоти шеърї на 
ин ки аз асарњои Рашиди Ватвот ва дигарон "нусхабардорї кардааст", 
балки ба он асарњо эљодкорона муносибат карда, дар баъзе мавридњо 
таърифу нишондодњои онњоро вобаста ба ба замони худ такмилу тавсеъа 

                                                           
33 Низомиддин Ањмади Сиддиќї. Маљмаъ-ус-саноеъ, нусхаи хаттии захираи 
дастхатњои Шарќии АФ Тољикистон, раќами 358, вараќњои 102б, 108а. 

додааст, ки онњоро дар сањифањои баъдина муфассалтар аз назар хоњем 
гузаронд. 

Доир ба њаёт ва фаъолияти Низомиддин Ањмади Сиддиќї, 
мутаассифона, аз сарчашмањои адабї ва таърихї маълумоте ба назар 
намерасад. Дар ин бобат танњо дар иловае ба "Каромот-ул-авлиё" ном 
асари муаллиф баъзе ишоратњоро пайдо кардан мумкин аст. 

Чунон ки Низомиддин Ањмад ќайд мекунад, нисбати ў аз љониби 
модараш ба содоти Њусайнї мепайвастааст. Бобои модарии ў Мир 
Абдулќосимхони Тамкини Њусайнї ном дошта, дар замони салтанати 
Љалолиддини Муњаммад Акбар (1556-1605) аз шањри Њирот ба 
Њиндустон омадааст ва ба хизмати дарбори подшоњи мазкур дохил 
шудааст. 

Аз љониби падар насаби Низомиддин Ањмад ба ќабилаи Сиддиќиён 
мерасад. Ин ќабила аслан аз Санъони Араб буда, замоне бо Шибурѓон 
омадааст ва он љо сокин гаштааст. Гурўње аз ин ќабила ба зиёрати Макка 
меравад, ки фарљадди (бобокалони) Низомиддин Ањмад – Шайх 
Низомиддин низ њамроњи онњо буд. Пас аз зиёрат онњо ба сўи Њиндустон 
роњ мегиранд ва дар ќасабаи Бањлури тобеи Лакњнав сокин мегарданд. 
Шайх Низомиддин дар андак муддат ба дарбори Љалолиддин Муњаммад 
Акбар роњ ёфта, соњиби давлату љоњ мешавад. Вале писари Шайх 
Низомиддин бо роњи падар нарафта, навкариро тарк мекунад ва умри 
худро ба омўхтани илмњои динї сарф менамояд. Пас аз вафоти ў 
писараш Шайх Муњаммад Солењ (падари Низомиддин Ањмад) аз нав ба 
хидмати дарбор даромада, мулозамати Шоњиљањонро ба ўњда мегирад ва 
дар дарбори ў ба мансаби олие сарфароз мешавад. Аз рўи нишондоди 
Низомиддин Ањмад падари ў зиёда аз 30 сол хидмати дарборро кардааст. 
Ў дар дарбор вазифањои гуногунеро аз ќабили сардории ин ё он мулк, 
бахшигарї, воќеанависї, фављдорї иљро мекардааст. Чанд муддат дар 
Шибурѓон, Форёб, Сари Пул, Маймана ва навоњии атрофи онњо аминї 
карда, се сол дар Лакњнав низ мансабдори калоне будааст. 

Њамон навъе ки Низомиддин Ањмад ќайд мекунад, падараш 
Муњаммад Солењ илова ба омўхтани илмњои динї ба шоирї низ шуѓл 
варзидааст. Ба ин аз як тараф намунањои зиёде, ки аз ашъори ў барои 
санъатњои бадеї дар "Маљмаъ-ус-саноеъ" оварда шудааст ва аз тарафи 
дигар ишораи зерини Низомиддин Ањмад дар "Каромот-ул-авлиё" 
шањодат медињад: "Он њазратро (Муњамад Солењ – М.М.) ашъори 
писандида ба забони њол бисёр аст. Аз он љумла маснавии "Ороми љон", 
ки зиёда бар ду њазору понсад байт аст"34. 

Вале аз эљодњои ў њоло ба мо танњо абёти пароканда ва порчањо аз 
маснавии "Ороми љон" боќї монда, шеърњои мукаммал дастрас нестанд. 

Дар бобати соли таваллуд, љараёни зиндагї ва ањволи Низомиддин 
Ањмад маълумоте аз сарчашмањо ба назар намерасад. Муаллифони 
фењристњо низ дар ин хусус хомўш мондаанд. Танњо дар фењристњои Рё 
(љ. 3) ва Муќтадир (љ. 9) дар ањди Шоњиљањон зиндагї ва эљод намудани ў 
зикр ёфтааст. Зодгоњи ў дењаи Бањлури тобеи Лакњнави Њиндустон 

                                                           
34 Низомиддин Ањмад, Каромот-ул-авлиё, вар. 472б. 

будааст. Аввалан инро ишораи худи Низомиддин Ањмад, ки бобоёнаш ба 
ин дења кўчида омадаанд, тасдиќ мекунад. Сониян чї навъе ки дар 
фењристи Муќтадир зикр гаштааст, дар яке аз нусхањои хаттии "Маљмаъ-
ус-саноеъ", ки дар китобхонаи Банкипур мањфуз аст, ному нисбаи 
муаллиф Низомиддин Ањмад бинни Муњаммад Солењ Бањлурии 
Сиддиќии Њасанї сабт ёфтааст. 

Санаи таваллуди Низомиддин Ањмадро миёни солњои 1020-1030њ. 
тахмин кардан мумкин аст. Зеро соли 1068 њангоми фавти падараш ў 
бояд шахси баркамоле бошад, ки ба ўњдааш иљрои чанд вазифаи 
масъулиятдорро гузоштаанд. Илова бар ин ў мањз дар њамин давра (то 
соли 1068) ду асари маъруфашро эљод намудааст. Далели зайл низ дар 
њамон солњо ба дунё омадани ўро таќвият медињад. Дар оѓози рисолаи 
"Маљмаъ-ус-саноеъ", ки соли таълифаш 1060 аст, муаллиф овони 
љавониашро ёдовар шуда, "дар љавонї ва оѓози шубоб раѓбате дар 
шеърхонї" доштанашро ќайд месозад. 

Низомиддин Ањмад низ тарбия ва таълими падарашро гирифта бо 
роњи ў рафтааст. Аз як тараф ба корњои идорї шуѓл варзида бошад, аз 
тарафи дигар мисли падараш илмњои диниро хуб аз худ намудааст, ки 
таълифи "Каромот-ул-авлиё" барин асари бузург гувоњи он шуда 
метавонад. 

Аз таълифоти Низомиддин Ањмад танњо ду асар ("Маљмаъ-ус-
саноеъ" ва "Каромот-ул-авлиё") маълум ва дар дастраси мост. Доир ба 
вуљуд доштан ё надоштани асарњои дигари ў дар ягон љой ишорае ба 
назар намерасад. Вале аз чанд порчаи шеър, ки дар "Маљмаъ-ус-саноеъ" 
зикр ёфтааст, пай бурдан душвор нест, ки ў ќобилияти шоирї њам дошта, 
шояд ба миќдори муайян шеърњо низ суруда бошад. Эњтимоли ќавї 
меравад, ки иддае порчањои шеърии дар "Маљмаъ-ус-саноеъ" бидуни 
муаллиф сабт ёфта, ба ќалами Низомиддин Ањмад тааллуќ доранд. 

Асаре, ки ба туфайли он номи Низомиддин Ањмади Сиддиќї дар 
илми адабиётшиносии форсизабонон маъруф гаштааст, "Маљмаъ-ус-
саноеъ" мебошад. Рисолаи мазкур аз љумлаи асарњои пурбањоест, ки доир 
ба илми бадеъ таълиф ёфта, дар замони муаллифи он ва минбаъд њамчун 
дастури муњимме дар лињози истеъмоли саноеи бадеї хидмати шоистае 
ба љой овардааст. 

Нусхањои зиёди ин асар, ки дар китобхонањои љањон нигоњ дошта 
мешавад, аз васеъ интишор ёфтани он гувоњї медињанд. 

"Маљмаъ-ус-саноеъ" аз муќаддимаи мухтасар, чањор фасл, хотима 
таркиб ёфта, шарњу тавзењи 73 санъати бадеї ва 10 навъи шеърро дар бар 
мегирад. 

Аз фасли аввали рисола, ки "Дар таќсими калом" ном дорад, 
Низомиддин Ањмад пеш аз њама каломро ба ду ќисм (каломи манзум ва 
каломи мансур) људо мекунад. Каломи мансур ё худ насрро муаллиф 
иборат аз се ќисм медонад: 

1. Мураљљаз –насре, ки вазни шеър дорад, аммо ќофия 
надорад. 

2. Мусаљљаъ – насре, ки ќофия дорад, вале вазн надорад. 

3. Орї – каломи мансуре, ки на ќофия дораду на вазн. 

Муаллиф доир ба навъњои каломи мансур бо овардани таърифи 
мухтасари онњо ќаноат намуда, дар бобати каломи манзум ва аќсоми он 
ба таври муфассал таваќќуф менамояд. 

Каломи манзум дар асар ба 10 навъи зайл таќсим карда шудааст: 
ѓазал, ќасида, ташбиб, ќитъа, рубої, фард, маснавї, тарљеъ, мусаммат, 
мустазод. Доир ба њар як навъи шеър ба таври алоњида таваќќуф намуда, 
муаллиф барои онњо мисол ва намунањо меорад. Аз чї сабаб бошад, ки ў 
шарњи тарљењ, мусаммат ва мустазодро на дар фасли аввал, балки дар 
фасли дуввуми асар, ки оид ба санъатњои лафзист, меорад. Њарчанд ба ин 
худи муаллиф ишора менамояд, вале сабаб ва маќсади ў маълум 
намегардад. Њаминро низ бояд хотирнишон сохт, ки ташбиб яке аз 
љузъњои таркибии ќасида аст ва ба тарзи алоњида суруда намешавад, вале 
Низомиддин Ањмад ташбибро дар баробари ќасидаву ѓазал ва њоказо ба 
силки навъњои мустаќили шеър дохил мекунад. 

Азбаски навъњо ва жанрњои шеърии адабиёти тоинќилобии тољик 
њанўз ба таври амиќ ва њамаљињата мавриди тањлилу тадќиќи хосае ќарор 
нагирифтааст, ин љо аз назар гузаронидани мулоњизањои Низомиддин 
Ањмад доир ба баъзе навъњои шеър аз ањамият холї нахоњад буд. 

Низомиддин Ањмад зикри аќсоми шеърро аз ѓазал оѓоз мекунад, ки 
бесабаб нест. Ба назари мо яке аз сабабњои ба ѓазал бештар таваљўњ 
зоњир намудан ва онро пеш аз њама шарњ додани муаллиф ба маќоми 
дараљаи аввал доштани ѓазал дар давраи муаллиф вобаста аст. 

Муаллиф ба таври мўљаз дар бобати маънои луѓавї ва истилоњии 
ѓазал, адади абёт ва баъзе љињатњои мундариљавии он маълумот медињад: 
"Ѓазал дар луѓат дўст доштан аст њадис ба занон ва дар истилоњ абёти 
чандест муттањид дар вазн ва ќофия, ки байти аввали он абёт мусарраъ 
аст ва мусарраъ байтеро гўянд, ки њар ду мисраъи ў ќофиядор бошад ва 
алон инро матлаъ номанд ва машрут он аст, ки мутаљовуз аз дувоздањ 
байт набошад. Агарчи баъзе аз шуарои салаф зиёда аз дувоздањ байт њам 
гуфтаанд. Аммо алњол он тариќ ѓайримаслук аст ва аксар абёти ѓазалро 
ёздањ байт муќаррар кардаанд ва њар шеъре, ки зиёда бар он бошад, онро 
ќасида мегўянд. Дар ѓазал ѓолибан зикри љамоли мањбуб ва сифати њоли 
муњиб ва васфи ањволи ишќу муњаббат аст". 

Барои мисоли ѓазалњои ишќї Низомиддин Ањмад се ѓазали пурраи 
Амир Хусрави Дењлавиро ва 1 ѓазали Њофизи Шерозиро оварда, сипас 
дар хусуси мавзўъњои дигарро низ аз ќабили мавзўъњои ирфонї, хамрї 
дар бар гирифтани ѓазал изњори аќида мекунад ва боз як ѓазали Амир 
Хусрави Дењлавиро мисол меорад. 

Дар охири маълумоти худ муаллиф дар хусуси овардани тахаллус 
дар маќтаъи ѓазал сухан ронда, инро љињати хуби он медонад: 
"Мустањсан он аст, ки исми шоир дар маќтаи ѓазал биёяд, агарчи 
муќаддимин инро кам риоят намудаанд. Аммо баъд аз Муслињиддин 
Шайх Саъдии Шерозї рањматуллоњи илайња маъруфи дигар аст". 

Аз иќтибосњои боло пай бурдан душвор нест, ки Низомиддин 
Ањмад танњо бо такрори таърифи нисбат ба ѓазал додаи донишмандони 

пешина ќаноат накарда, ба вазъи ѓазал ва ѓазалсароии замонаш низ 
диќќат додааст ва баъзе хусусиятњои онро баён намудааст. Аз љумла 
ишорањои муаллиф доир ба миќдори абёти ѓазали он давра ва зикри 
тахаллуси шоир дар маќтаъи он њарчанд љузъианд, вале барои санљидани 
тањаввулу такомули навъи ѓазал дар даврањои мухталифи адабиёти 
тољику форс дорои манфиате мебошанд. Дар њаќиќат тахаллуси шоирон 
дар маќтаи ѓазал то давраи Саъдии Шерозї хеле кам оварда мешуд ва 
дар асрњои минбаъда бошад, ин ба њукми одат ва анъана медарояд. 

Аз рўи таќсимоти Низомиддин Ањмад ќасида навъи дуюми шеър 
буда, "дар истилоњ монанди ѓазал аст. Магар он ки дар ин шарт он аст, 
ки зиёда бар дувоздањ байт бошад ва ин гоњ дар мадњ ва зам мебошад ва 
гоњ дар насоењ ва умури дигар". 

Муаллиф бо овардани њамин таърифи хеле мухтасар ва 
номукаммал ќонеъ шуда, унсурњои дигари ќасидаро зикр менамояд. Ў 
доир ба истифодаи матлаъ дар ќасида сухан ронда, аќидаи онњоеро, ки 
овардани танњо як матлаъро зарур медонанд, рад мекунад ва дар ќасида 
роиљ будани чанд матлаъро таъкид намуда, барои таќвияти фикр аз 
ќасидаи Котибї мисол меорад: "Раво бувад, ки дар ќасида ду байт ё се 
байт мусарраъ биёяд, ки мурод аз матлаъ аст ва баъзе бар онанд, ки 
матлаъ њамин байти аввал асту бас. Аммо мустањсан он аст, ки чун шоир 
хоњад, ки дар ќасида матлаъи дигар андозад, ишорате бад-он намояд". 

Муаллиф ба љињатњои фарќкунандаи ќасидањои шоирони Аљам ва 
Араб ишора намуда, тафовути асосиро танњо дар миќдори абёти онњо 
медонад: "Назди Араб ќасида њадди муайян надорад, чунончи ки аз 
понсад байт зиёда мегўянд ва фусањои Аљам нињояти мустањсани 
ќасидаро саду бист байт муќаррар намудаанд. 

Њамон навъе ки дар боло ќайд шуд, Низомиддин Ањмад ташбибро 
як навъи мустаќили шеър мењисобад. Вале аз мулоњизањои доир ба 
ташбиб ва хусусиятњои он баёнкардаи ў бар хилофи аќидаи аввалаш 
равшан мегардад, ки ташбиб на ин ки навъи људогонаи шеър, балки як 
ќисми таркибии ќасида будааст: "Ат-ташбиб дар луѓат зикри айёми 
шубоб ва сифати маъшуќ  ва шарњи њоли хеш аст дар ишќ. Ва дар 
истеъмол он аст, ки шарњ дињанд: хоњ аќвол ва авсофи ишќ, хоњ чизи 
дигар монанди лайлу нањор ва гулу гулзор ва мунозироте, ки шуаро 
миёни гулу мул ва шабу рўз ва амсоли он банданд то мадњи мамдўњ онро 
ташбиб хонанд. Билљумла абёте, ки авоили ќасида бошад то мадњ 
муштамил бар он чи хотири шоир хоњад, онро ташбиб номанд. Ва ин аз 
ќисми ѓазал аст ва њар ќасида, ки муштамил бошад бар абёти ташбиб, 
лозим аст, ки онро тахаллус биёранд, яъне гурез ва он интиќол аст аз 
услуби ташбиб ба мадњи мамдўњ ба ваљње муносиб, чунончи дар тамсил 
маълум шавад ва њар ќасида, ки дар ў тахаллус набувад, онро муќтазаб 
гўянд ва њар ќасида, ки аз ташбиб орї бошад,  чунончи аз ибтидо ба мадњ 
шурўъ кунанд, онро муљаддад номанд".35 

Ногуфта намонад, ки Низомиддин Ањмад низ монанди дигар 
донишмандон ва адабиётшиносони пешина барои муайян кардани 

                                                           
35 Њамон љо, вар. 8б-9а. 

навъњои шеър ва нишон додани тафовутњои миёни онњо љињатњои шаклї 
ё худ ќолаби зоњирии ононро меъёри асосї ва мањаки санљиш ќарор 
додааст. Барои мисол дар намунањои наќлшуда ў тафовути ќасидаро аз 
ѓазал асосан дар зиёд будани миќдори абёти он донистааст. Њол он ки аз 
муќоисаи умумии намунањои ин ду навъи шеър фарќиятњои зиёдеро аз 
ќабили таркиби алфоз, мавзўот, системаи образњо, усули нигориш ва 
њоказо миёни онњо мушоњида кардан мумкин аст. 

Ба љињатњои шаклї бештар таваљљўњ зоњир намудани муаллифони 
асарњои адабиётшиносии гузашта махсусан дар таърифи ќитъа 
баралоина њувайдост. "Ал-ќитъа, -менависад ў,- дар лафз пораест аз 
чизе... ва дар истилоњ абёти чандест, ки муттањиданд дар ќофия ва вазн 
ва матлаъ надорад. Зеро ин агар матлаъ бошад, холї аз ду њол нест: Агар 
мутаљовуз аст аз дувоздањ байт ќасида аст ва агар кам аз он аст, ѓазал 
аст".36 

Њамаи гуфтањои боло далели онанд, ки аксари донишмандони 
пешинаи назарияи адабиёт ва аз он љумла Низомиддин Ањмади Сиддиќї 
низ њангоми муайян кардани навъњои шеър то андозае яктарафа 
муносибат намудаанд, ки дар баъзе њолатњо њатто гуфтањои онњо ба 
амалияаш созгор намеояд. 

Њол он ки таърифи пурра ва комилан дурусти навъњои шеърро 
танњо дар сурати ба эътибор гирифтани хусусиятњои лафзиву маънавї ва 
ошкор намудани моњияту вазифаи онњо муайян кардан имконпазир 
хоњад буд. 

Низомиддин Ањмад дар фасли аввал инчунин рољеъ ба дигар 
навъњои шеър амсоли рубої, фард ва маснавї маълумот медињад. Ў доир 
ба рубої сухан ронда, дорои вазни махсус будани ин навъи шеърро ќайд 
мекунад. 

"Ар-рубої иборат аз ду байтест, ки (муттафиќ) дар вазн ва ќофия ва 
вазни махсус ба вазни "ло њавла вало ќуввата ило биллоњ" бошад ва 
мисраи саввуми ўро ќофия шарт нест ва инро... дубайтї ва чањормисраъї 
низ номанд. Рубої: 

 
Дї зулфи абирбези анбарсоят 
Аз тарфи баногўши сумансимоят. 
Афтода ба пои ту ба зорї мегуфт: 
Сар то поям фидои сар то поят. 
 
Фард аз љумлаи навъњои шеъриест, ки асоси фолклорї доранд ва ба 

адабиёти хаттї аз эљодиёти лафзии халќ гузаштаанд. Оид ба ин навъи 
шеър, ки дар адабиёти классикии тољику форс ба нудрат дучор меояд, 
дар сарчашмањои адабї ва асарњои адабиётшиносї маълумот хеле кам ба 
назар мерасад. Њарчанд Низомиддин Ањмад зикри фардро дар асараш 
меорад, вале мутаассифона, маълумоти ў низ хеле мухтасар буда, 
намунањои наќлкардааш њам зиёд нест. Ў фард гуфта яккабайтеро 
меномад, ки њар ду мисраъ ва ё як мисраи он дорои ќофия бошад. Чанд 

                                                           
36 Њамон љо, вар. 10б. 

мисоли овардааш низ ба гуфтањои ў мувофиќ меоянд. Фарде, ки њар ду 
мисрааш ќофиядор аст: 

 
Ба парирўе агар њамхона бошад касе, 
Майли берун ар кунад девона бошад касе. 
 
Фарде, ки танњо мисраи охир ќофия дорад: 
 
Гар бад-ин шаклу шамоил сўи мањшар бигзарї, 
Ќозии њашр ба таъзими ту аз љо хезад. 
 
Маълумоти доир ба маснавї додаи Низомиддин Ањмад низ ќобили 

таваљљўњ аст. Ў пеш аз њама таърифи ин навъи шеърро дода, номи дигари 
онро, ки муздаваљ аст, зикр мекунад ва сипас доир ба њафт бањри 
маъмули маснавї аз достонњои маъруф тањти унвони "њикоят" мисолњо 
меорад. Дар ин бобат худи муаллиф чунин менависад: "Ал-маснавї 
абётест муттафиќ дар вазн, ки (њар) яке аз он ду ќофия дорад ва њар байте 
(ро) ќофияи хоси алоњидае аст ва инро муздаваљ низ номанд". 

Низомиддин Ањмад таърифи мусамматро зикр намуда аз чї сабаб 
бошад, ки онро ба силки санъатњо дохил мекунад: "Ал-мусаммат. Тасмит 
дар луѓат марворид дар ришта кашидан аст ва дар саноеъ чунон аст, ки 
шоир мисрае чанд гўяд, ки мутаффиќ бошад дар вазн ва ќофия ва дар 
охири мисраи охир, ки мутаффиќ аст дар вазну ќофияи аслї биёрад, ки 
бинои шеър бар он аст". 

Аз рўи гуфтаи муаллиф адади мисраъи бандњои мусаммат аз 4 то 10 
мебошад, ки дар асоси он мусаммат ба 7 ќисм људо карда мешавад: 
"Аќалли мисраъи мусаммат чањор аст ва аксараш дањ. Бар ин таќдир 
њафт ќисм мешавад: мураббаъ, мухаммас, мусаддас, мусаббаъ, мусамман, 
мутассаъ, муъашшар". 

Сипас доир ба њар як навъи мусаммат аз ашъори Њофизи Шерозї, 
Њоља Имод, Анварї, Манучењрї, Љавњарии Заргар намунањо дарљ 
мегардад. 

Пас аз мусаммат дар рисола шарњи мустазод зикр ёфтааст. 
Низомиддин Ањмад бар хилофи мусаммат мустазодро навъе аз каломи 
манзум медонад ва таърифи онро баён мекунад. 

Охирин навъи шеъре, ки Низомиддин Ањмад доир ба он маълумот 
додааст, тарљеъ мебошад. Ва ў бо истилоњи тарљеъ мафњумњои 
тарљеъбанд ва таркиббандро дар назар доштааст. 

Фаслњои дуввум ва сеюми рисола, ки аз ќисматњои асосии асар ба 
шумор мераванд, ба тафсиру ташрењи санъатњои бадеї бахшида 
шудаанд. Пеш аз њама бояд ќайд кард, ки Низомиддин Ањмад тамоми 
санъатњои бадеиро ба ду гурўњи асосї – санъатњои лафзї ва маънавї 
таќсим намуда, ба њар гурўњ боби алоњидаеро махсус мегардонад. 

Сониян санъатњои бадеиро ба эътибори љои истеъмолашон ба 
санъатњои бадеии хоси назм, наср ва муштарак људо кардан мумкин аст. 
Њарчанд Низомиддин Ањмад чунин таќсимотро таъйид накардааст, вале 
ишорањои ў дар ин бобат љолиби диќќат аст. Муаллиф дар таърифи 

санъатњое, ки ба назм хосанд, калимаи "шоир", дар таърифи санъатњои 
муштарак калимаю иборањои "мутакаллим", "шоир ё муншї"-ро зикр 
менамояд. 

Азбакси ба таври алоњида дида баромадани санъати бадеии дар 
рисола зикршуда ва муќоисаи аќидањои Низомиддин Ањмад бо 
андешањои муаллифони асарњои дигари илми бадеъ кори басо 
доманадорест, мо ин љо танњо чанде санъатњои бадеии "Маљмаъ-ус-
саноеъ"-ро дар муќоиса бо рисолаи "Њадоиќ-ус-сењр", ки муаллиф асосан 
ба он такя намудааст, аз назар гузаронида, дар охир хусусиятњои умдаи 
асарро иљмолан зикр менамоем. 

Дар фасли дуввуми рисола Низомиддин Ањмад доир ба 36 санъати 
бадеии лафзї маълумот дода, дар оѓози он ќайд мекунад, ки миќдори 
санъатњои бадеї хеле зиёд аст ва дар рисола ќисмате аз он "санъатњои 
мўътабар ва мўътамад" оварда мешавад. 

Аввалин санъате, ки дар ин фасл зикр мегардад, тарсеъ мебошад. 
Муаллиф сабаби бо ин санъат оѓоз кардани фаслро дар хубу шоиста 
омадани он санъат дар матлаъи шеър нишон медињад. 

Низомиддин Ањмад њангоми зикри санъати тарсеъ аввал маънои 
луѓавии онро шарњ дода, сипас таърифашро меорад ва мисолњо наќл 
менамояд. Дар таърифи тарсеъ муаллиф ба хусусияти асосии ин санъат, 
ки њамоњанг омадани калимањои муќобили якдигар ќароргирифтаи байт 
аст, ишора намуда менависад: "Ат-тарсеъ. Посрї(аш)- нишондоди 
љавоњир аст дар чизе ва дар истилоњи булаѓо иборат аз он аст, ки муншї 
ё шоир бахшњои суханро хона-хона намояд ва дар баробари њар калима 
калимае биёрад, ки мутасовиюлвазн ва мувофиќулќавофї бошад". 

Таърифи мазкур ба таърифи доир ба тарсеъ додаи Рашиди Ватвот 
аз љињати маънї монанд бошад њам, вале аз лињози таркибу иборат 
тафовут дорад. Ин тафовут махсусан дар овардани мисолњо равшантар 
мушоњида мешавад. Низомиддин Ањмад як мисол аз "Ќуръон" ва як 
намуна аз абёти худи Рашиди Ватвотро бо ишораи махсус зикр мекунад, 
ки дар "Њадоиќ-ус-сењр" мављуданд. Намунањои дигар, ки аз ашъори 
Абдулвосеъи Љабалї, Салмони Соваљї мебошанд, дар асари Рашиди 
Ватвот ба назар намерасанд. 

Фарќи асосї дар овардани мисолњо миёни ин рисолањо иборат аз 
он аст, ки Рашиди Ватвот абёти арабиро хеле зиёд меорад, Низомиддин 
Ањмад бошад бо зикри як ё ду мисоли арабї, ки бештар аз "Ќуръон" аст, 
ќаноат мекунад. Масалан, агар дар "Њадоиќ-ус-сењр" барои тарсеъ 7 
мисоли арабї иќтибос шуда бошад, Низомиддин Ањмад њамагї 2 мисоли 
арабиро зикр мекунад. Ќобили таваљљўњ аст, ки ў дар охири маълумоташ 
дар ашъори Абулфараљи Ќазвинї хеле серистеъмол будани ин санъатро 
ќайд менамояд, ки дар "Њадоиќ-ус-сењр" чунин ишора дида намешавад. 

Яке аз санъатњои лафзие, ки дар ороиши сухан маќоми шоистае 
дорад, таљнис мебошад. 

Низомиддин Ањмад доир ба таљнис њам бо њамон тартиби дар 
шарњи тарсеъ пешгирифта сухан ронда, онро ба 7 ќисм људо мекунад. 

"Таљнис, - мегўяд ў,- дар луѓат монанд будан аст ва дар истилоњ он 
аст, ки дабир ё шоир ду лафз ё зиёда аз як љинс наздики якдигар биёрад, 

ки дар гуфтан ва ё навиштан монанди њам бошанд ва дар маънї 
мухталиф ва ин њафт ќисм аст: таљниси том, таљниси ноќис, таљниси зоид, 
таљниси мураккаб, таљниси мукаррар, таљниси мутарраф, таљниси хат". 

Бояд гуфт, ки таърифи ба таљнис додаи Низомиддин Ањмад назар 
ба таърифи Рашиди Ватвот пурратар буда, илова бар ин дар "Маљмаъ-ус-
саноеъ" маънои луѓавии таљнис  ва дигар санъатњо шарњ дода мешаванд. 
Вале дар бобати ба навъњо таќсим кардани санъати таљнис ва унвони 
онњо њар ду муаллиф њамфикранд. 

Рашиди Ватвот менависад: "Ин санъат (таљнисот – М.М.) чунон 
бошад, ки калимоте бошад монанди якдигар ба гуфтан ё набиштан дар 
наср ё дар назм ва ин њафт ќисм аст: таљниси том, таљниси ноќис, таљниси 
шойид, таљниси мураккаб, таљниси мукаррар, таљниси мутарраф, таљниси 
хат".37 

Аз муќоясаи шарњи навъњои таљнис дар ду асар бармеояд, ки 
Низомиддин Ањмад дар ин бобат мустаќилона амал кардааст. Њарчанд 
таърифи он навъњо ба њам монандї доранд, вале мисолњо асосан фарќ 
мекунанд, Рашиди Ватвот номи дигари таљниси зойидро музайял 
меномад. Аммо Низомиддин Ањмад таљниси зойидро ба се ќисм људо 
намуда, ба ќисми сеюми он музайял ном менињад. 

Агар дар "Маљмаъ-ус-саноеъ" номи дигари таљниси ноќис – мањзуф 
зикр шуда бошад, дар "Њадоиќ-ус-сењр" ќайд шудааст, ки таљниси хатро 
музораъа ва мушокала низ гўянд. 

Њангоми муќоясаи навъњои мазкур бо мисолњояшон маълум 
мегардад, ки њам мањзуф номидани таљниси ноќис ва њам музораъа ва 
муокала ном гирифтани таљниси хат чандон сањењ нест. Зеро аввал ин ки 
дар таљниси ноќис њарф ва ё овозе њазаф ё худ партофта нашуда, танњо 
љои як овози садонокро овози садоноки дигар мегирад ва дар навишт 
таѓйироте ба вуљуд намеояд. Вале "мањзуф" маънои бурида партофтани 
чизе ва дар айни њол партофтани овоз ё њарфро дорад. (Аз њамин ќабил 
аст дар бањри арўз зињофи мањзуф, ки аз буридани се овози охири рукни 
асосии бањри њазаљ "мафоъилун" њосил мешавад). 

Инчунин дар худи "Маљмаъ-ус-саноеъ" санъати дигаре њаст, ки 
њазаф ном дорад. 

Сониян, таљниси хатро музораъа ва мушокала номидани Рашиди 
Ватвот аз он сабаб сањењ нест, ки бо номи мушокала дар "Маљмаъ-ус-
саноеъ" санъати алоњидае зикр шудааст ва он аз таљниси хат комилан 
фарќ мекунад. 

Њар ду муаллиф њам ба таркиббанди Ќатрон, ки дар он аз аввал то 
охир таљниси мукаррар риоя шудааст, ишора менамоянд. Вале агар 
Рашиди Ватвот бо овардани танњо як таркиббанди Ќатрон ќаноат карда 
бошад, Низомиддин Ањмад ду банди онро пурра зикр мекунад, ки ин 
боиси ба хонанда равшан шудани моњияти санъати мазкур ва ќудрату 
мањорати шоир мегардад. 

                                                           
37 Рашиди Ватвот, Девон, бо муќаддима, муќобала ва тасњењи Саид Нафисї, 
Тењрон, 1388, сањ. 625-626. 

Санъати дигари лафзие, ки шарњи онро њар ду муаллиф ќаламдод 
кардаанд, маќлуб аст. 

Пеш аз њама бояд гуфт, ки тавассути ин санъат ба андозаи кам 
бошад њам аз нуќтаи назари муаллифон доир ба шеър пай бардан 
мумкин аст. Зеро санъати маќлуб, ки бунёди он бар пасопеш гузоштани 
њарфу калимањо дар байт аст, аз љумлаи он санъатњои лафзиест, ки на 
барои ифодаи мазмуну афкори баланд ва ороишу тазйини сухан, балки 
барои шаклпарастии мањз ва суханбозї истифода мешуд. Рашиди Ватвот 
таърифи маќлубро ба ин тариќа зикр мекунад: "Ва аз љумлаи санъатњое, 
ки дар назму насри бадеъ ва ѓариб доранд ва бар ќуввати табъу хотираи 
шоиру дабир далолат кунад, маќлуб аст ва маќлуб бошгуна  (яъне 
вожгуна – М.М.) бошад ва анвоъи ў басест. Аммо чањор навъи 
маъруфтарро ин љо ёд мекунем: маќлуби баъз, маќлуби кул, маќлуби 
муљаннаъ, маќлуби муставї". 

Аз ин таъриф бармеояд, ки Рашиди Ватвот аз љумлаи тарафдорони 
равияи шаклпарастист ва дар шеър зиёд кор фармудани њар гуна 
санъатњои лафзиро аз ќуввати табъу хотири шоиру нависандагон 
медонад. Ба ин ашъори худи шоир низ гувоњї медињанд. Дар девони ў 
шеърњое, ки саропо дар онњо истифодаи ин ё он санъати лафзї риоя 
шудааст, ё худ шеърњои маснўъ хеле зиёд ба назар мерасад. 

Низомиддин Ањмад, ки доир ба нуќтаи назари ў ба шеър сонитар 
сухан хоњем ронд, бар хилофи Рашиди Ватвот бевосита таърифи 
мухтасари санъати маќлубро оварда, намудњои онро зикр мекунад ва ба 
њар яке аз он бо овардани танњо як-дутої мисол ќаноат мекунад. Њол он 
ки Рашиди Ватвот барои њар намуди маќлуб бо ду забон 7-8 мисол 
меорад. Таърифи ба маќлуб додаи Низомиддин Ањмад чунин аст: 

"Ал-маќлуб дар луѓат бозгуна карда шуда ва дар истилоњ каломест, 
ки баъзе њуруф ё тамоми њуруфи онро баргардонида бошанд ва аќсоми 
машњури он чањор аст..." 

Аз ин тарзи тавзењи санъати маќлуб таваљљўњи зиёд надоштани 
Низомиддин Ањмад ба ин санъат њувайдо мегардад. 

Ба њамин тариќа миёни шарњу тафсирњои саноеъи лафзии ду 
рисолаи номбурда тафовут ва умумиятњои хеле зиёде мављуданд, ки 
тањќиќи њаматарафаи онњо тадќиќоти махсусро таќозо мекунад. 

Бояд гуфт, ки агар Низомиддин Ањмад тамоми санъатњои бадеиро 
ба ду гурўњ људо карда бошад, Рашиди Ватвот бидуни таќсимот 
санъатњои лафзиву маънавиро якљоя шарњ медињад. Миќдори санъатњо 
низ дар рисолањо мухталиф аст. Дар "Маљмаъ-ус-саноеъ" 36 санъати 
лафзї тафсир ёфтааст, дар "Њадоиќ-ус-сењр" бошад адади санаи лафзї 22 
буда, 14 санъати боќимонда тамоман зикр нашудааст. 

Чунонки ќайд шуд, фасли саввуми "Маљмаъ-ус-саноеъ" зикри 
санъатњои бадеии маънавиро дар бар мегирад. 

Зимнан бояд хотирнишон сохт, ки дар байни санъатњои лафзї ва 
маънавї гузоштани њадди устувор имконнопазир аст, зеро ин ё он 
санъати бадеии маънавї дар баробари ифодаи маъние то андозае 
ороиши зоњирии суханро низ таъмин менамояд ва баръакс санъатњои 
лафзї њам комилан аз маънї холї нестанд. 

Илова бар ин иддае санъатњои бедї њастанд, ки онњоро њам ба 
гурўњи санъатњои лафзї ва њам ба гурўњи санъатњои маънавї дохил 
кардан мумкин аст. Чунин санъатњои бадеиро адабиётшиноси муосири 
Эрон Мањмуди Нишот санъатњои муштарак меномад ва ибдоъ, бароати 
истењлол, тарљима, њусни матлаъ, њусни маќтаъ, њусни таълил, каломи 
љомеъ барин санъатњоро ба ин гурўњ дохил мекунад. 

Њарчанд Низомиддин Ањмад санъатњоро ба чунин гурўњи алоњидае 
људо накардааст, вале барои ороишии зоњирии калом низ хизмат кардани 
санъатњои маънавиро пай бурда дар ин бобат дар ибтидои фасли сеюм 
ишора мекунад ва ињомро барои мисол зикр менамояд: 

"Фасли сеюм дар зикри саноеъи маънавї, ки муњассаноти ў ба 
њасби мурод дар маънист, агарчи ба табъият дар лафз њам ёфта шавад. Аз 
он љумла ињом..." 

Маълумотњои доир ба санъатњои бадеии маънавї дарљкардаи 
Низомиддин Ањмад низ мустаќил ва дорои хусусиятњои хос буда, аз 
маълумотњои Рашиди Ватвот тафовутњо доранд. 

Ињом аз љумлаи он санъатњое ба шумор меравад, ки ба шеър обу 
ранги тозае бахшида, хонанда ва шунавандаро барои дарки матлаби 
аслии муаллиф ба андешаву тааммуќ водор месозад ва истифодаи он аз 
адиб мењнати зиёдеро талаб мекунад. 

Аз ин љост, ки њам Рашиди Ватвот ва њам Низомиддин Ањмад доир 
ба ин санъат бештар таваќќуф намуда, онро ба таври муфассал шарњ 
додаанд. 

Низомиддин Ањмад аввалан ду номи дигари ињомро зикр намуда, 
сониян аќидаи фусањои арабро доир ба ин санъат баён мекунад: 

"Ал-ињом. Ин санъатро тахйил ва тавзана низ номанд. Назди 
фусањои тозї он аст, ки дар калом истеъмоли лафзе кунанд, ки ду маънї 
дошта бошад: ќариб ва баъид. Зењни сомеъ ба маънии ќариб равад ва 
муроди ќоил маънии баъид бошад". Њарчанд муаллиф танњо нуќтаи 
назари фусањои арабро хотирнишон мекунад, вале ягон мисоли арабиро 
њам наоварда, ду мисоли тољикиро зикр мекунад ва онњоро шарњу тавзењ 
медињад. Барои мисол намунаи аввалро аз назар гузаронем, ки ба 
Салмони Соваљї тааллуќ дорад: 

 
"Сабо чун шасти зулфат баркушояд, 
Зи тири чарх бонги зењ барояд. 
 
Чун зењ ќаринаи шаст ва тир аст, зењни сомеъ аз зењ ба зењи камон 

меравад ва маќсуди ќоил тањсин аст. Ва тир чун ќаринаи шаст ва зењ аст,  
зењн ба тир меравад, ки меандозанд ва муроди шоир Аторуд аст..." 

Ин мисол дар њаќиќат аќидаи баёншудаи фусањои арабро ба субут 
мерасонад. Аз ин љо маълум мегардад, ки санъати ињом дар маънии боло, 
ки дар адабиёти араб ва чи дар адабиёти тољику форс маъмул будааст. 
Вале аз идомаи баёноти Низомиддин Ањмад равшан мешавад, ки ињом 
дар ашъори шоирони тољику форс танњо бо як маънї мањдуд нагардида, 
маънї ва вазифањои тозаеро касб кардааст: 

"Фа аммо назди шуарои Аљам ињом лафзест, ки дар калом аз ў 
зиёда бар як маънї ќасд тавон кард. Хоњ он маънї дар њасби фањм дар 
ќурб ва баъд мутафовут бошад, хоњ мутасовї". 

Мисолњо ва шарњњои ба онњо овардаи муаллиф гуфтаи ўро тасдиќ 
мекунанд. Аз љумла дар байти зерини Имоди Фаќењ калимаи "шоњї" 
дорои чањор маънї буда, дар њамаи мавридњо ба таносуб ва мазмуни 
байт халале намерасад: 

 
Дил акси рухи хуби ту бар оби равон дид, 
Вола шуду фарёд баровард, ки шоњї! 
 
Акнун бубинем, ки санъати ињом дар замони Рашиди Ватвот ин 

гуна вазифањоро доштааст, ё не. 
Дар "Њадоиќ-ус-сењр" Рашиди Ватвот таърифи ињомро мухтасаран 

зикр намуда, ба љои калимаи баъид (дур) калимаи ѓарибро истифода 
мекунад: 

"Порсии ињом ба гумон афкандан бошад ва ин санъатро тахйил низ 
хонанд ва чунон бувад, ки дабир ё шоир дар наср ё дар назм алфозе ба 
кор барад, ки он лафзро ду маънї бошад, яке ќариб ва дигаре ѓариб. Ва 
чун сомеъ он алфоз бишнавад њоле хотираш ба маънии ќариб равад ва 
мурод аз он лафз худ маънии ѓариб бошад..." 

Мисолњои зиёди овардаи муаллиф, ки аксар арабианд, асосан 
дорои њамон хусусият мебошанд. 

Аз муќоисаи таърифи мазкури Рашиди Ватвот бо гуфтањои 
Низомиддин Ањмад аён мегардад, ки то асрњои 11-12 доманаи санъати 
ињом њанўз танг буда, танњо ин вазифаро адо мекардааст. 

Шарњи ба санъати ињом зикрнамудаи Низомиддин Ањмад низ аз 
мустаќилияти шеваи нигориши ў дарак медињад. Аввалан аз мисолњои 
дар "Њадоиќ-ус-сењр"  сабтшуда Низомиддин Ањмад тамоман истифода 
накардааст. Сониян агар дар асари Рашиди Ватвот ривояте доир ба 
Абўалї Ибни Сино дарљ шуда бошад, ба љои он Низомиддин Ањмад 
ривояти тозае меорад, ки дар хусуси муносибати Алишер Навої бо 
Абулбар ном шоир бањс мекунад. 

Санъати ташбењ ва навъњои он аз зумраи санъатњоест, ки ба шеър 
ороишу љозибаи тозае мебахшад ва аз мустаъмалтарин санъатњои бадеї 
дар адабиёти тољику форс ба њисоб меравад. Бинобар ин чи Рашиди 
Ватвот ва чи Низомиддин Ањмад ба ин санъат таваљљўњи зиёде зоњир 
намудаанд. Дар шарњи ин санъат низ таърифи муаллифон аз љињати 
маъно ба њам мувофиќ буда, вале аз лињози тарзи баёну овардани 
намунањо аз њамдигар тавофутњо доранд. 

Дар њарду рисола њам санъати ташбењ ба 7 ќисм људо карда 
мешавад ва номи онњо ба ќарори зайл аст: ташбењи мутлаќ, ташбењи 
машрут, ташбењи киноят, ташбењи тасвият, ташбењи акс, ташбењи измор, 
ташбењи тафзил. 

Тафовути љиддие, ки байни шарњњои санъати мазкур мушоњида 
мешавад,иборат аз он аст, ки агар Рашиди Ватвот пас аз зикри таърифи 
ташбењ мулоњизањову андешањояшро доир ба тарзи истеъмоли ин санъат 

баён карда бошад, Низомиддин Ањмад аз ин кор худдорї намуда, танњо 
бо зикри таърифи ташбењ ва аќсоми он ќаноат меварзад. Албатта, ин 
фаќат барои мухтасарбаёнї набуда, сабабњоеро дорост. Ба назари мо яке 
аз сабабњои асосии он дар тарзи истеъмол ва истифодаи санъати ташбењ 
аз тарафи адибони даврањои муаллифон буда, ба хусусиятњои услубї ва 
эстетикии назми тољику форс дар марњалањои гуногуни тараќќиёташ 
алоќадор аст. Чунончи, Рашиди Ватвот таъкид мекунад, ки 
ташбењкунанда (мушаббањ бињи) ва ташбењшаванда (мушаббањ) бояд 
чизњои мављуд, яъне предметњои конкретї бошанд аз ќабили њилол ва 
наъли асп, ки дар њолати акс кунонидан ё худ иваз намудани љойњои онњо 
ба шеър халале нарасад. Бар хилофи ин ў ташбењи чизњои хаёлї ва 
мавњумро дар шеър наммеписандад ва чунин менависад: 

"Бояд ки чунонки мушаббах мављуде бувад њосил дар аъён 
мушаббањ бињи низ мављуде бувад њосил дар аъён ва албатта, некў ва 
писандида нест ин ки љамоъате аз шуаро кардаанд ва мекунанд. Чизеро 
ташбењ кардан ба чизе, ки дар хаёл ва вањм мављуд набошад ва на дар 
аъён. Чунонки ангишти афрўхтаро ба дарёи мушкин, ки мављи ў заррин 
бошад, ташбењ кунанд ва њаргиз дар аъён на дарёи мушкин мављуд асту 
на мављи заррин ва ањли рўзгор аз њиллати маърифати эшон ба 
ташбењоти Азраќї мафтун ва мўљиб шудаанд ва дар шеъри ў њамаи 
ташбењот аз ин љинс аст ва ба кор наёяд". 

Дар њаќиќат дар ашъори шоирони даврањои пешин, махсусан 
шоирони асрњои 10 ва нимаи аввали асри 11, истифодаи ташбењу 
истиорањои мављуду конкретї ва дар њаёту табиат вуљуддошта маъмул 
гардида буд, ки мисоли равшани он осори Рўдакї ва муосирони ў шуда 
метавонад. Чунон ки маълум аст, дар асрњои минбаъда истеъмоли 
ташбењу образњои муљарраду абстракт ва мавњум дар назми тољику форс 
ављ мегирад ва дар ашъори њамзамонони Низомиддин Ањмад махсусан 
шоирони бо сабки њиндї эљодкунанда ба њукми одат ва анъана медарояд. 
Аз ин љост ки Низомиддин Ањмад зикри масоилеро, ки дар њаёти адабии 
давр љорї ва устувор шудааст, зарур намешуморад. 

Ба њамин минвол дар "Маљмаъ-ус-саноеъ" 37 санъати бадеии 
маънавї шарњу тафсир ёфтаанд, ки аз он љумла зикри 12 санъат дар 
"Њадоиќ-ус-сењр" тамоман ба назар намерасад. 

Дар фасли чањоруми "Маљмаъ-ус-саноеъ" доир ба сирќоти шеърї ва 
навъњои он маълумот дода шудааст. Пеш аз њама бояд гуфт, ки ин 
масъала дар як ќатор асарњои оид ба илми бадеъ аз ќабили "Тарљумон-
ул-балоѓат"-и Родуёнї, "Њадоиќ-ус-сењр"-и Рашиди Ватвот, "Њаќоиќ-ул-
њадоиќ"-и Шарафиддини Ромї ва амсоли инњо мавриди тањлилу тавзењ 
ќарор нагирифтааст. Дар ин бобат маълумоти нисбатан муфассалтареро 
Шамс Ќайси Розї дар "Ал-Мўъљам" дарљ намудааст. 

Агар дар таълифи бобњои аввали асар Низомиддин Ањмад асосан 
ба Рашиди Ватвот пайравї намуда бошад, њангоми навиштани фасли 
чањорум ба кадом асар такя намудани ў маълум намегардад. Зеро дар ин 
хусус аз як тараф худи муаллиф ишорае намекунад, аз тарафи дигар 
маълумотњои ў аз маълумотњои Шамс Ќайс комилан фарќ доранд. 



262 

 

Низомиддин Ањмад пас аз шарњи сирќот онро ба ду ќисми асосї 
људо намуда, њар яки онро бо овардани мисолњо шарњ медињад. Ў маънои 
луѓавї ва истилоњии сирќаро ба тариќи зайл тавзењ менамояд: "Сирќа 
дуздї аст ва сирќаи шеър он аст, ки шоир шеър ё мазмуни дигареро ба 
номи худ кунад. Агар чунончи иттифоќи ду кас дар маънии умум воќеъ 
шавад, монанди ташбењи хаз ба гул ва ќад ба сарв сирќа нест ва он чи 
онро сирќа эътибор кунанд, ду ќисм аст: ќисме зоњир ва ќисме 
ѓайризоњир". 

Сипас муаллиф њар яки ин ќисмњоро ба се тариќ људо намуда, ба 
таври људогона шарњ медињад. Низомиддин Ањмад сирќаро, махсусан 
ќисми аввали онро дуздии холис номад њам, дар сурати аз љињати њусни 
таркиб, узубату тарзи баён бењтар будани шеъри дуввум онро маќбулу 
писандида мешуморад. Вале боз ќайд мекунад, ки агар шеъри сонї аз 
лињози узубату нафосат ба шеъри аввал баробар набошад, ќабењ ва 
мазмум аст. 

Аз ин љо то андозае тарафдори сирќаи моњирона анљомгирифта 
будани Низомиддин Ањмад равшан мегардад. 

Пўшида нест, ки баъзан дар ашъори шоирон байтњои људогона бо 
байтњои шоирони пешин тасодуфан монанд ва њаммазмун мешаванд, ки 
ин њодисаро таворуди хотир меноманд. Шоёни диќќат аст, ки 
Низомиддин Ањмад бо унвони нукта ба ин масъала ишора менамояд ва 
барои таќвияти иддао ќитъаи Камолиддин Исмоили Исфањониро мисол 
меорад: "Њукм ба ахаз ва сирќа набояд намуд то маълум набувад, ки 
шоири дуввум аз шоири аввал бурда ва дар њангоми иншо шеъри ўро дар 
хотир дошта бошад ва илло метавонад буд, ки аз ќабили таворуди 
хотирњо бошад, яъне он чи ба зењни шоир хутур кунад, ёд карда бошад. 
Камоли Исмоил гўяд: 

 
Магар таворуди хотир, ки дар маљории он 
На мумкин аст, ки кас мўътариз шавад бар вай. 
Ду роњрав, ки ба роње раванд бар як самт, 
Аљаб набошад агар уфтанд пай дар пай". 
 
Дар охири фасл барои таворуд чанд њикоят оварда мешавад. 
Нињоят хотимаи асар, ки "Дар зикри баъзе алфоз, ки баёни он 

муносибат дорад бад-ин илм" ном гирифтааст, шарњи 9 истилоњи ба илми 
бадеъ оидбударо дар бар мегирад. Истилоњоти мазкур бештар ба 
истисноњо ва нозукињои тарзи баён ва услуби шеър алоќадор буда, шарњи 
онњо барои дуруст ва њаматарафа дарк намудани асарњои манзум мадад 
мерасонанд. Масалан истилоњи "таѓйир" ба тарики зайл тавзењ меёбад: 
"Таѓйир он аст, ки лафз аз сурате, ки дорад ба сурати дигар гардонад то 
вазни байт ё ќофия дуруст гардад. Чунонки Абушукур љињати ќофия дар 
ин байт "нилуфар"-ро "нилуфал" бастааст: 

 
Оби ангуру оби нилуфал 
Мар маро аз абиру мушк бадал". 

Ба њамин минвол Низомиддин Ањмад истилоњњои танофур, 
мухолифи ќиёс, ѓаробат, таъќиди лафзї, ийто, икфо, бадењаву иртињолро 
эзоњ дода, дар поёни асар таърихи таълифи рисоларо ќайд менамояд. 

Пеш аз он ки хусусиятњои асосии "Маљмаъ-ус-саноеъ" ќаламї 
гардад, лозим аст, ки нуќтаи назари Низомиддин Ањмадро оид ба шеър 
ва хосиятњои он то њадди имкон муайян шавад. 

Мутаассифона, Низомиддин Ањмад дар рисолааш таърифи 
нисбатан мукаммали шеърро, ки дар баъзе асарњои мутафаккирони 
пешгузаштааш вуљуд дорад, зикр накардааст. Аз ин љост, ки њаматарафа 
муайян кардани диди эстетикї ва назари муаллиф ба шеъру шоирї аз 
имкон берун аст. Бо вуљуди ин дар асоси ишорањои људогонаи муаллиф 
дар ин хусус баъзе маълумотњо ба даст меояд. 

Низомиддин Ањмад пеш аз њама вазну ќофияро љузъњои асосї ва 
људонашавандаи шеър дониста, таъкид менамояд, ки "ќофияи бевазн 
шеър нест, чунончи вазни беќофия шеър нест". Ў шеърро мањз дар 
якљоягии вазну ќофия дида, каломеро, ки дорои яке аз онњост ва ё њељ 
якеро надорад, ба гурўњи наср ва анвоъи он дохил мекунад. 

Чунон ки маълум аст, санъатњои бадеї барои ба таври образноку 
муассир бо пирояи латифу гуворо рангину љозибанок ифода намудани 
афкору эњсос истифода мешаванд. Муроди Низомиддин Ањмад низ аз 
истеъсоли санъатњои бедї хоњ лафзї ва хоњ маънавї асосан дар баёни 
пуробуранги маънињо, тасвири бадеъ ва дилнишин аст. Вале чи навъе ки 
дар "Маљмаъ-ус-саноеъ" њам зикр шудааст, аз ќабили мувассал, 
муќаттаъ, манќут, раќто ва амсоли инњо иддае санъатњои лафзї њастанд, 
ки мањз барои шаклбозї истифода мешуданд. 

Аз ин рў Низомиддин Ањмад вуљуд доштани ду тариќро дар кор 
фармудани санъатњои бадеї ќайд мекунад: 

"Бар донишписандони суханвар ва хозинони аќлу њунар мўњтаљаб 
ва мастур намонад, ки дар љомеъи ин саноеъе, ки мазкур шуд, ќойилро 
бояд, ки лафзро тобеи маънї созад, маъниро пайрави лафз гардонад ва 
миёни ин ду тариќ фарќ бисёр аст". 

Аз наќле ки пас аз ин меояд, маълум мегардад, ки Низомиддин 
Ањмад тарафдори созгор омадани лафзу маънї ё ба ибораи дигар 
ягонагии шаклу мундариљаи каломи бадеъ буда, бартарияти 
мундариљаро дар ин ягонагї ба эътибор мегирифтааст. Аз љумла ў 
менависад: "Дар маќомот њикояти худ (Абулќосим Љарир- М.М.) сохта 
навишта маъниро мувофиќи лафз оварда буд. Дар ин маќом ба хилофи 
он лафзро мутобиќи маънї боистї овард". 

Аќидаи Низомиддин Ањмад доир ба мутобиќати лафзу маънї на 
танњо дар мисраъву байтњои људогона, балки дар як њикоят ё худ асари 
том ќобили ќайд буда, аз дурустии мавќеи ў дар њалли ин масъала ва дур 
буданаш аз равияи шаклпарастии мањз гувоњї медињад. 

Аз ишорањо ва намунањои овардаи муаллиф равшан мегардад, ки ў 
ба љињатњои мундариљавии асарњо ва аќоиду афкори пешќадами 
иљтимоии адибон таваљљўњи зиёде зоњир менамояд. Инро дар тафсири 
санъати калом-ул-љомеъ ва мисоли барои он овардааш возењан метавон 
мушоњида кард: 

"Ал-калом-ул-љомеъ иборат аз он аст, ки шоир дар абёти хуш аз 
мавъизат ва њикмат ва шикояти рўзгор дарљ кунад. Зањири Фарёбї гуфта: 

 
Маро аз дасти њунарњои хештан фарёд, 
Ки њар яке ба дигаргуна дорадам ношод. 
Бузургтар зи њунар дар Ироќ айбе нест 
Маро бигўй, ки он айб бар ту аз чї фитод... 
Камина пояи ман шоирист худ бингар, 
Ки чанд гуна кашидам зи дасти ў бедод. 
Зи шеър љинси ѓазал бењтар асту в-он њам нест 
Бизоате, ки тавон сохтан бар он бунёд... 
Дар ин замона чу фарёдрас намебинам 
Маро расад, ки расонам бар осмон фарёд". 
 
Низомиддин Ањмад таъйид мекунад, ки шоир ё нависанда дар 

баробари ифодаи маънињои баланд бояд ба салосату малоњат, равониву 
фасоњати асар диќќати махсус дињад. Ў њамаи ин хусусиятњоро, ки боиси 
афзоиши таъсири эмотсионалии калом мегарданд ва он ба дарки муроди 
аслии адиб мадад мерасонанд, њусни калом меномад ва дар њар маврид 
рияоти онро дар асар шарти зарурї мешуморад. 

Ќобили ќайд аст, ки Низомиддин Ањмад чи дар ифодаи маънї ва чи 
дар ороишу тазйини сухан риоя намудани њадди эътидол ё худ меъёри 
муайянеро таъкид менамояд. Агар дар чанд маврид омилњои ба њусни 
калом халалрасонандаро нишон дода бошад, дар љои дигар дар мадњу 
ситоиши мамдўњон ба муболиѓаи зиёд роњ доданро аз нуќсонњои ашъори 
мадњї шумурда менависад: "Аз уюби мадњ ва муболиѓа аст, он чи аз 
њадди љинси мамдўњ ифрот кунанд ва ё тафрит намоянд". Ин аќидаи 
муаллиф то андозае зуњури эътирози ў ба назми шуарои дарбор мебошад. 
Зеро мањз мадењасароёни дарбор дар ќасоиди мадњии худ шоњону 
дарбориёнро бо тавсифњои мутантану тумтароќ ва муболиѓањои 
номављуд ситоиш намуда, ба ин васила аз онњо силаву инъомњо 
мегирифтанд. 

Гуфтањои боло, њарчанд хеле мухтасаранд, аз муносибати дурусти 
Низомиддин Ањмад бо баъзе масъалањои адабї ва назари пешќадами 
эстетикии ў шањодат медињанд. 

Ба назари мо њоло пурра ва њартарафа муайян намудани 
хусусиятњои умда ва хоси "Маљмаъ-ус-саноеъ" барин асаре, ки дар асри 
17 эљод шудааст, дар њаљми ин тадќиќот бо баъзе сабабњо имконнопазир 
аст. Аввалан аз асарњои бешуморе, ки дар илми бадеъ таълиф шудаанд, 
њоло миќдори хеле каме боќї мондааст. 

Дигар ин ки он осари боќимонда низ њанўз мавриди тањлилу 
тадќиќи амиќ ќарор нагирифтааст ва ин имкон намедињад, ки рисолаи 
мазкур бо дигар асарњо аз њар љињат муќояса карда шавад. Аз ин рў 
чанде хусусиятњоеро, ки зикр хоњем кард, маънои танњо ба "Маљмаъ-ус-
саноеъ" хос будани онњоро надошта, шояд дар рисолањои дигари оид ба 
илми бадеъ низ дучор оянд. 

"Маљмаъ-ус-саноеъ"-и Низомиддин Ањмади Сиддиќї дар замоне 
таълиф шуда буд, ки адабиёти тољику форс дар сарзамини Њинд тавсиъа 
ва нумўъи тоза пайдо мекард. Дар он даврон ба ќавли Шиблии Нўъмонї 
ба ашъори шоирони Њинд латофату назокати баён, борикии хаёл, 
рангинии адо бештар роњ меёфт, истифодаи ташбењу истиорањои 
мураккабу мавњум, маљозу тамсилњои печ дар печ ва амсоли инњо 
воситањои тасвири бадеъ ављ мегирифт. Њамаи инњо аз љумлаи омилњое 
буданд, ки таълифи асари мукаммалеро дар боби илми бадеъ таќозо 
менамуданд. 

Низомиддин Ањмад ба эътибори дархости њаёти адабии давр 
рисолаи худро ба сифати дастуре рољеъ ба масоили мухталифи илми 
бадеъ аз ќабили намудњои каломи бадеъ, навъњои назму наср, хелњои 
зиёди санъатњои бадеї ва истилоњоти гуногуни адабиётшиносї иншо 
намуда, манзури ањли илму адаб ва њавохоњони шеъру шоирї гардонд. 

Њамчун дастур ва барои доираи васеи хонандагон таълиф шудани 
рисола аз он њам њувайдост, ки муаллиф дар аксар мавридњо маънои 
луѓавии санъатњо, моњияту вазифаи онњо ва мисолњои мураккабу печ дар 
печро муфассалан шарњу эзоњ медињад. Ин њолат дар зикри санъатњои 
ташбењ, мувассал, њайфо, мањорулмузмар, риќто, лафуннашр, ирсод, 
муќаттаъ ва њоказо равшантар ба назар мерасад. 

Дар рисола номњои мухталифи санъатњои људогона зикр мешавад. 
Масалан номњои дигари мўхтамил-уз-зиддайн (зулљињатайн), суолу љавоб 
(мурољаа), тадорук (истидрок), мадњ-ул-муваљљањ (истатил), эътироз-ул-
калом ќабл-ат-тамом (њашв), њусн-ут-талхис (иќтизоб) барин санъатњо 
ќайд шудааст. 

Низомиддин Ањмад бо маќсади равшану возењ нишон додани 
маъниву моњияти санъатњо мисолњои фаровонро аз шоирони даврањои 
гуногун зикр менамояд. Аз љумла барои санъати њусн-ут-талаб аз Ќавомї 
якчанд порчаи шеър ва аз Анварї ќитъаи комил, барои ташбењу навъњои 
он ѓазалу ќитъањои пурра ва барои њар як навъи шеър чандин намунањои 
комил оварда шудаанд. 

Илова бар ин баъзан дар зимни шарњи санъатњои бадеї вобаста ба 
онњо наќл, ривоят, њикоят ва латифањои ѓароибе оварда мешавад. 
Чунончи Низомиддин Ањмад њангоми шарњи ташбењи мутлаќ барои 
таќвияи фикр наќлеро меорад, ки дар он рољеъ ба мањорати бадењагўии 
Муиззї ва бо гуфтани шеъре, ки дар он санъати мазкур устодона 
истифода шудааст, ба мартабаи баланд соњиб шудани ў дар дарбори 
Маликшоњ сухан меравад. Њамчунин дар бораи Хоќонї, Салмони 
Соваљї, Алишери Навої барин шоирони маъруф наќлу њикоятњо оварда 
шудаанд. Њарчанд он наќлу њикоятњо бештар љанбаи ривоятї доранд, бо 
вуљуди ин барои муайян намудани лањзањои њаёт ва хусусиятњои 
эљодиёти шоирони гузашта аз манфиат барї нест. 

Дар "Маљмаъ-ус-саноеъ" инчунин алоќамандона бо ин ё он масъала 
ба асарњои људогонаи шоирон ишорањо шудааст, ки онњо ба ањамияте 
моликанд. Агар асарњои Ањлии Шерозї "Бањри Љалол" ва Фаттоњї 
"Шабистони хаёл", ки ба онњо ишора рафтааст, маъруф бошанд, "Ќиссаи 
Юсуф:..."-и Амъаќи Бухорої ва "Ороми љон"-и падари муаллифи рисола 

Шайх Муњаммад Солењ, ки Низомиддин Ањмад гўшзад намудааст, ба 
ањли илму адаб маълум ва дастрас нест. Махсусан, ишорањои ба 
маснавии "Ороми љон" кардаи муаллиф ва иќтибосњои аз он овардааш, 
ки хеле зиёданд, ќобили таваљљўњ аст. 

Ѓайр аз ин Низомиддин Ањмад ба сифати мисол аз ашъори 
шоирони муосири худ низ намунањо меорад, ки онњо барои муайян 
кардани масъалањои мухталифи њаёти адабии давр мадад мерасонанд. 
Дар ин бобат хусусан намунањои барои санъати таърих овардаи муаллиф 
љолиби диќќат буда, аз чанд љињат муфиданд. Аввал ин ки њамаи он 
намунањо ба ќалами њамзамонони муаллиф аз ќабили Хоља Њусайни 
Марвї, Мирзо Абдураззоќ, Тањмосбќулии турк ва падари ў Муњаммад 
Солењ барин шоирони номашњур тааллуќ дошта, аз маъхазњои дигар 
ёфтани онњо душвор аст. Дигар ин ки намунањо дорои ањамияти калони 
таърихї буда, аз онњо доир ба њодисањои гуногуни таърихии замони 
муаллиф монанди таърихи салтанати Акбарподшоњ ва аз тарафи Нодир 
Муњаммадхон забт гардидани Балх ва Бадахшон, соли таваллуди 
Муњаммад Љањонгир, санаи вафоти њокимон Султон Мањмуд, 
Низомулмулк, Њотам Ањмад маълумотњо ба даст меояд. 

Аз тартибу танзими рисола маълум мегардад, ки Низомиддин 
Ањмад аз забон ва адабиёти араб хуб огоњ будааст. Инро иќтибосњои 
зиёде, ки ба аксари санъатњо ва ашъори шоирони араб ва беш аз њама аз 
"Ќуръон" оварда шудааст, муќоисаи моњияту вазифаи санъатњо дар 
адабиёти тољику форс ва араб (монанди "Ињом"), мулоњизањои муаллиф 
дар бобати баъзе хусусиятњои адабиёти араб тасдиќ мекунанд. Аз љумла 
муаллиф њангоми тављењи њусни тахлис ба як хусусияти ќасидасароии 
давраи љоњилияи адабиёти араб ишора менамояд "...ашъори араб дар 
айёми љоњилият бар он ватира (яъне овардани иќтизоб ё худ ба ваљњи 
муносибе аз ташбиб ба мадњ гузаштан – М.М.) буд. Аммо алњол ин тарз 
маълум ва матруњ аст". 

Бояд гуфт, ки "Маљмаъ-ус-саноеъ" њарчанд бо маќсади шарњу 
тављењи навъњои шеър, санъатњои бадеї, сирќоти шеърї ва дигар 
истилоњоти адабї таълиф шудааст, бо вуљуди ин дар он то андозае 
љанбањои тадќиќотиву тањќиќотї ва назари амиќу муносибати даќиќи 
муаллиф ба масъалањои мухталифи адабї ба назар мерасад, ки чанде аз 
онњоро ќайд кардан љоиз аст. 

Дар баъзе мавридњо муаллиф ба ин ё он хусусият ва характери 
умумии ашъори шоирон бањо медињад ва барои исбот мисолњои зиёде 
меорад. Аз љумла "шомили ташбењи киноят" будани "аксари ашъори 
Бадри Чочї", "дар ашъори Абулфараљи Ќазвинї аксар риоя шудани 
санъати тарсеъ", "дар ашъори Абулвосеи Љабалї бисёр омадани санъати 
тафсири хафї" ќайд карда мешавад. 

Муносибати Низомиддин Ањмад махсусан ба эљодиёти Амир 
Хусрави Дењлавї ва мулоњизањояш доир ба ашъори ў шоёни диќќат аст. 
Зимнан бояд гуфт, ки ќариб чањоряки мисолњои дар рисола наќлшуда ба 
Амир Хусрав тааллуќ доранд. Аз гуфтаи зерини Низомиддин Ањмад низ 
то чи андоза шиносоии комил ва эњтирому дилбастагї доштани ў ба ин 
шоир аён аст: "Ва њазрати Амир Хусрави Дењлавиро дар мавоъизат 

чандин ќасоиди ѓаррост. Байте чанд аз ќасидаи "Бањр-ул-аброр", ки 
муштамил бар як саду бист байт аст, дар ин љо ќаламї мегардад". 
Низомиддин Ањмад њатто ба ихтироот ва навпардозињои шоир дар 
навъњои шеър (мустазод) ва дар истифодаи санъатњои бадеї (ташбењ) 
ишора менамояд. 

Яке аз љињатњои муњимтарини истеъмоли санъатњои бадеї, ки 
барои равшан кардани баъзе хусусиятњои сабку равия ва мањорати 
адибон кўмак мерасонад, тарзи истифодаи санъатњо дар асар мебошад. 
Мутаассифона, муаллифони асарњои адабиётшиносии тољику форс дар 
асрњои миёна ба ин масъала диќќати љиддї намедоданд ва ин ба назари 
мо боиси то андозае якрангу якнавохт гардидани асарњои онњо шудааст. 
Масалан, дар "Маљмаъ-ус-саноеъ" дар ин бобат танњо баъзе ишорањо 
мушоњида мешавад. Низомиддин Ањмад, чунон ки дар боло ќайд шуд, 
гоњо ба серистеъмол будани ин ё он санъати бадеї дар ашъори шоирони 
гуногун ишора карда бошад, њангоми шарњи санъати сиёќ-ул-аъдод доир 
ба тарзи истифодаи он чунин мулоњиза меронад: "Ва агар ба ин санъат 
(сиёќ-ул-аъдод-М.М.) санъате дигар аз ќисми саљъ ва ѓайра њамроњ 
гардад, пурмоя ва баландпоя гардад". 

Ќобили таваљљўњ аст, ки Низомиддин Ањмад нуќтаи назар ва 
мулоњизањояшро доир ба ин ё он масъала иброз медорад. Чунончи дар 
зимни шарњи санъатњои радд-ул-аљуз ило–ас-садр, ташбењот, муболаѓа, 
луѓз тањти унвони "нукта" аќидањояшро доир ба ном, тарзи истеъмол ва 
тафовути онњо аз дигар санъатњо баён мекунад. Мулоњизањои муаллиф 
инчунин дар бобати аз њайси моњияту мазмун ба истиора монанд будани 
ташбењи киноят ва ба лафуннашр шабоњат доштани таќсим љолиби 
диќќат аст. Масалан, муаллиф наздикии санъати таќсимро ба лафуннашр 
ќайд карда, фарќи асосии онњоро њам нишон медињад: "...ва ин санъат 
(таќсим – М.М.) монанди лафуннашр аст. Магар он ки дар ин љо изофат 
ба таъйин аст ва дар он љо не". 

Нињоят бояд ќайд кард, ки мисолњои овардаи муаллиф аз њар љињат 
мувофиќи матлаб буда, асосан бо таъриф ва гуфтањои ў созгоранд. 

Забон ва тарзи баёни муаллиф низ, чунон ки аз мисолњои наќлшуда 
њувайдост, фасењу равон ва аз њар гуна олоишњо пок буда, муроди 
муаллифро асосан равшан ифода менамоянд. 

Вале дар рисола ба нудрат бошад њам, баъзан ба њам омехтани 
санъатњои гуногун ва муѓлаќ ифода шудани матлаб мушоњида мешавад. 
Ба ин омехтагии санъатњои талмењ ва тамлењ, мунозираву истиора ва 
баёни санъати мутаззод далел шуда метавонанд. 

Умуман "Маљмаъ-ус-саноеъ"-и Низомиддин Ањмади Сиддиќї аз 
љумлаи асарњои гаронмояи илми бадеъ буда, минбаъд дар муќоиса бо 
асарњои дигари адабиётшиносї мавриди тањлилу тадќиќ ќарор додани он 
ба илми адабиётшиносии тољик манфиатњои зиёде хохад бахшид. 

                     "Парешон"-и Ќоонї 
 
Ќоонии Шерозї (1807-1873) дар баробари ашъори фаровон як 

ќатор асарњои насрї њам аз ќабили номањо, тарљумаи њол ва 
"Парешон" офаридааст, ки мањорати баланди ўро дар насрнависї 
нишон медињанд. Агар тарљумаи њол ва номањои ў, ки намунаи 
хеле каме аз онњо боќї мондааст, ба жанри иншонависї мансуб 
буда, танњо дорои унсурњои људогонаи бадеї бошанд, "Парешон" 
асари мукаммали бадеист, ки дар пайравии "Гулистон"-и Саъдии 
Шерозї навишта шудааст. 

"Парешон"-и Ќоонї нисбат ба осори манзуми ў бештар 
диќќати муњаќќиќонро ба худ љалб кардааст. Њанўз њамзамону 
дўсти Ќоонї муаллифи тазкираи "Ганљи шойгон" Мирзо Тоњири 
Исфањонї ба "Парешон" бањои баланд дода, аз љумла менависад: 
"...алњаќ, дар фиќраи насраш гулистонест ѓамзудою нишотафзой ва 
њар фиќраи назмаш бўстонест дилфиребу њушрабой".1 

Аксари муњаќќиќоне, ки дар бораи Ќоонї сухан рондаанд, 
зимнан ба "Парешон"-и ў низ ишора намуда, бо як-ду љумла дар 
пайравии "Гулистон" навишта шудан ва соддаву латиф будани 
услуби онро таъкид кардаанд. Аввалин муњаќќиќе, ки омўзиши 
нисбатан мукаммали "Парешон"-ро њадафи асосї ќарор додааст, 
эроншиноси чехї В. Кубичкова мебошад. Ў дар рисолаи худ 
"Ќоонї – шоири асри XIX форс" боби асосиро ба тадќиќи 
"Парешон" бахшидааст. В, Кубичкова мазмуну мундариља ва сохти 
асарро баррасї намуда, сипас мазмуни мухтасари 123 њикояти 
асарро ба забони франсавї наќл мекунад. Рисолаи В. Кубичкова то 
њол муфассалтарин асари тадќиќотї рољеъ ба "Парешон" мебошад. 

Дар адабиётшиносии тољик бори аввал Р. Мусулмонќулов 
дар маќолаи мухтасаре хонандагони рўзномаи љавононро бо 
"Парешон" шиносо кард.2 Сипас муњаќќиќи љавон С. Нилобеков 
дар маќолаи "Ќоонии Шерозї" пас аз зикри тарљумаи њоли шоир 
"Парешон"-и ўро мавриди тањлили ќарор додааст. Муаллифи 
маќола "Парешон"-ро асосан дар муќоиса бо "Гулистон"-и Саъдї 
баррасї намуда, доир ба мавзўот, мазмуну мундариља ва услуби 
асар мулоњизањо баён кардааст.3 

Њарчанд "Парешон" беш аз дигар ќисматњои осори бадеии 
Ќоонї мавриди тадќиќ ќарор гирифтааст, вале бояд гуфт, ки њанўз 
бисёр масъалањои мазмуну мундариља ва поэтикаи асар ба таври 
амиќу њарљониба тањќиќ нашудааст. Аз ин рў њоло диќќати асосї 
бештар ба тарафњои кам тадќиќшудаи он равона мешавад. 

Ќоонї "Парешон"-ро соли 1836 дар синни 29-солагї дар як 
муддати кўтоњ таълиф кардааст. Чунон ки аз фасли "Сабаби 
таълифи китоб" бармеояд, ў ба эљоди ин асар бо хоњиши яке аз 

дўстонаш шурўъ намудааст. Нависанда номи дўсташро зикр 
накардааст, вале аз ишораи "яке аз бузургон, ки теѓи шањоматро 
љавњар аст ва кони кароматро гавњар"4тахмин меравад, ки он шахс 
эњтимол аз њокимон ва ё шоњону шоњзодагон бошад. Дар охири 
фасли мазкур ба Муњаммадшоњ (солњои њукмрониаш 1834-1848) 
бахшида шудани "Парешон" таъкид гардида, 16 байт манзума дар 
мадњи ў оварда шудааст. Бо хоњиши њамин Муњаммадшоњ навишта 
шудани асар низ аз эњтимол дур нест. 

Ќоонї дар хусуси номгузории асар таваќќуф намуда, 
"Парешон" номи гирифтани онро ба вазъи ноороми худ дар он 
давра вобаста медонад: "...љидду њазле чанд дар њам рехтам ва 
бархе назму наср бо њам омехтам ва он љамъро ба муносибати њоли 
худ "Парешон" ном нињодам, чи њар киро њол парешон аст, маќол 
парешон аст". 

"Парешон" аз муќаддима, фасли "Сабаби таълифи китоб", 
ќисмати асосї ва хотима таркиб ёфтааст. Ќисмати асосии асар 
зиёда аз 120 њикояи хурду калонро дар бар гирифтааст, ки ба 
мавзўъ ва масъалањои гуногуни ахлоќиву иљтимої бахшида 
шудаанд. Дар як ќатор њикоятњо тарѓиби адолатпарвариву 
инсондўстї, некиву накўкорї, саховатмандиву њимматбаландї, 
дўстиву рафоќат, сабру ќаноатмандї барин хислатњои њамида 
мавќеи асосиро ишѓол менамояд. Њарчанд њикоятњои "Парешон", 
чунон ки худи Ќоонї таъкид кардааст, номураттабу парешон љой 
гирифтаанд, вале тасодуфї нест, ки њикояти аввали асар монанди 
"Гулистон"-и Саъдї ба мавзўи адлу некии шоњон бахшида 
шудааст. Ќоонї адлу некиро ёдгори бењтарини умри инсонї 
дониста, махсусан, ин сифатњоро барои шоњон амри зарурї 
мешуморад ва онњоро ба некиву накўкорї даъват менамояд: 

"Подшоње аз соњибдиле суол кард, ки аз подшоњон чї монад. 
Гуфт: "Як чиз валекин ба ду сифат". Пурсид, ки он кадом аст. Гуфт: 
"Ном, ки чун адлу эњсон кунанд, ба некї ва илло ба зиштї..." 

Умуман дар њамаи њикоятњое, ки сухан аз аъмоли шоњону 
њокимон меравад, нависанда дар навбати аввал некиву накўкориро 
талќин менамояд. 

Бештари њикоятњои асар танќиду мазаммати зулму ситам, 
њарисиву тамаъкорї, танбаливу танпарварї, бухлу њасад, дуздиву 
бадмастї, бадрафториву бадкирдорї, ѓайбатгўиву ѓаммозї, 
риёкориву фиребгарї ва дигар хислатњои зишту манфурро дар бар 
мегирад. 

Ќоонї бар зидди љаврпешагии золимон баромада, зулмро дар 
њар шаклу намудаш сахт танќид мекунад. Ў зулмро оташи 
харобиовар дониста, золимонро аз хатари марговари он огоњї 
медињад. "Ва ѓолибан таљрибат кардаем,- менависад ў,- ки ањли 

зумл ба масобаи уммати Нўњанд, ки чун нофармонї аз њад баранд, 
латмаи тўфон хўранд..." 

Дар "Парешон" танќиди майпарастї њам љои муњимро ишѓол 
мекунад. Нависанда бо њар роњ саъй менамояд, ки зарари 
бадмастиро дар њаёти инсон ва љомеа нишон дињад. Аз љумла дар 
њикояти "Бодапаймои тавбакор" тарзи баёни њазломез ё худ юмори 
нозук бо њаљви сахт омезиш ёфта, симои манфури бадмастеро, ки 
"бодаи дусола", на танњо "обрўи сисолаашро" бурдааст, балки 
оќибат ўро ба њалокат расондааст, ба љилва овардааст. Зимнан дар 
ин њикоят зимомдорони риёкори дину шариат низ ба зери тозиёнаи 
танќид гирифта мешаванд. Муаллиф таъкид мекунад, ки ашхоси 
бадмасту бадахлоќ барои рўпўш намудани айбу гуноњояшон ба худ 
ниќоби диндориву зоњидиро мекашанд. 

Дар ду њикояти дигар низ Ќоонї бадмастиро пайваста бо 
юмори нозук мавриди тамасхур ќарор медињад. Он њикоятњо 
нињоят кўтоњ буда, дорои кинояву таъризи сахт низ мебошанд. 
Махсусан, дар њикояти зер, ки аз кўтоњтарин њикоятњои маљмўа 
аст, нависанда њолати аз аќл дур гаштани бадмастро мавриди 
тамасхур ќарор медињад: 

"Масте бо бавли худ вузўъ мегирифт ва мегуфт: "Инна оллоњ 
яњуббу ал-мутањаррин". 

 
Маст, к-аз бавли худ вузўъ кунад, 
Аз чї онро тањорат ангорад? 
Њоли ањмаќ ба дўстист чунон 
Бад кунад бо ту, нек пиндорад". 
 
Дар "Парешон" 8 њикоят ба тасвири одобу ахлоќ ва рафтори 

занњо бахшида шудааст. Мутаассифона, дар њамаи он њикоёт танњо 
бадкориву бадрафторї, шањватпарастиву маккории занњои 
сабукпо тасвир ёфтаанд. Масалан, дар њикояти "Зани љавону марди 
пир" на танњо ишратороии зани ќабењсират дар ѓоиби шавњараш 
бо марди бегона ба ќалам омадааст, балки фиребгарии зан ва бо 
макру найранги ў ба занозаниву шаллоќи њамсоягон гирифтор 
гаштани мард тасвир шудааст. В. Кубичкова њам назари Ќоониро 
нисбат ба зан бо образњои занон дар достонњои Фирдавсї ва 
Низомї муќоиса карда таъкид менамояд, ки "хусусиятњои мусбат 
дар тасвири занњо дар "Парешон" хеле кам буда", Ќоонї асосан 
наќши пассивонаи занонро дар љамъияти мусулмонї ба ќалам 
додааст. 

Сабаби ин њолатро пеш аз њама бояд аз муњити дарбори 
феодалї љуст, ки Ќоонї бо он робита дошт. Муносибати 
тањќиромез нисбат ба зан дар дарбори Ќољорињо љой доштааст. 

Танњо овардани њамин як далел кофист, ки Фатњалишоњ (1797-
1834) дорои 158 зан ва зиёда аз 900 сиѓа будааст. Ин вазъият ба 
тарзи андешаи Ќоонї њам таъсир гузоштааст. 

Масъалаи дигаре, ки дар "Парешон" ба назар мерасад, 
тасвиру ёдоварии њодисаву воќеањои гуногуни таърихї дар зимни 
њикоятњо мебошад. Аз љумла дар њикояти "Зилзилаи Шероз" 
заминљунбии сахте, ки дар Шероз рўй дода, боиси харобии зиёде 
гаштааст, тасвир шудааст. Дар њикояти "Сафари Исфањон ва 
њикояти марди чормањолї" бошад аз ќањтии азиме дар Исфањон ёд 
мешавад. Њикояти "Аббос Мирзо ва фатњи ќалъаи Сарахс" тасвири 
њуљуми лашкари Эронро ба Хуросон дар соли 1248/1832 дар бар 
мегирад. Дар он забти ќалъаи Сарахс, хеле сербарфу сард омадани 
зимистон, ќањтиву гуруснагї дар Хуросон  барин воќеањое, ки 
барои тадќиќи таърихи он давра хеле судманданд, зикр ёфтаанд. 

Дар як ќатор њикоятњои "Парешон" тарѓиби андешањои 
тасаввуфї ба назар мерасад. Аз љумла дар њикояти ишќии њаљман 
калони "Дилороме, ки Рабеъ ном дошт" нависанда саргузашти 
ошиќонаи худро баён мекунад. Њарчанд дар њикоят сухан пеш аз 
њама аз ишќи заминї меравад ва њатто номи маъшуќ зикр мешавад,  
вале аз руљўъњои зимни њикоят доир ба ишќи илоњї ва пораи 
манзуми охири њикоят маълум мешавад, ки матлаби асосии 
нависанда ишќи илоњї будааст ва ишќи заминї чун василае барои 
ифодаи он хидмат кардааст. Агар дар њикояти "Маликушшуаро 
Андалеб" шартњои ба тариќат ворид шудани љавонон баён шуда 
бошад, дар њикояти "Амири дарвешдўст" ба гаравиш доштани худи 
Ќоонї ба тасаввуф ишора шудааст. Дар зимни њикояти "Амири 
дарвешдўст" бошад Ќоонї сабаби ба тасаввуф гаравиш пайдо 
карданашро ошкоро баён намудааст. Аз пораи зер маълум 
мегардад, ки пеш аз њама љињатњои инсондўстии он маслаки 
тасаввуфї диќќати адаби инсонпарварро ба худ љалб кардааст: 
"Амир... пурсид: "Њабибо, аз пири шерозї, ки сарњалќаи 
хомўшонаш донанд ва маќсади хирќапўшонаш хонанд, чї каромот 
дидї ва чї харќи одат шунидї?" Гуфтам: "Эй рафиќ, љуз инсоният 
каромате надидам ва љуз одамият хориќ одате нашунидам ва 
ѓолибан дар ин замон, балки дар њар асре аз асъор каромате аз 
вуљуди инсони комил дидан аз ин бартар набошад..." 

Ќисмати "Хотимаи китоб дар насињати абнои мулук" зиёда аз 
90 панди нависандаро, ки асосан ба шоњон нигаронида шудаанд, 
фаро мегирад. Дар ин ќисмат андешањои Ќоонї дар хусуси шоњи 
одил, ки яке аз масъалањои умдаи афкори ахлоќиву иљтимої ва 
сиёсии халќњои Шарќ аз замонњои ќадим то охири асри XIX ба 
шумор мерафт, ифода ёфтаанд. 

Ќоонї аз панди дуюм масъалаи шоњи одилро ба миён 
гузошта, ўро дидабони њар амал ва ба низом орандаи умури 
мамлакат мешуморад. Яке аз вазифањои асосии шоњро Ќоонї дар 
он медонад, ки ў њамеша аз њоли мамлакат огоњ буда, њар касро дар 
љои худ гузорад, яъне вазифаву мансабњои масъулро ба шахсони 
нолоиќ насупорад ва агар сўйистифодаро дар кори мансабдорї 
мушоњида кунад, зуд бартараф намояд. Масалан, ба назари Ќоонї 
"касоне, ки зарофату шўхї бисёр кунанд, ё баѓоят рафиќ-ул-ќалбу 
васеъ-ул-хулќ бошанд, сардориву солории лашкарро нашоянд" ва 
баръакс "вазирону судур, ки хар чи тавозўъи вусъати хулќашон 
бештар бошад... накўтар фармоянд". Дар афкори ахлоќии Ќоонї 
андешаи шоњи одил бо масъалаи инсони комил алоќаманд аст ва 
бесабаб нест, ки ў шоњи одилро ба инсони комил монанд мекунад: 
"Султони одил манзалати инсони комил дорад, ки бояд аз њоли њар 
кас огоњ бошад ва илло комил нест". 

Ќоонї дар пандњои људогона хислатњоеро, ки барои шоњи 
одил зарур аст, паи њам зикр менамояд. 

Ќисмати хулосаи "Парешон" то андозае "Рисола дар назми 
тамаддун ва таовун"-и маорифпарвари бузурги тољик Ањмади 
Донишро ба хотир меорад. Вале бояд иќрор шуд, ки рисолаи 
Ањмади Дониш комилан дар рўњияи ислоњотхоњї навишта шуда, як 
ќатор масъалањои муњими иљтимоиву сиёсиро дар бар мегирад ва 
дар пайдоиши онњо бешубња сафарњои ў ба Россия ва шиносої бо 
вазъи он кишвар таъсири амиќе бахшидааст. Панду насињатњои 
Ќоонї бошанд асосан аз такрори андарзњои њакимону 
донишмандони асрњои пешин иборат аст. Рўњияи ислоњотталабї 
дар пандњои Ќоонї хеле кам буда, нињоят заиф садо медињанд. 
Масалан, яке аз пандњои нисбатан тозаи ў таин кардани ду вазир 
аст: "Подшоњро ду вазир бояд: яке дохилро ва яке хориљро ва бар 
подшоњ лозим аст, ки миёни ин ду ислоњ дињад..." Аз эњтимол дур 
нест, ки ин панди Ќоонї натиљаи мушоњидаи ў аз сохти давлатии 
кишварњои Аврупои Ѓарбист, вале бояд гуфт, ки чунин 
мушоњидањо дар "Парешон" хеле каманд. 

Ањмади Дониш низ масъалаи шоњи одилро ба миён 
гузоштааст, вале ў аќлу адлро аз шартњои аввалин он дониста, 
таъсиси машваратхона ва љорї кардани тарзу усулњои гуногуни 
демократии идораи мамлакатро пешнињод намудааст. Агар ба 
тариќи типологї нуќтаи назари шоњи одили Ќоониро бо 
андешањои Ањмади Дониш ва њатто Саъдї доир ба шоњи одил аз 
назар гузаронем, мањдудияти андешањои Ќоонї нисбат ба 
замонааш аён мегардад. Андешањои Ќоонї аз консепсияи шоњи 
одили Саъдї ва дигар гузаштагон таќрибан тафовут надорад. 
Ќоонї њарчанд забонњои хориљиро хеле хуб медонист, 

мутаассифона, аз тањаввулоти назарраси иљтимоиву сиёсии 
Аврупои Ѓарбї огоњї наёфтааст ва аз ин љост, ки дар масъалаи 
шоњи одил ќадами љиддие ба пеш гузошта натавонистааст. 

Њамон тавре ки мушоњида шуд, пандњои "Парешон"-ро 
андешаи шоњи одил бо њам алоќаманд кардааст. Њикоятњои асар 
бошанд аз лињози мазмуну мундариља бо њамдигар робитаи сахте 
надошта, њар кадом ба сари худ мустаќил мебошанд. Танњо дар 
мавридњои људогона миёни баъзе њикоятњо робитаи сустеро 
мушоњида кардан мумкин аст. Дар њикояти тўлонии "Марди 
рустоие, ки ба шањр рафт" сафари марди дењотие ба шањр тасвир 
мешавад. Дар њикояти баъдї "Ўрдугоњи маликзода ва амири 
шикорчї" бошад сухан аз муфохирати маликзодае меравад. Вале 
дар зимни ин њикоят нависанда аз нав ба њикояти пешина руљўъ 
мекунад: "Њабибо, ќиссаи рустої тамом кун, ки бечора доман дар 
зери саќф боздошта..." Аммо ин руљўъ тасодуфї буда, ба мазмуну 
мундариљаи њикоятњо иртиботе надорад. 

Порањои шеърї, ки дар "Парешон" хеле фаровонанд, асосан 
ба ќалами худи Ќоонї мансубанд. Аз ашъори шоирони дигар 
порањо хеле каманд. Аз љумла дар њикояти "Файласуф ва собиќаи 
хусумат" аз шеъри Љалолиддини Румї ду байт наќл шудааст. 

Дар порањои манзум одатан мазмуну мундариљаи њикоятњо 
таќвият ва љамъбаст гардида, маънињои нињониву рамзии онњо 
шарњ дода мешавад. Вале дар баъзе порањо боз воќеае наќл 
мегардад, ки инро дар њикоятњои "Зилзилаи Шероз", "Аблање, ки 
оина ёфт" мушоњида кардан мумкин аст. 

Дар бобати сохт ва бандубасти созмони дохилии "Парешон" 
сухан ронда, як њодисаи аљиберо ќайд кардан зарур аст, ки 
мутаассифона, чунон ки дар мавќеаш хоњем дид, бисёр муњаќќиќон 
ба он эътибор надода дар натиља ба арзиши асар бањои нодуруст 
додаанд. Дар назари аввал миёни баъзе њикоятњо ва порчањои 
манзуме, ки дар охири онњо оварда шудаанд, робитае ба мушоњида 
намерасад. Масалан, дар њикояти "Зане, ки аз дарича сар 
бароварда буд" бадахлоќиву дурўягии зане тасвир мешавад, вале 
дар пораи манзуми охири њикоят фиребгариву риёкорї ва 
дурўягиву зоњирнамоии баъзе диндорон сахт танќид карда 
мешавад: 

 
Эй басо кас, к-аз бурун бошад чу симе хушиёр 
В-аз дарун монанди сими ќалб сар то по ѓаш аст. 
Њар замон аз рўи солусу риё дар назди халќ 
Сабња дар дасту забон дар коми ў дар гардиш аст. 
Чун касе гўяд бад-ў, к-охир чї гўї зери лаб? 
Ин чї зикри љонфизову в-ин чї вирди дилкаш аст? 

Чашмакон махмур созад, пас ба сад ѓунљу далол 
Сар биљунбонад, ки яъне дам мазан вирде х(в)аш аст. 
 
Агар ба њикояти мазкур бо тааммуќ нигарем, маълум 

мешавад, ки байни њикоят ва пораи манзум як робитаи нињонии 
ќиёсї мављуд аст. Муаллиф монандии њолат ва сирати зани 
бадахлоќ ва диндори риёкорро бидуни ишораи возење нишон дода, 
дарки робитаро ба хонанда вогузор намудааст. Њоло бо њамин 
иктифо намуда, шарњи муфассали ин масъаларо баъдтар идома 
медињем. 

Забони "Парешон" ва тарзи ифода дар он нињоят соддаву 
равон буда, аз осори мансури асрњои пешин ва замонаш аз ин 
љињат тафовут дорад. Калимаву иборањои душворфањми арабї дар 
њикоятњои "Парешон" хеле каманд. Дар њикоятњои "Парешон" 
њарчанд зарбулмасалу маќолњои халќї аз ќабили "Чун аён аст, чї 
њољат ба баён аст", "То реша дар об аст, умеди самаре њаст" зиёд 
нест, вале сохту таркиби љумлањо дар равияи латифањои халќї 
соддаву мўљаз тартиб ёфтаанд. Бесабаб нест, ки дар зимни 
њикоятњо баъзан латифањои машњури халќї монанди "Дузде дар 
боѓ", "Ањмаќ ва оина" оварда шудаанд. 

Бо вуљуди он ки "Парешон"-и Ќоонї ба дараљаи "Гулистон"-и 
Саъдї намерасад, дар байни ин ду асар дар баробари тафовуту 
умумиятњо, ки чанде аз онњо зикр шуд, як умумияти дигаре њаст, ки 
онњоро ба њам наздик менамояд. Ин умумият дар услубу тарзи 
тасвири асарњои мазкур зоњир мешавад. Устод С. Айнї аввалин 
муњаќќиќи осори Саъдист, ки услуби ўро реалистї номида буд. 
Муњаќќиќони эљодиёти Ќоонї низ тасвирњои људогонаи ўро дар 
осори манзуму мансураш реалистї ќаламдод кардаанд. Аз љумла 
В. Кубичкова дар як гурўњ њикоятњои "Парешон" љой доштани 
тасвирњои реалистиро таъкид мекунад. Тарзи нигориши 
реалистиро дар "Парешон" пеш аз њама дар тасвири њаёти воќеии 
мардум, ќашшоќиву бенавоии онњо  дидан мумкин аст. Масалан, 
дар чанд њикояте, ки сухан аз дуздон меравад, пай бурдан душвор 
нест, ки њадафи асосии нависанда бештар нишон додани 
ќашшоќиву нодории мардуми бечора аст. Аз љумла дар њикоятњои 
"Дузд ва кулбаи бенаво", "Дузд ва хонаи дарвеши покбоз", "Дузди 
нобалад" њамин як њолат такрор мешавад, ки дузд дар хонаи 
одамони ќашшоќ чизеро пайдо карда наметавонад. Ин як љузъиёти 
њаёти мардуми зањматкаш аст, ки аз тарзи зиндагии ногувори онњо 
шањодат медињад. Њарчанд тасвирњои воќеии ба истилоњ реалистї 
дар њикоятњои "Парешон" мављуданд, вале ин маънои онро 
надорад, ки методи эљодии Ќоонї комилан реалистї ќаламдод 
шавад. Дар ин бобат њаќ ба љониби В. Кубичкова аст, ки 

навиштааст: "Дар муњити замони худ ва њаёти шахсиаш Ќоонї 
моњияти реализмро намедид ва равшан дида њам наметавонист, аз 
ин рў реализми ў њанўз реализми њаќиќии бадеї нест..."5 

Дар бораи арзиши "Парешон" муаллифони тазкирањо ва 
асарњои тадќиќотї андешањои мухталиф баён кардаанд. Мирзо 
Тоњири Исфањонї дар "Ганљи шойгон" асари "Парешон"-ро аз 
"ќабоењу... фазоењ"6 тамоман холї шуморидааст. Ин аќидаро 
Исмоили Ашраф низ тасдиќ кардааст. Адабиётшиноси эронї Яњёи 
Ориянпур бошад "Парешон"-ро асари беарзиш дониста 
навиштааст: "Ракокату пардадарї дар баёни матолиб асари насрии 
ў китоби "Парешон"-ро низ, ки таќлиди ношиёнаест аз "Гулистон"-
и Саъдї, зоеъ карда ва аз ќадру эътибори он ба миќдори зиёд 
костааст..."7 

Ба ин минвол муњаќќиќон њангоми бањо додан ба "Парешон" 
яктарафа муносибат карда, ба ифроту тафрит роњ додаанд. Онњо 
њатто ба гуфтањои худи Ќоонї дар муќаддимаи асараш эътибор 
надодаанд. Албатта, Ќоонии љавон, ки ба Саъдии бузургвр 
эњтироми зиёд дошт, то андозае хоксорї карда, иќрор мешавад, ки 
"... мояи ман ба њадде нест, ки бо чунин кас (Саъдї – М.М.) 
тањаддї љўям ва бар намати ў сухан гўям..." Аз тарафи дигар баъзе 
муњаќќиќон аз ќабили Яњёи Ориянпур дар асоси њикоятњои 
зоњиран беодобонаи "Парешон" ин асарро комилан беарзиш 
донистаанд. Вале, мутаассифона, из зумра муњаќќиќон маќсаду 
њадафи аслии нависандаро аз чунин њикоятњо пай набурдаанд. Њол 
он ки худи Ќоонї дар зимни яке аз њикоятњояш ба матлабу маънии 
нињонии онњо ишора намуда, дарки онро ба хонандаи соњибдил 
њавола мекунад: 

 
Эй дил, эй дил, халќи олам бештар тифланд, тифл, 
К-аз барои ханда мехоњанд ширин ќиссае. 
З-ин њама дар ќисса бояд розњо гуфтан нињон 
То набошад кўдаконро дар шунидан ѓуссае. 
Њам магар, Ќоониё, соњибдиле пайдо шавад, 
То ки дар њар ќисса ёбад аз насињат њиссае. 
 
Дар порчаи мазкур Ќоонї ба љанбаи психологии он 

њикоятњояш ишора намуда, њадафи онњоро аз як тараф љалби 
таваљљўњи хонанда ва аз тарафи дигар баёни пардапўшонаи панду 
насињат медонад. Барои мисол њикояти "Кўдакони фалохандоз"-ро 
гирем, ки байни мазмуни њикоят ва порчаи манзуми охири он 
зоњиран рабте ба назар намерасад. Агар дар њикоят дар хусуси 
шўхии ќабењи баччањо ва рафтори беаќлонаи писарбаччае бо 
модараш равад, пас дар порчаи манзум њаромхўрии муфтии шањр 

сахт танќид мешавад. Нависанда тавассути тасвири фањшомез 
диќќати хонандаро ба мутолиаи њикоят љалб намуда, дар порчаи 
манзум матлаби асосии худро баён кардааст: 

 
Муфтии шањри мо, ки огањ нест 
Аз њалолу њароми пайѓамбар, 
Моли мўњтољро намуда њабо, 
Хуни мазлумро гирифта њадар... 
 
Дар њикояти боло миёни тасвири њикоят ва пораи манзуми он 

танњо робитаи психологї (агар њамин тавр номидан љоиз бошад) 
мушоњида мешавад. Дар чанде аз њикоятњои дорои тасвирњои 
ќабењ бошад, чунон ки ќаблан дидем, миёни њикоят ва пораи 
манзум робитаи маънавиро пай бурдан мумкин аст. Масалан, дар 
њикояти "Сафари Ироќ ва тавсани раманда" Ќоонї воќеаеро, ки 
њангоми сафараш рўй додааст, ба тариќи њаљв наќл мекунад. Аспе, 
ки нависанда савори он будааст, њар замон аз тизи додааш рамида 
саворро ба зер меафканад, ки ин боиси хашми ў мегардад. Дар 
охири њикоят ду пора шеър оварда мешавад, ки дар байти аввали 
онњо њодисаи дар њикоят наќлшуда љамъбаст гардида, дар байти 
дуюм бошад риштаи сухан ба зоњид пайваст мегардад ва зоњид ба 
аспи мазкур монанд мешавад. Маълум мегардад, ки матлаби 
асосии нависанда аз наќли њаљвия мањз танќиди зоњидони худбину 
риёкор будааст. Ин њикоят барои амиќ дарк кардани робитаи 
ѓояву созмони дохилии њикоятњои асар чун мифтоњ мадад 
мерасонад. Зеро дар њикоятњои дигар порањои шеърї тарзе оварда 
шудаанд, ки гўё миёни онњо ва мазмуни њикоят робитае набошад. 
Ташбењи њикояти мазкур моро ба он њидоят мекунад, ки дар байни 
онњо робитаи ноаёни маънавиро љустуљў намоем. Агар аз ин 
дидгоњ назар андозем, робитаи маънавиро ќариб дар њамаи 
њикоятњо мушоњида кардан мумкин аст. 

Њамин тавр, њикоятњои зоњиран ќабењи "Парешон" њарчанд 
дар алоњидагї  ба сари худ ањамияти ахлоќї надоранд, вале чун 
василае барои баёни андешањои баланди иљтимоиву ахлоќї хидмат 
кардаанд. Бинобар ин њангоми бањо додан ба асар бояд ин љињати 
њикоятњои он низ ба эътибор гирифта шавад. 

Гуфтањои болоро љамъбаст карда ба чунин хулоса омадан 
мумкин аст, ки "Парешон" на танњо дар эљодиёти Ќоонї мавќеи 
муњим дорад, балки намунаи барљастаи насри соддаи бадеии 
нимаи аввали асри 19 буда, њарчанд ба пояи "Гулистон"-и Саъдї 
намерасад, вале аз бењтарин асарњои дар пайравии он навишта 
шуда ба шумор меравад. Ќоонї дар "Парешон" бењтарин 
анъанањои насри Саъдиро идома дода, барои ташаккул ва 

            Васфи бузургии маќоми инсон 
 
Тасвири инсон, тараннуми орзуву омол, эњсосу андеша, васфи 

муборизаву љидолњои ў бо ќуввањои табиату љамъият, ситоиши 
бузургиву хирад, иќтидору тавоноии вай, мадњи ахлоќу одоби 
њамида ва як ќатор масъалањои марбут ба њаёту мамоти инсон аз 
мавзўъњои љовидонии адабиёт ва санъат аст, ки аз замонњои хеле 
ќадим то имрўз бо рангу василањои гуногун зуњур меёбад. 

Таљассуми бадеии инсон ва маќому бузургдошти он дар осори 
адабиву фалсафии шоир ва донишманди барљастаи Шарќ 
Муњаммад Иќбол (1877-1938), ки ворису давомдињандаи анъанањои 
наљиби адабиёту фалсафаи Машриќу Маѓриб аст, басо рангину 
муассир сурат гирифтааст. 

Њаёт ва эљодиёти ин суханвари номї бо муборизаи 
истиќлолхоњии халќњои Њинду Покистон, ки дар ибтидои асри Х 
ривољ пайдо карда буд, зич алоќаманд аст. Иќбол бо ашъори 
пурсўзу гудоз ва рисолаву хитобањои шўълавараш халќњои 
гуногунзабону мухталифмазњаби ватанашро ба муборизаи зидди 



278 

 

аљнабиёни истилогар рўњбаланд намуда, эњсоси худшиносии 
онњоро бедор мекард. 

Дар замони пурошўбе, ки кишварњои гуногуни олам ва аз 
љумла Њиндустонро парешониву бесарусомонї, рўњияи мањзуниву 
дилшикастагї ва беќадрии мардум фаро гирифта буд, Иќбол дар 
ќатори як гурўњ шоирону донишмандони пешќадами давр ба 
њимояи њуќуќи инсони оддї бархоста, маќому мартабаи баланди 
ўро дар љамъият таъкид месозад. Аз нахустин навиштањои шоир ин 
оњанг баланд садо медињад. 

Дар ашъори давраи  аввали эљодиёти Иќбол, ки ба солњои 
бистуми асри ХХ рост меояд, мавзўи ватандўстї ва иттињоду 
иттифоќи ањли мазњабњои гуногуни Њинду Покистон мавќеи асосї 
дорад. Идеали иљтимоиву эстетикии шоир дар он сурудањо 
инсонест, ки ба ватани худ мењру муњаббати беандоза дорад ва 
бањри озодиву истиќлоли он мубориза мебарад. Ў барои барњам 
задани мухолифату низоъњои диниву мазњабии халќњои њиндуву 
мусулмон, ки боиси харобии ватан ва ќашшоќии мардум гардида 
буд, кўшиш намуда, мардумро ба дўстиву иттињод даъват мекунад. 

Иќбол аз навиштањои аввалини худ шурўъ карда ба тамоми 
мављудоту њодисоти олам аз нуќтаи назари инсони муборизу 
пешрав менигарад ва арзиши њама чизро аз њамин дидгоњ муайян 
мекунад. Бояд њамаи ашёву мављудоти олам ба инсон, бањри 
ташаккулу такомули он хидмат намояд. Ў њар он чиро, ки 
шахсияти инсонро таќвият медињад, нек ва њар чиро, ки ба 
шахсияти инсон осеб расонида онро суст мекунад, зишт 
мешуморад. Ин меъёр њам дар ашъори рангину пурхурўши шоир 
ва њам дар рисолаву асарњои фалсафии ў мавќеи асосї дорад. 

Маќому моњияти инсон дар эљодиёти Иќбол аз хама 
мўътабару болотар аст. Тамоми олами њастї ба вуљуди инсон 
вобастагї дорад. Њамин инсон аст, ки оламу афлокро дар худ 
гунљоиш медињад ва дар табиат ба худ њамтое надорад: 

 
Он чї дар одам бигунљад, олам аст, 
Он чи дар олам нагунљад, одам аст. 
Бартар аз гардун маќоми одам аст, 
Асли тањзиб эњтироми одам аст. 
 
Иќбол пайдоиши инсонро инќилоби бузурги табиату олами 

њастї мешуморад. Ба шарофати њамин одами хокинињоди "худгару 
худшикану худнигар" аст, ки ишќу њусн, орзуву омол ва умуман 
зиндагї маъниву таровате пайдо мекунанд. Ў сабабгор ва љавњари 
мављудияту пешрафти зиндагист. Вале шоир афсўс мехўрад, ки 
њамин гуна мављуди олии табиат дар замони ў њанўз  бандаву 

ѓулом аст ва аз иќтидору имконоти худ наметавонад истифода 
барад: 

 
Њанўз андар љањон одам ѓулом аст, 
Низомаш хому кораш нотамом аст. 
Ѓуломи фаќри он гетипаноњам, 
Ки дар динаш мулукият њаром аст. 
 
Иќбол аз вазъияти мардуми бенавои ватанаш, ки аз зулми 

чандтарафаи њокимону сарватмандон ва истилогарони аљнабї хеле 
ба танг омада буданд, муассир гашта озодии инсонро таманно 
дорад. Шоир дар маснавии "Бандагинома" ѓуломиву бандагиро, ки 
мардуми љафокаши кишвараш гирифтори он буданд, сахт мањкум 
мекунад ва мардумро ба шикастану пора кардани занљири ѓуломї, 
ки на танњо пову даст, балки љону дил, рўњ ва тамоми њастии 
инсонро ба банд меорад, даъват менамояд: 

 
Аз ѓуломї завќи дидоре маљўй, 
Аз ѓуломї љони бедоре маљўй... 
Банд бар по нест бар љону дил аст, 
Мушкил андар мушкил андар мушкил аст. 
 
Шоир барои рањої ёфтан аз вартаи ѓуломї ва аз њоле, ки "зи 

сагон хортар аст", инсонро ба шинохтани ќадру эътибори худ, 
маќому пояаш дар олами мављуд даъват карда, ўро аз иќтидору 
тавоноии бењамтои созандагиаш огоњ менамояд: 

 
Дар љањон болу пари хеш кушудан омўз, 
Ки паридан натавон бо пару боли дигарон. 
 
Худшиносиву худафрўзї, такя бар ќувваю иќтидори худ, 

тааммулу тааммуќ ба олами ботинї ташаккулу такомули шахс ва 
майлу азми ў ба озодии мутлаќ ва амсоли инњо аз љињатњои 
муњимми афкори фалсафиву консепсияи ѓоявию эстетикии  Иќбол 
– "худї", ки натиљаи такмилу омезиши ѓояи инсони комили 
фалсафаи асримиёнагии Шарќ ва ѓояи шахсияти фалсафаи Ѓарб 
аст, ба шумор мераванд. 

Иќбол инсонро пеш аз њама ба шинохтани маќому моњияти 
худ ва ташаккули шахсияташ даъват менамояд: 

 
Бинї љањонро, худро набинї, 
То чанд нодон ѓофил нишинї... 
Берун ќадам нењ аз даври офоќ 

Ту пеш аз инї, ту беш аз инї! 
 
Инсон набояд аз чизе ва ё мавњумоте дар њарос бошад, зеро ў 

аз њама бузург аст ва тамоми мављудоти олам мутеъи ваянд: 
 
Аз худ андешу аз ин бодия тарсон магузар, 
Ки ту њастию вуљуди ду љањон чизе нест. 
 
Шоир инсони оддї, аз љумла инсони љафокаши Шарќро, ки 

таъмиргари љањону офарандаи њама гуна нозу неъматњост, 
мўътабартарин мављудоти олам медонад ва аз ѓарќи хоби ѓафлат 
будани ў таассуф хўрда, вайро ба бедориву мубориза бањри 
истиќлолу ба даст овардани њуќуќњои худ талќин менамояд: 

 
Номуси азалро ту аминї, ту аминї! 
Дорои љањонро ту ясорї, ту яминї! 
Эй бандаи хокї, ту замонї, ту заминї, 
Сањбои яќин даркашу аз дайри гумон хез, 
Аз хоби гарон, хоби гарон, хоби гарон хез! 

Аз хоби гарон хез! 
 
Танњо аз наќароти ин шеър њам, ки аз такрору таъкидњо 

иборат аст, шўру эњсосоти баланди ќалби шоир, ки аз њоли 
ногувори мардум моломоли дарду алам аст ва дилсўзиву 
тарањњуми самимии ў эњсос мешавад: 

 
Аз хоби гарон, хоби гарон, хоби гарон хез! 

Аз хоби гарон хез! 
 
Иќбол аз мушоњидаи ањволи тоќатфарсои мардуми бечораву 

номуроди ватанаш ба танг меояд ва дар дил орзуи инќилобу 
табаддулоти њаётро парварида амалї шудани он орзуро таманно 
дорад: 

 
Ё бикуш дар синаи ман орзуи инќилоб, 
Ё дигаргун кун нињоди ин замону ин замин 

Ё чунон кун, ё чунин. 
 
хитоб мекунад шоир ба њамватанаш. 
Барои инќилобу дигаргунсозии њаёт танњо орзу кофї нест, 

бояд осоишу оромиро тарк намуду саъю кўшиш, талошу 
муборизаро мароми худ ќарор дод. Шоир њамватанонашро даъват 
мекунад, ки мисли мўрон дар талоши донае мудом зери хасу хошок 

умр нагузаронанд, балки ба монанди шоњин баландпарвозї 
омўзанду бањри озодии ватан мубориза баранд. Иќбол њарчанд 
роњи дуруси муборизаро ба равшанї тасаввур намекард, бо вуљуди 
ин бањри озодии кишвар аз мустамликадорони аљнабї бо силоњ 
мубориза бурданро таъкид месозад: 

 
Лолаи ин чаман олудаи ранг аст њанўз 
Сипар аз даст маяндоз, ки љанг аст њанўз. 
Фитнаеро, ки дусад фитна дар оѓўшаш буд, 
Духтаре њаст, ки дар мањди Фаранг аст њанўз. 
Эй, ки осуда нишинї лаби соњил, бархез, 
Ки туро кор ба гирдоби нањанг аст њанўз. 
 
Иќбол моњияти њаёти инсон, омили асосии њастиву пешрафти 

ўро дар њаракату такопўй, талошу мубориза медонад: 
 
Дар ин дарё чу мављи беќарорам, 
Агар бар худ напечам, нестам ман. 
 
Инсоне, ки Иќбол ситоиш мекунад, маъюсу ноумед ва ољизу 

нотавон нест, ў шахси боазму далер аст, ки бо мушкилоти рўзгору 
табиат мубоиза мебарад. Ў ќодир аст, ки њама гуна монеаву 
душворињоро барњам занад ва рўзгори наву созгорро барпо 
намояд: 

 
Марди худдоре, ки бошад пухтакор, 
Бо мизољи ў бисозад рўзгор. 
Гар насозад бо мизољи ў љањон, 
Мешавад љангозмо бо осмон. 
Барканад бунёди мављудотро, 
Медињад таркиби нав зарротро. 
Гардиши айёмро барњам занад, 
Чархи нилифомро барњам занад. 
Мекунад аз ќуввати худ ошкор 
Рўзгори нав, ки бошад созгор. 
Дар љањон натвон агар мардона зист, 
Њамчу мардон љон супурдан зиндагист. 
 
Идеали Иќбол низ монанди идеали ашъори Њофиз ва дигар 

шоирони озодандеши гузаштаи Шарќ, ки бештар бо образи ринд 
зуњур мекард, мубориза аст. Вале тафовути идеали Иќбол аз он 
образњо дар он аст, ки вай ба зиндагї наздиктару амалиёти 
муборизаи ў фаъолтар аст. Ин бешак ба вазъи замони онњо 

алоќаманд аст. Њофиз низ талабгори олами наву одами нав буд. 
Вале дар замони ў сохти љамъиятї ва муњити тираи феодалї барои 
равшан тасаввур кардани онњо имкон намедод. Иќбол бошад дар 
тимсоли мамлакати советњо ва одамони советї сохти нави 
љамъиятиву одами нави муборизи фаъолро медид. Аз ин љост, ки 
образњои офаридаи ў гоњо љињату хислатњои људогонаи онњоро 
таљассум менамоянд. 

Инсони тавсифкардаи Иќбол созандаву ихтироъкор буда, бо 
ќувваи хираду аќли расо ба табиату коинот њам метавон 
њукмравої кунад ва аз ќуввањои азими табиат ба манфиати худ 
истифода кунад: 

 
Бархез, ки одамро њангоми намуд омад, 
Ин мушти ѓубореро анљум ба суљуд омад, 
Он роз, ки пўшида дар синаи њастї буд, 
Аз шўхии обу гил дар гуфтушунуд омад. 
 
Инсони асри ХХ бо донишу заковат, азму субот, талошу 

мубориза ва мењнати эљодкоронааш аз гањвораи худ – замин ба сўи 
сайёраву ситорањои дур парвоз намуда, онњоро мутеи худ 
мегардонад. Дар айёме, ки танњо намунањои аввалину соддаи 
мушаку њавопаймоњо сохта мешуданд, шоир фирўзињои ояндаи 
инсонро дар фатњи коинот тасаввур мекард: 

 
Бо нуриён бигў, ки зи аќли баланди даст 
Мо хокиён ба дўши сурайё савораем. 
 
Муносибати инсон ва љамъият аз масъалањои муњимии 

консепсияи гуманистии шахсият дар эљодиёти Иќбол мебошад. Аз 
назари Иќбол фард бе љамоат нотавону ољиз буда, наметавонад 
арзи њастї кунад, Мањз дар љамъият истеъдоду заковати шахс 
зуњур намуда ба рушду камол мерасад. Шахс, ки худ љузве аз 
љамъият аст, бо љамоат мўнису пайванд гардида, аз ѓаму шодї, 
орзуву ниятњои мардум бохабар мешавад ва ќуввату ѓайрати худро 
барои бењбудии зиндагии мардум ва пешрафти љамъият сарф 
менамояд. Љамъият низ мањз ба туфайли мењнату муборизаи 
фидокоронаву дастљамъии одамон низоме пайдо карда пеш 
меравад. 

Иќбол дар маснавии "Румузи бехудї" њамин гуна њамбастагии 
зичи фарду љамъият ва ягонагиву иттињоди  ин ду ќувваи 
пешбарандаи таърихро таъкид намуда менависад: 

 
Фардро рабти љамоат рањмат аст, 

Љавњари ўро камол аз миллат аст. 
То тавонї бо љамоат ёр бош, 
Равнаќи њангомаи ањрор бош. 
Фарду ќавм оинаи якдигаранд, 
Силку гавњар Кањкашону ахтаранд. 
Фард мегирад зи миллат эњтиром, 
Миллат аз афрод мегирад низом. 
 
Муњаммад Иќбол барои тарбияи фарде, ки дар пешрафти 

љамъияту таърих сањми босазое гузошта тавонад, саъю кўшиши 
зиёде ба харљ додааст. Тарбияву ташаккули инсони комил дар 
маркази ашъори рангин ва умуман тамоми фалсафаву осори  адабї 
ва илмии ў ќарор гирифтааст. Шоир кўшиш менамояд, ки пеш аз 
њама бо ашъораш ин вазифаи муњимро ба инљо расонад. Зеро 
чунон ки нависандаи пролетарии рус Максим Горкий таъкид карда 
буд, "њадафи адабиёт мадад расонидан ба инсон барои худшиносї, 
афзудани боварии ў ба худ ва кўшиш ба сўи њаќиќат, муборизаи ў 
бо зиштињо дар вуљуди одамон ва пайдо кардани некї дар сиришти 
онњо, бедор намудани шарму ѓазабу мардонагї дар дилу љони онон 
ва барои он ки одамон некўкору пуриќтидор бошанд, њар кореро 
анљом додан аст". 

Иќбол пеш аз њама инсонро ба он даъват менамояд, ки яъсу 
навмедиро аз худ дур намояд, зеро ноумедиву номуродї ба рўзгори 
инсон, ташаккули пешрафти ў халал мерасонад, рўњи ўро шикаст 
дода, вуљудашро заиф мегардонад, чашмаи файзбори зиндагиро 
хушку рўзи равшанро торик месозад: 

 
Ноумедї њамчу гўр афшорадат, 
Гарчи Алвандї, зи по афтонадат... 
Чашми љонро сурмааш аъмо кунад, 
Рўзи равшанро шаби ялдо кунад. 
Аз дамаш мирад ќувои зиндагї, 
Хушк гардад чашмањои зиндагї... 
 
Инсон бояд дар арсаи зиндагї њамеша дар талошу љустуљў 

бошад ва орзуњои наљибро, ки ба дилњо ќувват мебахшанду шахсро 
ба корњои бузург њидоят месозанд, рањнамои худ ќарор дињад: 

 
Зиндагї дар љустуљў пўшидааст, 
Асли ў дар орзу пўшидааст. 
Орзуро дар дили худ зинда дор 
То нагардад мушти хоки ту мазор... 

Дар зиндагї мудом бояд ба пеш ба сўи ояндаи фирўз 
рањсипор шуд. Њар рўзи нави њаёти инсон бояд рангинтару 
пурмаънитар бошад. Вагарна аз такрори якнавохти рўзњои пешин 
шарори зиндагї хомўш хоњад шуд: 

 
Дамодам наќшњои тоза резад, 
Ба як сурат ќарори зиндагї нест. 
Агар имрўзи ту тасвири дўш аст, 
Ба хоки ту шарори зиндагї нест. 
 
Орзу василаи муњимми ташаккулу пешрафти инсон буда, 

хаёлоти ўро ба парвоз меорад, мењру муњаббат вайро ба зиндагї ва 
ояндаи дурахшон афзун мегардонад. Махсусан, барои љафокашони 
Шарќ орзуро шоир як воситаи рањої аз бандагї медонад: 

 
Зиндагї бар орзу дорад асос, 
Хешро аз орзуи худ шинос, 
Чашму гўши њуш тез аз орзу, 
Мушти хоке лоларез аз орзу. 
Њар ки тухми орзу дар дил накишт, 
Поймоли дигарон чун сангу хишт... 
Обу гилро орзу одам кунад, 
Орзу моро зи худ мањрам кунад. 
 
Орзумандиву бурдборї, азму субот, бебокиву далерї, 

нављўиву тозакорї аз фазилатњоеанд, ки инсони муборизро ба 
маќсуд мерасонанд. Барои аз нишебу фарозњои зиндагї гузаштан 
шоир таъкид мекунад, ки на мисоли хас сабуксайру ларзон, балки 
чун кўњ мањкаму устувор бояд буд: 

 
Агар зи рамзи њаёт огањї, маљўю магир 
Диле, ки аз халиши хори орзу пок аст. 
Ба худ хазидаву мањкам чу кўњсорон зї, 
Чу хас мазї, ки њаво тезу шўъла бебок аст. 
 
Дар зиндагї пайдо кардани маќоми худ, кўр-кўрона ба 

дигарон таќлид накардан, ба роњи осоне, ки кайњо кушодаанду тай 
намудаанд, бењуда ќадам нафарсудан ва мустаќилона амал 
карданро низ шоир аз хислатњои њамидаи инсонї мешуморад: 

 
Тарош аз тешаи худ љодаи хеш 
Ба роњи дигарон рафтан азоб аст. 
Гар аз дасти ту кори нодир ояд, 

Гуноње њам агар бошад, савоб аст. 
 
Омўзиши илму дониш аз назари Иќбол яке аз шартњои 

муњимми ташаккули инсон ба шумор меравад. Иќбол аз бесаводии 
њамватанонаш, ки он боиси яъсу навмедї, фирефтаи иѓвою 
ваъдањои диндорони мутаассиб ва аз муборизаи фаъолонаи дур 
шудани онон мегардид, афсўс мехўрад. Шоир омили асосии 
пешрафти мамолики Аврупоро дар ибтидои асри ХХ пеш аз њама 
дар ривољи илму фарњанги ин сарзамин медонад, на дар 
дигаргунии зоњирии мардум: 

 
Ќуввати Маѓриб на аз чангу рубоб, 
На зи раќси духтарони бењиљоб, 
Не зи сењри соњирони лоларўст, 
Не зи урён соќу не аз ќатъи мўст. 
Мањкамї ўро на аз лодинї аст, 
Не фурўѓаш аз хати лотинї аст. 
Ќуввати афранг дар илму фан аст, 
Аз њамин оташ чароѓаш равшан аст. 
Њикмат аз ќатъу буриди љома нест, 
Монеи илму њунар аммома нест. 
Илму фанро, эй љавони шўху шанг 
Маѓз мебояд, на малбуси фаранг... 
Гар касе шабњо хўрад дуди чароѓ, 
Гирад аз илму фану њикмат суроѓ... 
 
Дар маснавии "Румузи бехудї" Иќбол инсони муосири худро 

ба он даъват менамояд, ки мутеи ваќту замон нагашта, 
фармонравои он бошад, ќонуну равиши зиндагиро дарк намуда, 
офаридгори таърих гардад ва љилави замонро ба даст гирифта ба 
сўи матлаби инсоният њидоят намояд: 

 
Забт кун таърихро поянда шав, 
Аз нафасњои рамида зинда шав. 
Дўшро пайванд бо имрўз кун, 
Зиндагиро мурѓи дастомўз кун. 
Риштаи айёмро овар ба даст 
Варна гардї рўзкўру шабпараст. 
 
Некиву накўкорї, ки аз замонњои ќадим то имрўз дар 

эљодиёти адибони барљастаи олам аз хислатњои муњимми инсони 
комил мебошад, аз нуктањои асосии консепсияи гуманистии Иќбол 
низ ба њисоб меравад. Иќбол низ дар зиндагї њамеша накўкор 

будан, мушкилкушои дармондагону роњатрасони мардум шуданро 
талќин менамояд. Инсон бояд аз фурсати ѓанимат истифода бурда 
њар нафасро барои бењбуди одаму олам ба кор барад. Зеро умри 
инсон дар назди Ваќту Таърих хеле кўтоњ аст: 

 
Зи хоки хеш ба таъмири одамї бархез, 
Ки фурсати ту ба ќадри табассуми шарар аст. 
 
Тафриќаву ихтилофи милливу мазњабї ба консепсияи 

гуманистии Муњаммад Иќбол тамоман бегона аст. Ў на танњо 
миёни халќу миллатњои гуногуннажоду мухталифмазњаб фарќе 
намебинад, балки њамаи одамонро аз як чаману як шохсор 
медонад. Ў њам монанди Саъдии бузургвор, ки "Бани одам аъзои 
якдигаранд, ки дар офариниш зи як гавњаранд" гуфта буд, бо як 
њисси баланди инсонпарварона хитоб мекунад: 

 
На афѓонему не турку тоторем, 
Чаманзорему аз як шохсорем. 
Тамизи рангу бў бар мо њаром аст, 
Ки мо парвардаи як навбањорем. 
 
Инсонпарвари бузург моњияти инсонро на дар миллату ирќу 

нажод, балки пеш аз њама дар одамият медонад ва инро аз њама 
муќаддам мегузорад. Дар замоне, ки таассуби нажодпарастон ва 
талошњои мазњабї дар Њинду Покистон ба ављ расида буд, чунин 
хитобњои  шоири гуманист њукми барќи дурахшонеро дар зулмот 
доштанд: 

 
Њанўз аз банди обу гил нарастї, 
Ту гўї румию афѓониям ман. 
Ман аввал одами берангу бўям, 
Аз он пас њиндию тўрониям ман. 
 
Иќбол ба ин восита дар байни мардумони гуногунмазњаби 

ватанаш иттињоду ягонагї, дўстиву рафоќатро новобаста аз дину 
мазњаб тарѓиб менамояд ва эњтироми инсонро аз шартњои асосии 
одамият медонад: 

 
Одамият эњтироми одамї, 
Бохабар шав аз маќоми одамї. 
Одамї аз рабту забти тан ба тан 
Бар тариќи дўстї гоме бизан. 

Афкору эњсоси Муњаммад Иќбол низ монанди аќоиду 
андешањои Лев Толстою Рабиндранат Такур барин адибони 
барљастаи олам, ки дар муњити пуртазоде зиндагї ва эљод 
мекарданд, мураккаб ва пурихтилоф аст. Ў аз як тараф 
нобаробарињои иљтимої, зулму тааддии њокимону 
мустамликадорон ва дигар иллатњои сохти буржуазиро фош 
намуда, ба њимояи њуќуќњои инсон мебарояд ва андешањои 
баланди гуманистї баён мекунад. Аз тарафи дигар гоњо дар 
идроки рўйдодњои сиёсиву иљтимоии давр ољиз мемонад ва роњи 
асосии дигаргунсозии оламу одамро танњо аз покии ахлоќу 
покизагии дин иборат медонад. Ў ѓалабаи Инќилоби Октябр ва 
сохти сотсиалистиро бо хушнудї табрику тањният мегуфт, вале 
мехост, ки сотсиализм бо дини ислом тавъам бошад. 

Муњаббати беандоза ба инсон, бузургдошти маќому мартабаи 
он нисбат ба тамоми мављудоти олам аз нуќтањои асосии 
гуманизми Иќбол буд. Вале ў моњияти синфиву сотсиалии шахсро 
ба эътибор намегирифт ва тарбияи инсонро танњо аз ташаккули 
ахлоќї иборат медонист. Идеали Иќбол њанўз ба њаёти воќеї 
решањои амиќ надавонда буд ва гуманизми ў бештар љанбаи 
идеалистї дошт. 

Њамчунин консепсияи фалсафиву гуманистии Иќбол "худї" 
давоми мантиќии консепсияи инсони комили Љалолиддин Румї, 
Ибни Арабї, Аттор ва дигар адибону орифони Шарќ буда, љанбаи 
ирфониву тасаввуфї њам дошт. 

Бо вуљуди ин њама мањдудиятњои ѓоявию таърихї хидмати 
Муњаммад Иќбол дар ривољи њаракатњои миллї-озодихоњии 
халќњои Њинду Покистон, дар ифодаи орзуву омол ва њимояи 
манфиату њуќуќњои мардум хеле бузург аст. Иќбол муњимтарин 
нуктањои гуманистии фалсафаи Шарќу Ѓарбро  бо њам омезиш 
дода, консепсияи нави гуманистии худро эљод намуд, ки дар он 
маќоми инсони оддї ба дараљаи шахсияти идеалї баланд 
бардошта мешавад. Аз ин рў чунон ки иќболшиноси покистонї 
Саид Абдул Вањид таъкид мекунад, "бузургии шахсияти Иќбол 
њамчун донишманду шоир эътироф шудааст ва сабаби ин на танњо 
аз навоварии ўст, балки дар он аст, ки асоси андешањои фалсафии 
Иќболро инсон ва маќоми ў дар олам ташкил медињад". 

Иќбол дар осори гаронбањои адабиву фалсафии худ идеали 
инсонеро ба миён овард, ки тамоми њастиашро бањри озодиву 
бењбудии мардум сарф менамояд, мубориза ва некиву накўкориро 
мароми зиндагї ќарор медињад. Њамчунин Иќбол вазифаи асосии 
шеъру шоирї ва умуман адабиётро низ мањз дар тарбияву тарѓиби 
инсону одамият медонад ва борњо ин иддаоро дар ашъораш таъкид 

намудааст. Ў шоиронеро, ки аз сўзу гудози мањрамонаи онњо ба 
мардум суде нест, мазаммат мекунад: 

 
Зи ман бо шоири ширинбаён гўй: 
"Чї суд аз сўз, агар чун лола сўзї? 
На худро мегудозї з-оташи хеш, 
На шоми дардмандеро фурўзї". 
 
Шоири бузурги гуманист, ки худи ў "бањри инсон чашми ман 

шабњо гирист" мегўяд, ба шеъру шоирї ва иќтидори онњо дар 
тарбияву ташаккули инсон итминони комил дошта, дар байтњои 
зерини достони "Љовиднома", ки маромномаи эљодии ўст, хитоб 
мекунад: 

 
Фитрати шоир саропо љустуљўст, 
Холиќу парвардигори орзуст. 
Шоир андар синаи миллат чу дил 
Миллате бешоире анбори гил... 
Шеърро маќсуд агар одамгарист, 
Шоирї њам вориси пайѓамбарист... 
 
Њарчанд рољеъ ба афкору андешањои гуманистии Муњаммад 

Иќбол як гурўњ донишмандон амсоли Александр Баузани, Р.Н. 
Николсон, Саид Нафисї, Муљтабо Минавї, Саид Абдул Вањид, С. 
Синња, Н.П. Аникеев, Ѓ. Алиев, Н.П. Пригарина, М. Миршакар, А. 
Ѓаффоров, С.И. Кедрова дар зимни асарњояшон мулоњизањои 
љолибе баён кардаанд, вале њанўз бисёр пањлўњои гуманизми 
эљодиёти ин инсонпарвари бузург амиќ тањлилу тањќиќ нашудааст 
ва ниёзманди тадќиќотњои љиддии муњаќќиќон аст. 

                                                                                                                        
Соли 1977 

 

                    Бозгашти адабї 
 
Адабиёти асрњои XVIII-XIX форс, ки бо адабиёти ањди ќочор 

ва адабиёти давраи бозгашт маъруф аст, аз даврањои хеле кам 
тадќиќшудаи адабиёти Эрон ба шумор меравад. Дар ин давра 
адибони зиёде зиндагї ва эљод намуда, аз худ мероси фаровон 
адабї боќї гузошта бошанд њам, мутаассифона, осори адабии онњо 
то солњои охир на танњо мавриди тадќиќи муфассал ќарор 
нагирифта буд, балки девонњои ашъор ва асарњои људогонаи онњо 
низ ба табъ нарасида буданд. 

Хушбахтона, солњои охир девонњои як зумра шоирони номии 
ин давра ва баъзе сарчашмањо ба чоп расиданд, ки ин барои 
омўзиши адабиёти давраи мазкур имконият фароњам овард. 

Доир ба адабиёти ин давра ва намояндагони људогонаи он 
дар Эрон ба ѓайр аз муќаддимаи девонњои ашъори шоирон ва 
китобњои умумии таърихи адабиёт чанд рисолаву маќола низ ба 
табъ расидаанд, ки асарњои Маликушшуаро Бањор "Бозгашти 
адабї", Иброњим Сафої "Нањзати адабии Эрон дар асри ќољор", 
Нусрати Таљрибакор "Адабиёти Эрон дар асри ќољор", Яњёи 
Ориянпур "Аз Сабо то Нимо" аз њамин ќабиланд. 

Дар эроншиносии шўравї ба љуз бобњои људогонаи асарњои 
К. Чайкин, Е. Бертелс, Р.Г. Левковская, В.Б. Никитина ва баъзе 
маќолањои дигар дар ин бобат тадќиќотњои љиддии чопї њанўз ба 
назар намерасад. 

Дар асарњои мазкур њарчанд рољеъ ба баъзе љињатњои њаёти 
адабии давр мулоњизањо баён шудааст, вале хусусиятњои умдаи 
адабиёти ин давра ва махсусан равияи бозгашти адабї њанўз ба 
таври кофї тадќиќ нагардидааст. 

Илова бар ин муаллифони он асарњо доир ба вазъият ва 
хусусиятњои адабиёти ин давра аќидањои мухталиф баён кардаанд. 
Аз љумла Иброњим Сафої адабиёти ин давраро аз даврањои 
дурахшони адабиёти форсї ба ќалам дода менависад: "Дар бадви 
њукумати ќочория як нањзати бузурги адабї дар Эрон оѓоз шуд, ки 
забони форсї ва шеваи назму насрро ба сўи тањаввуле 
мутараќќиёна ва такомуле воќеї пеш бурд".38 

Муњаќќиќ ба адабиёти давраи мазкур бањои иѓроќомез дода, 
маќоми шоирони ин ањдро беасос аз шоирони бузурги асрњои 
гузашта болотар мегузорад. Сафої аз љумла дар зимни тањлили 
осори Сабо ќайд мекунад, ки "Шоњаншоњнома"-аш, ки ба татаббўи 
"Шоњнома"-и Фирдавсї дар бањри таќоруб суруда шуда, аз 
шеърњои Фирдавсї фосила надорад ва дар њоле, ки бисёре аз абёти 
он латофат ва инсиљоми шеърњои нухбаи "Шоњнома"-и 
Фирдавсиро дорад, гоње њам бар "Шоњнома" ѓалаба мекунад".39 

Яњёи Ориянпур ин ќабил бањоњои муњаќќиќонро "на танњо 
бисёр иѓроќомез, балки аблањона"40 шуморида, ќайд мекунад, ки 
назар ба маълумоти "Њадиќатушшуаро" худи Фатњалихони Сабо 
бо вуљуди тафохурњои зиёдаш дар охирњои умр ба баландии 
маќоми Фирдавсї ва шоњасари ў иќрор шудааст. 

Аз мулоњизањои Иброњими Сафої бармеояд, ки ў хеле зиёд 
шудани шоирону нависандагон, ривољи шеъру шоирї дар 

дарборњо, дар симои шоњону вазирон харидорону муштариёни 
ашъори мадењавї пайдо кардани шоирон, ба соддагўиву 
содданависї рўй овардани адибонро нишонањои пешрафти 
бузурги адабиёти ин давра шуморидааст. 

Дарвоќеъ, чунон ки хоњем дид, адабиёти давраи мазкур дорои 
баъзе хусусиятњои љолиби диќќат мебошад. Бо вуљуди ин љараёни 
адабиёти ин давраро наметавон "нањзати бузурги адабї" дар 
таърихи адабиёти Эрон шуморид. 

Њодисаи муњиме, ки дар адабиёти асрњои XVIII-XIX Эрон ба 
амал омад, пайдоиш ва ташаккули љараён ва равияи бозгашти 
адабї мебошад. 

Пеш аз њама бояд гуфт, ки аксари муњаќќиќоне, ки дар хусуси 
бозгашти адабї сухан рондаанд, онро чун сабки тозаи адабї ба 
ќалам овардаанд.  ِ ِВале бозгашти адабиро на сабќ, балки равияи 
адабї номидан бењтар аст. Зеро аз лињози сабку услуб осори 
бадеии ин давра аз офаридањои сабкњои хуросониву ироќї 
тафовути љиддие надорад. 

Чунон ки маълум аст, дар асрњои XVI-XVIII ривољи 
мавзўъоту мазмунњои диниву мазњабї, мураккабиву печдарпечї, 
хаёлбофиву суханбозињои сабки њиндї пайваста ба дигар омилњои 
иљтимої, сиёсї ва маданї боиси таназзули њаёти адабї гардиданд. 
Дар назди адибони асри XVIII вазифае меистод, ки адабиётро аз 
таназзулу пастравї рањо намуда, роњњои инкишофи онро пайдо 
кунанд. Вале барои инкишофи њаќиќии адабиёт дар ин давра њанўз 
шароит ва омилњои иљтимої, сиёсї ва иќтисодї муњайё набуданд. 
Аз ин љост, ки адибони ин давра роњи халосиро дар пайравї ба 
суханварони бузурги асрњои X-XIV дида, ба таќлиду пайравии 
сабку услуби эљодии онњо пардохтаанд ва равияи бозгашти 
адабиро оѓоз намуданд. Дар њаќиќат, ин равия, ба ќавли шоири 
навпардози Эрон Нимо Юшич, "бозгаште аз рўи аљз ба тарафи 
сабкњои мухталифи ќадим буд". 

Дар бобати аввалин шоире, ки асоси ин равияро гузоштааст 
ва ё дар ташаккули он бештар хидмат кардаст, дар асарњои 
тадќиќотї фикру андешањои мухталиф баён шудаанд. Аз љумла 
Нусрати Таљрибакор аз роњнамоёни бозгашт "Њотифи Исфањониро 
муќаддам бар дигарон" мешуморад. Иброњими Сафої, Наљотї ва 
Лутфалии Суратгар Фатњалихони Саборо поягузор ва 
оѓозкунандаи ин равия медонанд. Чанде аз донишмандон монанди 
Маликушшуаро Бањор, Аббос Иќбол, Яњё Ориянпур  шоири 
намоёни нимаи аввали асри XVI11 Сайид Алии Муштоќро 
асосгузори бозгашти адабї шуморидаанд. Дар њаќиќат, Муштоќ 
на танњо яке аз аввалин шоиронест, ки аз сабки њиндї рўй 
гардонда, ба пайравии сабкњои ќадим пардохтанд, балки ў дар 

шањри Исфањон анљумани адабие ташкил намуда, шоиронро дар 
ин равия рањнамої ва ташвиќ мекард. 

Маълумоти зерини тазкираи "Њадоиќулљинон" Абдурраззоќи 
Дунбалї, ки Бањор низ ба он такя намудааст, дурустии фикри 
охиринро тасдиќ мекунанд: "Чун бисоти чамани назм аз хаёлоти 
хоми Шавкат ва Соиб ва Вањид ва моюшобуњу бињим ва аз 
истиороти борида ва тамсилоти хунук лагадкўб шуд ва якборагї аз 
таровату равнаќ афтод, Муштоќ ба тамошои гулзори назм омада 
ва тўмори сухансароии он љамъро чун ѓунча ба њам печида ва 
бистоти назме, ки худ дар он соњибсалиќа буд ва он равияи Замирї 
ва Назирї аст, бигустурданд. Ба сари шохсори сухан  навоњо сохт 
ва наѓмањо пардохт. Андалебони хушнавои аср ўро муќтафо 
омаданд..." 

Дар ташаккул ва ривољи равияи "Бозгашт" хидмати 
анљуманњои адабї, махсусан, анљуманњои "Муштоќ", "Нишот" ва 
"Хоќон" хеле калон аст. Зимнан бояд гуфт, ки маќому моњияти ин 
анљуманњо на танњо њанўз тадќиќ нашудааст, балки дар зикри 
унвону асосгузорону он анљуманњо дар баъзе асарњо ба иштибоњњо 
роњ дода шудааст. Аз љумла, муаллифони китоби"Адабиёти Шарќ 
дар замони нав" дар хусуси вазъияти адабиёти маорифпарварї дар 
нимаи аввали асри XIX таваќќуф намуда, ќайд мекунад, ки дар ин 
давра "анљумани илмиву адабии Муштоќ" – "Ташна" (ташнаи 
табаддулот дар назар дошта шудааст) таъсис ёфт. Асосгузори он 
Нишот буд". 

Аввалан асосгузори "Анљумани Муштоќ" шоир Муштоќи 
Исфањонї буда, ин анљуман пеш аз "Анљумани Нишот" 
(поягузораш шоир Нишоти Исфањонї) ташкил шудааст ва бо 
вафоти Муштоќ дар соли 1757 пароканда гаштааст. "Анљумани 
Муштоќ" бошад дар охирњои асри XVIII таъсис ёфта, соли 1804 бо 
азимати Нишот ба Тењрон пароканда шуд. 

Сониян калимаи "Муштоќ" дар ибораи "Анљумани Муштоќ" 
пеш аз њама ба номи асосгузори ин анљуман вобаста аст, на ба он 
маъние, ки дар асари мазкур шарњ ёфтааст. Зеро анљуманњои 
адабиву илмї дар ин давра одатан номи асосгузорони онњоро 
мегирифтанд. Аз ин љост, ки илова бар анљуманњои зикршуда дар 
Тењрон анљумани дигаре амал мекард, ки он "Анљумани Хоќон" 
номида мешуд ва асосгузори он Фатњалишоњ буд, ки бо тахаллуси 
Хоќон шеър менавишт. Ин анљуман беш аз њама ба ривољи 
назиранависї ва таќлидкорї ба шоирони гузашта мусоидат 
намудааст. 

Равияе, ки Муштоќ ва дигар шоирони доираи адабии 
Исфањон ("Анљумани Муштоќ") аз ќабили Сайид Муњаммади 
Шўъла, Насири Исфањонї, Озари Бегдилї шурўъ намуданд, дере 

нагузашта дар тамоми Эрон пањн гардид. Аксари адибони давр аз 
сабки душворписанди њиндї даст кашида, дар пайравии шоирону 
нависандагони маъруфи асрњои пешин Фирдавсї, Фаррухї, 
Унсурї, Хоќонї, Анварї, Муиззї, Саъдї, Њофиз ва амсоли инњо 
асарњо менавиштанд. Ба иборати дигар, нуќтаи асосии равияи 
мазкурро таќлиду пайравї ба сабкњои пешин ташкил медод. 

Вале Нусрати Таљрибакор барин муњаќќиќон моњияти ин 
равияро яктарафа шарњ дода, мафњуми "бозгашти адабї"-ро танњо 
чун дурї љустан ё баргаштан аз сабки маъмули давр маънидод 
кардаанд. "Медонем, ки ин асарро, - менависад Нусрати 
Таљрибакор,- бозгашти адабї номидаанд, ба ин маънї, ки баъд аз 
зуњури шоироне чун Калиму Соиб, ки нозукї ва печидагии 
мазомини шеърї ба њадди тамомиву камол расида, шоирон ба 
бунбасте дар шуданд, ки мутаваќќиф монданд ва бинобар ин 
мебояд аз ин бунбаст бозгарданд".41 

Дуруст аст, ки дурї љустан аз сабки њиндї яке аз сабабњои 
асосии пайдоиши ин равия буд. Вале онро њадафи ягонаву аслии 
бозгашти адабї ќаламдод кардан дуруст нест. Зеро мафњуми 
"бозгашт" њам на дурї љустанро мефањмонад, балки маънии аз нав 
мурољиат кардан ба гузаштаро дорад. Њадафи асосии ин равияи 
адабиро Сабоњии Кошонї дар яке аз ќитъањояш ошкоро ва хеле 
равшан баён намудааст: 

 
Бувад тариќати мо иќтифои устодон, 
Пиёдаро нарасад таъна бар њудоти тариќ. 
 
Татаббўъ ва назирависї дар тамоми даврањои таърихи 

адабиёти Эрон вуљуд дошт. Вале дар давраи бозгашт он хеле 
маъмул гардида, ба рукни асосии равияи адабї табдил ёфт ва 
хусусиятњои гуногунро касб намуд. Њоло бо зикри чанд хусусияти 
назиранависї дар назми ин давра иктифо менамоем. 

Пеш аз њама дар эљодиёти  шоирони ин давра тарзи 
маъмулусуннатии назиранависї, ки шеъри шоири пешинро аз њар 
љињат – њам аз лињози мавзўъ, ѓоя, мундариља, системаи образњо ва 
њам аз њайси вазну ќофия, њаљм ва дигар нишонањои мундариљаву 
шакл пайравї намуда, аксаран як мисраи он шеърро иќтибос њам 
меоварданд, мушоњида мешавад. Тазмину назирањои устодона ба 
шеърњои Фаррухї, Анварї, Муиззї, Хоќонї, Саъдї, Њофиз барин 
суханварони маъруфи гузашта дар девонњои ашъори Сабо, Сурўши 
Исфањонї, Ќоонї ва амсоли инњо бештар ба назар мерасад. 
Масалан, Сурўш дар пайравии яке аз ќасидањои Фаррухї ќасидае 

                                                           
 



293 

 

навишта, дар поёни он мисраъе аз ќасидаи Фаррухиро айнан зикр 
менамояд: 

 
Ин ќасида дар љавоби Фаррухї гуфтам, ки гуфт: 
"Дўст дорам кўдаки симинбари бељодалаб". 
 
Вале як гурўњ шоирони давр аз ќабили Нишот, Миљмар, 

Висол, Фурўѓї усули дигари пайравиро пеш гирифтанд, ки онро 
пайравии куллї ё умумї номидан мумкин аст. Дар эљодиёти 
шоирони мазкур махсусан, дар ѓазалиёти онњо беш аз њама таъсири 
амиќи эљодиёти Саъдиву Њофиз мушоњида мешавад. Ин таъсир дар 
бисёр љињатњои мундариљаву шакли ѓазалиёти онњо њувайдост. 
Вале, бо вуљуди ин, аксари ѓазалњои шоирони мазкурро ба маънии 
томаш ашъори љавобї ё назира номидан имконнопазир аст. Зеро 
мувофиќи талаботи назиранависї, чунон ки зикр шуд, шеърњои 
дар татаббўи њамдигар навишташуда бояд аз њар љињат мувофиќат 
дошта      бошанд. Дар ѓазалњои онњо бошад танњо баъзе умумияту 
монандињои људогона ба назар мерасанд. Барои мисол ѓазали 
Миљмар, ки бо матлаи: 

 
Ошиќи шўридаро ором нест, 
Ишќ худ ком асту ўро ком нест. 
 
оѓоз меёбад, ба ѓазали маъруфи Саъдї, ки бо байти зер шурўъ 

мешавад, аз лињози вазн, ќофияву радиф, ибораву таъбир ва 
образњои људогона умумияту шабоњате дорад: 

 
Хуштар аз даврони ишќ айём нест, 
Бомдоди ошиќонро шом нест. 
 
Вале ин ѓазалњо бо мазмуну мундариља ва њаљми худ аз 

њамдигар фарќ доранд. 
Аксари ѓазалњои Нишот њарчанд бевосита дар пайравии 

ѓазалњои људогонаи Њофиз навишта шудаанд, вале дар онњо ба 
таъбиру таркибњо, образу тасвирњои хоси ѓазалиёти Њофиз дучор 
омада, оњангу рўњияи онњоро эњсос кардан мумкин аст. Инро на 
танњо дар ѓазалњои томи шоир, балки дар байтњои људогонаи онњо 
низ метавон мушоњида кард. Масалан, байти зерини Нишот: 

 
Њаргиз аз мазраи сабзи фалаку чашмаи мењр 
Тухми ѓафлат ба љуз андўњ наёрад њосил. 
 
байти машњури яке аз газалњои Њофизро ба хотир меорад: 

Мазраи сабзи фалак дидаму доси мањи нав 
Ёдам аз киштаи хеш омаду њангоми дарав. 
 
Аз байти зерини яке аз ѓазалњои Фурўѓии Бастомї як 

хусусияти  аљиби пайравии куллї ба мушоњида мерасад: 
 
То домани ќиёмат аз сарв нола хезад 
Гардад чаман чамоне он ќомати расоро. 
 
Агар мутолиаи мисраи аввали байти мазкур тарзи нигориш 

ва образу тасвирњои яке аз ѓазалњои машњури Саъдї "Бигзор то 
бигирям чун абр дар бањорон, к-аз санг нола хезад рўзи видои 
ёрон"-ро ба хотир орад, пас дар мисраи дуюм рўњияву тарзи 
ифодаи Њофиз эњсос мешавад. 

Албатта њамаи ин њолатњо бесабаб набуда, аз як тараф 
таваљљўњ ва диќќати хеле зиёду љидди шоирони равияи "бозгашт"-
ро  ба эљодиёти суханварони асрњои X-XIV нишон дињад, аз 
тарафи дигар дар байни онњо мављуд будани "умумияти андешањои 
эљодї, ягонагї ва ќаробати принсипњои ѓоявию эстетикиро", ки аз 
шартњои муњимми ворисияти таърихиву адабист, ба зуњур 
мерасонад. 

Умумияту шабоњати ќањрамони лирикии ашъори ин шоирони 
даврањои гуногун њам далели гуфтањои боло шуда метавонанд. Аз 
љумла ќањрамони лирикї дар ашъори Њофиз ва Нишот дар симои 
ринди лоуболи сармаст зоњир мегардад. Њофиз: 

 
Ман агар ринди хароботаму гар Њофизи шањр, 
Ин матоам, ки ту мебиниву камтар з-инам. 
 
Нишот: 
 
Зањмати хирќаву саљљода барам чанд, Нишот, 
Њама донанд, ки ман риндаму девонаву маст. 
 
Тарзи дигари татаббўъ, ки мањз дар ин давра ривољ пайдо 

кард, аз он иборат буд, ки мамдўњони шоиртабъ матлаеро навишта 
ба шоирон медоданд ва шоирон онро идома дода ќасида ё ѓазале 
месохтанд. 

Барои мисол ѓазали зерини Фурўѓии Бастомиро зикр кардан 
мумкин аст, ки се байти аввали он ба Носириддиншоњ тааллуќ 
дошта, байтњои баъдинаро Фурўѓї илова намудааст ва дар охири 
ѓазал ба ин кори худ ишора кардааст: 

"Дўст набояд зи дўст дар гила бошад, 
Мард набояд, ки тангњавсала бошад. 
Дањдила аз бањри чист ошиќи маъшуќ? 
Ошиќи маъшуќ бењ, ки якдила бошад. 
Бе гила хуш нест рўи хуби ту дидан 
Дидани рўят хуш аст бегила бошад". 
Дўш ба њељам харид хољаву тарсам 
Боз пушаймон дар ин муомила бошад. 
Роњрави ишќ бояд аз паи маќсуд 
Дар ќадамаш сад њазор обила бошад. 
Он ки мусалсал нашуд турраи Лайлї, 
Хост, ки Маљнун асири силсила бошад. 
Тунд марон, эй далел, рањ, ки мабодо 
Хастадиле дар миёни ќофила бошад. 
Зеби ѓазал кардам ин се байти маликро 
То ѓазалаш садри њар муросила бошад. 
Бо ѓазали шоњи нуктасанљ Фурўѓї 
Ман чї бигўям, ки ќобили сила бошад. 
 
Яке аз муњимтарин хусусиятњои адабиёти давраи бозгашт, ки 

муњаќќиќон ба он ишора кардаанд, соддагии шаклу услуб аст. 
"Мувафаќќиятњои услубиву шаклии давраи ќољор,- менависад К. 
Чайкин,- дастоварди муњими адабиёти нави форсї буда, ба эљоди 
бадеии солњои минбаъда таъсири амиќе мерасонанд".42 

Дар њаќиќат ба соддагўиву содданависї рўй овардани 
шоирони ин давра нисбат ба душворписандињои сабки њиндї 
ќадаме ба пеш буд, вале чунон ки дар боло њам ќайд кардем, ин 
њанўз далели рушди њаќиќии адабиёт, пешрафту нањзати бузурги 
адабї, ки Иброњими Сафої барин муњаќќиќон иддао доранд, шуда 
наметавонад. 

Таќлиду пайравї ба суханварони гузашта доираи назар, 
чашмандози адибони даврро мањдуд гардонид. Бештари кўшиши 
шоирон ба он равона шуда буд, ки сабку тарзи андешаву баёни 
шоирони пешинро аз нав барќарор намоянд. Аз ин љост, ки дар 
осори онњо рўњи замон, муњимтарин хусусиятњои њаёти иљтимоии 
давр хеле кам эњсос мешавад. 

Бо вуљуди ин, равияи бозгашти адабї дар соддатару ба 
мардум наздиктар кардани адабиёт таъсири калоне расонида, 
барои ташаккули адабиёти маорифпарварї ва демократии Эрон 
дар ибтидои асри XХ заминаи мусоиде муњайё намуд.  

САБКИ   ЊИНДЇ - «КИШВАРЕ КАШФНОШУДА»* 
                                                                        Сабки њиндї  гарчи 

сабки тоза буд,           
                                                                     Лек ўро заъфи беандоза 

буд… 

                                                                             
Маликушшуаро Бањор 

 
Сабки њиндї яке аз сабкњои пурбор, аммо камомўхташудаи шеъру адаби 

форсу тољик ба шумор меравад. Албатта, дар ин замина баъзе   корњо сурат  
гирифтаанд, аммо њанўз нокифояанд. Дар ин росто ба табъ расидани китоби 
донишманди шинохта Н.И.Пригарина «Сабки њиндї ва љойгоњи он дар шеъри 
порсї» (Москва. Адабиёти Шарќ, 1999,326 сањ., ба забони русї)  ќадами љиддї 
ва фоли нек дар боби омўхтани ин сабки пурмуњтаво мањсуб мешавад. Китоб аз 
муќаддима, њашт  боб, хулоса, тавзењот ва рўйхати адабиёт фароњам омадааст. 

 Муаллиф дар пешсухани китоб дар бораи сабки њиндї, мављудияти 
сабкњои адабї (хуросонї, њиндї, бозгашт), китоби «Сабкшиносї»-и Бањор ва 
умуман сабкшиносї дар шеъри порсї ва дараљаи омўхта шудани ин сабк 
маълумот медињад. Ў ибтидо аз «Шеър-улаљам»-и Шиблии Нўъмонї ва 
маќолањои Е.Э.Бертелс, донишманди итолиёвї А.Баузанї, муњаќќиќи 
Ўзбакистон З.Ризоев, олими немис В.Њайнс ва дигарон, ки ба  тањќиќу гузориши 
муњимтарин масъалањои сабки њиндї бахшида шудаанд, ёдовар шуда, њидмати 
онњоро дар роњи омўзишу тадќиќи ин сабк гўшрас менамояд. Аммо бо ин њама, 
ў дуруст тазаккур медињад, ки њанўз  ин сабк њамчун системаи махсуси шеърї ба 
таври  бояду шояд мавриди баррасии љиддию њамаљониба ќарор нагирифтааст. 
Зеро донишмандони аврупої асосан ба зикри нишонањои ин  сабк иктифо 
мекунанд ва бештар  тадќиќоти Шиблии Нўъмониро дунбол менамоянд. 
Муњаќиќони шарќї низ асосан дар њамин заминањо ба мавзўъ наздик мешаванд. 
Аз ин рў, тадќиќ ва тањлили сабки њиндї ва муќоисаи он бо сабкњои пешин, аз 
љумла хуросонї ва ироќї як кори муњим ва таъхирнопазир мебошад. 

Гузашта аз ин муњаќќиќ рољеъ ба вазифа, шеваи тадќиќ, хусусият, анъана, 
нуќтаи назар ва авомили дохилию хориљї, нигоњи адибон ба шеър, бањои 
тазкирањо, тафсиру таъбири шеър, нуќтаи назари ањли тасаввуф дар ин замина, 
дарки падидањои адабї, ягонагии забону адабиёти порсї, ивазшавии сабкњо, 
таълимоти исломї ва љараёни ирфонию фалсафии сўфия ва нуфузи он дар сабки 
њиндї ва умуман љойгоњи он дар шеъри форсї, истилоњи сабки њиндї, љои сабки 
њиндї дар таърихи адабиёти порсизабони Њинд, сабкњои фаръї, фардї ва даврї, 
омўзиши хусусиятњои умумии байт, мафњуми меъёри шеър, таѓйири меёърњо дар 
шеъри сўфиёна, хусусиёти  афкори сўфиёна дар шеъри сабки њиндї, тадќиќи 
шаклу мазмуни шеър ва ѓайра низ ба таври кўтоњ мулоњизаронї  кардааст.    

Ба андешаи соњиби рисола сабки њиндї њамчун истилоњ асосан дар асри 
XIX пайдо шудааст. Муњаќќиќ дар заминаи ном ва пайдоиши сабки њиндї 
менависад: «Пайдоиши ин сабк њељ гоњ мустаќиман ба Њиндустон алоќа 
надорад, аммо замони шаклгирї ва пањншавии он ба муњољирати шоирони 
давраи Сафавияи  Эрон дар дарбори  Муѓулони Бузурги Њинд ва њомиёни он 
рост омад».1  Дар њаќиќат, аксари шоирони дараљаи аввали сабки  њиндї асосан 
шоиронеанд, ки  аз Эрону  Хуросону  Мовароуннањр баромада буданд монанди 
Назирї, Урфї, Толиби  Омулї, Зуњурї, Калим, Шавкат  ва дигарон. Бино бар 
њамин аст, ки муњаќќиќ  дар рисолаи худ асосан дар атрофи осори эшон сухан 
рондааст. Албатта, дар бораи шоироне чун Файзии Даканї, Фонї ва Ѓании 
Кашмирї, Носиралї, Зебуннисо, Бедил, ки зодагони Њинд мебошанд, низ дар 
асар мулоњизаронї шудааст.  Муаллиф бо далелу бароњини зиёд аќидаи бисёр  
пањншударо дар бораи  адабиёти  давраи баъдиклассикї (баъди асри XV) 
њамчун давраи поёнравию таназзул рад карда, барњаќ сабки њиндиро идомаи  
мантиќию табиии инкишофи сабкњои шаклии даврањои пешин, аз љумла сабки 
ироќї таъбир ва  тафсир менамояд. 

Мусаллам аст, ки сабки њиндї бо назокати хаёл, мазмунофаринї, 
борикандешї, фишурдагї, рўњ ва мазмуни ахлоќиву  иљтимої, тамсилгарої ва 
забони соддаю тарзи баёни мушкил ва шигифтангезаш аз сабкњои пешин 
тафовут дорад. Албатта, ин сабк мазомини кўњна ва рамзу  рози пешинаи  
шеърро низ дар худ то њадде мањфуз  медорад, аммо тарзи баён  асосан тоза, 
ѓайриурфї ва нав аст ва њамаи ин дар  ќалаби байт ба  намоиш гузошта шудааст. 
Аз ин рў  шеъри сабки хиндиро шеъри такбайтњо унвон  додаанд. Бунёди ин сабк 
асосан бар ёфтани маънии тоза,  хаёлоти шоирона, дарёфтани мазмуни нав, 
ињому ибњом ва тарзи ѓайриодатии сухан  ќарор дорад ва њамаи ин боиси 
мураккабшавии  шеъри ин сабк гардидааст. Ин мураккабшавї дар осори 
шоироне чун Хоља Њусайни Саної, Зуњурии Туршезї,  Шавкати Бухорої, 
Ќосими Девонаи Машњадї, Носиралии Сарњиндї, Ѓанимати Панљобї, Бедили 
Дењлавї ва дигарон ба дараљаи ифрот мерасад ва мўљиби рўгардон шудани 
мардум аз шеъри ин сабк мегардад. Бояд гуфт, ки ташбењоти  мураккабу печида, 
истиъораву  киноёту маљоз ва корбурди ињому ибњом, бозї  бо калимот ва ѓайра, 
ин шеърро  баъзан ба  њадди чистону муаммо расонидааст. Њамаи ин 
хусусиятњои  сабки њиндї бештар дар  ѓазал  зоњир шудаанд. Аммо ѓазали сабки 
њиндї ба ѓазали урфї ва истилоњї кам монандї дорад ва аз он хеле зиёд фосила 
мегирад ва гоње ба масобаи як ќасидаи  ахлоќию иљтимої ва ирфонию таълимї 
(чун ќасидањои Носири Хусрав) ба љилва меояд ва њудуди  худро аз абёти 
муќаррарии ѓазал (5-7 байт) то 30-40 ва аз ин њам  зиёдтар васеъ менамояд. Ин  
таѓйирот ва  тањаввулотро дар ѓазал аввалтар аз њама худи шоирони ин сабк њис 
кардаанд, Соиб  гўяд: 

Суханшинос агар дар љањон њаст, Соиб, 
                         Маро  кадом ѓазал аз ќасида мемонад?2 

Муаллиф дар боби якум, ки «Мадхали омўзиши сабки њиндї» ном  дорад, 
дар бораи сабки бозгашт, давраи классикии адабиёти порсї (асрњои X-XV) ва 
охирин намояндаи бузурги он Љомї, љидолњои мазњабї ва наќши манфии онњо 
дар барњам хўрдани ягонагии фарњангию адабї ва муборизаи шадиди шиаву 
суннї, ташкили давлатњои  алоњида ва мухталиф, фосилагирї аз бисёре аз 
суннатњои адабию маданї, канда шудани алоќањо, пайдо шудани дузабонї ва 
бисёрзабонї дар адабиёт,  таѓйири сабк, таѓйири љуѓрофиёї, равнаќи адабиёти 
порсї дар Њинд, муњољирати  шоирони  бузурги форсу тољик ба ин сарзамин, 
зуњури сабки њиндї дар  Эрону Хуросон ва пањншавии он ба Њинд, нигоњи  
Бањор  ба ин таѓйироти услубї, аз љумла сабки њиндї, беасосии истилоњи сабки 
њиндї, хусусияти  тасодуфї  доштан ва  ѓайриилмї будан ва барѓалат ин номро 

гирифтани   он, назари донишмандон, аз љумла Маликушшуаро Бањор, Амирии 
Фирўзкўњї, Е.Э.Бертелс ва дигарон дар ин боб ва пешнињоди истилоњоти дигар 
ба љои сабки њиндї аз љумла сабки исфањонї, сафавї ва ѓайра, заминаи  шартии 
ин сабк, сањми Њинд ва њиндиён дар сабки њиндї, тараќќї ва такомули забону 
адабиёти порсї дар ин  сарзамин, сармашќи шоирони Њинд ќарор гирифтани 
осори шоирони  ин сабк  аз љумла Фиѓонї, Шифої, Саноии  Машњадї, Вањшии 
Яздї,  Зуњурии  Туршезї, Ќудсї  ва Ѓизолии Машњадї, Малики Ќумї, Калими 
Кошонї, Соиби Исфањонї, Љалоли Асири Шањристонї, Нозими  Њиротї, 
Шавкати Бухорої, Урфии Шерозї, Назирии Нишопурї, Толиби Омулї, 
Ашрафи Мозандаронї ва дигарон, давоми  мантиќии сабки ироќї будани сабки 
њиндї, бунёдгузорону ба  ављрасонандагони ин сабк будани шоирони форсу 
тољик  (Фиѓонї,  Урфї, Назирї,  Калим, Соиб,  Нозим, Шавќат…), хусусиёти 
ашъори Фиѓонї, хидмати Шиблии Нўъмонї дар баррасии осори поягузорон ва 
намояндагони бузурги сабки њиндї, ба шумули Фиѓонї, Назирї, Урфї, Толиб, 
Калим, Соиб ва дигарон, сарчашмањои зуњури сабки њиндї, баъзе андешаву 
фарзияњои ѓалат рољеъ ба нишонањои аввалини сабки њиндї дар осори Хусрави 
Дењлавї, Алишери Навої ва хусусияти ѓайриилмї ва  субеъктивї (зењнї) 
доштани  ин андешањо ва назири ин сухан ронда, ба  истинод ба андешањои  
донишмандон ва хулосањои худ нишон медињад, ки  пайдоиши сабки њиндї ба 
Амир Хусрави Дењлавї, ки дар  замони њокимият доштани сабки ирокї 
зиндагию эљод кардааст ва Алишери Навої, ки шогирд ва пайрави Љомї ва 
дигар классикони адабиёт форсу тољик будааст, тааллуќ надошта,  балки дар 
заминаи  ќонуният ва инкишофи дохилии адабиёти форсии тољикї, забону 
услуби он пайдо шудааст ва заминаи форсии тољикї дошта, аввалин гўяндагону  
бунёдгузорони он шоирони эрониву хуросониву мовароуннањрї  (Фиѓонї, 
Урфї, Зуњурї, Толиб, Назирї) будаанд. Онњое њам, ки дар Њинд эљод кардаанд 
ва аз пештозону ба камолрасонандагони он  будаанд, њамагї мардумону  
шоирони Эрону Хуросону Мовароуннањр будаанд. Лињозо, соњиби рисола 
барњаќ менигорад: «Њоло  пиромуни масъалаи ањамияту бузургии адабиёт , 
масалан, ањамияти мањаллї дошта чизе намегўем. Аммо сухан дар мавриди  
сабки њиндї бошад, дар њаќиќат мумкин нест, ки дар  боби чењрањои олирутба, 
шоироне, ки аз Эрону Осиёи Миёна бархостаанд,  хомўшї гузид».3 Шоирони 
порсигўи Њинд дар пайравї аз сабку шеваи  онон ашъори худро сурудаанд ва 
эшонро њамчун устоду сармашќ сутудаанд.  Аз Фонї, Сарфї, Ѓанї, Носиралию 
Бедил сар карда, то Ѓолиб, Шиблї, Гиромї, Њоливу Иќбол ва дигарон њамаи  
онњо худро аз пайравони шоирони форсу тољик, аз љумла шоирони зикршуда ва 
сабки онњо донистаанд. 

Ногуфта намонад, ки нишонањои сабки њиндї пеш аз Амир Хусрав, аз 
њамон оѓози зуњури шеъри нави порсї, аз осори Рўдакї (Бар киштии умр такя 
кам кун,  К-ин  Нил нишемани нањанг аст) ва њаммактабони ў  шурўъ шуда буд. 
Муњаќќиќон нишонањои ин сабкро асосан аз сабки ироќї - аз осори Хоќонї,  
Камолу Љамоли Исфањониву Низомї, Амир Хусраву  Њасани Дењлавї, Њофизу 
Камоли Хуљандї медонанд, аммо мо   нишонањои ин сабкро пеш аз њама, дар 
осори шоирони сабки хуросонї, ба  вижа Носири Хусрав, ки дорои  сабки хос 
буда, осораш саршор аз зарбумасалу маќол ва хусусан тамсил мебошад, дида 
метавонем. Хусусан, ќасидањои ў, ки ахлоќиву фалсафианд, бо ѓазалњои  сабки 
њиндї, ки асосан иљтимоиву ахлоќї мебошанд,  њамсонињои зиёд доранд. Ба 
сухани дигар, шеъри Носири Хусрав низ  мисли шеъри шоирони сабки њиндї 
дур аз дарбор эљод шудааст. Ў  низ чун  шоирони сабки њиндї дорои сабки хос 
мебошад. Шеъри вай низ назири шоирони сабки њиндї љанбаи  ќавии иљтимоиву 
ахлоќї ва фалсафї дорад. Дар осори ў низ каломи омиёна, ба вижа 
зарбулмасалу маќол мавќеи муњим  дорад. Каломи  њикматдор, хусусан тамсил 

низ дар шеъри Носири Хусрав мисли шеъри шоирони сабки њиндї  љўш мезанад. 
Сухан кўтоњ, бисёре аз вижагињои сабки њиндї, хусусан тамсилгарої, ки аз 
хусусиятњои асосиии сабки  њиндист, дар шеъри Носири Хусрав ба мушоњида 
мерасад.  Гузашта аз ин, то зуњури сабки њиндї, мо дар осори њељ шоире 
тамсилро ба дараљаи осори Носири Хусрав дида  наметавонем. 

Воќеан,  ин ќасидаи тамсилии Амир Хусрав, ки аксари муњаќиќиќон  онро 
ба масобаи далели бунёнгузори сабки њиндї  будани ў њамвора дар  нигоришоти  
хеш  меоранд ва наќл мекунанд: 

 
           Кўси шањ холиву бонги ѓулѓулааш дарди сар аст, 
          Њар  кї  шуд ќонеъ ба хушку тар,  шањи  бањру бар аст,4 

 

дар пайравии ќасидаи зерини Носири Хусрав эљод шудааст: 
 
           Њар  кї чун хар фитнаи хобу   х (в) ар  аст, 
           Гарчи мардумсурат аст, он њам хар аст,5 
 
Аз ин рў ин сабк  иртиботе ба Њинд, фалсафаи њинд, шеъри он, санскрит 

ва амсоли ин, ки баъзењо гумон кардаанд ва мекунанд, надорад, балки ин сабк як 
зинаи инкишофи шеъри порсї ва  идомаи сабкњои пешин - сабки хуросониву 
ироќї, ки заминагузори аслии ин сабк мебошанд, ба шумор меравад. Ин 
андешаро  гуфтори муњаќќиќи олмонї, ки  соњиби рисола ба вай истинод 
кардааст, низ тасдиќ менамояд: «Бо ин њама, -  менависад  Њайнс, - дар он (сабки 
њиндї-,М.М.,Љ.С.) ба дараљаи ќуллї меросият дар баробари сабкњои хуросонї 
ва ироќї мањфуз аст. Њамаи кўшишњои муаллиф дарёфтани ягон чизи нав дар 
сабки њиндї,  ногузир ва аз сидќи дил иќрор шудан ба он далел тамом мешавад, 
ки падидаи мазкур аллакай дар сабкњои пешин ба мушоњида мерасад ва дар  
ќўрхонаи муњаќќиќ дараљаи муќоиса боќї мемонад, ки аз он  истифода  
менамояд, то нишон бидињад, ки дар сабки ин ё он зуњурот бештар ба мушоњида 
мерасад, васеътар мешавад, амиќтар  меравад ва ё ки нисбатан  мураккаб  
мегардад».6   

Муаллиф хусусияти истилоњии сабки њиндиро дар адабиёти илмї, ки ба 
поёни асри XIX ва аввали асри ХХ рост меояд, низ дар рисола фурўгузор  
намекунад, балки дарки интиќодии онро, ки  њоло шўрўъ шудааст, ёдовар 
мешавад ва ба маърази андешаву баррасї мегузорад, зеро то замони номи сабки 
њиндиро гирифтан он бо номњои  «тарзи тоза»,  «тарзи нав», «шеваи хос» ном 
бурда мешуд. Сипас, ў таърифи Маликушшуаро Бањорро дар бораи сабки шеър 
меорад ва онро ноќису тавзењталаб мешуморад. Дар ин замина ў гуфтор ва 
нуќтаи назари З.Н.Ворожейкина, М.Муњаммадї, М.Н.Усмонов, Ян Рипка, 
А.М.Мирзоев, З.Ризоев, И.С.Брагинский, А.Н.Болдирев, Баузаниро доир ба 
сабки њиндї ва умуман се сабки шеъри форсї ва мушкилоти баррасии онњо 
тавзењу ташрењ менамояд ва бахусус аз ањамияти муњими  тадќиќоти бунёдии 
аллома Шиблии Нўъмонї ёдовар мешавад.  Гузашта аз ин, муњаќќиќ хидмати 
донишмандони  дигари Њинду Покистон, аз љумла профессор  Обидї ва  
донишмандону муњаќќиќони Афѓонистон  ва ба вижа Эрон, ки аз нимаи дуввуми 
асри ХХ  таваљљўњашон ба сабки њиндї меафзояд, махсус таъкид менамояд. 
Бинобар ин вай дар хулосаи ин боб  менависад: «Кўшиш  додани ахбор доир ба 
масоили  сабки њиндї имконият медињад бигўем, ки њанўз мушкилот ва саволњои 
зиёде дар шакли мубоњисавї ва комилан њалношуда  (дар ин сабк ва номи ў)  
мављуданд. Дар навбати  аввал ин ба наќши Њинд ва њиндиён дар ташаккулу  
шаклгирї ва барќароршавии сабки њиндї  алоќаманд аст…»7   

Боби дуввуми рисола «Рўљўъ ба  таърихи адабиёти форсизабони Њинд» 
ном дошта, муаллиф дар ин фасл рољеъ ба истилоњи адабиёти форсизабони Њинд 
ва корбурди он, аз тарафи   Мањмуди Ѓазнавї дар асри XI истило шудани 
Њиндустон ва зуњуру равнаќи адабиёт дар ин сарзамин ба забони форсї, ба 
маркази маъмурию маданию адабї табдил ёфтани шањри Лоњур, густариши 
забони форсї њамчун забони шеър, коргузорї бо ин забон дар дарбор, лашкар, 
салтанати Дењлї  њамчун маркази  мустаќили њокимияти мусулмони дар Њинд, 
иштироки њиндиён дар корњои  дарборї, пайдоиши доирањои нави адабї, 
пањншавии сўфия, пайдоиши фирќањо,  зуњури шоирони машњур-Нукатї, 
Абулфарачи Рунї, Масъуди Саъд, Амир Хусрав ва Њасани Дењлавї,  фаъолияти 
тазкиранигории  Авфии Бухорої дар Њинд, Зиёуддини Нахшабї ва «Тўтинома»-
и ў, лашкаркашии Бобур ба Њинд, рўи кор омадани сулолаи Темуриёни Њинд ва 
давраи нави инкишофи адабиёти форсизабон дар ин сарзамин ва амсоли инњо 
иљмолан  таваќќуф менамояд. Дар  воќеъ, дар замони њукмронии темуриён дар 
Њинд ва Сафавиён дар Эрон адабиёти форсї тараќќї мекунад. Хусусан дар 
Њинд, ки фазои мувофиќ барои кори эљодї муњайё шуда буд,  адабиёти форсї 
хеле равнаќу ривољ меёбад.  Бечиз нест, ки Кашмирро  дар ин давра «Эрони 
Саѓир» ном мебурданд, зеро њокимону салотини ин сарзамин барои рушду 
нумўи адабиёт саъи зиёд мекарданд, аз адибон ѓамхорию пуштибонї ба амал 
меоварданд, барои инкишофи маориф, забон, шеър, фарњанг ва адабиёт аз њељ 
гуна  зањмату њиммат дареѓ намеварзиданд. Онњо, бешак, илњомбахши шоирон 
ва ањли илм буданд. Бисёре аз онон худ шеър мегуфтанд ва њам чун суханшиноси 
моњир  чењранамої мекарданд (мисли Акбар, Зуфархон ва …). 

Дар њаќиќат,  адабиёти форсизабони Њинд дар ин давра, хусусан дар 
давраи њукмронии Акбару Љањонгир  ва Шоњиљахон бисёр тараќќї мекунад ва 
пеш меравад. Шоирон мавриди иззату икром ва эњтироми фаровон ќарор 
мегиранд. Лињозо, шоирони маъруфу муњољири эронї чун Урфї, Назирї, Њаёти, 
Ѓизоли, Зуњурї, Толиби  Омулї, Калим, Соиб ва … дар рушд ва такомули шеър 
ва парваришу тарбияи адибони ин сарзамин наќши бузург мебозанд. 

Муаллиф дар боби сеюми китоб «Масъалањои типологї ва шеърияти 
сабки њиндї» аз маќолаи Е.Э.Бертелс «Рољеъ ба масъалаи сабки њиндї», ки  соли 
1956 иншо шудааст, сухан дар миён оварда, дар  бораи дастовардњои илми  
шарќшиносї, ба вижа шарќшиносии урупої ва тадќиќотњои дар Русия, 
Тољикистон, Эрон, Афѓонистон  анљомёфта, мављудияти воќеъии сабки њиндї, 
ки онро сабки сафавї, исфањонї низ мегўянд,  даъвоњои мухталифу беасоси ба 
сабки озарбойљонї номзад кардан ва баромади онро барѓалат ба Амир Хусрав 
ва Алишери Навої нисбат додан ва соири  мушкилоти дар заминаи ин сабк 
вуљуддоштаро ба риштаи  дадќиќ мекашад. Хусусан нуќтаи назари 
донишмандоне чун В.Њайнс, А.Баузанї, Р.Зиполї, Е.Э.Бертелс, Э.Браун, 
Амирии Фирўзкўњї, Эњсони Ёршотир, Њусайн Муњаммадзодаи  Сиддиќ, 
З.Ризоев, Абулњай Њабибї ва дигарон, ки дорои назароти зидду наќиз ва гоње 
ѓайрилимиву  субъективї (зењнї) мебошанд, меорад ва барои тадќиќу тањлили 
дурусти ин сабк кўшиш ба харљ медињад. Дар ин замина ў бештар ба андешањои 
солими муњаќќиќон аз љумла Шиблии Нўъмонї, Е.Э.Бертелс, В.Њайнс, 
А.Баузанї ва дигарон, ки пешнињодот ва назароти љолиб дар заминаи сабки 
њиндї баён кардаанд, такя менамояд. Вай бо истинод ба андешањои солими ин 
андешамандон  дурнамои омўзиши ин сабкро низ ба миён мегузорад ва аз 
муњаќќиќон даъват ба амал меорад, ки ин сабкро дар заминаи таърихи адабиёти 
порсї ва алоќамандона бо сабкњои пешин, ки мўљиби пайдоиши сабки ба 
истилоњ «њиндї» гардидаанд, ќиёсу муќобила, намоянд, бо нишон додани 
вижагињои осори шоирони маъруфи ин сабк, хусусияти умумї  ва фардии 
шоирони он, тафовути кулливу љузъї, нуќтаи  назари сабкшиносон ва алалхусус  

масъалаи сабки Соиб, ки муњаќќиќони осори ў ба миён мегузоранд, сабки 
Зуњурї, ки Мирзо Ѓолиб онро аз сабкњои дигарон болотар мегузорад ва  амсоли 
ин, мавриди   пажўњишу баррасї ќарор дињанд. Зиёда аз ин, вай доир ба 
тафовути нуќтаи назари донишмандони Шарќу Ѓарб, аз љумла Эрон, 
Тољикистон, Њиндустон, Покистон, Афѓонистон, Русия ва Урупо, соддагии 
забон, печидагии шеър, ѓазали сабки њиндї, фарќи он аз ѓазали  пешиниён, 
роњњои баррасии сањењ ва илмии ин сабк, омўзиши тазкирањо,  љунгу баёзњо, 
девони  ашъори шоирони бузурги ин сабк, ки хеле зиёданд, аммо  бисёр кам чоп 
шудаанд, нуфузи афкори сўфиёна, омўзиши мавзўъу мундариља, ѓоя, ќазияи 
сулњи кулл, муносибати сабки њиндї бо шеъри Аврупо, аз љумла шеъри 
бароккои итолиёвї, њамоњангї ва тафовути онњо аз љумла нуќтаи назари 
Р.Зиполї ва ѓайра мулоњизањои судманд меронад. Њамзамон, муаллиф дар бораи 
ном, равияњои соддаву печидаи ин сабк   ва ягонагии лафзу маънї, ки бо 
истинод бо ин байтњои  Соиб сурат гирифтааст, низ сухан мегўяд: 

 
Лафзу маъниро ба теѓ аз якдигар натвон бурид, 
Кист, Соиб, то кунад љонону љон аз њам људо? 

Ва: 
             Гарчи бе бол кунад маънии нозук парвоз, 
             Лафзи покиза пару бол кунад маъниро.8 

 

Аммо, ба назари мо, тафсири ин ќазия  яктарафа сурат гирифтааст, зеро  
дар сабки њиндї  офаридани маънї, он њам маънии нав, њадафи аслии шоир  аст. 
Лињозо, дар шеъри шоирони ин сабк ба лафз кам ва ба маънї бештар ањамият 
дода  мешавад. Худи Соиб, ки дар ављи сабки њиндї ќарор  дорад, ба ин маънї 
бо сароњат ишора менамояд ва мегўяд: 

 
Рўи хуш лафзу бўи хуш маъност, 
Маънї аз лафз дилпазиртар аст.9 

 

Муњаќќиќ дар бораи сарчашмањои сабки њиндї сухан ронда, дар ин 
замина барњаќ хидмати Шиблии Нўъмониро, ки аввалин бор ба ин масъала 
равшанї андохта ва муњаќќиќони баъдина асосан ба гуфтаи ў такя намудаанд, 
таъкид ва таъйид менамояд ва дар ин бора чунин  менависад: «Сухан ин љост, ки 
Шиблии Нўъмонї на танњо хусусияти  сабки њиндиро муайян мекунад, на фаќат 
шоирони асосии ин љараёнро нишон медињад ва осори шаш нафари онњоро 
тањќиќ мекунад, хусусияти  хоси шеваи онњоро нишон медињад, балки 
маълумоти равшан ва сањењ дар бораи инкишофи ин сабк низ медињад…»10  Дар 
њаќиќат, муаллиф ба тадќиќоти Шиблии Нўъмонї дар «Шеър-ул-аљам»,  хусусан 
дар заминаи сабки њиндї, натанњо  бањои  баланд медињад, балки  ба тањлилу 
тавзењ ва шарњи мўњтавою мазмуни гуфтањои ў низ мепардозад. Аз љумла 
гуфтору маълумоти ўро дар бораи Сафавињо, алоќаи онњо бо шеър, сулолаи 
Темуриёни  Њинд шеърфањмию шеършиносї ва шоирпарварии онњо, мисли 
Абдурањими Хони Хонон ва Абўлфатњи Гелонї, ѓазалњои тарњї сурудани 
шуаро, мушоира дар дарборњо, шеърдўстии  њокимон, назири Зуфархон, 
инкишофи ѓазал, дар ин асрњо, воќеагўї, муомилабандї, шеъри восўхт, шеъри 
фалсафї, мисолия, таѓаззул, хаёлбофї, мазмунсозї, ќасида, маснавї, рубої 
печидагии шеъри шоирони ин сабк ва сабабњои он, наќши сувари хаёл дар 
шеъри шоирони сабки њиндї, бунёдгузорони ин сабк ва нишонањои он тањлилу 
баррасї  менамояд. Дар ин замина ў аз  таноќузи афкори Шиблии Нўъмонї ва 
Е.Э.Бертелс дар боби Фиѓонї, њамчун бунёдгузори сабки њиндї низ  фурўгузор 
наменамояд, балки  ба хулосае меояд, ки бояд масъалаи  љойгоњи сабки њиндї 

њамчун системаи  шеърї дар таърихи адабиёти  порсизабонон њамаљониба  
мавриди баррасї ќарор бигирад ва муайяну мушаххас карда шавад. 

«Аз хуросонї ба сабки њиндї»- унвони боби чоруми рисола аст, ки 
муаллиф дар он дар бораи шаклгирии байт, хусусият ва шаклу вазифаи он дар 
шеър бањс мекунад. 

Сипас муњаќќиќ хусусияти рамзии њунару фарњангї халќњои мусулмонро  
ёдовар шуда, масъалаи эътибори муњим додан ба тавњидро махсус таъкид 
менамояд. Ў масъалаи байт, матлаъу маќтаъ дар ѓазалро низ мавриди баррасї 
ќарор медињад. Вай ин ќазияро дар мисоли яке аз ќасидањои Унсурї тањлил 
менамояд. Ў асоси таълимоти сўфияро, аз забони Бертелс, ба асри Х марбут 
медонад, ки пасон густариш ёфтааст. Масъалаи соддагии шеър, аз љумла шеъри 
Фаррухї ва тадриљан печида шудани он дар асрхои  минбаъда, мисли шеъри 
Анварї ва шеъри динию фалсафї, ки хусусияти рамзї доранд, тавњид, 
густариши мавзўи ишќ дар шеър, шеъри сўфиёнаи Шабустарї, масъалаи 
таносуби лафзу маънї аз  дидгоњи шоирони сўфї, нуќтаи  назари Шамс Ќайси 
Розї (асри XIII) Атоуллоњ Њусайнї (асри XV) тањаввули образњо, сермаъноии 
калимњо, маљоя.киноя, истиъора, шеър дар сабки хуросонї (содда), дар сабки 
ироќї (мураккабшавї), корбурди  истилоњоти илмї, фалсафї, ирфонї, ѓазалиёти 
Њофиз, душвории дарки ѓазалњои Њофиз, муќосиаи ѓазали сабки ироќї (Њофиз) 
бо хуросонї (Рўдакї) ва тафовути сабки байни ин ѓазалњо, назари донишмандон 
дар ин заминањо, аз љумла  мулоњизаи олими олмонї В. Њайнс, шеъри њис ва 
андеша, шароб дар сабки  хуросонї (Рудакї) ва сабки ироќї (Њофиз), муќоисаи 
ѓазали Фиѓонї ва Љомї,  фишурдагї ва эљоз яке аз хусусиятњои сабки њиндї ё 
маънии бисёр дар лафзи андак, луѓоти омиёна ва сўфиёна, тозагї, навоварї дар 
заминаи анъана дар шеъри сабки њиндї,  мушкилоти шеъри сабки њиндї, шеъри 
печида, аз љумла шеъри Бедил, ѓояи инзиво ва таслиму ризо, бадбинї дар шеъри 
сабки њиндї, аз љумла  Бедил ва ѓайра мањз дар њамин бахш  тањлилу  баррасї 
мешаванд. 

«Меъёри шеър» -боби   панљуми асар буда, дар  он дар бораи илми бадеъ  
ва хусусияти омўзиши меъёрї доштани  он бањс мекунад. Дар  ин замина 
муаллифи рисола ба тањлилу тавсифи нуќтаи назари Рашидаддини Ватвот (асри 
XIII) ва масъалаи лафзу маъниро дар заминаи назарияи шеъри араб  ва  
муќоисаи он бо шеъри  форсу тољик баён менамояд. Ў нуќтаи  назари Ибни 
Ќутайбаро низ дар заминаи  лафзу маънї меорад, ки иборат аз чор намуди  
матни шоирона аст: 1    «Бо лафзи хушу маънии хуш. 2 Бо лафзи хушу маънии 
бад. 3  Бо лафзи баду маънии хуш. 4   Бо лафзи бад ва маънии бад».11 

Муаллиф дар боби шашум- «Таъсири сўфия дар шаклгирии забони шеъри  
форсї» мавзўъ ва ќазияро дар мисоли шеъри  Њофиз, ки зоњиран   хасосиси 
сўфиёна дорад, аммо дар ботин чизи дигар баррасї менамояд, ёдовар мешавад. 
Ў мегўяд: «Аќидае вуљуд дорад, ки шеъри Њофизро набояд тавзењи сўфиёна 
кард. Ин аќида он ќадар дар байни  олимон (њам  Аврупо, њам  Росия ва њам 
ворисони асосии анъанаи њофизона) ривољ дорад, ки наметавон бо онњо 
њамфикр набуд. Дигар нуќтаи назари бисёр боисрору устувор  дар бораи 
Њофизи орифу сўфї мебошад, ки масалан, файласуф ва муњаќќиќи  намоёни 
таърихи таасаввуф Саид Њусайни Наср пурра ва бо як овоз Њофизро њамроњ бо 
Љомї ба шоирони машњури сўфии асрњои охир дохил мекунад»12 

Бо ин њама муњаќќиќ таъсири тасаввуфро мехоњад дар шеъри Њофиз 
равшан намояд. Аз ин рў, вай хусусият ва вижагињои ашъори Њофиз ва мазмуни 
олию забони осмонии ѓазалиёти ўро  таъкид менамояд. Аз љумла ў дар  бораи 
афкору маданияти сўфиёнаи замони шоир,  истилоњоти сўфиёна дар шеъри 
Њофиз, забони шеъри ў, сабки фардии Њофиз, сайри ѓазал дар  шеъри форсї, 
ѓазали мусалсал ва ѓазали Њофизу сабки њиндї, ки њар байт мавзўи хосеро 

дунбол мекунад, масъалаи матлаъ ва маќтаъ ва алоќаи онњо дар ѓазал ва амсоли 
ин мулоњиза ронда, барои исботи ин гуфтањояш ѓазали зерини Њофизро, ки 
дорои истилоњоти сўфиёна мебошад, меорад: 

 
                         Булбул зи шохи сарв ба гулбоѓи пањлавї, 
                         Мехонд дўш дарси маќомоти маънавї …13 

 

Баъд аз овардани ин ѓазал ба тањлилу тафсири муфассали он  мепардозад. 
Ибтидо онро  аз нуќтаи назари муњаќќиќоне, ки алоќаи ўро ба сўфия рад  
мекунанд, баррасию тафсир мекунад, баъдан аз дидгоњи ирфон ва шарњњои  
сўфиёна, аз љумла «Бадрушшурўњ»  мавриди тањлилу тадбир ќарор медињад ва  
хусусияти сўфиёна ва ирфонии онро бо далелњо нишон  медињад ва њамзамон 
забону баёни пуррамзу роз ва сермаънои шеъри Њофизро, ки  дар саросари ѓазал 
њокимият мекунад, таъкид ва таъйид менамояд. Хусусан   истилоњоти сўфиёнаи 
«маќомоти маънавї» ва «нуќтаи тавњид»-ро дар ин замина махсус ёдовар 
мешавад. 

«Масъалаи содда ва мураккаб дар сабки њиндї», ки боби  њафтумро 
ташкил медињад, фарогири ќазияи назирагўї мебошад. Муаллиф ин масъаларо 
аз пайравии шоирон, аз љумла Амир Хусрави Дењлавї, Љомї ва дигарон ба 
«Хамса»-и  Низомї ва соќиномаи Низомию Њофиз   ва ќасидаи машњури 
фалсафии Хоќонї,  ки аввалин шуда Амир Хусрав љавоб гуфтааст, ављ 
гирифтани  назирасарої дар асри XV, хусусан дар осори Љомї ва њамзамононаш 
шурўъ карда, дар ин  замина анъанаи назирасроиро аз асри XIII (назирањои 
Сайфи Фарѓонї ва ќасидаву ѓазалиёти Саъдї) нишон медињад. Дар ин росто 
муњаќќиќ ба баррасии ин падидаи адабї, ки  бо номњои љавоб, татаббўъ,  
назира, пайравї ёд мешавад, пардохта, барои намуна ѓазали истиќболии 
Фиѓониро,  ки  дар пайравии Љомї навиштааст, меорад ва мавриди баррасї 
ќарор медињад ва бештар ба андешањои муњаќќиќи барљастаи осори  Љомї 
Аълохон Афсањзод истинод ва такя менамояд. Баъди  ќиёсу муќобилаву 
баррасии ѓазалњо аз пањлўњои мухталиф муњаќќиќ дар ѓазали љавобияи Фиѓонї 
хусусиятњои сабки њиндиро мебинад ва кашф мекунад, хусусан санъати ињомро, 
ки дар ин сабк мавќеи муњим дорад. Баъдан, вай нуќтаи назари Ѓолибро оварда, 
аз мубдеи тарзи тоза будани Фиѓонї, ки ањли тазкира ва муњаќќиќони дигар низ 
изњори назар кардаанд, сухан мегўяд. Ў  дар ин замина шабоњати афкори 
Ѓолибро бо Шиблї, ки Фиѓониро оѓозгари сабки њиндї муаррифї менамояд, 
низ ёдовар мешавад. Њамзамон, пажўњишгар инкишофи ин сабкро дар ашъори 
Урфї, Назирї, Шарафи Ќазвинї тасдиќ менамояд ва тафовути сабки Зуњуриро 
бо Урфию Соиб, ки Ѓолиб мебинад, зикр карда, аз фардияти сабки Зуњурї сухан 
мегўяд ва дар ин замина аз суханони Вориси Кирмонї (дар осори шоирони 
сабки њиндї тамоюлоти мухталиф ба дида мерасад) суд мељўяд. Ў  баъди ин 
суханони муќаддимавї ба  асли матлаб-масъалаи соддагию мураккабї дар 
шеъри порсї мепардозад. Ў таъбири соддагиро дар сањли мумтанеъ ва тафовути 
онро дар сабки њиндї, ки дорои вижагињои зиёд мебошад, бо далелу мисолњо 
нишон медињад. Вай дар ин замина ба гуфтаи  донишмандон, аз љумла 
М.Муњаммадї, Э.Бертелс, Ањмади Хотамї такя карда, ба тавзењи эљоз, ки  яке аз 
сифатњои муњими сабки њиндї ба шумор меравад,  мепардозад ва зимнан аз 
борикандешї, хаёлпардозї, ки дар як байт сурат мегиранд, сухан дар миён 
меоварад.   Барои тасдиќи афкораш аз Соибу Калим, ки дар ављи ин сабк ќарор 
доранд, мисол меорад. Гузашта аз ин, муаллиф ду навъи шеърро дар шеъри 
шоирони  ин сабк ба мушоњида мегирад. Якум, шоироне ки дар айни фишурдагї 
ва мўљазї фикрашон равшану фањмост. Гурўњї дуюм, шоиронест, ки имкони 
гунљоиши  мазмуни васеъро дар шакли фишурда надоранд, њузури калимоти 

зарурї монеи равшании фикр ва нофањмию мушкилии шеър ва фањмидану ворид 
шудан ба он мегардад. Муаллиф боистинод ба андешаи муњаќќиќон, дар бораи 
аз дарбор фосила гирифтани  шеър ва ба кўчаву бозор рў овардани он низ  
фурўгузор наменамояд. Муаллиф барои намунаи нисбатан содда аз Калим ва 
мураккаб аз Бедил мисол меорад. Шоирони вуќўъгўйро низ ёдовар мешавад ва 
аз ињомгарої, эъљозу фишурдагї, тааљљубангезї, корбурди муњовара  ва амсоли 
ин дар сабки њиндї сухан дар миён оварда, матлабро ба ин байти Соиб ба поён 
мебарад ва љамъбаст менамояд: 

 
                             Даъвии ишќ зи њар булњавсе меояд.                                      
                             Даст бар сар задан аз  њар магасе меояд. 14 

 

Зимнан  бояд гуфт, ки дар мисраи дуюм ба љои «аз», «зи» сабт шудааст, ки 
боиси халалдор  шудани  вазн гаштааст. 

Боби охирини  рисола, ки унвони «Категорияњои асосии мазмуну шакли 
байти ѓазали сабки њиндї»-ро  гирифтааст, як навъ бозгашт ба фазои байт аст, 
ки дар фасли пешин баррасї шуда буд. Муаллиф имконияти дохилии байтро дар 
сабки њиндї, ки њамеша  барои дарёфти мазмуни нав саъй менамояд, таъкид ва 
таъйид намуда, аз сифати мумтози он медонад. Албатта, дар шеъри  сабки 
њиндї, ки бар мазмунофаринї асос ёфтааст,маънї ва мазмун дар байт мавќеи 
њалкунанда дорад. Дигар, бояд маънї ва мазмун нав, нодир шигифтангез бошад. 
Муњаќќиќ  бо такя ба андешањои Амирии Фирўзкўњї, ба тавзењу ташрењи 
ашъори Соиб дар ин замина мепардозад. Ба ќавли ў, Соиб дар офаридани 
мазмуни наву тоза, ки дар абёти алоњида сурат мегиранд, аз камназирони ин 
сабк аст. Аммо инро њам бояд гуфт, ки дар ашъори Соиб дар баробари  
муваффаќият дар заминањои мухталиф ба бебарорињо низ рў ба рў мешавем. 
Абёти номавзуну истиоърањои нохушоянд, мусомењоти лафзї ва амсоли ин дар 
девони ў, мутаассифона, мављуданд, ки њусни сухани ўро костаанд, аммо бо ин 
њама, ба андешаи Фирўзкўњї, дар девони ў њадди  аќал дањ њазор байти 
шоиставу зебо  метавон пайдо  кард, ки ин барои маќому мавќеи волои ў дар 
шеъри сабки њиндї имконият фароњам меорад. Воќеан,  ин сабк бо такбайтњояш 
машњур аст ва такбайтњои зебои сабки њиндї дар осори  Соиб, Калим, Урфї, 
Толиб, Назирї ва дигарон худро намоён сохтаанд.  

Дар бораи хусусияти муњимми сабки њиндї сухан ронда, муњаќќиќ нуќтаи 
назари Туробї, Забењуллои Сафо, Шиблї ва дигаронро, ки шеъри шоирони ин  
сабкро дар маъниофаринї ва хаёлбандї  мумтоз медонанд, меорад ва шарњ 
медињад. Ў мафњуми маъниро дар байт маънидод карда, нуќтаи назари Мирзо 
Ѓолиб, А.Б.Куделин, Н.Ю.Чалисова ва дигаронро меорад. Равшан аст, ки  
шоирони сабки њиндї, ки њадафи аслиашон маъниофаринї аст, на танњо  худ 
маъниофаринї мекунанд, балки ба шеваи нав ва тарзи адои тозаву бикр аз 
маънии шоирони пешин низ суд мељўянд ва ашъори эшонро бозсозї ва 
бозофаринї мекунанд. Дар њаќиќат шоирони сабки њиндї њамеша дар  талаби 
мазмуни нав, маънии ѓарибу ноошно  буданд. Бинобар ин онњо  аз њамин њадафи 
худ дар ашъорашон њамвора сухан мегўянд. Метавон дар ин  замина аз њар 
шоири ин сабк мисол овард, аммо ин байти Соиб баёнгари воќеии њадафи 
шоирони ин сабк мебошад: 

  
                Домани њар гул магиру гирди њар хоре  магард, 
                 Толиби њусни ѓарибу маънии бегона бош.15 

 

Воќеан, дар тазкирањо шоирони ин сабкро ба унвони халлоќулмазомин 
(Соибро) халлокулмазонї (Калимро) ёд мекунанд, ки ин далел бар бунёди ин 



305 

 

сабк аст, ки бар мазмун ва маънї асос ёфтааст. Аз ин рў  шоири ин сабк бояд бар 
он кўшад, ки мазмуни шеъраш бикр ва нав бошад. 

Чизи дигаре, ки дар сабки њиндї намоён ва чашмрас аст, як навъ гурез аз 
анъана ва шикастани ќолабу меъёрњои вазъшуда ва як навъ озодї мебошад, ки 
дар баробари риояи суннатњои шеърї арзи вуљуд менамояд. Ин суннатгурезї ва 
озодї дар корбурди калимот, ба вижа калимоти вазъшудаи ѓазал, ки 
бозтобдињандаи аосии сабки њиндї аст, афзудани њаљми ѓазал, такрори ќофия, 
такрори мазмун (ба навъи мухталиф) худро намоён  сохтаанд. Тасвирњои олї, 
фавќуллода, хаёлоти борик, мазомини ноошнову ѓариб, ба доираи шеър 
кашидани њама чиз, њама ашёи табиат, шикори  маънии тоза, ѓайримуќаррарї 
дар саросари осори шоирони маъруфи ин сабк мављ мезанад. Аммо бархе аз 
шоирони ин сабк  дар мазмунофаринї, хаёлбандї  ба ифроту тафрит, ба вижа ба 
печидагї низ роњ медоданд. Њусайни Саної ва Ќосими Машњадї, Љалоли Асир, 
Шавкати Бухорої, Соиб (ќисман), Зулолии Хонсорї, Носиралї, Бедил ва 
дигарон, ки шеърро ба чистон табдил дода буданд ва муљиби дилзадагии мардум 
аз шеър ва зуњури равияи бозгашт  гардиданд аз њамин ќабиланд. Албатта, 
шоирони сабки њиндї, бо мазмунофаринї,  хаёлбофї, истифода аз  муњовара  ва 
шоирона баён кардани мавзўъу матлаб, њатто  мавзўъ ва матолиби кул низ 
имтиёз доранд, аммо чизе, ки дар шеъри сабки њиндї беш аз њама ба чашм  
мерасад ва љалби таваљљўњ менамояд, ин тамсил аст, ки барои тасдиќи матлаб 
(асосан дар мисраи  дуввум) оварда мешавад ва байни номањсусу мањсус ба 
масобаи пул хидмат менамояд. Дар заминаи тамсилгарої номи шоирони 
маъруфи ин сабк Соиб, Калим, Салим, Ѓанї ва ѓайра забонзади ањли тадќиќ  
аст. 

Хаёлбофї низ дар шеъри форсии тољикї анъанаи  пешинаи худро дорад, 
аммо дар сабки њиндї хаёлбофї ављ мегирад ва ба яке аз хусусиятњои умдаи он 
табдил меёбад. Хаёлбандї дар  тамоми осори шоирони  маъруфи ин  сабк дида 
мешавад, аммо  Шиблии Нўъмонї онро ба Мирзо Љалоли Асир, Шавќат  ва 
Ќосими Девона хос медонад ва эшонро «шиноварони ин гирдоб» медонад.  

Офаридани мазмуни тоза дар шеъри сабки њиндї як амали соддаву 
маъмулї аст. Барои шоирони ин сабк њама љо  мазмун љўш мезанад ва он худ ба 
шоир сало мезанад. Ба ќавли Соиб:  

 
 
                   Як умр метавон сухан зи зулфи ёр гуфт, 
                   Дар банди ин мабош, ки мазмун намондааст.16 

 
Хулосаи муњаќќиќ аз боби њаштуми рисола ба тариќи зайл аст:  «Дар 

љамъбасти мавзўъ мумкин аст гуфт, ки шеъри сабки њиндї дар тўли таърихи 
дуру дарози мављудияти хеш  бархе аз сохту шакли худро ба майдон меорад, ки 
онњо маќсади ѓоявї ва услубии онро муќаррар ва муайян месозанд. Њаќ бар 
љониби он муњаќќиќони таърихи адабиёт аст, ки онњо  дар сабки њиндї давом ва 
инкишофи тамоюлеро мебинанд, ки бунёдаш дар  ин адабиёт аз ќадамњои 
аввалини он оѓоз шудааст. Фањмиши пайванди паёпаю њамешагї ва бетанаффус 
ба анъанву суннатњо  тарафњои суст ва пурќуввати сабки њиндиро нишон 
медињад. Системае, ки дар он хусусиятњои хоси сабки њиндї зуњур кардаанд, 
моро маљбур мекунад,  ки ин майлонро ба унвони як давраи муњими инкишофи 
адабиёти баъд аз классикии форсу тољик дар Эрону  Њинд эътироф намоем ва 
бипазирем».17 

Дар асар барои тањќиќи масъалањои  асосии сабки њиндї аз дастовардњои 
тозаи илмњои шарќшиносї, фалсафа, адабиётшиносї, диншиносї ва амсоли 
инњо истифода шудааст. 

Муаллиф равиши тањќиќи љомеъро пеш гирифта, сабкро дар њамбастагї 
бо масоили гуногуни раванди адабї баррасї менамояд. Ў дар баробари 
корбурди равишњои нави тањќиќи адабиётшиносиву фарњангшиносї ба таври 
фаровон ва муносиб аз шарњу тавзењоти сарчашмањои адабии шарќї амсоли 
рисолањои илми бадеъ, тазкирањо истифода кардааст. Ба ин васила ў як ќатор  
мафњумњои барои адабиётшиносии ѓарбї  тозаро  монанди маъниофаринї,  
мазмунофаринї, назира, татаббуъ,  таќлид ба арсаи илм ворид  намудааст. 

Н.И.Пригарина аз равиши суннатии  адабиётшиносиву шарќшиносии  
шўравї, ки бештар гироиши иљтимої  дошт, дурї љуста, ба љои  тањлилт ѓоявию 
мундариљавии осори шоирон  дар замимаи асар шарњи ѓазалњои шоирони  
маъруфи сабки њиндиро додааст. Дар ин  шарњњои мухтасар пеш аз њама аз 
суннатњои шарњнависии шарќї, ки бештар ба сухан такя  мешуд, истифода 
гардида, тањлили системавии байт анљом пазируфтааст, ки ин барои дарки 
моњияти сабки њиндї хеле мувофиќ аст. 

Бояд гуфт, ки ин асари пурарзиш дорои бархе аз нуќсу камбудињо низ 
мебошад. Аз љумла, муњаќќиќ мавзўъро асосан дар заминаи ирфон ва тасаввуф 
баррасї кардааст, ки ин, ба фикри мо, ба мавзўи сабки њиндї муѓойират 
мекунад ва ноњамгун аст, зеро бо рўи кор омадани сабки њиндї шеъри ирфонї ва 
сўфиёна рў ба таназзул  менињад. Албатта, истилоњоту рамзњои сўфиёна дар 
ашъори шоирони ин сабк таъсири зиёд доранд, вале пайдоишу ташаккули сабки 
мазкурро ба тасаввуф вобаста кардан дуруст нест. Агар маснавию ѓазалњои 
Носиралию Бедил ва чанд тани дигарро, ки дар равияи тираю ифротии ин сабк 
шеър мегўянд ва намоёнгари аслии ин сабк ва вижагињою зебоињои он нестанд 
ва  њам сабаби таназзули он гардидаанд, истисно кунем, дигар дар тамоми осори 
шоирони сутурги ин сабк  наќши ишќу ирфону тасаввуф чандон чашмгир нест. 
Гузашта аз ин, ашъоре, ки эшон дар ин боб сурудаанд, бо ашъори шоирони 
маъруфи сўфия, мисли Саноиву Аттор, Мавлавию Ироќї ва Њофиз  ќобили ќиёс 
нестанд. Шеъри ин сабк шеъри мазмун аст ва он њам асосан мазомини ахлоќию 
иљтимої.  Шеъри Калим, Нозим, Соиб саршор аз мазомини иљтимоию ахлоќї 
мебошад. Дигар, муњаќќиќ аксар авќот дар инњисори гуфтори донишмандони 
Эрону Аврупо ва ба вижа  Шиблии Нўъмонї монда, бештар саргарми шарњу 
тавзењи назариёту гуфтори эшон гардидааст ва худ бевосита ба матни осори 
адибони ин сабк хеле кам руљўъ кардааст. Гузашта аз ин, ба бисёре аз 
тадќиќотњои тозаву муњим, ки бо шеъри сабки њиндї марбутанд, дастрасї пайдо 
накардааст. Аз љумла китобу рисолањои «Таърихи адабиёти  тољик дар асри 
XVII» -и С.Саъдиев, «Дар бораи адабиёт ва наќди адабї»-и Хусрави 
Фаршедвард, «Корвони Њинд»-и  Гулчини Маъонї, «Аз гузаштаи адаби Эрон»-
и Зарринкўб, «Бедил», «Суњроби Сипењрї ва сабки њиндї»-и Њасани Њусайнї, 
«Сабки њиндї»-и Марзияи Нољї, «Шоири оинањо»-и Шафеъии Кадканї, «Сайри 
ѓазал дар шеъри форсї»-и Сируси Шамисо ва амсоли инњо истифода нашудаанд. 
Њамчунин ба тазкирањо, кутуби таърихи адабиёт ва хусусан девони шоирони 
маъруфи ин сабк, камтар истинод шудааст. Аз ин рў дар матни  асар баъзе 
норасоињо ба назар мерасанд. Дар  сањ. 46 муњаќќиќ Фонї ва Ѓании Кашмирї ва 
Носиралии Сирњиндї ва Зебуниссоро, ки аз шоирони порсизабони  њинданд, 
сањван дар ќатори шоирони эронї Соиби Табрезї ва Шавќати Бухорої ном  
мебарад, ки сањењ нест. Дар сањ. 70 ин байти Рафеи Машњадиро:  

 
                       Умр агар хуш гузарад, зиндагии Хизр кам аст 
                        В-ар ба нохуш гузарад, ними нафас бисёр аст.18 

 

бо истинод аз Туробї (с.70), бидуни мурољиат ба асли матн ба номи Рафеи 
Ќазвинї меорад, ки савоб нест ва хонандаро ба иштибоњ меандозад. Зиёда  аз 

ин, дар бораи тазкирањои муњим, ки ба шоирони ин сабк бахшида шудаанд, аз 
љумла  тазкираи Малењо ва Мирзо Тоњири Насрободї хомўшї ихтиёр мекунад. 
Њол он ки бидуни ин ду тазкира наметавон манзараи аслии шеъри шоирони  ин 
сабкро ба мулоњиза ва мушоњида гирифт. Муњаќќиќ аз чї бошад, ки дар бораи  
осори Камоли Хуљандї, ки нишонањои сабки њиндиро хеле равшан дар худ  
муљассам кардааст, чизе намегўяд. Мо медонем, ки таъсири осори ў дар 
шоирони ин сабк хеле бузург аст. Воќиан, Соиб, ки дар ављи ин сабк ќарор 
дорад, ба ў иродат меварзад, шеърашро пайравию тазмин менамояд ва хусусан 
аз калимоту таркибот ва кинояву маљози ў, ки дар корбурди онњо Камол устоду 
беназир аст, истифода менамояд: 

 
               Соиб, ин он ѓазали Хоља Камол аст, ки гуфт: 
               «Сарв девона шуда аз њаваси болояш».19 

 

Дар   муќадима ва бобњои људогонаи асар, њангоме ки сухан аз сабкњои 
адабї меравад, муаллиф аз сабки бозгашти адабї њам ёд мекунад. Вале ў рољеъ 
ба хусусиятњои  ин сабк таваќќуф  намекунад ва ба назари донишманди маъруф 
Маликушшуаро  Бањор такя  менамояд. Дар бораи ин падидаи адабї дар 
эроншиносї  андешањои мухталиф мављуданд, ки онњо дар маќолаи яке аз 
муаллифони ин  таќриз мавриди бањс ќарор гирифтаанд. Дар он маќола бо 
далелњо сабки људогона набудани «Бозгашти адабї» ва ба талаботи равияи 
адабї  љавобгў будани он ба субут расидааст.20 Ин матлаб дар асари дастљамъии 
«Таърихи адабиёти Эрон дар асрњои XIX-XX» низ баён шудааст.21  Вале аз чї 
сабаб бошад, ки Н.И.Пригарина, ки худ муњаррири масъули  китоби мазкур 
буда, хеле пештар аз чопи китоб аз он матлаб огоњї дошт, онро нодида 
гирифтааст. 

Дар боби 8 асар ба истилоњоти асосии сабки њиндї ва тарљумаи русии 
онњо таваљљўњи зиёд  зоњир шудааст. Вале тарљумаи баъзе истилоњњо монанди 
маънї (идея), мазмун (тема) бањснок мебошанд. 

Тавре ки гуфтем, муњаќќиќ бештар андешаву назароти дигаронро меорад 
ва тавзењу ташрењ менамояд. Аз ин рў назари мустаќили ў гоње хира ва 
тањтушшўои назароти дигарон мемонад. Такрори афкор низ дар рисола ба 
мушоњида мерасад. Дар сањифаи 255 њангоми муаррифии Урфи ўро ба таври 
Урфии Шерозии  Лоњурї ёд кардааст, ки сањењ нест. Урфи  Шерозист, на 
Лоњурї. Дар сањ. 277 ба љои Мир Маъсум Малики Ќумї омадааст, ки номатлуб 
аст. Худи Соиб дар ин бора бо сароњат гуфтааст: 

 
                  Ба ѓайри Соибу Маъсуми нуктасанљу Калим, 
                  Дигар, кї з-ањли сухан мењрубони якдигаранд?22 

 
Аз чї сабаб бошад, ки Н.И. Пригарина њам дар унвони асар ва  њам дар 

зимни он аз истифодаи мафњуми адабиёти  форсу тољик худдорї намуда,  њама 
љо танњо истилоњоти «шеъри  форсї», «адабиёти форсї»-ро ба кор бурдааст. Дар 
сурате ки истилоњи адабиёти форсу тољик, ки бо пешнињоди устод С.Айнї  
солњои 40 асри ХХ мавриди ќабули  шарќшиносони шўравї гардид, имрўз  дар 
эронштносии ѓарб низ пазируфта шудааст, ки унвони асарњои бунёдии 
Е.Э.Бертелс, шарќшиносони чех  бо сарварии Я.Риика ва амсоли онњо низ ба он 
далолат менамояд. Агар муаллифи асар назари дигар дошта бошад, бояд онро 
зикр мекард. 

Њамчунин  мафњуми «Муѓулњои бузург», ки муаллифи асар дар чанд 
маврид истифода бурдааст,  тавзењталаб аст. Зеро Темуриёни Њинд њарчанд ба 
муѓулњо андаке иртиботи насабї доранд, вале онњоро ба њељ ваљњ муѓул номидан 

дуруст нест. Ба ѓалат будани мафњуми мазкур борњо муњаќќиќон ишора карданд. 
Вале муаллиф на танњо онњоро ба эътибор нагирифтааст, балки зиёда аз он  
мафњуми комилан ѓалати «шоирони муѓул»-ро нисбат ба шоирони сабки њиндї 
истифода бурдааст (сањ.48. «могольские поэты»). 

Аммо бо ин њама, ин асар дар њоли њозир, дар заминаи сабкшиносї, ба 
хусус  сабки њиндї, яке аз асарњои муњим ба њисоб  меравад ва он барои анљом 
додани тадќиќоти љиддї ва мукаммал доир ба ин сабки камомўхта барои 
муњаќќиќони  имрўз ва оянда, бешубња, хидмати пурарзиш хоњад кард, зеро ба 
ќавли ростини худи муаллиф, «шеъри сабки њиндї-кишвари кашфношуда аст ва 
муњаќќиќони онро бозёфтњои боз њам тозаю шигифтангез интизор аст». 23 

         САБОЊИИ БЕДГУЛЇ  ВА «БОЗГАШТИ АДАБЇ»                                                  
 
         Њољї Сулаймон Сабоњии Бедгулї аз шоирони маъруфи 

ќарни 12 Эрон  буда, бо  осори рангини худ, амсоли ѓазалиёт ва 
ќасоид, таркиббандњову муќаттаъот, маснавињову рубоъиёт дар 
таърихи адабиёти форси ќуруни охир љойгоњи хосе дорад. Хидмати  
ў ба хусус дар ташаккулу такомули мактаб ё равияи «Бозгашти 
адабї»  ва љилавгирї аз густариши сабки њиндї  дар Эрон  хеле 
назаррас аст.  

 «Бозгащти адабї», ки бо кўшишу ибтикори  гурўње аз 
шоирони «Анљумани Муштоќ» бо сарварии Муштоќи Исфањонї 
ба вуљуд омад, падидаи муњиме дар раванди таърихи адабиёти 
Эрон ва форсизабон гардид. Дар бораи ин  падида, хасоис ва 
намояндагони он муњаќќиќони эрониву хориљї амсоли 
Маликукшшуъаро Бањор, Яњёи Ориянпур, Иброњими Сафої,  
Ањмади Хотамї, Нусрати Таљрубакор, Р.Г. Левковская, Шамси 
Лангрудї маќолаву рисолањо таълиф кардаанд. Зимнан њамаи онњо 
ба Сабоњї ва наќши ў дар «Бозгашти адабї» ишора намудаанд. 
Вале њанўз љанбањои зиёди «Бозгашти адабї» ва наќши 
намояндагони он, аз љумла Сабоњии Бедгулї  мавриди тањќиќи 
густурдаву амиќ карор нагирифтаанд. Њанўз худи мафњуми 
«Бозгашти адабї» дуруст муайян нашудааст. Онро мактаб(Шамси  
Лангрудї), анљуман(Ю.Алексеева), давра(Ањмади 
Хотамї),нањзат(Иброњими Сафої, Ањмади Хотамї), равия,љараён 
ва сабк(Маликукшшуъаро Бањор) номидаанд. Вале ба назари мо 
бозгашти адабиро сабк номидан дуруст нест. Зеро тавре ки 
баъдтар хоњем дид, аз лињози сабку услуб осори бадеии ин давра аз 
офаридањои сабкњои хуросониву ироќї тафовути љиддие надорад. 

 Мароми асосии шоирони «Бозгашти адабї»-ро Сабоњї дар 
яке аз ќитъањои худ равшан баён намудааст : 

  Бувад тариќати мо иќтифои устодон,       
                                                          Ба ёвагї нарасад таъна 

бар њудоти тариќ                                                                                                                                          
        Дар бобати аввалин шоире, ки асоси ин равияро 

гузоштааст ва ё дар ташаккули он бештар хидмат кардаст, дар 
асарњои тадќиќотї фикру андешањои мухталиф баён шудаанд. Аз 
љумла Нусрати Таљрибакор аз роњнамоёни бозгашт "Њотифи 
Исфањониро муќаддам бар дигарон" мешуморад.1 Иброњими 
Сафої, Наљотї ва Лутфалии Суратгар Фатњалихони Саборо 
поягузор ва оѓозкунандаи ин равия медонанд.2 Чанде аз 
донишмандон монанди Маликушшуаро Бањор, Аббос Иќбол, Яњё 
Ориянпур  шоири намоёни нимаи аввали асри XVI11 Сайид Алии 

Муштоќро асосгузори бозгашти адабї шуморидаанд. Дар њаќиќат, 
Муштоќ на танњо яке аз аввалин шоиронест, ки аз сабки њиндї рўй 
гардонда, ба пайравии сабкњои ќадим пардохтанд, балки ў дар 
шањри Исфањон анљумани адабие ташкил намуда, шоиронро дар 
ин равия рањнамої ва ташвиќ мекард. 

Маълумоти зерини тазкираи "Њадоиќулљинон" Абдурраззоќи 
Дунбалї, ки Бањор низ ба он такя намудааст, дурустии фикри 
охиринро тасдиќ мекунанд: "Чун бисоти чамани назм аз хаёлоти 
хоми Шавкат ва Соиб ва Вањид ва моюшобуњу бињим ва аз 
истиороти борида ва тамсилоти хунук лагадкўб шуд ва якборагї аз 
таровату равнаќ афтод, Муштоќ ба тамошои гулзори назм омада 
ва тўмори сухансароии он љамъро чун ѓунча ба њам печида ва 
бистоти назме, ки худ дар он соњибсалиќа буд ва он равияи Замирї 
ва Назирї аст, бигустурданд. Ба сари шохсори сухан  навоњо сохт 
ва наѓмањо пардохт. Андалебони хушнавои аср ўро муќтафо 
омаданд..."3 

Озар низ дар «Оташкада» Муштоќро бунёдгузори  Бозгашти 
адабї шуморида, таъкид мекунд, ки ў «асоси  шоирии мутааххирро  
аз њам фурў рехта, бинои  назми фусањои балоѓатшиори  
мутаќаддиминро таљдид кард.»4 

Бад ин минвол  аксари муаллифони сарчашмањо ва 
муњаќќиќон  бунёдгузори ин падидаро Муштоќи Исфањонї 
мешуморанд. Вале баъзе андешамандон амсоли Фатњалихони 
Шайбонї Сабоњиро бунёдгузори «Бозгашти адабї» шуморидаанд, 
ки «субњи содиќи суханро боло кашид ва ба тариќи шуарои бостон 
ќасоиде чанд ба назм овард.»5 

 Дарвоќеъ њарчанд Сабоњии Бедгулї бунёдгузори «Бозгашти 
адабї» набуд, вале сањми ў дар ташаккулу рушди он хеле бузург 
аст.Бесабаб нест, ки њамаи хусусиятњои  «Бозгашти адабї»-ро  дар 
осори ў метавон мушоњида кард. 

 Дар осори Сабоњї ѓазал љойгоњи хос дорад. Ба мањорати 
баланди ѓазалсароиаш худи шоир њам ишора кардааст : 

 
  Сабоњї аз ѓазал имрўз дури ноб фишонам, 
  Ба хоб дўш њамоно ки лаъли ёр  макидам.6  

 
 Њарчанд Сабоњї дар ѓазалњояш аз шоирони пешин ёд 

накардааст ва ё мисраъу абёти онњоро тазмин нанамудааст, вале 
дар аксари  ѓазалњои ў маъниву нуктањо, таъбиру ифодањо, тасвиру  
оњангњои ѓазалњои онњоро метавон мушоњада кард.Дар ѓазалњои 
Сабоњї бештар таъсири ѓазалњои Саъдї, Њофиз ва Мавлоно 
Љалолиддини Балхї  ба назар мерасад. Ин таъсир на танњо дар 
соддагии баёну тасвирњои бадеъи њамонанд, балки дар симои 

ќањрамони ѓазалњои онњо, ки ринди лоубол аст, зуњур мекунад. 
Ринди Сабоњї низ ба шайхону зоњидони риёкор ситеза дорад : 

   
                                               Эй шайх, риёист туро нангу аз ин 

ном 
  Ман риндаму аз нисбати худ ор надорам.7 

 
 Дар байти мазкур ба иловаи матлабу муњтавои хоси 

ѓазалњои Саъдиву Њофиз таркибу иборањои маъмули ѓазалњои 
машњури Мавлоно низ ба чашм мерасад . 

  Пайравии куллї ба шоирони пешин дар ѓазалњои шоирони 
дигари равияи Бозгашти адабї низ ба назар мерасад.8 

 Ќисмати умдаи девони Сабоњиро ќасида ташкил медињад. 
Аксари ќасидањои шоир дар пайравї ба шоирони пешин навишта 
шудаанд. Дар зимни ќасидањои шоир бар хилофи ѓазалњои ў ба 
шоироне, ки аз онњо таъсир гирифтааст, ишора шудааст. Аз абёти 
зери ќасоиди Сабоњї бармеояд, ки ў ба ќасидасароёни маъруф 
Унсурї, Фаррухї, Анварї, Азраќї, Ломеъї, Саної, Мухторї, 
Муиззї, Хоќонї таваљљўњ доштааст: 

  Водие чун Унсуриву Азраќї дар вай равон,         
  Гулшане чун  Анвариву Фаррухї дар вай њазор  
                                                           ***                                                                           
  Манзиле он љо Саної Ломеъиро њамзабон,         
  Мањфиле  Мухторї он љо бо Муиззї майгусор.  
                                            
                                                                   ***                                                                         
                 На нишотам ба назми Хоќонї,    
    На нигоњам ба шеъри  Мухторї.9 

 
 Дар ќасоиди Сабоњї њамчунин иќтибоси мисраъу байтњои  

шоирони пешин ба назар мерасад. Аз љумла дар зимни ќасидае як 
байти Саъдї  ба тариќи зайл  наќл шудааст: 

 
                                       Шоњиде аз Саъдї оварам, ки мазораш 
 Мањбити анвори файз  бод, ки фармуд :                        
                                      «Дўст ба дунёву охират натвон дод, 
      Сўњбати Юсуф бењ аз дироњими маъдуд». 

 
Дар девони Сабоњї шеъре тањти унвони «Посухе манзум ба ду 

тан аз ёрони хеш» мављуд аст, ки зоњиран ба ќасида монанд аст, 
Шеъри мазкур аз 60 байт иборат буда, дорои тарзи ќофиябандии 
аа ба ва… аст. Вале мазмуну мўњтаво ва сабки он  ба талаботи 

навъи ќасида љавобгў нестанд. Зеро шеър дорои сужа буда, бо 
тасвири сањаргохе нома овардани  ќосид шурўъ мешавад  

 Дї ба сањаргоњ, к-офтобу шафаќ буд, 
 Рашки узори Аёзу дидаи Мањмуд… 
 Нома ба каф ќосиде даромад аз дар, 
 Зеби узораш ѓубори Каъбаи маќсуд…11 
Сипас рољеъ ба номаи дўстон, тавсифи онњо,  мутаассир 

шудани шоир аз мутолиаи нома, бадкорињои ду нафар аблање, ки 
боиси харобии Ќуму Кошон гаштааст, сухан меравад. Дар поёни 
шеър  бо ишора  ѓазале дар њамон вазну ќофияи шеър дар навои 
Ироќ наќл мешавад: 

 
 Хатми  суханро аз ин ѓазал, ки сурудам, 
                                                                                                                        
                                                           Лаб  ба навои Ироќ соз кунад 

рўд.12 

Тавре ки мебинем, шеъри мазкур аз њар лињоз ба навъи ќитъа 
мансуб аст.Вале зиёдии теъдоди абёт ва дорои матлаъ будани шеър 
шояд сабаби ба ќисмати Ќасоид љой додани он гашта бошад. 

Дар шеъри мазкур низ  пайравї ба шоирони пешинро 
метавон мушоњида кард. Сабоњї суннати  шоирони  ќарнњои 5-7 њ. 
Айюќї ва Ироќиро, ки дар зимни маснавињои худ ѓазалњо 
овардаанд, идома додааст. 

Сабоњї дар ќасоидаш на танњо ба сабки шоирони пешин  
пайравї кардааст, балки  зимнан  таваљљўњи  мамдуњонашро ба 
даврони ќадим љалб намудааст : 

 
 Эњсони ту бо кї, з-оли Бармак ?    
 Сомони ту бо кї, з-оли Сомон ?13 

 
Дар ашъори Сабоњї ишора ба шоирони муосираш Озар, 

Њотиф, Шањоби Туршезї, Асирї, Байрамалихон, Ошиќ ва ѓайра 
низ ба назар мерасад, ки ин аз таваљљўњи вай ба осори онњо гувоњї 
медињад. Сабоњї  махсусан ба Озар таваљљўњи зиёд дошта, ўро 
Саъдии давр, Анварии дањр, Фирдавсии ањд дониста, устоду 
тарбиятгари худ мешуморад. Аз эњтимол дур нест, ки Сабоњї мањз 
бо рањнамоиву њидояти  устодаш ба сабки пешиниён рўй 
овардааст. Зеро дар ашъори Сабоњї хусусиятњои сабки њиндиро ба 
таври равшан метавон мушоњада кард. Дар ин бора  Ањмади 
Хотамї бањс намуда, бо мисолњои фаровон љой доштани унсурњои 
сабки њиндиро амсоли таъќиду печидагўињо, истилоњоти омиёна, 
ирсолулмасал, хаёлпардозињои латиф ва таркиботе монанди ашки 
ятим, боѓи њусн, боли њавас, барќи њаваси хом, пои њаводис, хандаи 

барќ, рухсораи мурод, риштаи њастї, шамъи оњ, кулоњи фаќр, 
гарди кина ва њоказо таъкид намудааст.14 

Рољеъ ба арзиши Бозгашти адабї муњаќќиќон андешањои 
мухталиф баён кардаанд.  Агар Иброњими Сафої онро «нањзати 
бузурги адабї»15 номида бошад, Яњёи Ориянпур чунин бањоро 
иѓроќомез ва аблањона мешуморад.16 

Шамси Лангрудї низ ба наќди шоирони мактаби Бозгашт 
пардохта, таќлиду пайравии онњоро ба гузаштагон фољеа мехонад 
ва эњсосашонро ориятї медонад. Аз мулоњизоти муњаќќиќ 
бармеояд, ки ў дар ин маврид ду нуктаро ба назар нагирифтааст. 
Аввалан ў миёни таќлид ва пайравї тафовуте нагузоштааст. 
Сониян  масъалаи суннат ва суннатгароиро,ки дар адабиёти Шарќ, 
ба хусус назми форсї хеле ќавист, нодида гирифтааст. Тавре ки 
маълум аст, дар адабиёти форсї истифодаи  моњиронаи тасвирњо ё 
сувари хаёли маъмулї бо тобишњои тозаи њунари шоирї мањсуб 
мешуд. Масалан, Рўдакї ќомати маъшуќро ба сарв монанд карда 
буд: 

 
 Ба сарв монад, гар сарв лоладор бувад       
 Ба мурд монад, гар мурд рўяд аз насрин.17  
Пўшида нест, ки то имрўз шоирон ин ташбењро бо тобишњои 

гуногун  ба кор мебаранд. Аз љумла Сабоњї низ борњо аз аз ин 
ташбењ истифода кардааст: 

 Дар чаман ою хати бандагї аз вай биситон, 
 То ба кай сарв занад лоф, ки ман озодам.18 

Дар воќеъ Бозгашт падидаи мураккаб буда, навоќис дошт, 
вале дорои арзишњои  адабї низ буд, ки ба онњо Ањмади 
Хотамї,Ќайсари Аминпур ва муњаќќиќони дигар дар осори худ 
ишора кардаанд. Аз љумла Ањмади Хотамї хидмати бузурги 
адибони давраи Бозгаштро  дар њифзи забони форсї медонад. 

Хидмати дигари шоирони мазкур б а назари мо дар таќвияти 
соддагї дар сабки баён аст. Онњо бештар ба осори соддаи шоирони 
пешин пайравї намуда, аз таъбиру ибороти мардумї истифода 
мекарданд. Рў овардан ба соддагї аз дастовардњои муњимми  
Бозгашти адабї буда, барои ба мардум наздиктар шудани шеър ва 
ташаккули адабиёти љадиди форсї замина фароњам овардааст. Ин 
соддагиро  њам дар мазмуну мўњтаво ва њам дар сабку забони  
осори  Сабоњии Бедгулї метавон мушоњада кард. 

 
 
 

                                     Пайнавишт 

ТАЗКИРАИ МАНЗУМИ    ФАЗЛИИ НАМАНГОНЇ ВА 
АРЗИШЊОИ АДАБИВУ ТАЪРИХИИ ОН 

 
        Дар ќарнњои ХУ111 – Х1Х дар Мовароуннањр давлатњои 

Бухоро, Хева ва Хуќанд вуљуд доштанд, ки њар кадом дорои 
марказњои фарњангиву адабї буданд. Яке аз чунин марказњои 
бузурги адабї  дар шањри Њуќанд амал карда, адибону 
њунармандони зиёдеро фаро мегирифт. Муњимтарин манбаъе, ки 

рољеъ ба адабиёти давраи мазкур то имрўз боќї мондааст, 
тазкираи манзуми шоири маъруф Фазлии Намангонї мањсуб 
мешавад. Њарчанд  нусхањои зиёди ин тазкира дар китобхонањои 
гуногун мањфуз аст ва он борњо чопи сангї шудааст, вале он то њол 
мавриди тањкиќ ќарор нагирифтааст ва арзишњои адабиву 
таърихии он муайян нагардидааст. Аз тазкираи мазкур 
муњаќќиќони тољику ўзбак Садриддин Айнї, Азиз Ќаюмов, Холиќ 
Мирзозода, Носирљон Маъсумї, Усмон Каримов, Субњон 
Амирќулов, АбдуманнонНасриддинов ва дигарон дар осори илмии 
худ истифода кардаанд 

 Муаллифи тазкира Абдулкарим Фазлии Намангонї дар 
авохири ќарни ХУ111 дар шањри Намангон ба дунё омада, айёми 
тифливу љавонии худро дар њамон љо гузарондааст. Баъди ба поён 
расонидани  мадраса ба шањри Тўраќурѓон рафта, дар вазифањои 
расмї кор кардааст. Дар љавонї рўзгори фаќирона дошта, азобу 
ранљњо кашидааст. Дар соли 1811 Амир Умархон соњиби тахти 
њукумати Ќуќанд (Хуќанд) мегардад ва Фазлиро ба пойтахт даъват 
менамояд. Дар дарбори Амир Умархон  ў на танњо соњиби 
вазифаву сарват мешавад, балки ба  унвони «Маликушшуарої» 
низ сарфароз мегардад. Пас аз вафоти Умархон дар соли 1822 
Фазлї  ба Намангон бармегардад ва дар њамон љо вафот мекунад. 
Санаи таваллуд ва вафоти Фазлї дар манобеъ зикр нашудааст. 

 Фазлї дар љавонї ба шеъргўї шурўъ намуда, девони ашъор 
доштааст, ки боќї намондааст. Ў ба унвони «Зафарнома» асаре 
таълиф кардааст, ки онро муњаќќиќи ўзбак Азиз Ќаюмов китоби 
таърихї ва Њомидљон  Њомидї ва Мањмудљон Маъмуров манзума 
донистаанд.1 Дар бораи ин асар худи Фазлї  навиштааст : 

 
  Њамин бас бувад ќадрам, эй номљўй, 
  Ба номи амирам «Зафарнома»-гўй. 2 
 
 Аз эњтимол дурр нест, ки асари мазкур манзумае бошад дар 

тавсифи корнамоиву сафарњои њарбии амир.  
 Асари  дигари Фазлии Намангонї, ки боќї мондааст, 

тазкираи манзуми «Маљмуъатушшуъаро» мебошад, ки бо 
супориши Амир Умархон дар соли 1821 таълиф шудааст. Унвони 
асар дар манобеъ ба таври гуногун сабт шудааст. Аз љумла 
Салриддин Айнї онро «Тазкиратушшуъаро», Носирљон Маъсумї,  
Субњон Амирќулов Абдулманнон Насриддин 
«Маљмуъатушшуъаро», Азиз Ќаюмов, Усмон Каримов «Маљмуъаи 
шоирон» номидаанд. Дар чопи сангии китоб низ гуногуннависї ба 
назар мерасад. Агар дар сарсафња «Маљмуъатушшуъаро» навишта 
шуда бошад, дар сафњаи охир «Маљмуъатулашъор» сабт 



316 

 

гардидааст. Худи Фазлї бошад дар муќаддимаи асар онро 
«Маљмуъаи шоъирон» унвон кардааст : 

 
  Ба ин  нусхаи  дилфиреби љањон    
  Бувад ном «Маљмуъаи шоъирон»3 
 
 Баъзе муњаќќиќон амсоли Б. Валихољаев, Њомидљон  

Њомидї ва Мањмудљон Маъмуров «Маљмуъаи шоъирон»-ро асари 
дастаљамъї шуморида, Фазлиро  яке аз муаллифону мураттибони 
он донистаанд, ки чандон дуруст нест, зеро  кулли шарњу тавзењот 
ба ќалами Фазлї сурат гирифтааст. 

 Дар бораи теъдоди  шоироне, ки дар тазкира  љой дода 
шудаанд, низ назари муњаќќиќон гуногун аст. Азиз Ќаюмов таъйид 
мекунад, ки дар он ошъори 63 шоири давр ворид гардидааст. Б. 
Валихољаев, Њ, Њомидї ва  М.Маъмуров теъдоди шоъиронро 80 
нафар донистаанд. Вале худи Фазлї дар муќаддимаи тазкира номи 
79 шоъирро ёд кардааст. 

 Тазкираи «Маљмўъаи шоирон» бо пешгуфтори манзуми 
Фазлї шурўъ мепшавад, ки онро фењрасти матолиб њам метавон 
номид. Дар он ному насаб ва муњимтарин хусусиятњои осори  
шоироне, ки дар дарбори Умархон ё берун аз он буда, дар ситоиши 
амир шеър гуфтаанд ва намунаи ашъорашон дар тазкира сабт 
шудааст, зикр ёфтааанд. Сипас муќаддимаи мансур меояд, ки аз 
наъти Худову Расул ва чањор ёр иборат аст. Дар охири муќаддима 
ду мадњияи дар бањри тавил навиштаи Фазлї ва Мирзо Мушриф 
дар  ситоиши  Амир Умархон љой дода шудааст. Дар муќаддима 
Фазлї беш аз њама ба мадњи шоњ пардохта, хислатњои њамидаи ўро 
амсоли фозиливу суханварї ва таваљљўњи зиёдаш  ба шоирон 
ситоиш менамояд : 

 
  Бувад бар сухан раѓбаташ бештар,  
  Ки дорад ба маънишиносон наза     
                                       Матоъи сухан ќимату ќадр ёфт, 
  Хирадманд њам љой бар садр ёфт… 
 
 Аз ин љост, ки  шоирон бештар ба даргоњи ў љамъ омада дар 

ситоишаш шеърњо сурудаанд : 
                                           Ба авсофи ў шоирон аз ниёз 
  Мадоењгузору ќасоидтироз.          
  Кунад ањли дониш ба сидќу яќин  
  Ба девони ашъори ў офарин.         
  Ба даргоњи ў љумлаи  шоъирон     
  Ба сењри сухан зуфунун соњирон. 

                                                              Зињї андалебони боѓи 
сухан, 

  Ки њастанд њар як гули анљуман.  
 
 Сипас Фазлї ба мартабаи  баланди  шоъирон ва ќадри сухан 

ишора менамояд ва суханвариро аз муњимтарин фазилатњои инсон 
мешуморад: 

 
  Пас аз анбиё шоъирон омаданд,  

  Ба мулки сухан комрон омаданд. 
 Дили шоъир албатта, бе шакку р 
 Бувад махзани ганљи асрори ѓай 
 Сухан љавњари  ањли ирфон був  
Ки файзи сухан фазли инсон бувад.4     
           
Дар воќеъ Амир Умархон, ки худ шоъири соњибдевон буд ва 

бо тахаллуси Амир шеър мегуфт, ба шеъру шоъирї таваљљўњи хеле 
зиёд дошт ва пайваста дар дарбор мањфилњои адабї баргузор 
менамуд,Ин  њатто ба умури давлатдории ў халал ворид кардааст, 
ки дар ин бора Мирзо Муњаммадњусайн дар «Таърихи 
Насруллохон» навиштааст : «Умархон шабурўз масти бодаи 
ѓафлат ва дар айшу ишрат буд ва аз олам хабар надошт, ки чї 
мегузарад.»5 

Фазлї борњо ба мањорати баланди шоъирии Амир ишора 
намуда, ба забонњои форсї ва туркї шеър навиштани ўро таъкид 
менамояд ва намунањо меорад : 

 Амир, он ки аз гавњари назми он 
 Мурассаъ бувад гўши донишварон… 
 Гање шеър гўяд ба лафзи Аљам, 
 Даме назми туркї намояд раќам.6 
Аз ишорањои Фазлї маълум мегардад, ки Умархон љашну 

мањфилњоро на танњо дар пойтахти хонии худ Хўќанд, балки дар 
шањру мавзеъњои дигар низ  баргузор менамудааст, Аз љумла аз 
байти зер бармеояд, ки дар шањри Тошканд низ љашне созмон 
додааст : 

 
 Ба љашне, ки орост дар Тошканд, 
 Зи људи фаровон шањи арљманд…7 
 
Ба хусус дар фасли бањор амир  шоиронро дар боѓу 

чаманзорњо љамъ намуда, мањфилњо меорост ва шоъирон дар 
пайравии ашъори ў ё мадњу ситоишаш назираву тазминњо ва 

мадњияњо месуруданд. Дар тазкираи Фазлї бештар њамин гуна 
шеърњои шоъирони давр љамъоварї шудаанд.  

Ќисмати асосии тазкира бо зикри Шайхулислом шурўъ 
мешавад. Ў њамчун  шукўњи илму адаб, устоди улуми динї 
муаррифї шуда, њам чунин аз илмњои нуљум, усул воќиф буданаш 
таъкид мешавад : 

 
 Бувад ѓавси даврон, ќутби замон, 
Чароѓи Намангону шамъи љањон…8       
 
Пас аз тавзењи мухтасари ањволу осори шоъирон ашъори 

онњо наќл мешавад. Дар бахши аввал асосан ќасидањое, ки 
шоъирон дар мадњи Амир Умархон навиштаанд ё дар пайравии 
ќасоиду ў офаридаанд, оварда шудаанд. 

Дар бахши дувуми тазкира  ќабл аз њама ду ѓазали Амир ба 
забонњои форсї ва туркї  дарљ гардида, сипас  ѓазалњои љавобии 
шоъирони давр ба онњо ба ду забон наќл мешаванд. Дар ин  бахш 
њамчунин  мухаммасњои бар ѓазалњои форсиву туркии Бедил, 
Алишери Навої, Лутфї, Соиб  навиштаи Амир оварда мешаванд. 
Сипас мухаммасњои бар ѓазали Амир навиштаи шоъирони давр 
амсоли  Нола, Адо, Фазлї, Маъюс, Мир Асад, Нусрат, Хиљлат, 
Бењљат Мушриф Хиљлат Хотиф наќл мегарданд. Дар ин бахш  
њамчунин мусаддаси турки Мир Њусайнбек, мутассаъи форсии 
Фазлї, мустазодњои Мир Асад, Нола, ќитъањои таърихии Фазлї, 
Хиљлат, Бењљат, 6-тої рубої аз Њозиќ, Хиљлат, Хотиф, чанд 
муъаммои Адо, муфрадоти Султон Умар, Фазлї, Хиљлат, Рифъат 
наќл гардидаанд.  Дар ќисмати мазкур Фазлї мушоъираи худро бо 
шоъира  Мањзуна низ љой додаааст. Дар поёни тазкира таърихи 
итмоми асар, ки ба ќалами Бењчат мансуб аст, наќл гардидааст.  

Аз тавзењи охири китоб бармеояд, ки нашри сангии он  аз 
рўйи нусхае, ки Абдуманноф ќорї ибни  Абдулвањњоб соли 1322 
китобат намудааст, сурат гирифтааст. 

Тавре ки зикр шуд, тазкираи  «Маљмуъаи шоъирон»-и Фазлии 
Намангонї ягона манбаъест, ки дар бораи  адабиёти њавзаи 
Хўќанд дар охири ќарни ХУ111 ва ибтидои ќарни  Х1Х иттилоъ 
медињад. Аз ин тазкира метавон рољеъ ба вазъи адабиёт  ба хусус 
дар дарбор, баъзе љанбањои ањволу осори шоъирони давр, анвоъи 
маъмули шеъри он давра, хусусиятњои сабки шоъирон ва амсоли 
инњо иттилоъот ба даст овард. Фазлї дар аксари маворид дар 
бораи зодгоњи шоъирон, пешаи онњо, вазифаву симат, мартабаи 
шоъириву донишмандї, хислатњои шахсї, тарзи  зиндагї, 
хусусиятњои ашъор, таърихи иншои баъзе шеърњо, њусну ќубњи 
навиштањои онон маълумот медињад. 

Тазкира  дорои арзиши таърихї низ мебошад. Дар он 
шеърњое мављуданд, ки ба њодисаву ваќоеъи таърихии давр, 
сохтмони иншооти гуногун амсоли ќасрњо, мадрасаву масољид, 
пулу боѓњо ихтисос дода шудаанд. Масалан, Фазлї  дар робита ба 
як ѓазали Амир  аз шўрише, ки даймоњи соли 1237 дар Хўќанд ба 
вуќўъ пайвастааст, иттиллоъ додааст : 

 
 Ба таърихи њиљрї тахайюл чу рафт, 
 Њазору дусад буд бо сї њафт,            
 Ба њангоми даймоњ дар соли мор,     
 Ки аз гардиши даври лайлу нањор… 

Шаби чоршанбе ба њангоми шом 
Зи њар кўча бархост ѓавѓои ъом… 
 

 Тавре ки зикр шуд, Фазлї намояндаи дарбор буда, асари 
худро низ бо майлу хоњиши амир таълиф кардааст ва табиист, ки 
ќабл аз њама манфиъатњои ўро таъйид намудааст. Ситоиши 
муболиѓаомези Амир ва шоъирони дарбор, амсоли Вазир, Акмал, 
Адо, Хиљлат, Њотиф, Нола, Холис, Дабир, Бењљат, Нусрат    ва 
беэътиноиаш       нисбат ба шоъирони берун аз дарбор чун 
Гулханї, Махмур, Маъдан, Кошиф гувоњи он мебошад. Аз мн 
љост, ки аксари муњаќќиќон  Фазлиро чун намоянда ва љонибдори 
дарбори Амир Умархон муъаррифї кардаанд, ки комилан дуруст 
аст. Вале баъзе муњаќќиќон, амсоли Азиз Ќаюмов  Фазлї ва 
сойири шоъирони дарборро ба «адабиёти феодаливу 
динї(клерикалї), ки ба манфиъати табаќаи  истисморгар хидмат 
мекард» дохил намуда, онро ба «адабиёти равияи демокротї, ки ба 
манфиъати  оммаи халќи истисморшаванда ва зидди зулм, 
љањорлат ва таъассуб ќарор дошта» 10 муќобил мегузорад ва 
људоиву  зиддияти шадиди онњоро таъкид менамояд.  Вале аксари 
шоъироне, ки ў ба гурўњи дувум дохил кардааст, амсоли Гулханї, 
Њозиќ, Маъдан, Ѓозї, Нодира ба дарбор мустаќиман ва ё ба 
воситае иртибот доштанд ва дар ситоиши Амир  мадњияњо 
навиштаанд . Њамчунин дар осори шоъирони дарбор танќиди 
чоплусиву хушомадгўї ва дигар  хислатњои бадро метавон 
мушоњида кард. Аз ин рў ба назари мо  комилан ба ду гурўњи 
мутаззод људо кардани  адибони њавзаи адабии Хўќанд дуруст 
нест. Зеро андешањои башардўстиро метавон дар осори шоъирони 
дарбор ва њатто худи Амир низ пайдо кард ва андешањои 
дунёбезориву мадњи чоплусона дар осори шоъирони берун аз 
дарбор низ ба назар мерасанд. Шояд њамин гуна арзёбињои 
якљониба  боиси он гаштаанд, ки то имрўз ањволу осори Фазлї ва 
махсусан, «Маљмуъаи шоъирон»-и ў мавриди тањќиќ ќарор 

нагирифтааст ва худи тазкира њам дар тўли беш аз як ќарн дигар 
ба табъ нарасидааст. Дар њоле ки чопу баррасии тазкираи 
«Маљмуъаи шоъирон» барои тањќиќи адабиёти ќарнњои ХУ111 – 
Х1Х манбаъи пурќимате мањсуб мешавад 

 ҲАВЗАИ  АДАБИИ  ҲИСОР ВА БАЪЗЕ ВЕЖАГИҲОИ ОН 
 

 Адабиёти форсу тоҷик, ки бо унвонҳои “адабиёти 

Эрон”,”адабиёти форсӣ” ё “порсии дарӣ”  маъруф аст, аз 

қадимтарин ва ғанитарин адабиётҳои олам аст, ки дар сарзамини 

паҳноваре густариш пайдо карда, ба забонҳои гуногуни эронӣ дар 

тӯли ҳазорсолаҳо арзи вуҷуд намудааст. Ин адабиёт то ибтидои  

қарни Х ҳ./ХУ1 м. умумияту якпорчагии худро барои кулли 

мардумони форсизабон нигоҳ доштааст. Вале пас аз фурӯпошии  

давлати Темуриён дар  Мовароуннаҳру Хуросон ва таъсиси 

давлати  Сафавиҳо дар Эрон ва давлати Шайбониҳо дар 
Мовароуннаҳр  ва ихтилофи шадиди сиёсиву мазҳабии онҳо ин 
адабиёти ягонаву якпорча ба шохаҳо тақсим шуд.1 Дар радифи 

марказҳои қадимии адабӣ амсоли Бухорову Самарқанд  дар 

шаҳрҳои хурду вилоятҳо низ доираву ҳавзаҳои адабӣ ба вуҷуд 

омаданд. 

 Яке аз муҳимтарин ҳавзаҳои адабии Мовароуннаҳр, ки дар 

рушди раванди адабиёти тоҷик таъсир гузоштааст, доираи адабии 

Ҳисор мебошад.  Ҳарчанд таҳқиқи доираи адабии Ҳисор низ мисли 

таърихи адабиёти асрҳои ХУ1 - Х1Х тоҷик дар қарни ХХ бо 

“Намунаи адабиёти тоҷик”- и устод Садриддин Айнӣ шурӯъ 

шудааст, вале он ҳанӯз ба  қадри кофӣ мавриди баррасӣ қарор 

нагирифтааст. Дар ҷамъоварӣ ва таҳқиқи осори шоирони  доираи 

адабии мазкур хидмати шоир Абдусалом Деҳотӣ, ки дар 

“Намунаҳои адабиёти тоҷик” дар бораи аҳволу осори Ҳасрат, 

Парии Ҳисорӣ ва Бобо Ирсии  Ҳисорӣ сухан рондааст  ва ба хусус 

ду донишманди маъруфи тоҷик А. Мухторов ва  А. Ҳабибов хеле 

назарррас мебошад. Агар А. Мухторов бештар ба баррасии 
масъалаҳои таъриху фарҳанг машғул гардида, зимнан ба осори 

шоирони ин маҳал таваҷҷӯҳ зоҳир карда бошад, пас А. Ҳабибов дар 

тӯли солиёни зиёд осори парешони шоирони ин доираро аз баёзу 

тазкираҳо ва дигар манобеи адабиву таърихии маҳфуз дар 

китобхонаҳои мухталифи олам ҷамъ оварда, бо шарҳи ҳолашон 

дар маҷмӯаҳои “Мероси адабии шоирони Ҳисор”, “Аз ганҷинаи 

адабии  Ҳисор” ба табъ расондааст ва дар рисолаи “Доираҳои 

адабии Бухорои Шарқӣ” ва мақолаҳои зиёд мавриди баррасӣ қарор 

додааст.2 Вале аз чӣ сабаб бошад, ки ӯ ба намояндаи барҷастаи 

доираи адабии Ҳисор дар қарни Х1Х Карим- Девона, ки 

Ҳабибулло Назаров бо талошу заҳматҳои зиёд осори парешони ӯро 

ҷамъ оварда, нашр намудааст,  таваҷҷӯҳе зоҳир накардааст. 

Ҳамчунин  ҳанӯз ному осори шоирони зиёди ин водӣ ба хусус 

намояндагони қарнҳои ХУ1 - ХУ11 кашф нашудаанд.  Аз ин рӯ 

ҷамъоварии осори онон аз  тазкираҳову таърихномаҳо ва таҳлилу 

таҳқиқи муҳтаво ва зебошинохтии онҳо зарур мебошад. Зеро тавре 

ки  А. Ҳабибов дуруст таъкид кардааст,  “адабиёти тоҷикро бе 

тадқиқи доираҳои гуногуни адабӣ, махсусан бе тадқиқи доираи 

адабии Ҳисор тасаввур намудан маҳол аст”.3 Дар ин мақола саъй 

мешавад бар мабнои маводи ҷамъоварӣ шуда, баъзе ҷанбаҳо ва 

вежагиҳои доираи адабии мазкур мавриди баррасӣ қарор гирад.  

 Ҳисор сарзамини бостониест, ки дар чаҳорроҳи Ҷодаи 

Абрешим қарор гирифта, аз замонҳои қадим яке аз марокизи 

муҳими иқтисодиву тиҷоратӣ, ҳунармандиву фарҳангии 

Мовароуннаҳр маҳсуб мешуд.4 Шаҳри Ҳисор ва навоҳии атрофи 
он дар қарнҳои ХУ1 - Х1Х ҳарчанд дар тобеъияти аморати Бухоро 
буд, вале дарвоқеъ кишвари мустақил ба шумор мерафт.“Барои 
Бухоро мулки Ҳисор мақоми хоса дошт. Бинобар он  амир 

Музаффар(1860 - 1885) писараш Абдулмӯъминро ҳокими Ҳисор 

таъин кард…Абдулаҳадхон(1885 - 1910) бародарашро аз ҳукумати 

Ҳисор азл намуда, ба ҷои ӯ Остонақул қушбегиро ҳоким таъин 

намуд.”5 Ҳамчунин  А.Мухторов таъкид мекунад, ки  “дар ҳамаи 
асрҳо мулки Ҳисор дар мадди назари подшоҳони Ҳироту Балх, 
Бухорову Самарқанд ва дигар   ҳамсоягонаш буд.”6 Ҳисор бо 

муассисоти фарҳангӣ ва аҳли илму адаби худ низ шӯҳрат дошт. 

Тавре ки дар “Таърихи Ҳумоюн”-и Муҳаммадсиддиқи Гулшанӣ 

омадааст, “аҳли илм ва талабаи ин вилоят бисёр фаровон аст, 

мутаҷовиз аз 10 ҳазор нафар талаба мавҷуд аст.”7 На танҳо дар 

шаҳри Ҳисор, балки дар Қаратоғу Деҳнав ва шаҳраку навоҳии 

дигар низ мактабу мадрасаҳо вуҷуд доштаанд. Тавре ки 

А.Мухторов ба субут расондааст, дар миёни ҳокимони Ҳисор 

ашхоси илму адабдӯст низ буданд, ки дар рушди фарҳанги кишвар 

саҳм гузоштаанд. Аз ҷумла Мутрибӣ дар бораи ҳокими Ҳисор 

Ҳошим Султон навиштааст: ”Чунин гӯянд, ки шоҳзодаи мазкур 

бағоят муҳибби фузало ва шуаро буда…умарои соҳибфазлро 

бағоят дӯст медошта ва риоятҳои хуб менамуда.”8 Ҳокими дигаре, 

ки дар ободонии кишвар ва пешрафти илму адаб талоши зиёд ба 

харҷ додааст, Остонақул қушбегӣ аст. Ӯ дар тӯли беш аз 20 соли 

ҳукмрониаш 7 маротиба ба Русия сафар карда, бо Аҳмади Дониш 

дар аксар маворид ҳамандеша будааст. Роҷеъ ба илму адабдӯстӣ ва 

хислатҳои ҳамидаи ӯ дар   манобеъ сухан рафтааст. Аз ҷумла 

Мирзо Азими Сомӣ дар тавсифи ӯ дар “Таърихи амирони 

манғития” навиштааст: “Марди карулуннафс, соҳиби хайроту 
мубаррот буда, мардуми бисёр аз ин диёр  ва дигар амсор  аз осори  

эҳсон ва карами ӯ баҳраманд мебуданд.”9 Сомӣ дар асари дигари 

худ “Миръотулхаёл” дар бораи ҳокими  Ҳисор Мир Яъқуби Кибор 

сухан ронда, ба шоирон таваҷҷӯҳи зиёд доштани ӯ ва барпо кардани  

маросимеро таҳти унвони “сайри китоб” ёдовар шудааст. Ҳокими 

маъруфи Ҳисор Абдулкаримхон низ ба шоирон таваҷҷӯҳи зиёд 

доштааст ва беваҷҳ нест, ки Парии Ҳисорӣ “Зафарнома” ва Мавзун 

“Маснавӣ”-и худро ба ӯ эҳдо намудаанд. Аз ҷумла Мавзун дар 

зимни мадҳи ӯ маҳз ба таваҷҷӯҳаш ба аҳли илму адаб ишора 

кардааст: 
 
                        Ба аҳди ин амири соҳибэҳсон, 
                        Ки ҳаст номи хушаш Абдулкаримхон... 
                        Ба аҳли фазл эҳсонаш касир аст, 
                        Ба ҳар бечора доим дастгир аст.10    
     
Чанде аз ҳокимони Ҳисор амсоли Ҳошим Султон, Абдол 

Султон, Султоншоҳ Мирзо дорои табъи шоирӣ буда, намунаҳои 

ашъорашон дар манобеъ мавҷуд аст.   Ин омилҳо бешак барои 

ташаккулу пешрафти ҳавзаи адабии Ҳисор мусоидат намудаанд. А. 
Мухторов дар мақолаи “Аҳли илму маърифати Ҳисор” дар бораи 

як гурӯҳ донишмандону хаттотон ва аҳли маърифати он  маълумот 

дода, таъкид менамояд, ки мутаасифона, аксари осори онҳо боқӣ 

намондааст. Аз адибони асрҳои ХУ1 - ХУ11 низ ному осори хеле 

кам то ба мо расидааст. А. Ҳабибов аз рӯи маълумоти тазкираҳо 

шарҳи ҳоли мухтасари  чанде аз шоирони ин давраро оварда, вазъи 
ҳаёти адабиро чунин ба  қалам додааст: “…Дар асрҳои ХУ1 ва 

ХУ11 дар Ҳисор доираи адабии хеле бақуввате вуҷуд доштааст. 

Вале пас аз забт шудани  Мовароуннаҳр аз тарафи Абдуллохони 

Шайбонӣ зулму кушокушӣ дар тамоми Осиёи Миёна, аз ҷумла дар 

Ҳисор хеле авҷ гирифта буд, ки шоирон шароити мусоид ба кори 

эҷодӣ ёфта наметавонистанд, бештари онҳо роҳи ҳиҷрат ба 

Ҳиндустонро пеш гирифтанд”.11  Дар ҳақиқат, чунонки баъдтар 
дар мавридаш низ хоҳем дид, Ҳисор бо Бухоро, Ҳирот, Ҳиндустон 

ва шаҳру кишварҳои дигар робитаи қавии адабӣ доштааст. А 

Мухторов аз асарҳои Мутрибӣ роҷеъ ба 5 шоири ҳисорӣ дар қарни  

ХУ1 маълумот ба даст овардааст, ки 2 нафарашон (Мулло Ҳисорӣ 

ва Ғаюрии Ҳисорӣ) ба Ҳинд, як нафар(Ҳуҷумии Ҳисорӣ) ба Бухоро 

ва як нафар(Муштоқи Ҳисорӣ) ба Балх рафта зиндагӣ кардаанд. 

Шояд аксари шоирони мазкур барои  беҳтар намудани  вазъи 

моддии зиндагӣ сафар карда бошанд. Вале омили дигари сафари 

онҳо пайдо кардани муштарии шеър ва нишон додани маҳорати 

шоирӣ ва ба даст овардани мақому шӯҳрат ҳам будааст. Дар ин 

бора худи Мулло Ҳисорӣ навиштааст: 

 

               Муфлис ба мулки Ҳинд пайи иззу ҷоҳ рафт, 

               Охир зи мулки Ҳинд ба рӯзи сиёҳ рафт.12   

 
     Дар қарнҳои ХУ11 - Х1Х низ шоирони зиёде бо 

сабабҳои гуногун ватани худ Ҳисорро тарк намуда, ба шаҳру 

кишварҳои дигар, ба хусус Ҳиндустон сафар кардаанд. Аз ҷумла 

шоири асри ХУ11 Хиргоҳии Ҳисорӣ пас аз пайдо кардани шӯҳрати 

шоирӣ ба Балх рафта, сипас ба Марғелону Кеш сафар кардааст. 

Ниҳоят ӯ ба Ҳиндустон рафта, дар дарбори Акбар соҳиби мансабу 

эътибор гардидааст. Тавре ки дар “Тазкираи Мутрибӣ” омадааст, 

Хиргоҳӣ ҳанӯз ҳангоми дар Мовароуннаҳр буданаш бо шоирони 

Эрон Валии Даштибаёзӣ ва Мӯҳташами Кошонӣ мукотиба дошта, 

рубоии онҳоро ҷавоб гуфтааст. Музмар ба иллати ранҷише 

зодгоҳашро тарк намуда, ба Хуқанд рафта дар дарбори Умархон 

хидмат кардааст. Дар ин бора Фазлии Намангонӣ дар тазкираи 

манзуми худ навиштаст : 
 
  Бувад Музмар аз хоки мулки Ҳисор, 

  Рамида дили ӯ зи ёру диёр.13 

 Шоири ҳисорӣ Банда  барои таҳсил ба Бухоро рафта, сипас 

соҳиби мансабҳои баланди мударрис, муфтӣ, қозӣ  шуда, то поёни 

умр дар ҳамон ҷо зиндагӣ кардааст. Розии Ҳисорӣ низ бо ҳадафи 

идомаи таҳсил ба Бухоро сафар намуда, аз он ҷо ба Ургут рафта 

сукунат ихтиёр кардааст.Ин ҳолат дар асрҳои баъд низ то ибтидои 
қарни ХХ идома доштааст. 

 А. Ҳабибов дар натиҷаи ҷустуҷӯйҳои зиёд дар китобхонаҳои 

гуногун аз баёзу тазкираҳо ва манобеи дигари хаттӣ ба дарёфти 

иттиллот роҷеъ ба аҳволи 30 тан аз шоирони қуруни ХУ11 - Х1Х 

муваффақ шуда, намунаҳои осори онҳоро ҷамъ овардааст, ки дар 

маҷмӯаҳои “Мероси адабии шоирони Ҳисор” ва “Аз ганҷинаи 

адабии Ҳисор” ба табъ расидаанд. Агар аз баъзе шоирон амсоли 

Хатиб, Ғамгин, Холӣ, Бисмил, Ушшоқ,  Ғарибӣ, Туфайлӣ, Хуррамӣ, 

Ғайюрӣ, Хоксорӣ фақат чанд пораи пароканда боқӣ монда бошад, 

хушбахтона, аз Фориғи Ҳисорӣ Девоне, ки бо қалами худаш 

китобат шудааст, аз Мавзун  маснавии ӯ ба таври мукаммал, аз 

Ҳасрат, Ирсӣ, Мирзо Бобо, Ҷазбӣ намунаҳои бештари назму 

насрашон дар дастрас аст. Дар асоси маводи мазкур метавон 
масоили гуногуни адабиёти ҳавзаи Ҳисорро ба хусус дар қарнҳои 

ХУ11 - Х1Х мавриди баррасӣ қарор дод.   

 Тавре ки зикр шуд, тарки ватан кардани шоирон, ки пеш аз 

ҳама ба вазъи ногувори рӯзгори онҳо марбут аст, дар 

Мовароуннаҳр дар ин давра хеле маъмул буд.  Аз ин ҷост, ки дар 

осори боқимондаи шоирони доираи адабии Ҳисор тасвири вазъи 
бади зиндагии мардум, нодориву қашшоқии онҳо  бештар ба назар 

мерасад. Ин мавзӯъ, ба хусус дар осори Ҳасрати Ҳисорӣ, ки  нисбат 

ба ашъори  шоирони дигар бештар то ба мо расидааст ва беш аз 

1100 байтро дар бар мегирад, ҷойгоҳи хос дорад. Ҳатто тахаллуси 

шоир Ҳасрат ҳам бозгӯи вазъи моддиву равонии ӯ мебошад. Дар 

ғазали зери ӯ ғаму андӯҳ аз вазъи ногувори зиндагии мардум хеле 

муассир ба қалам омадааст :   
 

                   Ба шоми бекасӣ ҷуз ғам ғарибонро кӣ мепурсад ? 

  Ба ғайр аз дард ҳоли дардмандонро кӣ мепурсад ? 

  Ба ҷуз ашк аз ҷабинам гарди мазлумӣ кӣ мешӯяд ? 

  Ба ҷуз хуноби ҳасрат чашми гирёнро кӣ мепурсад ? 

  Сипоҳи лашкари андӯҳ бар ҷонам шабохун зад, 

  Дар ин ғорат парешонрӯзгоронро кӣ мепурсад ? 

  Фитода дар таҳи девори Ҳасрат мо ғарибонем, 

  Ғарибу хоксору хонавайронро кӣ мепурсад ? 14 

 

 Ирсӣ низ аз вазъи бади  зиндагӣ, бенавоиву қашшоқӣ 

шикоят мекунад ва ба хусус дучори ранҷу азоб гардидани одамони 

хубро таъкид менамояд : 
 

  Намедонам чӣ созам дар ҷаҳон бо доғи нобудӣ, 

  Илоҳӣ, гум шавад дар ҳар ду олам номи нобудӣ… 

  Чу хубони ҷаҳонро бин дар ин (дунёи) дунпарвар, 

  Лагадкӯби ҷаҳону хору зор аз номи нобудӣ.15 

 

 Дар ғазали зер  Фориғ хориву зорӣ, мусибату бадбахтӣ, 

ғарибиву дарбадарии худро ба қалам додааст, ки ин, албатта, на 

танҳо вазъи ӯ, балки ҳоли соири мардуми бенаворо  дар он даврон 

нишон медиҳад : 
 
  Ба хокафтодаи хору заифу зор ман бошам, 
  Ҳақиру бенавову хаставу афгор ман бошам. 

  Мусибатдидаву мотамкашида, хунидилхӯрда, 

  Наҳифу кулфатандуду ба меҳнат ёр ман бошам. 

  Ғарибу дарбадар чун абр орам рӯ ба пастиҳо, 

  Ба табъи соф чун  оина дар зангор ман бошам. 

   Ба асри тирабахтӣ сояи парвардаи  шомам, 

  Ба ранги чашми анҷум то саҳар бедор ман бошам. 

  Чу гандум синачокам з-осиёи чархи дунпарвар, 

  Зи аҳди Одам аз ҷаннат бурун ночор ман бошам…16  

 
 Шоирони мазкур сабаби бадбахтиву мусибати 

рӯзгорашонро асосан аз ҷабри гардун медонистанд. Аз ҷумла 

Ҳасрат мегӯяд : 

 

  Аз ҷабри гардун в-аз зулми даврон 

  Афтода бар сар рӯзи сиёҳе.17 

 

 Рӯзи сиёҳи мардуми қашшоқу бенаво дар ашъори 

боқимондаи шоири поёни қарни Х1Х ва ибтидои қарни ХХ Карим-

Девона, ки бо кӯшишу заҳматҳои  Ҳ. Назаров ҷамъоварӣ шудааст, 

ба таври хеле барҷаста  тасвир ёфтааст. Ӯ вазъи воқеии рӯзгори 

худро ба қалам дода, бехонаву дар, бекасу танҳо буданашро 
таъкид менамояд : 

 

  Рӯзи сиёҳе бар сарам, 

  Умре гадои ҳар дарам. 
  Сад арза дорам дар бағал, 

  Бо кӣ диҳам, бо кӣ барам ?… 

  Номам Карим-Девона шуд, 
  Бахти бадам ҳамхона шуд, 

  Ҷову макон монанди чуғз 

  Дар ҳар ҷару вайрона шуд…18 

 

 Дар шеъри дигар бар асари қаҳтиву гуруснагӣ хонаҳоро тарк 

карда, ба ҷустуҷӯи гиёҳи тактак рафтани мардум ва аз хӯрдани он  

бемор шуданашон тасвир шудааст, ки хеле риққатовар аст. Карим-
Девона низ дар аввал ин ҳама вазъи ногувору зулму ситамро мисли 
шоирони дигар аз фалаку тақдир медонист : 

  Надонам, эй фалак, аз чӣ сабаб дорӣ ба мо кина, 

  Задӣ ту беҳаё моро ҳазорон хор дар сина. 

  Зи ту ҷабру зи ту зулму зи ту макру зи ту тазвир, 

  Ба сад найранг андохтӣ ба дасту пои мо занҷир. 

                                                 - х -   

  Ҳар куҷо бечора мазлум нолаҳои зор кард, 

  Ҳолати дигар набудаш, такя бар девор кард. 

  Дар ҷаҳон зулму ситамро Ҳақ ба моён ёр кард, 

  Ман зи дасти ин фалак дорам шикоятҳо ҳазор. 19  
 
 Аз мутолиаи шеърҳои дар ибтидои қарни ХХ офаридаи  

Карим Девона пайдост, ки дар ҷаҳонбиниву ҷаҳонфаҳмии ӯ 

таҳаввулоту тағйироти ҷиддӣ ба вуҷуд омадааст. Ӯ акнун дарк 

менамояд, ки сабабгори бадбахтии мардум пеш аз ҳама золимони 

давр мебошанд. Дар марсияи Абдулмаҷид аз забони ӯ сабабгори 

зулму ситамро чунин ба қалам додааст: 
 
  Дареғо, вой бар умрам, ки бо дарду алам бигзашт, 

  Шабу рӯзи сиёҳи ман ба сад коҳишу ғам бигзашт. 

  Зи дасти золимони давр ба ман ҷабру ситам бигзашт, 

  Бизад бар синаам ханҷар, зи дилу ҷигарам бигзашт, 

  Ки ман кардам аз ин олам ба онаш ихтиёр имрӯз.20   

 
 Дар шеъри ба зилзилаи Қаратоғ ихтисос додаи шоир, ки 

соли 1907 гуфта шудааст, ба баҳонаи ин зилзилаи мудҳиш фисқу 
фасод, зулму ситам ва кирдори ношоистаи сарватмандону ҳокимон 
фош гардида, вуқуи ин ҳодисаи мудҳиш ҳам ба фасодии ахлоқии 
онҳо марбут дониста мешавад : 

 
  Аҳли фақр доим ба меҳнат кард иморатҳо бино,  
  Ҳокимони мулк ҳастанд фосиқу аҳли зино, 
  Нест адл бар ҳокиму бо қозиаш шарму ҳаё, 
  Эй Худоё, золимон гарданд гирифтори бало. 
 

  Баъзе онҳо хӯрд арақ, бар даст гирифт ҷоми шароб, 

  Банд гардид кӯчаҳо аз касрати бангу шароб. 

  Шайху муллою сипоҳ ин мулкро карданд хароб, 
  Во дареғ, шаҳри Қаратоғ сарбасар гардид хароб… 
 

  Золимон аз ранҷи мазлум молу сим оранд ба каф, 

  Монда зор амбори гандум, бедаву коҳу алаф. 

  Раҳм аз доро бирафту ҷумла дилозор шуд, 

  З-ин сабаб ҳам аз раиси мо Худо безор шуд. 21 

 Дар силсилаи ашъори мазкур шоир шӯриши Ҳисорро ба 

қалам дода, амалдорони мулкро бо зикри ному мансабашон бо 
алфози қабеҳу дурушт танқиду мазаммат  менамояд ва онҳоро 
ҳатто ба ҳайвонот монанд мекунад: 

 

  Баҳри қатли  камбағалҳо рӯй оварданд ба ҷанг, 

  Бузи қӯтур муфтию қозикалон  рӯбоҳи ланг. 

                                     -  х - 
  Он Расул Чақир ба қушуни Язид сардор шуд, 

  Мӯъмину бохайр буд, акнун саги мурдор шуд… 

 

 Ниҳоят Карим-Девона ба натиҷае мерасад, ки сабабгори 

асосии ҳамаи бадбахтиҳои мардум ва харобии кишвар худи шоҳ 
аст. Дар зимни шеъре, ки харобии дашти Боботонро тасвир 

мекунад, шоир ошкоро алайҳи шоҳ ситез намуда, ӯро ба 

айшпарастӣ ва бехабарӣ аз ҳоли мардуму кишвар айбдор мекунад 

ва  фитнагар меномад : 

  Бо ту мегӯям, шунав, эй подшоҳи фитнагар, 

  То ба кай сармасти айшастӣ зи дунё бехабар !23 

 

 Ӯ дар ғазали дигар  шоҳро мухотаб қарор дода, ногузир 

будани вожгунии ҳукумати вай ва соҳиби давлат шудани 

бенавоёнро пешгӯӣ мекунад : 

 
  Ин ҳама зулматсарои ту шавад охир хароб, 
             Ваҳшати сели бало аз оби чашмони ман аст… 

  Давр меронӣ адӯ, имрӯз даврони ту аст, 

  Мешавад фардо, бидон, фардош даврони ман аст. 

  Тиру тӯпу лашкару зиндон дорӣ, подшоҳ, 

  Оҳи  сӯзон, ашки резон  тиру пайкони ман аст. 24 

 
 Пай бурдан душвор нест, ки ҳодисаҳои муҳимми сиёсие, ки 

дар ибтидои қарни  ХХ бар асари Инқилоби аввали рус дар 
Мовароуннаҳр  ба вуқуъ пайвастанд, ба шоир асар гузоштаанд.  

Чунонки Ҳ. Назаров гувоҳӣ медиҳад, “Карим-Девона бо 

маорифпарварони давраи худ, бо одамони пешқадами(пешрави) 
водии Вахш ва Ҳисор алоқаи зич(робитаи танготанг)  доштааст.” 
25 

 Натиҷаи ҳамин аст, ки ҷаҳонбинии Карим- Девона хеле 

васеъ шуда, ӯ ба ҳодисаҳои табииву иҷтимоӣ бо диди тоза 

менигарад ва онҳоро ба манфиати мардум арзёбӣ менамояд. Дар 

силсилашеърҳои “Шӯриши Ҳисор”, ки дарвоқеъ қуллаи баланди 

осори шоир аст, пеш аз ҳама вазъи ошуфтаву ноороми кишвар дар 
ибтидои қарни ХХ тасвир шудааст. Пас аз зилзилаи даҳшатангез, 
ки боиси ҳалокати ҳазорҳо мардуми бегуноҳ ва харобии чандин 
шаҳру деҳот гардид, аҳволи мардум хеле бад шуд. Вале шоҳу 
ҳоким ва амалдорон барои ободонии кишвар ва беҳтар намудани 

вазъи мардум тадбире намеандишиданд. Аз ин ҷост, ки дар 

саросари Ҳисор алайҳи сарватмандону амалдорон шӯриш ба амал 

омад. Сабаби сар задани шӯришро шоир чунин ба қалам додааст : 

 
  Шаҳаншоҳе, ки лоиқ нест номаш, мурданаш матлаб, 

  Шудаст ғозӣ амир Абдулаҳадхон соҳиби мансаб. 

 

  Замин дар ларза омад чил шабу чил рӯз пайваста, 

  Ба шаҳр не коху айвон монд, не дукону не раста. 

  Ба дарбораш равад соил, бигӯянд мир дар хоб аст.  

  

  Ба пеши қозӣ ояд, ноибон гӯянд: “Бетоб аст.” 

  Дилам аз бетамизиҳояшон як кӯза зардоб аст, 

  Қасам, билло, раису миру қозӣ мурданибоб аст. 

 

  Куҷо шуд муфтӣ Қурбону чӣ шуд фатвову девонаш, 

  Куҷо шуд хирмани кӯкнорашу хирвори афюнаш ? 

 

  Низомиддин мирохур ку ? Канӣ он базму давронаш ? 

  Аҷал бигрифтааст имрӯз аз ҷайби гиребонаш. 

 

  Ба ҷои ошу нон онҳо шаробу бӯза мехӯрданд, 

  Ба нимрӯзӣ кабобу шаккару самбӯса мехӯрданд. 

 

  Аз ин боис ғазаб аввал ба ҷамъи ҳокимон омад, 

  Ба онҳо марги нимрӯзӣ ба ҷои ошу нон омад…26 

 
 Дар шеъри мазкур ғазабу эътирози мардум ба шоҳу 

амалдорон, ки боиси бадбахтии мардум буданд, ба таври мушаххас 

ва муассир баён шудааст. Дар ин шеър рӯҳияву неруи инқилобии 

мардум ба қалам омадааст. Инро тасвири ҷанг ҳам ба субут 

мерасонад. Тавре ки маълум аст,  шуришро сипоҳиёни мусаллаҳи 

амир хомӯш намуданд. Вале дар шеър ғалабаи мардум бар  

золимон тасвир шуда, он  рӯҳияи некбинона дорад, ки аз байтҳои  

зерин ҳам инро пай бурдан душвор нест : 
 

  Золимонро ман чӣ гӯям, ҳам Худо зад, ҳам фалак, 

  Мурдаи золим фитод дар кӯчаҳо монанди саг… 

  Аҳли золим чанг зад бар оташи  нори ҷаҳим, 

  Буд Қосимхӯҷа нарсаг, ҳам девонбегӣ Насим…27 

 

 Силсилаи “Шӯриши Ҳисор” и Карим-Девонаро, ки аз 

шеърҳои “Зилзилаи Қаратоғ”, “Баъд аз зилзилаи Қаратоғ”, “Қатл 

дар Душанбе” ва “Табли ҷанг” иборат аст, метавон аз аввалин 

шеърҳои инқилобии на танҳо ҳавзаи адабии Ҳисор, балки  умуман 

адабиёти тоҷик маҳсуб донист. 

 Дар осори шоирони Ҳисор мавзӯи ғарибӣ ҷойгоҳи хос дошта, 

нисбат ба осори шоирони қарнҳои пешин бештар ва муассиртар ба 

назар мерасад, ки беваҷҳ нест. Ин бешак ба вазъи зиндагии мардум 

ва ба хусус аҳли илму адаб иртиботи қавӣ дорад. Зеро, тавре ки 

қаблан зикр шуд, ба иллати бадии вазъи рӯзгор, набудани маҳалли 

хуби кор ва сарпарасту муштарии шеър онҳо маҷбур буданд, ки  

ватанро т арк намуда, барои ҷустуҷӯи ризқу рӯзӣ ба шаҳру 

кишварҳои дигар сафар кунанд. 

 Дар осори боқимондаи Ҷазбӣ ғазалҳое ба назар мерасанд, ки 

саросар  шикоят аз ғурбату ҷудоиро дар бар мегиранд. Шоир дар 

ғазали зер ғаму дарди  ғарибӣ ва ранҷу азоби ғарибонро ба таври 

хеле муассир ба қалам дода, ба ҳамватанонаш хитоб менамояд, ки 
ҳеч гоҳ ватанро тарк насозанд : 

 
  Зи ғурбатам ба ватан орзуи бисёр аст, 

  Дили аламзадаи ман зи ҳаҷр афгор аст. 

  Зи ғусса шуд ҷигарам пора-пора ҳамчун гул, 

  Ки хуни дидаи ман сурх чун гули нор аст. 
  Касе, ки пой бурун мениҳад зи кишвари хеш, 

  Агарчи Юсуфи Мисрӣ бувад, дар озор аст . 

  Ғариб ба масал тоҷи зар ниҳад бар сар, 

  Вале чӣ суд ба зиндони ғам гирифтор аст… 

  Марав ба ғурбату айши ватан ғанимат дон, 
  Асири кишвари ғурбат ҳамеша бемор аст. 

  Ба ҳоли зори ғарибон агар назар созӣ, 

  Ки ранги чеҳраашон зард чун гули хор аст. 

  Қадам бурун манеҳ аз кулбаи ватан, Ҷазбӣ, 

  Ки доғи меҳнати  ҳиҷрон зи марг душвор аст. 28 

 Дар ғазалҳои Ҳасрат низ бештар лаҳзаҳои ғурбату ҷудоӣ ба 

қалам омадааст. Аз мақтаи зери яке аз ғазалҳои шоир пай бурдан 

душвор нест, ки он дар ҳоли ғарибӣ офарида шудааст, зеро ҳолу 

рӯҳияи ғарибро ба таври муҷаз таҷассум менамояд : 

 

  Ранги ҳасрат, бӯи кулфат, хоки ғурбат, гарди ғам, 

  Ин ҳама аз дурии нақши кафи пои туам. 29 
 

 Ғурбату ҷудоӣ аз диёр эҳсоси ватандӯстии шоиронро афзун 

намуда, боиси суруда шудани як идда ашъори ватандӯстӣ гардид. 

Ҷазбӣ дар ғазали зер меҳру муҳаббати зиёдашро ба ватан иброз 

намуда, дурӣ аз ватанро ба ҳеч кас орзу намекунад. Ватан барои 

шоир аз ҳама чиз азизу  муътабар аст: 
 

  Дар дил маро ҳавои ватан  ҷо гирифтааст, 

  Чун булбуле, ки домани саҳро гирифтааст. 
  Ҳаргиз мабод ҳеч касе дур аз ватан, 

  Юсуф чӣ ҳаз зи  мисри Зулайхо гирифтааст ? 

  Боду ҳавои хоки ватан мекунад ҳанӯз 

  Бо он макон, ки ҳазрати Исо гирифтааст. 

  Айши ватан зи салтанати  Ҷам бартар аст, 

  Хуш он касе, ки хӯй ба як ҷо гирифтааст…30   

 

 Ашъори Карим Девона низ саршори эҳсоси ватандӯстӣ  

мебошад. Барои ӯ меҳри ватан аз ҳама авлотар аст. Бо он ки шоир 

дар ватан бо хориву зорӣ ва ранҷу азоб умр ба сар мебарад, онро 

хеле дӯст медорад ва дурӣ аз ватан барояш ниҳоят душвор аст : 

 

  Ҳамон рӯзе, ки аз мулки ватан дурам, беморам, 

  Наосудам ба як манзил, ба ҷунбиш ҳаст рафторам.31 

 Дар осори боқимондаи шоирони ҳавзаи Ҳисор бозтоби 

мавзӯъ ва масоили мухталифи иҷтимоиву ахлоқӣ амсоли шикоят аз 

замону фалак, шикоят аз беқадрии илму ҳунар, шикоят аз зулму 

ситами  қишри ҳукмрони ҷомеа, инъикоси воқеаҳои сиёсиву 

иҷтимоии давр, ҳаҷву танқиди амалдорону зоҳидони риёкор, панду 

насиҳат, мадҳу фахрия, тасвири табиат, масъалаҳои ишқу ошиқӣ ва 

ҳоказо низ ба назар мерасад, ки дар ин бора А. Ҳабибов дар асари 

худ “Доираҳои адабии Бухорои Шарқӣ” таваққуф намуда, аз 

шоирони Ҳисор низ баъзе намунаҳоро мавриди баррасӣ қарор 

додааст. Аз ин рӯ аз таҳлили масоили мазкур худдорӣ намуда, 

танҳо  ин нуктаро ёдрас  менамоем, ки мавзӯоти ашъори шуарои 

ҳавзаи Ҳисор  бо масоили фавқ маҳдуд намешавад. Тавре ки зикр 

шуд, адабиёт дар ин давра ба рӯзгори мардум хеле наздик гардид 

ва дарвоқеъ ба оинаи ҳаёти мардум табдил ёфт. Аз ин ҷост, ки дар 

осори шоирон тасвири ҳар гуна ҳодисаву ашёъеро, ки дар гузашта 

дар шеър, ба хусус ғазал ноҷоиз буд, метавон мушоҳида кард. 

Масалан, дар ғазалиёти Ҷазбӣ аз наъти Худо(Рӯзу шаб вирди забон 

номи Худо бошад маро, Мӯниси ҷон ҳар нафас ҳамду сано бошад 

маро) ва пайғамбар(Дар дил маро ҳамеша хаёли Муҳаммад аст, 

Ҷонро ҳавои базми висоли Муҳаммад аст) шуруъ намуда, то васфи 

баҳор(Омад баҳору фасли гулу лолазор шуд,  Аз бӯйи гул тамоми 

ҷаҳон мушкбор шуд), сӯгвории яке аз наздикон(Як гуле аз гулшани 

боғи ҷаҳон гум кардаам, Булбули мастам, ки роҳи бӯстон гум 

кардаам),  панду насиҳат(Ҳайфи умри ту, ки бе ёди Худо мебошӣ, 

Рӯзу шаб дар пайи ин нафсу ҳаво мебошӣ) ва амсоли инҳо ба назар 

мерасад. 
 Тасвири ҳодисаву воқеаҳо ва ашхосу ашёъи мушаххас дар 

осори шоирони  Ҳисор хеле зиёд аст.  Масалан, зилзилаи Қаратоғ, 
ки 14 рамазони соли 1325/ 8 октябри соли 1907 ба вуқуъ пайваст ва 
боиси ҳалокати беш аз 15 ҳазор нафар гардид, дар ашъори шоирон  

бо ҷузъиёташ бозтоб ёфтааст. Шоир Хатиб  ин ҳодисаи мудҳишро 

чунин ба қалам додааст : 

  Замин дар ларза омад чил шабу чил рӯз пайваста, 

  Ба шаҳр не коху айвон монд, не дукону не раста. 

  На масҷид монду не саҳлу не пештоқу не васса, 

  Халоиқ беадад мурданд аз ин асрори сарбаста… 32 
 
 Тавре ки дар фавқ зикр шуд, зилзилаи Қаратоғро Карим-

Девона  низ хеле батафсил тасвир намудааст. Ӯ ҳамчунин  зилзилаи 

Андиҷонро бо баъзе ҷузъиёт ба қалам дода, зимнан ба оқибати он, 

аз  ҷумла арқоми кушташудагон(4558 нафар), нобуд гаштани амвол 

ба мабдағи нӯҳ миллиону панҷ лак сум, фавти 6000 ҳайвон ва 

ҳоказо ишора намудааст.Тасвири мушаххас дар шеърҳои дигари 

Карим-Девона низ ба назар мерасад.  Масалан, дар шеъри “Тӯй дар 

Қарасирт” номи ҳафт шахс зикр ёфтааст. Дар шеъри “Муллоҳои 

фиребгар”шахсони воқеӣ бо зикри номашон(Мулло Сафар, 

Маҳмадалии Ашқар, Мулло Имом) мавриди мазаммат қарор 

гирифтаанд. Ин ҳама аз қавӣ шудани тамоюли воқеъгароиву 

ҳақиқатбаёнӣ дар осори шоирони ин давра гувоҳӣ медиҳад.                                

Роҷеъ ба сабк ва анвои шеъри осори шоирони ҳавзаи  адабии 

Ҳисор низ дар зимни асари А. Ҳабибов “Доираҳои адабии Бухорои 

Шарқӣ” сухан рафтааст. Аз ин рӯ ҳоло танҳо ба баъзе ҷанбаҳои 

муҳимми масъала ишора хоҳад шуд. А. Ҳабибов ба таври хеле 

мухтасар анвои шеъри шоиронро баррасӣ намуда, идома ёфтани 

суннатҳои адабии гузаштаро дар ҳамаи онҳо таъкид кардааст, ки 

ба назари мо чандон саҳеҳ нест. Аз ҷумла ӯ дар бораи маснавӣ 

менависад : “Шоирони давраи зикрёфта на аз рӯи мавзӯъ ва 

мундариҷа, на аз рӯи шакл дар ин жанри шеърӣ навигариеро 

надароварда, ба ҳамон мавзӯъҳои анъанавӣ(суннатӣ) ва шакли 

вуҷуддоштааш онро давом додаанд.”33   Тавре ки дар мавридаш 

хоҳем дид, шоирони Ҳисор мисли  Мавзун ва Мискин 

тавонистаанд ба ин навъи шеър мавзӯъҳои нави маҳаллиро дохил 

намоянд. 

 Дар осори шоирони ҳавзаи адабии Ҳисор ғазал мавқеи асосӣ 

дошта, на танҳо ҷои қасидаро гирифт, балки мавзӯоти онро низ 

соҳиб гардид. Дар ғазалҳои ин давра дар радифи ишқ, ки мавзӯи 

аслии ин навъи шеър дар ҳамаи давру замонҳост, мавзӯъҳои мадҳу 

ситоиш, марсияву панду насиҳат ва дигар масоили зиндагӣ баён 

шудаанд. Аксари ғазалҳои ин ҳавза хеле соддаву равон буда, 

баъзан ба сурудҳои мардумӣ шабеҳанд. Вале дар осори баъзе 

шоирон ғазалҳое ба назар мерасанд, ки дар пайравии сабки ҳиндӣ 

офарида шудаанд.   

 Навъи дигаре, ки бештар ривоҷ пайдо кардааст, мухаммас 

мебошад. Ривоҷи ин навъи шеър дар осори шоирони Ҳисор 

бесабаб нест, зеро онҳо бештар ба шоирони асрҳои пешин таваҷҷӯҳ 

доштанд. Агар гурӯҳе сабки Саъдиву Ҷалолиддини Балхӣ, Ҳофизу 

Ҷомиро пайравӣ карда бошанд, гурӯҳи  дигар  ба Соибу Бедил, 

Калиму Урфӣ ва соири шоирони пайрави сабки ҳиндӣ таваҷҷӯҳ  

зоҳир намуда, ба ғазалҳои онҳо мухаммас бастаанд. Ҳамчунин 

Ҳасрат, Парӣ,  Ирсӣ, Фориғ, Карим-Девона  ва амоли онҳо 

мухаммасҳои мустақил офаридаанд. Аз ҷумла аз Ҳасрат 21 

мухаммас боқӣ мондааст, ки 13-тои онҳо аз худи ӯст. 

 Маснавӣ низ дар осори шоирони Ҳисор ривоҷ даштааст. 

Ҳарчанд аз ин навъи шеър намунаҳои зиёд боқӣ намондаанд, вале 

аз чанд намунаи то имрӯз расида, танаввуъи онро пай бурдан 

душвор нест. Масалан, маснавии “Зафарнома”-и Парии Ҳисорӣ 

маснавии ҳамосии таърихӣ буда, дар пайравии “Шоҳнома”-и 

Фирдавсӣ навишта шудааст ва тасвири ҳодисаи таърихии аз 

тарафи ҳокими Ҳисор Абдулкаримбӣ барои ба аморати  Бухоро 

тобеъ кардани шоҳи Дарвозу Рашт ҷангидану зафар кардани ӯро 

дар бар мегирад. Дар “Маснавии Мавзун” низ таъсири 

“Шоҳнома”-и Фирдавсӣ эҳсос мешавад. Вале он ба мавзӯи маҳаллӣ 

ихтисос дода шудааст. Маснавии “Раъно ва Сухангул”-и Фавқии 

Ҳисорӣ намунаи маснавиҳои ишқии он ҳавза мебошад. 

 Дар осори шоирони ҳавзаи Ҳисор ҳамчунин аз навъҳои 

қитъа, рубоӣ, мустазод, тарҷеъбанду таркиббанд намунаҳои хеле 

кам боқӣ мондаанд, ки ба эҳтимоли қавӣ онҳо чандон ривоҷ 

надоштаанд. А. Ҳабибов  пайдо нашудани чистону муамморо дар 

доираҳои адабии Бухорои Шарқӣ таъкид кардааст. Вале  Фазлии 

Намангонӣ ба устоди муаммогӯӣ  будани  Музмари Ҳисорӣ ишора 

кардааст. Ин далели он аст, ки аз осори ғании шоирони доираҳои 

адабии мазкур намунаҳои хеле кам боқӣ мондаанд. 

 Навъи тозаи адабие, ки дар ҳавзаи адабии Ҳисор арзи вуҷуд 

кардааст, титол мебошад, ки намунаи барҷастаи он дар осори 

Ҳасрати Ҳисорӣ ба назар мерасад. Дар бораи ин навъи адабӣ бори 

аввал А. Ҳабибов дар асарҳои худ таваққуф намуда, хусусиятҳои 
онро муайян кардааст ва аз осори шифоҳии мардум ба адабиёти 

китобӣ аз тарафи Ҳасрат ворид гардидани онро ҳадс задааст. 

Маънои луғавии вожаи “титол” дар “Фарҳанги форсӣ”-и  

Муҳаммад Муин  фиреб, макр, чоплусӣ, тамаллуқ шарҳ ёфтааст. 

Титол ҳамчун навъи адабӣ  аз нақл ё ҳикояти дорои  суханони 

берабту бемантиқ иборат аст, ки бо ҳадафи  ҳазлу мутояба ва 

хандонидани  одамон гуфта мешавад. Ду титоле, ки аз Ҳасрат боқӣ 

мондаанд, ба ҳамин тариқ офарида шудаанд. Титоли аввал бо 

ҷумлаҳои зер оғоз меёбад, ки  саросар аз ибораҳои бемаънӣ 

иборатанд : “Рӯзе аз рӯзҳо бар сари саросемаи ман ҳавои соятарошӣ 

афтод ва рӯй ба кӯчаи Чалпакдӯзон ниҳодам. Дидам пиразане 

пундонарише, қатёқипӯше, нимтанаи лоҷураандом чингизхоние дар 

бар дораду мӯйбофти чӯбине харротӣ бар гӯшаи абру ниҳода ин 

байт мехонд : 
 

  Думи рӯбаҳ пайтобаи мокиён, 

  Саги лӯкка хар нест дар Систон. 

  Малах риши гӯсоларо шона зад, 

  Биғалтид қурбоқа аз нардбон…”  

 Ниҳоят иҷлоси подшоҳи аср бо “охунди домуллои кулӯлаи 

манаҳкашол” ва “домулло Лаванди чобуксавол” тасвир мешавад, 

ки ба назари мо ҳадафи аслии Ҳасрат ҳамин аст. Ин ҷо аз забони 

охунди  кулӯлаи манаҳкашол “дар мадҳи подшоҳ ин абётро адо 

кард : 
 

  Шаҳо, пайтобаи хар бар сарат тоҷи бақо бошад ! 

  Ба поят риши лаклак мӯзаи нашъунамо бошад ! 

  Ба ҳар ҷониб барои баҳри ҷанги душман шавӣ муфсид 

(?) 
  Мададгорат сагу пушту паноҳат гурбаҳо бошад ! 

  Дароӣ гар ба майдони далерон аз пайи шиддат, 

  Туфангу тирҳо аз пешу маргат аз қафо бошад ! 

  Фитад гар бар сарат мили шикори масҳи ҷамшедӣ, 

  Самандат бемиёну тозият бедасупо бошад ! 
 

 Домулло Лаванди чобуксавол низ аз паи ӯ даромада, ин назм 

дар шаъни подшоҳ адо намуд : 
 

  Эй шоҳ, фурӯғи остона хишу биш, 

  Бар гардани ту канаб фитад ё гардиш ! 
  Умри ту дароз бод ҳамчун думи буз ! 

  Пои ту шикаставу бубинӣ лағжиш ! 

 
Ва мани ошуфта низ аз дари боргоҳ даромада, ин назмро адо 

намудам, ки 
 

  Эй шоҳ, фурӯғи давлати ту лаку пак ! 

  Пайваста мададгори ту бошад хару саг ! 

  Ҳар гоҳ шавад гуруснагӣ муставлӣ, 

  Хӯроки ту бод мушту зарбу калтак !…” 34  

 Дар абёти фавқ на танҳо танзу танқиди сахти шоҳ ба назар 

мерасад, балки нафрату адовати зиёд ба ӯ низ эҳсос мешавад. 

Ҳасрат бо ин равиши ҳазлу мутояба ҳадафи аслии худро, ки 

танқиду мазаммати  шоҳу амалдорон аст,  иброз намудааст. Ба ҷуз 

ду титоли Ҳасрат намунаи дигаре аз ин навъи адабӣ ҳанӯз ба даст 

наомадааст. Танҳо дар асари шоири поёни қарни Х1Х 
Шамсиддини Шоҳин “Бадоеъуссаноеъ” тарзи баёни титол ба назар 
мерасад. 

 А. Ҳабибов дар бораи сабки шоирони доираҳои мазкури 

адабӣ таваққуф намуда, мавҷудияти ду сабки адабӣ  хуросонӣ( ё 

ироқӣ) ва омехтаро(хуросонӣ ва ҳиндӣ) таъкид намудааст. Дарвоқеъ 

дар ашъори шоирони ҳавзаи Ҳисор низ идомаи сабкҳои 

хуросониву ироқӣ ва ҳиндӣ ба назар мерасад. Вале дар ҳар сурат 

шоирон саъй кардаанд, ки матлабро ҳар чи соддатар баён 
намоянд, зеро мухотаби онҳо асосан мардуми бесавод буданд. Аз 

ин ҷост, ки дар ашъори онҳо суханбозиву лафзпарастӣ, истифодаи 

санъатҳои лафзиву такаллуфот тақрибан ба назар намерасад. 

Шоирон бештар санъаҳои маънавӣ амсоли ташбеҳ, истиора, 

тавсиф, талмеҳ, муболиғаро ба кор бурдаанд. Аз ҷумла Ҳасрат 

бештар  ба санъати тавсиф таваҷҷӯҳ дорад. Тавсифҳои ӯ дар ғазали 

зер симои маъшуқ ва ҳолат рӯҳии ошиқро хеле хуб бармало 

месозанд: 
 
  Харобам мекунад тарзи нигоҳи ишваолуде, 

  Қиёматҷилва, раъноқомату боғиирамрӯе. 

  Вафобегона, кофармашрабе, бераҳми хунрезе, 

  Ситамгар, зулмпарвар, сангдил, бедодгархӯе…35 

 

 Фориғи  Ҳисорӣ дар истифодаи санъати талмеҳ маҳорати 

зиёд ба харҷ дода, дар мухаммасе ба 13 ашхоси таърихиву асотирӣ 

ишора кардааст. Таҳқиқи минбаъдаи сабки осори шоирони ҳавзаи  
Ҳисор барои таъйини маҳорати суханварии шоирон ва равшан 

намудани роҳҳои густариши сабки ҳиндӣ  мадад мерасонад. 

Намояндагони ҳавзаи адабии Ҳисор хоҳ дар ватани худ ва хоҳ дар 

марказҳои адабии Бухорову Балх, Самарқанду Хуқанд, Ҳинд ва 
сойири кишварҳо ба офаридани ашъори рангин машғул гардида, 

дар рушду тавсиаи адабиёти тоҷик саҳми босазо гузоштаанд. 

 Баррасии мухтасари  вазъи ҳавзаи адабии Ҳисор ва баъзе 
вежагиҳои он бори дигар ин нуктаро таъйид мекунад,  ки он як 

ҷузъи таркибии адабиёти тоҷик буда,  баррасии амиқу 

ҳарҷонибааш барои дарку ҳалли  масоили зиёди таърихи адабиёт 

мусоидат хоҳад кард.      

Нигоње ба даврабандии таърихи адабиёти тољику 
форс 

Адабиёти Эрон (ба мафњуми васеъи таърихиаш) яке аз 

ќадимитарин ва ѓанитарин адабиётњои олам буда, суннатњо ва 
арзишњои хос дорад, ки дар дарознои таърихи чандинњазорсола 
сурат гирифтаанд. Њарчанд тањќиќи ин адабиёт дар ќуруни вусто 
аз тариќи тазкираву рисолањои гуногун ва аз ќарни 19 дар Урупо 
бо равиши илмї шурўъ шудааст, вале мутаасифона  Њанўз 
масъалањои зиёди он мавриди бањсу тањќиќи љиддї ќарор 
нагирифтаанд ва ба таври гуногун тавзењ меёбанд. Аз љумлаи  
њамин гуна масъалањои бањсангез даврабандии таърихи адабиёти 
мазкур мебошад.  Дар манобеъи таърихиву адабї амсоли 
тазкираву рисолањо ва  китобу дастурњои зиёди таърихи адабиёт, 
ки донишмандони эрониву тољик ва аврупої навиштаанд, 
даврабандии адабиёт ба таври гуногун сурат гирифтааст. 

 Тавре ки донишманди тољик Абдунабї Сатторзода дуруст 
таъкид кардааст, «оѓози даврабандї дар адабиёти порсии дариро 
метавон ба замони нигориши нахустин тазкирањо, яъне ба садањои 
чањорум ва панљуми њиљрї ва ё дањум ва ёздањуми масењї, нисбат 
дод.»1 Дарвоќеъ дар нахустин тазкираи то имрўз бар љой мондаи 
адабиёти форсу тољик «Лубобулалбоб»-и Муњаммад Авфии 
Бухорої даврабандии амалии таърихи адабиётро метавон 
мушоњида кард. Дар ќисмати аввали тазкира дастабандии адибон 
аз рўи табаќот, яъне салотин, мулук, умаро, уламо, фузало ва ѓайра 
сурат гирифтааст. Сипас равиши мансубият ба хонадонњои 
њукмрон чун сулолањи оли Тоњир, оли Лайс, оли Сомон, оли Носир 
ва оли Салљуќ истифода шудааст. 

Дар тазкирањои ќуруни баъд равишњои гуногуни дастабандии 
адибон сурат гирифтааст, амсоли замони 
таърихї(«Тазкиратушшуъаро»-и Давлатшоњи Самарќандї, 
«Хулосатулашъор ва зубдатулафкор»-и Таќиуддини Кошонї, 
«Тазкираи нудрат»-и Донишвархон…), љуѓрофиёї ё 
маконї(«Оташкада»-и Озар, «Маќолотушшуъаро»- и Ќонеъ, ), 
табаќаї («Тўњфаи Сомї»- Соммирзои Сафавї, «Анљумани Хоќон»-
и Фозилхони Гаррусї…), мавзўъ ва анвоъи адабї(«Тазкираи 
майхона»- Мулло абдунабии Ќазвинї, «Хулосатулкалом»-и Халил, 
«Риёзулъорифин»-и Ризоќулихони Њидоят, «Тазкиратулхавотин»-и 
Маликулкитоби Шерозї, «Бўстонуссаноеъ»- и Шўњра…), 
алифбої(«Риёзушшуъаро»-и Вола, «Анљуманоро»-и Ахтар, 
«Калимотушшуъаро»- и Сархуш, «Тазкираи Њусайнї»_и 
Мирњусайни Дўст,  «Хизонаи омира»-и Озоди Балгиромї, «Суњуфи 
Иброњимї»-и Халилхонї…) ва ѓайра. Дар баъзе тазкирањо 
корбурди чанд равиши дастабандиро метавон дид. Масалан, дар 

«Оташкада»-и Озар равиши замонї ва маконї(љуѓрофиёї), 
«Сафинатулмањмуд»-и Мањмуд Мирзои Ќољор равиши табаќавї ва 
љуѓрофиёї корбаст шудааст. 

Њамин гуна даврабандиро дар осори муњаќќиќон  муосир низ 
метавон мушоњида кард. Гурўње аз донишмандон амсоли  Шиблии 
Нўъмонї, Садриддин Айнї, Маликушшуъаро Бањор, Забењулло 
Сафо, И. С. Брагинский аз рўи замони таърихї, гурўњи дувум 
мисли Эдуард Браун, Њусайни Фаривар ба нисбати сулолањо, 
гурўњи дигар чун Њермон Эте, Зайнулобидини Мўътаман бар 
мабнии мавзўъот ва Ањмади Тафаззулї бар асоси забон таърихи 
адабиётро даврабандї кардаанд. 

Масъалаи даврабандии таърихи адабиёти форсу тољикро ба 
таври људогона ва илмї бори аввал муњаќќиќони шўравї И.С. 
Брагинский ва А.Н. Болдирев мавриди бањсу баррасї ќарор 
додаанд. Њамчунин Зайнулобидини Мўътаман, Накњат Саъидї, 
Асадулло Њабиб, Мањмуди Футўњї, Абдунабї Сатторзода рољеъ 
ба масъалаи даврабандии таърихи адабиёти форсї таваќќуф 
намудаанд. Аз љумла И.С. Брагинский  даврабандии таърихи 
адабиётро бар мабнии ќарнњо пешнињод намуда, «даврабандии 
сулолавиро комилан кўњнашуда» мењисобад.2 Ба назари мо 
даврабандии таърихи адабиёти форсу тољикро фаќат бар мабнии 
ќарнњо анљом додан кофї намебошад. Зеро њодисаву падидањои 
муњими адабї на њамеша бо даврањои  таърихї созгорї доранд.  

Донишманди эронї Мањмуди Футўњї низ ба масъалаи 
даврабандии таърихи адабиёти форсї таваќќуф намуда, ба таври 
ќатъї таъкид мекунад, ки «таќрибан њамаи муаррихони адабиёти 
форсї раванди хаттии сохтмони китобњои худро бар асоси ин 
тасалсули таърихї ва силсилањои подшоњї тарњ афкандаанд.»3 

Яке аз аввалин донишмандоне, ки ба даврабандии амалии 
таърихи адабиёти Эрон даст задааст, Маликушшуаро Бањор 
мебошад.Ў дар асари маъруфи худ «Сабкшиносї» таърихи насри 
форсиро ба чањор давра таќсим кардааст : 

1. Нимаи аввали ќарни 4њ. то охири ќарни 5 њ 
(ќарнњои 10 – 11 м.). 

2. Нимаи аввали ќарни  6 њ. то ибтидои ќарни 7 њ. 
(ќарнњои 12 – 13 м.). 

3. Ќарнњои 7 – 12 њ. (ќарнњои 13 – 18 м.). 
4. Охири ќарни 12 њ. – нимаи ќарни 14 њ.  (ќарни 

18 - ибтидои ќарни 20 м.). 
Тавре ки мебинем, ин даврабандї бар мабнии сабкњои насри 

форсї сурат гирифтааст. Вале аксари муњаќќиќон онро чун 

даврабандии таърихи адабиёт пиндоштаанд. Аз љумла Ањмади 
Тамимдорї даврабиндии Бањорро даврабандии назму насри форсї 
дониста, ба он давраи панљум – муосирро илова намудааст. 
Њарчанд даврањои сабк аз даврањои таърихи адабиёт људо нест, 
вале тавре ки дар мавридаш хоњем дид, онњо на њамеша бо њам 
тавофуќ доранд. 

И. С. Брагинский бо суолнома ба чанде аз эроншиносони 
маъруф амсоли В.Ф. Минорский, Жилбер Лазар, С. Махалский, 
Иржи Бечка, А.Н. Болдирев, А.З.  Розенфелд, З.Г. Усмонова, А. 
Озар мурољиъат намуда, назари онњоро рољеъ ба зарурати 
даврабандии таърихи адабиёти форсу тољик, навъу тарзњои 
даврабандии ин адабиёт ва амсоли инњо мепурсад ва љамъбандї 
намуда, андешаи худро иброз медорад. Ў аз љумла ба чунин  
натиља мерасад, ки дар ин амр бояд аз даврабандии кўњнашудаи 
сулолавї даст кашида, «рушди адабиёт аз рўи ќарнњо» арзёбї 
шавад.4  

 Ба назари мо даврабандии таърихи адабиёти форсу тољикро 
фаќат бар мабнии ќарнњо  анљом додан кофї намебошад. Зеро 
њодисаву падидањои муњими адабї на њамеша бо даврањои  
таърихї созгорї доранд. Масалан, Бањор ва Тамимдорї адабиёти 
ќарнњои 4 – 5\ 10 – 11-ро як давра донистаанд. Дар њоле ки 
адабиёти нимаи авали 11 бо њадафу мўњтавои худ аз адабиёти 
ќарни 10 тафовути назаррас дорад. Њарчанд дар ин давра сабки 
хуросонї идома дошт, вале дар мавзўъу мўњтво ва њадафу 
ормонњои иљтимоъиву зебошинохтии адабиёт таѓйироти љиддї ба 
вуљуд омад. Ормонњои иљтимоъии шоирони ањди Ѓазнавиён  
хилофи ормонњои давраи Сомониён буд, ки ба таври барљаста дар 
муносибати  онњо бо «Шоњнома»-и Фирдавсї зоњир мегардад.5 Ё 
худ адабиёти ќарнњои 7-11 як давра шуморида шудааст.Тавре ки 
маълум аст, пас аз фурупошии салтанати Темур на танњо дар њаёти 
сиёсиву иљтимоъї ва фарњангї, балки дар њаёти адабии њам Эрон 
ва њам Мовароуннањру Хуросон таѓйироти љиддї ба вуљуд омад. 
Масалан, чї тавр метавон адабиёти ќарни 7-ро ки давраи ривољи 
тасаввуф дар адабиёт аст, бо адабиёти ќарни  11, ки замони рушди 
адабиёти динї буда, ањли тасаввуф танќиду таъќиб мешуданд, 
муштарак донист? 

 Бинобар ин барои даврабандии таърихи адабиёт бояд ќабл 
аз њама омилњои ташаккулдињандаи њар давраи адабиётро ба таври 
мушаххас таъйин кард.Ин омилњо барои њар адабиёт ё даврањои он 
метавонанд мутафовит бошанд. Дар ташаккули давраи муайяни 
адабиёт  гоњ забон, гоњ муњити сиёсиву иљтимоъї ва гоњ муњити 
фарњангї ё авомили дигар асосї ва њалкунанда мебошанд. 
Масалан, барои адабиёти ќарнњои 9-10  форсу тољик забон омили 

асосї буд, дар њоле ки барои давраи ќабл аз он, яъне ќарнњои 7-8 
адабиёти мазкур  на забон, балки рўњияву андеша ва ормонњои 
иљтимоъиву сиёсї муњимтар буданд. Вале барои адабиёти нимаи 
аввали ќарни 11 муњити сиёсиву иљтимоъї муњим буда, бидуни 
назардошти сиёсати Ѓазнавиён дарк кардани њаёти адабї душвор 
аст.  

 Аз ин рў њангоми даврабандии таърихи адабиёт ба назар 
гирифтани авомилу меъёрњои  гуногун зарур буда, нодида 
гирифтани баъзе аз он омилњо натиљаи матлуб намедињад.  Тавре 
ки зикр шуд, И.С. Брагинский  даврабандии таърихи адабиётро 
бар мабнии ќарнњо пешнињод намуда, «даврабандии сулолавиро 
комилан кўњнашуда» мењисобад.6 Љои дигар боз њам ќатъитар 
менависад: «њангоми даврабандии таърихиву адабї таъсири 
сулолањо наметавонад  асли роњнамо ва устувор бошад.»7 

Ахиран донишманди тољик Абдунабї Сатторзода дар бобати 
даврабандии адабиёт аз нигоњи равишшиносї бањс намуда, аз 
љумла ду равиши маъмули даврабандиро  дар тазкирањои  форсу 
тољик таъкид кардааст: «яке бар асоси мансубият ба хонадонњои 
фармонраво ва дигаре ба асоси сабќати замон(хронологї).»8 Вале 
аз чї сабаб бошад, ки ў баёни шарњи њоли шоъиронро, ки аз 
лињози макон, минтаќањои љуѓрофї, табаќа ё ќишрњои љомеъа, 
алифбої дар тазкирањо зиёд ба назар мерасад ва дар маќолаи ў њам 
ба онњо ишорањо шудааст, «даврабандї» намешуморад. Ў 
равишњои гуногуни даврабандии таърихи адабиётро баррасї 
намуда, нуќсонњои онњоро ба ќалам медињад ва дуруст таъкид 
мекунад, ки бояд  «адабиётро  ба сифати падидаи њунарии 
мустаќил шинохт ва даврабандї кард.» Истифодаи равишњои 
даврабандии дигарро ў «ба унвони равишњои ёридињанда» тавсия 
менамояд. 9 

 Вале агар ба раванди таърихи адабиёти форсу тољик амиќтар 
назар кунем, пай бурдан душвор нест, ки баъзан дар ташаккули 
падида- њои адабї сулолањои муайян низ наќши муассир 
бозидаанд. Масалан, тавре ки борњо зикр шуд, раванди адабиёти 
нимаи авали ќарни 11 ба сиёсати давлаати Ѓазнавиён ва адабиёти 
ќарни 16 Эрон ба сиёсати давлати Сафавињо иртиботи ќавї 
доранд. Бесабаб нест, ки аксаран онњоро «адабиёти ањди 
Ѓазнавиён» ва «адабиёти давраи Сафавиён» меноманд.  

Адабиётшиносони тољик Абдулѓанї Мирзоев, Холиќ 
Мирзозода, Расул Њодизода, Усмон Каримов, Алї Муњаммадии 
Хуросонї ва  амсоли онњо асосан даврабандї бар мабнии 
ќарнњоро пазируфта, дар осори худ истифода намудаанд. Расул 
Њодизода ва њаммуаллифонаш дар китоби «Адабиёти тољик 
(асрњои ХУ1 – Х1Х ва ибтидои асри ХХ)», ки дастури таълимие 

барои донишгоњњост, таърихи адабиётро аз рўи ќарнњо даврабандї 
карда, мавриди баррасї ќарор додаанд. Њарчанд китоб бидуни 
муаддима буда, ба даврабандї ишора нашудааст, унвони бобњои 
он ба ин далолат менамояд. Вале ахиран дар китоби «Таърихи 
адабиёти форсї», ки Расул Њодизода ва Алї Мухаммадии 
Хуросонї дар Кобул ба табъ расондаанд, Расул Њодизода дар 
муќаддимаи он  дар ин бора менависад: «Даврабандии адабиёти 
ќуруни 16 – 20-ро мо мутобиќ бо давраи салтанати  хонадонњои 
њукмрон ќарор додем,зеро салтанати њар хонадон ба њаёти сиёсї, 
иќтисодї, фарњангии давраи њокимияти он хонадон наќшу таъсири 
муайяне мегузошт.Чунончи тасаллути Русия дар Осиёи Миёна на 
танњо ба муњити адабии Туркистон, ки дар зери њукумати Русия 
буд, њатто дар њаёти адабии Бухоро, ки ба ном давлати мустаќил 
мањсуб мешуд, њам дар мазмун ва њам дар шаклњои назму наср 
таѓйироти боризе ворид намуд. Аз ин љост, ки даврањои адабии 
ањди њукмронии Шайбониён ва Аштархониён ва Манѓитиён 
тафовутњои муайян ва мушаххас доранд».10 Аз ановини бобњои 
китоби мазкур бармеояд, ки муаллифон  танњо ба даврабандии 
«мутобиќи салтанати хонадонњои њукмрон» иктифо накарда, 
равишњои дигари даврабандиро низ  истифода намудаанд: «Фасли 
аввал. Вазъияти адабии  ќарни 16 м.(Шайбониён)», «Фасли дувум. 
Вазъияти адабии ќарни 17 м.(Аштархониён), «Фасли 
савум.Вазъияти адабии ќарни 18 ва нимаи авали арни 19 м.», 
«Фасли чањорум. Адабиёти маорифпарварии тољик (аз нимаи 
дувуми ќарни 19 то Инќилоби Октябр)». 

Тавре ки мебинем, дар китоби мазкур даврабандї бар асоси 
равишњои гуногун сурат гирифтааст. Чунин даврабандиро 
эроншиносони чек низ мабнии асари дастљамъии «Таърихи 
адабиёти форсу тољик» ќарор додаанд, ки дар он даврабанди 
сулолавї бештар ба назар мерасад(Масалан, «Адабиёти ањди 
Сомониён», «Давраи Ѓазнавиён», «Давраи Салљуќиён», «Давраи 
Темур ва ворисонаш», «Давраи Сафавиён» ва амсоли онњо ). 

Бинобар ин барои даврабандии таърихи адабиёт бояд ќабл аз 
њама омилњои ташаккулдињандаи њар давраи адабиётро ба таври 
мушаххас таъйин кард. Ин омилњо барои њар адабиёт ё даврањои 
он метавонанд мутафовит бошанд. Дар ташаккули давраи муайяни 
адабиёт  гоњ забон, гоњ муњити сиёсиву иљтимоъї ва гоњ муњити 
фарњангї ё авомили дигар асосї ва њалкунанда мебошанд. 

Ба  ин тартиб ба назари мо  дар даврабанди таърихи адабиёти 
Эрон  ё форсу тољик истифода кардани равиши љомеъ ва ба 
эътибор гирифтани  меъёру омилњои гуногуне, ки дар ташаккулу  
рушди њаёти адабї асар гузоштаанд, зарур мебошад. 

6И.С. Брагинский. Из истории таджикской и персидской 
литератур, с. 23. 

7Њамон асар, с.24.  
8Абдунабї Сатторзода. Кўњна ва нав, с. 169. 
9 Њамон асар, с.169. 
10 Расул Њодизода, Алї Муњаммадии Хуросонї. Таърихи 

адабиёти форсї, ба кўшиши Шамсулњаќ Ориёнфар, Кобул, 
Майванд, 1388, с. 21-22. 

 
 

          Шеъри мондагори Туѓрали Ањрорї                                                        
 
         Дар осори адибони барљаста асарњои људогонае њастанд, 

ки  муњимтарин љанбањои  њунари суханварии офарандаашро 
таљассум намуда, чун ойинаи тамомнамо  олами ботинии ўро 
бармало месозанд. «Бўйи Љўйи Мўлиён»-и устод Абўабдуллоњи 
Рўдакї, «Рустам ва Сўњроб»-и Абулќосим Фирдавсї, «Бо корвони 
њулла»- и Фаррухии Систонї, ќитъаи «Банї одам аъзои 
якдигаранд»-и Саъдии Шерозї, ѓазали «Биё, то гул бараф шонему 
май дар соѓар андозем»-и  Њофизи Шерозї, ќитъаи «Ба дандон 
рахна дар фўлод кардан»-и Абдурањмони Љомї, «Кохи ёдгор»-и 
А.С. Пушкин, «Марги шоир»-и М.Ю. Лермонтов, «Васият»-и 
Т.Г.Шевченко, «Марши њуррият»-и С. Айнї, «Савтњои форсї»-и 

Сергей Есенин ва дањњо асари дигарро метавон ном бурд, ки 
офарандаи худро шўњратёр кардаанд. Осори мазкур бозгўйи  
љањони ботинї, афкору омол, сабку салиќа ва њатто хислатњои 
фардиву шахсияти офаридгори он мебошанд. Ба иборати дигар 
асари зубдаи њар офаридгор ба мисли ойинаест, ки њастии ботинии 
соњибашро  бозтоб менамояд. Мунољоти «Сипењри бемурувват»-и 
Туѓрал низ  аз њамин зумраи осор буда, аз бењтарин сурудањои 
шоир мањсуб мешавад. 

 Мунољот навъи  адабиест, ки дар адабиёти тољику форс ва 
Шарќ таъриху суннатњои ќадимї дошта, асосан ситоиши 
Худовандро дар бар мегирад. Адиб ба Худованд мурољиат намуда, 
эњсосот ва самимияту садоќати худро иброз менамояд. 
Муњаќќиќон пайдоиши ин навъи адабиро дар адабиёти тољику 
форс дар асри Х дониста, шеъри «Ё раб, биофаридї рўе бад-ин 
мисол»-ро  аввалин намунаи он ба  ќалам медињанд. Вале ба назари 
мо ин навъи адабї таърихи ќадимтар дошта, осори шабењи онро 
метавон дар ёдгорињои адабии даврони ќадим, аз љумла «Авесто» 
мушоњада кард.  

 Сурудани мунољот махсусан, дар адабиёти тасаввуфї хеле 
густариш  пайдо кард ва Саноиву Аттор, Љалолиддини Балхиву 
Фахриддини Ироќї, Хоќониву  Саъдї ва амсоли онњо намунањои 
бењтарини ин навъи адабиро офаридаанд. Дар ривољи мунољот ба 
хусус ориф ва шоири маъруф Абўсаиди Абулхайр  кўшиши зиёд ба 
харљ дода, њам ба назм ва њам ба наср осори љолиб офаридааст. Аз 
љумла дар мунољоти зайли ў санъати саљъ хеле моњирона корбаст 
шудааст: 

 «Илоњо! Ба ту ошно шудам, аз халќ људо шудам, дар  ду 
љањон шайдо шудам, нињон будам, пайдо шудам. На аз ту мо њаёти 
љовидон мехоњем, на камоли дилу роњати  љон мехоњем: 

 
  Ё раб, зи шароби ишќ сармастам кун, 
  Дар ишќи худат нест куну њастам кун. 
  Аз њар чи зи ишќ њаст, тињидастам к  
  Якбора ба банди ишќ побастам кун!»  
 
 Наќибхон Туѓрал , ки дар давраи аввали эљодиёташ ба 

сабкњои  хуросониву ироќї пайравї мекард, ба мунољотнависї низ 
пардохтааст. Дар девони ашъори шоир чанд шеър ба назар 
мерасад, ки љавобгўи талаботи мунољот мебошанд. Аз љумла 
шеъре, ки дар шакли тарље ъбанд навишта шудааст, бо ситоиши 
Худованд шурўъ шуда, тавсифи сифатњои волои Ўро дар бар 
мегирад: 

  Эй на азал гашта туро ибтидо         
        В-эй на абад зоти туро мунтањо. 
       Эй барї аз хонаву фарзанду љо 

Будиву њастї, напазирї фано.         
 Нест касе воќифи  асрори ту, 
 Љуз ту надонад дигаре кори  

 Дар 10 банди дигари шеър бузургии Худованд, кариму 
њалим, холиќи якто будани Ў таъкид мешавад. Танњо дар се банди 
охири шеър  оњанги заифи шикоят ба гўш мерасад. Шоир аз 
нобаробарии иљтимої шикоят намуда, бо вуљуди он эътироз 
намекунад ва ризояти худро изњор медорад: 

  Кардї якеро ба љањон арљманд      
  В-он дигаре бекасу њам мустаманд 
  Аз ту бувад ин њама пасту баланд, 
  Тобеи  фармону ризои туанд.          
                                     Нест дигар чора ба ѓа йр аз 

ризо, 
   Ѓайри ризо чора надорад ќазо. 

 Ба назари мо мунољоти мазкур  дар давраи аввали эљодиёти 
шоир навишта шудааст, зеро дар он  суннати мунољотнависї 
комилан риоя шудааст. 

 Муќаддимаи  маснавии «Тасдиќот» ва «Ќасидаи бузургон» 
низ аз мунољоту наът иборат аст. Шоир дар  маснавии «Тасдиќот» 
суханро аз ситоиши «Худованди ањад» шурўъ намуда, сипас ба 
васфи Паёмбару ёронаш мепардозад: 

   Ба сањбои хумхонаи кибриё       
   Ба кайфияти љоми вањдатнамо, 

Ба асрори зоти Худои ањад        
Ба осори  васфи сифоти самад 
Ба саббобаи ў, ки мањ шуд ду ним 
   Ба љои Муњаммад ба доли ду мим, 
Ба сидќи Абўбакру њоли Умар, 
Ба Усмон,  ки нахлаш њаё дода бар, 
Ба шоњи шуљоат њужабри Алї, 
Ба асњоб, бо хонадони валї... 

 Дар муќаддимаи «Ќасидаи бузургон» низ шоир пас аз баёни 
њоли худ ба таври хеле мухтасар Парвардигорро ситоиш мекунад: 

   Хонаи њастї, ки асосаш фаност,        
       Бому дараш љумла ба дўши њавост. 
   Баски зи бањри ту шудам њамчу най, 
   Нолаи њар банд зи бандам људост.  

Нест касе додраси њоли ман,              
Њамдами шабњои фироќам Худост… 

 Ин ќасида низ мањсули давраи аввали эљодиёти Туѓрал аст, 
зеро ба амир Насрулло бахшида шуда, дар он дилбастагии шоир ба 
сабки њиндї эњсос намешавад. Баръакс  ў ба шоирони сабки њиндї, 
амсоли Соиб, Шавкати Бухорої, Носиралї, Урфї, Нозим, Толиби 
Омулї назари манфї дорад ва суханњои ононро пучу бемаънї ва 
беамал       мешуморад. 

 Нињоят, мунољоти машњури Наќибхони Туѓрал ѓазали 
«Сипењри бемурувват» мебошад, ки ќуллаи баланди осори шоир 
буда, давраи аввали эљоди ўро љамъбаст менамояд. Зеро ин шеър 
њарчанд дар назари аввал ба мунољоти анъанавї монанд аст, вале 
дар он шикастани суннати мунољотнависї мушоњида мешавад. 

Тавре ки зикр шуд, мунољот асарест, ки хитобан ба Худованд 
суруда шуда, ситоиши Ўро дар бар мегирад. Вале Туѓрал ба љои 
Худованд, Раб, Эзид ба фалак, чарх, сипењр, гардун, фалак, Ноњид 
мурољиат мекунад: 

 
 Эй фалак, дод аз љафоят, дар чї њолам кардаї? 
     Рост будам чун алиф, монанди долам кардаї. 
 Охир, эй гардун, задї санги маломат бар сарам, 
 Зери пои бешуурон поймолам кардаї!...               
 
Дар мунољоти суннатї одатан сифатњои Парвардигор баён 

мегардид. Вале , тавре  ки мебинем, Туѓрал ба љои ситоиш аз оѓоз 
лаб ба шикоят мекушояд ва он шикоят тадриљан ба эътироз табдил 
меёбад, ки ин хоси мунољот нест: 

 Аз чї рў, эй чарх, -чун ман эътиборат дун бод!- 
 Ќуръаи беэътиборињо ба фолам кардаї?!             
 Оќибат кори ту гар ин буд, эй гардуни дун,         
     Аз чї дар рўзи азал ќисмат камолам кардаї?! 
     Эй сипењри бемурувват, ин кадомин шева аст?! 
 Нола месозам зи дастат, то чу нолам кардаї?!    
 
Дар мунољоти Туѓрал эътирози шахсии шоир љанбаи иљтимої 

касб намудааст.  Дар назари аввал шикояту эътирози шоир 
инфиродиву шахсї менамояд. Гўё  ў аз вазъи ногувори худ, 
бенэътиноиву тањќињои дидааш шикоят мекнад. Вале агар ба 
шикояту эътирози ў ба тааммуќ нигарем , пай бурдан душвор нест, 
ки онњо аз доираи  шахсияти ў хориљ шуда,  љанбаи умумиву 
иљтимої  касб кардаанд. Масалан, дар байти 2  зери пои бешуурон 
поймол гаштанашро  таъкид кардааст , ки ин  ишораи сарењ аст ба  
ба вазъи иљтимоии давр, ки  аксари мансабдорону зимомдорон 
ашхоси нолоиќу бешуур буданд. Ё худ дар байти 7  ба бедонишиву 

бефарњангии атрофиёнаш ишора  мекунад, ки ин њам асоси 
иљтимої дошта, баёнгари вазъи ногувори замон аст: 

 
 Њамдамонам нокасону ѓулу аз дониш тињї, 
 Сўњбати донишварон амри муњолам кардаї. 
Дар ѓазал шоир аз љавру бедоди замон шикоят мекунад. Дар 

он садои дили ранљури шахси эљодкор эњсос мешавад. Дарвоќеъ ин 
ѓазал мунољоти шоир ба фалаки каљрафтор буд,  ки аз њоли 
ногувору  беэътибориаш  њикоят мекард. Носипосиву 
ќадрношиносии ањли њунар боиси мањзуниву ѓами бекарони шоири 
назарбаланд гаштааст. Дар ин ѓазал на танњо ѓаму ѓуссаи 
њунарманди эљодкор, балки эътирози ў низ таљассум ёфтааст. Дар 
њамаи давру замонњо рўзгори ањли илму адаб ва њунару фарњанг 
њамвор набуда, онњо сахтиву ранљњои зиёд дидаанд. Ба ањли эљод 
гоњ шодиву хуррамї, гоњ хориву зорї, гоњ роњату фароѓат ва гоњ 
азобу машаќќат насиб мешуд, вале онњо дар њама њолат рисолати  
аслии худро, ки хидмат ба мардум ва њунар аст, адо намудаанд. 
Туѓрал дар ин ѓазал дарди дили онњоро ба ќалам додааст. 

Ќобили таваљљўњ аст, ки дар ин мунољот Туѓрал танњо бо 
шикоят ва тасвири вазъи ногувораш ќаноат накарда, лаб ба 
эътироз мекушояд ва бо љасорат хитоб мекунад: 

 
 Оќибат кори ту гар ин буд, эй гардуни дун, 
 Аз чї дар рўзи азал  ќисмат камолам кардаї! 
 
Садои  шиква ва эътирози шоир дар шеър хеле моњирона ва  

табиї ифода ёфтааст. Андешањои шиквоиву эътиозомези ў бо 
эњсоси  ѓамангезаш  омезиш ёфта, баёни ўро таъсирбахш кардаанд. 
Ин тарзи баёни муассири мунољоти Туѓрал  рубоии машњури  
Умари Хайём ва  шеъри мансуб ба Носири Хусравро ба ёд меорад. 
Хайём низ дар хитоби худ ба Худованд  чунин  эътироз мекунад: 

 
 Ё раб, ту гилам сириштаї, ман чї кунам?! 
 Пашму ќасабам ту риштаї, ман чї кунам? 
 Њар неку баде, ки ояд аз ман ба вуљуд, 
 Ту бар сари ман навиштаї, ман чї кунам ?! 
 
Оњанги  шикваву эътироз дар ќасидаи  «Фироќнорма»-и 

Туѓрал низ, ки дар љавоби «Фироќнома»-и  њаким Анварї ва 
Хољуи Кирмонї навишта шудааст, садо медињад. Он ќасида низ бо 
шикоят оѓоз меёбад ва ба мунољоти мазкур њамоњангї дорад: 

 
 Фиѓон зи гардиши чархи ситамгари ѓаддор, 

 Њазор марњала дурам фиканд аз дилдор. 
 Сипењри каљрави пурфан маро ба пеш овард 
 Чї њолате, ки на њадди сукун, на сабру ќарор. 
 
Мунољоти «Сипењри бемурувват»-и Туѓрал аз лињози сохтору 

бандубаст, истифодаи санъатњои бадеї, наѓмаи њуруф, корбурди 
овозњо ва амсоли инњо низ хеле љолиб мебошад. 

 Мунољот дар воќеъ на танњо  бо мазмуну мундариља, балки 
бо сохтори худ низ аз ѓазалњои дигар тафовут дорад. Тавре ки 
маълум аст, дар ѓазали суннатї одатан њар байт мустаќилият касб 
карда, бо байтњои дигар робитаи ќавї надорад  ва њар байт 
метавонад мазмун ва њатто мавзўи хос дошта бошад. Вале Туѓрал 
дар ѓазали мунољоташ ин суннатро шикаста, кулли байтњои 
шеърро  дар як мавзўъу мазмун ва оњанг сурудааст. Оњанги 
шикваву эътироз чун хати сурх њамаи байтњоро ба њам 
мепайвандад ва шеър бо як оњангу мазмун танинандоз мегардад. 
Танњо дар байти охир аст, ки оњанги њузн ба рўњбаландиву 
боландагї ва ѓуруру фахри ба ў хос табдил меёбад ва дар дили 
хонанда шўълаи умеду бовариро меафрўзад: 

 
  Дар њавои мўшикофї Туѓралам пар мезанад, 
То ту, эй гардун, маро дур аз висолам кардаї                     
 
Дар байти авали ѓазал  ташбењи ќади рост ба алиф ва  ќомати 

хамида ба  дол на танњо  зоњиран вазъи ногувори ќањрамони 
лирикиро  ба таври барљаставу равшан нишон медињад, балки бо 
вожаи «дод», ки дар мисраи аввал омадааст, њамоњангиву таносуб 
дорад 

Тавсифњои гардуни дун, сипењри бемурувват, нокасони ѓул, 
таъбирњои халќии «санги маломат ба сар задан», «зери по», 
«поймол кардан» љанбаи воќеии шеърро ќавї карда, таъсирнокии 
онро афзудаанд. 

Дар шеър на танњо  вожаву таъбир, калимаву иборот, балки 
њар  овоз низ бори эњсосу андешаро мекашанд ва барои  баёни 
маънї мусоидат мекунанд. Агар дар байти аввал овози о 6 бор ва а, 
ки шакли кутоњи он аст, 14 маротиба зикр шуда, ифодаи дарду 
оњро ќавї карда бошанд, дар байти дувум овози р 6 бор такрор 
шуда, эњсоси тазъиќу фишорро бозтоб менамояд. 

Радифи  «кардаї»  низ ба шеър ќатъият бахшида, оњанги 
шикояту эътирозро таќвият медињад. 

Тавре ки мебинем, Туѓрал баробари пайравї ба мунољоти 
шоирони пешин ба ин навъи адабї навињо ворид намуда, онро аз 
шеъри ситоишї ба  шеъри эътирозї табдил додааст. Тамоми аљзои 

шеър аз овозњои људогона то иборањову радиф барои баёни 
эътирозу дарди иљтимої хидмат кардаанд. Ин љанбањои шеърро 
устод  Љўрабек Муродов  бо камоли мањорат дар суруди худ 
таљассум кардааст, ки дар ин бора дар маќолаи дигари худ сухан 
рондаем. 

 Мунољоти «Сипењри бемурувват» шеърест, ки давраи аввали 
эљодиёти Туѓралро љамъбаст намуда, аз камолоти њунари 
суханварии  ў шањодат медињад. Мутаассифона, Наќибхони Туѓрал 
бо сабабњое, ки устод С.Айнї мунсифона баён кардааст, дар 
давраи дувуми эљодиёташ  аз сабки пеш гирифтааш рўй тофт ва 
побанди талиди њазрати Бедил гардид,ки ин боиси таназзули 
эљодии ў шуд. Дарвоќеъ агар  Туѓрал  њамон сабку шеваи баёни 
мунољотро идома медод, аз шоирони тирози аввали адабиёти 
форсизабон мегардид. Мунољоти «Сипењри бемурувват» бешубња 
метавон аз шоњкорњои шоир ва аз бењтарин шеърњои адабиёти 
охири асри Х1Х ва ибтидои асри ХХ донист.  

Мунољоти «Сипењри бемурувват» дар осори  боќимондаи 
Туѓрал ќуллаест, ки аз дидгоњи он метавон раванди  эљодии ўро 
мушоњида намуд. Ин асар дар воќеъ таљассуми олами ботинии  
шоири шўрида буда, аз истеъдоду мањорати баланди суханварии 
офарандааш гувоњї медињад. 

                                                                       
                                      
  МИРЗО МУЛЛОАЊМАД 
 

ШАРЌИ ХОРИЉЇ АЗ НИГОЊИ МИРЗО ТУРСУНЗОДА 
 

Устод Мирзо Турсунзода  аз бузургтарин шоирони  
ќарни ХХ тољик аст, ки  суннатњои ѓаниву рангини  осори 
Рўдакиву  Фирдавсї, Низомиву Саъдї, Камолу Хофиз, 
Љомиву Бедил ва амсоли  онњоро  бо андешаву эњсосоти  
баланди худ идома  ва такмил дода, дар бўстони назми 
оламшумули форсизабон  дарахти тозаи пурсамаре  ба 
вуљуд овард. Ному  осори ў  на танњо дар  ватанаш, балки  
берун аз он  дар кишварњои гуногуни  Шарќу Ѓарб пањн 
гардида, шўњрати  љањонї касб  намуд, Аз ин љост, ки 
созмони  байналмилалии  фарњангии ЮНЕСКО  таљлили  
100-умин солгарди  зодрўзи ўро дар сатњи  љањон эълон 
намудааст. 

Мирзо Турсунзода  2 моњи майи соли 1911 дар 
рустои  зебоманзари  Ќаротоѓ, ки дар водии зарнисори 

Њисори Тољикистон воќеъ аст, ба дунё омадааст. 
Падараш  усто Турсун аз косибони  чирадаст буда, пешаи 
дурудгарї доштааст. Модари шоир дар синни 
нўњсолагии ў  аз љањон чашм пўшидааст. Мирзо  
Турсунзода тањсилро дар мактаби кўњнаи  назди масљиди 
мањалла шурўъ намуда,  дар мактаби љадид идома 
додааст. Дар солњои 1925 – 1926 дар мактаби давлатии  
шањри Душанбе тањсил намудааст. Сипас барои идомаи 
тањсил  ба шањри Тошканд меравад ва дар  
Дорулмуаллимини тољикии он љо тањсил мекунад. Шоир 
баъдтар  дар манзумаи баланди «Њасани аробакаш» ин 
сафари худро чунин ба ќалам додааст:  

  Њафт шаб бо  аробакаш њамроњ 
                    Сахтии роњро ба сар бурдем. 
                    Хешро то  ба истгоњи вогун 
                    Некбахтона бе хатар бурдем.1 
Зимни тањсил  дар Дорулмуаллимин  Мирзо 

Турсунзода  дар радифи  адабиёти гузаштаи форсу тољик 
бо осори  адибони русу Ѓарб ошної пайдо мекунад. 
Нахустин шеърњои худро низ ў дар њамин даврон 
офаридааст.  

Баъди ба анљом расонидаани тањсил  Мирзо 
Турсунзода ба шањри Душанбе омада, дар рўзномаи 
«Љавонони Тољикистон» ба кор шурўъ менамояд. Ў дар 
радифи  маќолаву хабарњо ба таълифи шеъру достони 
кўтоњ ва дром машѓул мешавад. Намоишномањои  ў 
«Њукм», «Хусрав ва Ширин», «Шўриши Восеъ» ба 
ташаккул ва такомули  дромнависї дар Тољикистон 
мусоидат намуданд. Солњои 1933 – 1935 ў дар театри 
навтаъсиси Хуљанд кор мекунад. Пас аз таъсиси  
Иттињодияи  нависандагони Тољикистон Мирзо 
Турсунзода дар онљо ба кор пардохта, аз соли  1936 то 
поёни умр, яъне то соли 1976 раёсати  ин иттињодияро ба 
ўњда  дошт. Дар ин муддат ў  ба риљоли барљастаи  
фарњангиву сиёсии  на танњо Тољикистон, балки  
Шўравию љањон табдил ёфт. Ў соли 1951 узви пайвастаи  
Академияи улуми Тољикистон  интихоб мешавад. Мирзо 

Турсунзода дар симатњои  муњими раёсати Кумитаи  
шўравии  њамраъйии мардумони  Осиёву Африќо, узви 
кумитаи шўравии сулњ, узви раёсати  ќумитаи љањонии 
сулњ, раиси Кумитаи муњофизати сулњи Тољикистон, 
раиси Кумитаи  љоизањои давлатии Тољикистон буд.  Ў 
барои  тањкими сулњу дўстии мардумони љањон  ба 
кишварњои гунгогуни Осиёву Африќо, Урупову Амрико 
амсоли Њиндустон, Покистон, Эрон, Афѓонистон, Чин, 
Љопон, Кура, Индонезї, Ироќ, Сурия, Миср, Лубнон,  
Яман, Тоиланд,  Бирмо, Шрилонко, Алљазира,  Генї, 
Судон, Чек, Ќибрис, Фаронса, Суид, Суис, Итриш, Кубо, 
Конодо, Мексико сафар кардааст. 

Барои  сурудани ашъори баланди башардўстї , 
хадамоти барљаста дар  роњи  сулњу дўстии мардумони 
љањон  ў ба чандин  љоизањои муњим таќдир шудааст. Аз 
љумла  ў сазовори  љоизаи давлатии Шўравї, Љоизаи 
байналмилалии  Нењру, Чоизаи Рўдакї, нишони  Крил ва 
Мифодий, нишони Љамол Абдулносир ва амсоли инњо 
гаштааст. Ў ба унвонњои Нависандаи мардумии 
Тољикистон, Ќањрамони  Тољикистон мушарраф 
гардидааст. 

Устод Мирзо Турсунзода осори ѓании адабиву илмї 
боќї гузоштааст, ки аз ашъори ѓиноиву манзумањои 
њамосї,  достонњову дромњо, маќолањои илмиву 
публисистї ва амсоли инњо иборатанд.Ў шеъргўиро бо 
ѓазалњои навмашќона шурўъ намуда, сипас дар 
навиштани мухаммас, мураббаъ ва амсоли онњо 
њунарозмої мекунад. Хидмати шоир ба хусус дар  рушди 
маснависарої хеле бузург аст. Маснавии нахустини ў 
«Офтоби мамлакат», ки тасвири корномаи мењнатии 
панбакоронро дар бар мегирад,  соли 1935 таълиф 
шудааст.Дар ин маснавї таъсири суннатњои  
маснависароии  пешин, ба хусус маснавињои Низомии 
Ганљавї ба назар мерасад. Дар маснавии дигари шоир 
«Хазон ва бањор», ки он њам ба тасвири њаёти зани 
кишоварзи тољик ихтисос дода шудааст, суннатњои 
маснависароии Низомї њувайдост.Дар солњои љанги 

дувуми љањон низ Мирзо Турсунзода навиштани 
маснавињои баландро идома медињад ва достони 
маъруфи худ «Писари Ватан»-ро меофарад. Тавре ки 
донишманди шинохтаи тољик Хуршеда Отахонова дуруст 
таъкид мекунад, «Писари Ватан» бо бисёр хусусиятњои 
худ ба достонњои Низомии Ганљавї робитаи бевосита 
дорад.»2 Дар солњои баъд шоир навиштани манзумањои 
баландро идома дода,  достонњои барљастаи «Њавсани 
аробакаш», «Чароѓи абадї», «Садои Осиё»-ро меофарад, 
ки дар воќеъ боиси шўњрати љањонї пайдо кардани  ному 
осори шоир гаштанд. 

 Осори Мирзо Турсунзода аз лињози мавзўоту 
мўњтаво низ  хеле љолиб буда, пањлўњои гуногуни 
зиндагии мардуми тољик ва халќњои гуногуни оламро 
фаро мегирад.Чашмандози шоир аз тасвири мењнату 
дастовардњои мардуми тољик, ситоиши ватан шурўъ 
гардида, тадриљан васеъ мешавад ва таљассуми 
муњимтарин масоили њаёту муборизаи мардумони 
љањонро дар бар мегирад. Дар шеърњои аввалини худ 
шоир ќабл аз њама  дўстии халќњои  шўравиро чун яке аз 
омилњои пешрафтњои  иќтисодиву  фарњангии 
Тољикистон тараннум намуда, тасвирњои тозаву рангини 
«меваи ширини як боѓ», «нури як субњ», «гулу гулдастаи 
як чаман», «шўълаи офтоби як сањар», «мурѓи бахти як 
ошёна» ва амсоли инњоро меофарад, ки иттињоду дўстии 
мардумонро ба таври мушаххас таљассум менамояд. Пас 
аз он ки  шоир бори аввал ба хориљ аз кишвар сафар 
мекунад, мавзўи дўстї  дар ашъори ў густариш пайдо 
карда, тавсифи дўстии халќњои љањон  аз мавзўоти асосии 
осори ў ќарор мегирад.  Дўстї дар ашъори шоир 
мафњуми васеъ пайдо карда, аз рафоќати фардї то то 
дўстии халќњову абнои башарро дар бар мегирад. Дўстї 
мароми асосии зиндагии шоири инсондўст гардида, ў 
њамеша  дар љустуљўи  дўстони нав мешавад :  

 Дўстиро љустуљў дорем мо, 
 Аз амонї гуфтугў дорем мо.3 

Барои шоири тољик дар мароми дўстї ирќу нажод, 
забону мазњаб, ранги пўст ва дигар љанбањои зоњирии 
инсон  муњим нест : 

 Накарда фарќ ирќу пўст аз пўст, 
 Ба њар як хонадон рафтем чун дўст.4 
Дўстие, ки шоир ба даст овардааст, аз њеч офат осеб 

намебинад. Шоир  барои муассир баён намудани матлаб 
аз навтарин  ихтирооти башар  истифода мебарад ва 
дўстиро ба киштии фалакпаймо монанд мекунад, ки 
ташбењи тозаву сода ва хотирмон аст : 

 Бувад ин дўстии мо баробар 
 Ба киштии фалакпаймои кишвар.5  
Солњои 40 ќарни 20  Мирзо Турсунзода  чун сафири 

сулњ  ба кишварњои гуногун сафар  мекунад, дар 
њамоишњои зиёди байналмилалии сулњ суханронї 
намуда, алайњи  љангу љангљўён ва ба љонибдории  
муборизони сулњ садои хешро баланд месозад. Ин мавзўъ 
дар ашъори ў низ љойи асосиро мегирад ва пайвандгари  
масоили умдаи ашъору манзумањо ва хитобаву 
маќолањои ў мегардад. Шеъри «Суруди сулњ», ки соли 
1950 таълиф шудааст, мароми  асосии Мирзо 
Турсунзодаро чун шоиру риљоли сиёсї ба таври возењ 
баён менамояд : 

 Менависам ман суруди сулњро бо хуни дил,  
 Бо тапиданњои  беороми рўзафзуни дил. 
          То яроќи тез гардида ба дасти дўстон, 

Љангљўёнро кунад шармандаи рўйи љањон.6 
Мавзўи Шарќи хориљї  ба љањони шоири  Мирзо 

Турсунзода аз соли 1947 ворид мешавад. Дар ин бора 
худи шоир навиштааст : «Њамон сол(1947 – М.М.) ба 
сифати  узви њайати  намояндагони советї дар якумин  
Конференсияи  кишварњои Осиё ба Њиндустон сафар 
кардан бароям муяссар гардид. Тањти таассуроти  сафари 
ин кишвари  бостонї, ки на танњо  аз лињози њамсоягї, 
балки ба туфайли  афсонаву њикоятњои аљоибу ѓароиби 
овони  кўдакиам њамеша нисбат ба он муњаббат 

мепарваридам, силсилаи  шеърњои «Ќиссаи Њиндустон»-
ро иншо намудам. 

Аз њамон ваќт ин љониб ман дар мавзўи Шарќ бисёр 
кор мекунам. Ин мавзўъ, хусусан, дар шароити  њозира, 
ки халќњои  Осиё ва Африќо ќадам  ба роњи озодї 
мегузоранд, маро ба њаяљон меорад, њушу  диќќати маро  
фаро мегирад.».7   

Ин мавзўъ дар адабиёти муосири тољик аз осори 
манзуму мансури устод Садриддин Айнї, Мирзо Сирољи 
Њаким, Абулќосими Лоњутї Фитрат, Пайрав Сулаймонї 
шурўъ мешавад, «Суруди озодї»-и  Айнї дарвоќеъ  садои 
дили на танњо мардуми тољик, балки  кулли љафокашони 
Шарќ буд. Мирзо Турсунзода суннати  онњоро идомаву 
такмил дода, дар мавзўи мазкур як силсила осори 
барљастае офарид, ки на танњо дар адабиёти тољик, балки 
дар адабиёти Шўравї маќоми шоиста пайдо карданд. 

Пас аз љанги дувуми љањон  нањзати  истиќлолхоњї 
дар кишварњои Шарќ ривољ пайдо мекунад. Яке таз 
кишварњои бузурги Шарќ - Њиндустон, ки  беш аз 200 сол 
дар зери султаи истеъмори Инглистон буд, рў ба 
истиќлол менињад. Тавре ки зикр шуд, соли 1947 ба ин 
муносибат   дар ин љо њамоиши байналмилалї баргузор 
мегардад, ки Мирзо Турсунзода дар он ширкат меварзад 
Дар зимни ин сафар  шоир бо њаёти мардуми  ин кишвари 
зебои афсонавї ошно  мешавад. Вазъи гогувори  мардуми 
ин сарзамин  ба шоири тољик асари зиёд мебахшад ва ў 
таассуроту эњсосоти хешро  дар силсилашеърњои «Ќиссаи 
Њиндустон» ба ќалам медињад. Дар шеърњои ин силсила, 
ки њар кадом  мустаќил буда, дар айни замон  ба њам 
марбутанд, тазодњои ин кишвар бозтоб ёфтаанд. Шоир аз 
як тараф  табиати зебову сарватњои гаронбањои  ин 
кишвар ва аз сўи дигар  ќашшоќиву бенавоии мардуми 
онро ба таври муассир тасвир менамояд. Шоир аз 
мушоњидаи ранљу зањматњои  мардум мутаассир гашта, 
бо тааљљуб хитоб мекунад : 

 Чї нуќсон дорад ин мардум, ки ин сон 
 Надорад ќадру ќимат мисли инсон ?8 

Шоир дар байти мазкур бо истифодаи моњиронаи 
санъати таљнис таваљљўњи хонандаро ба калимаи инсон 
љалб менамояд.Ин шеваи  муассири баён дар шеъри 
«Сайёњи Њинд» низ корбаст шудааст. Дар ин шеър  
саргузашти фољиабори  афѓонбачае, ки барои пайдо 
кардани ризќу рўзї ватанашро тарк намуда, ба Бамбай 
омадааст ва хоки пои истилогарони нокасро пок месозад, 
ба ќалам омадааст, Шоир дар ин маврид низ бо 
истифодаи таљнис ва лутфи шоирона аз ин кишвар 
рондани истеъморгаронро таъкид намудааст : 

 Дузди бахти халќњо минбаъд боз 
 Пои  худро сўйи ту созад дароз. 
 Хоки пояшро набояд пок кард,  
 Пок аз он бояд, ки акнун хок кард! 9 
Дар шеъри «Рўди Ганг» барои тасвири њаёту 

муборизаи мардуми Њинд аз рамзу киноя хеле бамавќеъ 
истифода шудааст. Шоир дар мисоли рўдхонаи бузурги 
Ганг, ки дар воќеъ тимсоли ин кишвар аст, вазъи 
мардуми онро таљљасум намудааст. Шоир бо истифода аз 
санъатњои хитобу ташхис ва тамсил мардуми сархаму 
сокити њиндуро ба муборизаву хурўш даъват менамояд : 

 Гуфтам : Эй Ганг, аз чї хомўшї, 
 Аз чї дарёсифат намељўшї ? 10 
Дар шеъри «Боѓи муаллаќ» табиати зебои 

Њиндустон мавриди тасвир ќарор гирифтааст. Боѓе, ки 
дар щањри  Бомбай воќеъ аст, бо муъљизоти худ њар 
бинандаро тасхир менамояд. Вале шоир таъкид  мекунад 
. ки  зебоии ин боѓро њузури истилогаролни  англис 
халалдор месозад. Зеро онњо  бо њадафи ѓорати сарватњои 
ин  кишвар мењмон шудаанд.Шоир орзуманди он аст, ки  
мењмонони нохонда ин кишварро тарк намоянд : 

 Фурсати он аст, ки  ин «мењмон» 
 Тарк кунад кишвари Њиндустон. 
 Чунки дар ин мамлакат ин зарпараст 
 Њеч ба чизи дигаре дил набаст…11 
Шоир таъкид мекунад, ки  њарчанд истилогарони 

англис  дар сарзамини Њинд беш аз ду ќарн њукмронї 

карданд, вале сазовори эњтироми мардуми он 
нагардиданд ва њамеша бегона буданд. Аз ин рў онњо 
бояд ногузир ин кишварро тарк намоянд : 

 Гарчи дусад сол  дар ин  хона монд,  
Боз ба ин оила бегона монд. 
Њукми вай имрўз агарчи равост, 
Пояи ин њукм  вале бебаќост! 12 

Манзумаи «Духтари муќаддас» тасвири муборизаи 
њиндудухтарро  дар роњи сулњу адолат дар бар мегирад. 
Ин духтари мубориз бо саъю талоши зиёд ба љодаи сулњи 
љањонї ќадам нињода, муваффаќ мегардад : 

 Духтари њинду адолатхоњ шуд, 
 Олам аз таърихи он огоњ шуд. 13 
Шеъри «Бозгашт» фарогири эњсосоти шоир аз 

сафари ў буда, таассуроташро љамъбандї менамояд. 
Шоир, ки аз мушоњидаи вазъи ногувори мардуми 
љафокаши Њинд  хеле ѓамгин гашта буд, чун ќадам ба 
ватани озоди хеш менињад, љойи ѓаму андўњро дар вуљуди 
ў аз нав шодиву фарањ мегирад. Байти зер дарвоќеъ 
бозёфти шоиронаи ў буда, мароми башардўстонаашро 
таљљассум менамояд : 

 Шодам,  
                        аммо мехўрам  ѓамњои халќи дигаре, 
 Дар назар меоварам  торољгашта кишваре.14 
Муњаќќиќи осори шоир Ю.Бобоев  дар байти фавќ 

таъсири ашъори Маяковскийро љустааст. Вале ба назари 
мо онро  идомаи андешаи башардўстии Саъдии Шерозї 
дар ќитъаи машњури ў ба таќозои замон донистан 
сањењтар аст : 

 Банї одам аъзои як пайкаранд, 
 Ки дар офариниш зи як гавњаранд. 
 Чу узве ба дард оварад рўзгор, 
 Дигар узвњоро намонад ќарор. 15 
Мутаасифона, баъзе мукњаќќиќон моњияти 

башардўстонаи шеърњои силсилаи «Ќиссаи Њиндустон»-
ро дарк накардаанд ва онњоро мањдуд ва танњо аз 
«ёддошти љанбањои манфии њаёти мардуми њинду» 

иборат донистаанд.16 Дар њоле ки  дар шеърњои  
силсилаи «Ќиссаи Њиндустон» андешањои баланди 
башардўстї пайваста бо тасвири воќеии њаёти мардуми 
Њинд баён гардида, ањамияти умумибашарї пайдо 
кардааст. Аз ин рў њаќ ба љониби шоири бузурги 
озарбойљонї Самад Вурѓун аст, ки навиштааст : «Ќиссаи 
Њиндустон»-и Турсунзода яке аз муњимтарин  асарњои 
замони мо  ба шумор меравад. Шоир бо њамдардиву  
њиссиёти бузург тарзи  зиндагонии халќњоит 
Њиндустонро бо тасвирњои ќавї баён намуда, 
бадкирдорињои  мустамликадоронро сахт нафрин 
мекунад».17 

Мирзо Турсунзода  ба њайси раиси Кумитаи  
шўравии  якдилии Осиё ва Африќо ва яке аз муборизони 
фаъоли сулњ дар љањон ба кишварњои дигари Шарќ 
сафарњои мутаадди карда, бо њаёти  мардумони он 
сарзаминњо ошно мегардад, аз рўзгори пурмашаќќати 
онњо, ки ранљи истеъморгаронро мекашанд, ѓам мехўрад 
ва аз муборизаашон бањри озодиву истиќлдол хушњол 
мкешавад. Сафари шоир  ба Покистон дар соли 1949 
барои ба вуљуд омадани силсилашеърњои «Ман аз Шарќи 
озод» замина муњайё месозад. Дар ин силсила, ки аз 
шеърњои  «Ман аз Шарќи озод», «Чашмњо», «Ќиссаи 
машњур» ва «Чароѓњои Ватан» иборат аст, шоир 
мушоњидањои хешро аз ин кишвари тоза ба истиќлол 
расида баён мекунад, Аз љумла ў бар асари  сиёсати 
људоиандозии истеъморгарони англис ављ гирифтани  
ихтилофи мусулмонону њиндуњоро таъкид намуда, 
оќибатњои нохуши онро ба ќалам медињад. 

Мардуми љафодидаи Африќо низ ба мубориза 
бархоста, аз асорати истеъморгарони Ѓарб рањо 
мешаванд ва озодиву истиќлол ба даст меоранд. Мирзо 
Турсунзода, ки ба аксари кишварњои  ќитъаи мазкур 
сафар намуда, бо њаёти мардумони онњо шинос шуда буд, 
дар як силсила шеърњояш амсоли  «Хоњари мубориз 
Африќо», «Њар касе гўяд Лумумба», муборизаи ононро 
бањри озодї тасвир менамояд. Шоир њанўз дар манзумаи 

баланди «Садои Осиё» ба бедории Африќо ишора карда 
буд : 

 Осиё њамроњи Африќо сухан оѓоз кард, 
 Бо ду дасти худ дари иќболи худро боз кард.18 
Дар шеъри  «Хоњари мубориз Африќо» ба мубориза 

бархостани  мардумони љафодидаи кишварњои гуногуни 
ин ќитъа хеле муассир тасвир шудааст. Шоир барои 
баёни нишонраси матлаб аз санъатњои гуногуни бадеї, ба 
хусус ташхису суолу љавоб моњирона истифода кардааст : 

 Пурс акнун, 
                               Кист дорои Ватан ? 
 Ќоњира аз љой бархезад, ки : - Ман ! 
 Кї кунад бо ѓайр љанги сафшикан ? 
 Алљазоир хуни  худ резад, ки :  - Ман ! 
 Кї дигар  озод мегўяд сухан ? 
 Аккра бар дил шавќ ангезад, ки : - Ман ! 
 Кї муаттар кард боѓи хештан ? 
 Аз Конакри бод бархезад, ки : – Ман ! 
 Кї хўрад захми паёпай дар бадан ? 
 Конго хоки хоинон безад, ки : - Ман ! 
 Кї адўрор масс кашонад дар кафан ? 
 Оби Атлантик бистезад, ки : - Ман ! 
 Дар љавоб аз бањру бар ояд садо : 
 - Офарин, 
           эй дўст, Африќои мо !19 
Беваљњ нест, ки шоири судонї Абдурањмони Гулдї аз 

ашъори ба Африќо ихтисос додаи шоир ба ваљд омада, аз 
номи њамватанонаш  хитоб мекунад : «Мо африќоиён 
Мирзо Турсунзодаро хуб медонем, Номи ў рамзи 
муборизаи халќњои Осиё ва Африќо буда, назми оташини 
вай ќалби моро гарм карда, ба касс умед мебахшад ва 
моро ба мубориза даъват менамояд.»20 

Мирзо Турсунзода бо Эрону эрониён иртиботи хосе 
дошт. Ин иртибот  аз овони тифлии ў шурўъ мешавад, ки 
аз падари бомаърифати худ ашъори Саъдиву Њофизро 
шунида, ба Шерозу шерозиён дил баста буд ва орзўи 
дидори он шањрро мекард. Баъдтар адабиёти ѓании 

муштараке, ки мардумони тољику эронї дар тўли 
њазорсолањо офаридаанд, манбаъи асосии осори адабии ў  
ќарор гирифт. Аз ин љост, ки шоир дар ашъори худ 
пайваста аз шоирони маъруфи гузаштаву имрўзаи Эрон 
ёд мекунад. Дар шеъри «Ганљинаи сурудњо» муњаббату 
мардуми тољик ба ин ганљинаи пурбањо ва аз нав эњё 
шудани он дар сарзамини ќадимии тољикон баён 
шудааст: 

 Суруди Рўдакї шуд зинда акнун, 
 Расида ављи Фирдавсї ба гардун, 
 Барои Њофизу Саъдии Шероз 
 Намуда тољикон оѓўши худ боз.21 
Дар шеъри «Тара – Чандри» Мирзо Турсунзода  аз 

раќси  дилошўби  њунарпешаи њинду илњом гирифта, ба 
шоирони маъруфи форсизабон Њофиз ва Бедил руљўъ 
менамояд, Зеро онњо низ дар ѓазалу маснавињои хеш  
чунин хубрўёнро васф кардаанд. Агар Бедил зебоиву 
мањорати њунарпешаи њинду Комдеро ба ќалам дода 
бошад, Њофиз, ки  бо лутфи шоирона ба ивази холи 
њинду  ду шањри бузургро бахшидааст, дар дили мардуми 
тољик љой гирифтааст : 

 Газал мегуфту дурр месуфт 
                                                       Њофиз – шоири 

Шероз, 
 Суханро  дода дар  васфи  шумо, љодугарон, пардоз. 
 Дили тољику эронї муњаббатгоњи Њофиз шуд,  
 Суруди  ошиќон  њамсўњбати дилхоњи Њофиз шуд. 
 Дилу љонро фидо кард ў 
                                              Барои чашми љодуе, 
 Ба зулфони  суманбўе, 
                                              Ба холу хатти њиндуе.22 
 
Дар шеъри «Таронаи ишќ» шоир дар зимни васфи 

духтари тољик ўро бо духтарони Шарќи хориљї, аз љумла 
бо духтарони шерозї мавриди муќояса ќарор дода, ба 
вазъи ногувори иљтимоии духтарони эронї дар замони 
шоњї ишора менамояд : 

 Ёри мову дилбари шерозиён, 
 Фарќи он аз ин – замину осмон. 
 Чашми он  тарсад шуои барќро, 

 Рўйи ин равшан намояд Шарќро.23 

Мирзо Турсунзода  борњо ба Эрон сафар карда, аз 

шањрњои бузурги он боздид намуда, оромгоњи Саъдиву 

Њофиз ва дигар адибону донишмандони маъруфро зиёрат 

кардааст. Дар маќолаи «Инсонпарвари бузурги банголї» ў 
зимнан ба яке аз сафарњои худ ба Эрон, ки ба замони 
даргузашти  адиби бузурги њинд Робиндронат Такур рост 
омада буд, ишора намуда, шўњрати зиёди ўро дар  
Россия, Тољикистон ва ба хусус Эрон  таъкид мекунад : 
«Њангоми дар Эрон буданам ман аз вафот ёфтани  Такур 
огоњ шудам. Рўзнома ва журнолњои Эрон ашъори ўро 
мунташир месохтанд, дар бораи њаёт ва эљодиёташ 
маќолањо  чоп мекарданд ва бисёр шоирон  ба хотираи ў  
ѓазалу ќасидањо  месуруданд.»24 

Мирзо Турсунзода  бо шоирону донишмандони  

муосири Эрон Абулќосим Лоњутї, Саид  Нафисї, 

Фурўзонфар, Парвиз Нотили Хонларї, Нодири Нодирпур ва 

амсоли инњо дўстиву робитаи ќавї дошт. Шоир бо 

Абулќосим Лоњутї солњои тўлонї  њамкорї намуда, ўро чун 

устод эњтиром мекард. Мењру садоќати шоир ба устодаш 

дар маќолае, ки ба муносибати 80-солагии ў навиштааст, 

возењ аст. Дар маќола ў шарњи њоли Лоњутиро  дар робита бо 

вазъи сиёсиву иљтимоии Эрон, ба хусус бедории миллии  

мардуми он кишвар ба ќалам медињад. Њамчунин  робитаву 

њамкории Лоњутиро  бо шоирону равшанфикрони  

Кирмоншоњ таъкид намуда,  наќши падараш Илњомиро дар 

тарбияи ў ёдовар мешавад. Сипас  рољеъ ба роњи  пуршарафи  

халлоќияти  шоир дар кишвари Шўроњо, ки беш аз сї соли 

умри худро дар он љо гузарондааст, сухан ронда, аз љумла 

таъкид мекунад, ки Лоњутї њарчанд солњои охир дар Маскав 

мезист, вале њамеша дар ёди  ватан буд : «Лоњутї бештар дар 

Маскав зиндагї мекарду њамеша Тољикистон ва зодгоњи 

азазаш Эронро ёд мекард, шеърњояш гоњ ба сўйи Эрон, гоњ 

ба тарафи Тољикистон  њамчун кабутарон болу пар 

мекушоданд».25 

Адибу донишманди маъруфи Эрон Саид Нафисї дар 

суханронии хеш дар анљумани дувуми нависандагони 

Шўравї ба осори  Мирзо Турсунзода бањои баланд дода, 

онро намунаи ибрат барои адибони љавони Эрон донис 

тааст. Шоири шинохта Нодири Нодирпур ба шахсияти 
волои инсонї ва чењраи дурахшони шоирии Мирзо 
Турсунзода ишора намуда, эњтироми худро ба ў таъкид 
кардааст : «Дўсташ медоштам, чаро ки чун ў марде дар 
рўзгори мо  бисёр набуд ва бисёр нахоњад буд.»26  
Муњаќќиќи эронї Парвизи Дориюш Мирзо 
Турсунзодаро  аз «навоварони  шаклу мазмуни назми 
Машриќзамин» донистааст. 

Дар даврони Шўравї, ки динситезї ављ гирифта буд, 
њар чи бо он робита дошт, мавриди танќиду тардид 
ќарор мегирифт. Аз љумла баъзе  муњаќќиќон ба тасаввуф 
низ назари нохуш доштанд. Аз ин љост, ки як мушоњидаи  
донишманди эронии муќими Амрико Иброњими 
Пурњодї, ки дар баъзе асарњои Мирзо Турсунзогда 
суннатњои башардўстонаи  тасаввуфро эњсос карда буд, 
ба њамлаи  муњаќќиќони  тољик дучор омад. Муњаќќиќи 
ањволу осори шоир  Ю. Бобоев рољеъ ба ин мушоњидаи 
дуруст бо кинояи сахт менависад: «Кашфиёти 
тааљљубовар ! Њайрат-  ангезии ин «кашфиёт» дар њамин, 
ки муаллифи он баъзе хусусиятњои  маданияти  Шарќи 
асримиёнагиро ќориёна ба адабиёти муосир кўчонда 
татбиќ карданї шудааст».27 Сипас ў рољеъ ба  ќаробат 
надоштани  фалсафаи марксистї бо «фалсафаи  
идеалистии субъективии тасаввуф» сухан ронда,  
муборизаи  Њофизро ба ањли тасаввуф таъкид менамояд 
ва «адоватро ба сўи зулму золимї ва њомиёни он – 
«сўфиёни  солуси хирќапўш» далел меорад. Аљаб аст, ки 
муњаќќиќони тољик  ба љои тањсин барои дарёфти ин  
нуктаи тоза ба маломату мазаммати Иброњими Пурњодї 
пардохтанд ва њатто  хостанд ба лабони ў мўњри хомўшї 
зананд: «Камолоти эљодиёти Турсунзода њам бо 

тараннуми одобу ахлоќ, њусниёт, одамият, халќият ва 
инсонпарварї ба њосил омадааст. Агар њамин фактњои  
оддї ба љанобони китобхонаи конгресс фањмо набошад, 
бењтар мебуд, ки ба њикмати халќ пайравї карда, аз коре, 
ки онро ўњда карда наметавонанд, худро канор 
гиранд».28 Ю.Бобоев бо њар роњ исрор менамояд, ки 
Мирзо Турсунзода бо тасаввуф њеч робитае надорад ва 
њар дастоварде дорад, танњо натиљаи «эътиќодмандии 
коммунистї, ифтихори милли ва дўстдории њаќиќат» аст. 
Вале ў фаромўш мекунад, ки тавре зикр шуд, яке аз 
манбаъњои асосии  осори шоир адабиёти беш аз 
њазорсолаи тољику форс буда, ў давомдињандаи 
суннатњои он адабиёт аст ва ин адабиёт, ба хусус осори 
адибони асрњои Х – ХУ-ро бидуни таъсири тасаввуф 
тасаввур кардан муњол аст. Осори Низомии Ганљавї ва 
Саъдиву Њофизро, ки Мирзо Турсунзода беш аз њама ба 
онњо таваљљўњ дошт ва таъсири осори онњо дар ашъору 
маснавињои ў њувайдост,  саршори андешањои 
башардўстонаи тасаввуфианд. Набоояд фаромўш кард, 
ки мањз њамин љанбањои инсондўстии ањли тасаввуф буд, 
ки дучори таъќиби рўњониёни мутаассиб мешуданд ва 
Мавлоно Љалолиддини Балхї барин  дузургони 
тасаввуфро «сўфиёни шум» мехонданд. Тавре ки зикр 
шуд, кулли осори  ба Шарќи хориљї ихтисос додаи 
Мирзо Турсунзодаро њам  рўњияи башардўстї фаро 
гирифтааст ва баъзе њамоњангињоро бо андешањои  
шоирони мутасаввиф  метавон мушоњида кард.     

Мавзўи Шарќи хориљї махсусан, дар манзумањои 
баланди солњои 50 – 60 асри 20 офаридаи ў ба таври хеле 
барљаста зуњур кардааст. Дар манзумањои «Садои 
Осиё»(соли таълиф 1955), «Духтари муќаддас»(1955), 
«Чароѓи абадї»(1957), «Љони ширин»(1960), «Аз Ганг то 
Кремл»(1970) муборизаи мардумони азияткашидаи 
Осиёву Африќо барои ба даст овардани озодиву 
истиќлол  ба ќалам омадааст. 

Дар «Садои Осиё» бедории Шарќ пас аз хобу 
ѓафлати чандинасра тасвир гардида, аз љабру ситам, 

тањќиру бандагї, асорату фаќирї рањої ёфтани чинињову 
индонезињо, бирмагиву сарандебињо  ва мардумони 
дигари Осиё таъкид мешавад. Аз байтњои аввали ин 
манзума тавассути шикастани мисраъњо садои пора 
шудани занљири асорат ба гўши хонанда мерасад : 

 Осиё гўяд сухан, 
 Овози онро бишнавед! 
 Мављи дарё, 
         ѓурриши бањри дамонро бишнавед ! 
 Осиё бедор шуд, бедор, 
                   тарки хоб кард, 
 Ростиву дўстиро 
                             оќибат дарёб кард !29 
Дар байтњои боло овозњои о ва р беш аз њама 

истифода шуда, барои равшани возењ ва муассир  зуњур 
кардани  матлаби шоир мусоидат кардаанд. 

Шоир вазъи ѓамангези мардуми Шарќро бо тазмини 
як байти Њофиз, ки оњанги навмедї дошта, рўњияи 
мардуми ранљурро  хеле возењ ифода мекунад,  ба ќалам 
дода, онро ба таври  некбинона ва ќотеъона тавзењ 
медињад : 

 Шеъри Њофизро ба ёд оред, -  
                                                дарди Шарќро,  
          Нолањои  зор-зору оњњои сардро : 
 «Шаби торику бими мављу гирдоби чунин њойил, 
 Куљо донанд њоли мо сабукборони соњилњо». 
 Дар шаьи торик, 
                                  бими мављ дигар Осиё 
 Аз сабукборони соњилњо надорад шиквањо. 
 Мефишоранд аз тањи дил 
                                                 Дасти онро дўстон, 
 То сари онро расонанд аз замин бар осмон… 
           Рафт давре, ки људо буданд мисли  чашмњо 
           Халќњо-њамсояњо дар сарзамини Осиё…30 

Ташбењи  вазъи мардумони Шарќ  ба чашмони сар, 
ки аз њам људо буда, якдигарро намебинанд, парешониву 
парокандагии онњоро равшан нишон медињад. 

Мирзо Турсунзода, ки ба њайси раиси ќумитаи  сулњ 
борњо ба кишварњои  гуногуни Щарќ  сафар карда буд,  
аз  вазъи  ногуворои мардум  огоњї дошт ва аз ранљу 
азоби онњо ѓам мехўрд ва ин кишварњоро мисли ватани 
худ дўст медошт : 

 Осиё ! 
                 монанади модар мењрубонастї маро 
          Мўњраи мењри дилу бењтар зи љонастї маро.31 
Озодиву истиќлоли  кишварњои Осиёву Африќо 

шоири тољикро масрур месозад. Ў аз дастоварњои  
коргарони кишварњои озоди Чину Миср меболад. Барои  
муќоясаи  дирўзу имрўзи кишварњоти Шарќ ў аз як байти 
Саъдї суд мегирад ва онро некбинона бо шодиву нишот 
шарњ медињад : 

 Аз гузашти рўзгори бад 
                                           бузургон гуфтаанд, 
 Дури маъниро ба сўхони тафаккур суфтаанд: 
 «Саъдї, ту бирав хайма ба гулзори дигар зан, 
 К-ин меваи боѓи ту ба торољ расидаст». 
 Шарќ акнун шод бошадаз самар, аз бори худ, 
 Хаймаи худро занад дар гўшаи гулзори худ…32 
Мирзо Турсунзода пас аз тасвири дилсўзонаи дирўзу 

некбинонаи имрўз вазъи мардуми Осиёву Африќо ёди 
ватани худ мекунад ва саодатманд будани онњоро  таъкид 
менамояд. Маснавї бо хитоби некбинонаи шоир  ва 
таъкиди пойдор  будани  озодии Шарќ  ба поён мерасад. 

«Садои Осиё»  дарвоќеъ садои озодихоњони Шарќ 
гардида, дар кишварњои гуногуни олам танинандоз шуд 
ва шўњрати љањонї касб намуд. Нависанда ва 
донишманди маъруфи ќазоќ Мухтор Авезов ба он бањои 
баландж дода, навиштааст : «Турсунзода дар достони худ 
аз номи халќњои  Осиёву Африќо сухан мегўяд; ба фикри 
ман ў аз чизњое сухан мегўяд, ки њоло ягон шоири  њиндї, 
японї ё ганї аз он хусус лаб накушудааст.»33 

Дар маснавии «Чароѓи абадї» низ Мирзо 
Турсунзода  њаёти устод Айниро ќабл аз Инќилоби 
Октабр бо вазъи Шарќ монанд мекунад : 

 Чу Айнї Шарќ асиру бенаво буд, 
 Ба зери  чоњи зиндон Осиё буд. 
Шоир вазъи ногувори Шарќ, харобиву нооромии 

онро осори истеъморгарони  Ѓарб медонад : 
 Њанўз  аз Ѓарб гар чи танк ояд, 
 Ба сўйи Осиё бо љанг ояд. 
 Њанўз аз Шарќ бўйи дуд хезад, 
 Сутуни дуди  нафтолуд хезад.34 
Маснавии «Љони ширин» бо хитоби  мањрамонаи 

шоир ба зављааш шурўъ мешавад, вале тадриљан  
суханони мањрамонаи ў аз чањорчўбаи  хонавода берун 
шуда, ба доираи кишвар, ватани бузург ва нињоят ба 
Шарќу Ѓарб ва кулли љањон мерасад. Шоир дар ин 
маснавї таасуроти аз сафарњои зиёд дар роњи  сулњу 
амонї дар кишварњои олам  бардоштаашро љамъбаст 
мекунад ва њадафи аслии худро аз тањкими дўстиву 
пойдории сулњ иборат медонад : 

 Дўстиро љустуљў дорем мо, 
 Аз амонї гуфтугў дорем мо. 
 Халќњоро зиндагї илќо кунем, 
 Мењри дилро њадя бар онњо кунем. 

Одамон аз дўстї ёбанд бахт, 
 Душманї орад ба мардум рўзи сахт.35 
Дар манзумаи баланди охирини худ «Аз Ганг то 

Кремл» Мирзо Турсунзода  боз ба мавзўи Њиндустон  рўй 
меорад ва муборизаи мардуми ин кишварро барои оздиву 
истиќлол ба ќалам медињад. Ин манзума њам аз лињозу 
мавзуъ ва мазмун ва њам аз њайси тасвир ба «Садои 
Осмиё» ва «Ќиссаи Њиндустон» робитаи ќавї дорад. 

Тавре ки  аз намунањои наќлшуда њам бармалост ва 
муњаќќиќони осоришоир таъйид кардаанд, дар осори ба 
Шарќ, ба хусус Њиндустон ихтисос додаи шоир саноеъи 
гуногуни адабї корбаст шудааст, ки тазоду муќобала 
миёни  онњо љойгоњи хос дорад. Масалан ин санъат на 

танњо дар тасвирњои абёту шеърњои људогона истифода 
шудааст, балки мабнои  кулли силсилашеърњои «Ќиссаи 
Њиндустон» бар тазод  аст. Шоир зебоии табиати  
Њиндустонро дар мисоли Боѓи мауаллаќи Бомбай тавсиф 
намуда, онро ба вуруди  киштии бегонагон, ки боиси 
халадор шудани акси зебои боѓ дар об гардидааст, 
муќобил гузоштааст.Бад-ин минвол њаёти мусибатбори  
мардуми њинду бо зиндагиисаодатманди  мардумони 
Шарќи озод дар тазод ќарор гирифтааст. 

Масъалаи озодии мардумони Шарќ аз мавзўъњои 
умдаи на танњо  осори манзуми Мирзо Турсунзода аст, 
балки  њадафу мароми асосии фаъолияти иљтимоиву 
зиндагии ў будааст, ки дар ин бора  борњо ишора 
кардааст : «Ман мавзўъи озодии Шарќро тарк нахоњам 
кард, Ба ин мавзўъ на танњо кори эљодии ман, балки 
тамоми фаъолияти љамъиятиам низ бахшида 
шудааст.»36Азин љост ки ин мавзўъ дар осори мансури 
публисистии ў низ маќоми баланд дошта, алоќаву 
раѓбати зиёди ў ба кишварњои Шарќ дар маќолањояш бо 
самимияту садоќат баён шудаанд. Дар яке аз маќолањои 
илмиаш ў навиштааст : «Ќисмати Шарќ, ќисмати 
халќњое, ки њозираи онњо  гузаштаи на он ќадар дури  
тољикон аст, як пораи дили ман мебошад, Агар дили ман  
ба Њиндустони дуру дар айни њол наздик мустањкам 
пайваст намебуд, ба эљоди  силсилаи шеърњои  
њиндустонї шурўъ мекардам ?»37 

Дар маќолањои «Дўст ва њамсояи  бузурги мо» ва 
«Инсонпарвари бузурги Бангола» муњаббату самимияти 
Мирзо Турсунзода ба мардуми Њиндустон ва нависандаи 
бузурги он Робиндранат Такур зуњур ёфтааст. Маќолањои 
мазкур  саршори эњсоси дўстї ба кишвари њинд  ва умеду 
боварї ба ояндаи дурахшони он аст. 

Мавзўъи Шарќи хориљї бо масоили дигари  дар 
осору фаъолияти  Мирзо Турсунзода ба хусус 
ватандўстии ў пайванду иртиботи танготанг дорад. Ў дар 
њар љойи дунё  бошад, њамеша дар ёди Ватан аст ва дењаи 
худро дар Њисори шодмон пеши назар меорад : 

 Ватан дар  њар куљо омад ба сар форам њавои ту, 
 Маназ он сўйи уќёнус бишнидам садои ту.38 
Осори ба Шарќи хориљї ихтисос додаи Мирзо 

Турсунзода  на танњо дар Тољикистону љумњурињои 
собиќи  Шўравї  мавриди таваљљўњу таќдир ќарор 
гирифта,сазовори љоизањои зиёд гардид, балки шўњрати 
љањонї пайдо карда, ба забонњои гуногуни шарќиву 
ѓарбї тарљумаву интишор ёфт ва  дар ганљинаи адабиёти 
љањон  љой гирифт. 

Мирзо Турсунзода дарвоќеъ бо ин осори худ 
таваљљўњи оламиёнро ба Осиё љалб намуд. Ў Осиёро аз 
нав кашф кард, Осиёе, ки бедор шуда, аз банди асорат 
рањої меёфт.Аз ин љост, ки нависандаи рус Вера Ибнер 
менависад : «Ў(Турсунзода – М.М.) моро на фаќат бо 
Тољикистон, гузаштаву имрўзи он шинос мекунад, 
инчунин дарвозаи  Осиёро азнав ба рўйи мо боз 
менамояд».39 

Шоири шинохтаи Афѓонистон Бориќ Шафеъї аз 
ашъори шоир садои дили Осиёро мешунавад : 

 Њамеша тавонам зи оњанги шеърат 
 Садои дили Осиёро шунидан. 
 Чароѓи  абадро зи дастат гирифтан, 
 Ба нураш рањи орзуњо кушудан… 

Сухан гуфтан аз Шарќи озод бо ту, 
  Зи Њиндустон достонњо сурудан.40 
   
Бад-ин минвол масъалаи  Шарќи хориљї њам дар 

осори манзуму мансур ва њам дар фаъолияти иљтимоъиву 
сиёсии Мирзо Турсунзода  љойгоњи баланд дошта, яке аз 
авомили асосии таљасуми  симои шоирї ва шахсияти ў 
дар  љомеаи ќарни ХХ мебошад. 

              ШОИРИ ДАРДОШНОИ МИЛЛАТ 

Шоирон ба дунёи шеър бо роњњои гуногун ворид 
мешаванд. Яке роњи њамвору фарохи суханварони бузурги 
пешинро интихоб мекунад. Дуввумї ќадамхои нахустинро 
дар ин рох мегузорад, вале азми кушудани пайраха мекунад 
ва аз тариќи он ба олами шеър мерасад. Саввумї аз аввал бо 
роњи тозае, ки бо тешаи њунари худ тарошидааст, ба paѓми 
мушкилоти зиёд ба дунёи шеър меравад ва дар он љањони 

худро бунёд мекунад. Рудакиву Фирдавсї, Анвариву Низомї, 
Саноиву Хайём, Саъдиву Њофиз, Љалолиддини Румиву 
Абдурањмони Љомї, Соибу Бедил, Иќболу Шањриёр, 
Турсунзодаву Халилї, Нимо Юшичу Парвини Эътисомї ва 
чанд суханвари бузурги дигари форсигўй бо чунин рох рафта, 
хар кадом дар олами шеър дунёи худро офаридаанд ва дањњо 
шоирон аз пайи онон рафтаанд. 

Аз х,амин зумраи ангуштшумори суханварон буд шоири 
забардасти тољик устод Лоиќ Шералї, ки аз ибтидо бо рохи 
фароху хамвори дигарон рафтанро азоб дониста, бо љодаи 
хеш вориди дунёи шеър гардид. Ў дар дехаи Мазори Шариф 
дар миёни кўњсорони  баланду рўдхонаи пурхурўши 
Зарафшон ба дунё омад. Дар маконе, ки Рўдакии бузург 
бачагиву наврасиро гузаронида, сипае роњи Самарќанду 
Бухороро пеш гирифта буд. Вале Лоиќ бо он роњ нарафт ва 
озими пойтахти навини тољикон шахри Душанбе шуд. Ў ќабл 
аз хама бо дунёи шеър ва роњњои бузургони адаби форсии 
дарї ошно шуда, аз самари бўстони осори онон бархурдор 
гардид ва саранљом роњи хешро дар олами бекароии шеър боз 
намуд. 

Шеъри нахустин Лоиќ, ки бо унвони «Ном» чоп гардид, 
барќе буд дар осмони шеъри имрўзи тољик, ки таваљљўњи 
њамагонро љалб намуд. Дар он солхо умуминависиву пургўї 
дар шеъри тољик ављ гирифта, бозори васфу ситоиш гарм буд. 
Вале дар шеъри мазкур сухан аз манияти шахс, аз маќому 
манзилати инсон дар љомеа, аз гузоштани коми нек дар 
зиндагї мерафт. Шоир аз шеъри аваал ба худшиносиву 
худогоњї майл намуд ва ин майл то охир дар офаридањои ў 
идома дошт. 

Шеъри мазкур тасвирњои дилнишину тавсифњои рангин 
надошт, вале ба сони чашмаи кўњсорон софу беѓубор, 
шаффофу равон буд ва дар умќ љавњари худшиносиву 
худогоњї дошт. Ин љавњари худшиносї, ки дар шеъри 
аввалини Лоиќ; љанбаи фардй дошт, минбаъд сайќалу рушд  
меёбад. Худшиносии наврасе, ки мехоњад бо њаккокии ном 
бар рўйи санг аз худ нишоне бигузорад, тадриљан боло 
меравад, вусъат меёбад ва дар ашъори ласин ба худшиносии 
миллї мерасад. Љавхари худшиносиро њатто дар ашъори 
ишќии шоир хам метавои мушоњида кард. Ошиќ дар ашъори 
Лоиќ  майл ба худогої  дорад ва онро мояи баќо медонад:  

     Ошиќї њам санъати фарзонањост,  

     Њар ки худро ёфт,  алњаќ  бефаност.  

                            - х - 

Дилро ба ќумоши ишќ савдо кардам,  

             Дар синаи гарми шавќ маъво кардам.  

             То ин ки дар ин љањон биёбам љое, 

             Худро зн љањони хеш пайдо кардам. 

Баъзе муњаќќиќон дар ашъори Лоик мавзўъро хеле 
муњим ќалам- дод кардаанд, ки дуруст нест. Зеро Лоиќ мањз 
ба хотири матрањи мавзўъе шеър нагуфтааст. Мавзўи 
шеърњои ў худи зиндагист, руй-додњои мухталифи он аст. Ў 
њамеща саьй мекард, ки эњсосу_андешаи тозае, бардошти 
хосеро аз рўйдодњои зиндагї иброз дорад. Ў ба зиндагї 
назари шоирона ва њакимона дошт. Аз ин љост, ки дар њар 
шеъри ў як нигоњи тоза, як њикмати то њанўз надидаву 
даркнакардаи зиндагиро .метавон дарёфт. Муњимтарини ин 
њикматњо њамоно ба андешаи худшиносї марбут аст, ки 
рањнамову њидоятгари ў ба гузаштаву имрўзи инсон, таъйини 
маќому манзалати он дар љомеа аст. Худшиносї дар ашъори 
шоир мавзўи хосе нест, ки ў дар шеъри људогонае перомуни 
он бањсу баррасї карда бошад. Окро дар њар замина, њам дар 
баёни андешањои иљтимої, њам дар зимни ибрози эњсосоти 
ошиќона ва њам дар нуктањои ахлоќиву фалсафии ашъори 
шоир метавон пайдо кард. 

Худшиносии Лоиќ маншаъ аз тамаддуни волок ниёгсн 
мегирад, аз тазоди некиву бадї, равшаниву торикї, аз 
талошњои Ањура Маздову Ањриман, Коваву Зањњок сарчашма 
дорад. Аз ин љост, ки дар пиндори  шоирии ў Кова њанўз 
зиндааст ва дар њама љои дунё зидди бедодиву ситам, ки 
бозмонда аз Ањриману Зањњоканд, мубориза мебарад, то даме 
ки зиштиву нопокї, зулму ситам, беадолативу нобаробарии 
иљтимої вуљуд дорад, Кова муборизаи худро идома медињад 
ва кини фарзандони љавонмаргашро аз золиму 
нољавонмардон меситонад: 

 

Кова зиндасту нахоњад мурдан, 
Љони худро зи ќазо бирњонад, 
То зи Зањњоки њама давру замон  
Кини њабдањ писараш настонад. 
Кини у нест фаќат дар дили ў, 
Кини ў дар дили њар инсон аст. 
Кова як Коваи Фирдавсї нест,  

            Кова исёнгари њар даврон аст.  

Хоса имрўз, ки як он кофист,  

То шавад зеру забар кулли љањон.  

Хоса имрўз, ки имое бас, 
То шавад ќасри тамаддун вайрон.  
Кова њушёртару зиндатар  аст, 
Муштњо гурзаи пуртобтаранд. 
Алњазар, холигарони Зањњок  
Писари њаждањумашро набаранд...  

 

Ќањрамонони ашъори Лоиќ дорои рўњу иродаи ќавианд. 
Фирдав-сиву Рустам ин ду ќњрамони мањбуби шоир мањз бо 
рўњи ќавию аз-му суботи матин дар њамаи давру замонњо 
номбардору муњофизони мардуманд. Њатто мурдаи онњо аз 
зиндагон болотар аст: 

 

Пирамарде гуфт: «Гохо њазратам  

             Мурдањо аз зиндањо афзалтаранд.  

             Фатњи кўњ аз фатхи рўњ осонтар аст,         

             Мурдахо аз.зиндахо пурдилтаранд». 

 

Лоиќ њам мисли Фирдавсї Рустамро тимсоли 
худшиносиву худогоњии мардум ќарор додааст. Рустам дар 
ашъори Лоиќ њам муборизи роњи озодиии мардум, бахту 
саодат ва доду адолат аст. Ў њамеша алайњи зиштиву адоват 
мељангад, барои худшиносй мубориза мебарад: 

 
Дар куљое, ки рўњи озодон  
Мвшавад пойкуби  шайтонњо.  
Дар кучое, ки мешавад саркуб  
Худшиносиву шўру исёнњо  
Мепарад Рахш љониби майдон  
Њамчу рўњи шикастнодида. 
             Рустами ял ба хонаи зинаш 
             Рўњи мардонагй санљида. 

 

Рукни мухими худшиносї дар ашъори Лоиќ забони 
модарист, ки на танњо нишонан ифтихори мардум аст, балки 
сармояи маънавй ва њуввиятн миллии њар фард мебсшад. 

Мењрн ватан аз нигохи шоир бо эњтироми забони модарї 
робитаи  мустаќим дорад, зеро: 

 

Он яке ќадри сухангумкардае,  

Дигар.е боѓу чамангумкардае. 

 Аз забони модарй гумкарда лек  

Мерасад рўзе ватангумкардае...  

 

Байти маъруфи шеъри мазкур имрўз чун њикмати 
зиндагї ба шиори мардуми тољик табдил ёфта, баро« бедории 
миллии забонгумкардагони зиёде асар мегузорад: 

Зањр бодо шири модар бар касе, 

К-ў забони модарї гум кардааст.  

 

Дарвоќеъ, њикматписандиву њикматбаёнї дар шеъри 
Лоиќ беш аз дигар шоирони муосири порсигўй (ба истиснои 
Муњаммад Иќболv Парвини Эътисомї) љой дорад. Баъзе 
байтњои њикматомези Лоиќ њамсанги абёти њикмату 
андарздори шоирони классик буда, имрўз моли халќ шудаанд:  

Бузургонро бузургон зинда медоранд,  

Бузургснро бузургсни дигар поянда медоранд.  

 
                               * *   * 

 Одамї аз худписандї, худсарї, 
Ќатра љуста бањрро гум мекунад. 
 
                               * *   * 

Мулк сангистону мо бесангарем,  

Сарбасар сардору мо бесарварем.  

 
                                * 1*   * 

                           Соњиби сарчашмаему ташнаем,            

                           Соњиби ганљинаему абтарем. 

 

                 * *   * 

Њар ќадар рост бигўї, ки ба хато мепечї,  

 Равї њар ќадр ба боло, ба бало мепечї.  

                * *   * 

Љањон бишносадам боке набошад,  

Агар.худро шиносам, сад љањонам.  

                 * *   * 

Њама ѓамро бувад хурсандї дар пай 

Ѓаме аз беѓамї бадтар набошад....  

 

Ё  худ ѓазали зерини Лоиќ саросар аз њикмат 
таркиб ёфтааст: 

 

Аз санг кўње чун фитад, сад сангро бељо кунад,  

Марде чу номардї кунад, сад мардро расво кунад.  

Нодон чу доної кунад, ањсан бигўемаш њама,  

Аммо чї битвон кард агар нодоние доно кунад?  

             Шавќе агар саркуб шуд, нохуб шуд, нохуб щуд,  

             Аз кур завќе дод агар истеза бо бино кунад.  

             Њар кас тавонад рўдро бо љўйњо созад људо,  

            Он кист, к-аз дарёдилї як ќатраро дарё кунад? 

 

Њодисањои нохуше, ки пас аз фурўпошии давлати 
Шуравї дар кишвари тољикон рух доданд, раванди 
худшиносиро дар осори Лоиќ хеле ривољ дода, љанбањои 
тозаи онро зоњир намуданд. Худшиносї бо дарду алам, ѓаму 
ѓуссаи зиндагї бештар омезиш ёфт. Воќеањои хунину нангин 
бори дигар зарурати худшиносиро барои њар фарди тољик 
нишон доданд.   Бори дигар њаќ будани шоир собит гардид, 
ки ќабл аз вуќуи њодисањои хунин таъкид  мекард,   ки  мо  
бояд ба  худшиносї бипардозем, душманеро, ки дар дилу дар 
нињоди мост, маѓлуб созем: 

 

Дили мо арсаи љанги љањонист, 

Дили мо сањни разми љовидонист.  

Дар ин дунё на танњо бар адувон,  

Зафар бар хештан њам ќањрамонист.  

 

Дар замоне, ки Тољикистонро љанги бародаркушї фаро 
гириф- та буд, Лоиќ сукут накард ва бо эњсоси баланди 
ватандўстона фољиаи мидлатро ба ќалам дод ва мардумро ба 
иттињоду њамбаста- гї, худшиносиву худогоњї даъват намуд.. 
Ў ба мардуми тољик њушдор дод, ки имрўз муборизаи Ањура 
Маздо ва Ањриман идомадорад ва зиштї бар некї ѓолиб 
омадааст ва миллати бостонии тољик дар вартаи њалокат аст 
ва бояд худро наљот дињад : 

 

     Гунањи мост њолия ин хок 

     Мадфани  мурдагони бегунањ аст.  

         Гарданафроз мардуме будем,  

     Гарданамон ба њалќаи расан аст.  

     Тољико, асли хешро дарёб 

         Варна фардот бенишон шудан аст. 

 

Дар шеърњои Лоиќ, њанўз ќабл аз  њодисањои хунин 
навишта шуда буданд, омилњо ва заминањои ба ин њолати 
ногувор расидани  мардуми тољик ба ќалам омадааст. Дурї аз 
асли хеш, бехабарї аз фарњанги ѓании ниёгон, адами 
худшиносиву худогоњии миллї, мањалгароиву бегонапарастї 
ва амсоли инњоро шоир аз омилњои  касоди маънавї ва 
ахлоќї медонист, ки билохира  мунљар ба касоди куллии 
љомеа вас ар задании  њодисањои нохуш гардиданд :  

 

        Миллати мо миллати яклахт нест,  

    З-ин сабаб хушдавлату хушбахт нест. 

        То ѓамони  хешро ѓамхора нест, 

     Миллати мо миллати якпора нест.  

        Шањманиш будан барояш кањкашист,  

    Хештаннашносии ў худкушист. 

 

 Заминаву омилњои  таназзули  худшиносии мардуми 
тољик махсусан, дар силсилаи охирин шеърњои шоир «Фарёди 

бефарёдрас» басе возењу равшан, муассири нишонроасбаён 
шудаанд, Ин шеърњо, ки аз каљдору марезњои замони шўравї, 
аз сиёсати  бемантиќу бебунёди идеологї, аз фишоору 
тазйиќњои иапънавї ба мардум ва амсоли инњо њикоят 
мекунанд, моломоли дарданд. Шоир аз он ѓусса мехўрад, ки 
Зарафшон – он мавзее, ки кўњњояш пур аз ганљ аст ва мисли  
Рўдакиву Туѓрал бузургоне парвардааст, имрўз танбокукор 
шудааст ва тифлонаш «аз барги талхи танбону ба гардан  
банди салосил мекашанд», модари тољик аз обу њавои 
зањролуд ѓизо мегирад. Шоир ѓам мехўрад, ки имрўз дар 
мањди тамаддуни тољикон Бухорои шариф – зодгогњи Ибни 
Синову Муњаммад Авфї, Донишу Айнї забону фарњанги  
асили тољикї рў ба нестї менињад :  

 

     Ин замон андар Бухорои  шариф 

     Худшиносон худфидої мекунанд, 

         Нохудогоњон худої мекунанд, 

         Он Бухоро, 

         Он ќадамгоњи бузургон 

         Шуд адамгоњи бузургон… 

 Шоир аз бефарњангиву  бепарвої, бењавсалагиву 
коњилї, дурўягиву љоњилии як тоифаи мансабхоњу љоњталаб, 
ки мардумро гумроњ карда, сабабгори љанги бародаркушї 
шудаанд, сахт дилгир аст. Парешониву бењолї, сарсониву 
оворагї, фаќри моддиву маънавии мардум шоирро басо  
мутаассир кардаанд. Ў аз сарварони беор, ки «дар забон 
ќариби халќ, њомиву њабиби халќ», вале «дар нињон раќиби 
халќанд», нафрин мехонад. Шоир дар њайрат аст, ки кишвари 
тољик бо њама пурганљї мардуми фаќир дорад, мардуме, ки 
дорои  фарњанги бостонист,  имрўз аз бефарњангї  
мањалгироиро шиор кардааст, фарзандони Коваи одангар 
сўзангарї мекунанд, ба љои некиву накўкорї ба бародаркушї  
машѓуланд...                                                                                                                                                                                                                                                                                                                                                         

Дар як силиса шеърдое, ки шоир аз вазъи ногувори 
фољиабори мардуми тољик сухан меронад, худшиносиву 
худогоњї барангезандаи эњсосу њаячони ў мебошад. Шоир бо 
таассуфи зиёд таъкид мекунад, ки сарзамини бузургу 
пањновари Эронвич ва Хуросони бузурги бостон имрўз пора-
пора гаштааст ва ватани ў ба як мулки хурди кўњистонї 
табдил ёфтааст. Ватане, ки замоне «байту шшараф» буд, 

имруз «байтулњазан» гаштааст, ватане, ки дар пањновариву 
сарсабзї  бењамто буд, имрўз њоли њузноваре дорад:  

 

Гирям аз он ки ту танњоиву ман танњотар,  

Ватанам, о ватанам, о ватанам, о ватанам.  

 

Аксари шеърњои солњои охири Лоиќро оњанги ѓаму 
андўњ фаро гирифтааст. Шоир на танњо аз њодисањои нохуши  
љанги дохилии кишвар, балки аз таърихи ноњамвору 
фољиабори миллаташ низ сахт андўњгин аст.Ѓyссаи ў дар он 
аст. ки миллати точик дар дарознои таърих њамеша љабру 
зулми аљнабиёни истилогарро кашида, пораву парешон 
гаштааст, мулки худро ба торољ дода, имрўз  љабр мекашад: 

 

 Љабри таърих ягон халќ надидаст,  ки мо,  

 Зањри таърих нажоде начашидаст, ки мо.  

 Миллате зери фалак бо њама фарњанги сутург,  

              Ин ќадар зиллату хорї накашидаст, ки мо.  

 

Вале шоир навмед намешавад ва ба неруи хиради 
миллате, ки ин 
ќадар љабру азоб кашида, боз дам зиндаву устувор мондааст, 
бовар дорад. Лоиќ њам мисли Њофиз бовар дорад, ки аз паси 
шаб субњ хоњад омад: . 

 

Куштаи бисёр додї, боз рўњат зинда аст,   
Поя дар ин хок дорї, давлатат поянда аст.  
Гарчи аз домони кўњат рўди хун љорї шуда, 
Ќуллаи кўњат нишони ќуллаи оянда аст.  
 

                     То туро бетоб дидам, тоб хўрдам рўзу шаб  
            Шукри борї  аз паи шаб субњи ту тобанда аст.  

 
      Шоир аз бемории миллату давлат ранљ мебурду менолид 
ва аз 
шифои тадриљии онњо тасаллї меёфту меболид. Ў аз 
гузаштани љан- 
ги бунёдсўз ва фаро расидани сулњи бунёдкор дар кишвари 
љафоди-  

даи  тољикон хеле хушњол шуда, таќвияту тањкими сулњи 
деринти- 
зорро таманно мекард. Вале дарди шоир .танњо бо дарди 
миллату 
кишвари худ мањдуд камешуд. Дар дили дардошнои ў ѓами 
дунё њам 
љой дошт:     

Чаро мо ин ќадар дардошноем? 
Куљо дард аст, дарди худ бидонем.  
Ѓами дунё њама андар дили мо, 
Љањон дар мост ё мо дар љањонем.  

Ќањрамони         ашъори      Лоиќ    дар роњи  худшиносї 
њамеша кўшову  пўёст ва њеч гоњ аз худи њамзамононаш 
ќаноатманду розї нест. Ў мехоњад, ки њамзамонаш 
capбаланду лекном, бофарњангу бонизом, ватандўсту 
соњибкалом бошад, ќадри ваќтро донад, аз он барои 
пешрафти миллат, хушбахтии њамзаминону њамзамонон бањра 
гирад. 

Лоиќ андешахои волои ватандўстиро дар ќолабњои 
зебову пирояи шево бозгў кардааст,. ки баррасии онњо мавзўи 
бањси људогона аст. Ин љо танњо бо зикри ин нукта иктифо 
мешавад, ки хидмати Лоиќ дар ривољу густариши тозаи анвои 
кўњани шеъри форсиву тољикї ба хусус ѓазалу рубої бузург 
аст. Зеро аксари шоирони муосири тољик навъњои мазкурро 
кўњнашуда мањсуб мекарданд ва аз истифодаи онњо худдорї  
менамуданд. Вале Лоиќ бештару бењтар аз хама суханварони 
муосир ѓазалу рубої ва дубайтї суруд, њамчунин фард ё 
такбайтро, ки њатто дар девони шоирони гузашта ба нудрат 
дучор меояд, хеле ривољу густариш дод.  

Устод Лоиќ IIIералї, ки меросдори фарњанги бостонии 
ориёист, 
љавњари аслии он фарњангро, ки набарди некиву бадї, 
пирўзии пин- 
дори нек, рафтори нек ва гуфтори нек аст ва дар Авастову 
Худойно- 
махо, Пандномаву Зафарномањои ањди бостон оѓоз ёфта, дар 
Шоњномаи безаволи Фирдавсї, Маснавии Маънавии 
Љалолиддини Румї, андарзномањои Рўдакиву Носири Хусрав, 
Саъдиву Љомй, Соибу Бедил, Донишу Айнї идома пайдо 
кардааст, амиќан дарк намуда, дар сурудањои худ бо эњсосу 
андеша ва тасвирњои тоза таљассум карда буд. Шоир бо 
ашъори салису рангин ва фалсафиву хикматоини худ 

пайваста ин бозёфти пурбахои ниёгонро ба њамватанони 
оќилу ѓофил, ба њамзабонону њамзаминони њамдил талќин 
мекард, то ватани хурду сайёраи бузургро аз вартаи касоди 
маънавї наљот диханд ва ќарзи фарзандиро назди миллату 
башар бо сарбаландї адо намоянд. Шеъри Лоиќ имрўз ва 
фардо њам ин рисолати таърихиро иљро хоњад кард.  

 
Сатрњои муњаббат 

 

Бӯ стони адабиёти тоҷ ик имрӯ з пур аз нињолону дарахтони 
гуногун аст, ки ҳар яке бо шоху барг, гулу самари худ ба мардум 
неъмату лаззат, шодиву фарањ ва суруру тараб мобахшанд. Миёни 
онњо чанд дарахти тануманде ҳастанд, ки басо пуршоху пурсамар 
буда, аз меваҳои лазизи онњо њамагон - кўдаку наврас, пиру ҷ авон 
лаззат мебаранд. Яке аз чунин дарахтони тануманди пурсамар дар 
бӯ стони адабиёти тољик Шоирп Мардумии Тоҷ икистон Гулназар 
Келдӣ  мебошад. 

 Гулназар 20-уми сентябри соли 1945 дар деҳаи зебоманзари 
Дардари ноҳияи Айни (Заҳматобод ва Фалғари собиқ) Тољикистон 
ба дунё омадааст. Зодгоҳи Гулназар рустои камзамини кӯ ҳистон 
буда, таърихи хеле қадимӣ  дорад. Бесабаб нест, ки соли 1989 
ҷ ашни 2500 - солагии он бошукӯ њ баргузор гардид. Дар бораи 
таърихи дења, ёдгорихои таърихиву фарњангї, корномаи мардуми 
он, намояндагони машњури илму фарњанги ҷ умњурӣ , ки аз ин дења 
бархостаанд, рисолаи гаьрихии Пиронқул Ҷонмаҳмадов ҳикоят 
мскунад. Дењаи мазкур  ва  мардуми соҳибзавқу бомаърифати он, 
ки давраи тифливу наврасии Гулназар дар оѓӯ ши онҳо гузаштааст, 
бешубҳа яке аз омилҳои асосӣ  ва заминаи рушду камолоти  ў чун 
суханвар мебошанд. 

  Албатта, омили асосии ҳамчун шоир ба камол расидани 
Гулназар ҳам истеъдоди худодод аст, ки бидуни он шоири асил ба 
вуљуд намеояд. Вале истеъдоди табиӣ  танҳо донаест ё тухмест, ки 
ниёз ба хоку об, ғизову муҳити созгор ва талошу парвариш дорад. 
Хушбахтона, барои Гулназар ин заминаҳо муҳайё буданд. Модари 
ӯ  зани хеле меҳрубону ҳалим ва кони байту рубоӣ  буданд, ки коми 
писарчаи кучак ва хеле ҳассосро аз тифлї бо шеъру тарона 
бардоштанд. Падари шоирро мардуми деҳа бо эҳтиром 
Мирзокелдӣ  меномиданд, ки аввалан кӯ тоҳшудаи Мирзоев Келдї 
аст. (Зимнан бояд гуфт, ки як вежагии лаҳҷ аи Дардар, ки дорои 
хусусиятҳои хос буда, ба ҳеҷ  лаҳҷ аи дигар монанд нест, ин кӯ тоҳ 
кардани калимаву ибораҳост). Сониян Мирзокелдӣ  ҳарчанд 
деҳқон буданду маълумоти олӣ  надоштанд, вале дорои саводи хуб 

буда, шеърҳои зиёдеро аз шоирони классик медонистанд ва аз ҳама 
муҳиммаш ҳамеша бо лаҳни ба худ хос ба забони адабї њарф 
мезаданд. 

 Ҳамин муҳити созгори õонаводагӣ  ва тарбияти волидон 
буд, ки ҳар се писари онҳо (як писар дар чавонӣ  бар асари беморї 
фавтидааст) чун шахсиятҳои маъруфи ҷ умҳурӣ  ба камол 
расиданд. Фарзанди аршади хонавода Умед Келдиев сиёсатшинос 
ва таърихдони маъруф буда, солҳои тӯ лонӣ  дар вазифањои 
масъули давлатї кор кардааст ва дар солҳои охири умр 
сардабирии маҷ аллаи «Коммунисти Тољикистон» ва мудирии 
Хонаи маорифи сиёсии ҷ умҳуриро ба ӯ хда дошт. Фарзанди 
дигари оила Имомназар Келдиев олими машҳур, доктори илмҳои 
таърих, профессор, Ходими шоистаи илми ҷ умҳурӣ  буда, солиёни 
зиёд дар вазифаи мудири шӯ ъбаи Институти таърихи њизби 
Кумитаи марказии Њизби коммунисти  Тоҷ икистон, мудири 
курсии Донишгоҳи кишоварзї кор кардааст. Духтарони оила низ 
мактаби миёнаро хуб ба поён расонданд, вале муҳити деҳа ва 
рӯ згори хонаводагї  имкон надоданд, ки таҳсилро идома диҳанд. 

 Мактаби деҳаи Дардар, ки онро Гулназар соли 1961 бо 
медали тилло ба поён расондааст, аз машҳуртарин мактабҳои на 
танҳо ноњияи Айнї, балки водии Зарафшон ва кулли ҷ умҳурӣ  
маҳсуб мешавад. Зикри хамин далел кофист, ки аз дастпарварони 
ин мактаб 2 нафар узви Академии улуми Тољикистон, беш аз 20 
нафар доктори илм мебошанд. Муаллимони ин мактаб Холбутта 
Маҷ идов, Фахриддин Маликов, Икром Раҳмонов, Гулмирзо 
Ҷ абборов, Ҳобил Ҷ абборов, Соњиббой Ниёзов, Пирон Шодиев, 
Шералӣ  ва Ёралӣ  Ниёзовњо, Аброр Шомирзоев, Пирмаҳмад 
Бойматов, Топкамбой Ҷ умъаев, Абдумӯ ьмпн Ҷ умъаев, Пиронқул 
Ҷонмаҳмадов, Турақул Холиќов, Њосил Мнрзоев, Муллоаҳмад 
Орифбоев, Мирзорањмат Саидов ва амсоли онҳо обрӯ ву шӯ ҳрати 
зиёд доштанд. Масалан, омӯ згори риёзиёт Ф. Маликов, вақте ки 
шӯ ьбаи ѓиёбии факултаи риёзиёти Донишгоҳп омӯ згории шањри 
Душанберо бa поён мерасонад, бо дониши амиқу васеи худ 
устодонро ба њайрат меорад ва ӯ ро ба омӯ згорӣ  дар донишгоҳ 
даъват менамоянд. 

 Солҳое, ки Гулназар дар мактаби мазкур таҳсил мекард, аз 
забон ва адабиёти тоҷ ик ду шоири ҷ авон - Қутбӣ  Киром ва 
Адирмуҳаммад Зафарзода дарс мсгуфтанд. Онҳо ба Гулназар 
олами пурасрорп шеъру шоириро боз намуда, аввалин сурудањои 
ӯ ро веросторї мекарданд, ба ў маслињату машварати судманд 
медоданд. 

 Бо ин њама муњимтарин омиле, ки ба рушду камолоти 
Гулназар на танҳо чум шоир, балки инчунин шахсияти фарҳехтаи 
фарҳангӣ  мусоидат намудааст, ба назари мо мењнатдӯ стии ӯ ст. 
Гулназар аз хурдӣ  ёвари асосии падару модар дар ҳамаи корҳои 
рӯ згор буд, зеро бародарони бузург ба сабаби дар он солҳо 
набудани клоссњои болоӣ  дар мактаби деҳа барои идомаи таҳсил 
ба шањри Душанбе рафта буданд. Ӯ  дар мактаб  низ на танњо бо 
бањои аъло мехонд, балки дар хамаи корҳои ҷ амъиятӣ  фаъолона 
ширкат меварзид. Дар давраи таътили тобистона ҳам ба корҳои 
мактабу кишоварзї машѓул мешуд. Мисли дигар ҳамсолон вақтро 
бењуда намегузаронд. Бо њидояту маслињати падар ба қадри вақт 
расиданро омўхта буд, зеро падар хар замон ин байти Ҳофизро 
хотиррасон намуда шарњ  медод: 

 
  Ваќтро ѓанимат дон, он қадар ки битвонӣ ,  
  Њосил аз умр, эй ҷ он, як дам аст, то донӣ     
 
 Гулназар аз хурдӣ  ба ҳайвонот дилбастагии зиёд дэшт, ба  

заргўшпарварӣ  шуѓл меварзид ва хари таърифии падарро хуб 
иигоњубин мекард. Зимнан бояд гуфт, ки дар бораи хари 
думбуридаи онҳо мардуми деҳа мақоле ҳам сохта буданд, ки 
ҳарчанд аз он хар ному нишоне намондааст, вале мардум то имрӯ з 
он мақолро истифода мебаранд: То ин кор тамом мешавад, ки 
думи хари Мирзокелдї ба замин мерасад... 

 Ба умеди ошноии бештар бо асрори шеър ва омӯ хтани 
адабиёти бою қадимии ниёгон Гулназар соли 1961, пас аз хатми 
мактаби миёна, ба факултаи таърих, забон ва адабиёти Донишгохи 
давлатии Тоҷ икистон дохил шуда, соли 1966 онро бо диплэми 
аъло ба поён расонид. Дар солҳои таҳсил дар донишгоҳ низ ӯ  
меҳнатдӯ стиву талоши илмомӯ зї зоҳир менамуд. Аз фаъолони 
маҳфили Адибони ҷ авони донишгоҳ буд, дар конфронсҳои илмии 
донишҷ ӯ ён пайваста суханронӣ  мекард, дар нашри рӯ зномаи «Ба 
ќуллаҳои дониш» бо дӯ сти ҳамсабақаш Саидалӣ  Маъмур 
ҳамкорӣ  менамуд, дар рӯ зномаву маҷ аллаҳои ҷ умњурӣ  шеъру 
мақолаҳо чоп мекард. 

 Фаъолияти кории худро Гулназар соли 1966 дар идораи 
рӯ зномаи «Комсомоли Тоҷ икистон» аз вазифаи ходими адабӣ  
шурӯ ъ намуда, дар як муддати кӯ тоҳ ба вазифаи мудири шӯ ъба 
ва муовини сардабир расид. Солҳои кор дар рӯ знома барои шоири 
ҷ авон давраи омӯ зиши ҷ иддии ҳаёт буд. Инро аз мақолаҳои ӯ  
низ метавон пай бурд, зеро дар онҳо назари амиқу дақиқи 
рӯ зноманигори њирфаӣ  ба ҳаёт ва мушкилоти он эҳсос мешуд. 

Дар ҳар мақола ягон масъалаи ҳассоси зиндагиро ба миён 
мегузошт ва рољеъ ба роњњои ҳалли онҳо изҳори назар мекард. 
Масалан, дар мақолае, ки сўњбати ӯ ро бо ронандаи номдор Алла 

Ҷӯ рақулов дар бар мегирифт, масъалаҳои муҳими роҳсозӣ  дар 
ҷ умҳурӣ  ва зарурияти он дар кӯ њистон матрањ шуда буданд. Ё худ 
бо мақолаи дигари худ ӯ  дар яке аз мактабҳои ноҳияи Қумсангир 
сарояндаи ҷ авони соҳибистеъдодро кашф намуда, ӯ ро барои 
омадан ба пойтахти ҷ умҳурї ташвиқ кард. Аз он сарояндаи ҷ авон 
њунарпешаи номдор Мастона Эргашева ба камол расид. 
Фаъолияти рўзноманигории Гулназар то имрӯ з идома дорад. Ӯ  
солҳом тулонї дap маҷ аллаи адабии «Садои Шарқ» мудири шӯ ба 
ва дар хафтапомаи «Адабиёт ва санъат», «Ваҳдат» ва маҷ аллаи 
байналмилалии    «Пайванд» сардабир буд. 

 Гулназар дар њаёти фарњангиву иҷ тимоии ҷ умњурӣ  
фаъолона ширкат меварзад. Ў раиси Шўрои назми Иттифоќи 
нависандагони Тоҷ икистои буда, дар тарбияи шоиронн ҷ авон 
саҳми бузург дорад. Ӯ  узви Иттифоќи нависандагон ва 
Иттињодияи рӯ зноманигорони ҷ умњурӣ  аст. Ӯ  вакили Шўрои 
намояндагони шањри Душанбе ва Маҷ лиси намояндогони 
Маҷ лисяи Олии Ҷ умҳурии Тоҷ икистон буд. 

Ба шеърнависӣ  Гулназар њангоми тањсил дар мактаб шурӯ ъ 
кардааст. Шеърҳои аввалини ӯ  дар рўзномањои «Пионери 
Тоҷ икистон», «Комсомоли Тоҷ икистон» ва маҷ аллаи «Машъал» 
чоп шудаанд. Маҷ мӯ аи нахустини ашъораш «Расми сарбозї» 
соли 1969 ба табъ расид ва он аз вуруди як шоири соњибсалиқа ба 
олами адабиёти тоҷ ик муждагонї дод. Ин маҷ муаро хонандагону 
муҳаққиқон хуб пазируфтанд. Сипас пайи њам маҷ муањои дигари 
ашъори ӯ  «Дастархон» (1972), «Нардбон» (1975), «Аѓба» (1979), 
«Паҳно» (1981), «Лангар» (1984), «Паи дарё» (1987), «Чашми 
нигин» (1988), «Табхола» (1992) ба табъ расиданд. Ин маҷ мӯ аҳо 
ба мисли нардбон болорафти эҷ одии шоир, рушду такомули 
маҳорати суханварии ӯ ро нишон медиҳанд. 

Ҳамчунин маҷ мӯ аҳои ашъори Гулназар барои бачагон бо 
унвонҳои «Аз барои Гулъизор» (1983), «Се кӯ лчаи танӯ рӣ »(1990), 
«Об омаду об омад» (1991) интишор ёфтанд, ки тӯ ҳфаи хубе барои 
кӯ дакону наврасони ҷ умҳурӣ  мебошанд. 

Маҷ мӯ аҳои ашъори Гулназар ба забони русї дар шаҳрҳои 
Маскав ва Душанбе бо номҳои «Ситораи Улуѓбек» (1981), 
«Чашмаи беном» (1981), «Сояи тут» (1989) чоп шудаанд. 

Ашъори Гулназар дар кишварҳои форсизабон низ шӯ ҳрат 
дорад. Бори аввал бо ҳуруфи форсӣ  маҷ мӯ аи ашъори ӯ  «Тахти 
Рустам» дар нашриёти «Ирфон» (1990) ба табъ расид. Сипас дар 

интишороти «Сурӯ ш»-и Эрон гулчини ашъораш «Забони ошиќї» 
бо иитихоби шоири маъруфи Эрон Қайсари Аминпур чоп шуд. Дар 
пешгуфтори китоб доктор Алиасғари Шеьрдўст чанд вежагии 

шеъри Гулназарро ёдовар шуда, аз ҷ умла навишта аст: «Шеъри 
Гулназар чун худи ӯ  содаву самимї аст ва дар Тоҷ икистон 
алоќамандони бисёр дорад». 

Маҷ мӯ аи ашъори Гулназар бо забони арабї низ тањти 
унвони «Тоҷ икистон ватани ман» дар тарљумаи Назруллои Назар 
интишор ёфтааст. 

Гулназар дар тарљумаи шеър низ маҳорати баланд дорад. Ӯ  
беҳтарин осори Ҳ. Ҳейне, М. Лермонтов, А. Фет, М. Светаева, М. 
Светлов, Р. Рождественский, О. Ватсиетис, Н. Гумилев, Р. Казакова 
ва шоирони арабу фаронсавиро ба тоҷ икӣ  тарљума ва чоп 
кардааст. 

Фаъолияти эчодии Гулназар хеле васеъ ва пурдомана аст. Ӯ  
ҳамчунин ба насрнависӣ  машгул буда, илова бар мақолаҳои 
публисистї дар таълифи ҳикоя(достон) низ ҳунарнамоӣ  мекунад. 
Ҳикояҳои ӯ  хеле кӯ тоҳу сода буда, арзиши баланди маънавию 

ахлоқї доранд. Дар ҳикояҳои ӯ , ки бештар воқеиянд, ҳақиқати 
зиндагӣ  ва андешаҳои ҳикматомези вай бозтоб ёфтаанд. Дар 
аксари ҳикояҳои Гулназар хислатҳои ишратдӯ стиву зарофатгӯ ии 
мардуми Дардар, ки ба он ҳанӯ з дар асри XIX Мустаҷ ири 
Самарқандӣ  дар «Рӯ зномаи сафари Искандаркӯ л» ишора карда 
буд, ба қалам омадааст. Маҷ мӯ аи ҳикояҳои «Таъми тути балхӣ » 
аз маҳорати баланди нависандагии ӯ  дарак медиҳад. 

Гулназар дар навиштани драма низ қувваозмоӣ  мекунад. Ӯ  
бештар ба таълифи драмаҳои таърихӣ  майл дошта, дар бораи 
Мансури Ҳаллоҷ  ва Имом Ғаззолӣ  асарҳои драмавӣ  
офаридааст.Намоишномаҳои ӯ  «Муҳокима дар шахри ҳазору як 
шаб», «Аз ин варта киштӣ  фурӯ  шуд ҳазор» дар озмунҳо соҳиби 
ҷ оизаҳо шудаанд. 

Хидмати Гулназар дар пешрафти накди адабӣ  ва 
адабиётшиносии муосири тоҷ ик низ назаррас аст. Ӯ  солҳо ба 
ҳайси мудири шӯ ъбаи наќду адабиётшиносии маҷ аллаи «Садои 
Шарқ» ба ҷ алби мунаққидону адабиётшиносон ба масъалаҳои 
мубрами адабиёт талош варзида, ба пешрафти ин соҳа мусоидат 
намудааст. Зеро он солҳо маҷ аллаи мазкур оинаи ҳаёти адабии 
ҷ умҳурӣ  ба шумор мерафт ва бењтарин мақолаву тақризҳо дар он 
нашр мешуданд. Гулназар аввалпн адибест, ки дар бораи шоири 
бузурги асри XX тоҷ ик Лоиќ Шералӣ  китоби ҷ удогонае таҳти 
унвони «Лоиқи чун Лоиқе» навиштaacт, ки дар он муҳимтарин 
хусусиятҳои шеъри он ва њунари волои шоириаш арзёбї шудаанд. 

Дар мақолаҳои адабиётшиносии Гулназар назари амиқу 
пурвусъати ӯ  ба падидањои адабї, андсшањои холисонаи ӯ  нисбат 
ба ашъори ҳампешагони худ ироа шудаанд. Аз ҷ умла дар мақолаи 

«Вожаҳоро бояд шуст », ки онро дар охири маҷ мӯ аи ашъори ӯ  
«Забони ошиқӣ » (Тењрон, 1999») низ ҷ ой додаанд, андешаҳои 
муҳаққиқонаи Гулназар рољеъ ба шеъри муосири тоҷ ик ва бурду 
бохтҳои он баён шудаанд. 

Фаъолиёти пурдоманаи адабиву иҷ тимоии Гулназар доираи 
ҷ аҳонбиниву чаҳонфањмии ўро васеъ намуда, ба рушду пешрафти 
вай чун шоир мусоидат кардааст. Саҳми Гулназар дар пешрафти 
шеъри муосири тоҷ ик бузург аст. Ӯ  дар радифи Мӯ ъмин Қаноат, 
Лоиқ Шералӣ , Бозор Собир, Ҳаќназар Ғоиб, Ҳабибулло 
Файзулло, Гулрухсор, Саидалї Маъмур ва дигар ҳамсафони худ 
дар пойдории шеъри нав дар адабиёти тоҷ ик нақши муҳим 
бозидааст. Ӯ  шоири љӯ яндаву навовар буда, на танҳо ба 
навпардозӣ  дар шаклу қолаби шеър пардохтааст, балки ба 
мӯ ҳтавои шеър, тасвиру бофти сухан низ тозагиҳо ворид 
намудааст. Дар маркази ашъори Гулназар низ инсони муборизу 

љӯ янда карор дорад. Қаҳрамони ѓиноии ашъори ӯ  инсони фаъолу 
пӯ ё ва пурталошу ҷ ӯ ё буда, пеш аз ҳама ба модар, Ватан, 
муқаддасоти миллат меҳру муҳаббат ва дилбастагиву ҳурмати 
фаровон дорад. Ӯ  таваҷ чӯ ҳи зиёде ба худшиносиву худогоҳии 
миллї дорад, аз таъриху фарҳанги ғании ниёгони худ ифтихор 
мекунад, ҳар пораи хоки Ватанро азизу муќаддас мешуморад. 
Гулназар андешаҳои башардӯ стии шоирони маъруфи гузаштаро 
идома дода, бузургии мақоми инсонро таъкид менамояд: 

 
Ба одам одамиро кашф карданд,  
Ки ҷ уз ӯ  дар ҷ ањон пайѓамбаре нест.  
Ба нақди дил басе исбот карданд,  
Ки қимматар зи одам гавҳаре нест. 

 
Ҷ анбаи иҷ тимоии шеъри Гулназар хеле ќавист. Аз ин ҷ ост, 

ки шсьри ӯ  ба сифати Суруди миллии Тоҷ икистон интихоб шуда, 
ба ҷ узъи муқаддасоти миллї шомил гардидааст. Шеъри дигари ӯ  
низ дар озмун ғолиб омада, ҳамчун Суруди Анҷ умани тоҷ икони 
дунё пазируфта шудааст. Баёни андешаҳои ҳикматомезу нуктаҳои 
фалсафӣ , ки аз вежагиҳои шеъри Лоиқ буда, аз шеъри классикии 
форсу тоҷ ик ва олам маншаъ мегирад, дар шеъри Гулназар низ 
мавќеъ пайдо мекунад. Ин ҳоло бештар дар ғазалҳову рубоиёт ва 
дубайтиҳои ӯ  ба назар мерасад: 

 



389 

 

Сифла аз бенангии худ зинда аст,  
Суннати номусу орам мекушад.     
 

                                                                 * * *                                                 
Нахезад аз яхистон ҳосиле ҳаргиз,  
Ба хоки гарм деҳқон дона мерезад. 
 

                                      * * *                                                     
Чу дарёҳо дамидан ҳам ҳунар бод,  
Чу шохи гул хамидан ҳам ҳунар бод.  
Ҳунармандон ба қадри зар расиданд,  
Ба ќадри cap расидан ҳам ҳунар бод. 

 
Мавзӯ и ҷ овидонии ишқ низ дар ашъори Гулназар мавқеи 

баланд дорад. Вале дар тасвиру баёни ин мавзӯ ъ низ Гулназар ба 
умуми -нависиву пургӯ йӣ , ки ба аксари шоирони мо хос аст, роҳ 
намедиҳад. Ӯ  саъй менамояд, ки ҳатто дар ҳадиси ишқ, ки ҳазорон 
сол аст такрор мешавад, сухани тозае гӯ яд. Тавре ки маълум аст, 
ишќ мавзӯ ъ ва василаи асосии баёни андеша дар адабиёти ѓании 
тасаввуфии мост ва баъзе тасвирҳо борҳо такрор шуда, ба рамзу 
қолаб табдил ёфтаанд. Вале Гулназар дар шеъри «Масҷ иди ишқ» 
бо истифода аз падидаҳои динӣ  шеъри ишқие офаридааст, ки дар 
он меҳру садоқати ошиќ ба маъшуқ хеле содаву самимї ва 
мушаххас баён шудааст: 

 
Канорам нишииу ба сеҳри нигоҳам       
Гуноҳе ту кам кун, савобе ту зам кун.    
Чу фирдавси пок аст оѓӯ ши покат,         
Ту фирдавсиам кун, ту фирдавсиам кун. 

 
Мавзӯ и ишқ дар ашъори Гулназар хамеша бо масоили 

иҷ тимоиву ахлоқӣ  пайванди ногусастанй дорад. Дар ишқияҳои 
шоир баёни урёни эҳсосоти шаҳвонӣ , ки мутаассифона, дар шеъри 
имрӯ зи тоҷ ик ривоҷ  меёбад, ба назар намерасад. Барои 
қаҳрамони ѓиноии Гулназар ишқ гавҳари азизу муқаддас, василаи 
покиву таҳорати ботинии инсон аст: 

 
Чу номи духтарӣ  поку ҳалолӣ ,            
     Чу шавқи дилбарӣ  поку ҳалолӣ ,         
Ба сони байти нав ҷ устам туро ман,   
       Чу нони шоирӣ  поку ҳалолӣ .               

 



390 

 

Доираи мавзӯ оти ашъори Гулназар низ мисли худи ҳаёт 
васеъ ва густурда аст. Яке аз мавзӯ ъҳои муҳиме, ки дар чандин 
шеъри шоир ва ба хусус дар силсилаи шеърҳои «Тахти Рустам» 

бозтоб ёфтаанд, масъалаҳои байналмилалӣ , аз ҷ умла тасвири 
хаёту муборизаи мардуми кишвари дўсту њамсояи мо Афѓонистон 
аст. Азбаски Гулназар муддате дар ин кишвар зиндагї ва кор 
кардааст, аз дарду ранҷ ҳои мардуми ҷ афокашу муборизи он огањї 
дорад ва онро дар шеърҳои худ хеле самимиву муассир баён 
кардааст. 

Мавзӯ и ҷ анг ва оқибатҳои фоҷ иабори он дар ашъори 
Гулназар мавқеи хос дорад. Дар як силсила шеърҳои ӯ  муборизаи 
мардум бар зидди фашизм тасвир шуда бошад, дар чанд шеъри 
солҳои охир офаридаи шоир паёмадҳои номатлуби чанги 
шаҳрвандї дар ҷ умҳурї ба қалам омадааст. 

Гулназар дар сурудани ашъори ҳаҷ вӣ  низ маҳорати баланд 
дорад. Шеърњои ҳаҷ вии шоир содаву равон ва нишонрас буда, аз 
як тараф нуқсонҳои ичтимоиву фардиро фош карда, аз сӯ йи дигар 
завқи хонандаро болида месозанд. 

Саҳми Гулназар дар ривоҷ и шеър барои кӯ дакону наврасон 
низ бузург аст. Ӯ  аз зумраи он шоирони ангуштшумор аст, ки 
пайваста барои баччањо шеър менависанд. Вежагии чунин шеърњои 
шоир низ пеш аз ҳама содагиву самимияти онҳост. Ӯ  эҳтиёҷ и 
мубрами ин соҳаи адабиётро ба эътибор гирифта, ҳамвора саъй 
менамояд, ки барои парвариши завқи баччаҳо, тарбияи ахлоќиву 
маънавии онҳо шеъри дархӯ ри замон офарад. Бесабаб нест, ки дар 
кӯ дакистону дабистонҳо имрӯ з бештар шеърҳои ӯ ро азбар 
мукунанд. 

Ашъори Гулназар аз назари анвоъу қолаб низ ҷ олиб аст. Ӯ  
тақрибан дар ҳамаи навъҳои маъмули шеъри классик ва наву 
кунунӣ  асар офаридааст. Ба хусус дар сурудани рубої ва эњёи 
суннатњои волои он, ки аз ќадимтарину шевотарин навъи шеъри на 
танњо форсизабонон, балки љањон аст, Гулназар низ сањми шоиста 
гузоштааст. Рубоиёти Гулназар бо содагиву латофат, маонии 
бикру амиќ, андешањову нуктањои њакимонаву фалсафї ва дигар 
вежагињои худ сурудањои Рўдакиву Умари Хайёмро, ки аз 
саромадону устодони ин навъи шеър мањсуб мешаванд, ба ёд 
меоранд. 

 
        ,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,, 
 
 Шеъри муосири тољик ба дарёе мемонад, ки аз рўдборону 

чашмасорони зиёде манщаъ мегирад.Яке аз он рўдњо, ки аз 



391 

 

чашмањои софи кўњистон љорист,  осори шоири шинохта Салими 
Хатлонї мебошад. Дарвоќеъ дар шеъри  ў софиву шаффофии 
обњои чашмасорон, љўшу хурўши рўдњои кўњсоронро метавон 
эњсос кард. 

 Салими Хатлонї  замоне ба арсаи адабиёт ќадам нињод, ки 
шеъри тољик  ба марњалаи тозаи рушд ворид шуда, аз умумигўиву 
пурњарфї дурї мељуст ва рўй ба суннатњои волои  шеъри классикї  
ва њамзабонон нињода буд. Аз ин љост, ки  ў аз ќадамњои аввал 
шеъри  классикиро меъёру милоки эљодии худ ќарор дод.Ў на 
танњо бештар  дар ќолабњои маъмули  ѓазалу маснавї, рубоиву 
дубайтї шеър мегуфт, балки  ба тарзи ифодаву шеваи баёни 
суханварони пешин пайравї мекард. 

 Барои ошноии бештар бо осори шоирони гузашта  ў ба 
тањќиќи љиддии адабиёти классикї пардохт ва баррасии Маснавии 
маънавии Љалолиддини Балхиро  мавзўи рисолањои номзадї ва 
докторї ќарор дод. Осори Мавлоно барои Салими Хатлонї 
мактаби бузурги эљодї буд, ки аз он сабаќи донишу маърифат ва 
њунару балоѓат  гирифтааст. Ў ба шоирони бузурги дигар амсоли 
Фирдавсиву Њофиз, Саъдиву Бедил низ таваљљўњи зиёд дорад, вале 
таъсири  осори Мавлоно  дар сурудањояш бештар ба назар 
мерасад. Дар  аксари ѓазалиёти шоир асари  шўру эњсос,  андешаву 
афкори Мавлоно аён аст. Салим низ мисли Мавлоно дар њамаи 
мављудоти олам  таљаллии илоњиро мебинад: 

 
  Эй њама љон! Эй њама љон! Ёр туї! Ёр туї! 
  Бар њамагон! Бар њамагон! Ёр туї!Ёр туї! 
  Рўњ туї! Рўњ туї! Мидњату мамдўњ туї! 
  Љумла туї љони љањон! Ёр туї! Ёр туї!  

  Роњ туї! Њодї туї! Кўњ туї ! Водї туї! 
  Оби равон, њам ту равон! Ёр туї!Ёр туї! 
 
 Ишќи заминиву илоњї дар ашори Салим низ бо њам омезиш 

ёфта, њастии ќањрамони лирики ўро фаро гирифтаанд: 
 
  Њарфест зи ишќ, эй данї, медонї ? 
  К-аз булњавасон дўст наояд љонї. 
  Бар њар чи муњаббате, ки дорї, бодо! 
  Кофист маро муњаббати Раббонї. 
 
тасвиру маъниофаринињои бедилона ба назар мерасад. Ў низ 

бо истифода аз  мафњуму падидањои муќаррарии  зиндагї 
хаёлбандињои зењнї мекунад ва хонандаро ба андеша водор 
менамояд: 

  Дасти иакон аст то касро тавонгар мекунад, 
  Завќ миннатдори идрок аст, бовар мекунад. 
  
  Сарфарозї ќомати  хамро ба боло мекашад, 
  Барфи пирї гардрези давр бар сар мекунад. 
 
 Ќањрамони лирикии Салим низ мисли ринди лоуболи  

Њофиз майл ба шароби ноб  ва шодиву тараб дорад, аз  неъматњои  
зиндагї бархўрдор мешавад: 

 
  Бода биёвар, ки дилам танг шуд, 
  Бо ѓами ин ќавм њамоњанг шуд. 
  Бонги тараб хоњ ба ин дам накў, 
  Навбати  эъљози дафу чанг шуд.  
 
 Дар ашъори Салими Хатлонї  њикматписандиву содагии 

сабки Саъдиро низ метавон мушоњида кард. Ѓазали зер саршоори  
панду андарзњои њакимона мебошад: 

 
  Шўри бешафќат њаёро мегазад, 
  Роњ саг дорад, гадоро мегазад… 
  Мубталоро нест боке аз шикаст, 
  Ѓайрати саркаш балоро мегазад 
 
 Воќеан дар ашъори Салими Хатлонї масоили ахлоќї  

љойгоњи хос дошта, таваљљўњи хонандаро зуд  љалб менамояд. 
Шоир дар ривољи ин суннати хеле ќадимаи адабиёту фарњангамон, 
ки аз «Авесто»-ву пандномањои ањди бостон шурўъ мешавад, сањми 
босазо гузоштааст. Яке аз муњимтарин нуктањои арзишманде, ки 
дар андарзњои бостонї ба такрор таъкид шудааст, некиву 
накўкорист. Салими Хатлонї низ пандномаи худро бо таъйиди 
њамин мароми волои инсонї   оѓоз намуда, фарзандро ба некиву 
накўкорї даъват мекунад: 

 
  Накў хоњї, накўї судманд аст, 
  Накўкорї  чї коре, бегазанд аст. 
  Накў гуфтан туро дорад гиромї, 
  Зи некўї расї бар некномї. 
 
 Салими Хатлонї низ мисли  Низомї фарзандро  ба ѓофил 

набудан  аз зиндагї ва мардонагиву озодагї, фозиливу башардўстї 
даъват менамояд. Дар пандњои ў хислатњои њамидаи инсонї талќин 

шуда, зиштиву бадкорї мањкум мегардад. Шоир бо таъкиди 
ногузир  будани марг љавононро ба парњез аз бадї талќин 
менамояд: 

  Ќимати неку бад ба њам омез, 
  Аз бад он бењ, ки њамчу мо парњез. 
 Тарбияи инсони нек мароми ахлоќии шоир  дар кулли 

сурудањояш мебошад. Инсон дар маркази чашмандози шоирии ў  
ќарор дошта, бо њама мураккабиву тазодњои ботинї њамеша барои  
накукориву бунёдкорї, пешрафту созандагї талош менамояд: 

  Одам! Одам! Баќои олам Одам! 
  Аз неку бади љањон фароњам Одам! 
  Бе хубии ту зишт нашуд фањми касон, 
  Эй шодии ту фузуда аз ѓам Одам!  
 
 Осори ѓаниву рангини Салими Хатлонї гувоњи он аст, ки ў 

танњо пойбанди суннатњои ниёгон набуда, њамќадами замон низ 
мебошад. Дар ашъори ў тапиши  набзи замони зудсайру 
пуртазодро метавон эњсос кард.Шоир аз пешрафту хушињои 
зиндагї меболад, вале нобасомониву беинсофињо, карахтиву 
коњилињо, мањалгароиву ошнопарастињо ва дигар костињои рўзгор, 
ки халалдори пешрафти љомеа мешаванд, ўро дилгир месозанд: 

 
  Изтиробе… беќарори миллатем, 
  Доѓи миллат, рўзи тори миллатем. 
  Дар мањал кобем, не миллатгаро, 
  Зањрљўши  рўзгори миллатем. 
  Мову ту не бори ин миллат ба дўш, 
  Балки нангу дўшбори миллатем… 
  Пора-пора бо мањал, њам порагир, 
  Пораи имрўзу пори миллатем. 
  То мањалгўён мањалбозем мо, 
  Чун дами дай дар бањори миллатем. 
 
 Эњсоси баланди ватандўстї, ифтихор аз фарњанги волои 

гузаштагон, ситоиши бузургони илму адаб, тараннуми ишќи поку 
беолиш, ёди азизон ва амсоли инњо аз мавзўоти исосии ашъори 
шоир мебошанд, ки ба хонанда завќу сурур ато намуда, ўро ба 
талошу бунёдкорї талќин месозанд. 

 Сабку шеваи баёни Салими Хатлонї њам мисли  мавзўоту 
муњтавои ашъораш гуногунранг аст.Ў дар радифи сабку ќолабњои 
суннатии шеъри классикї  ашъори зиёди ба истилоњ нимоиву озод 
ва  сафед низ сурудааст, ки онњо бо содагиву фасоњат мумтозанд. 

Масалан, дар пораи зер њолати равонии ѓариб табиї ва муассир  ба 
ќалам омадааст: 

  Ѓарибро шевост: 
                                                 Хаёли об! 
                                                              Хок! 
                                                                  Њавои Ватан! 
  Сафири мурѓаки озоди хушнавои Ватан! 
 
 Салими Хатлонї шоири љўянда аст, пайваста талош 

менамояд, ки ба олами ботинии инсон ворид шавад, орзува 
омолашро тараннум кунад,  пешрафту костињои ўро ба ќалам 
дињад, маънињои тозаи њаётро  кашф созад. Тавре ки худи ў 
навиштааст: 

 
  Бори маънї мекашад бар сози дил осори ман, 
  Њарф љо дорад, ки бинмояд рухи пиндори ман. 
   
  
 
 
                                                                                                                                                

              
 
 
 
 
 
 
 
 
 
     Равзанаи илму фарњанг 

Некї дар Авесто 
 

Авесто аз бузургтарин ва ќадимтарин ёдгорињои диниву 
фарњангии мардумони ориёї буда, дар ганљинаи тамаддуни олам 
љойгоње хосе дорад. Њарчанд ин шоњасари ањди бостон беш аз 
дусад сол аст, ки мавриди тањќиќи донишмандони варзидаи олам 
ќарор гирифтааст, вале њанўз бисёр пањлўву љанбањои он баррасї 
нашуда ва арзишњои зиёди он ошкор нагардидааст. Яке аз 
љанбањои муњимми Авесто, ки мавриди омўзиши амиќ ќарор 
нагирифтааст, арзишњои ахлоќию тарбиявии он аст. Бо он ки ин 
асар саросар аз панду андарзњои њакимона саршор буда, 
рањнамоиву тарбияи ахлоќии мардум аз рисолатњои асосии он буд, 
ба ин масъала камтар таваљљўњ шудааст. 

Ин љо аз тањќиќи њарљонибаи ањамияти ахлоќии Авесто, ки 
вазифаи тадќиќоти васеъу пурдомана аст, худдорї намуда, танњо 
ба масъалаи некї, таљалливу таљассуми он дар Авесто ва ањамияти 
ин мавзўъ дар тарбияи ахлоќиву маънавии мардум таваќќуф 
мекунем. Зеро некї аз рукнњои асосии Авесто ва мояву љавњари 
аслии он мањсуб шуда, аз мавзўъњои марказї ва муњимтарини асар 
ба шумор меравад. 

Некї дарвоќеъ мењвари асосии Авесто аст, ки мавзўъњои 
дигар пайваста бо он арзи зуњур мекунанд. Аз ин љост, ки аксари 
сурудњои асар бо зикри некї оѓоз меёбанд. Агар замоне фарњанги 
басомади Авесто мураттаб гардад, ки воќеан кори зарур ва 
судманд аст, бешак вожаи «нек» аз пуристифодатарин калимањои 
асар хоњад буд. Масалан, Арт яшт бо ин суруд шурўъ мешавад, ки 
дар як банди он чор маротиба калимаи «нек» такрор ва таъкид 
шудааст: «Хушнудии ашии нек, чистои нек, иршои нек, расастои 
нек ва фарру подоши нек».1Њамчунин дар бисёр сурудњои Авесто 
сатрњои ба некї бахшидашуда ба наќарот табдил ёфта чандин бор 
такрор мешаванд. Масалан, дар Диняшт банди зер наќароти суруд 
гардида чор бор такрор шудааст: «Зардушт некандешї ва 
некгуфторї ва неккирдорї ва озодии ин комёбиро бад-ў намоз 
бурд»2. 

Шиору мароми асосии оини зардуштї  «Пиндори нек, 
гуфтори нек, рафтори нек» њам дар саросари Авесто чун њалќаи 
заррин такрор шуда, андешаву армонњои гуногунро ба њам 
мепайвандад. 

Некї чун мењвари асосї аз ибтидои Авесто зуњур карда дар 
дуову ниёиш ва суруду ситоишњои саросари асар бо рангу 
љилвањои гуногун таљассум меёбад. Дар банди аввали суруди якуми 
Ясна маниши нек дар радифи ростиву росткорї ва хирад аз 

василањои хушнудсозии нигањбони галањо Гушварван дониста 
мешавад. 

«Эй Маздо, эй сапед мину 
Инак дар оѓоз бо дастњои бароварда туро намоз мегузорам… 
Ва бо њама хираду маниши нек Гушварванро хушнуд кунам.»3 
Дар банди дуввуми суруди мазкур маниши нек ба василаи 

иртиботи инсон ба яздон табдил меёбад: 
«Эй Маздо Ањура 
Бо маниши нек ба ту рўй меоварам.»4 
Дар банди саввум низ маниши нек мавриди ситоиш ќарор 

мегирад: 
«Эй Маздо Ањура 
Ту ва ашаву маниши некро суруде навоин мегўям.»5 
Некї тўшаи асосии инсон дар роњи умр буда, тавассути он 

ростиву росткорї, њаќиќату додгарї, назму сомон дар љањон љорї 
мегардад. 

Дар банди чоруми суруд дар ин бора сухан меравад. 
Инсон њамеша љўёи некист ва мехоњад њарчи зудтар ба он даст 

ёбад ва тавассути он мардумро ба роњи рост њидоят намояд. Дар 
банди панљуми суруд дар ин бора омадааст: 

«Эй аша 
Кай туро хоњам дид ва маниши некро ба фарзонагон 

дархоњам ёфт?»6 
Дар Авесто ростиву росткорї ва некиву некўкорї аз омилњои 

асосии зиндагии поку беолоиш дониста мешавад. Аз ин љост, ки 
дар банди шашуми суруд ба Ањура Маздо мурољиат мешавад, ки 
ба Зардушт ва пайравони ў мањз маниши нек ва фариштаи некї 
ашаро бахшад, то ки бо ин силоњњо бо душман мубориза бурда, 
зафарёб шаванд: 

«Эй Ањура 
Бо маниши нек ва аша /ба сўи мо/ ой ва ба гуфтори рости хеш 

Зардуштро ва њамаи моро дињиши зиндагии дерпой арзонї дор.»7 
Ба ин минвол дар аксари сурудњои дафтари аввали Авесто 

сухан аз маниши нек ва наќши асосии он дар зиндагии инсон 
меравад. Манишу сиришти пок нерўи тавоноест, ки боиси 
пешрафту зафарњои инсон дар мубориза бо њама зиштињо 
мегардад. Аз ин љост, ки инсон дар ниёиши худ аз яздон њамеша 
онро дархост менамояд. 

Инсон маниши нек ва ашаро чун атои муќаддаси яздон њифзу 
нигањдорї мекунад ва азизу мўњтарам мешуморад: 

«Эй Маздо Ањуро 
Бо ин бахшиш њаргиз Туро ва аша ва маниши некро 

намеозорам ва хашмгин намекунам.»8 

Инсоне, ки дорои сиришту неку равони ростист, њељ гоњ ба 
зиштиву нопокї роњ намедињад ва њамеша амали хубу шоистаро 
анљом медињад. Аз ин рў дар яке аз сурудњо аз Яздон хоњиш 
мешавад, ки ба инсонњои нексиришту росткор таваљљўњ шавад, то 
ки онњо дар зиндагї комёбу муваффаќ бошанд. Зеро рафтору 
кирдори онњо самимона, пок ва беолоиш аст: 

«Эй Маздо Ањуро 
Он фарзонагони равшанбинро, ки дар пайравї аз аша ва 

маниши нек сазовор мешиносї, ба хубї комраво кун, чи ба ростї 
медонам, ки ситоишњои аз дил баромада ва некхоњона аз сўи Шумо 
бе посух намемонад.»9 

Дар сурудњои Ясна маниши нек маќоми муњим дошта, чун 
симои мушаххас зуњур мекунад. Дар банди њафтуми суруд Маниши 
нек мухотаб ќарор мегирад ва ба ў чун шахс савол дода мешавад: 

«Эй маниши нек 
Кист он, ки аз туст ва мардумонро ба ростї ёрї хоњад 

бахшид?»10 
Маниши нек дар банди њаштуми суруди мазкур ба ин суол 

љавоб медињад ва Зардуштро ягона шахси сазовор медонад: 
«Ягона касе, ки ман дар ин љо мешиносам, ки ба омўзиши мо 

гўш фаро дода, Зардушти спитамон аст. 
Танњо ў хоњони он аст, ки сурудњои ситоиши Маздо ва ашаро 

ба гўши /мардумон/ бирасонад.»11 
Маниши нек дар таъйини паёмбари оини зардуштї наќши 

асосиро бозидааст. Аз ин бармеояд, ки некиву накўкорї аз 
муњимтарин ва асоситарин хислатњои инсон буда, мањак ва меъёри 
шинохти њувияти он мањсуб мешудааст. Бинобар ин дар интихоби 
Зардушт њам мањз сиришти неки ў наќши њалкунанда бозидааст. 
Зеро аз бандњои баъдии суруд бармеояд, ки Зардушт љисман 
нерўманду ќавипайкар набудааст ва њатто Гушварван аз посухи 
Маниши нек изњори норизої карда сазовор набудани ўро ба 
паёмбарї таъкид намудааст: 

«Он гоњ Гушварван бархурўшид: 
-Оё /ман/ бояд ба пуштибонии норасои марде нотавон 

хурсанд бошам ва ба суханњои ў /гўш фаро дињам/? Ба ростї маро 
орзуи фармонравои тавоно буд…»12 

Чунон ки мебинем, дар сурудњои аввали Ясна маниши нек дар 
шакли инфиродї, яъне дар шумораи танњо зуњур мекунад. Вале аз 
њоти 30 шурўъ намуда мафњуми некманишон, яъне шакли љамъи он 
пайдо мешавад: 

«Эй некманишон 
Ин /сухан/-ро дар партави  аша… ва ростї дарёбед.»13 

Аз ин љо пай бурдан душвор нест, ки маниши нек дар 
мубориза ѓалаба ба даст оварда, на танњо ба пирўзии Зардушт 
мусоидат кардааст, балки пайравони зиёде њам пайдо намудааст. 

Дар банди дуввуми њоти 30 Ясна ба мардум хитоб мешавад, 
ки аз ду роњи зиндагї якеро интихоб намоянд. Дар банди сеюм он 
роњњо ба таври мушаххас нишон дода шуда, нерўњои њамзод 
будани некиву бадї таъкид мегардад: 

«Дар оѓоз он ду минуи њамзод ва дар андешаву гуфтор ва 
кирдор /яке/ нек ва /дигаре/ бад, бо якдигар сухан гуфтанд.»14 

Аз ин љо муборизаи некиву бадї ё худ «зиндагиву нозиндагї» 
оѓоз меёбад ва то охири Авесто идома пайдо мекунад. Онњое, ки ба 
зиштї гаравидаанд, љазои худро хоњанд дид ва ононе, ки ба некї 
майл доранд, ба орзуи хеш мерасанд. 

Дар сурудњои Авесто борњо ёдовар шудааст, ки маниши нек 
аз ёварони асосии Ањура Маздо аст. Њама чизи нек мансуб  ба 
Ањура Маздо ва чизњои бад хоси Ањриман аст. Маниши нек њатто 
фарзанди Маздо номида мешавад. 

Дар Авесто яке аз нишонањои девон, ки аз табори маниши 
зиштанд, дурї љустани онњо аз маниши нек аст: 

«/Онон – яъне девон/ аз маниши нек дурї мегузинанд ва аз 
хиради Маздо Ањура ва аша рўй барметобанд.»15 

Зардушт мањз бо сиришти неки худ мавриди пазириши Ањура 
Маздо ќарор мегирад. Ў њамеша дар партави маниши нек ба зидди 
зиштиву нопокї ва душманони худ мубориза бурда пирўз мешавад. 
Барои Зардушт некї чунон муњим ва арљманд аст, ки ў њатто дини 
худро дини нек меномад. Ў дар њама кор некиро рањнамои худ 
медонад. Њатто њангоми интихоби домод ба гироиши ў, ба маниши 
неки вай таваљљўњ дорад: 

«Маздо он касро, ки ба маниши нек ва аша сахтбовар аст, ба 
анбози /зиндагї/ ба ту мебахшад.»16 

Дар Авесто Зардушт чун «некхоњтарини офаридагон» аст, ки 
бори аввал аз рўи шиори «Пиндори нек, гуфтори нек, рафтори 
нек» амал намуда, барои дар њаёт татбиќ намудани он мубориза 
бурдааст: 

«Нахустин касе, ки нек андешид, нахустин касе, ки нек сухан 
гуфт, нахустин касе, ки нек рафтор кард.»17 

Дар роњи мубориза алайњи бадиву нерўњои ањриманї ба 
Зардушт ва пайравонаш њамеша маниши нек мадад расонда, боиси 
пирўзиву хушбахтии онњо мегардад. Аз ин љост, ки Зардушт дар 
сурудњои худ њамеша онњоеро, ки дорои маниши неканд, ситоиши 
менамояд: «Ашоспандон, шањриёрони неки хубкунишро 
меситоям.»18 

Зардушт на танњо некўкор асту некиро ситоиш мекунад, 
балки ў «нахустин касест, ки ба инсон озодии андеша, гуфтор, 
кирдор ва бовар медињад ва инро ба санљиши ў вогузор мекунад, 
ки роњро аз чоњ шиносад.»19 

Некї дар Авесто маънии васеъу густурда дошта, кулли 
хислатњои њамидаро фаро мегирад. Бесабаб нест, ки њама чизи хуб 
сифати некро дорад. Некї њамчунин зебоиву њусни зоњирї ва 
љисмониро таљассум менамояд. Аз љумла эзиди об Анањито, ки 
њамеша бо сифати нек ёд мешавад, дар кардаи сиюми 
Обонбињишти Яшт чунин тавсиф мегардад: 

«Аредвисура Анањито њамвора ба пайкари дўшизае љавон, 
зебо, барўманд, камару миён баста, ростболо, озода ва бузургвор, 
ки љомаи заррини гаронбањои пурчине дар бар дорад, падидор 
мешавад.»20 

Дар Вандидод мафњуми некї маънии мушаххаси њаётї 
мегирад. Дар аксари сурудњои ин асар сухан аз покии муњити зист, 
бахусус обу хок меравад ва покї таљассуми некї мањсуб мешавад: 
«Покї дар зиндагии инљањонї бузургтарин некї барои мардумон 
аст. Он покї, ки мардумон аз дини Маздо дарёбанд, то хештанро 
бо андешаву гуфтор ва кирдори нек пок кунанд.»21 

Некиву покї дар Авесто бо њам сахт марбут буда, бе њам 
вуљуд надоранд. Агар дар ќисматњои аввали Авесто некї бештар 
мафњуми маънавї дошта бошад, дар ќисмати охири Вандидод он 
мафњуми моддиву њаётї касб мекунад. Нињоят покии моддї бо 
покии маънавї яке шуда мафњуми некиро ба таври барљаста 
таъкид менамоянд: 

«Хештанро пок бидор! Њар кас дар ин љањони зерин 
метавонад покиро барои хештан ба даст оварад; худро бо андеша 
ва гуфтори нек пок кунед.»22 

Ин хитоб, ки аз ќаъри њазорсолањои пешин садо медињад, 
имрўз њам ба њамон андоза муассир ва њаётист. 

Парњез аз хашму ѓазаб, ки аз хислатњои ањриманист, аз 
шартњои дигари некиву накукорист: 

«Эй касоне, ки дил ба маниши нек бастаед, хашмро фурў 
афканед ва худро дар баробари тундхўї нерўманд кунед ва барои 
густариши аша ба мардумони нек пайвандед.»23 

Дар Авесто як ќатор эзидњо бо тавсифи нек ёд мешаванд. Аз 
љумла эзиди бонуи тавонгариву подош Ашай ба мардум њамеша 
некиву ободї ато менамояд. Ў њатто ба њайвоноти пайравонаш 
ѓамхорї зоњир мекунад. Фариштаи нигањбони чорпоён Дрваспа 
бошад ба мардум некиву тандурустї мебахшад, «гуруснагиву 
ташнагиро аз оафаридагони Маздо дур месозад.»24 

Зардушт дар як зумра сурудњояш љавонону занони некандешу 
некгуфтор ва неккирдорро ситоиш мекунад. 

Дар Авесто на танњо эзидњову одамон бо сифатњои нек тавсиф 
мешаванд, балки падидањои табиат низ дорои ин сифати њамида 
мебошанд. Аз љумла рўди Дойитї, ки ба андешаи баъзе 
муњаќќиќон рўди Зарафшон аст, бо тавсифи нек ёд мешавад. 

Яке аз муњимтарин омилњо ва манбаъњои некї дар Авесто 
хуршед аст, ки бо партаваш табиату њастиро пок месозад. Дар 
Вандидод Эронвич «нахустин сарзамин ва кишвари нек» номида 
мешавад.25 

Дар Авесто махсусан ба покиву некии об таваљљўњи зиёд дода 
шудааст ва он яке аз омилњои поксозии олудагињо ќаламдод 
гаштааст. Баррасии ин масъаларо ба љои дигар мавќуф гузошта, 
њоло фаќат ин нуктаро ёдовар мешавем, ки эътиќод ба поксозии 
оби нек то имрўз миёни мардуми тољик побарљост: «Бо се бор 
шустани тан, бо се бор шустани љомањо… ва бо ниёз бурдани 
ошомиданї назди оби нек.»26 

Дар Авесто њамчунин љонвароне чун мурѓ, хурўс, гов нек 
тавсиф шудаанд, ки ба наќши онњо дар њаёти мардум вобаста аст. 

Тавре ки мебинем, некї дар Авесто мафњуми хеле васеъ, амиќ 
ва њаётї дошта, дорои ањамияти калони ахлоќиву тарбиявї 
мебошад. Вале, мутаассифона, то имрўз ба ин масъала таваљљўњи 
љиддї зоњир намешуд. Шояд яке аз сабабњои ин ба Авесто њамчун 
як асари муќаддаси динї нигоњ кардани муњаќќиќон ва нодида 
гирифтани арзишњои баланди фарњангиву таърихии он бошад. 
Њатто донишманди маъруфе чун И.С. Брангинский, ки дар 
тањќиќи ин асар хидмати шоиста кардааст, рољеъ ба маќоми инсон 
дар он таваќќуф намуда, консепсияи инсонро дар Авесто сирф 
динї дониста, инсонро танњо хидматгузори худоён, иљрокунандаи 
иродаи њокимони осмониву заминї ба ќалам медињад.27Њол он ки 
худи симои Зардушт дар Авесто пеш аз њама чун инсони накўкор 
ва дорои хислатњои заминї тавсиф гардида дар маркази тасвир дар 
саросари асар ќарор гирифтааст. Илова бар ин дар Авесто њамаи 
худоњо хислатњои инсонї касб карда, ба зиндагии мардуми 
кишоварзу чорводор наздик оварда шудаанд. Бинобар ин 
Авесторо фаќат чун ёдгории динї ва људо аз њаёти мардум арзёбї 
кардан дуруст нест. Ин шоњасар дар баробари китоби муќаддаси 
динї будан ёдгори барљастаи фарњангиву фалсафї, таърихиву 
адабї низ њаст. Дар сурати тањќиќи љомеи Авесто бо назардошти 
њамаи љанбањои он мо метавонем ба арзишњои воќеии он пай 
барем ва онњоро дар тарбияи ахлоќиву маънавии мардум истифода 
намоем. Аз ин рў дар рўњияи некї тарбия намудани мардум ва 
тарѓиби пиндори нек, гуфтори нек ва рафтори нек, ки ба таври хеле 

муљазу зебо тамоми љанбањои њаётро фаро мегирад, чун шиори 
асосии њар фарди љомеа новобаста аз ирќу нажод, дину оин, забону 
миллат имрўз ва фардо низ метавонад судманд бошад. Агар њар 
фарди љомеа аз рўи ин шиори њикматомез амал намояд, њамаи 
љангу низоъњо, зиштињо аз байн хоњад рафт ва љомеаи воќеан 
ободу озод барќарор хоњад шуд. 

                Мароми Имоми Аъзам 
 
 Ниёгони шарафманди мо дар тўли таърих дар бунёду 

ривољи тамаддуни исломиву љањонї  сањми бузург гузошта, 
ганљинаи илму адаб ва фарњангро  бо осори рангину пурмўњтаво 
ѓанї кардаанд. Яке аз чунин абармардони  майдони илму 
маърифат  Абўњанифа  Имоми Аъзам аст, ки на танњо яке аз 
бунёдгузорони фиќњи исломиву мазњаби њанафия  мањсуб мешавад, 
балки дар пешрафти фалсафаву њикмати исломї низ  сањми бузург 
гузоштааст. Андешањои баланди башардўстони  ў, ки дар 
муњимтарин асарњояш аз ќабили «Фиќњи акбар», «Китобалолим 
вал мутааллим», «Китоб Алфиќњалавсат», номањо ва  ба хусус 
насињатномањо   ба  писараш Њаммод ва шогирдонаш                                                                                                                                                                                                                                                                                                                                                                                                                                        
Абўюсуф, Юсуф ибни Холиди Самтї, Абўисмат  Нўњ ибни  
Абўмарям   баён шудаанд, асрњост, ки мардумони кишварњои 
гуногуни оламро ба роњи неки зиндагї њидоят менамоянд. 

 Аз ин љост, ки Президенти Љумњурии Тољикистон  
Эмомалї Рањмон борњо дар суханронињояш ба арзишњои волои 
инсондўстии андешањои Имоми Аъзам ишора намуда, тањќиќу 
баррасї ва ташвиќу тарѓиби онњоро  таъкид  кардааст. Дар 
маќолаи «Имоми Аъзам ва гуфтугўи тамаддунњо» навиштааст: «Аз 
љумла поягузори мазњаби њанафї Имоми Аъзам намунаи баланди  
инсондўстиро дар зиндагї ва таълимоти худ нишон додааст».1Дар 
њаќиќат  инсондўстї аз масъалањои асосии андешањои ахлоќии 
Абўњанифа буда, мароми зиндагиву фаъолияти ў мањсуб мешуд. 

 Инсон барои Абўњанифа хеле азизу муътабар аст, аз ин рў 
њамеша ба љой овардани эњтирому поси ўро новобаста аз маќому 
мансаб ва оину насаб талќин менамояд.  Ў њамеша дар муносибат 
бо мардум  эњтиёткор ва воќеъбин буданро дархост менамояд. Дар 
зимни насињат ба шогирдаш Холид ибни Самтии Басрї барои дарк 
кардани  вазъи шахси мухотаб лањзае ба љои ў тасаввур кардани 
худро  тавсия менамояд:  

«Рафторат бо мардум њамчунон бошад, ки бо худат  рафтор 
мекунї ва барои онон њамон  чизе биписанд, ки барои худат 
меписандї».2 

 Тавре ки худи Абўњанифа  дар васият ба фарзандаш Њаммод 
ишора кардааст, ин матлаб аз як њадиси Пайѓамбар(с) сарчашма 
мегирад: «Њеч яке аз шумо, то њангоме мусалмони комил 
наметавонад бошад, ки он чиро барои  худаш  меписандад, барои 
бародари мусалмонаш низ биписандад».3  Бояд гуфт, ки ин маънї 
дар осори шоирони форсу тољик низ борњо ба риштаи назм кашида 
шудааст. 

 Имоми Аъзам махсусан ба мардуми дорои дину оини дигар 
муносибати шоиста доштанро таќозо менамояд, ки аз назари 
баланди тањаммулпазирии ў гувоњї медињад. Тавре ки файласуфи 
тољик А. Муњаммадхољаев ба субут расондааст, «умуман, Имом 
Абўњанифа нисбат ба њамаи  мазњабњои ањли суннату љамоат, 
ташайюъ ва љараёнњои  мухталифи он  нигоњи тањаммулпазир 
дошт».4 Илова бар ин Имоми Аъзам эњтироми ањли динњои 
дигарро низ барои мусалмонон зарур медонад ва таъкид менамояд:  
«Ба пайравони  динњои дигар рафтори муносиб ва њусни 
муоширатро ба роњ мон ва дар пайи  ислоњи њамзистї бо онњо бош 
!»5 Ин андеша дар он замон ва дар њамаи замонњо барои пешгирї 
аз таассуби диниву мазњабї хеле муњим буда, имрўз низ ањамияти 
худро гум накардааст ва яке аз рукнњои асосии гуфтугўи тамадунњо 
дар љањони муосир ба шумор меравад. 

 Имоми Аъзам дар осори худ, ба хусус дар насињатномањояш  
муњимтарин хислатњои њамидаи инсонро ситоиш  ва талќин 
намудааст. Аз љумла ў ба шогирдонаш  њамеша дар зиндагї ба 
роњи рост рафтан («аз ростї кор бигир»),  вафодор будан(«вафо 
пеша кун»), саховатмандї («саховатпеша бош ва суфраат њамеша 
кушод бошад»), ќаноатмандї(«бар он чи, ки Худованд аз моли 
дунё ва маќому  мартаба ба ту иноят  кардааст, ќаноат кун»), 
њаќгўї(«дар гуфтани њаќ аз касе андеша ва бим надошта 
бош»),љавонмардї(«мурувват ва љаваонмардиро дар тамоми корњо  
дар худ њифз фармо !»), њимматбаландї(«њиммати  

баланд дошта бош»), њалолкору њалолхўр будан(«дар тамоми 
корњо   

нияти худатро холис гардон ва дар њар сурат кўшиш кун, ки 
њалол бихўрї»), хушгуфторї(«чун сухане гуфтї, некў бигў»), 
дўстї(«дар њузури мардум то метавонї изњори дўстї ва муњаббат 
кун»), бадкорї накардан(«аз шарписандї гурез намо»), маѓрур 
набудан(«такаббурро рањо кун»), фиреб надодан(«мабодо касеро 
фиреб дињї, гарчи туро фиреб дињанд»), бухл наварзидан(«аз бухлу 
њасад дурї гузин, ки он одамро расво месозад»), аз дурўѓу тамаъ 
дур будан(«одами тамаъљў, дурўѓгў ва муѓолатаандоз набош»), 
пургўї  накардан(«њеч гоњ дар назди њоким пурњарфї ва пургўї 
накун») ва амсоли инњоро тавсия менамояд. Вале муњимтарин  
хислате, ки дар маромномаи ахлоќии Абўњанифа љойгоњи хос 
дорад  ва њам дар осори фиќњї, њам дар насињатномањо ва њам дар 
рўзгори ў  ба мушоњида мерасад, некиву накўкорист. 

 Имоми Аъзам  дар муносибат бо мардум  некиро меъёру 
василаи асосї ќарор додааст. Инсон бояд дар њама кор ба љанбаи 
некии он таваљљўњ дошта бошад. Ў некиро на танњо ба падару 
модар, балки ба  ашхоси бегонаву ношинос низ зарур мешуморад. 

Мањз бо њамин   нукта оѓоз шудани насињатномаи Абўњанифа ба 
шогирдаш Юсуф ибни Холиди Самтї низ далели муњим будани он 
аст: «Бидон, ки ваќте ба мардум  бадї ва бадрафторї кардї, бо ту 
душман ва бадбин мешаванд, њарчанд падару модарат бошанд ва 
низ  агар ба онњо  хушрафторї ва некї кардї, гарчи  бо ту бегона  
њам бошанд, бароят ба монанди  падару модар мегарданд».6 

 Ба андешаи Абўњанифа инсон бояд дар њамаи мавридњои 
зиндагї некиро пеш гирад, яъне некиву накукорї бояд мањаку 
меъёри асосии зиндагии инсон бошад : «Њамеша сабру тањаммул, 
дили пургунљоиш ва рафтори нек дошта бош».7   Дар насињат ба 
фарзандаш низ ў пайваста некиву накукориро талќин менамояд: 
«Чун сухан гуфтї, некў бигў ! Бо одамони хуб дўстиву наздикї кун 
ва бо бадон мадоро намо !»8 

 Ин нуктаро, ки дар осори Абўњанифа борњо такрор шудааст, 
Њофизи Шерозї низ дар ѓазале хеле барљаста баён кардааст: 

 Осоиши ду гетї тафсири ин ду њарф аст: 
 Бо дўстон мурувват, бо душманон мадоро.9 
Абўњанифа ба њама некї карданро раво медонад: «Ба њама 

кас хубї кун, чи касоне, ки ба ту хубї мекунанд ва чи ононе, ки 
бадї мекунанд».10 Ў њатто ба љафокорон некї карданро талќин 
менамояд: «Касе ба ту љафо намояд њам,  бо ў рафтуомад кун ва 
касе ба пеши ту ояд, ўро икром намо!»11 Љои дигар ин матлабро 
боз равшантар ва ќатъитар  баён кардааст: «Касе бо ту бадї кунад, 
аз вай даргузар ва касе дар бораи ту сухани бад бигўяд ва аз ту ба 
бадї ёд кунад, ту аз ў ба некї ёд кун!» Ин андеша дар насињатњои 
дигари Абўњанифа низ такрор шудаанд. 

 Бояд гуфт, ки дар масъалаи некї кардан донишмандону 
адибони Шарќ  назари гуногун доранд. Баъзе касон некиро танњо 
ба шахсони шоиста сазовор медонанд. Назари ин гурўњро Саъдї 
дар «Гулистон» бо зикри мисолњо хеле равшан баён кардааст: «Љои 
гул гул бош, љои хор хор». Вале намояндагони гурўњи дигар ба 
ашхоси бад низ некї карданро раво ва њатто зарур мешуморанд. 
Абўњанифа низ аз ин гурўњ буда, њамеша ба бадкорон некї 
карданро зарур мешуморад : «Бо њама некї кун, чи дар њаќќи ту 
некї карда бошанд, чї накарда бошанд!»12 Тањќиќи омилњои 
пайдоиши ин андешањоро ба муњаќќиќони таърихи афкори ахлоќї 
вогузор намуда, њоло ин нуктаро ёдовар мешавем, ки андешаи 
дуввум бештар дар осору афкори ањли тасаввуф љой дорад. 
Масалан, Сайидалии Хамадонї низ љонибдори ин андеша аст. 

 Абўњанифа муътаќид аст, ки некиву накукории инсон њеч 
гоњ зоеъ намешавад ва оќибат самар хоњад дод. Дар яке аз номањои 
худ ў ин матлабро равшан баён кардааст: «Агар инсон дар  садади 
кори нек баромада бошад, Худованд агар ирода кунад, ба њукми 

худ иљоза хоњад дод… ўро дастгирї мекунад ва подош 
медињад…»13 

 Андешањои ахлоќии Абўњанифа ва назари ў ба некиву 
накўкорї, албатта, ќабл аз њама аз Ќурони маљид ва њадисњои 
Пайѓамбар(с) маншаъ мегиранд. Омили дигаре, ки боиси 
таваљљўњи зиёди имом ба ин љанбаи ахлоќї шудааст, бешубња 
афкору андешањои ахлоќии тоисломии ориёист, ки  ба таври 
равшан дар Авесто ифода ёфтааст ва далели барљастаи он нуктаи 
маъруфи он  «рафтори нек, пиндори нек ва гуфтори нек» аст.  

 Тавре ки зикр шуд, Имоми Аъзам на танњо бо осору 
навиштањо ва афкору андешањо, балки бо  амалу рафтор ва 
рўзгори худ низ ба њамзамонону пасояндагон  сабаќи одамияту 
башардўстї додааст. Дар сарчашмањо њамаи муосирон аз  
ќаноатпешагиву саховатмандї, солењиву парњезгорї, 
љавонмардиву хоксорї ва дигар хислатњои њамидаи худи 
Абўњанифа ёд кардаанд. Вале муњимтарин хислати ўро њамоно 
накукорї донистаанд. Масалан, халифа Њорунаррашид аз 
ќозиюлќуззоти хилофат Абўюсуф рољеъ ба ахлоќи Абўњанифа суол 
мекунад ва ў да љавоб мегўяд: «Ман аз ў чизе намедонам, эй 
амирулмуъминин, магар ин ки дар њифзи  нафси худ мекўшид ва ба 
ислоњу тазкияи нафс бештар мепардохт, то ин ки ба ислоњи 
дигарон бипардозад ва дар бораи касе ба љуз  аз некї ёд 
намекард.»14 

 Дар бораи некиву накукории Абўњанифа ќиссаву ривоятњои 
зиёде мављуданд, ки бешубња асоси воќеї доранд. Аз љумла дар 
ривояти «Њаќќи њамсоягї» омадааст, ки Абўњанифа њамсояе дошт, 
ки «шабро бо дўстонаш бо раќсу  тарона мегузаронд» ва ўро 
нороњат мекард. Вале ваќте ки  маъмурони низомї ўро  ба зиндон 
меандозанд, Абўњанифа  ба назди њокими шањр рафта њамсояашро 
озод менамояд.15 

 Некї барои Абўњанифа мароми асосии зиндагї буд ва њар 
чи хилофи он бошад, намеписандид. Ў мањз ба хотири он ки роњи 
накукории ўро мебандад, вазифањои сарварии байтулмол ва 
муњрдории доруламоратро, ки воли Ироќ Ибни Њубайра пешнињод 
карда буд, рад менамояд ва ба љазо гирифтор мешавад. Дар поёни 
умр низ  ба ў вазифаи  ќозиюлќуззоти хилофатро пешнињод 
мекунанд, вале ин дафъа њам ў розї намешавад ва дучори азият 
гашта зиндонї мешавад ва ба њалокат мерасад. 

 Андешаву омоли накухоњонаи  Имоми Аъзам ба афкору 
андешањои адибону донишмандони асрњои пасин таъсири амиќ 
бахшидааст. Масалан, панди зерини ў, ки аз як њадиси Пайѓамбар 
маншаъ мегирад, дар адабиёти тољику форс хеле машњур аст: «Ба 

мардум њамон тавре раятор  кун, ки ба худат рафтор мекунї ва 
барои онњо чизеро биписанд, ки онро  барои худат меписандї!»16  

 Андешањои ахлоќии Имоми Аъзам, Ки на танњо  дар 
Хуросону Мовароуннањр, балки дар тамоми кишварњои исломї  
хеле густариш доштанд, имрўз длр замони љањонгирої низ дар 
тарбияи мардум, ба хусус љавонон хеле арзишманд буда, шоистаи 
тањќиќу баррасї ва тарѓибу ташвиќанд.  

           ФАРЊАНГИ  ХУЉАСТАИ  НАВРЎЗ 
Наврўз аз зеботарину шевотарин ва деринатарину 

бостонитарин љашнњоест,ки табиат ба инсон ато 
кардааст. Љойи басо хушњоливу хушбахтии мо точикону 
эрониён аст, ки аљдодони шарафмандамон бори аввал 
дар таърих арзиши ин падидаи табиату њастиро дарк 
намуда, пазируфтаанд ва дар тўли њазорсолањо пайваста  
онро алораѓми њама душворињо  азизу гиромї доштаанд. 
Онњо бо хираду заковат ва њушу фаросати азалии худ ин 
падидаи зебои табиатро  бо бењтарин расму оин, одоту 
маросим, бовару суннатњои  наљиб ороста, онро ба як 
фарњанги умумибашарї табдил додаанд. Аз ин  љост, ки 
фарњанги Наврўз аз њуљуму тохтутозњои  бешумори 
аљнабиён, харобкориву яѓмогарињо,  истилову салтанати  
тўлонии онњо, ки боиси аз байн рафтани ёдгорињои зиёди 
илмиву адабї, њунариву фарњангї, хатту забонњо 
гардиданд,  на танњо осеб надид, балки истилогаронро 
њам тасхир намуда, мавриди ќабули онњо ќарор гирифт. 
Ба василаи Наврўз мардумони эронї суннатњову 
унсурњои фарњанги бостонии худро  идома доданд. Аз ин 
рў Наврўзро метавон эњёгару  фарогири фарњанги бостон 
дар њар давру замон донист, ки волотарин унсурњои 
фарњангии мардумони эронитаборро љамъ овардааст.  

Наврўз њамеша баёнгари  наљибтарин орзўву омол, 
ормону умедњои башар буда, некиву накўкорї, покиву 
озодагї, тарабу шодї, осудагиву ободиро талќин 
менамояд, мардумро ба созандагиву бунёдкорї даъват 
мекунад, дили онњоро ба хушињои табиату зиндагї гарм 
месозад.  Дар ин љашн таљаллии пиндори нек, гуфтори 
нек, рафтори нек, ки мароми ахлоќии мардумони эронї  
аст, њувайдост.  Наврўз њамчунин пайвандгари дўстиву 
бародарї, нерўбахши сулњу оштист, зудояндаи занги 
кинањову озурдагињост. 

Ин љашни фархунда аз ибтидо љанбаи умумибашарї 
дошта, орзуву мароми инсон ва робитаи ўро бо табиат 
бозтоб менамояд. Тавре ки Президенти Љумњурии 

Тољикистон Эмомалї Рањмон таъкид кардааст, «Наврўз 
падидаест, ки аз љониби худи табиат барои ањли сайёраи 
Замин таќдим шудааст» Аз ин љост, ки Њукумти 
Љумњурии Тољикистон ва намояндагони  кишварњои 
форсизабон ва сойири кишварњои Шарќ барои љањонї 
шудани  Наврўз  саъю кўшиши зиёд ба харљ доданд. Дар 
натиља 23 феврали 2010 дар 64 умин   Маљмаъи Умумии 
Созмони Милали Муттањид Наврўз љашни 
байналмилалї эълон гардид. Дар ќатъномаи Маљмаъи 
мазкур таъкид шудааст, ки «Наврўз ба гуфтугўи миёни 
фарњангњо ва њамдигарфањмии мардумони сайёра  
мусоидат мекунад.» Аз ин рў аз кишварњои   
љашнгирандаи Наврўз даъват шудааст, ки таъриху 
суннатњои таљлили ин иди бостониро баррасии илмї 
намуда, натиљањои онро дар миёни ањли олам пањн 
кунанд. 

Дар бораи пайдоиши  ин љашни фархунда 
ахбороту ривоёти зиёде  мављуданд. Нахустинсон 
Каюмарс, нахустин шоњи бузург Љамшедро аз 
бунёдгузорони он донистаанд, ки гувоњи бостонї 
будани ин љашн аст. Аз замони пайдоиш ин љашн, 
ки зодаи табиати зебои сарзамини пањновару 
бињиштосои Хуросони бузург ё Эронзамин 
(Эронвиљ) аст, бо арзишњои моддиву маънавии 
мардумони  он ѓанї гардида, таљассумгари  
њувияти миллии онњо шудааст.  

Наврўз аз замони пайдоиш василаи муњими вањдату 
њамбастагии мардумони эронитабор буд. Ќавмњои 
гуногуни эронї дар сарзамини пањноваре дар муњити 
мухталиф зиндагї мекарданд, дорои урфу одот, забону 
оин, њатто дину мазњабњои гуногун буданд, вале 
Наврўзро бо њам истиќбол мегирифтанд, љашни шодиву 
тараб меоростанд. Баъдтар забони форсии дарї низ ин 
наќши вањдатсозро ба ўњда гирифт  ва њамроњ бо 
фарњанги наврўзї мардумони эрониро аз мањвшавї 
наљот доданд.  Истилогарони аљнабиро ин ду падидаи 
волои фарњангї мафтун ва тасхир намуданд. Пирўзии ин 

ду падида ѓалабаи маънавї бар аљнабиён буд. Ин ду 
падидаи зебои табииву  иљтимої бо ислом низ созгорї 
пайдо карда, барои ѓановати тамаддуни исломї, 
густариши он миёни ќавмњои гуногун амсоли туркону 
њиндувон,чинињову балконињо  мусоидат намуданд. 

Пайванди  Наврўз ва забони форсиро метавон як 
падидаи  муњими фарњангие донист, ки дар нињояти  
созгориву зебої сурат гирифтааст. Аз ин љост, ки дар 
васфу ситоиши Наврўзу бањор ба забони форсї чандон 
осори фаровоне офарида шудааст, ки дар њеч адабиёти  
дигари олам ба назар намерасад.  

Фарњанги ѓаниву волои Наврўз саросар аз рамзњо 
иборат аст. Њар унсуру падидаи он  ишорае ба як љанбаи 
њаёти инсон буда, ўро ба табиат наздиктар ва 
дилбастагиашро ба зиндагї бештар месозад. Аз љумла 
сафедї дар фарњанги Наврўз рамзи покиву озодагї ва  
сафову осудагист. Аз ин љост, ки духтарон либоси сафед 
ба бар мекунанд, кадбонуњо хонањоро сафед менамоянд, 
мардон ба сафед кардани зарфњои мисин мепардозанд, 
њар кас саъй менамояд, ки њангоми тањвили сол ва фаро 
расидани Наврўз шири сафед нўшад, то ки дар соли нав 
солиму бардам ва роњи зиндагиаш сафед бошад. 

Њар унсури њафтсину њафтшини дастархони наврўзї 
дорои рамзњоест, ки дар шарњашон метавон китобњо 
таълиф кард. Худи раќами њафт дар фарњанги ориёї як 
љањон маънї дорад, ки Њафт додарон, Њафт авранг, њафт 
айвон, њафт аъзо, њафт  гунбад, њафт иќлим, њафт кишвар, 
њафт фалак, њафт ранги камони Рустам, њафт хони Рустам 
ва ѓайра далели  онанд. 

Рамзу розњои наврўзї ба хусус дар осори шифоњии мардум ба 
таври соддаву фасењ баён шудаанд. Мардум дар остонаи Наврўз ба 
умеди фаровонии њосилу сарсабзии рўзгор гандумро сабз намуда, 
аз афшураи он суманак (саману) мепазанд. Худи маросими пухтани 
суманак, ки бо суруду тарона сурурбахшу хотирмон сурат мегирад, 
рамзист. Суманакро, ки  аз таомњои хоси айёми наврўзї аст, 
мардум рамзи эњёи табиату нишоти зиндагї, мењнату роњат, 
фаровониву пурї, шодиву тараб, болидагии инсон ва таљассумгари 
покиву некї медонанд . 

! 
Соли навро мардумони кишварњои гуногуни олам  дар 

замонњои гуногун ва тарзу равишњои мухталиф љашн мегиранд ва 
аксаран  такя ба ривоёту пиндорњои асотирї доранд. Вале  Наврўз 
бунёди илмї дошта, ба баробарии шабу рўз ва эњёву бедории 
табиат асос ёфтааст. Ба ин љанбаи илмии Наврўз низ дар 
таронањои мардум ишора шудааст: 

Бародар, рўзи Наврўзат муборак ! 

Баробар шуд шабу рўзат, муборак ! 

Бо фаро расидани Наврўзу бањор табиат либоси тозаву зебо 
ба бар мекунад ва бо њусну таровати беназираш ба дилњо суруру ба 
дидањо нур мебахшад. Аз омади Наврўз на танњо табиат пас аз 
хоби гарони зимистонї бедор мешаваду гиёњу дарахтон зинда 
мегараданд, љўши чашмањову хурўши нањрњо баландтар 
мегарданд, балки рўњияи мардум низ болидаву чењрањо шукуфта ва 
дилњо саршори фарању шодии бештар мешаванд. Дар бањорон талу 
теппањо сабзу дилситон, боѓу роѓ рангину шукуфон, гулу гиёњ 
љунбону фурўзон ва мардум хураму шодон мешаванд.  

Ин њама зебоиву таровати табиату инсон дар айёми бањорон 
ба шоирону мутрибон, њунармандону мусаввирон илњоми тоза 
мебахшад, онњоро ба эљоди шеъру таронаи нав, мусаввараву 
њунари тоза илќо менамояд. Ба хусус шоирон бењтарин ашъори 
худро дар васфу ситоиши ин арўси сол сурудаанд. 

Падари шеъри форсї Одамушшуаро Абўабдуллоњи Рўдакї 
дар тасвири бањор њамчун наќќоши чирадаст бо рангњои баланду 
дурахшон зебоињои табиатро хеле  љаззобу дилнишин ба ќалам 
медињад. Дар ин шеъри бањория хонанда на танњо зебоињои 
манзараи табиатро амсоли шукуфтани лолаву боридани борон    
мебинад, балки садои тундару нолаи раъд, наѓмаи мурѓону вазиши 
боди саборо мешунавад, бўйи гулњову боронро мешамад ва худро 
лањзае дар оѓўши табиати бањорон эњсос мекунад: 

Омад бањори хуррам бо рангу бўи тиб, 
Бо сад њазор накњату ороиши аљиб. 
Шояд, ки марди пир бад-ин гањ шавад љавон, 
Гетї ба дил ёфт шабоб аз паи машиб. 
Чархи бузургвор яке лашкаре бикард, 
Лашкар абри тираву боди сабо наќиб. 
Наффот барќи равшану тундар–таблзан, 
Дидам њазор хайлу надидам чунин муњиб. 
Он абр бин, ки гиряд чун марди сўгвор 
В-он раъд бин, ки нолад чун ошиќи каиб… 

Љои дигар Рўдакї мамдўњро бо ду ид, ки бо њам мусодиф 
омадаанд, табрик менамояд :  

Бод бар ту мубраку хуншон 
Љашни Наврўзу Гўспандкушон. 
 
Ќобили зикр аст, ки шоир номи форсии иди Ќурбонро 

меорад, ки имрўз фаромўш  шудааст. 
Дар шеъри Рўдакї робитаи инсон бо табиат дар фасли бањор 

чунон барљаставу шево  таљассум ёфтааст, ки назирашро на танњо 
дар шеъри форсї, балки дар адабиёти љањон наметавон пайдо кард. 
Шоир аз њар узву андоми маъшуќ зебоиву таровати бањорро 
мебинад ва дар ин таносуб бартарии инсонро бар табиат  таъкид 
менамояд. Барои ў ид бе инсон маънї надорад: 

 
Як бор бувад ид ба њар сол, ба як бор, 
Рўи ту маро њаст њамеша гули пурбор … 
Як њафта падидор бувад наргиси даштї 
В-он наргиси чашми ту њамасола падидор. 
 
Тавре ки аён аст, дар тасвири табиат низ Рўдакї чун 

инсондўсти бузург аз дидгоњи башардўстї назар кардааст. 
Шоирони асрњои баъдина суннатњои устод Рўдакиро идома 

дода, ашъори зиёде дар ситоиши  Наврўзу бањор суруданд.. 
Ситоиши Наврўзу бањор ва тасвири табиат дар он овон дар 

осори шоирони тољику форс то имрўз идома дорад. Дарвоќеъ 
имрўз ба файзу баракати Истиќлол Тољикистон  аз нав ватани 
Наврўз гаштаст ва бо шукўњу таровати тоза љашн гирифта 
мешавад.  

                                                             
 

          Даврони пурбори гуфтугўи тамаддунњо 
 
Пойдориву истиќрори сулњ дар љомеаи башарї ба омилњои 

зиёде бастагї дорад. Яке аз муњимтарин омилњои он њамзистии 
осоишта ва њусни тафоњуми мутаќобилаи мардумони дорои ќавму 
нажод, расму оин, дину мазњабњои гуногун мебошад. Бахусус 
имрўз, ки иртиботу ихтилоти халќу миллатњои гуногун дар њамаи 
кишварњои олам рўз ба рўз меафзояд ва кишвареро ё њатто 
шањракеро дар гўшаи дунё пайдо кардан душвор аст, ки танњо аз 
як ќавму халќ таркиб ёфта бошад, ин масъала ањамияти бештар 
касб менамояд. 

Аз ин љост, ки солњои охир ба масъалаи робитаи халќњову 
оинњо ва фарњангу тамаддунњо таваљљўњи зиёд дода мешавад. Аз 

љумла соли 1993 донишманди амрикої мудири Маркази мутолиоти 
стратегии Донишгоњи Њарвард Самуил Њантингтон дар ин замина 
назарияи «бархўрди тамаддунњо»-ро пешнињод намуд. Тибќи ин 
назария љангњои оянда миёни 8 тамаддуни асосии дунё амсоли 
тамаддунњои исломї, конфутсионї, ѓарбї, японї, њинду, славянї, 
ортодоксї, амрикои лотинї ва африќої ба амал хоњад омад. 
Назарияи мазкур мавриди бањсу наќди донишмандону 
сиёсатмадорон ќарор гирифт ва дар муќобили он назарияњои дигар 
пешнињод гардиданд, ки «назарияи омехтагии тамаддунњо», 
назарияи «поёни таърих» Фукуяма, назарияи «воќеъгироии 
чандќутбї будани љањон»-и Киссенљер, «назарияи навини љањон», 
назарияи «љањонгироии неолибералњо» аз маъруфтарин онњоянд. 

Назарияњои мазкур мавриди таваљљўњ ва баррасии 
донишмандону сиёсатмадорони эронї низ ќарор гирифтанд. 
Файласуфони муосири шинохтаи эронии муќими Амрико Сайид 
Њусайни Наср назарияњои мазкур ва ба хусус назарияи «Бархурди 
тамаддунњо»-ро таъкид намуда, беасосиву якљониба будани онњоро 
таъкид мекунад, худи ў низ баъзан ба он роњ медињад. Наср 
тамаддунро зодаи дин дониста, наќши башарро дар офаридани он 
инкор менамояд: «…ва тамаддунњои бузурги дунё тамоман зодаи 
адён ва паёмњои илоњї њастанд. Њељ ваќт башар тамаддун ба вуљуд 
наёвардааст. Аслан ин њарф, ки башар тамаддун ба вуљуд оварда, 
ин як њарфи лоадрї аст, ки аз фалсафаи ѓарбии ќарни нуздањум 
бархостааст».1 

Сайид Њусайни Наср борњо ин андешаро таъйид намуда, аз 
љумла мафњуми тамаддуни мардумони эрониро сањењ намедонад ва 
онро тамаддуни исломї мешуморад ва тамаддуни тоисломии 
онњоро нодида мегирад ва ё љузви тамаддун исломї медонад: 
«Тамоми тамаддунњои љањон (тамаддунњои асил) зодаи дин аст, ба 
њамин љињат банда аќида дорам, ки усулан як дин наметавонад 
бештар аз як тамаддун дуруст кунад».2 

Ахиран Раиси Љумњурии исломии Эрон њуљљатулислом  вал-
муслимин Сайид Муњаммад Хотамї ноябри соли 1998 дар иљлоси 
Маљмаъи умуми Созмони Милали Муттањид пешнињоди гуфтугўи 
тамаддунњоро матрањ намуда, хоњиш кард, ки соли 2001 соли 
гуфтугўи тамаддунњо номида шавад. Ин пешнињод мавриди ќабули 
њам Созмони Милали Муттањид ва њам донишмандону 
сиёсатмадорони маъруфи олам ќарор гирифт ва соли 2001 соли 
гуфтугўи тамаддунњо эълон гардид. 

Сайид Муњаммади Хотамї дар суханрониаш дар иљлоси 
Маљмаъи умумии Созмони милал ба масъалаи сулњ бештар 
таваљљўх зоњир намуда, онро ба мафњуми васеъи сулњи куллї 
маънидод мекунад ва дар баробари сулњи миёни мардумон сулњи 

инсон бо табиатро низ таъкид месозад: «Сулњи тамомиёр илова бар 
сулњи миёни инсонњо шомили сулњи миёни инсон ва табиат низ 
мешавад. Инсон бояд аз ѓалаба ва истило бар табиат даст 
бардорад ва дар оянда бештар бар њамоњангї миёни инсон ва 
табиат таъкид кунад, њифзи муњити зист ба масобаи мероси 
муштараки табиї аз муњимтарин авлавиятњои ќарни отї аст».3 

Бояд гуфт, ки назарияву амалияи гуфтугўи тамаддунњо дар 
таърихи башар решањои амиќ дошта, аз замонњои ќадим арзи 
вуљуд мекардааст. Дар ин бобат махсусан, дар тамаддуни тоисломї 
ва исломи мардумони эронитабор ва аз љумла тољикон далелњои 
фаровонеро пайдо кардан мумкин аст, ки ин љо чанде аз онњоро 
мавриди баррасї ќарор медињем. 

Тољикон чун яке аз ќадимтарин мардумони ориёии сокини 
Осиёи Марказї дар робитањои гуногунљабњаи Шарќу Ѓарб ва 
гуфтугўи тамаддунњо сањми босазо гузоштаанд. Кишвари бостонии 
Бохтару Суѓд, ки онњоро барњаќ «гањвораи нахустини давлати 
тољикон» номидаанд, ба тамаддуни олам дастовардњои азиме њадя 
кардааст, ки барои пешрафти љомеаи инсонї то имрўз хидмат 
менамоянд. Муњимтарини онњо ганљи шойгони ниёгони мо китоби 
муќаддаси Авасто ва оини зардуштї мебошад, ки ба фарњангу 
тамаддун, дину оини халќњои дигар таъсири калон расондаанд. 

Авесто нахустин шоњасарест, ки дар дунёи ќадим ба мардуми 
олам сулњу дўстї, кору кўшиш, гуфтори нек, рафтори нек ва 
пиндори некро талќин намудааст. Офаридгори ин асари бузург 
Зардушт то имрўз аз шахсиятњои барљастаи таърихи башар мањсуб 
мешавад. Чунон ки донишманди Белжик Жак Дюшен фармудааст: 
«Аз њамаи фарзандони Осиёи Ѓарб аввалин касеро, ки ба фарзандї 
хондааст, Зардушт буд. Таълимоти ў Юнонро таќрибан чањоряк 
аср ќабл аз он ки таълимоти Масењ пазируфта шавад, ѓанї 
гардондааст. Зардуштро Афлотун њам медонист… Зардушт ягона 
касе буд, ки њикмати Осиёи бостонро муаррифї мекард»4 

Таъсири пурфайзи Авесто ва оини зардуштро ба тамаддунњои 
гуногуни олам донишмадон бо далелњои фаровон нишон додаанд. 
Аз љумла Б. Ѓафуров дар ин бора фармудааст: «Оини зардуштї, ки 
дар Осиёи Миёна ба зуњур омада буд, дар замони Њахоманишињо 
ба Эрон ва боз дуртар ба тарафњои Ѓарб пањн шуда, баъдњо (то 
замони тањти истилои арабњо воќеъ гардидани Эрон ва Осиёи 
Миёна) мазњаби давлатии эронињо ќарор гирифт. Њанўз дар асри 5 
пеш аз мелод дар шањри Мемфиси Миср  маъбади худои эронї 
Митра вуљуд дошт. Дар давраи империяи Рим парастиши Митра 
дар бисёр мамлакатњо расм гардида, то љазирањои Британия 
расида буд…».5 

Парастиши чор унсур – оташ, об, хок, бод низ аз оини 
зардуштї ба фалсафаи Юнони бостон гузоштааст. 

Дар давраи истилои Искандари Маќдунї, ба хусус пас аз 
даргузашти ў ва ташкили давлати Юнону Бохтар таъсири 
мутаќобилаи тамаддунњои Шарќу Ѓарб бештар гардида, барои 
гуфтугўи тамаддунњо заминаи мусоид ба вуљуд омад. Дар натиљаи 
омезиши фарњангњои гуногуни Шарќу Ѓарб фарњанги тозаи 
эллинистї падид омад. 

Чунонки Конрад Н.И. таъкид менамояд, дар замони истилои 
Искандари Маќдунї ва њукмронии Куруши Кабир Осиёи Миёна, 
Афѓонистон, шимоли Њиндустон, Эрон, Кавказ ва кишварњои 
њамљавор аз лињози илмиву фарњангї минтаќаи марказии олам 
мањсуб мешуданд.6 

Мардумони эронї барои ривољу густариши ислом хидмати 
бузурге анљом додаанд. Сањми Салмони Форсї, ки аз аввалин 
мусалмонони эронї буд ва аз наздикони пайѓамбари ислом мањсуб 
мешуд, дар таърих маълум аст. 

Гироиши хеле зиёди эрониён ба ислом ва сањми бузурге, ки 
мардумони эронитабор дар ривољу густариши ислом гузоштаанд, 
бисёр донишмандони гузаштаву муњаќќиќони муосирро ба њайрат 
овардааст. Аз љумла файласуф ва муаррихи асри 14-и араб Ибни 
Халдун ин њодисаро аљиб донистааст. Дар ин бобат муњаќќиќи 
эронї Муњаммад Малоирї навиштааст: «Ибни Халдун аз 
муњаќќиќони ќадим инро аз шигифтињои таърих навишта, ки дар 
љањони ислом, бо он ки ислом дине будааст, ки аз миёни аъроб 
бархоста, пайѓамбари ислом араб буда ва забони Ќуръон њам 
арабист, бо ин њол парчамдорони илм дар он бештар эрониёнанд, 
на аъроб. Вале бо ин ки иллатњои табииву имронї ва иљтимоиву 
њуззории ин амрро њам шарњ дода, боз онро ба иборати 
«миналѓароибилваќоеъ», яъне аз рўйдодњои шигифт ёд карда».7 

Асрњои 9-10, яъне ањди Сомониён замони пешрафтњои куллии 
соњањои гуногуни илму фан, тиљорату кишоварзї, иќтисоду 
фарњанги Хуросону Мовароуннањр буд. Донишмандони форсу 
тољик дар муњити созгоре, ки муњайё шуда буд, ба омўзиши амиќи 
илму дониши халќњои гуногуни олам, ба хусус Юнону Рими 
Бостон, Њинду Чини Ќадим пардохта, муњимтарин осори онњоро  
ба забонњои арабиву форсї тарљума карданд, ки ин боиси боќї 
мондани онњо гаштааст. Онњо бо нерўи хираду заковати  худ 
ганљинаи илму дониши то он замон гирдомадаи башарро ѓанї 
гардонда, дар њар соњаи илм кашфиёту ихтирооти зиёде кардаанд. 
Кашфиёту дастовардњои илмии онњо дар асрњои минбаъда 
мавриди омўзиши донишмандони халќњои дигари олам, ба хусус 

Аврупо ќарор гирифта, яке аз омилњои асосии пешрафти илму 
фарњанг дар асрњои охир гаштааст. 

Кашфиёту дастовардњои илмии донишмадони форсу тољик 
хеле зиёд буда, мутаассифона, њанўз њарљониба тањќиќу таъйин 
нашудааст. Ин љо ба чанде аз онњо, ки воќеан љавњари гуфтугўи 
тамаддунњо дар он асрњо мебошанд, ишора мешавад. 

Кимиёдони маъруфи хуросонї Љобир ибни Њайён назарияи 
пайдоиши филизотро эљод кард. 

Муњаммад Закариёи Розї осори Гиппократу Гален ва дигар 
донишмандони Юнону Рум, Њинду Миср, Чину Сурияро омўхта, 
тибби назариро бо амалї пайваст. Ў бори аввал фарќи бемории 
обиларо аз сурхак муайян карда, усули гулбуриро дар муолиљаи 
наѓзак истифода намудааст. Ў нахустин донишмандест, ки дар 
таърихи тиб навиштани таърихи бемориро љорї кардааст, ки то 
имрўз идома дорад. «Розї аввалин донишмандест, ки имконияти 
бо усули кимиёвї сохтани доруњои сунъиро ба ањли башар пешкаш 
намудааст. Ў усули алкањол (Spiritus vini) ва сулема – дихлороди 
симобро (Hudraryrum dichioratum) кашф намудааст ва аввалин 
табибест, ки тори (кетгути) аз рўдаи борики гўсфанд сохтаро барои 
дўхтани захм ва докаро барои бастану захму љои љарроњї 
истифода бурдааст. Ў чангаки махсуси фулузї барои бартараф 
намудани љисми ба гулў афтода ихтироъ кардааст».8 

Абуабдулло Муњаммади Хоразмї раќамњои ба истилоњ 
арабиро, ки решаи њиндї доранд, дар илм ва зиндагї љорї намуд, 
ки имрўз дар истифодаи ањли олам аст. 

Дар тањкими робитањои илмии Шарќу Ѓарб ва тарвиљи 
гуфтугўи тамаддунњо ба хусус хидмати ду донишманди бузурги ин 
даврон Абуалї ибни Сино ва Абўрайњони Берунї хеле бузург аст. 
Онњо дар ин роњ тамоми нерўву заковати худро сарф намуда, осори 
гаронбањое офариданд, ки пайвандгари тамаддунњо мебошад. 

Ибни Сино дар пешрафти илмњои тиб, кимиё, риёзиёти 
њандаса, маъданшиносї, набототшиносї, њайвонотшиносї, 
физикаву геология, фалсаву мантиќ ва амсоли инњо сањми калон 
гузошта, ганљинаи илми љањониро бо кашфиёту дастовардњои 
илмии худ ѓанї гардонидааст. "Алќонун"-и Ибни Сино 
доиратулмаорифи тиббиест, ки тамоми дастовардњои тибби 
љањониро то он замон љамъбаст намуда, сипас дар тўли асрњо 
китоби дарсии донишкадањои тиббии Аврупо будааст. Кашфиёти ў 
дар соњањои гуногуни тиб хеле фаровон буда, аввалин рисолаи 
илмиро дар бораи муолиљаи бемории ќалб навиштааст ва садњо 
доруи навро сохтааст. Дар осори фалсафии Ибни Сино, ба хусус 
"Шифо"-и ў гуфтугўњои фалсафаву њикмати Шарќу Ѓарб эњсос 
мешавад. 

Абўрайњони Берунї низ дар соњањои гуногуни илм кашфиёту 
ихтирооти зиёд карда, шўњрати љањонї пайдо намудааст. Ў 
андешаи низоми гелиосентрии оламро ќабл аз Коперник баён 
карда буд. Берунї њарчанд дар кишваркушоињои Султон Мањмуд 
дар Њиндустон ширкат варзида, чандин бор ба он кишвар сафар 
карда буд, вале ў бо худ донишу њикмат бурд ва дар зимни сафарњо 
ба омўзиши забону фарњанги њиндувон пардохта, шоњасари худ 
"Китоб фї тањќиќи молилњинд"-ро офарид. Ў њамчунин барои 
пайвастани комёбињои њисоби юнониву њиндї кўшишњо ба харљ 
додааст. 

Берунї дар китоби "Сайдана" дар бораи 1116 даво маълумот 
дода, номи 4500 даворо ба забонњои арабї, форсї, юнонї, њиндї, 
лотинї, чинї ва ѓайра сабт намудааст. 

Аббос Маљусии Ањвозї, Абулњасани Табарї, Абумансури 
Ќамарї, Абусањли Масењї, Абўбакри Бухорї, Њаким Майсарї ва 
амсоли онњо бо омўзиши манбаъњои тибби Юнон, Араб, Њинд ва 
таљрибањои табибони кишварњои гуногун осори зиёде офаридаанд, 
ки бештари онњо ба забонњои аврупої чоп гардиданд. 

Чунин мисолњоро аз соњањои дигари илму адаб ва фарњанг 
њам метавон овард, ки бештари онњо аз равобити мутаќобилаи 
илму фарњанги кишварњои Шарќу Ѓарб гувоњї медињанд. 

    Донишманд ва инсонпарвари бузурги хоразмї 
 
Муњаммад ибни Мўсои Хоразмї аз бузургтарин 

донишмандони олам буда, номи ў дар таърихи илму тамаддуни 
башарї љовидона сабт гардидааст. Асарњои пурарзиши ў чун ганљи 
пурбањои хазинаи илм асрњост, ки барои пешрафти илму фарњанги 
љањон ва њалли мушкилоти оламиён хидмати босазое мекунанд. 

Ба майдон омадани нобиѓањои илму фарњанге мисли 
Муњаммад Хоразмиву њамватани дигари шўњратмандаш 
Абўрайњони Берунї њодисаи тасодуфї набуда, ба муњити илмиву 
анъанањои фарњангии Хоразми бостонї зич алоќаманд аст. Њамон 
тавре ки сарчашмањои таърихї, аз љумла «Осор-ул-боќия»-и 
Абўрайњони Берунї ва бозёфтњои бостоншиносї шањодат 
медињанд, Хоразм яке аз ќадимтарин марказњои мадании халќњои 
эроннажод буда, фарзандони барўманди он дар бунёди кохи 
тамаддуни башарї сањми арзандае гузоштаанд. Ин кишвари 
бостонї дар тўли таърих ба бисёр офату балоњо мубтало шуда, 
борњо дар натиљаи њуљумњои вањшиёнаи истилогарони арабу 
муѓулу турк харобу валангор гашта, аз нав ќад афрохтааст. 
Њамлаи истилогарони араб бо сардории Ќутайба ибни Муслим дар 
асри 8 аз љумлаи њамин гуна офатњои харобиовар буда, Хоразми 
ободу машњурро ба харобазор табдил дод. Чунон ки Берунї дар 
«Осор-ул-боќия» менависад, истилогарон на танњо шањру дењоти 
Хоразмро хароб менамуданд, балки ба мањву нобуд сохтани 
ёдгорињои илму тамаддуни ин сарзамин кўшида, донишмандону 
адибонро ќир мекарданд, соњибони фарњангу забони хоразмиро аз 
байн мебурданд: «Ќутайба ибни Муслим, - менависад Берунї, - њар 
касеро, ки хатти хоразмї медонист, аз дами шамшер гузаронид ва 
онон, ки аз ахбори хоразмиён огоњ буданд ва ин ахбору 
иттилоотро миёни худ тадрис мекарданд, эшонро низ ба дастаи 
пешин мулњаќ сохт (яъне ба ќатл расонд – М.М.), бад-ин сабаб 
ахбори Хоразм тавре пўшида монд, ки пас аз ислом намешавад 
онњоро донист…»1 

Бо ин њама харобкорї истилогарон њарчанд ба мањви забону 
хатти хоразмї ва бисёр ёдгорињои мадании хоразмиён муваффаќ 
шуданд, вале онњо натавонистанд тамаддуни бостонии Хоразмро 
ба куллї аз байн баранд. Анъанаву суннатњои људогонаи 
маданияти бои гузашта ва унсурњои забони хоразмї пас аз истилои 
арабњо низ идома ёфта, ба таъсири офати дигар – њамлаи 
вањшиёнаи лашкари муѓул  бо сардории Чингизхон, ки Хоразмро 
ба хок яксон кард, аз байн рафтанд. Аз рисолањои Хоразмиву 
Берунї бармеояд, ки онњо аз дастовардњои илмии ниёгони худ то 

андозае бањраманд гашта, анъанањои фарњангии ононро идомаву 
такмил додаанд. «Дар Хоразм, -навиштааст муњаќќиќи таърихи 
илм Г.П. Матвиевская, - ки анъанањои пешини маданияти баланди 
маънавї зинда буданд, илм хеле босуръат ба дараљаи баланд 
мерасид. Ба ин пайдоиши олимони гениалии осиёимиёнагї Ал-
Хоразмї (асри 9) ва сонитар Берунї (асри 11) далел шуда 
метавонад».2 

Муњаммад ибни Мўсои Хоразмї таќрибан дар солњои 780 дар 
Хоразм ба дунё омада, дар њамон муњити илмиву мадании зодгоњи 
худ ба камол расидааст. Доир ба шарњи њол ва љараёни рўзгори 
Хоразмї маълумоти кофие то замони мо нарасидааст. Бешубња ў 
дар љавонї њамаи илмњои маълуми замони худ, махсусан, илмњои 
табиатшиносиву даќиќро аз худ карда, ба донишмандї шўњрат 
ёфтааст, ки дере нагузашта ба маркази хилофат – шањри Баѓдод 
даъват шудааст. Дар Баѓдод бо ташаббуси халифаи аббосї 
Маъмун (солњои њукмрониаш 813-833) «Байт-ул-њикма» (хонаи 
њикмат) таъсис шуда буд, ки он дорои бузургтарин ва бойтарин 
китобхонаи он давра буда, донишмандони халќњои гуногуни тобеи 
хилофатро фаро мегирифт. Дар ин муассисаи мўътабари илмї, ки 
муњаќќиќон онро барњаќ «Академияи илмњои шарќи асримиёнагї» 
шуморидаанд, њамроњи Муњаммад Хоразмї Ањмад ибни 
Муњаммади Фарѓонї, Ањмад ибни Абдуллои Марвазї, Холиди 
Марварудї, Аббоси Љавњарї барин дањњо донишмандони номї 
кор мекарданд, ки аксари онњо аз мардуми Осиёи Миёна буданд. 
Фаъолияти кормандони «Байт-ул-њикма», ки бо расадхона ва 
асбобу дастгоњњои гуногуни илмї муљањњаз буд, бештар ба тадќиќи 
илмњои табиатшиносиву амалї равона шуда буд. 

Муњаммад Хоразмї дар «Байт-ул-њикма» маќоми шоистае 
дошта, тамоми донишу ѓайрати худро ба ривољу равнаќи илм 
мебахшад. Ў ба бисёр љустуљўву тадќиќоти дастљамъии 
донишмандон сарварї карда, аз љумла дар кашфиёти муњимми 
илмиву амалии давр – андозагирии дарозии як дараљаи хатти тўли 
(меридиани) замин фаъолона иштирок менамояд. Вай барои 
пешрафти илмњои табиатшиносиву даќиќ ва кашфи асрори табиат 
кўшиши зиёд ба харљ медињад, таљрибаву мушоњидањои даќиќи 
илмї гузронида, ба кишварњои гуногун сафарњои илмї мекунад. 

Фаъолияти илмиву эљодии Муњаммад Хоразмї хеле 
пурдомана буда, ў дар соњањои гуногуни илм монанди њисоб, 
љуѓрофия, нуљуми назариву амалї тадќиќот бурда, асарњои нињоят 
гаронќадре эљод намудааст, ки чанде аз онњо то имрўз боќї 
мондаанд. Дар њамаи асарњои ин донишманди бузург кўшиши ўро 
дар роњи љустуљўи њаќиќат, кашфи асрори табиат ва ба манфиати 
инсон ба кор бурдани он мушоњида кардан мумкин аст. 

Муњимтарин нуктаи дигаре, ки аз фаъолияти илмии 
Муњаммади Хоразмї бармеояд, ин ба њаёт наздик кардани илм ва 
татбиќи дастовардњои илм дар зиндагї барои њалли мушкилоти 
гуногуни одамон аст. Ин хусусияти фаъолияти донишмандро, ки аз 
назари гуманистии ў сар мезанад, дар тамоми асарњояш мушоњида 
кардан мумкин аст. 

Асари маъруфи Муњаммад Хоразмї «Њисоб-ул-Њинд» аз 
љумлаи аввалин рисолањоест, ки ба њисоби амалї бахшида шуда, 
ба инкишофи минбаъдаи математика такон додааст. Бо ин рисолаи 
худ Хоразмї системаи њисоби дањиро, ки нисбатан хеле содда буда 
дар Њинд ба вуљуд омада буд, аввал дар Шарќ ва сониян дар 
кишварњои Европа љорї ва пањн намуд, ки то имрўз дар 
муомилоти халќњои гуногуни олам маъмул аст. К. Маркс њам дар 
зимни конспектњои математикии худ бо моњияти системаи шумури 
дањї ишора намуда, онро яке аз «кашфиётњои зеботарин» 
мешуморад.3 

Рисолаи дигари Муњаммад Хоразмї «Ал-љабр вал-
муќобала…» бошад ном ва маќоми баланди ин донишманди 
барљастаро дар таърихи математика љовидон гардонидааст. Рисола 
барои ташаккул ва такомули алгебра њамчун илми мустаќил асос 
гузоштааст. Бењуда нест, ки худи мафњуми «алгебра» њам аз шакли 
лотинишудаи ќисмати аввали унвони рисола – «алљабр» ба вуљуд 
омадааст. Дар ин рисола њам баробари баёни масъалањои 
назариявї ба масъалаи татбиќи амаливу њаётии усулњои 
математикї диќќати љиддї дода шудааст. Муњаммад Хоразмї 
мафњуми абстраксияро дар математика васеъ намуда, бо роњи 
индуксия ва дедуксия њал кардани масъалањоро ба таври возењ 
нишон додааст. Хоразмї дар ташаккул ва такомули математика 
њамчун илм сањми бузург гузоштааст. Бењуда нест, ки рисолањои 
математикии ў ба забонњои гуногуни олам тарљума шуда, њамчун 
дастур хизмат мекарданд. Номи ў дар шакли лотинишудааш 
«алгоритм» ба истилоњи махсуси математикї табдил ёфтааст. 
Алгоритм њоло на танњо аз мафњумњои асосии математикист, балки 
назарияи муњимми соњањои нави илм – кибернетика ва мантиќи 
математикї низ ба шумор рафта, дар асоси амали мошинњои 
электроникиву автоматї ќарор гирифтааст. Ќобили таваљљўњ аст, 
ки Хоразмї вазифаи асосии илми њисобро пеш аз њама аз ќонеъ 
кардани эњтиёљу ниёзњои мардум, осон ва њал намудани мушкилоти 
зиндагї иборат медонад. Ў дар муќаддимаи рисолаи «Љабр ва 
муќобала» вазифаи худро равшан намуда, ањамияти амалии 
рисолаашро таъкид мекунад: «Барои равшан сохтани масоили 
мубњам ва осон намудани мушкилоти илмї ба по хостам ва китобе 
дар таърифи њисоби љабру муќобала таълиф намудам. Китобе, ки 

дар айни ихтисор шомили матолиби даќиќ ва боањамияти илми 
њисоб, ки мавриди ниёзи њамагон аст, буда бошад. 

Матолиби ин китоб шомили муњосабате аст дар ирсу васият 
ва муќосама (таќсим кардани амволи муштарак) ва умури девониву 
тиљорат ва низ дар мавриди тамоми умуре, ки ба њисобу муомила 
марбут мешавад, монанди масоњат кардани заминњо ва 
андозагирии нањрњо ва њандаса (наќшакашї) ва дигар мубоњиса ва 
фунуни риёзї ќобили истифода хоњад буд».4 

Пай бурдан душвор нест, ки рисолањои математикии Хоразмї 
ба таќозову талаби зиндагї таълиф шудаанд. Чунон ки 
муњаќќиќону бостоншиносони маъруф В.В. Бартолд, Б. Ѓафуров, 
С.П. Толстов, А.Ю. Якубовский, Я.Ѓ. Ѓуломов, В.А.Шишкин дар 
асоси бозёфтњои бостоншиносї муайян кардаанд, инкишофи 
илмњои даќиќу амалї дар Хоразм ва дигар вилоятњои Осиёи 
Миёна дар он давра пеш аз њама ба тавсиаи кишоварзиву системаи 
обёрї, равнаќи тиљорату њунармандї зич алоќаманд будааст. Ин 
зарурат ва алоќамандиро фарзандони донишманди он сарзамин 
монанди Муњаммад Хоразмї хеле хуб дарк карда, барои рушду 
камоли ватани худ дар њар љое набошанд, хидмат кардаанд. 

Рисолањои математикии Хоразмї натиљаву мањсули њамин 
гуна омилњои њаётї буда, љавобгўи дархостњои давру замон ва 
мушкилкушои рўзгори одамон буданд. Ин њама аз як тараф ба он 
далолат мекунад, ки Хоразмї ва муосирони ў ќудрати аќлу 
заковати худро барои хидмат ба халќу ватан харљ намудаанд, аз 
тарафи дигар ба даъвоњои беасоси олимони Ѓарб, ки назарияњои 
илмии донишмандони Шарќро такрори мањз мешуморанд, хати 
батлон мекашанд. 

Хидмати Хоразмї дар инкишофи илми љуѓрофия низ хеле 
бузург аст. «Китоб сурат-ул-арз»-и ў, ки дар он замон бењамто буд, 
аввалин асари љуѓрофии боќимонда ба забони арабї мебошад. 
Рисолаи љуѓрофии Хоразмї харчанд аз лињози мундариља бо 
«Дастури љуѓрофї»-и Птолемей наздик аст, вале онро тарљума 
шуморидан мумкин нест. Зеро, чунон ки шарќшиноси маъруф Ю. 
Крачковский собит намудааст, Хоразмї рисолаи Птолемейро хеле 
амиќ омўхта, матолиби онро бо тањриру такмил дар шаклу љадвалу 
зич баён намудааст. Рисолаи Муњаммад Хоразмї маълумоти 
пурќимматеро рољеъ ба 637 мавзеи асосї, 209 кўњ ва дигар 
мањалњои љуѓрофї дарбар мегирад. Дар ин асар Хоразмї таљрибаи 
донишмандони гуногуни олам, бозёфту кашфиётњои ононро 
љамъбаст намуда, асари љомеъу мустаќиле офарида, харитаи дар он 
замон даќиќи оламро ба вуљуд овардааст, ки ањамияти калони 
амалї дошта, асрњо чун дастури муњим барои бањрнавардону 
кишоварзон хидмат кардааст. 

Дар рисолањои ба илми нуљум бахшидаи Муњаммад Хоразмї 
низ бештар ба љињатњои амалии он илм диќќат дода шудааст ва 
љадвалу зичњои офаридаи ў дар соњањои гуногун мавриди истифода 
ќарор мегирифтанд. Љадвалу зичњои астрономии Хоразмї дар 
асоси мушоњидањои гузаронидаи ў ва њамкоронаш аз як тараф ва 
анъанањои астрономии эрониву њиндї аз тарафи дигар офарида 
шуда, дар навбати худ барои ривољи минбаъдаи тадќиќотњои 
астрономї дар Европаи Ѓарбї замина гузоштаанд. Љадвали 
астрономии Хоразмї, ки њанўз соли 1126 ба лотинї тарљума шуда, 
ба тадќиќотњои астрономї дар Европа асос гузоштааст, барои 
андозагириву ченкунии масоњатњои гуногун васеъ истифода мешуд. 

Чунон ки мебинем, дар тамоми асарњои Муњаммад Хоразмї 
консепсияи њамбастагии илму амал ба таври равшан зоњир 
гаштааст. Зимнан бояд гуфт, ки масъалаи илму амал аз мавзўъњои 
муњимми адабиёти халќњои эронинажод буда, дар ашъори 
шоирони гузаштаи тољику форс низ дар њар маврид таъкид мешуд. 
Аз љумла Саъдии Шерозї омўзиши илмро бидуни амал эътироф 
намекунад ва њатто нодонї мешуморад: 

 
Илм чандон, ки бештар хонї, 
Чун амал дар ту нест, нодонї. 
 
Абдурањмони Љомї бошад илми беамалро зиёдативу бефоида 

медонад: 
Чу касби илм кардї, дар амал кўш, 
Ки илми беамал борест бар дўш. 
 
Илми беамалро Бадриддини Њилолї низ кори бефоида 

дониста, амалро меъёри асосии ќадру арзиши илм ќарор медињад: 
 
Илме, ки дар он амал набошад, 
Љуз арбадаву љадал набошад. 
Илмат ба амал чу ёр гардад, 
Ќадри ту яке њазор гардад. 
 
Камолиддини Биної илми беамалро њатто барои инсон 

зарарноку халаловар мењисобад: 
 
Илм агар бо амал наёмезад, 
Халал орад, залолат ангезад. 
 
Ба ин минвол классикони адабиёт орзуву умеди халќро ифода 

намуда, моњияти илмро танњо дар њамбастагии он бо амал 

медонистанд. Мафњуми «амал» бошад маънии кору амали некро 
ифода менамуд ва бењуда нест, ки Носири Хусрав «то илм наёмўзї, 
некї натавон кард» мегўяд. 

Муњаммад Хоразмї низ дар рисолањои худ мањз њамбастагии 
имлу амали некро ба таври  аёнї талќин мекунад ва таъкид 
менамояд, ки илм бояд ба манфиати инсон хизмат кунад, 
мушкилоти рўзгори ўро њал намояд. Эњтимол баъзе муодилањои 
њалкардаи Хоразмї бо мурури замон кўњна шуда, њоло арзиши 
худро аз даст дода бошанд, вале ѓояњои инсондўстонаи рисолањои 
ў, яъне ба кори нек, ба манфиати одамон истифода бурдани илм 
њељ гоњ кўњна нахоњад шуд ва њар ќадар инсоният ба зинањои 
баландтари тамаддун барояд ва ба дараљаи олии инкишофи илму 
фан бирасад, боз њам нуктањои башардўстонаи Хоразмї арзиши 
бештаре касб намуда, наву замонавї хоњанд монд. 

Имрўз, ки яке аз дастовардњои муњимми илми муосир, зодаи 
аќлу тафаккури инсон – атом ба њаёти худи инсоният тањдид 
мекунад ва хавфи мањви зиндагиро ба вуљуд овардааст, арзиши 
ѓояњои инсондўстонаи Хоразмї дањчанд меафзоянд. Бењуда нест, 
ки донишмандони бузурги замони мо низ нисбат ба оќибатњои 
истифодаи дастовардњои илм бетараф набуда, монанди Хоразмї ба 
манфиати инсон равона кардани онњоро таъкид мекунанд. Аз 
љумла физики барљаста, раиси собиќи Шўрои Умумиљањонии сулњ 
Федерик Жюлио–Кюри навиштааст: «Њарчанд мо ба оќибатњои 
некфарљоми он (илм – М.М.) имони росих дорем… мо медонем, ки 
дар дасти љинояткорони оташафрўзи љанг вай ба аслињаи 
харбиоваре табдил меёбад…»5 

Дар њаќиќат, кашфиёту дастовардњои илмро бо маќсадњои 
мухталиф истифода кардан мумкин аст. Як кашфиёти физикиву 
химиявї ё биологї метавонад барои пешрафти азими инсоният 
хидмат кунад. Вале баръакс, дар сурати истифодаи нодуруст худи 
њамон кашфиёт метавонад боиси харобии оламу бадбахтии одам 
гардад. Ин бори дигар моњияти иљтимоиву ахлоќии илм ва олимро 
дар њамаи давру замонњо нишон медињад. 

Муњаммад Хоразмї монанди Ибни Синову Форобї асарњои 
фалсафї таълиф накардааст (навишта бошад њам, то имрўз 
нарасидааст), то мо бо љањонбиниву нуќтаи назарњои иљтимоиву 
ахлоќии ў огоњ шавем. Вале дар зимни рисолањои хурди илмии ў 
њам, ки то имрўз боќї мондаанд, метавон ишорањое пайдо кард, ки 
аз мавќеъ ва эњсосу андешањои инсондўстии ин донишманди бузург 
шањодат медињанд. 

Яке аз масъалањои нозук ва мураккаби зиндагии табаќањои 
гуногуни ањолї дар асрњои миёна таќсими мерос ба шумор мерафт. 
Дар ин масъала низ ањли њукмрони давр сўйистифода намуда, ба 

манфиати худ амал мекарданд. Намунаи ѓайриодилонаи таќсими 
мерос дар шеъри машњури «Таќсими мерос»-и мансуб ба Мушфиќї 
мавриди њаљву мазаммат ќарор гирифтааст: 

 
Њамшира! Харљи мотами бобо аз они ту, 
Сабр аз ману масорифи ќурро аз они ту. 
Анбори пур зи ѓаллаи бобо аз они ман 
В-он коњњои монда ба сањро аз они ту. 
Ин љомахобу бистару болин аз они ман, 
Бетоќатию нолаи шабњо аз они ту… 
Аз рўи хона то ба лаби бом аз они ман, 
Аз рўи бом то ба сурайё аз они ту. 
Рафтан ба сўи ќабру нишастан аз они ман, 
Даструхони чалпаку њалво аз они ту. 
 
Муњаммад Хоразмї низ зарурати њалли одилонаи ин 

масъаларо ба назар гирифта, ќисмати амалии рисолаи «Љабр ва 
муќобала»-ро бештар ба ин мавзўъ бахшидааст. Муаллиф 
мисолњои фаровонеро аз зиндагї наќл намуда, усули дурусти 
таќсими меросро дар њолатњои гуногун ба таври даќиќ нишон 
додааст. Њарчанд Хоразмї дар ин масъала аз ќоидаву ќонунњои 
шариат берун намебарояд, вале дар мисолњои овардаи ў занон низ 
дорои њуќуќи муайян мебошанд.Ў на танњо њиссаи занону 
духтаронро дар таќсими мерос таъкид мекунад, балки мисолњоеро 
меорад, ки зан пеш аз вафоташ мувофиќи салоњдиди худ васият 
мекунад. Аз љумла мисоли зеринро аз назар гузаронем: «Зане 
даргузашт. Ворисони ў ду духтар ва модару шавњараш буданд ва 
низ васият кард то ба марде ба андозаи сањми модараш ва ба 
марди дигар як нуњум аз тамоми сарваташро бидињанд. Роњи њалли 
он чунин аст»… 

Аз ин ќабил мисолњо, ки дар рисола хеле зиёданд, маълум 
мегардад, ки Хоразмї, маќоми занро њамчун инсони мустаќил 
эњтиром намуда, њатто њуќуќи занро ба васият кардани мерос ба 
марди дигар таъкид кардааст. 

Аксари мисолњое, ки Хоразмї зикр кардааст, аз њаёти 
рўзмарра гирифта шуда, ба кору фаъолияти мардуми оддї (аз 
ќабили хариди љаву гандум) алоќаманданд. Бобњои махсуси 
«Љабру муќобала» бошад ба масъалањои амалии рўзгор амсоли 
хариду фурўш, ивазу иљора ва муомилоти дигар бахшида шудаанд. 
Њамаи ин аз як тараф ањамияти амалии асарњои Муњаммад 
Хоразмиро нишон дињад, аз тарафи дигар симои ўро чун шахси 
накўкору инсондўст, ки мехоњад бо њар роњ мушкилоти мардумро 

осон намояд ва рањнамову мушкилкушои мардум бошад, љилвагар 
месозад. 

Барои Хоразмї барин донишманди инсонпарвар ихтилофу 
тамизи дину мазњаб, ирќу нажод, миллату забон тамоман бегона 
буд. Ў њамчун инсони пешќадами давр барои касби камолу дониш 
аз ганљинаи илму фарњанги халќњои гуногун бањравар мешуд ва аз 
дастовардњои муњимми илмии донишмандони Риму Юнони ќадим, 
Њинду Бобулистон, Мисру Хитой ва дигар кишварњои олам огоњии 
комил дошт. Дар рисолањои худи ў ба асарњои Аристотел, Евклид, 
Птолемей истиснод мекунад, андешаву фарзияњои ононро тавзењу 
такмил медињад ва аз «донишмандони миллатњои пешин» њамеша 
бо эњтиром ёдовар мешавад. 

Дар бароари ин мењру муњаббати беандозаи ватандўсти 
њаќиќї Муњаммад Хоразмї ба зодгоњи азизи худ Хоразм, таъриху 
маданияти бостонии он, ба њамватанони шўњратмандаш аз асарњои 
боќимондаи ў њам эњсос мешавад. Вале, мутаассифона, дар бобати 
аслу насаби ин донишманди бузург бањсу талошњои беасос 
мављуданд ва чунон ки Г. П. Матвиевская ќайд мекунад, «дар 
адабиёти љањонї дар бораи баромади миллии ал-Хоразмї фикру 
мулоњизањои мухталиф ва баъзан тамоман бемаънї мављуданд»6 
Шарќшинос М. Сале ба таври њаќќонї аќидаи ховаршиносони 
буржуазии Ѓарбро дар хусуси маданияти араб шуморидани тамоми 
дастовардњои мадании халќњои истилошуда ба зери тозиёнаи 
танќид гирифта дуруст таъкид мекунад, ки «аз Хоразмї миллати 
ўро гирифта шарќшиносони буржуазї… симои олими бузургро 
пардапўш намуда, ба зери соя гирифтанд»7. Вале муаллифи рисола 
дар аќидаи худ то охир устувор намонда, њарчанд араб будани 
Хоразмро дуруст рад мекунад, вале худ ба иштибоњи дигаре роњ 
дода, ўро «фарзанди шўњратманди халќи ўзбек» мешуморад. М. 
Сале њамчунин ба забони модарии худ содиќу вафодор будани 
Хоразмиро таъкид намуда менависад: «Забони Хоразм њам барои ў 
њамеша забони модарї монд. Дар Баѓдод, маркази хилофат зиста, 
Хоразмї шеваи падарони худро фаромўш накард ва њатто дар 
забон «араб» нашуд». Вале муаллиф дар хусуси «забони Хоразм» 
хомўш мемонад. Чунон ки тадќиќотчии маъруфи ёдгорињои забони 
хоразмї А.А. Фрейман ба субут расонидааст ва дар 
«Энсиклопедияи советии ўзбек» њам ќайд шудааст, забони 
хоразмї, ки унсурњои он то асри 12 мављуд будааст, аз забонњои 
шохаи шарќии эронї буда, ба забони суѓдї наздикї доштаааст.8 

Мутаассифона, ин иштибоњи М. Сале на танњо сари ваќт 
ислоњ ва тасњењ нагардид, балки дар асарњои баъзе олимони дигари 
Ўзбекистон таќвият ёфт. Файласуфи ўзбек О. Файзуллоев низ бе 
њељ ќайду шарте мањз дар Хоразм таваллуд шудани донишмандро 

ба асос гирифта таъкид мекунад: «Абу Абдулло Муњаммад ибни 
Мўсо дар Хоразм таваллуд шуда, фарзанди номии халќи ўзбек 
мебошад»9 

Њамин тавр ин иштибоњ аз як асар ба асари дигар мегузарад. 
Аз љумла дар китоби илмї-оммавии «Њикояњо доир ба 
математикњо», ки дар Минск чандин бор бо адади зиёд интишор 
ёфтааст, Хоразмї њамчун «алгебрашиноси маъруфи ўзбек» 
муаррифї шудааст. 

Сабаби асосии ба чунин иштибоњ роњ додани муњаќќиќон ба 
назар нагирифтани принсипи таърихият, ба њодисањои таърихї аз 
рўи њолату таќсимоти маъмурии имрўза бањо додан ва эњсоси 
дурўѓини «ватандўстии» онњост. Њоло аз тафсили ин масъала, ки 
аён аст, худдорї намуда, танњо њаминро бояд ќайд кард, ки дар 
сарчашмањои боќимонда ба турк будани Хоразмї ишорае 
нарафтааст (Одатан муаллифони сарчашмањо ба турк будани 
шахсони таърихї ишора менамоянд). Тадќиќоти донишмандони 
маъруф Н.И. Веселовский, В.В. Бартолд. И.Ю. Крачковский, С.П. 
Толстов гувоњї медињад, ки дар асрњои 8-9 сокинони Хоразм 
асосан мардуми эронинажод буданд. Абўрайњони Берунї њам ањли 
Хоразмро «шохае аз форсиён» шуморида, умумияти забон, одату 
русум, мазњабу оин ва умуман маданияти хоразмиёну суѓдиён ва 
дигар мардумони эронинажодро таъкид кардааст. Академик В.В. 
Бартолд дар асоси маълумоти сарчашмањо вуруди туркњоро ба 
Хоразм ва турконида шудани ин кишварро ба асрњои 12-13 мансуб 
медонад. Хоразмшиноси маъруфи рус профессор Н.И. Веселовский 
«мустањкамшавии ўзбекњоро дар Хоразм аз асри 16 дониста, 
таърихи нави Хоразмро њам аз њамин давра шурўъ мекунад»10. 

Бинобар ин њаќ ба љониби академикњо В.В. Бартолд, И.Ю. 
Крачковский. Б.Ѓафуров, муњаќќиќони маъруфи таърихи илм 
П.Г.Булгаков, Г.П. Матвиевская, муаллифи маќолаи «Хоразмї» 
дар «Энциклопедияи советии ўзбек» ва амсоли инњост, ки 
«баромади хоразмии» донишманди бузург Муњаммад Хоразмиро 
таъкид кардаанд. Фаќат њаминро њам бояд дар назар дошт, ки 
Хоразмии асри 9, на асри 20. Вагарна ба тањрифи њаќиќати 
таърихї ва иштибоњњо роњ додан мумкин аст. Таърих бошад њељ 
гуна тањрифро намебардорад… 

Муњаммад Хоразмї на танњо донишманди бузург, балки аз 
ташкилотчиёну созмондењони барљастаи илм буда, андешањои ў 
дар хусуси моњияти илм низ ќобили таваљљўњанд. 

Мулоњизањои Муњаммад Хоразмї доир ба одобу илму олим 
ва гурўњбандии донишмандон саршори эњсоси баланди гуманистї 
буда, имрўз њам ањамияти худро гум накардаанд. Ў дар 
муќаддимаи рисолаи «Љабр ва муќобала» ањли илмро ба се гурўњ 

таќсим намуда, дар байни онњо имтиёзе намегузорад ва хидмату 
моњияти њар гурўњро дар илм ва расонидани манфиат ба мардум 
нишон медињад: 

«Донишї, – менависад Хоразмї, – се гуна аст. 
Ё донишї мардест, ки барои аввалин бор донишеро ибдоъ ё 

кашф мекунад ва барои ояндагон ба ёдгор мегузорад. Ё 
донишмандест, ки осори пешиниёнро шарњу тафсир мекунад ва 
матолиби муњими печидаи китоберо равшан месозад, барои баёни 
матлаб роњи соддатаре нишон медињад ва натиљагириро осон 
мекунад. Ё хирадмандест, ки дар баъзе аз китобњо ба нодурустї ва 
ошуфтагї бармехўрад, пас нодурустиро ислоњ мекунад ва 
ошуфтагињоро сомон мебахшад, бо хушбинї ба кори муаллиф 
менигарад, бар ў хўрда намегирад ва ў ба ин ки мутаваљљењи 
хатову иштибоњи дигарон шуда, ба хештан намеболад». 

Дар ин гурўњбандии Хоразмї пеш аз њама масъалаи одобу 
вазифаи инсонии олим ба миён гузошта шудааст. Махсусан 
мулоњизањои донишманд дар хусуси танќиди илм ва мунаќќидон 
хеле љолиб аст. Ба аќидаи Хоразмї олиме, ки ба тањќиќи таъриху 
танќид ва тафсири илм машѓул аст, пеш аз њама дар баробари 
нишон додани иштибоњу норасоињои асар бояд инсони хушоин 
бошад, ба хўрдагириву худситої дода нашавад ва ба иззати нафси 
муаллиф нарасида, ба ў ва асараш муносибати объективона дошта 
бошад. Ин нуктањои одилонаву инсондўстонаи Хоразмї на танњо 
ањамияти худро гум накардаанд, балки имрўз њам бояд сармашќи 
ањли илм ва махсусан, мунаќќидон бошанд. Зеро имрўз њам аз ањли 
илм касоне ёфт мешаванд, ки бо ѓаразњои беасоси шахсиву 
бадбинї ќаламфарсої мекунанд, ба љои бањои объективона додан 
ба асар ва таќдири хидмати њамкасбон аз рўи иштибоњи ночизе аз 
пашша фил сохта, асареро ботил ва муаллифашро бадном 
месозанд. 

Чунон ки борњо ёдовар шудем, вазифаи асосии илмро 
Хоразмї дар хидмат ба мардум медонад. Ў таъкид мекунад, ки 
донишмандони асили халќњои гуногун ќудрату тавоноии худро 
сарфи ин кору нияти нек намудаанд: 

«Донишмандони рўзгорони гузашта ва андешамандони 
миллатњои пешин пайваста саргарми нигоришу тасниф будаанд. 
Онон ба андозаи тавоноиву биниш барои мардуми пас аз худ дар 
анвои дониш на гузидањои фалсафа китобњо таълифу тасниф 
кардаанд бад-он умед, ки дар дигар сарой подоше ёбанд ва дар ин 
љањон номи нек бар љой монад. Номе, ки тамоми сарватњову 
пирояњое, ки зањмату ранљи бисёр ба даст меояд, дар баробари он 
њељ аст…» 

Њамин тавр, Хоразмї илмро на манбаи даромаду маишати 
рўзгор, балки василае барои мададрасонї ба мардум ва соњиб 
шудан ба номи нек медонад, ки он аз њама гуна молу сарвати дунё 
афзалтар аст. Бо ин андешањои худ Хоразмї низ монанди 
файласуфи юнонї Протагор, ки 24 аср муќаддам шиори 
њикматомези «инсон меъёри њама чиз аст»-ро ба миён гузошта буд, 
накўкорї ва хидмат ба инсониятро вазифаи муќаддаси илм 
мешуморад. 

Донишманди инсонпарвар Муњаммад Хоразмї, ки тамоми 
аќлу хирад, донишу заковаташро барои хидмат ба мардум, 
пешрафти илму тамаддун, хушбахтиву саодати одамон сарф карда, 
некиву накўкориро мароми аслии худ ќарор дода буд, аз ёди халќ 
њељгоњ нахоњад рафт ва мисли дигар бузургони илму адаби олам 
номи ў њамеша ба некї вирди забон хоњад монд, чунон ки Њофиз 
гуфтааст: 

 
Зиндаву љовид монд, њар ки накўном зист, 
К-аз аќибаш зикри хайр зинда кунад номро. 

                Мароми ахлоќии ањли њунар  
 
Замони зиндагии Камолиддин Бењзод аз даврањои 

шукуфотарин фарњангу њунари мардуми тољик ва халќњои дигари 
Хуросону Мовароуннањр ва Эрон ба шумор меравад. Дар ин давра 
пойтахти давлати Темуриён шањри Њирот аз марказњои муњимми 
фарњангии на танњо Хуросону Мовароуннањр, балки Шарќ мањсуб 
шуда, њунармандону адибон, донишмандону косибони зиёдеро 
љамъ оварда буд ва њунарњои меъмориву ороишї, мусиќиву 
рассомї, хаттотиву минётурї ва амсоли инњо хеле равнаќу ривољ 
доштанд. 

Оромии нисбие, ки дар нимаи аввали асри XV дар ин 
сарзамин ба вуљуд омад ва махсусан сарпарастиву ѓамхории вазири 
бофарњангу донишманд ва шоири маъруф Алишер Навої, шоиру 
мутафаккири бузург Абдурањмони Љомї ва баъзе шоњони 
фарњангдўсти темурї чун Султон Њусейнмирзо барои пешрафти 
фарњангу њунар заминаи мусоиде фароњам оварданд. Вале ин дер 
давом накард ва аз охирњои ќарни мазкур дар њаёти сиёсиву 
иљтимої ва фарњангии давр ихтилофњо ављ гирифта, ба хусус 
фасоди ахлоќї вусъат пайдо кард. Тавре ки академик А. Мирзоев 
дуруст таъкид кардааст, "дар охирњои асри XV ва аввалњои асри 
XVI ба вуљуд омадани як ќатор асарњои тарбиявї-ахлоќї, аз љумла 
"Ахлоќи Мўњсинї"-и Кошифї, "Ахлоќи Љалолї"-и Даввонї, 
"Бењрўзу Бањром"-и Биної ва ѓайра, агар хато накунам, барои 
пешгирї кардани фосидии ахлоќи њамин давра низ равона карда 
шудаанд".1 

Дарвоќеъ масъалањои ахлоќї ба яке аз масоили муњимми 
замон табдил ёфта, на танњо дар осори бадеиву дидактикии ин 
давра, балки дар осори њунарии он низ роњ пайдо кард, ки рисолаи 
манзуми њунарвари барљастаи замон, шоњи хаттотони даврон 
Султон Алии Машњадї гувоњи он аст. 

Њарчанд ањволу осори ин њунарманди маъруф таваљљўњи 
донишмандонро љалб намуда, аз љумла муњаќќиќи рус Г. И. 
Костигова рисолаи номзадї њам таълиф кардааст, вале арзиши 
ахлоќии асари ў њанўз комилан тањќиќу баррасї нашудааст. 
Бинобар ин мо аз наќли шарњи њоли Султон Алї, тавсифи осори ў, 
ки дар китобњои гуногуни љањон, аз љумла китобхонаи оммавии 
Салтиков-Шедрини Санкт-Петербург мањфуз аст, худдорї намуда2, 
ин љо баъзе андешањои ахлоќии ўро мавриди баррасї ќарор 
медињем. Вале ќабл аз њама бояд рољеъ ба иртиботи ду ситораи 
тобноки њунари он даврон Камолиддин Бењзод ва Султон Алии 
Машњадї чанд сухан гуфта шавад, зеро ин иртибот дар ташаккули 
афкори ахлоќии онњо бетаъсир нест. 

Тавре, ки маълум аст, Султон Алї охири солњои 60-и ќарни 
XV бо даъвати Алишери Навої ба Њирот-маркази давлати 
Темуриён омада буд. Дар ин солњо Камолиддин Бењзод љавони 14-
15 сола буд. Бинобар ин аз Султон Алї сабаќ гирифтани ў, ки 
баъзе сарчашмањо хабар медињанд, аз воќеият дур нест. Дўстиву 
њамкории ин ду њунарманди бузурги аср то охири умрашон идома 
пайдо карда, боиси офарида шудани як зумра шоњкорњои њунарї 
гаштааст. Аз љумла нусхањои нодире, ки бо хати зебои Султон Алї 
ва мусавварањои шевои Камолиддин Бењзод офарида шудаанд, чун 
Бўстони Саъдї (китобат дар соли 1476), ки дар китобхонаи Честер 
Битли Будлин нигањдорї мешавад, ё нусхаи дигари Бўстон, ки соли 
1488 китобат шуда, дар китобхонаи Ќоњираи Миср мањфуз аст ва 
чандин нусхањои дигар осори гаронбањои њунарї буда, намунаи 
олии њунари хаттотиву минётурї мањсуб мешавад ва аз тарафи 
донишмандону њунармандон бањои хеле баланд гирифтаанд. 

Дарвоќеъ дар нусхањои мазкур афкору андешањои баланди 
ахлоќии Саъдї, хатти зебову назаррабои Султон Алї ва 
мусавварањои љаззобу дилкушои Бењзод бо њам омезиш ёфта, асари 
бузурги бадеиву њунарњо ба вуљуд овардаанд, ки на танњо 
мутолиаи онњо, балки њатто дидорашон ба кас таассуроти амиќ 
мебахшад. 

Аз иртиботу муносибатњои дўстонаи ин ду њунарманди 
бузурги аср тасвири (портрети) Султон Алї, ки бо ќалами Бењзод 
кашида шуда, хушбахтона, то имрўз боќї мондааст, низ гувоњї 
медињад. Дар ин мусаввара чењраи Султон Алї чун шахси њалиму 
фурўтан ба ќалам омадааст. 

Рисолаи манзуми Султон Алии Машњадї, ки нусхаи аслии 
ќаламии худи ў (автограф) дар китобхонаи оммавии ба номи 
Салтиков-Шедрини Санкт-Петербург тањти шумораи Дорн 454 
мањфуз аст, аз 14 вараќ иборат буда, моњи муњаррами 920 њ. / марти 
1514 м. Ба поён расидааст. Ин рисола њам дар замони худ ва њам 
дар асрњои баъд шўњрати зиёде касб карда, дар тарбияти њунариву 
ахлоќии хаттотон сањми арзанда гузоштааст. Ба ин нусхањои 
фаровони он, ки дар китобхонањои гуногуни олам мањфузанд, дар 
рисолаи хаттоти маъруфи ќарни XVI Ќозї Ањмад ва рисолаи ...ул-
фузалои донишманди ќарни XIX Эрон Санглох пурра дохил 
шудани он ва таъсираш ба рисолањои гуногуни хаттотони ќарнњои 
охир њам гувоњї медињанд. 

Рисолаи хаттотии Султон Алии Машњадї аз 273 байт иборат 
буда, ба забони соддаву фасењи форсї дар ќолаби маснавї навишта 
шудааст. Дар он асосан дар хусуси усулу ќоидањои маъмули 
хушнависї, тањияи маводу таљњизоти хаттотї ва тарзи навишти 

навъи хатти настаълиќ, ки хаттоти маъруф Миралии Табрезї аз 
омезиши навъњои насху таълиќ ихтироъ карда буд, сухан меравад. 

Рисола бо њамди Худованд шурўъ шуда, офаридаи илоњї 
будани ќаламу њарф таъкид мегардад. Сипас аз ситоиши 
пайѓамбар, пас аз он дар бораи Алї (а) ва ихтироъгари хатти куфї 
будани ў ва аз хатти куфї баромадани навъњои дигар сухан 
меравад. 

Султон Алї аз забони Алї(а) њадафи аслии хатро на танњо 
офаридани њарфу лафз, балки аз эљоди зебоиву хубї низ иборат 
медонад: 

 
Ѓарази Муртазо Алї аз хат 
На њамин лафзу њарф буд нуќат, 
Бал усули сафову хубї буд, 
З-он ишорат ба њусни хат фармуд.4 
 
Барои њунарманд шудани Султон Алї мењнати мудовиму 

пайгиронаро зарур медонад. Ў мењнату машаќќати зиёди худро дар 
машќи хат нишон медињад ва ба таври аёнї ин матлабро бозгў 
менамояд: 

 
Рўз то шом машќ мекардам, 
На ѓами хоб буду на хўрдам. 
Аксари рўзњо чу моњи сиём, 
Рўза медоштам ба сидќи тамом.5 
 
Султон Алї дар зимни рисола маълумоти зиёди 

тарљумаињолї меорад, ки онњо на танњо барои барќарор кардани 
тарљумаи њоли ў хеле судманданд, балки барои шинохти 
андешањои ахлоќии вай њам арзиши баланд дорад. Масалан, дар 
пораи зер ў дар хусуси падару модараш, дар тифлї аз падар 
мањрум гаштанаш сухан ронда, зимнан ба эњтироми падару модар 
чун вазифаи муќаддаси писар ишора менамояд: 

 
Чунки аз равза омадам берун, 
Пеши модар шудам ба хонам дарун. 
Хидматашро ба љон камар баста 
Дари матлуби хеш дар баста. 
То бидонистамаш наёзурдам, 
Рўзгоре бад-ў ба сар бурдам. 
Аз падар з-он нагуфтаму њолам, 
Ки сафар карда буд аз олам. 
Ман аз ў њафтсола монда људо, 

Ў ба чилсолагї бурида зи мо.6 
 
Сипас Султон Алї солњои љавонии худро ба ёд меорад, ки 

асосан дар мадраса ба омўзиши илм ва машќи пайвастаи хат 
сипарї шудааст ва он боиси рушду камолоти ў чун устоди 
хушнависї гардида, ба вай обрўю эътибор ва шўњрати зиёд 
овардааст. Шогирдони зиёде аз њар гўшаву канори мамлакат ба 
назди ў љамъ меоянд, то њунари хаттотї омўзанд. Ў ба шогирдон 
чун дўсту бародар муносибат намуда, бо мењру дилбастагї ба 
таълим мепардозад. Вале таълим аз назари ў танњо аз омўзишу 
тадрису илму дониш иборат нест, балки тарбияи ахлоќї ва рушди 
маънавии шахсро њам дар бар мегирад. Аз ин рў дар баробари 
таълими усули хаттотї ў ба тарбияи маънавии шогирдон пардохта, 
чашми ботинии онњоро боз менамуд, то ки оламро бењтару 
амиќтар дарк созанд: 

 
Чунки аз машќи бењаду беад 
Шудам алќисса шўњраи Машњад. 
Пеши ман мањрухони симзаќан 
Бањри таълими хат ба ваљњи њасан 
Омаданд зи дуру аз наздик 
Хоњ аз турку хоњ аз тољик. 
Љумла ёру бародарам буданд, 
Њамарўза баробарам буданд. 
Чашми сар бастаму кушодам сир 
Дидани чашми сир чу нест музир. 
Чашми сар айббину маъюб аст, 
Чашми сир њар чи дид, мањбуб аст7 
 
Ин љо назари Султон Алї дар бораи пайвастагиву робитаи 

ногусастании таълиму тарбия ифода ёфтааст, ки имрўз њам дар 
педагогикаи љањонї аз масъалањои муњим ба шумор меравад ва ба 
хусус барои љомеаи мо хеле зарур аст. 

Дар фасли људогонаи рисола Султон Алї дар хусуси "таъйини 
авќот ва сулуки котиб"  сухан меронад. Ин фаслро метавон 
маромномаи њунариву њирфаї ва ахлоќии котибї номид. Зеро дар 
он усулњои умдаи касбї ва ахлоќии њунари хаттотї, шартњои 
асосии он, фазилатњои муњимтарини шахсияти котибон возењу 
равшан баён шудаанд. 

Пеш аз њама чунон ки ќаблан њам зикр шуд, Султон Алї кору 
зањмати зиёду муттасилро аз овони љавонї барои котиби хуб 
шудан зарур мешуморад: 

Тарки орому хоб бояд кард 
В-ин зи ањди шубоб бояд кард. 
Сар ба коѓаз чу хома фарсудан, 
З-ин амал рўзу шаб наёсудан.8 
 
Муаллифи рисола таъкид мекунад, ки саъю кўшиши 

бардавом, азму субот ва љањду талош саранљом боиси ба даст 
овардани њадаф мешавад ва њунармандро ба маќсад мерасонад. Ў 
ин матлабро дар мисоли шахсияти худ нишон дода, њамчунин 
барои таъкиди матлаб аз њадиси пайѓамбар меорад: 

 
Пас нишастам ба љидду љањди тамом 
Њосили ќисса рўзњо то шом. 
Машќро чун ќалам камар баста, 
Паси зонуи хеш биншаста. 
Буридам зи ёру хешу рафиќ 
Охируламр ёфтам тавфиќ. 
Гуфт Пайѓамбар он шоњи сарвар 
Сар мапеч аз њадиси Пайѓамбар: 
"Њар ки кўбад даре зи рўи ниёз, 
Мешавад оќибат ба рўяш боз".9 
 
Вале барои котиби њаќиќї шудан танњо саъю кўшиш ва 

мењнати муттасил кофї нест. Котиб инчунин бояд ахлоќу одоби 
хуб дошта, аз лињози маънавї поку беолоиш бошад, инони нафси 
худро идора карда тавонад. Аз љумла ў њарисиро душмани 
маънавии худ медонад: 

 
З-орзуњои хеш бигзаштан 
В-аз рањи њирсу оз баргаштан.10 
 
Муборизаи беамон бо нафси бад дарвоќеъ аз шартњои асосии 

на танњо њунари котибист, балки василаи муњимми ташаккули 
шахсияти инсон аст. Аз назари Султон Алї танњо шахсе метавонад 
чун инсони наљиб ба камол расида, дар њар касбу њунар муваффаќ 
ва комёб гардад, ки бо нафси бад, ки дар вуљуди ў нињон аст, 
мубориза бурда ѓолиб ояд: 

 
Низ бо нафси бад љадал кардан, 
Нафси бадкешро задан гардан. 
То бидонї љињоди асѓар чист, 
Бозгаштан ба сўи акбар чист.11 
 



433 

 

Котиб низ мисли њар инсони дигар бо мардум сарукор дорад, 
дар робита бо ањли сайфу пешањо кору фаъолият мекунад. Аз ин 
љост, ки Султон Алї рафтору муомилаи хубу шоистаро бо дигарон 
барои њар котиб зарур мешуморад. Ў њам мисли Саъдї дилозориро 
аз хислатњои зишт дониста, даст кашиданро аз он талќин месозад: 

 
В-он чї бо худ раво намедорї, 
Њељ касро бад-он наозорї. 
Дил маёзор гуфтамат зинњор, 
К-аз дилозор Њаќ бувад безор.12 
 
Султон Алї ќаноатмандиву поксириштиро аз хислатњои 

њамидаи котибон мешуморад ва риояти инњоро ба котибони љавон 
талќин месозад: 

 
Дар вуљуди кас ќаноату тоат 
Бе тањорат мабош як соат.13 
 
Дурўѓгўиву ѓайбат, тўњмату бўњтон барин хислатњои бади 

инсонї барои котибон низ зарарнок аст ва бояд онњо аз ин 
хислатњои ношоям дурї љўянд: 

 
Њама ваќт иљтиноб вољиб дон 
Аз дурўѓу зи ѓайбату бўњтон. 
 
Њасад аз хислатњои бади инсонист, ки мутаассифона, дар 

њамаи давру замонњо, махсусан, дар байни њунармандон ривољ 
дошта, боиси на танњо ранљу озоби ањли њунар шудааст, балки 
сабабгори њалокати иддае аз онњо њам гаштааст. Аз ин љост, ки 
Султон Алї ба котибони љавон дурї љустанро аз њасаду њосидон 
таъкид менамояд: 

 
Аз њасад дур бошу ањли њасад, 
К-аз њасад сад бало расад ба љасад.14 
 
Макру фиреб зоњиран барои зуд ба њадаф расидан мадад 

мерасонад, вале ин хислати зишт оќибат фош гардида, боиси 
бадномии шахс хоњад шуд. Зеро ин хислат аз нопокии ботинї 
маншаъ мегирад, ки бахусус барои њунарманд норавост. Бинобар 
ин Султон Алї таъкид мекунад, ки котиби љавон набояд ба макру 
фиреб машѓул шавад ва дар паи пок кардани ботини худ бошад: 

 
Њилаву макрро шиор макун, 

Сифати нохуш ихтиёр макун. 
Њар ки аз макру њилаву талбис 
Пок гардид, гашт покнавис.15 
 
Покии дилу сафои ботинї барои котиб хеле зарур аст. Зеро ба 

ќавли Султон Алї њусни хатти котиб таљаллии покиву зебоии 
ботинии ўст: 

 
Донад он кас, ки ошнои дил аст, 
Ки сафои хат аз сафои дил аст. 
Хат навиштан шиори покон аст, 
Њарза гаштан на кори покон аст.16 
 
Султон Алї ба такрор таъкид мекунад, ки котиб бояд тамоми 

нерўи худро бањри иљрои кор харљ намояд ва њатто агар зарур 
бошад, гўшанишиниву хомўширо ихтиёр кунад. Ў дар ин бобат 
гўшанишинии њазрати Алиро, ки барои китобати Ќуръони маљид 
пеш гирифта буд, мисол меорад. 

Тавре ки њувайдост, Султон Алї рисолаи худро "дар ќавоиди 
хат" ё "дар одоби хат" донистааст, вале дар асл он вазифаи 
бештареро адо намуда, баробари ќоидањои хаттотї одобу ахлоќи 
инсониро низ ба котибон меомўзад. Ба назари Султон Алї барои 
котибон хислатњои неки инсонї мисли хислатњои кориашон хеле 
зарур аст. Аз ин рў ў барои тарѓибу ташвиќи ин хислатњо аз 
воситањои гуногуни тасвир, аз љумла тамсилу њикоёт, зарбулмасалу 
маќолњо, ташбењу тавсифњо ва амсоли инњо бамаврид истифода 
менамояд. 

Рисолаи манзуми Султон Алии Машњадї њарчанд њаљман 
хеле хурд аст, вале дорои мазмуну матолиби муњим ва арзишњои 
волои ахлоќиву зебошиносї буда, тадќиќи амиќу њарљонибаи он 
барои таъйини меъёрњои ахлоќиву эстетикии њунари ањди Бењзод 
мадад мерасонад ва имрўз низ барои тарбияи маънавии мардум 
хеле судманд аст. 

 
 
                             ПАЙНАВИШТ  

Мулоњизањо дар атрофи хостгоњ ва љойгоњи забони 
форсии 

дарї(тољикї) 
Тавре ки маълум аст, замони мо  даврони  рушди иттилоот ва 

фановарї аст ва аз ин дастоварди муњими илму хиради инсонї њар 
кишвар  саъй мекунад, ки ба манфиати худ истифода барад. 
Мутаассифона, дар ин масир  баъзе каљравињо ва тањрифи 
рўйдодњои таърихї, аз љумла азхуд кардани мероси фарњангии 
халќњои дигар ва њуљумњои фарњангї ба назар мерасанд. 

Ин моро водор менамояд, ки дар раванди љањонишавї 
бетараф ва фориѓ  набошем ва на танњо арзишњои маънавиии 
худро њифз намоем, балки мисли Наврўз  онњоро љањонї гардонем. 

Аз љумлаи њамин гуна арзишњои  бузурги маънавии мо ва 
мардумони эронитабор ин забони форсї, дарї ё тољикист, ки 
бешубња яке аз омилњои асосии мондагории миллати тољик дар 
тўли таърих будааст. 

Дар бораи пайдоишу ташаккули ин забон ва рушду 
густариши он дар асрњои миёна муњаќќиќони зиёде амсоли  
Маликушшуаро Бањор, Садриддин Айнї, Саид Нафисї, Б. 
Ѓафуров, В. Њеннинг,Ж. Лазар, Е.Э. Бертелс, А.А. Фрейман, 

Парвиз Нотили Хонларї,  Муњаммад Муин, А. Мирзоев, И.М. 
Оранский, А.Њабибї, А. Ќавим, Г.И.Козлов, А.Л.Хромов,М 
Ќосимова,А. Турсунов, Ѓ. Ашўров, Х. Додхудоев, Д. Саймиддинов, 
С. Назарзода, Мирзо Њасани Султон ва дигарон изњори назар 
кардаанд.  

Пайдоиши забони форсии дарї ё тољикї, яъне форсии нав ва 
заминањои шаклгириву рушди он аз зумраи масъалањои бањснок 
аст, ки њалли он барои равшан намудани омилњои мондагории 
мардум ва худи забон низ мадад мерасонад. 

Дар ин мавзўъ дар ибтидои ќарни XX бањсњои зиёде сурат 
гирифта буд. Шоир ва донишманди маъруфи Эрон 
Маликушшуаро Бањор бо далелњои ќотеъ андешаи аз ќисмати 
љанубу ѓарбии Эрон ба Хуросону Мовароуннањр омадани забони 
порсии дариро рад намуда, мањз дар ќисмати шарќии Эронзамин 
падид омадани онро ба субут расонда буд.1 Ин андеша мавриди 
таъйиди устод С.Айнї, Е.Э.Бертелс, Б.Ғафуров, Забењулло Сафо, 
А.Н.Болдирев, А.Мирзоев ва дигарон ќарор гирифт. А.Мирзоев 
мулоњизоти дар ин мавзўъ баёншударо љамъбаст намуда, навишта 
буд, ки «забони дарии порсї-тољикї на ин ки дар ваќти истилои 
њукмронони араб аз ќисмати љануби ѓарбии Эрон-вилояти Форс ба 
Хуросон ва Мовароуннањр оварда нашудааст, балки вай забони 
ањолии мањаллии мардуми эронинажоди ҳамин сарзамин 
будааст».2 

Андешаи мазкур минбаъд дар асарњои донишмандони тољику 
эронї бо далелњои тоза таќвият пайдо кард.3 Вале ваќтњои охир 
баъзе донишмандон амсоли Ричард Нилсон Фрай, Жилбер Лазар 
боз њамон андешаи радшударо бидуни далели тозаву ќотеъ такрор 
менамоянд. Аз љумла эроншиноси маъруфи фаронсавї Жилбер 
Лазар дар суханроние, ки соли 1990 дар кунгураи «Њазораи 
тадвини «Шоњнома» дар Тењрон эрод намуд, аз нав андешаи 
тавассути асироне, ки арабњо пас аз истилои вилояти Форс 
њамроњи худ ба Хуросону Мовароуннањр овардаанд, интиќол 
ёфтани забони порсии дариро иброз дошт.4 Ў ин фарзияро соли 
1993 дар суханрониаш дар анљумани устодони Донишгоњи Љорљ 
Вашингтони Амрико дар мавзўи «Решањои забони форсии адабї» 
идома дод, ки тарљумаи форсии он дар маљаллаи «Эроннома» ба 
табъ расид. 

Жилбер Лазар кулли тањќиќоти эроншиносонро дар ин 
замина нодида гирифта, пайдоиши забони порсии дариро дар 
Хуросону Мовароуннањр ба истилои арабњо марбут медонад: «Пас 
аз пирўзии аъроб дар Эрон форсии гуфторї њамчунон ба сўи 
Ховар пеш рафт ва ба василаи сипоњиёну бозаргонон ба 
Мовароуннањр ва Афѓонистони кунунї расид».5 Ба ин тартиб ў ба 

натиљае мерасад, ки «форсї гўйиши мањаллии љанубитарин ноњияи 
Эрон буд, ки ба унвони як забони муколама ба тадриљ аз љануб ба 
шимол ва ховари Эрон густариш ёфт ва он гоњ дар шимоли 
ховарии Эрон ба забони адабии он ноњия табдил гардид ва аз он љо 
ба бохтару љануби Эрон рафт ва саранљом дар бахше бузург аз 
Осиё реша давонд».6 

Дар асоси њамин андешањои беасос аст, ки Р. Абдуллоев 
барин олимони аз илм дур аљдоди тољиконро арабу форсњое 
медонанд, ки дар асри У111 бо истилои арабњо ба Осиёи Миёна 
омадаанд. 

Далелњои зиёде мављуданд, ки бебунёдии ин андешањоро ба 
субут расонда, аз вуљуд доштани забони порсии дарї дар Хуросону 
Мовароуннањр то истилои арабњо гувоњї медињанд. Дар маќолаи 
Мирзо Њасани Султон аз сарчашмањои гуногун далелњои зиёде 
оварда шудаанд, ки ин љо бо зикри ду далел ќаноат мешавад. 
Далели аввал суруди машњури «Аз Хуталон омадия» мебошад, ки 
тавассути «Таърихи Табарї» то ба имрўз расидааст. Њангоме ки 
сарлашкари араб Асад ибни Абдулло дар Хатлон шикаст хўрда, ба 
Балх меояд, мардум ин суруди њаљвомезро месароянд: 

Аз Хуталон омадия,  
Ба рўй табоњ омадия.  
Овор боз омадия,  
Бедил фароз омадия.7 

Аз ин бармеояд, ки то омадани арабњо ба ин сарзамин мардум 
бо забони порсии дарї њарф мезаданд. 

Далели дуюм маълумоти «Таърихи Бухоро»-и Наршахї рољеъ 
ба љорї шудани ислом ва забони арабї дар ин сарзамин аст. Тавре  
ки Наршахї хабар медињад, мардуми Бухоро арабњоро водор 
менамоянд, ки оятњои Қуръон мањз ба забони порсии дарї тарљума 
шавад, ки забони гуфтории онњо будааст. 

Ин ду далел ва мисолњои фаровони дигар собит менамоянд, 
ки забони порсии дарї то истилои арабњо дар радифи забонњои 
суѓдї, бохтарї, хоразмї, ориёї дар Хуросону Мовароуннањр дар 
шакли гуфторї вуљуд доштааст. 

Ба назар нагирифтани ин воќеияти таърихї боиси пайдо 
шудани  муаммоњо  барои Жилбер Лазар гаштааст. Аз љумла барои 
ў «муаммои» нахустро Ибни Муќаффаъ, донишманди номдори 
эронї, ки поягузори насри арабї ва мутарљими «Калима ва 
Димна» аз форси миёна ба арабї  буд, матрањ  кардааст».8 

Жилбер Лазар иттилои Ибни Муќаффаъро дар бораи панљ 
забоне, ки дар поёни даврони Сосониён вуљуд доштанд, яъне 
забонњои пањлавї, дарї, форсї, хузї ва сурёнї зикр намуда, 
тааљљуб мекунад, ки чаро «Ибни Муќаффаъ ба талвењ мегўяд, ки 

дар миёни забонњои Хуросон балхї бењтарин гўйиши дарї аст».9 
Ва ин њаќиќатро ў муаммо медонад ва аз осори ќарнњои IX-XI 
мелодї амсоли тарљумаи «Таърихи Табарї», «Донишнома»-и 
Майсарї, «Шоњнома»-и Фирдавсї, «Қобуснома»-и Кайковус 
мисолњо меорад, ки дар  њамаи онњо ибораи форсии дарї ё порсии 
дарї истифода шудааст.  

Азбаски ин далелњои ќотеъ андешаи ўро ба субут 
намерасонанд, тааљљуб мекунад, ки «чаро Ибни Муќаффаъ ба 
њангоми сухан гуфтан аз «дарї» танњо ба пойтахт ва ба Хуросон 
ишора мекунад ва на ба њељ бахшу шањри дигаре аз Эрон?» 10 

Ин пурсишу тааљљуби донишманди фаронсавї ниёз ба тавзењу 
посух надорад ва гуфтаи Ибни Муќаффаъ дар воќеъ забони 
мардуми Хуросон будани порсии дариро собит менамояд. Ахиран 
донишманди Афѓонистон Абдулќайюми Ќавим низ пас аз тањлили 
муфассали андешањои муњаќќиќони Ѓарбу Шарќ  дар бораи 
хостгоњи забони форси дарї  ба чунин натиљаи дуруст расидааст: 
«Хулоса ин ки бар асоси шавоњиди  инкорнопазир хостгоњи забони  
дарї навоњии Балху Бухоро ва ба таври  куллї Хуросони муќорини 
даврони исломї мебошад.»11 

Масъалаи бањсбарангези дигар номи ин забон аст, ки њанўз 
решаи он ба таври даќиќ муайян нашудааст. Мирзо Њасани Султон 
ба чор фарзияи пайдоиши истилоњи дарї ишора намуда, аз вожаи 
дарборї баромадани дариро љонибдорї мекунад. Аксари 
муњаќќиќоне, ки дар ин хусус изњори назар кардаанд, пайдоиши 
вожаи «дарї»-ро аз калимаи «дарборї» донистаанд. Жилбер Лазар 
низ дар пайравии онњо таъкид менамояд, ки «дарї» муштаќ аз 
«дар» ва «дарбор» аст. Чунин ба назар меояд, ки дарї танњо 
забони гуфторї будааст, он њам дар дарборї шоњон ва дар 
пойтахти онон».12 

Дарвоќеъ дар аксари сарчашмањои таърихиву адабї 
пайдоиши дарї ба дарборї мансуб дониста шудааст, ки ба назари 
мо љанбаи ривоятї дошта, ба сиёсату мафкураи њукмрони давр 
марбут аст, ки њар чизи хуб ба шањру дарбор вобаста мегардид. 

Дар хусуси тасмияи «дарї» чанд сол ќабл аз љониби 
шодравон Расул Њодизода андешаи нави зерин баён гардид: 
«Аммо фикри банда он аст, ки «дарї» ба маънои «дарунї, дохилї» 
аст, яъне забоне, ки бо он мардуми даруни мањаллї - на арабњои 
омада - сухан мегуфтанд ва аз он љо номи «дарї», (яъне «дарунї»)-
ро гирифтааст».13 

Ба назари мо вожаи «дарї», тавре ки дар баъзе фарњангњо, аз 
љумла «Бурњони ќотеъ» омадааст, аз калимаи «дара» буда, 
мухаффафи(шакли кутоњшудаи) «дараї» ё дарагї» аст, ки 
талаффузашон равон нест. Зеро дар забони мо ќаринаи дигаре  

нест, ки дарї ба маънии дарборї ё дарунї истифода шуда бошад, 
вале ба маънии дарагї як мисоли хубе њаст, ки он ибораи шевои 
«кабки дарї» мебошад. Лафзи дарї, забони дарї дар њамин ќолаби  
иборасозї сохта шудаанд. «Дар» ба маънии «дара» дар ашъори 
шоирони асрњои гуногун хеле зиёд дучор меояд, ки чанде аз онњо 
зикр мешавад: 

 
 Тазарвону товусу кабки дарї 
 Биёбї, чу бар кўњњо бигзарї. 
                                              Фирдавсї 
 Тозон чун кабки  дарї дар камар, 
 Ёзон чун сарви сињї дар чаман. 
                                             Фаррухї 
 Чу кабки дарї боз мурѓ аст, лекин 
 Хатар нест бо боз кабки дариро. 
                                              Носири Хусрав 
 Дигар назар накунам болои сарви чаман, 
 Дигар сифат накунам рафтори кабки дарї 
                                                     Саъдї 
Агар фарзияи мазкур пазируфта шавад, муаммоњое, ки Ж. 

Лазар ёд кардааст, њал хоњанд шуд. Яъне забони порсии дарї як 
навъи гуфтории забони порсї буд, ки на дар дарборњо, балки дар 
дарањои кўњистони Хуросону Мовароуннањр дар баробари 
забонњои соњибхати суѓдї, бохтарї, ориёї, хоразмї дар байни 
мардум амал мекард. Бар асари истилои арабњо ва љорї шудани 
забону хати арабї ба сифати забони расмї забонњои мазкур аз 
байн рафтанд ва забони гуфтугўии мардум бо фароњам омадани 
шароити мусоид дар ањди Саффориёну Тоњириён ва Сомониён дар 
як муддати кўтоњ на танњо чун забони адабї ташаккул ёфт, балки 
ба дараљаи камолот расид. Агар ин шароит ба вуљуд намеомад ва 
дастгириву пуштибонии он давлатњо, ба хусус давлати Сомониён 
намебуд, яќинан забонњои эронї  имрўз ба ин њолат намерасиданд. 

Ин њаќиќати таърихї, ки аз љониби эроншиносони олам 
пазируфта шудааст, ахиран дар асари Г. Њидоятов «Заволи 
Сомониён», ки ба забони русї ба табъ расидааст, нодида гирифта 
шуда, маќоми Сомониён дар арсаи таърих рад гардидааст. 

Мо њоло дар хусуси андешањои беасосу муѓризонаи Г. 
Њидоятов рољеъ ба «ватани аслии туркњо будани Осиёи Марказї», 
«шањри ќадимии туркњо будани Бухоро», «сардори нањзати 
милливу озодихоњии халќњои турк будани Абумуслими Хуросонї», 
«Њокими Балх будани туркони ќарлуќ дар асри IX» боаслу насаб 
ва бомутакко будани давлатњои Қарохониён, Темуриён, 
Аштархониён, Манѓитиён ва беаслу насаб ва бе асоси этникї 



440 

 

будани Сомониёну тољикон дар Осиёи Марказї, «давлати хориљї 
будани Сомониён» «дар уќёнуси љањони туркон», «њељ осори 
намоёне дар солномаи таърихии Осиёи Марказї нагузоштани 
сулолаи Сомониён» ва амсоли инњо чизе намегўем, зеро 
таърихшиносон посухи сазовори онњоро ќисман додаанд ва хоњанд 
дод. 

Андешањои рољеъ ба забон ва адабиёти форсу тољик баён 
кардаи Г.Њидоятов  низ аксаран беасосу ѓалатанд, ки љињати 
намуна ба чанде аз онњо ишора менамоем. 

Г. Њидоятов ба Сомониён тўњмат намуда, гуноњи аз байн 
бурдани забонњои мањаллиро ба гардани онњо бор мекунад: 
«Сомониён саъй менамуданд, ки ба дарбори худ ба Бухоро 
шоирону мутрибонро ба таври васеъ љалб намоянд, ба ин тарз 
онњо ният доштанд, ки забонњои мањаллї, аз љумла суѓдиро танг 
намоянд ва фарњанги мањаллиро аз байн баранд. Вале худи онњо 
чизе наофариданд».14 

«Иштибоњи марговари Сомониёнро» Г.Њидоятов дар кўшиши 
«суръатафзои арабисозии Мовароуннањру Хуросон» медонад, ки 
дурўѓи мањз будани онњо ниёз ба исбот надорад. 

Тањрифкории Г.Њидоятов ба њаддест, ки зодгоњи бунёдгузори 
адабиёти форсизабонони олам устод Рўдакї Панљакентро вожаи 
туркї дониста, онро «шањри ќадимии туркон» эълон мекунад ва 
дар њамин замина менависад: «Рўдакї бо њама наздикиаш ба 
мардум дар сарзамине зиндагї мекард, ки ањолии асосии этникии 
он туркњо буданд, ки ўро кам мефањмиданд ва онњо дар он замон 
назми туркии худро доштанд».15 Чунин андешањои беасосу 
тўњматангез дар ин китоб фаровон аст, ки аз надонистани таъриху 
фарњанг ва боѓаразона будани нияти муаллифи асари «Заволи 
Сомониён» шањодат медињанд. 

Муњаќќиќи дигари ўзбек Султонмурод Одинаев њам дар 
маќолаи худ  дар маљмўаи «Одамушшуаро Рўдакий», ки бо 
њамкории Донишгоњи давлатии омўзгории ба номи Низомии 
шањри Тошкент ва Сафоратхонаи Љумњурии Тољикистон дар 
Ўзбекистон ба табъ расидааст, наќши забони форсиии дариро 
нодида мегирад  ва  осори Рўдакиву чандин адибони дигар амсоли 
Айнї, Улуѓзода, Љалол Икромиро мањз барои он ки ки дар 
Бухорову  Самарќанд муддате зиндагї кардаанд, «ќисми  таркибии 
адабиёти ватан»,16 яъне ўзбек мешуморад. Ў ошкоро таъкид 
мекунад, ки «мантиќан њар кадом асари бадеие, ки дар њудуди 
њозираи Ўзбекистон офарида шудааст,  ќатъи назар аз он ки ба 
кадом забон аст, ќисми таркибии адабиёти Ватанро ташкил 
медињад».17 Ў њатто осори ба забони суѓдї эљод шударо њам 
мероси миллии ўзбекон медонад, «чунки суѓдњо,- менависад ў,- 

асосан дар њудуди вилоятњои њозираи Бухоро ва Самарќанди  
зиндагї кардаанд».18 Тавре ки мебинем, меъёри асосии ў дар 
таъйини мероси адабї на забону халќ, балки њудуди имрўзаи 
љуѓрофист, ки хилофи мантиќ ва њаќиќати таърихї мебошад. 

Масъалаи дигаре, ки имрўз мавриди бањс аст, имконоти 
забони илм шудани забони форсии тољикист. Бояд гуфт, ки дар 
ањди Сомониён ин забон ба дараљаи забони илмии давр расида 
буд. Хидмати донишмандони замон, ба хусус Ибни Синову Берунї 
дар сохтани истилоњоти илмњои риёзиву физика, тиббу нуљум, 
фалсафаву илоњиёт, њандасаву маъданшиносї ва илмњои дигар хеле 
бузург аст. Онњо њатто усулњои вожагузиниву истилоњсозиро дар 
соњањои гуногуни илм муайян карда буданд. Имрўз донишмандони 
илмњои даќиќу табиатшиносии кишварњои форсизабонро зарур 
аст, ки он таљрибаву усулњоро омўзанд ва дар эљоди истилоњоти 
тоза ба кор гиранд. Њамчунин  моро зарур аст, ки барои ба маќоми 
байналмилалї расидани забони тољикї, ки дар асрњои миёна онро 
дошт, кўшиш ба харљ дињем ва барои ба яке аз забонњои расмии 
кории ЮНЕСКО ва созмонњои дигари  љањонї табдил додани он, 
ки аз њар љињат сазовор аст, талош варзем. 

ХОВАРШИНОСИ  ШИНОХТАИ  РУС 
 
  Яке  аз ховаршиносони  маъруфи  асри  ХХ,  ки  дар  

тањќиќи  адабиё1ти  тољику  форс  сањми  хеле  калон  гузоштаанд, 
Евгений Эдуардович Бертелс  (26.10.1896, Петербург-7.10.1957, 
Москва) мебошад. Ў тамоми  њаёти  худро    ба љустуљўву  
талошњои  илмї  ва   баррасии  масъалањои  гуногуни  забон, 
адабиёт, таърих ва фарњанги мардумони Шарќ бахшида,  дар  ин  
замина  беш аз 500 маќолаву рисола навиштааст,  ки  аксари  онњо  
ба  адабиёту  фарњанги  мардум и  тољик   марбу   

т  мебошанд. Осори муњими илмии ў дар мунтахаботи 
панљљилдааш «Таърихи адабиёти форс-тољик» (1960), «Низомї ва 
Фузулї (1962), «Тасаввуф ва адабиёти сўфия» (1965), «Навої ва 
Љомї» (1965), «Таърихи адабиёт ва фарњанги Эрон» (1988) ба табъ 
расидаанд. Дар эроншиносии рус ў бунёдгузории мактаби 
матншиносї буда, барои ширкат дар омода кардани матни илмиву 
интиќодии «Искандарнома»-и Низомї ба Љоизаи давлатии 
Шўравї (1948) сазовор шудааст. Тањти сарварии ў матни илмиву 
интиќодии «Шоњнома»-и Фирдавсї омода ва чоп гардидааст, ки 
њамчун бењтарин нашри илмиву интиќодии он шинохта шудааст. 

Дар фаъолияти илмии Е.Э. Бертелс тадќиќи таърихи адабиёти 
форсу тољик љои асосиро ишѓол менамояд. Аксари асарњои илмии 
ў тањќиќи масъалањои гуногуни адабиёти давраи бостон ва асрњои 
миёнаи форсизабонро дар бар мегиранд. Дар зимни ин асарњо дар 
бораи устод  Абўабдуллоњ  Рўдакї  низ сухан рафтааст ва ё ягон 
масъалаи рўзгор ва осори ў мавриди бањс ќарор гирифтааст. 



443 

 

Рисолаи «Назми форсї дар Бухорои асри Х», ки с. 1935 дар 
шакли љузва ба табъ расидааст, аз нахустин тањќиќоти 
сабкшиносии шеъри он давра ба шумор меравад. Дар бораи 
ташаккули шеъри форсї ва робитаи он бо назми араб сухан ронда, 
Е.Э. Бертелс   дар симои Рўдакї  аввалин шоири  касбиро  
мебинад, ки дар «дарбори Сомонї ба љуз эљоди шеър њељ вазифаи 
дигар надошт»1.    Ў ќасидаро навъи асосии шеъри асри Х 
шуморида, ба «Модари май» ва «Шикоят аз пирї» чун намунањои 
барљаста ва зебои ин навъи шеър ишора менамояд.  

Навъи дигари шеъри форсї, ки Е.Э. Бертелс рољеъ  ба он 
таваќќуф кардааст,  ѓазал мебошад.  Њарчанд  ба  ѓазалњои  Рўдакї     
шоирони асрњои Х1 -  Х11 ишорањо кардаанд, ки чанде аз онњо дар 
рисола њам наќл шудааст, муаллиф вуљуди ѓазалро њамчун навъи 
мустаќили шеър дар асри Х1  инкор менамояд ва онро муќаддимаи 
ќасида мешуморад. Дар њоле ки дар байни осори хеле кам  
боќимондаи Рўдакї њам  чанд ѓазали  комилро пайдо кардан 
мумкин аст, ки ба талаботи ин навъи шеър љавобгў мебошанд. 

Дар бораи навъи шеърии рубої низ Е.Э. Бертелс  њамин гуна 
андешањо  баён  намуда,  њарчанд  ба решањои даврони тоисломии 
он дар адабиёти Эрон ишора мекунад, вале «вуљуди рубоиро ба 
доирањои феодаливу ашрофї дар давраи сомонї аз эњтимол дур»2 
медонад. Вале дар маљмўаи ашъори Рўдакї ва њатто 
пешгузаштагони ў намунањои сайќалёфтаи  ин  навъи  овозадори 
шеъри форсу тољикро метавон дарёфт. Њатто дар баъзе 
сарчашмањо  ихтирои рубої ба Р. нисбат дода шудааст. Дар  
рубоињои  Рўдакї,  ки  теъдоди  онњо ба  40  мерасад,  муњимтарин  
хусусиятњои  ин  навъи шеърро  њам  аз  лињози  мундариљаву  
мавзўот  ва  њам  аз  љињати  вазну  ќолаб  ва  дигар  вежагињои  
шаклї  мушоњида  кардан  мумкин  аст.  

Дар рисола Е.Э.  Бертелс   њамчунин рољеъ ба мавзўоти 
асосии шеъри асри  Х   таваќќуф намуда, ба абёти људогонаи 
Рўдакї  ишорањо мекунад.  Рисола  њарчанд  аз  баъзе  норасоињо 
холї нест, вале дар њамон замон барои тањќиќи амиќи шеъри асри  
Х  форсу  тољик  мусоидат намуд.  

Е.Э. Бертелс  тањќиќи  назми  ин давраро дар маќолаи  
муфассали дигари худ «Адабиёти мардумони Осиёи Миёна аз 
замонњои ќадим то асри ХV м.», ки соли 1939 дар се шумораи 
маљаллаи «Новый мир» чоп шудааст, идома медињад. Дар ин 
маќола, ки раванди адабиёти форсу тољик  ба  ќалам  дода  
шудааст,  ба ташаккули он дар асри  Х   ва  наќши Рўдакї дар 
густариши мавзўот ва такомули навъњои шеър таваљљўњи зиёд 
зоњир гардидааст.3  

Дар маќолаи Е.Э. Бертелс  «Адабиёт ба забони форсї дар 
Осиёи Миёна» (1948) пеш аз њама мафњумњои Осиёи Миёна, 
адабиёти форсї шарњ дода шуда, сањми ин сарзамин дар пешбурди 
адабиёту фарњанг таъкид мегардад. Муаллиф таъйид менамояд, ки 
бунёди адабиёт ба забони форсї мањз дар Осиёи Миёна гузошта 
шудааст. Ташаккули забони адабии форсї, эљоди навъњои асосии 
адабиёт дар шањрњои Бухорову Самарќанд сурат гирифтааст, ки 
инро муњаќќиќ натиљаи таваљљўњи зиёди давлати Сомониён ба 
адабиёту фарњанг медонад. Инро муњаќќиќ  дар мисоли Рўдакї,  ки 
дар дарбори Сомониён маќоми хеле баланд дошт ва сухани ў  ба  
дарбориён  асар мекард, нишон дода, таъкид менамояд, ки «дар 
байни шоирони бухороии он давра љои аввалро Рўдакии бузург 
ишѓол менамуд»4. Сипас гуфтањои Рашидии Самарќандї,  
Низомии  Арўзии Самарќандї, Маъруфии Балхї дар бораи  
бузургии Рўдакї   мавриди тањлил ќарор дода мешавад. Њамчунин 
ба хидмати шоистаи устод  Рўдакї дар ташаккули ќасида, 
маснавии ахлоќї ишора мешавад. Дастовардњои муњимми  
адабиёти форсу  тољикро  дар  асрњои  баъд  зикр намуда, Е.Э. 
Бертелс  ба чунин хулоса  меояд:  «Њамин тавр,   мо мебинем, ки 
шеъри дарбории асрњои Х11 – Х111 Осиёи Миёна ривољи хоси 
асосњое мебошад, ки Р. гузоштааст».5  

То солњои 50-уми  асри  ХХ  чор  мунозираи Асадии Тўсї дар 
тањияи  Њ. Эте маълум буд. Мунозираи панљум ба сабаби аз нињоди 
бадеият суст будан чоп нашуда буд ва нусхаи ягонаи он дар 
Китобхонаи Бодлеан мањфуз мебошад. Е.Э. Бертелс  бо талошњои 
зиёд он нусхаро пайдо намуда, ба чоп омода месозад ва бо 
тарљумаи тањтуллафзии русї ва  тавзењоти  муфассал ба табъ 
мерасонад. Дар байти 33 ќасида Асадї ба миќдори ашъори Рўдакї 
ишора кардааст6(Шоир чу   гузин љуз ин Рўдакї он, к-аш \Бувад 
абёт, беш аз саду њаштод њазор аз дару девон). Мутаассифона, ба 
он ишораи муњим Е.Э. Бертелс  дар маќолаи «Мунозараи панљуми 
Асадии Тўсї» эътибор надодааст.7 Ба ин ишора донишманди 
эронї Алиашрафи Содиќї таваљљўњ зоњир намуда, дар маќолаи 
«Ашъори тозаи  Рўдакї» (маљ. «Нашри дониш», 1372/1993, № 3) 
мавриди истифода ќарор додааст. Вале дар маќола маъхази байти 
мазкур нишон дода нашудааст. Аз эњтимол дур нест, ки 
Алиашрафи Содиќї байти мазкурро аз матни чопкардаи Е.Э. 
Бертелс    наќл карда бошад. 

Љустуљўњои илмии Е.Э. Бертелс  перомуни рўзгору осори 
Рўдакї дар  муњимтарин  асари тадќиќотии ў «Таърихи адабиёти 
форс-тољик», ки нотамом мондааст, љамъбаст гардидаанд. Дар 
таркиби ин асар, ки дарвоќеъ «ќуллаи баланди фаъолияти илмии»8 
Е.Э. Бертелс  аст,  фасли «Рўдакї» рисолаи људогонаро мемонад, 

ки дастовардњои рўдакишиносии  оламро  то солњои 50-уми а. ХХ 
фаро мегирад. Е.Э. Бертелс  ќабл  аз  њама  аз  таърихи  тањќиќи   
Рўдакї  сухан оѓоз  намуда, осори Њ. Эте, Ризоќулихони Њидоят, 
Денисон Росс, Саид Нафисї, Садриддин Айнї,  Дењотиро  арзёбї 
мекунад. Ў махсусан, ба бозёфтњои илмии С.Айнї таваљљўњи зиёд 
зоњир намуда, аз љумла муайян кардани зодгоњи Р. ва нисбаи ўро 
дастоварди муњим дар рўдакишиносї медонад. Ў  њамчунин  ба 
норасоии рисолаи С.Айнї ва А.Дењотї «Устод Рўдакї» ишора 
менамояд, ки ин кўри модарзод номида шудани шоир аст. Дар 
зимни баёни тарљумаи њоли шоир ин масъаларо ба таври амиќ 
баррасї намуда,  Е.Э. Бертелс  бо зикри мисолњои зиёд аз осори 
худи шоир кўри модарзод  будани  ўро  рад  мекунад  ва андешаи 
дар охири умр кўр карда шуданашро тарафдорї менамояд.  

Е.Э. Бертелс  маълумоти дар бораи Рўдакї  додаи Низомии 
Арўзии Самарќандиро наќл намуда, аз чї сабаб бошад, ки онро 
латифа (анекдот)меномад,  вале  ваљњи   нобоварии  худро  баён  
намекунад. Ў дар ин маврид низ мисли маќолањои пешинаш ба 
масъалаи рубої сурудани Рўдакї   бо   шубња   менигарад. Дар њоле 
ки дар маљмўаи осори боќимондаи шоир,  тавре  ки  зикр шуд,  
таќрибан 40   рубої мављуд буда, ба рубої сурудани ў дар 
сарчашмањо низ ишорањо мављуданд.  

Ба масъалаи бањсангези миќдори ашъори шоир  дахл намуда, 
Е.Э. Бертелс  байтњои машњури Рашидии Самарќандиро мавриди 
тањлил ќарор медињад ва як миллиону сесад њазорро раќами 
муболиѓавї дониста,  дар  пайравии  А. Иќбол беш аз сад њазор 
байт будани матлаби Рашидиро  таъйид   менамояд.  Сипас ба 
теъдоди ками осори боќимондаи Рўдакї, ки С.Нафисї љамъоварї 
намудааст, ишора карда, порањои муњимтарин асарњои ўро аз 
ќабили «Калила ва Димна» ва «Синдбоднома», ќасидаи «Модари 
май» мавриди тањлил ќарор медињад. Ў њамчунин ба шаш маснавии 
Рўдакї, ки дар бањрњои гуногун назм шудаанд,  ишора менамояд.   
Е.Э. Бертелс  бо баррасии ќасидаи «Модари май» мањорати 
баланди суханварии Рўдакиро нишон дода, ќасидаи мазкурро дар 
назми Шарќи Наздик ва Миёна беназир медонад. 

Е.Э. Бертелс  аз тањлили чанд пораи  боќимондаи осори шоир  
ба натиљае  мерасад,  ки  «Рўдакї бидуни њељ шакку шубња устоди  
хеле барљастаи  сухан буд,  ки  рушди њамаи шеъри Осиёи Миёна ва 
Эронро ба муддати тўлонї муайян намуд» 10. 

Фасли «Рўдакї»-и  китоби «Таърихи адабиёти форс-тољик» 
љанбањои зиёди ањволу осори шоирро равшан намуда, сањми 
барљастае дар   рўдакишиносї мебошад.11 

      МУЊАЌЌИЌИ  БАРЉАСТАИ АДАБИЁТИ  ТОЉИК  

 
Александр  Николаевич  Болдирев (29.05.1909, Санкт-

Петербург-1984,Санкт-Петербург)  аз  зумраи  он  муњаќќиќони  
барљастаи рус  аст,  ки  дар  омўзиши  фарњанги  мардуми  тољик  
хидмати босазо  кардаанд. А.Н. Болдирев   фаъолияти мењнатиро 
њамчун корманди илмии Базаи Тољикистонии АФ СССР шурўъ 
намуда, сипас дар Эрмитажи давлатї, Институти шарќшиносии 

АФ СССР, кафедраи филологияи Эрони Донишгоњи давлатии 
Ленинград кор кардааст. Ў  муњаќќиќи барљастаи таърихи  
адабиёти  форсу  тољик, таърихи забони форсї,  фолклори тољик ба 
шумор меравад. Ў дар бораи  ањволу осори нависандаи маъруфи   
тољики   асри  ХУ1 Зайниддин Мањмуди  Восифї тањќиќот анљом 
дода1, матни  илмиву интиќодии «Бадоеъулваќоеъ»-и ўро дар 
Маскав (с. 1961) ва Тењрон (1971) ба табъ расондааст. Дар  асарњои  
илмии А.Н. Болдирев робитањои адабии Низомиву Хоќонї, 
арзишњои адабиву таърихии  сарчашмаи муњимми асри ХУ1 
«Тазкираи Њасани Нисорї»,  ањволу осори Дарвеши Дењакї, 
даврабандии адабиёти Шарќ ва амсоли инњо мавриди баррасї 
ќарор гирифтаанд. 

А.Н. Болдирев дар остонаи љашни 1100-солагии устод 
Абўабдуллоњ  Рўдакї ба ањволу осори ў таваљљўњ зоњир намуда, 
дар асоси як рубоии шоир, ки дар муќаддимаи доиратулмаорифи 
табиї-таърихии Шоњмардон ибни Абулхайр «Нузњатномаи Алої» 
зикр шудааст,  соли  таълифи  ин  асарро муайян мекунад. Ин 
бозёфти худро ў   дар маќолаи «Муайян намудани таърихи 
таълифи «Нузњатномаи Алої» аз рўи як рубоии Рўдакї» ба ќалам 
медињад ва ин маќола  дар маљмўаи маќолањои «Рўдакї ва замони 
ў» ба табъ мерасад.2 

Яке аз масъалањои мубоњисавии ањволи Рўдакї ба љараёни 
мазњабии ќарматия гаравидани ў мебошад, ки дар ин бора њам дар 
сарчашмањои таърихї ва њам дар осори муњаќќиќон андешањои 
мухталиф баён шудаанд. А. Н. Болдирев  низ ба ин масъала 
таваљљўњ намуда, бо маќолаи «Оё Рўдакї исмоилї буд?» ба ин бањс 
њамроњ мешавад. Дар маќолаи мазкур ў  бо далелњои мўътамад 
андешаи исмоилї ё ќарматї будани Рўдакиро рад менамояд. Аз 
љумла ў андешањои  яке  аз  намояндагони  маъруфи љараёни  
исмоилияи  асрњои Х – Х1  Муњаммад  ибни  Сурхи Нишопуриро  
рољеъ ба Рўдакї  ва муосиронаш Шањиди Балхї ва Абўтайиби 
Мусъабї  мавриди баррасї ќарор дода,   ба  натиљае  мерасад,  ки  
«суханони Муњаммад    ибни Сурх ба таври возењ нишон медињад, 
ки исмоилињо Рўдакиро њамаќидаи худ намедонистанд»3. 

Тавре  ки зикр  шуд, А. Н. Болдирев бештари умри худро  ба 
тадриси донишљўён ихтисос додааст. Ў солњои тўлонї дар 
Донишгоњи давлатии Ленинград (њоло Санкт-Петербург)  аз  
таърихи адабиёти форсу тољик  дарс  гуфтааст. Матни 
суханронињои ў ва њамкоронаш тањти унвони «Таърихи мухтасари 
адабиёти Эрон, Афѓонистон ва Туркия» с. 1971 ба табъ мерасад.4 

Боби «Адабиёти форсї аз асри VII то ибтидои  асри XIX»,  ки  ба 
ќалами А.Н. Болдирев тааллуќ дорад, бо фаслњои «Давраи 
барќароршавии жанрњои классикї (а. VIII-нимаи а. IX)»  ва 

«Аввалин шоирони форсигўй» шурўъ мешавад. Дар фасли 
«Доираи  адабиёти  Осиёи Миёнаву  Хуросон» (асри  Х)  таъкид  
мешавад, ки дар  дањсолаи  аввали  асри Х  барои рушди адабиёт 
шароити  хуб  муњайё  гардид,   дар  Бухоро мактаби адабї ба 
вуљуд омад. Фасли људогонаи  асар  ба  Рўдакї   бахшида  шудааст.  
Аз чї сабаб бошад, ки  санаи таваллуди шоир соли  860  нишон 
дода шудааст. А.Н. Болдирев   таъкид менамояд, ки аз осори ѓании 
Рўдакї  танњо 1 дар сад  боќї  мондааст,  ки  аз  ќасида,  ѓазал,  
маснавї ва рубоињо иборат аст. Рољеъ  ба  мавзўоти осори 
боќимондаи  шоир  таваќќуф  намуда, А.Н. Болдирев таъйид 
месозад, ки дар баробари мадњ шоир ба масъалањои озодихоњонаи 
фалсафї, инсондўстї, њикмат, хираду некї таваљљўњ зоњир 
намудааст. Дар ин боб њамчунин рољеъ ба шоирони њамасри  
Рўдакї  маълумоти  мухтасар дода шудааст. 

Дар  маќолаи   «Рўдакї»,  ки дар «Энсиклопедияи мухтасари 
адабї» (КЛЭ)  чоп  шудааст, А.Н. Болдирев  тарљумаи њоли 
мухтасари шоирро  зикр  намуда,   ба  муњимтарин  љанбањои   
мазмун ва сабки осори боќимондаи ў ишора кардааст.5 Дар ин 
маќола низ  соли  таваллуди Рўдакї  санаи  860  нишон   дода   
шудааст. Дар бораи миќдори  осори Рўдакї  таваќќуф  намуда  
А.Н. Болдирев  1300 њаз. байт шеър гуфтани ўро «аз њаќиќат дур» 
донистааст.  

Њамин  тавр   А. Н. Болдирев  дар тањќиќи ањволу  осори  
Рўдакї  ва тарѓиби  ашъори  шоир   корњои  пурарзишро  анљом  
додааст. 

 
    ПАЙНАВИШТ 
 
1 Болдырев А.Н. Зайниддин Васифи-таджикский писатель 16 

в. Опыт творческой биографии. С., 1957;  
2 Муайян намудани таърихи таълифи «Нузњатномаи Алої» аз 

рўи як рубоии Рўдакї, дар кит.: Рўдакї ва замони ў, С., 1958, сањ. 
79-83;  

3  Был ли Рудаки исмаилитом? Archiv Orientani, t. 28,  Praha, 

1960. 3; s. 501;   
4  Персидская литература с VIII по начало XIX в.- В кн.: 

Краткая история литератур Ирана, Афганистана и Турции., Л., 
1971, стр. 17-49;  

3 Рудаки, КЛЭ, т. 6, М., 1971, стр. 411.  

                 РЎДАКИШИНОСИ  ШИНОХТА* 
 
 Рўдакишиносї аз рукнњои асосии осори илмии донишманди 

маъруфи тољик, академик  А. Мирзоев ба шумор  меравад. А. 
Мирзоев ба тадќиќи ањволу осори  Рўдакї  асосан дар остонаи  
љашни  1100 – солагии  бунёдгузори  адабиёти классикии форсу 
тољик , ки соли 1958 љашн гирифта шуд,  шурўъ намудааст. 

 Соли 1955  ќарори Њукумати Тољикистон  «Дар бораи  
гузарондани љашни  1100 – солагии рўзи таваллуди  классики 
бузурги адабиёти тољик  Рўдакї»  ќабул  гардид ва як гурўњ 
донишмандон, аз љумла А. Мирзоев ба љамъовариву  тањќиќи 
осори шоир сафарбар гардиданд. 

 А. Мирзоев дар баробари љамъоварии ашъори Рўдакї ва 
маводи тањќиќотї ба тадќиќи масъалаи  пайдоишу ташаккули 
ѓазал ва наќши Рўдакї дар рушду такомули он пардохт ва соли 
1957 рисолаи «Рўдакї ва инкишофи ѓазал дар асрњои  Х – ХУ» -ро 
ба њуруфи форсї дар шакли китоби алоњида ба табъ расонд. Ин 
асар  соли 1958 ба муносибати љашни мазкур  ба забони русї (дар 
тарљумаи  М.Н. Усмонов) низ чоп шуд. 

 Тањлили муфассали  асари мазкурро, ки бештар  љанбаи 
назариявї  дорад, ба љои дигар мавќуф гузошта, њоло ба таъкиди 
ин нукта иктифо менамоем, ки дар ин рисола  њарчанд  андешаи 
бањсноки «ѓазал дар асри Х  њанўз  як  шакли хосси назмро ташкил 
намедињад», баён ёфтааст, вале муаллиф  дар охир ба натиљае 
расидааст, ки «Рўдакї  аз рўи тамоми  ѓазалсароёни  форс-тољик  

фармонравої мекардааст».1 

 Тавре ки маълум аст, рўдакишиносї  таърихи ќадимї дошта, 
ба хусус  аз асри Х1Х  сар карда дар Аврупо  љанбаи илмї пайдо 
мекунад. Дар ин муддат  дар баробари  маќолањову рисолањои зиёд 
чанд асари љамъбастї низ офарида шудаанд, ки асарњои Њ. Эте, С. 
Айнї, Саид Нафисї, А. Мирзоев, А. Тоњирљонов, А. Афсањзод аз 
њамин ќабиланд. 

 Асари  А. Мирзоев «Абў Абдулло Рўдакї»  аз муњимтарин 
таълифот дар ин замина буда, дастовардњои илмии  то он замон, 
яъне то соли 1958  дар рўдакишиносии олам  ба вуљуд омадаро 
љамъбаст менамояд.  Китоб аз  сарсухан, 6  боб ва фењрастњои 
гуногун иборат аст. 

 Дар сарсухани хеле мухтасар А. Мирзоев дар хусуси  
шароити таълифи  китоб  сухан ронда, дар муддати нињоят кўтоњ  
навишта шудани онро гўшрас  менамояд. Тавре ки аз мулоњизањои  
худи А. Мирзоев дар боби дуюми асар низ бармеояд,  ба ў њангоми 

таълифи асар китоби Саид Нафисї «Ањвол ва ашъори Абўабдулло 
Љаъфар  бинни Муњаммад Рўдакии Самарќандї» мадади зиёд 
расондааст. Зеро Саид Нафисї   дар китоби худ маълумоти 
сарчашмањои  таърихиву адабиро, ки бештар ба забони арабї  
мебошанд, њамчунин  маќолањои  муњаќќиќони  аврупоиро, ки ба 
забонњои хориљї таълиф шудаанд, ба забони форсї тарљума 
намуда, љой додааст. Инчунин Саид  Нафисї ашъори парокандаи  
Рўдакиро аз   сарчашмањои гуногун  љамъоварї намуда, дар ќисми 
сеюми  китобаш  бо зикри  маъхаз  ба табъ расондааст.  Аз  ин  рў  
А. Мирзоев иќрор мешавад, ки  «агар  асари Саид Нафисї  
намебуд, мо низ  тадќиќоти худро дар муддати якчанд  моњ ба 
анљом расонида наметавонистем».2 Дар сарсухан њамчунин  
нотамом будани  асар ва дар оянда давом додани тањќиќи  
мавзўъњои забон  ва санъати  шеъри Рўдакї таъкид мегардад. 

 Боби аввали китоб «Замони Рўдакї» пеш аз њама шарњи  
вазъи њаёти  иљтимову  сиёсї  ва  иќтисодии  Мовароуннањрро дар 
асрњои 1Х – Х дар бар мегирад. А. Мирзоев дар асоси  маълумоти 
сарчашмањои таърихї амсоли  «Китобулмасолик  валмамолик»-и 
Алистахрї, «Муъљамулбулдон»-и Ёќути Њамавї, «Таърихи 
Бухоро»-и Наршахї, «Таърихулмулук валумам»-и Табарї, 
«Осорулбоќия»-и Берунї, «Зайнулахбор»-и Гардезї, 
«Равзатуссафо»-и Мирхонд ва асарњои тадќиќотии  В.В. Бартолд, 
Б. Ѓафуров, А.Ю. Якубовский, А. Семенов,    Е.   А. Давидович,  
М.Е. Массон,  Б.А. Литвинский,     Саид  Нафисї  ва  

 
дигарон муборизањои  сиёсиву озодихоњонаи мардуми тољик, 

таъсиси давлатњои Тоњириён, Саффориён ва Сомониёнро дар 
ќаламрави хилофат,  рушди иќтисоду вусъату ободонии шањрњоро 
ба ќалам медињад. 

 Сипас дар њамин замина  инкишоф ёфтани  илм, адабиёт, 
фарњангро  таъкид  намуда,  аз љумла А. Мирзоев  маќоми  забони 

давлатї  гирифтани забони порсии дарї-тољикиро аз дастовардњои  
муњими њаёти фарњангї медонад. Ў ба масъалањои бањсноки  
мањалли пайдоиш ва решаи забони  порсии дарї дахл намуда,  бо 
истинод ба маводи  сарчашмањои  муътабар  дурустии андешањои  
Маликушшуаро Бањорро дар  ин масъала  таъкид месозад ва ба 
чунин натиља мерасад: «Аввал ин ки  забони дарии порсї-тољикї 
на ин ки дар ваќти истилои  њукмронони араб аз ќисмати  љануби 
ѓарбии Эрон – вилояти Форс ба Хуросон ва Мовароуннањр  оварда 
нашудааст, балки вай  забони ањолии мањаллии мардуми  
эронинажоди  њамин сарзамин будааст…».3 Ин хулосањои  А. 
Мирзоев имрўз низ хеле муњиманд. Зеро  ваќтњои охир баъзе  
муњаќќиќон  амсоли  эроншиноси фаронсавї Жилбер Лазар дар 

маќолаву суханронињои худ андешаи нодурусти мазкурро  бе  
овардани  далелњои   муътамад   аз нав ба миён мегузоранд.4 Дар 
боби  мазкур  ба  пешрафти илм дар он замон ишора гардида, 
хидматњои барљастаи донишмандони бузург Абўбакр  Муњаммади  
Розї, Абўнасри  Форобї,  Абўалї  ибни  Сино,  Абўрайњони 
Берунї,  Абўбакри Наршахї, Абулфазли Балъамї ва амсоли онњо 
ба ќалам дода шудааст. 

 А. Мирзоев  ба вазъи  њаёт  адабї  дар  асрњои 1Х – Х  
таваљљўњи  

хос  зоњир  намуда, пеш аз њама  таъкид мекунад, ки «насри  
дарии порсї-тољикии  китобатї њамчун назми  классикї мањз зодаи 
њамин давра 

мебошад».4 Ў ба навъњои гуногуни  насри он давра ишора 
намуда, арзиши баланди  се «Шоњнома»-и  насрї, тарљумаи 
«Таърихи  Табарї» ва «Тафсири Табарї», «Њудудулолам», 
«Донишнома»-и Ибни Сино, «Аттафњим»-и Беруниро дар 
ташаккул ва пешрафти  насри форсу тољик  таъкид мекунад. 

  Назми форсу тољикро дар он даврон А. Мирзоев 
«дурахшонтарин  давраи таърихи адабии  пешазоктябрии  халќи 
тољик ва умуман халќњои эронинажод»5 медонад. Дар ин боб  
муаллиф шарњи њоли  мухтасари намояндагони барљастаи  
адабиёти асри Х Шањиди Балхї, Муродии Бухорої, Робиаи Балхї, 
Абулмуайяди  Балхї, Абушакури Балхї, Даќиќї,  Кисоии 
Марвазї, Башшори Марѓазї, Мунљики Тирмизиро зикр намуда, 
муњимтарин хусусиятњои  назми он давраро  ба ќалам медињад. Аз 
љумла таъкид мешавад, ки мањз дар њамин давра шаклњои асосии 
назми форсу тољик маснавї, рубої, ќасида, ќитъа ташаккул 
ёфтаанд,  намунањои барљастаи ашъори мадњї, васфї, марсиявї,  
ахлоќї, фалсафї, њасбињолї, шиквої, њамосавї,  њаљвї, хамриявї  
офарида  шудаанд, ки дар инкишофи онњо наќши Рўдакї  хеле 
бузург аст. 

 Дар  боби дуюми китоб масъалаи  таърихи омўхта шудани 
Рўдакї  мавриди баррасї ќарор гирифтааст.  Пеш аз њама дар 
бораи тадќиќотњое, ки дар Ѓарб  анљом ёфтаанд, маълумот дода 
мешавад. А.Мирзоев  таъкид  менамояд, ки  њарчанд  омўзиши  
Рўдакї дар Ѓарб аз ибтидои асри Х1Х  шурўъ  шудааст, вале 
маълумоти аксари  муњаќќиќони он давра асосан  аз такрори 
маълумоти  тазкирањо   иборатанд. Ба назари  А. Мирзоев  аввалин  
асари  тадќиќотї дар рўдакишиносии Ѓарб маќолаи ховаршиноси  
маъруфи олмонї Њ. Эте мебошад, ки соли 1873 тањти унвони 
«Рўдакї – шоири Сомониён» ба табъ расидааст. Дар ин маќола  
асарњои тадќиќотї рољеъ ба Рўдакї љамъбаст гардида, ашъори дар 
сарчашмахои гуногуни адабиву таърихї 

 парокандаи ў љамъоварї ва тарљума мешавад. Њамчунин дар 
маќола масъалаи  «кўри модарзодии» Рўдакї ба миён гузошта 
шуда, ба маълумоти дар ин хусус додаи  Муњаммад Авфї  шубња 
баён мегардад. Зимнан бояд гуфт, ки ин масъала то имрўз њалли 
пурраи худро наёфтааст. Њарчанд дар асари дигари љамъбастии А. 
Тоњирљонов дар ин бора бањси тўлоние кушода шудааст, вале ў низ 
ба хулосае меояд, ки Рўдакї  кўри модарзод  буд.  Дар ин бора љои 
дигар бањси муфассал намуда,  њоло  бо зикри  ин нукта   иктифо 
мешавад, ки  дар охирин асари љамъбастї дар рўдакишиносї 
«Одамушшуаро Рўдакї», ки ба ќалами  А. Афсањзод  тааллуќ  
дорад,  андешаи дар охири умр кўр карда шудани шоири бузург, ки 
ќаблан  Саид Нафисї, А. Мирзоев, Х. Мирзозода, И.С. 
Брагинский баён карда буданд, љонибдорї карда мешавад.6 

 Дар маќолаи дигари Њ. Эте,  ки дар  ибтидои асри ХХ  ба 
табъ расидааст, масъалаи  ба Ќатрон  тааллуќ  доштани аксари 
ашъори мансуб  ба Рўдакї ба миён гузошта шудааст. А. Мирзоев 
онро «кашфиёти  Њ. Эте» медонад, ки «дар масъалаи муайян 
кардани  ашъори Рўдакї ва Ќатрон  кўмаки калоне расонд»7. 

 Ба ин тартиб  дар бобати арзиши  асарњои муњаќиќони 
дигари  Ѓарб амсоли  Паул Њорн, Э. Браун,  В. Љексон, Р. Левї, 
Денисон Росс, Ян Рипка дар тањќиќи  ањволу осори  Рўдакї  
мулоњизањо баён шудааст. Мулоњизањои  А. Мирзоев  бештар 
интиќодї  буда,  норасоињои  муњаќќиќон  бо далелњо нишон дода 
шудаанд. Масалан А. Мирзоев дар хусуси  асари Рубен Левї 
«Адабиёти Эрон» сухан ронда, таъкид менамояд, ки «аз мутолиаи  
ин асар чунин тасаввуроте ба миён меояд, ки муаллифи  он ё аз 
таърихи адабиёти  классикии мо тамоман  бехабар аст ё худ бо 
њисси бадбинї, ки одамони мутаассиб  нисбат ба маданияти  

 
 
миллати дигар зоњир месозанд, ба  мероси шоирони бузург 

наздик шудааст».8  Сипас ў чанд норасоии љиддии онро нишон 
медињад. 

 Тавре ки А. Мирзоев дуруст ба мушоњида гирифтааст, 
омўзиши ањволу осори  Рўдакї агар дар Ѓарб дар ибтидои асри 
Х1Х  оѓоз ёфта бошад,  дар кишварњои Шарќ  таќрибан пас аз сад 
сол, яъне дар аввали асри ХХ  бо асари барљастаи донишманди 
Њинд Шиблии Нўъмонї «Шеърулаљам» шурўъ шудааст. 

 А. Мирзоев  ба њусну  ќубњи асарњои донишмандони Туркия 
ва Эрон, ки ба Рўдакї бахшида шудаанд, ишора намуда,  махсусан  
арзиши баланди  асари сељилдаи  Саид Нафисї «Ањвол ва ашъори  
Абўабдулло  Љаъфар бинни Муњаммад  Рўдакї»-ро таъкид месозад 
: «Ањамияти ин тадќиќот, чї навъе ки пеш аз ин ишора карда 

будем, хурд нест. Дар ин љо фаќат њаминро бояд илова кард, ки 
баъд аз соли  1930  ин асари Саид Нафисї дар  тадќиќотњои 
минбаъдаи  мероси адабии  Рўдакї њамчун сарчашмаи 
мўътабартарини дараљаи аввал ќарор мегирад»9 . 

 Дар баробари ин  А. Мирзоев ба баъзе норасоињои  асари 
Саид Нафисї  дар зимни асари худ ишора менамояд. Аз љумла дар 
боби мазкур розї набудани  худро ба мулоњизаи  Саид Нафисї  
рољеъ ба љоњилона  будани  «гуфтањо ва раъйњои» шарќшиносони 
Ѓарб  оид ба Рўдакї иброз медорад 10. 

 Дар фасли људогонаи  боби мазкур тадќиќоти 
шарќшиносони рус ва шўравї амсоли А. Кримский, С. Айнї, Е.Э. 
Бертелс, А. Семенов, Б. Ѓафуров, С. Улуѓзода, И.С. Брагинский, 
Ш. Њусейнзода, Д. Кобидзе, М. Занд рољеъ ба ањволу осори Рўдакї 
мавриди баррасї ќарор мегирад.  

 А. Мирзоев, махсусан, ба асарњои устод С. Айнї, ки сањми 
шоистае дар  рўдакишиносї мебошад, бањои сазовор медињад ва 
онњоро «аз пурратарин тадќиќотњои  ба Рўдакї бахшида шуда»11 
медонад.  

 Боюи сеюми китоб «Њаёти Рўдакї» бо баррасии замон ва 
мањалли таваллуди шоир шурўъ мешавад. А. Мирзоев  дар асоси 
маълумоти сарчашмањои мўътамад  инчунин масъалањои куния,  
ном, насаб,  тахаллус, даврањои зиндагии берун аз дарбор ва 
дарбории шоир, нобиноии ў, муносибати шоир бо ќарматињо, 
пайдо кардани ќабри Рўдакї   ва амсоли  инњоро мавриди бањс 
ќарор дода, натиљањои љолиб ба даст меорад.  

 Андешањо ва хулосањои  А. Мирзоев дар бораи лањзањои 
људогонаи  зиндагии  Рўдакї то имрўз арзиши худро нигоњ дошта, 
мавриди таъйиди донишмандон  ќарор  гирифтаанд. Масалан, 
рољеъ ба муносибати Рўдакї бо ќарматиён бањсњои зиёде  сурат  
гирифтааст. А. Тоњирљонов дар асари љамъбастии худ  таќрибан  
140 сањифаро  ба ин масъала бахшида, онро  ривоят донистааст ва 
ба чунин натиља расидааст : «Насри  11, Балъамї ва  Рўдакї    њеч 
муносибате  ба ќарматињо надоштанд»12. Вале дар охирин  
тадќиќоти  рўдакишиносии  А. Афсањзод дурустии  натиљањои ба 
даст овардаи А. Мирзоев таъкид мешавад : «Дуруст аст,   ки А. 
Мирзоев  менависад…, Рўдакї дар як давраи муайяни зиндагии 
худ ба фотимињо ва таълимоти ќарматї майл доштааст», ки ин 
дуруст асту рост !»13 

 Дар масъалаи нобиноии Рўдакї низ, тавре ки зикр шуд, 
ихтилофи назарњо мављуд аст ва андешаи ба њаќиќат наздик  
њамоно фарзияи  аввалии А. Мирзоев аст, ки «Рўдакї  хеле пеш аз 
таърихи  маъзул шудани Абулфазли Балъамї  ќувваи чашми  худро 
аз даст дода будааст».14 

 Дар боби чоруми асари А. Мирзоев  мероси адабии Рўдакї  
мавриди бањс ќарор гирифтааст. Муаллиф  ќабл аз њама  ахбороти 
сарчашмањо  

ва маълумоти  муњаќќиќони асрњои охирро  дар ин масъала 
баррасї намуда, ба  ихтилофи  назарњо  ишора   мекунад ва  
фарзияи  то асри Х111  мављуд будани  девони Рўдакиро ироа 
месозад. Сипас ў ба тањќиќи  масъалаи  љамъоварии  осори 
боќимондаи  Рўдакї пардохта,  таърихи масъаларо равшан 
менамояд ва миќдори  сањењи ашъори боќимондаи  шоирро муайян 
мекунад. 

 Боби  панљуми китоби А. Мирзоев аз муфассалтарин  ва  
муњимтарин  бахшњои он буда,  ба тањќиќи мавзўъњо  ва  ѓояњои 
осори боќимондаи  Рўдакї бахшида шудааст. А. Мирзоев  аввалин 
муњаќќиќест, ки ба ин масъала бештар таваљљўњ  зоњир намуда, 
муњимтарин  мавзўъњои осори боќимондаи шоир ва андешаву 
афкори ўро ба таври амиќ  баррасї кардааст. Ў ќабл аз њама 
таъкид намудааст, ки оид ба љањонбинї ва андешањои  иљтимоиву 
ахлоќии Рўдакї  хулосањои  мушаххасу љамъбастї баровардан 
дуруст нест. Зеро аз шоир  осори  нињоят  кам ва  абёти пароканда 
боќї мондааст. Бо вуљуди ин А. Мирзоев тавонистааст дар ашъори 
боќимондаи  Рўдакї  «масъалањои њассоси  зиндагии асри шоир  -  
санљидани моњияти љањони моддї ва њаёти инсонї, ањамияти 
таљриба ва роли дониш дар зиндагї, шартњои сабзиши  шахсї, 
ташвиќи њаракат ва кўшишу кор, шикояти замон, истифода бурда 
шудани  мавзўи нопойдории зиндагї, панду насињат, њимояи 
мазлумон, бечорагон, хушгузаронии ваќт, њукмрони намунавї, 
масоили људогонаи ахлоќї, тасалливу дилдорї, масъалањои ишќу 
ошиќї, тасвири май, бањор ва манзарањои табиат, мадњ, тасвири  
маљлисњои сурур ва шод, њаљв ва амсоли  инњо»-ро15  баррасї 
намуда, бузургии шоирро нишон дињад.Дар боби охирини китоб 
«Маќоми Рўдакї» мулоњизањои дар бораи маќому манзалати  
шоир баён кардаи суханварони асрњои Х –ХУ форсу тољик, 
муаллифони сарчашмањои адабиву таърихї, шарќшиносону 
муњаќќиќони Ѓарбу Шарќ баррасї шудаанд. Дар хотима  
хидматњои бузурги Рўдакї  дар  ташаккулу пешрафти  адабиёти 
форсу тољик, ташаккулу такомули навъњои шеър, эљоди сабки 
хуросонї ва рушди забони форсии дарї нишон дода шудааст. 

          Асари мазкур  дарвоќеъ на танњо  тўњфаи шоистае ба 
љашни 1100-солагии  Рўдакї буд, балки тадќиќоти барљастае дар 
адабиётшиносии тољик ба шумор мерафт. Аз ин љост, ки он 
мавриди писанди муњаќќиќону  хонандагон ќарор гирифт, ки 
таќризњои зиёди дар матбуот чоп шуда гувоњи онанд. Аз љумла  
эроншиноси маъруф Эраљи Афшор дар маљаллаи «Роњнамои 



455 

 

китоб» асарро  ба таври муфассал ба хонандагони эронї  
муаррифї намудааст.16 Эроншиноси маъруфи чех Иржи Бечка дар 
таќризи худ, ки ба забони англисї ба табъ расондааст, ба асари А. 
Мирзоев бањои баланд додаст.17 Гувоњии дигари таваљљўњ ба ин 
асар он аст, ки  китоби мазкур соли 1968  дар нашриёти «Наука»-и 
шањри Москва дар тарљумаи русии М.Н. Усмонов ба табъ расид. 
Ба ин нашр муаллиф сарсухани нав навишта, дар бораи асарњое, ки 
пас аз чопи китоб дар бораи Рўдакї ба табъ расидаанд,  маълумот 
дода, ба таќризњое, ки рољеъ ба китоб  чоп шудаанд, ишора 
менамояд. 

 Тафовути дигари  нашри русї аз нашри тољикии китоб дар 
он аст, ки дар охири он тарљумаи русии рисолаи «Рўдакї ва 
инкишофи  ѓазал дар асрњои Х – ХУ», ки дар Душанбе  ќаблан ба 
њуруфи форсї ва забони русї дар шакли китобчањои  алоњида чоп 
шуда буд, љой дода шудааст. 

 

 Дар остонаи љашни 1100-солагии  Рўдакї  инчунин чанд   
маќолаи А. Мирзоев  дар маљаллаву маљмуањо  ба табъ расиданд. 
Дар маќолањои  «Мероси адабии Рўдакї ва ашъори тоза ба даст 
даромадаи ў», ки дар маљаллаи «Садои Шарќ»(1958, №4, сањ. 66-
77) чоп шудааст, «Мероси адабии Рўдакї ва чигунагии нашри  
њозираи он» дар маљмуаи  «Осори Рўдакї» ва «Пешгуфтор» дар  
китоби «Осори Абў Абдулло Рўдакї»(ба њуруфи форсї ), «Нашри  
осори гузаштагон ва њамасрони Рўдакї» дар «Ашъори њамасрони  
Рўдакї» муаллиф  дар асоси маълумоти сарчашмањо шоири хеле 
пурмањсул будани Рўдакиро таъкид намуда, аз таърихи 
љамъоварии ашъори ў ва муосиронаш дар кишварњои Шарќу Ѓарб 
ёд мекунад ва маъхаз, миќдор ва таркиби ашъори ба даст 
даромадаи шоир ва шеваи нашри онњоро нишон медињад. 

 Маќолањои  «Назаре  ба њаёти устод Рўдакї» («Шарќи 
сурх», 1958, № 10, сањ. 46-76) ва «Рўдакї ва љараёни зиндагии ў» 
(маљмуаи  «Рўдакї ва замони ў», 1958, сањ. 20-57)  шарњи њоли  
Рўдакиро дар бар гирифта, баъдтар  боби  сеюми  китоби  «Абў 
Абдулло Рўдакї»-ро ташкил доданд. 

 А. Мирзоев тадќиќи  ањволу осори Рўдакиро дар солњои 
баъд низ идома дода, чанд  маќолаи дигар ба табъ расондааст. Аз 
љумла соли 1968 дар маљаллаи «Садои Шарќ» маќолаи ў  тањти 
унвони  «Боз як нусхаи  ќалбакии ашъори Рўдакї» ба табъ 
мерасад. Дар маќола нусхаи хаттии «Маљмуаи  шуаро», ки тањти 
раќами 322 дар Китобхонаи давлатии оммавии ба номи Салтиков – 
Шедрини  Санкт-Петербург мањфуз аст, мавриди баррасї ќарор 
гирифтааст. Пас аз тавсифи нусха  маълумоти  дар бораи Рўдакї 
додаи  маљмуа, ки нисбат ба ахбори Давлатшоњ тозагие надорад,  



456 

 

наќл гардида,  матлаи 38 ќасида ва ќитъаи шоир оварда мешавад. 
Муаллиф дар асоси номи мамдўњ, ки дар 26 ќасидаи мазкур 
омадааст ва сабки баён ба хулосае меояд, ки ашъори мазкур  ба 
Ќатрони Табрезї тааллуќ дорад.  

 А. Мирзоев ашъори ба Рўдакї  нисбат додаи маљмуаро бо 
абёти  дар Душанбе ва Тењрон чоп шуда  ва маќолањои Денисон 
Росс ва Саид Нафисї  ва девони Ќатрон муќоиса намуда, тафовути 
онњоро нишон медињад. Дар маќола   њамчунин  ба сабабњои рух 
додани ин воќеа ишора мегардад, ки он њамном будани  
мамдўњони Рўдакї ва Ќатрон мебошад. Ин маќола,  ки барои 
шинохти ашъори аслии Рўдакї хеле судманд аст,  дар маљаллаи 
«Эроншиносї»-и Донишкадаи  адабиёт  ва улуми инсонии 
Донишгоњи Тењрон (1350\1971, № 3) ва дар маљмуаи маќолањои 
«Сездањ маќола» (Душанбе, 1977) айнан ба табъ расидааст. 

 Ќасидаи «Модари май»  аз  машњуртарин  асарњои  Рўдакї 
буда,  аз замони шоир то имрўз  таваљљўњи  шоирону  
донишмандонро ба худ љалб менамояд.  А. Мирзоев  низ  ба ин 
ќасида  њамеша таваљљўњ зоњир намуда, дар маљаллаи «Садои 
Шарќ»  тањти унвони «Бўи љўи Мўлиён ва таъсири он» бо 
муќаддимаи  хеле кўтоњ  намунаи  ашъори дар пайравии  ќасидаи  
мазкур  навиштаи  шоирони  гузаштаро ба табъ мерасонад. Дар 
њамон   шумораи  маљалла  маќолаи  А. Мирзоев «Ду фикри ѓалат  
рољеъ ба як ќасидаи машњур» низ нашр мегардад, ки ба ќасидаи 
мазкур бахшида шудааст. Дар маќола  оид ба масъалаи ваќти 
суруда шудани  ќасидаи «Бўи љўи Мўлиён» бањс меравад. Зеро 
донишмандони эронї  Бадеуззамон Фурўзонфар ва Муњаммад 
Муин саъй намудаанд, ки маълумоти  Низомии  Арўзии 
Самарќандиро дар бораи дар Њирот суруда шудани  ќасидаи 
мазкур  рад созанд. А. Мирзоев бо далелњои ќотеъ  нодурустии   
андешаи ононро  ба субут расонда, таъкид менамояд, ки 
«маълумоти  ин сарчашма(«Чањор маќола»- М.М.) дар бораи 
сабаб, ваќт ва мањалли суруда шудани ќасидаи «Бўи љўи Мўлиён» 
ањамияти аввалаи худро  ба тамоми маънї нигоњ дошта меояд»18. 
Ин маќола  бори аввал  дар шакли мухтасар  тањти  унвони «Боз 
дар атрофи  як ќасидаи Рўдакї» дар рўзномаи «Маориф ва 
маданият»(18.Х1. 1971) чоп шуда буд. Баъдтар  маќола бо унвони 
«Дар атрофи як ќасидаи Рўдакї» дар маљмуаи маќолањои «Сездањ 
маќола» ба табъ мерасад.   

 А. Мирзоев љамъоварии  маводро  дар масъалаи  шўњрати  
ќасидаи  

 «Бўи љўи Мўлиён» давом дода,  дар маљаллаи «Садои Шарќ» 
маќолаи «Захмаи  чанги  Рўдакї дар Покистон»-ро нашр намуд, ки 
он ба таъсири ќасидаи мазкур ба осори шоирони Покистон 

бахшида шудааст. Пеш аз њама ў таъкид менамояд, ки ќасидаи 
мазкур дар ќаламрави забони форсї  шўњрати зиёд дорад, ки 
сабаби он «тарз ва услуби  баён, мазмуни ватандўстона  ва 
ташвиќи  муњаббати ватан, ки ба як шакли  рўпўшона  дар ин шеър 
дарљ гардидааст», мебошад. Сипас  шўњрати  зиёди ќасидаи мазкур  
дар Покистон дар асрњои охир таъкид  гардида, шеърњои дар 
пайравии «Бўи љўи Мўлиён» сурудаи  шоирони  покистонии асри 
ХУ11 ва нимаи авали асри Х1Х Мирѓуломалии Моилї (1768 – 
1836), Саид  Обидшоњи Таъсир (1898 – 1949), Зафаралихони 
Зафартахаллус (1870 – 1956), Саидансории  Ништари Лоњурї (1894 
– 1956) мавриди  тањлил    ќарор мегиранд. Муаллиф  ба  натиљае  
мерасад,  ки «Бўи љўи Мўлиён» на ин ки то ба ин рўз ањамият ва 
арзиши худро аз даст намедињад, балки дар он давраи муайяни 
таърихии Покистон, ки дар пеши ањли сухан  талабњои љиддии аз 
њам фарќкунандаи зиндагї меистоданд, таъсири гуногун расонида, 
дар се навъи шеър – ќасида, ќитъа ва ѓазал тазмин гардидааст».19 

 А. Мирзоев  илова бар љустуљўйњои илмї оид ба ањволу 
осори  Рўдакї муаллифони дигарро низ  ба тањќиќи осори шоир 
ташвиќ ва роњнамої менамуд. Аз љумла, тавре ки А. Афсањзод  
менависад, «бо ташаббуси ў (А. Мирзоев – М.М.) соли 1970 
Академияи фанњои РСС Тољикистон зарурати боз њам амиќ  ва 
њаматарафа омўхтани њаёт, эљодиёти Рўдакї ва  таъсири эљодиёти ў 
ба даврањои  минбаъдаро ба назар гирифта, конференсияи илмии  
њарсолаи  «Солонаи  Рўдакї»-ро ташкил намуд, ки он дар зиндагии 
А. Мирзоев шаш бор баргузор гардид»20  А. Мирзоев дар њар 
конференсияи ин солона оид ба пањлўњои гуногуни ањволу осори 
Рўдакї ва муосиронаш  суханронињои илмї эрод намудааст.   Яке   
аз    суханронињои    илмии   ў    «Тарѓиби  илму 

дониш дар назми асри Х  ва муносибати он ба њаёти илмиии 
замон» буд, ки соли 1973 дар шакли маќолаи илмї дар маљаллаи 
«Садои Шарќ» (1973, №7 ) ба табъ расид. Дар маќолаи «Тарѓиби  
илму дониш  дар назми асри Х» ашъори оид ба илму дониш 
бахшидаи Рўдакї, Шањиди Балхї, Абулњайсами Гургонї, 
Абўшакури Балхї ва Майсарї маврида баррасї ќарор мегирад ва 
таъкид мегардад, ки дар он даврон  ба ин масъала  дарвоќеъ 
таваљљўњи зиёд зоњир менамуданд.   

 Дар конференсияњои илмии солонаи мазкур А. Мирзоев 
инчунин дар  мавзўъњои «Обзори адабиёте, ки доир ба асосгузори  
назми тољику форс Абўабдулло Рўдакї пас аз љашни 1100 – 
солагии шоир нашр гардидааст», «Боз дар атрофии як ќасидаи  
Рўдакї», «Боз дар атрофии  маќоми таърихии  Абўабдулло Рўдак 
ї», «Рўдакї – асосгузори  адабиёти классикии форсу тољик» ва 
амсоли инњо суханронї кардааст, ки дар ин бора дар «Барномаи 

конференсияњои илмии «Солонаи Рўдакї» дар солњои  1970 – 1974»  
маълумот дода шудааст. 

 Дар муќаддимаи маљмуаи мазкур, ки ба ќалами  муњаррири 
масъули  маљмуа, раиси  кумитаи баргузории «Солонаи Рўдакї» А. 
Мирзоев  тааллуќ  дорад,  оид ба идомаи  тадќиќи ањволу осори 
шоир пас аз љашни ў, пайдо шудани абёти тозаи ў сухан рафта, ба 
дурнамои рўдакишиносї ишора шудааст. Вале бо таассуф  бояд 
тазаккур дод, ки пас аз вафоти А. Мирзоев, тавре ки Р. Њодизода 
дуруст таъкид намудааст, «даъвати кунфаронс ќатъ гардид. Дар 
пружањои илмии  институтњои  забон ва адабиёти Рўдакї ва  
шарќшиносї мавзўи рўдакишиносї  ворид набуд» 21. 

 Ба ин тартиб метавон таъйид кард, ки хидмати А. Мирзоев 
на танњо дар тадќиќи ањволу осор ва андешањои шоир хеле бузург 
аст, балки  ў дар пешрафти рўдакишиносии олам низ сањми калон 
гузоштааст. 

 РЎДАКИШИНОСИ  МУМТОЗ 

 
 Шарќшиноси  шинохтаи  рус Иосиф Самуилович  

Брагинский 
 (18.06.1905, Киев-1989. Москва) аз муњаќкќикони барљастаи 

таърихи адабиёти форсу тољик аз замонњои ќадим то поёни асри  
ХХ  мебошад. Ў солњои 1933-1940  дар Тољикистон  кор  кардааст.  
Аз соли 1952 то охири умр корманди илмии Институти 
шарќшиносии АИ Русия  буд. Рўдакишиносї  аз муњимтарин 
соњањои фаъолияти илмии Б. ба шумор меравад.  Аз ибтидои 
солњои 40 асри  ХХ устод  Абўабдуллоњ  Рўдакї таваљљўњи ўро 
љалб намуд. Дар маќолањои илмиву оммавиаш, ки ба адабиёти  
классикии  форсу тољик оид  аст,  бузургиву  шўњрати Рўдакї 
таъкид  гардидааст («Њазор соли адабиёти точик», «Правда», 
21.04.1941, «Адабиёти тољик» дар МСЭ, БСЭ). 

Дар муќаддимаи ба баёзи адабиёти тољик1  ва маљмўањои 
ашъори Рўдакї  навиштааш И.С. Брагинский   хонандагони 
русзабонро бо ањволу осор  ва  андешаву  афкори шоир шинос  
мекунад2. 

Дар тадќиќоти бунёдии И.С. Брагинский   «Аз таърихи назми 
халќии тољик» зимни баррасии унсурњои эљодиёти бадеии мардум 
дар осори  хаттии  ќадим  ва асрњои миёна масъалаи халќияти 
ашъори Рўдакї ва муосиронаш дар фасли људогона мавриди бањс 
ќарор гирифтааст.3 И.С. Брагинский   робитаи зичи шоирро бо 
зодгоњаш – дењаи дурафтодаи Панљрўд ва мардуми он таъкид 
намуда, баёнгари орзуву омоли халќи зањматкаш будани ашъори 
ўро нишон медињад. Њамчун намунаи барљастаи ашъори соддаву 
равон ва саршори оњангњои халќи шеъри «Бўи Љўйи Мўлиён» 
тањлил шудааст. 



460 

 

Истифодаи фаровони зарбулмасалу маќолњо, чистонњо, 
образњои фолклорї  ва  амсоли  инњоро  И.С. Брагинский   дар 
ашъори боќимондаи Рўдакї аз таъсири пурфайзи эљодиёти  
шифоњии халќ медонад. «Очеркњо аз таърихи адабиёти тољик» 
маќолањои И.С. Брагинский   ро рољеъ ба масъалањои фолклор, 
адабиёти классикї ва адабиёти шўравии тољик дар бар мегирад. Аз 
љумла дар маќолаи «Рўдакї ва муњити ў»  ањволу  осори  Рўдакї,   
мавзўъњои асосии эљодиёти ў ва сањми шоир дар ташаккулу 
такомули навъњои шеър ва андешањои  баланди  башардўстиаш 
мавриди баррасї ќарор гирифтаанд.4 

Дар остонаи љашни 1100-солагии Рўдакї рисолаи А.Мирзоев 
«Рўдакї ва инкишофи ѓазал дар асрњои10-15» ба табъ расид, ки дар 
он андешаи  дар  асри Х  њолиё  ташаккул  наёфтани  ѓазал баён 
гардида буд. И.С. Брагинский   дар маќолаи «Дар бораи пайдоиши 
ѓазал дар адабиёти тољик ва форс» ин масъаларо мавриди баррасї 
ќарор дода, ќабл аз њама  рољеъ ба сайри ѓазал дар адабиёти араб 
таваќкќуф менамояд.  Сипас дар  бораи  мафњуми  ѓазал  дар  асри  
Х,  истифодаи  он  дар ашъори Рўдакї ва шоирони асрњои Х-ХI 
сухан ронда, И.С. Брагинский   бар хилофи А. Мирзоев  ба  
натиљае   мерасад,   ки  ѓазал дар асрњои IХ-Х њамчун «жанри хоси 
ашъори  ѓиноии ишќї» вуљуд дошт.5  

Соли  1964  дар  нашриёти  «Наука»-и  ш. Маскав  китоби 
«Ашъор»-и Рўдакї ба забонњои тољикї (бо њуруфи ниёгон) ва русї 
ба табъ расид, ки мураттиби он Д. Комиссаров ва муњарриру 
муаллифи тавзењоташ И.С. Брагинский   мебошанд.  Китоб дорои 
ду тавзењоти муфассал мебошад, ки яке ба масъалаи матншиносї 
ва дигаре бо мањорати шоирии Рўдакї тахсис ёфтааст. Дар 
тавзењоти матншиносї И.С. Брагинский   ба нуќсонхои зиёде, ки 
дар навишти ашъори боќимондаи   Рўдакї  роњ  дода  шудааст,  
ишора намуда, чанде аз онњоро ислоњ кардааст. 

Тавзењоти   шеършиносии маљмўа, ки «Дар бораи мањорати 
Рўдакї» унвон дорад, дар воќеъ як рисолаи мукаммал буда, асрори 
зебоиву малоњати ашъори шоирро ошкор менамояд. Муаллиф пеш 
аз хама   сабки  «сањли мумтанеъ»-и  Рўдакиро  мавриди  тадќиќ 
ќарор дода, хусусиятњои онро нишон медињад. Сипас  абёти 
пароканда ва ашъори дигари шоир ба таври амиќ тањлили љомеи 
сабкшиносї мешаванд.6. 

Тавзењоти мазкур аз љумлаи бењтарин тадќиќот дар шинохти 
њунари  шоирии  Рўдакї  мебошад. Аз ин љост, ки он њамчун 
рисолаи илмї дар маљмўањои маќолоти илмии «Аз таърихи 
адабиёти тољик ва форс», «Абў Абдуллоњ Љаъфар Рўдакї», 
«Сомониён: даврон ва маншаи фарњанг» чоп шудааст. 

Китоби «12 лавња» (12 миниатюр), ки соли 1966 ба табъ расид, 
аз муќаддима ва 12 боб иборат буда, дар њар боб ањволу осори як 
шоири маъруфи ќарнњои Х - ХУ форсу  тољик мавриди тањлил 
ќарор гирифтааст.7  Боби  аввали китоб «Одамушшуаро» ном 
дошта, ба  рўзгору осори Рўдакї тахсис ёфтааст. Дар ин боб И.С. 
Брагинский   ба таври хеле мухтасар  муњити  таърихии  рўзгори  
шоирро  ба  ќалам дода, тарљумаи њоли ўро меоварад ва сипас  ба 
таври муфассал ашъори боќимондаи Рўдакиро аз лињози мавзўъу 
мундариља ва сабку баён тањлил менамояд. Зимнан дар бораи 
андешањои адабиву эстетикии шоир низ сухан рафтааст.  Маќолаи  
мазкур  њамон  сол  дар маљаллаи «Звезда Востока» низ ба нашр 
мерасад. 

Соли 1972 маљмўаи маќолањои И.С. Брагинский   «Аз таърихи 
адабиёти  тољик  ва  форс» бо пешгуфтори Б. Ѓафуров ба табъ 
мерасад8, ки  дар  он  ду  маќолаи  ба  Рўдакї бахшидаи муаллиф 
љой дода шудааст,  ки   яке «Дар бораи пайдоиши ғазал дар 
адабиёти форсу тољик»  ва  дигаре  «Оид  ба  мањорати Рўдакї» 
унвон гирифтааст.  Њар ду маќола бо тањриру такмил чоп шудаанд. 

Дар китоби «Ахтарони назм», ки мураттиб ва муаллифи 
пешгуфтори он И.С. Брагинский   мебошад, тарљумаи русии беш аз  
50  шеъри  пурра  ва  нотамоми  Рўдакї  љой  дода шудааст.9 Китоб 
бо пешгуфтори «Шеъри ањди эњё» шурўъ мешавад, ки дар он чи 
тавре, ки И.С. Брагинский   ишора кардааст, ба ошкор намудани 
сарнавишти  шоирии Рўдакї амдан дар ин маќола љои бештар људо  
шудааст, зеро он ба сарнавишт, такомулу љанбањои кулли шеъри 
классикони тољик равшанї меандозад ва ин барои дарки бењтари 
офаридањои манзуми классикони бузурги дигар мадад мерасонад.  
Дар пешгуфтори мазкур бештар аз  њама  ба  робитаи Рўдакї ба 
зодгоњу мардуми диёраш ва осори бадеии халќ, ки мабдаъу 
маншаи ашъори шоир мебошанд, таваљљўњ  зоњир  шудааст.  Чунин 
равиш дар муќаддимаи китоби «Шеъри тољику эронї» низ, ки ба 
ќалами И.С. Брагинский   тааллуќ дорад, ба назар мерасад.10 

Асари тадќиќотии «Аз Авесто то Айнї», ки соли 1981 дар ш. 
Душанбе ба муносибати 75-солагии И.С. Брагинский   нашр шуд, 
таърихи  адабиёти  тољикро аз замонњои ќадим то имрўз дар бар 
мегирад.11  Дар ду боби ин китоб, ки ќаблан њамчун муќаддима ва 
маќолаи  људогона ба табъ расида буд, аз ањволу осори Рўдакї 
сухан рафтааст. Дар боби «Шеъри  оламшумул» И.С. Брагинский   
сайре ба таърихи  шеъри  форсиву тољикии асрњои Х – ХУ  намуда, 
бештар дар бораи ашъори  Рўдакї  сухан  рондааст.  Дар боби 
чоруми китоб маќолаи «Одамушшуаро» љой дода шудааст. 

Китоби «Мероси адабии эронї» тадќиќоти беш аз 
панљоњсолаи И.С. Брагинскийро  дар боби  адабиёти  форсу тољик 

аз замони бостон то асри ХУ љамъбаст менамояд.12 Тавре ки 
муаллиф дар пешгуфтори китоб ишора кардааст, мўњтавои он бар 
се китоби ќаблан чопшудаи ў асос  ёфтааст. Боби панљуми асар, ки 
«Ибтидо. Рўдакї асосгузори шеъри форсизабон»   ном  дорад, 
тањќиќи ањволу осор, навъњои ашъор, мавзўоти асосии онњоро дар 
бар мегирад.  

Дар маќолањои дигари И.С. Брагинский, ки доир ба 
масъалањои гуногуни адабиёти классикии тољику форс иншо 
гардидаанд, низ ба Рўдакї  ишорањо   рафтааст.  И.С. Брагинский   
дар нашри осори Рўдакї низ  зањмати зиёде ба харљ додааст. 

Дар воќеъ, хидмати И.С. Брагинский   дар тањќиќи ањволу 
осори Рўдакї, ба хусус  њунари шоирии  ў  хеле  калон аст. 

Дар китоби «Абу Абдуллох Љаъфар Рўдакї», ки с. 1989 дар ш. 
Маскав ба табъ расид, тањќиќоти рољеъ ба Рўдакї  дар тўли  
солњои зиёд анчом додаи  И.С. Брагинский   љамъбаст гардидааст. 
13 Дар муќаддима, ки «Роњ ба шинохти шоир» унвон дорад, дар 
бораи зодгоњи Рўдакї ва замони ў сухан меравад. Боби аввал 
«Роњи њаёти Рўдакї» шарњи њолу осори шоирро дар бар мегирад. 
Муаллиф дар асоси маълумоти сарчашмањо лањзањои муњимми 
зиндагии шоирро равшан намуда, мавзўъњои  асосии  осори  
боќимондаи ўро баррасї мекунад. Боби дуюми китоб «Мањорати 
шоирии Рўдакї» тањлили сабки ашъори боќимондаи  шоирро  дар  
бар  мегирад. Хотимаи китоб «Маќоми Рўдакї дар  назми  
форсизабони классикї» ном дошта, дар бораи маншаи  осори 
шоир ва шоирони пешгузаштаву муосираш бањс менамояд ва 
муњимтарин љанбањои осори ўро нишон медињад. Дар ќисмати 
«Иловањо» тарљумаи русии ашъори Рўдакї ва њамасронаш оварда 
шудаанд.14 

Аламбардори илму фарњанг 
 
 Аз таърихи илм маълум аст, ки дар замонњои ќадим ва асрњои 

миёна аксари донишмандон зуфунун буда, соњањои гуногуни илмро фаро 
мегирифтанд ва дар њар соња кашфиёту ихтироот њам мекарданд. 
Арастуву Афлотун, Ибни Синову Абўрайњони Берунї, Форобиву 
Закариёи Розї ва амсоли онњо аз њамин зумра буданд. 

 Дар асрњои минбаъда, ба хусус дар асри ХХ илм  ба шохањои зиёд 
људо шуда, ихтисоси донишмандон низ хеле мањдуд гардид. Вале ба 
нудрат дар ин давра њам донишмандони зуфунун по ба арсаи васеи илм 
нињода, дар чанд соња фаъолият менамоянд. Тааљљубовар аст, ки 
тањќиќоти ин донишмандон бо умќу вусъат ва баёни андешањои тозаи 
илмї мумтоз мебошад, ки осори яке аз ховаршиносони бузурги асри ХХ 
В.В. Бартолд далели барљастаи он аст. 

 Аз донишмандони асри ХХ тољик метавон пеш аз њама устод 
Садриддин Айниро ёдовар шуд, ки муњаќќиќи барљастаи соњањои 
адабиётшиносї, забоншиносї, таърихшиносї, сиёсатшиносї, 
мусиќишиносї ва амсоли инњо ба њисоб меравад. 

 Донишманди маъруф Ањрор Мухторов низ аз њамин зумраи 
олимон аст, ки дар чандин соњаи илм фаъолияти пурдомана намуда, 
осори фаровоне таълиф ва чоп кардааст ва бешубња аз пурсамартарин 
донишмандони муосири тољик мањсуб мешавад. Ў дар соњањои 
таърихшиносї, сарчашмашиносї, нусхашиносї, адабиётшиносї, 

матншиносї, эроншиносї, њиндшиносї, афѓоншиносї ва ѓайра беш аз 75 
китоб ва 550 маќолаи илмї ва илмиву оммавї офаридааст. 

 Албатта, Ањрор Мухторов пеш аз њама таърихшиноси мумтоз 
буда, на танњо дар илми тољику кишварњои ИДМ, балки дар арсаи илми 
љањонї љойгоњи хосе дорад. Ба узвияти чандин марказњои 
байналмилалии илмї пазируфта шудани ў, ба китоби «500 арбоби 
бонуфузи љањон» ворид гаштани номаш, ба унвони ифтихории «Инсони 
соли 1995» дар ИМА интихоб гардиданаш ва амсоли инњо гувоњи он аст. 

 Ањли илму адаб Ањрор Мухторовро чун адабиётшиноси пуркору 
даќиќсанљ низ мешиносанд. Донишмандони зиёде ба фаъолияти 
адабиётшиносиву фарњангшиносии ў ишора намуда, арзиши баланди 
осори ба адабиёту фарњанги мардумони Шарќ бахшидаи ўро таъкид 
кардаанд. Аз љумла таърихшиноси варзида Њ.Дўстов дар ин бора 
навиштааст: «Як љињати фарќкунандаи Ањрор Мухторов нисбат ба дигар 
таърихнависон аз он иборат аст, ки ў адабиётшиноси хуб њам њаст. 
Бозёфтњои тозаи мисраъњои Абўабдуллои Рўдакї аз кишвари Њиндустон 
ва муайян кардани мавќею маќоми ин бузургвор дар ин сарзамини 
пурасрор, бозёфти мероси гаронбањои Камоли Хуљандї, пањлўњои 
ноаёну шарњи њоли Носири Хусрав, табсираи катибаи рўйи санги Амир 
Хусрави Дењлавї ва дигар бузургони адабиёти тољик дар он мамлакат, 
рўйнависи катибањои рўйи санги мазори њазрати Љомї ва Њилолии 
бузургвор ва чандин тадќиќоти дигари ў, дар бораи шоирони классики 
тољик ба ањли фазли олам маълуманд.»1  

 Донишмандони маъруф Иржи Бечка, А.М.Беленитский, 
А.Н.Болдирев, И.Брагинский, М.Н. Усмонов, М.Занд, Б.Фрагнер низ ба 
сањми калони А.Мухтров дар тањќиќи адабиёти фарњанги Шарќ ишора 
кардаанд. 

 Аз ќадамњои аввал ба арсаи илм таваљљўњи А.Мухторовро 
фарњанги ѓаниву бостонї ва гуногунпањлўи тољик ба худ љалб намудааст. 
Яке аз чунин падидањои фарњангї, ки комилан ношинохта ва аз назари 
муњаќќиќон дур монда буд, катибањо ба шумор мерафтанд. Катибањо дар 
воќеъ таљассуми донишу хиради мардум буда, дар онњо масъалањои 
гуногуни иљтимоиву сиёсї, иќтисодиву фарњангї, зебошиносиву балоѓат, 
хушнависиву хаттотї ва амсоли онњо инъикос ёфтаанд. Аз сўи дигар касе 
ба љамъоварии онњо машѓул нашуда буд. А.Мухторов бо љуръату 
љасорати ќатъї ба ин роњи душвор ќадам нињод ва ќисмати умдаи умри 
худро сарфи љамъоварї ва тадќиќи ин ёдгори беназири фарњангии 
ниёгон намуд. Натиљаи зањматњои зиёди ў дањњо маќолаву суханронињои 
илмї дар симпозиуму конференсияњои байналмилалї ва нињоят нашри 
монографияи дуљилдаи «Ёдгорињои эпиграфии Кўњистон» гардид. 
Монографияи мазкур яке аз муњимтарин тадќиќотњо доир ба таърихи 
саргањи водии Зарафшон дар асрњои миёна мебошад. Зеро дар ин китоб 
таќрибан 200 катибаи гуногун љамъоварї ва њарљониба тањќиќ шуда, як 
ќатор масъалањо ва њодисањои муњими таърихи ин сарзамин муайян 
гардиданд. Аксари катибањое, ки дар китоб мавриди тањлили амиќ ќарор 

                                                           
.21-Ањрор Мухторов. Асрори номањо, Душанбе, «Афсона», 1988, сањ. 11 1 

гирифтаанд, дар натиљаи зањматњои зиёди худи муаллиф љамъоварї 
шуда, дар олам беназиранд ва барои њалли масъалањои таъриху фарњанги 
мардумони Осиёи Марказї ва кишварњои дигар низ мадад мерасонанд. 
Дар китоб на танњо њодисањои сиёсиву иљтимої ва иќтисодиву 
фарњангии Кўњистон баррасї гардидаанд, балки ному рўзгор ва осори як 
зумра фарњехтагоне, ки дар офаридани ёдгорињои беназир сањм 
гузоштаанд, барќарор карда шудаанд. Аз ин љост, ки ба китоби мазкур 
дар кишварњои гуногун таќризњои зиёде ба табъ расиданд, ки 
муаллифони њамаи онњо асарро тадќиќоти барљастаи беназир донистанд 
ва барои ин рисола А.Мухторов ба дарёфти дараљаи доктори илмњои 
тоърих ноил гардид. 

 Асари дигари А.Мухторов, ки аз лињози мавзўъ ба тањќиќоти ў 
робитаи зич дорад, китоби «Санг њам диле дорад» мебошад, ки онро 
метавон аз бењтарин асарњои илмиву оммавии тољик дар солњои охир 
донист. Ин китоб аз зањмату талошњои фаровони чандинсолаи 
донишманди тољик дар роњи пайдо кардани катибањои гуногун, садоќату 
дилбастагии ў ба фарњангу њунари мардум њикоят мекунад. 
Муњаќќиќонро зарур аст, ки ин асарро ба таври амиќ омўхта, жанру 
навъи онро муайян намоянд. Дар ин асар омезиши хусусиятњои чандин 
илм, аз љумла таърихшиносї, бостоншиносї, палеография, петрография, 
назмшиносї, мардумшиносї, фолклор, забоншиносї ва амсоли онњо ба 
назар мерасанд. Илова бар он дар асар завќу салиќаи баланд, эњсоси 
латифи зебописандиву башардўстии донишманди нуктасанљу васеъназир 
ифода шудаанд. Ин асар барои муњаќќиќони соњахои гуногуни илм 
метавонад чун сарчашмаи беназире хидмат намояд. Мутолиаи асар 
хонандаро бо таърихи фарњанги бою нотакрори мардум ошно намуда, 
эњсоси зебописандии ўро парвариш медињад. Ба назари мо худи њамин 
асар кофист, ки ба муаллифи он љоизаи давлатии Абўалї ибни Сино ё 
Рўдакї дода шавад. Ин љо беихтиёр китобчаи илмиву оммавии 
ховаршиноси маъруфи рус И.Ю.Крачковский «Дар сари дастхатњои 
арабї» ба хотир меояд, ки соли 1951 сазовори Мукофоти давлатии СССР 
гардида буд. Зимнан  бояд гуфт, ки ин ду асар умумиятњои зиёде дошта, 
ба њам монанд ва њамсанганд. 

 Аз љумла дар њар ду асар аз бозёфту кашфиёти онњо ва роњњои 
душвори ба даст оварданашон сухан рафтааст. Яке аз кашфиёти 
муњимми А.Мухторов сангнавиштаи Бобур аст, ки таваљљўњи љањониёнро 
љалб намудааст. Тавре ки маълум аст, Зањириддини Бобур аз шахсиятњои 
маъруфи љањон буда, чун бунёдгузори давлати темуриёни Њиндустон дар 
густариши забон ва адабиёти тољику форс низ наќши калон бозидааст. 
Бинобар ин барќарор кардани њар сафњаи рўзгору осори ў хеле муњим 
аст. Аз ин љост, ки А.Мухторов аз даврони љавонї ба ањволу осори 
бОбур таваљљўњи хос зоњир намуда, дар баррасии онњо зањмату 
кўшишњои зиёд ба харљ додааст. Ин зањматњои донишманд самар доданд 
ва ба ў кашфиёти таърихиву фарњангие насиб гардид, ки ба вай шўњрати 
љањонї оварданд. Бозёфти сангнавиштае, ки бо дасти Бобур дар 
Оббурдон канда шудаанд, ба А.Мухторов имкон доданд, ки як давраи 
муњимми рўзгори Бобурро равшан намуда, чандин муаммои ањволи ўро 

боз кунад.  Аз љумла дар асоси он катибањо А.Мухторов  таърихи 
сафарњои Бобурро ба таври  даќиќ муайян карда, њатто ба иштибоњњои 
худи Бобур дар нишон додани таърихи катибаи машњураш аз абёти 
Саъдї ишора намудааст. Он катибаи машњур, ки соли 1960 њангоми 
баргузории Конгресси ХХV шарќшиносони љањон дар толори 
Донишгоњи Ломоносови шањри Москва ба маърази намоиш гузошта 
шуда буд, таваљљўњи на танњо ширкаткунандагони он кунгураи бонуфуз, 
балки њамаи ањли илму фарњангро њам љалб намуд. Чунин бозёфтњои 
љолиби А.Мухторов хеле фаровон буда, як ганљинаи сангнавиштањоро 
ташкил кардаанд, ки дар Пажўњишгоњи таърих, бостоншиносї ва 
мардумшиносии Ањмади Дониши Академияи илмњои Љумњурии 
Тољикистон мањфузанд. 

 Дар китоби «Санг њам диле дорад» инчунин аз бозёфтњои дигари 
донишманди љўянда, арзиши онњо ва роњњои пайдо карданашон сухан 
рафтааст. 

Кашфиёту бозёфтњои академик А.Мухторов дар заминаи таърихи 
адабиёти тољик низ хеле љолиб буда, барои равшан намудани гўшањои 
торики он судманданд. Ў њамчунин перомуни масъалањои гуногуни 
таърихи адабиёт дар матбуоти даврї бањсњо намуда, дар њалли 
муаммоњои зиёди адабиёти форсу тољик сањм гузоштааст. Мулоњизањои ў 
рољеъ ба рўзгору осори Рўдакї, Носири Хусрав, Камоли Хуљандї, 
Абдурањмони Љомї, Бедил, Зебуннисо, Накњат, Дилшоди Барно, 
Зуфархон Љавњарї, Абулќосим Лоњутї, Сотим Улуѓзода, Лоиќ ва амсоли 
онњо хеле пурарзиш мебошанд. 

 Тавре ки маълум аст, то солњои 60 асри ХХ дар бораи шоира 
Дилшоди Барно дар адабиётшиносии тољик маълумоте набуд. Аввалин 
хабарњо оид ба ин шоираи озодандеш, ки дар матбуоти он солњо пайдо 
шуданд, таваљљўњи А.Мухторовро ба худ љалб намуданд ва ў дар пайи 
љустуљўи осори шоира шуд. Бо кўшишу љустуљуйњои зиёд ў дањњо шањру 
дењоти Тољикистону Ўзбекситонро тай намуда, зарра-зарра маълумот 
љамъ овард ва дар натиља китоби «Дилшод ва маќоми ў дар таърихи 
афкори иљтимоии халќи тољик дар асри ХIХ ва ибтидои асри ХХ» ба 
вуљуд омад, ки аввалин тадќиќоти љиддї дар бораи шоира буд. 

 Дар ин асар на танњо лањзањои рўзгори шоира барќарор гардида, 
осори боќимондаи ў тавсиф ва аз лињози мавзўъ ва муњтаво тањлил 
шудаанд, балки дар бораи муњити зиндагии ў ва афкору андешањои 
шогирдаш Анбаротун низ маълумоти пурарзиш дода шудааст. 

 А.Мухторов роњу василањои љамъоварии осори Дилшоди 
Барноро ба таври муфассал баён намуда, барои муайян кардани арзиши 
нусхањо тањќиќоти палеографї мебарад. Муаллиф иќрор мешавад, ки дар 
нусхањои мављуда хатоњои зиёди имлоиву грамматикї мављуданд, ки 
аксари онњо бо гуноњи котибон рух додааст. Ў мисли баъзе мураттибони 
ашъори гузаштагон ба тасњењу ислоњи матн, ки равиши илмї нест, 
машѓул намешавад ва њатто исбот мекунад, ки худи Дилшод низ хатти 
хуб надоштааст. Њамин иштибоњот боис шуд, ки дар бораи китоби 
мазкур бањсњои зиёд ба вуљуд омаданд. Бо ин њама то имрўз асари 
А.Мухторов ягона тадќиќоти љиддї дар бораи Дишоди Барно буда, 

симои як зани фозилаву муборизро, ки дар њаёти адабиву фарњангї ва 
иљтимоии асри ХIХ Осиёи Миёна маќоми шоистае дорад, таљассум 
менамояд. 

 Хидмати А.Мухторов дар нашри осори Дилшоди Барно низ хеле 
калон мебошад. Ў пеш аз њама нусхаи аксии осори боќимондаи шоираро 
дар мулњаќоти монографияи худ љой дода, сипас дар шакли маљмўаи 
мунтахаб ба хатти имрўзаи тољикї ба табъ расонд. 

 Њаёт ва осори шоири намоён ибтидои асри ХХ Зуфархон Љавњарї 
низ њамеша таваљљўњи А.Мухторовро љалб менамояд. Дар китоби 
«Зуфархон Љавњарї», ки андешањои таърихшиносро дар бораи пањлўњои 
зиндагї ва осори шоир дар бар мегирад, чанд маќолаи А.Мухторов љой 
дода шудаанд. Дар маќолаи аввал «Перомуни шарњи њоли Зуфархон 
Љавњарї» муаллиф андешањои худро рољеъ ба асари адабиётшинос 
А.Сайфуллоев, «Зуфархон Љавњарї» баён намуда, норасоињои онро бо 
далелњои мустанади таърихї нишон медињад. 

 Ў дар зимни маќолањои мазкур андешаву пешнињодњои судмандро 
низ сиброз медорад. Аз љумла ў таъкид менамояд, ки «асноди дар 
бойгонињо гирдомадаро, инчунин њуљљатњои дар назди ашхоси алоњида 
мављударо, ки ѓубори таърих гирифтаанд ва ба ин васила мўњри хомўшї 
ба онњо зада шудааст, гирди њам биёварем, онњоро даќиќ биёмўзем».1 

 Дар маќолањои дигари маљмўа дар хусуси достони «Офтобхон»-и 
Зуфархон Љавњарї, асосњои таърихии ин достон ва иштибоњоте, ки дар 
тањлили он рўй додааст, дар бораи мукотибаи шоир бо хаттоти маъруфи 
истаравшанї Мурњусайн ва муносибати Б.Ѓафуров ба Зуфархон Љавњарї 
сухан рафтааст. Дар маќолаи «Намунаи як ќасидаи Носири Хусрав ва 
Зуфархон Љавњарї» дар бораи матни як ќасидаи Носири Хусрав, ки 
Љавњарї рўйнавис кардааст, изњори назар шудааст. Маќолањои маљмўа 
пањлўњои гуногуни рўзгор ва осори Зуфархон Љавњариро равшан намуда, 
барои боз њам амиќтар омўхтани офаридањои шоир мадад мерасонанд. 

 А.Мухторов дар асарњои худ на танњо њамеша ба сарчашмањои 
мўътамад такя мекунад, балки ба шинохту муаррифии сарчашмањои 
таърихиву адабї њам мепардозад. Аз љумла тавре ки  маълум аст, 
«Музокируласњоб»-и Малењои Самарќандї аз муњимтарин ва 
пурарзиштарин сарчашмањои адабии асри XVIII тољик мањсуб мешавад. 
Њарчанд ин асари гаронбањо таваљљўњи донишмандони зиёдро ба худ 
љалб намудааст ва академик А.Мирзоев рољеъ ба он чанд маќола 
навишта, дар таълифи асари машњури худ «Сайидо ва маќоми ў дар 
адабиёти тољик» аз он хеле истифода кардааст, бо вуљуди ин тазкираи 
мазкур то њол ба ќадри кофї тањќиќ нашудааст. А.Мухторов ба ин 
тазкира амиќтар назар намуда, бозёфтњои тоза ба даст овардааст. Дар 
маќолаи «Малењо дар бораи маќбараи Гўри Мир» ў ќабл аз њама дар 
бораи тазкира ва муаллифи он таваќќуф намуда, чанд маълумоти тозаро 
доир ба он овардааст. Аз љумла ў нусхањои мављудаи тазкираро баррасї 
намуда ба натиљае мерасад, ки то имрўз 11 нусхаи он маълум аст. Њол он 
ки то он замон муњаќќиќон вуљуд доштани 8 нусхаи боќимондаро таъйид 

менамуданд. Маълумоте, ки муаллифи маќола аз нусхаи дар Кобул будаи 
тазкира овардааст, љолиби диќќат буда, дар нусхањои дигар ба назар 
намерасанд. 

 Дар натиљаи муќоисаи нусхањо ў дар бораи миќдори шоирони дар 
тазкира сабтшуда, тартиби тадвини тазкира ва амсоли инњо маълумоти 
тоза додааст. 

 Тавре ки А.Мухторов ба субут расондааст, арзиши муњимми 
тазкираи мазкур боз дар он аст, ки барои муайян кардани ашхоси дар 
маќбараи Гўри Мири Самарќанд мадфун буда мадад мерасонад. Зеро то 
ваќтњои охир номи чанде аз шахсоне, ки дар маќбараи мазкур дафн 
шудаанд, ба ањли илм маълум набуд. 

Ба ин минвол А.Мухторов на танњо сарчашмањои адабї, балки 
осори шоиронро низ дар асарњои таърихшиносии худ дар мавридњои 
зарурї истифода бурдаааст. Масалан, дар рисолаи «Курушкада. 
Истаравшан, Ўротеппа» барои исботи маънои хона, мањалро доштани 
калимаи када байти зерини Фирдавсиро далел овардааст: 

 
Бад-ин бенишон роѓу кўњи баланд 
Када сохтанд аз нињеби газанд.1 
 

 А.Мухторов  бо ањли адаб, шоирону нависандагон робитаву 
њамкорї дорад. Кашфиёту бозёфтњои таърихиву адабии ў як зумра 
шоиронро ба илњом оварда, боиси офарида шудани чандин шеър 
гаштаанд. Шоирон Гулназар, Саидалї Маъмур, Алї Бобољон, Раънои 
Сафарзод, Мўњтарам, С.Зикирзода, Шањобиддин Шуљоъ, А.Туробї, С. 
Одинаев, Шукрї Иброњим, М.Оќилов ва амсоли онњо дар ситоиши ин 
донишманду инсони мумтоз шеърњои самимї навиштаанд. 

 А. Мухторов аз фарњангшиносони шинохта буда, дар тањќиќи 
соњањои гуногуни таърихи фарњанг сањми калон гузоштааст. Ў аввалин 
муњаќќиќест, ки ба љамъовари ва баррасии осори хаттоти чирадасти 
асрњои XIX-ХХ Осиёи Миёна Мирњусайн пардохтааст. Маводи 
љамъовардаи худро ў дар рисолаи «Хаттот Мирњусайн» соли 1994 ба 
забони русї ба табъ расондааст. Аз рисола бармеояд, ки Мирњусайн 
хаттота хушќалам ва инсони фозилу соњибзавќ буда, аз таърихи адабиёти 
тољик огоњии хуб доштааст. Дар ќитъаву нусхањои ќаламие, ки ў 
офаридааст, абёти маъруфи Рўдакї, Фирдавсї, Умари Хайём, 
Љалолиддини Румї, Саної, Аттор, Њофиз, Саъдї, Камоли Хуљандї, 
Љомї, Бедил, Зебуннисо, Соиб ва амсоли онњо сабт шудаанд. Тавассути 
ќитъањои Мирњусайн имрўз намунањои осори шоирони номашњуре чун 
Њомиди Урганљї, Амонулло Њусайнї, Шайх Муњаммади Омї, Солики 
Истаравшанї, Ќаттолї, Султонхони Адо, Сафо дастрас гаштанд. 

 Њамчун муњаќќиќи барљастаи мусиќии классикии тољик 
«Шашмаќом» ў рољеъ ба ин шоњкори мусиќї чандин маќола таълиф 
намудааст, ки барои тањќиќи таърихи он хеле судманданд. Зеро то њол 

таърихи пайдоиш, ташаккул ва такомули он њанўз ба ќадри кофї тањќиќ 
нашудааст. 

 Дар маќолаи «Восифї дар бораи бастакорон, њофизон, 
навозандагон ва раќќосон» маълумоти «Бадоеъул воќеъ»-ро доир ба 
устодони «Шашмаќом» дар асри XVI наќл ва баррасї намудааст, ки 
минбаъд ба тањќиќи таърихи мусиќї мусоидат менамояд. 

 «Оё маќомњо иваз шудаанд?» ном маќолаи А.Мухторов нигоњи 
тозаест ба таърихи «Шашмаќом». Ў дар асоси далелњои сарчашмањо ба 
пайдоиши истилоњи «Шашмаќом» назар афканда, беасосии аќидаи аз 
«Дувоздањмаќом» пайдо шудани «Шашмаќом»-ро нишон медињад ва 
пешнињод менамояд, ки «даставвал бояд рисолањои мусиќии дар 
мамлакатњои њамсоя мањфуз буда омўхта шавад»1. 

 Дар маќолаи «Бастакорон, њофизон ва навозандагони асри XVI 
А.Мухторов баробари нишон додани ривољи санъати мусиќии тољик дар 
он давра, њамчунин бо далелњои зиёд исбот менамояд, ки њунари мусиќии 
тољик  мисли забон ва адабиёти он дар Њиндустон низ густариш пайдо 
кардааст. Дар дарбори Бобур ва Бобуриён мутрибону сарояндагони 
маъруф хидмат мекарданд. Дар маќола чандин далелњои тоза ва 
андешањои судманд дар бораи санъати мусиќї ва «Шашмаќом» баён 
шудаанд, ки барои муњаќќиќони ин соња хеле муфиданд. 

 Китоби «Дурдонањои маданияти Тољикистон дар ганљинањои 
Њиндустон», ки соли 1984 ба табъ расид, на танњо њодисаи муњимме дар 
њаёти фарњангии халќи тољик, балки дар тањкими робитањои ду кишвари 
дўст њам ба шумор мерафт. Зеро дар ин китоб масъалањои зиёди адабї, 
илмї, фарњангии марбут ба ин ду кишвар, ки њанўз мавриди тањкиќ 
ќарор нагирифтаанд, тањлилу баррасї шуда, бо сабку забони фасењ баён 
гардидаанд. 

 Аксари маќолањои маљмўа љанбаи маърифатомўзї доранд. Аз 
љумла дар маќолаи ба хаттотї бахшидашуда на танњо дар бораи осори 
хаттотони маъруфи тољику форс дар Њиндустон, балки дар хусуси 
арзишу нархи нусхањо, ањамияти тарбиявию ахлоќии ќитъањои 
хушнависї, сабабњои ба Њиндустон бурдани дастнависњои тољикиву 
форсї низ сухан рафтааст. 

 Дар баъзе маќолањо маълумоти осори хаттии мањфуз дар 
китобхонањои Њиндустон, ки барои равшан кардани лањзањои људогонаи 
таърихи халќи тољик арзиш доранд, мавриди баррасї ќарор гирифтааст. 

 Муаллиф дар чанде аз маќолањо бозёфтњои худро аз нусхањои 
хаттии мањфуз дар Њиндустон ба ќалам додааст. Аз љумла дар маќолаи 
«Бо номи устод Рўдакї» дар хусуси дастнависи «Маљмўаи ашъори 
шуарои мутаќаддимин» сухан ронда, таъкид мекунад, ки дар он 302 
мисраи Рўдакї низ мављуд мебошад, ки 38 мисраи он тоза аст. Албатта, 
мансубияти он абёти тоза ба Рўдакї бояд њарљониба баррасї ва таъйин 
гардад. Вале худи матни ашъори дар он дастнавис љой дошта њам хеле 
љолиб буда, барои тасњењи осори Рўдакї, ки њанўз муаммоњои зиёд 

дорад, судманд аст. Њоло мо бо ишора ба як мисол иктифо менамоем, ки 
то чї андоза муњим будани онро нишон медињад. Дар ќасидаи «Шикоят 
аз пирї»-и Рўдакї масъалаи чї тавр рехтани дандонњои шоир мавриди 
бањси муњаќќиќон ќарор гирифтааст. Масалан, антропологи маъруф 
М.М.Герасимов аз тасвири шоир натиља гирифтааст, ки дандонњои ў 
якбора рехтаанд. А.Тоњирљонов барои рад кардани ин андешаи нодуруст 
аз забони њозираи тољикї далелњо оварда буд. Њол он ки якбора 
нарехтани дандонњояшро худи шоир дар њамон ќасида таъкид кардааст, 
ки ин танњо дар матни пайдокардаи А.Мухторов дар Њиндустон мављуд 
аст: «Яке намонд кунун, паи њам бисуду бирехт». 

 Мутаассифона, рўдакишиносон то имрўз матни пайдокардаи 
А.Мухторовро ба таври љиддї наомўхта, мавриди истифода ќарор 
надодаанд. 

 Бозёфти дигари А.Мухторов аз захирањои дастхатњои Њиндустон 
«Девони Мавлоно Ањмади Хуљандї» мебошад, ки дар Музейи миллии 
Дењлї мањфуз аст. Бори аввал ањли илму адаб ва ханандагони тољик 
тавассути маќолаи А.Мухторов бо ин шоир ва намунаи осори ў шинос 
шуданд. 

 Таваљљўњи А.Мухторовро дар зимни сафари Њиндустон осори 
занони суханвар низ љалб намудааст. Ў аз нусхањои хаттї осори 
бонувонро њам љустуљў намуда, шеърњои тозаи Саида бинти Носир, 
Дилшодхотун, Мењрї, Нињонї, Нурљањонбегим, Зебуннисоро пайдо 
кардааст. 

 Ба ин тартиб А.Мухторов аз осори дањњо шоирони номашњуре, ки 
дар китобхонањои Њиндустон мањфузанд, намунањо овардааст, ки онњо 
минбаъд ба муњаќќиќон барои омўхтани масъалањои таърихи адабиёт ва 
равобити фарњангии тољику њинд мадад мерасонанд. 

 А.Мухторов ба масъалаи робитањои фарњангии тољикон ва 
бародарони њамзабону њамтабор ва њамоини худ эронињо низ таваљљўњи 
зиёд дорад. Дар маќолањои зиёди ў, ки дар маљаллаву маљмўа ва 
нашрияњои Эрон ба табъ расидаанд, аз умумияти таърихиву фарњангии 
тољикону эронињо ва сањми онњо дар тамаддуни љањонї сухан рафтааст. 
Китоби А.Мухторов дар бораи таърихи Балх бо сифати баланд дар 
Тењрон чоп шуд ва мавриди пазироии хуб гардид. 

 А. Мухторов узви Анљумани устодони забону адаби форсї ва 
эроншиносони кишварњои Осиёи Марказї ва Ќафќоз буда, дар чандин 
њамоишњои илмии Эрон ширкат ва суханронї кардааст. Тањти 
роњнамоии ў чандин муњаќќиќони љавони эронї рисолањои докторї 
менависанд. 

 Бо саъю кўшиши А.Мухторов дар Эрон китоби маъруфи 
«Тољикон»-и Б.Ѓафуровро бо теъдоди зиёд бо њуруфи форсї ва кириллї 
чоп шуд. Дар бораи ин њодисаи муњимми фарњангї ў навиштааст: «Чопи 
асари Б.Ѓафуров дар ин мамлакати ба мо дўст бори дигар пайванди 
забон, тамаддун ва таърихи халќи тољикро бо мардуми эронзамин исбот 
мекунад».1 

                                                           
. А.Мухторов. Аз таърихи фарњанги Мовароуннањр, Душанбе, 2001, сањ.101 1 

 Њамин тавр сањми академик Ањрор Мухторов дар тањќиќу 
баррасї ва равшан намудани масъалањои зиёди таърихи адабиёту 
фарњанги тољик ва равобити адабиву фарњангии он хеле калон буда, аз 
чашмандози васеи илмии ин донишманди мумтоз ва аламбардори илми 
тољик гувоњї медињад. 

 
 

Ховаршиноси мумтоз 
 

Њар гоњ ки сухан аз омўзиши рўзгори Фирдавсии бузург ва 
"Шоњнома"-и безаволи ў ба миён ояд, пеш аз њама номи шарќшиноси 
маъруфи шўравї Муњаммаднурї Усмонов ба хотир мерасад. Зеро ин 
донишманди пуркору шинохта солњои зиёди умри пурбаракати худро 
бањри тадќиќу баррасии ин шоњасари адабиёти олам бедареѓ сарф 
намудааст. Солњои тўлонист, ки ў дар бањри беканори "Шоњнома" 
ѓаввосї намуда, дурру марворидњои бешумори онро бо њама љилову 
шањоматаш ба муштоќони адабиёт намоиш медињад. 

Њамин "Шоњнома"-и безавол буд, ки љавони доѓистониро пас аз 
хатми факултети филологияи Донишгоњи давлатии Москва дилбохтаи 
адабиёти тољику форс кард ва водор намуд, ки ў њастии худро ба ин 
адабиёт пайваста, аз сарчашмањои файзбори он ѓизо гирад, аз њавои 
гулистону бўстони бехазонаш нафас кашад. 

Муњаммаднурии љавон љустуљўйњои аввалини илмии худро дар 
рисолаи "Маќоми "Шоњнома"-и Фирдавсї дар адабиёти асрњои IX-X 
тољик" љамъбаст намуда, соли 1954 ба муњокимаи шарќшиносон 
пешнињод кард. 

Њарчанд доир ба "Шоњнома" то он дам чї дар адабиётшиносии 
Эрон ва чї дар ховаршиносии шўравию хориљї маќолаву рисолањои 
зиёде таълиф шуда буд, вале асари М. Усмонов бо фаро гирифтани 
далелу санадњои тоза, андешаву мулоњизањои љолиб, тањлилу 
муњокимањои амиќ фарќ мекард ва моњияти "Шоњнома"-ро њамчун 
бузургтарин достони ќањрамониву башардўстона на танњо дар адабиёти 
тољику форс, балки дар адабиёти љањон ба субут мерасонд. Ба рисола 
њамчун самараи расидаи яке аз навнињолони боѓи шарќшиносии шўравї 
бањои баланд дода шуд ва муаллиф сазовори унвони номзади илми 
филология гардид. 

М. Усмонов бо рўњбаландиву шавќи тамом ба омўзиши пањлўњои 
гуногуни адабиёти тољику форс машѓул шуд, вале "Шоњнома" њамеша 
дар мадди назари ў буда, тадќиќи онро пайваста идома медод. 
Маќолањои ў аз ќабили "Асарњои эпикии ќањрамонии "Худойнома" ва 
"Шоњнома" њамчун сарчашмаи "Шоњнома"-и Фирдавсї", "Доир ба баъзе 
санањои роњи њаёти Фирдавсї", "Ќайдњои матншиносї оид ба 
"Шоњнома", ки дар солњои гуногун навишта шудаанд ва рисолаи 
"Фирдавсї. Њаёт ва эљодиёт", ки соли 1959 дар Москва ба табъ 
расидааст, гувоњи он мебошанд. 

Дар баробари тадќиќи "Шоњнома" М. Усмонов њамчунин ба тањияи 
матни илмиву интиќодї ва тарљумаву нашри он низ диќќат медод. Ў 

матни илмиву интиќодии "Шоњнома"-ро дар 9 љилд бо њамкории 
шарќшиноси номї Е.Э. Бертелс ва Р.М. Алиев ва тарљумаи русии 
достонро дар ду љилд бо тавзењоти муфассал ба чоп омода намуд. Зимнан 
бояд гуфт, ки нашри илмиву интиќодии "Шоњнома" на танњо дар 
шарќшиносии шўравї њодисаи муњиме ба шумор мерафт, балки дар 
матншиносии олам низ шўњрати калон пайдо кард. Бењуда нест, ки 
донишмандони эронї њам дар асоси нашри мазкур бо њамкории М. 
Усмонов ва дигар шарќшиносони шўравї ба нашри илмиву интиќодии 
достон шурўъ намуда, чанд љилди онро дар Тењрон ба табъ расониданд. 

Тањияи матни илмиву интиќодии "Шоњнома", ки ќариб њазор сол 
пеш аз ин эљод шуда, беш аз 60 њазор байтро дар бар мегирад ва нусхањои 
бешумори он дар китобхонањои олам мањфуз буда, дорои тафовути зиёд 
мебошанд, дар њаќиќат кори басо зањматовар аст ва аз мураттибон 
дониши амиќу њавсалаи даќиќро дархост менамояд. Ин кор барои М. 
Усмонов  ва њамаи матншиносони шўравї як мактаби муњими эљодї буд. 
Аз ин љост, ки таљрибањои андўхтаи худ ва њамкоронашро дар тањияи 
матни илмиву интиќодии достони мазкур М. Усмонов дар маќолањояш 
"Аз таљрибаи кори матншиносї бар "Шоњнома"-и Фирдавсї" ва 
"Матншиносии осори Шарќи Наздик дар Иттињоди Шўравї ва усулњои 
асосии он (дар асоси маводњои матншиносии осори эронї)" баён 
намудааст, ки онњо барои муайян ва муќаррар кардани усулњои 
матншиносии осори шарќї ањамияти калони назариву амалї доранд. 

Чандин сол аст, ки тањти сарварии М. Усмонов гурўњи калони 
кормандони илмии Институти шарќшиносии АФ Иттињоди Шўравї ва 
Институти забон ва адабиёти ба номи Рўдакии АФ Тољикистон ба 
тартибу тањияи "Фарњанги "Шоњнома" машѓуланд, ки он бешубња барои 
тадќиќи амиќтари ин шоњасар ва ошкор сохтани шањомату ѓановати он 
хеле судманд хоњад буд. 

Чашмандози илмиву эљодии М. Усмонов хеле васеъ буда, тадќиќи 
ањволу осори адибони асрњои гуногун, масъалањои мухталифи таърихи 
адабиёти тољику форс, тарљумаву тањрири намунањои барљастаи ин 
адабиёт ва як ќатор масъалањои дигари илмиву фарњангии мардуми 
Шарќро фаро мегирад. 

Рисолаи доктории М. Усмонов "Сабки шеъри тољику форс дар 
асрњои IX-X", ки соли 1974 дар шакли китоби алоњида ба табъ расид, аз 
асарњои барљастае дар услубшиносии Шарќ буда, барои тадќиќу тањлили 
сабки даврањои гуногуни таърихи адабиёти тољику форс ва адабиёти 
халќњои дигар чун рањнамое хидмат мекунад. Чунон ки маълум аст, 
тадќиќи масъалањои назарияи адабиёт, аз љумла сабку услуб ва жанру 
шаклњои адабї дар шарќшиносї хеле ба сустї сурат мегирифт. М. 
Усмонов пеш аз он ки масъалањои тип, метод ва услуб дар адабиёти 
асрњои IX-X тољику форсро баррасї намояд, аввал худи мафњумњои 
мазкурро мавриди тањлил ќарор медињад. Дарвоќеъ дар илми 
адабиётшиносї њанўз таърифи бисёр мафњуму истилоњњо аниќ муайян 
нашудааст. Аз ин љост, ки М. Усмонов барои равшан намудани масъала 
дар ин хусус бањс кушода, то њадди имкон мафњумњои тип, метод, 

услубро маънидод мекунад ва таърифу њудуди истеъмоли онњоро 
муќаррар месозад. 

Фазилати дигари рисолаи мазкур ва умуман навиштањои М. 
Усмонов дар навпардозии ў ва истифодаи тарзњои навтарини тадќиќи 
илмї зоњир мегардад. Дар шарќшиносии шўравї М. Усмонов яке аз 
аввалин муњаќќиќон аст, ки аз усулњои навтарини тадќиќи 
адабиётшиносї монанди тадќиќи структураливу статистикї 
бомувафаќќият истифода бурдаанд. Зимнан бояд гуфт, ки солњои 60 дар 
давраи ављи усулњои мазкур баъзе адабиётшиносон ба ифроту тафрит 
роњ дода, усулњои статистикиву структуралиро методњои асосии 
тадќиќотї мењисобиданд ва шаклпарастиро, ки солњои 20 дар 
адабиётшиносии шўравї љой дошт, аз нав ривољ доданї мешуданд. 
Ќобили ќайд аст, ки М. Усмонов њадди эътидолро риоя намуда, доира ва 
њудуди истифодаи усулњои мазкурро ба таври амалї нишон дод. Рисолаи 
М. Усмонов собит намуд, ки усулњои статистикиву структуралї ба њељ 
ваљњ методи анъанавии таърихиву адабиётшиносиро комилан иваз 
накарда, балки чун ёвари он дар тањќиќи амиќтару даќиќтари баъзе 
пањлўњои эљоди бадеї, амсоли санъатњои бадеї, забон ва дигар љињатњои 
услубиву шаклї мадад мерасонад. Асари дигари М. Усмонов"Фарњанги 
басомади Унсурї", ки нахустин таљрибаи эљоди чунин фарњангњост, низ 
бо истифодаи оќилонаи усулњои навтарини илмї тартиб дода шуда, бори 
дигар аз навпардозии ў шањодат медињад. Ин фарњанг махсусан барои 
омўхтани таърихи забон далели фаровон медињад. 

Дар навпардозињои илмии М. Усмонов баробари дониши амиќу 
васеъ љуръату љасорати эљодии ў низ наќши муњиме дорад. Њамин 
љасорати калон аст, ки ў солњои охир чанд кори бузурги дастаљамъиро ба 
миён гузошта, ба иљрои онњо сарварї менамояд. Яке аз њамин гуна 
корњои муњим таълифи таърихи бисёрљилдаи академии адабиёти форсу 
тољик мебошад, ки бо роњбарии М. Усмонов шурўъ шудааст. Асари 
мазкур, ки дар таълифи он шарќшиносони Москва, Ленинград, Тбилиси, 
Боку, Душанбе, Тошкент ва дигар марказњои эроншиносї иштирок 
менамоянд, дар асоси дастовардњои навтарини адабиётшиносии шўравї 
эљод гардида, тадќиќоти љомеъ ва муфассали љараёни адабиёти тољику 
форс аз даврањои ќадим то замони мо хоњад шуд. 

Кори муњими дигаре, ки бо ташаббус ва роњбарии М. Усмонов оѓоз 
ёфтааст, эљоди "Фарњанги суханварон / Ономастикон/-и адабиёти форсу 
тољик" мебошад. Соли гузашта дар симпозиуми байналхалќие, ки ба ин 
муносибат барпо шуд, профессор М. Усмонов бо маърўзаи муфассали 
илмї баромад намуда, зарурату ањамияти тартиб додани фарњанги 
мазкур ва сохту усулњои тадвини онро баён кард. Њоло гурўњи калони 
донишмандон дар марказњои гуногуни олам ба ин кор машѓуланд. 

М. Усмонов аз зумраи он донишмандонест, ки њамеша нављўиро 
пеша карда, таваљљўњи худро ба тадќќи масъалањои мушкил ва 
камомўхтаи назария ва таърихи адабиёти тољику форс равона менамояд. 
Маќолањои пурарзиши М. Усмонов "Аз таърихи адабиёти халќњои 
Хуросон ва Мовароуннањр дар асрњои VIII-IX", "Њаёти адабии Эрони 
ѓарбї дар асри X ва ибтидои асри XI", "Сохти синтаксисии байт /дар 

мисоли ѓазалиёти Њофиз/" ба масъалањои умда ва камтадќиќшуда оид 
буда, бо гузориш ва њалли масъала ва тањлилу санадњо хеле љолибанд. 

Сањми М. Усмонов дар тарѓибу ташвиќи адабиёти тољику форс низ 
калон аст. Ў махсусан дар тарљумаи дурдонањои насри классикии тољику 
форс корњои зиёде анљом додааст. Дар тарљумаи русии "Синдбоднома"-и 
Зањирии Самарќандї, "Бањори дониш"-и Иноятуллоњи Канбу, 
"Бахтиёрнома"-и Даќоиќї М. Усмонов сайъ намудааст, ки на танњо 
мазмуну мундариљаи асарњоро пурра баргардонад, балки ба он низ 
муваффаќ шудааст, ки таровату латофати сабки онњоро низ нигоњ дорад. 
Аз љумла дар тарљумаи русии "Бахтиёрнома" дар бисёр мавридњо њатто 
санъати саљъ истифода шудааст. М. Усмонов донандаи хуби забон ва 
адабиёти араб буда, аз ин забон низ як ќатор асарњо ба русї 
гардонидааст. Солњои охир ў дар исломшиносї њам иќдоми шоиста 
мегузорад ва тарљумаи илмии "Ќуръон"-ро ба забони русї, ки кори 
нињоят душвор аст, ба анљом мерасонад. 

Доманаи фаъолияти илмиву эљодии профессор М. Усмонов хеле 
васеъ буда, дар њаљми як маќола аз назар гузаронидани он аз имкон 
берун аст. Ў дар тартиб додани фарњангњо аз ќабили фарњанги дуљилдаи 
форсї ба русї, тарљумаи тањтуллафзи рубоиёти оламгири Хайём, 
маснавињои људогонаи Низомии Ганљавї ва тарљумаи русии як ќатор 
асарњои тадќиќотии донишмандони тољик ширкат варзидааст. 

М. Усмонов пайваста дар љамъомадњои калони илмии 
умумииттифоќиву байналхалќї иштирок намуда, бо маърўзањои 
пурбањои илмї баромад мекунад. Аз љумла ў дар конгресси 26-и 
байналхалќии шарќшиносон / Дењлї, соли 1964/, конгресси эроншиносон 
/ Тењрон, соли 1971/ ва симпозиуму конференсияњои дигари 
байналмиллалї иштирок намудааст. 

Хидмати М. Усмонов дар тарбияву роњнамоии адабиётшиносони 
љавони тољик низ шоистаи тањсин аст. Бо сарвариву мадади ў як гурўњ 
олимони љавони тољик рисолањои номзадиву докторї дифоъ намуда, дар 
пешрафти илму маданияти кишварамон њисса мегузоранд. 

Устод Муњаммаднурї Усмонов Дар ављи камолоти эљодї буда, бо 
љасорати ѓайратмандии бењамтои ба худ хос дар тадќиќи пањлўњои нав ба 
нави таърихи адабиёти тољику форс пурсамарона мењнат мекунад ва дар 
пешрафти шарќшиносии шўравї сањми босазо мегузорад. 

1984 
 
 

Носирљон-Маъсумї – адабиётшиноси варзида 

 
 Устод Носирљон Маъсумї аз зумраи он адибону 

донишмандони ангуштшумори асри ХХ аст, ки дар 
пешрафти соњањои гуногуни илм, адабиёт ва фарњанги 
тољик сањми шоиста гузоштанд. Хидмати Н.Маъсумї, 
махсусан, дар рушду такомули адабиётшиносї нињоят 

бузург аст. Чашмандози адабиётшиносии ў хеле васеъ 
буда, даврањо ва масъалањои гуногуни адабиёти 
классикиву муосири тољикро дар бар мегирад. 

Адабиёти классикии форсу тољик њамеша дар мадди 
назари устод Н.Маъсумї будааст. Тавре ки маълум аст, 
Њофизи Шерозї аз маъруфтарин  шоирони форсизабон 
аст, ки дар Тољикистон низ шўњрати зиёд дорад. Њарчанд   
Њофиз аз писандидатарин шоирони мардуми тољик буда, 
дар мактабњо омўхта мешавад, вале, мутаассифона, то 
имрўз дар адабиётшиносии мо хеле кам тадќиќ шудааст. 
Дар чанд  маќолаи донишмандони тољик А.Мирзоев, 
Х.Мирзозода, А.Афсањзод, А.Абдуллоев, К.Айнї ва 
дигарон дар бораи ин шоири бузург андешањои гуногун 
баён гардида, бар  асари мафкураи њукмрон ба осори ў 
баъзан бањои нодуруст њам дода шудааст. 

Яке аз донишмандоне, ки дар арзёбии ашъори Њофиз 
ва андешаву аќоиди ў ба ифроту тафрит роњ надода, 
бањои воќеї додааст, устод Н.Маъсумї аст. Ў дар 
маќолањои худ «Ѓазалсарои номии Шарќ» ва «Ганљинаи 
фикру њис» аз шўњрати љањонии Њофиз ёд карда, сабаби 
асосии «дар дили халќи тољик маъво гирифтани Њофизи 
Шерозиро пеш аз њама дар маънию мазмунњои баланди 
њаётї ва фалсафии шеърњояш» медонад. 

Дар тањлили ашъори шоир Н.Маъсумї саъй 
намудааст, ки муњимтарин хусусиятњои  осори суханвари 
бузургро нишон дињад. Ў бар хилофи донишмандоне, ки 
дар њамон солњо аз Њофиз як шоири атеист сохта, 
андешањои ўро зиддидинї тавзењ медоданд, бо ќатъият 
таъкид мекунад: «Њофиз шахси бедин набуд. Дар ѓазалу 
шеърњои ў љо-љо ишорањо ва мазмунњои динї-тасаввуфї 
кам нестанд». 

Муаллиф дар маќолањо андешањои иљтимої, 
шикояту эътирозњои шоирро бо мисолњо нишон дода, ба 
арзишњои баланди башардўстии онњо ишора менамояд. 
Дар  охири маќолаи «Ѓазалсарои номии Шарќ» 
Н.Маъсумї аз таърихи нашр ва омўзиши ашъори Њофиз 
ёд намуда, хидмати донишмандони Эронро дар чопу 

баррасии девони шоир таъкид месозад ва корњои дар ин 
замина анљомдодаи муњаќќиќони тољику русро њам 
ёдовар мешавад. Натиљањои ба даст овардаи Н.Маъсумї 
симои Њофизро чун шоири башардўст дуруст ва воќеї 
пеши назар меорад: «Чунон ки дидем, Њофиз њамчун 
устоди назм яке аз бузургтарин ва бонуфузтарин адибони 
мутафаккири инсонпарвари адабиёти классикии форсу 
тољик мебошад. Баёни он њама шўридахотирї ва 
эътирозњои иљтимої, талќини њаёту бањри умри одамї ва 
радди мавњумотфурўшии љоњилона, тарѓиби дўстию 
рафоќат ва тараннуми диловези ишќу зебої, ки дар 
эљодиёти ў дида мешавад, мањз зуњуроти гуманизми 
њаётбахши ўст». 

Адабиёти асрњои XVI-XIX тољик њарчанд аз 
даврањои муњими таърихи адабиёт аст, вале то солњои 40 
асри ХХ таваљљўњи донишмандонро ба худ љалб накарда 
буд ва махсусан дар шарќшиносии Аврупо ин давра 
комилан нодида гирифта мешуд. 

Пас аз кўшишу талошњои пайгиронаи академик А.Мирзоев 
тасаввурот оид ба адабиёти давраи мазкур тадриљан таѓйир ёфт. 
Махсусан баъди ба нашр расидани монографияи барљастаи ў 
«Биної» дар соли 1957 таваљљўњ ба адабиёти ин давра зиёд шуд. 
Устод Н.Маъсумї, ки он солњо дар Донишгоњи омўзгории шањри 
Душанбе ба тадрис машѓул буд, дар таълими адабиёти асрњои  
XVII-XIX душвории зиёд эњсос мекард. Бинобар ин тањќиќи 
давраи мазкурро идома дод ва китоби «Адабиёти тољик дар   асри 
XVII  ва нимаи аввали асри XIX”-ро аввали солњои 60 ба вуљуд 
овард. 

Дар ин китоб Н.Маъсумї таваљљўњро ба даврае љалб намуд, 
ки таќрибан омўхта нашуда буд ва танњо номи чанд адиби  намоён 
ба ањли илму адаб маълум буд. Муњаќќиќи љўянда дар асоси 
маводи сарчашмањои таърихиву адабї ва ба хусус девону 
маљмўањои осори шоирони давр, ки нусхањои хаттии онњо дар  
китобхонањои Петербург, Тошканд, Душанбе мањфузанд, њаёти 
адабии он давраро ба тањќиќ гирифта манзараи умумї  ва 
хусусиятњои хоси онро муайян намуд. Муаллифи китоб ба субут 
расонд, ки дар асри XVIII ва нимаи аввали асри XIX  адабиёти 
тољик асосан дар Бухоро, Ќуќанд ва Хева љараён доштааст. Ў бо 
даќиќкорї хусусиятњои хоси њар яке аз ин доирањои адабиро 
нишон дода, намояндагони људогонаи  онњоро муаррифї намуд. 

Дар асар бори аввал ањволу осори як зумра адибони  ин давра 
амсоли Њозиќ, Њусайни Дониш, Мирзо Сирољи Њаким, Гулханї, 
Махмур, Маъдан мавриди баррасии нисбатан муфассал ќарор 
гирифта, ба осори онњо бањои воќеї дода шуд.  Асари мазкур дар 
тањќиќи адабиёти асрњои XVI-XIX тољик як марњилаи тоза ва 
иќдоми љиддї буд. Арзиши ин асар боз дар он аст, ки роњро барои 
омўзиши адабиёти давраи мазкур боз намуда, барои ба вуљуд 
омадани асарњои монографии Р.Њодизода, Х.Мирзозода, 
Т.Неъматзода, У.Каримов, С.Амирќулов  дар солњои 70-80 замима 
гузошт. 

Наќибхон  Туѓрал аз он шоирони тавоноест, ки сарнавишти 
талх насибашон гаштааст. Ў на танњо беасос ва нољавонмардона 
ба ќатл  расид, балки то солњои 60-асри ХХ ному осори ў низ аз 
назарњо дур монда буд. Аввалин донишманде, ки пас аз устод 
С.Айнї ба ањволу осори Туѓрал таваљљўњ зоњир намуда пардаи 
сиёњи бадномиро аз рўи ў ва осораш бардошт, Н.Маъсумї буд. Ў 
барои барќарор  намудани њаќиќати таърих хеле талошу 
кўшишњои зиёд намуда, осори шоирро ба чоп расонд ва хотирањои 
њамсафону наздикони ўро љамъ оварда, тарљумаи њолашро 
барќарор кард. Сипас ў ба тањлилу баррасии осори шоир пардохта, 
мазмуну мундариља, сабку услуби онро баррасї намуд ва њусну 
ќубњашро нишон дод. 

Н.Маъсумї пеш аз њама ба муњити адабии Туѓрал, ки ба 
охири асри XIX ва ибтидои асри ХХ рост меояд, назар намуда, 
ихтилофњои он замон ва инкишофи  равияи бедилиро дар Осиёи 
Миёна ёдовар мешавад, ки барои дарки осори шоир мадад 
мерасонанд. Дар маќола мазмуну мундариља, образњои асосї, 
хусусиятњои услубии осори Туѓрал мавриди  бањси муфассал ќарор 
гирифтааст. Махсусан, робитаи адабии Туѓрал ва Бедил њарљониба 
тањлилу баррасї шудааст. Дар маќолаи мазкур моњияти эљодиёти 
Туѓрал ба ќавли худи муаллиф «бо њамаи  зиддияту мањдудиятњо ва 
бо њамаи њусну ќубњи назми шўрангези вай» ба ќалам дода 
шудааст. Ин маќола њарчанд ба њайси сарсухан ба маљмуаи 
шеърњои Туѓрал навишта шуда буд, вале њам аз лињози мазмуну 
муњтаво, фарогирии маводу тањлилу баррасї  ва њам њаљм њукми як 
рисоларо дошт ва то имрўз бењтарин тадќиќот рољеъ ба Туѓрал 
мебошад. 

Осори Туѓрал низ њарчанд пас аз он борњо ба њуруфи 
кириливу форсї чоп шуд, вале баррасии матну муќоясаи онњо 
нишон медињад, ки матни  омодакардаи устод Н.Маъсумї низ њоло 
бењтарин ва босифаттарин аст. 

Н.Маъсумї ба осори устод С.Айнї таваљљўњу дилбастагии  
зиёд дошт. Махсусан, повести «Марги судхўр» диќќати ўро бештар 

љалб мекард. Ў ќабл аз њама арзиши адабии ин асарро тањќиќ 
намуда, дар он омезиш ёфтани суннатњои бењтарини адабиёти 
классикии тољику русро дар маќолаи пурарзиши «Асари барљастаи  
реализми сотсиалистї» ба субут мерасонад. Сипас ў ба тањќиќи  
забону услуби он мепардозад. 

Осори Абулќосими Лоњутї ва М.Турсунзода низ њамеша 
диќќати Н.Маъсумиро ба худ љалб менамуд. Дар маќолањои 
«Устод Лоњутї – сарояндаи ѓояњои инќилобї», «Љавонї ва 
камолоти мусаввири њусну дил» ва «Достони табаддулоти њаёт» 
хидматњои барљастаи ин ду адиби барљастаи асри ХХ тољик нишон 
дода шудааст. 

Маќолањои «Муњаммадљон Рањимї» ва «Шоири љанговар» то 
имрўз аз бењтарин асарњои тањќиќотї оид ба шоирони соњибсабки 
асри ХХ тољик Муњаммадљон Рањимї ва Њабиб Юсуфї мебошанд. 

Н.Маъсумї дар тадќиќи адабиёти рус ва ба хонандагони 
тољик ошно намудани намояндагони барљастаи он 
М.Ю.Лермонтов, В.Г.Белинский, М.Горкий низ сањми калон 
гузоштааст. 

Устод Н.Маъсумї  на танњо адабиёти ѓании тољику русро 
хеле хуб медонист, балки аз адабиёти муосири форсизабони Эрону 
Афѓонистон ва кишварњои гуногуни дунё огоњї дошт. Масалан,   
дар маќолаи «Оинаи дўстї» ў зимни тањлил аз шоирони зиёди 
Эрону Афѓонистон, Амрикову Италия, Шветсияву Англия, 
Россияву Њолланд, Австралияву кишварњои дигари Шарќу Ѓарб ёд 
мекунад, ки ин аз чашмандози васеи илмиву адабии ў шањодат 
медињад. 

Н.Маъсумї аз зумраи он донишмандони ангуштшуморе буд,  
ки масъалањои забон ва адабиётро пайваста тањќиќ мекард. 
Албатта, тањќиќи  амиќи масъалањои забон зарур аст, вале робитаи  
он бо љанбањои адабии асарњо набояд аз  назари муњаќќиќ дур 
монад. Дар њамаи асарњои забоншиносии Н.Маъсумї ишорае ба 
масъалањои адабї ва дар асарњои адабиётшиносии ў зикри 
масъалањои забон  ба назар мерасад. Масалан, дар зимни баррасии 
масъалањои тараќќиёти забони адабии муосири тољик сухан ронда, 
аз таърихи ташаккули он ёд  мекунад ва «асосгузори маъруфи 
назми классикии тољик Рўдакиро мураббї ва сардафтари забони 
адабии тољик» медонад. 

Дар аксари маќолаву асарњои тадќиќотии Н.Маъсумї 
пайвастагии зичи масъалањои забон ва адабиётро мушоњида 
кардан мумкин аст. Дар маќолаи «Забон ва мањорати адабї» ин 
пайвастагї хеле барљаста зоњир шудааст, зеро муаллиф масъалаи 
истифодаи сарвати забони адабиро таъкид намуда, норасоињои 
забони  ашъори шоирони љавони тољикро бо мисолњои мушаххас 

нишон додааст. Ии равиши тањќиќ бояд барои забоншиносону 
адабиётшиносони мо, ки, мутаассифона, ба љои наздик шудан 
торафт аз њам дур мешаванд, сармашќ гардад. 

Дарвоќеъ пайванди равишњои тањќиќи адабиётшиносиву  
забоншиносї, баррасии љомеи асари бадеї ба Н.Маъсумї имкон 
дод, ки бунёди услубшиносии навро дар филологияи тољик 
гузорад. 

Сабки нигориши устод Н.Маъсумї дар асарњои илмиаш низ 
хеле љолиб буда, рангину фасењ ва муассиранд. Ў баъзан дар 
услуби илмї њам аз истифодаи ташбењу тавсифњо ва тасвирњои 
шоирона худдорї намекунад. Масалан, дар яке аз маќолањои 
илмии худ ў менависад: «Адабиёт оинаи зиндагист. Шоирони мо 
бо кўмаки хонандагони одилу сахтгири худ кўшиш мекунанд, ки 
оина њамеша мусаффо бошад, њаётро, зоњиру ботини одамро чунон 
бинамояд, ки њаст ва бо љилову сайќали хоси худ чунон биёрояд, ки 
бояд бошад». 

Н.Маъсумї њамчунин дар таълифи китобњои дарсии адабиёти 
тољик барои мактабњои оливу миёна, барномањову дастурњои 
методиву таълимї ва тарбияи адабиётшиносон сањми арзанда 
гузоштааст. Хидматњои шоистаи устод Н.Маъсумї дар тањќиќу 
баррасии адабиёти гузаштаву имрўза номи ўро дар радифи 
бењтарин адабиётшиносони тољик дар асри ХХ мегузоранд. 

 
 

Фотењи ќуллањои баланди илм 
 

Аълохон Афсањзод аз зумраи он донишмандонест, ки дар соњањои 
гуногуни илми адабиётшиносии тољик хидмати пурсамар намуда, дар 
пешрафти адабиёту санъат ва маданияти мо сањми босазо мегузоранд. 
Фаъолияти илмии Аълохон Афсањзод њанўз дар замони донишљўии ў 
шурўъ шудааст. Њангоме ки ў дар факултети филологияи тољики 
Донишгоњи давлатии Тољикистон тањсил мекард, на танњо дар 
мањфилњои гуногуни илмї бо маърўзањои пурмазмун баромад мекард, 
балки доир ба масъалањои адабиёт, драматургия ва театри тољик 
маќолаву таќризњо навишта, дар матбуот чоп намуд. Аввалин маќолаву 
таќризњои донишљўї, ки дар рўзномањои "Тољикистони советї", 
"Комсомоли Тољикистон", "Маориф ва маданият" ба табъ расида буданд, 
аз истеъдоду ќобилият ва ќалами буррои ў шањодат медоданд. 

Аз ин љост, ки пас аз хатми донишгоњ Аълохон Афсањзодро ба 
Шўъбаи шарќшиносї ва осори хаттии /њоло Институти шарќшиносии/ 
АФ Тољикистон ба кор даъват намуданд. Ў, ки аз хурдї ба адабиёти бою 
бостонии тољику форс, ба ашъори саромадони ин адабиёт дилбастагї 
дошт, бо иштиёќи том ба мутолиаву омўзиши осори классикони адабиёт 
пардохт. Ў аз як тараф саъй менамуд, ки осори адибони маъруфи 
гузаштаро, ки шўњрати љањонї пайдо кардаанд, амиќтару пурратар 

омўзаду аз асрори мањорати беназири онњо огоњї ёбад. Аз тарафи дигар 
ў љањд мекард, ки мушоњидаву дарёфтњои худро пешкаши оммаи васеи 
хонандагон гардонад, то ки онњо низ њар чи бештар бо осору афкори 
гузаштагони хирадманди худ ошно гарданд. Маќолањои сершумори А. 
Афсањзод дар бораи Рўдакї, Фирдавсї, Унсурї, Фаррухї, Низомии 
Арўзии Самарќандї, Хоќонї, Љалолиддини Румї, Амир Хусрави 
Дењлавї, Њофиз, Камоли Хуљандї, Суњайлї, Њотифї, Давлатшоњи 
Самарќандї, Мактабии Шерозї, Абдибеки Шерозї ва амсоли инњо, ки 
солњои гуногун дар матбуоти даврї нашр гардидаанд, натиљаи њамин 
омўзишу мутолиоти ў буданд. Вале диќќати муњаќќиќи љавонро беш аз 
њама осори хеле ѓаниву рангини шоир ва донишманди номии асри XV 
Абдурањмони Љомї ба худ љалб менамуд. Махсусан, љашни 550-солагии 
ин инсонпарвари бузург, ки соли 1964 дар Душанбе баргузор гардид ва 
барои арзи садоќату муњаббат ба суханвари маъруф адибону 
донишмандони зиёдеро аз кишварњои гуногуни олам љамъ овард, 
дилбастагии муњаќќиќи љавонро ба осори Љомї боз њам бештар кард. Аз 
ин љост, ки ў тадќиќи яке аз маснавињои шоир "Лайлї ва Маљнун"-ро 
мавзўи кори илмї ќарор дода, соли 1967 дар ин мавзўъ рисолаи номзадї 
дифоъ намуд. 

Минбаъд Аълохон Афсањзод тадќиќи пањлўњои гуногуни њаёт ва 
осори Љомиро идома дода, њамчун љомишиноси маъруф дар мамлакати 
мо ва берун аз њудуди он шинохта шуд. Хидмати ў махсусан, дар 
омўзиши нусхањои хаттии осори Љомї ва тартибу нашри матни асарњои 
шоир хеле калон аст. Агар солњои аввал ў бештар ба тањияи матни 
оммавии асарњои Љомї машѓул шуда, дар нашри матни осори мунтахаби 
панљљилдаи шоир иштирок карда, достонњои "Лайлї ва Маљнун", 
"Хирадномаи Искандарї" ва "Ѓазалиёт"-ро ба чоп тайёр карда бошад, 
пас минбаъд ў ба омода сохтани матнњои илмиву интиќодии осори шоир 
пардохт. Матни илмиву интиќодии "Бањористон"", ки соли 1972 дар 
Душанбе ва "Лайлї ва Маљнун", ки соли 1974 дар Москва ба табъ 
расиданд, ќобилияту мањорати А.Афсањзодро чун матншиноси пухтакор 
намоиш доданд. Ў љустуљўйњои худро дар ин арса идома дода, акси 
ќадимтарину комилтарини нусхањои осори Љомиро аз ганљинаву 
китобхонањои кишварњои гуногуни олам љамъ оварда, мавриди баррасии 
амиќ ќарор дод ва аз байни садњо нусхањои ќаламї чанд нусхаи аз њар 
љињат ќобили эътимодро интихоб намуда, ба тартиби матни девонњои 
ашъори шоир шурўъ намуд. Натиљаи ин кори нињоят зањматталаб, ки 
вусъати донишу назар, мењнату тоќати зиёдро таќозо мекард, дар шакли 
се девони калони ашъори шоир дар Москва интишор ёфта, њодисаи 
фарањбахше дар љомишиносии шўравї гардид ва шўњрати матншиносии 
тољикро афзун намуд. 

Дар баробари тањияи матни осори Љомї муњаќќиќ пайваста 
тадќиќу тањлили афкору андеша, мундариљаву мавзўот, тасвиру образњои 
эљодњои шоирро идома медод. Китобњои ў "Достони Лайлї ва Маљнун"-и 
Абдурањмони Љомї (Душанбе, 1970), "Абдурањмони Љомї" (1978), 
"Рўзгор ва осори Љомї" (1980), "Тањаввули афкори Абдурањмони Љомї" 
(1981) ва зиёда аз бист маќолаи вай аз ќабили "Њофиз ва Љомї", "Дарёи 

нур", "Вазн ва ќофияи ѓазалњои Љомї", "Бањористон" ва шўњрати он" аз 
љумлаи бењтарин асарњо доир ба ањволу осори Љомї буда, мавриди 
ќабулу писанди љомишиносони маъруфи олам ќарор гирифтаанд. Дар 
асарњои мазкур симои Абдурањмони Љомї пеш аз њама њамчун шоир ва 
мутафаккири барљастаи инсондўст љилвагар мешавад. 

Дастовардњои илмии А. Афсањзод дар соњаи љомишиносї дар 
рисолаи доктори ў, ки дар мавзўи "Проблемањои матн ва поэтикаи 
лирикаи Абдурањмони Љомї" соли 1980 дар Шўрои илмии Институти 
шарќшиносии Академияи фанњои Иттињоди Шўравї бомуваффаќият 
њимоя намуд, љамъбаст ёфтаанд. Шарќшиноси маъруфи шўравї ба ин 
тадќиќоти пурарзиши донишманди тољик бањои баланд дода, онро сањми 
бузурге дар љомишиносї донистанд. Соли 1988 дар Москва монографияи 
А. Афсањзод "Лирикаи Абдурањмони Љомї" ба забони русї ба табъ 
расид, ки он на танњо самараи љустуљўйњои тўлонии илмии муаллиф аст, 
балки барњаќ љамъбасти як давраи калони љомишиносї ба шумор 
меравад. 

Фаъолияти адабиётшиносии Аълохон Афсањзод танњо бо тадќиќи 
њаёту осори Љомї мањдуд намегардад. Ў аз љумлаи пуркортарин 
адабиётшиносонест, ки ба тањќиќи адабиёти классикии тољику форс 
машѓуланд. Рисолањои ў "Њофизи Шерозї" (1971), "Њофизнома" (1971), 
"Камоли Хуљандї" (1976), маќолањои зиёдаш, ки дар маљмўањои илмї, 
маљаллаву рўзномањо нашр шудаанд, ба тадќиќи масъалањои гуногуни 
таърихи адабиёт ва шиносонидани хонандагони тољик бо суханвари 
маъруфи гузашта бахшида шудаанд. 

Аълохон Афсањзод ба љараёни инкишофи адабиёти муосир низ 
пайваста таваљљўњ зоњир намуда, дар як ќатор рисолаву маќолањои худ 
масъалањои гуногуни адабиёти шўравии тољикро ба доираи тањќиќ 
кашидааст. Дар маќолаву таќризњои зиёде, ки ба масъалањои мазкур 
бахшида шудаанд, ў чун мунаќќиди нозукбин баромад мекунад. 

Хидмати Аълохон Афсањзод дар омўзиши масъалањои гуногуни 
адабиёти халќњои Шарќ, махсусан, мардуми форсизабон ва ба 
хонандагон пешкаш намудани намунаи осори адибони маъруфи Эрону 
Афѓонистон низ хеле калон аст. Маќолањои "Октябр ва адабиёти Шарќ", 
"Назаре ба шеъри форсизабонон", "Он љо, ки Ленинро нашиносанд, 
куљост?" ва маљмўаи "Амвољи Корун" аз љумлаи њамин ќабил корњои ў 
мебошанд. 

Чунон ки маълум аст, аз сабаби кам будани миќдори 
санъатшиносони касбї бисёр маќолањои санъати театрї (ба истиснои 
асарњои Н. Нурљонов), хаттотї, мусиќї хеле кам мавриди тадќиќ ќарор 
мегиранд. А. Афсањзод бо маќсади мададрасонї барои пешрафти театр, 
драматургия ва санъати мусиќии тољик дар ин бобат низ корњои шоёне 
анљом медињад. Маќолањои "Песањои соли 1967", "Мазњакаи шавќангез", 
"Дар фироќи муосирон", "Фољањои хурд", "Достонњои куњан", "Театр 
бояд мувофиќи талаби тамошобинон кор кунад", "Фољиаи ќањрамонї" ва 
як ќатор маќолаву таќризњои дигари ў, ки дар маљмўаи "Зиндагї дар 
сањна" (1984) гирд оварда шудаанд, масъалањои муњимми драматургияву 
театр, тањлилу танќиди намоишњои нави театрњои тољик, роњњои 

пешрафти камолоти санъаткорони моњир, робитаи театр бо адабиёти 
бадеї ва амсоли инњоро фаро мегиранд. 

Дар тарљумаи асарњои драмавї низ Аълохон Афсањзод хидмати 
шоистае кардааст. Тарљумаи асарњои драматургони маъруф Ж. Руссо 
"Пигмалино" /Ж.Б. Молер /"Ашрофпараст", /А.Н. Островский /"Љои 
сердаромад", "Гирдоб/, Тавфиќ-ул-њаким/ "Султони бадќањр"/, Г. Бес/ 
"Писар бармегардад"/, Сарвар Азимов /"Сароби хунин"/, Т. Эсанова 
/Арўси маълумоти олидор"/, ки дар театрњои љумњурї ва телевизиони 
тољик намоиш дода шудаанд, ба ќалами ў мансубанд. 

А. Афсањзод дар кори хайри бо мероси пурбањои адабии гузаштаи 
халќи тољик шиносондани оммаи васеи хонандагон низ саъю кўшиши 
зиёде ба харљ додааст. Ў "Оинаи Искандар" ва "Панду андарзњо"-и Амир 
Хусрави Дењлавї, "Њафт пайкар" ва "Лайлї ва Маљнун"-и Низомї, 
"Лайлї ва Маљнун"-и Мактабии Шерозї ва намунањои осори як ќатор 
шоирони маъруфи гузаштаро ба чоп њозир кардааст. Бо сарварии ў бори 
аввал бо њуруфи имрўзаи тољикї тазкираи нисбатан мукаммали 
панљљилдаи ""Гулшани адаб" нашр гардид, ки шарњи њоли мухтасар ва 
намунаи ашъори суханварони маъруфи гузаштаро фаро мегирад. 

Дар муњокимаву тањрири асарњои илмии њамкорону олимони 
љавонА. Афсањзод хеле фаъолона ширкат меварзад. Ў мураттиби 
маљмўањои илмии "Љашнияи Бањром Сирус", "Ёдбуди устод Рўдакї" ва 
муњаррири зиёда аз 25 монографияву маљмўањои илмиву адабї мебошад. 
Солиёни зиёд аст, ки ў мудири шўъбаи матншиносии Институти 
шарќшиносии љумњурї буда, дар ташкилу пешбурди мактаби 
матншиносии тољик сањми калон дорад. Сањми А. Афсањзод дар тарбияи 
шарќшиносони љавон ва тайёр намудани мутахассисон низ шоистаи 
таќдир аст. Шогирдони ў Љ. Назриев, Ш. Нуриддинов, И. Хољиев, М. 
Ќосимов, А. Муњаммадиев, А. Рањмонов, З. Зарифов, А. Юлдошев, М. 
Умаров ва дигарон рисолаи номзадї дифоъ намуда ва ё дар арафаи 
њимоя буда, бо сарварии устоди худ корњои илмиашонро бомуваффаќият 
давом медињанд. 

А. Афсањзод аъзои Иттифоќи журналистони Иттињоди Шўравї, 
Љамъияти театрии љумњурї ва як ќатор шўроњои дигари илмиву методї 
буда, дар њаёти илмиву мадании љумњурї фаъолона иштирок менамояд. 
Чанде пеш њукумат хидматњои А. Афсањзодро ба назар гирифта, ўро ба 
муносибати 50-солагиаш бо Грамотаи Фахрии Президуми Шўрои Олии 
Тољикистон таќдир намуд. Ў њоло дар айни камолоти эљодї буда, барои 
пешрафти илму маданияти тољик беш аз пеш бо кўшишу ѓайрати тамом 
хидмат мекунад. Дар ин роњ ба ў комёбињо ва ављу барори тоза 
орзумандем. 

1986 

 
 
 
 
 



483 

 

Рўдакишиносї дар чашмандози илмии Абдулманнони 
Насриддин 

                                     
 
 Абдулманнони Насриддин аз зумраи он донишмандони 

пуркоре буд, ки дар пешрафти соњањои гуногуни суханшиносї 
сањми шоиста гузоштаанд. Чашмандози илмии ў васеъ 
буда,љанбањои гуногуни улуми адибаро мисли фарњангшиносї, 
шарњнигорї, матншиносї, луѓатшиносї, наќди тарљумаву тафсир 
аз нигоњи суханшиносї ва њоказоро фаро мегирад. Хидмати 
равоншод, ба хусус дар баррасии масъалањои гуногуни таърихи 
адабиёти ѓаниву бостонии тољику форс  ва намояндагони 
барљастаи он хеле назаррас аст.  Аз миёни онњо беш аз њама 
таваљљўњи ўро бунёдгузори адабиёти тољику форс, Одамушшуаро 
Абўабдуллоњи Рўдакї љалб намудааст. 

 Ба замон, рўзгор ва осори устод Рўдакї Абдулманнони 
Насриддин  дар њамаи даврањои фаъолияти илмии худ таваљљўњ 
доштааст. Њанўз дар асарњои аввалини илмии худ, ки ба 
масъалањои шарњнависї ихтисос доштанд, ў дар мавридњои 
гуногун ба осори устод Рўдакї ишора намудааст. Масалан, барои 
њалли он нуктаи бањсангези «маънои «шуд»-ро ифода кардани   
«буд» дар шеъри ќудамо»1 байти маъруфи Рўдакиро шоњид меорад: 

  Кунун замона дигар гашту ман дигар гаштам, 
  Асо биёр, ки ваќти асову анбон буд.  
 Тавре ки маълум аст, матншиносї аз муњимтарин соњањои 

суханшиносї ба шумор меравад, зеро ба ќавли академик Д.С. 
Лихачев «тањќиќи матн пояи фаъолияти олим буда, кулли 
тањќиќоти дигар  бар мабнии он ќарор  мегирад»2. Аз ин љост, ки 
Абдулманнони Насриддин ба ин бахш таваљљўњи зиёд пайдо кард 
ва пас аз талошу пажўњишњои зиёди пурсамар, чунон ки А. 
Сатторзода дуруст таъкид кардааст, соњиби мактаби илмї дар 
матншиносии тољик гардид3. 

 Ба хусус љусторњои ў дар матншиносии осори устод 
Абўабдуллоњ Рўдакї ва муосирони ў хеле пурсамар буда, натиљаи 
онњо дар чандин маќола ва китоби пурарзиши «Рўдакї 
(нусхашиносї ва наќду баррасии ашъори бозмонда), ки ба 
муносибати  љашни 1100-солагии давлати Сомониён бо ибтикори  
Маркази  пажўњиши тамаддуни  давраи Сомониён соли 1999 дар 
шањри Хуљанд ба табъ расид, таљассум ёфтаанд. 

 Пешгуфтори китоб, ки ба ќалами худи муаллиф мансуб аст, 
муфассал буда, шарњу тавзењи чанд масъалаи  муњимми 
матншиносии тољикро фаро мегирад. Муаллиф пеш аз њама  

ањамият ва зарурати  матншиносиро њамчун илм таъкид намуда, аз 
замонњои хеле ќадим ибтидо гирифтани  он ва њанўз дар тањияи 
матни Авесто истифода шудани унсурњои матншиносиро бо 
далелњо ба субут расондааст. Дар пешгуфтор њамчунин масъалањои 
умдаи матншиносии тољик, амсоли нусхашиносї, тасњењи матни 
осори адибон, меъёрњои  шинохти муаллифи њаќиќии  осори 
илмиву адабї(атрибутсия), мансубияти  асари адабї, омехташавии 
ашъори шоирони њамному њамтахаллус, шинохти рўзгори адибон 
барои дарёфти  асолати матни  осори онњо, омўзиши таъриху 
анвоъ ва сабкњои хат, имло, навъњои коѓаз, сањњофї, ба эътибор 
гирифтани котибон ва амсоли инњо матрањ шудаанд, ки арзиши 
баланди маърифативу амалї ва роњнамої доранд. Аз љумла ў 
дуруст таъкид мекунад, ки «соњибони адабиёти оламшумул худ 
меъёрњои шинохти асолати матнро низ кайњо кашф кардаву  дар 
таълифоташон татбиќ намудаанд. Фаќат љои он мондааст, ки мо 
он меъёру усулњои  суннатиро омўхта, санљида, танзим намуда, бо 
назардошти усулиёти матншиносии љадиди урупої асосњои 
назарии  матншиносии муосири форсиро фароњам орем»4. 

 Дарвоеъ худи Абдулманнон Насриддин пас аз андўхтани 
таљрибаи ѓании шорењону фарњангнависони гузашта ва бо 
истифода аз  равишњои  нави матншиносї ба тањќиќи матни осори 
бозмондаи Рўдакї пардохта, комёбии назаррас ба даст овардааст. 

 Яке аз вазифањои муњимми рўдакишиносон  бешубња 
гирдоварии осори  шоир мебошад. Њарчанд беш аз дусад  сол аст, 
ки муњаќќиќон ба ин кор машѓуланд ва аз сарчашмањои гуногуни 
адабиву таърихї ашъору абёти парешони шоирро зарра-зарра 
љамъ меоваранд, вале њанўз аксари осори шоир ба даст 
наомадааст. Њамчунин он теъдоди каме њам, ки аз осори ѓании 
шоир бозмондааст, бо мурури замон дучори тањрифоту олоиш 
гардида, ниёз ба тасњењу танќењ ва поксозї  доранд. Дар маќолаи 
«Нусхашиносї ва нашри ашъори Рўдакї» 15 маљмўаи осори   
боќимондаи шоир, ки бо истифода аз манбаъњои дастраси адабї, 
таърихї, илмї, ба хусус фарњангњо дар Тењрон, Душанбе, Маскав 
ва шањрњои дигар ба забони асл чоп шудаанд, мавриди баррасї 
ќарор гирифтаанд. Муаллиф баробари нишон додани арзишњои  
њар нашр ба норасоиву нуќсонњои онњо низ ишора менамояд ва 
барои ислоњи онњо пешнињодњои судманд ироа мекунад. Аз љумла 
ў хидматњои устод С. Айнї ва А. Дењотиро дар љамъовариву 
тањияи осори Рўдакї чунин арзёбї менамояд: «Хидмати шоистаи 
таќдири  мураттибони ин нусха боз дар он зоњир гардидааст, ки 
онњо аввалин шуда асноди шеърии «Тўњфатулањбоб»-и Њофизи 
Ўбањиро, ки аз осори Рўдакї мстифода кардааст, ба нусхаи хеш 
њамроњ кардаанд. Муаллифи ин фарњангнома дар 30 маврид аз 

ашъори Рўдакї  иќтибос кардааст ва мураттибони ин нусха бо 
истифода аз он бар фењристи манобеи ашъори Рўдакї њамин як 
фарњангномаи нодирро илова карданд»5. 

 Дар маќолаи «Манбаъшиносии осори   Рўдакї» таваљљўњи 
муаллиф ба он сарчашмањое љалб шудааст, ки дар онњо  ашъори 
шоир сабт ёфтаанд ва мавриди баррасї ќарор гирифтаанд. Дар ин 
маврид низ Абдулманнони Насриддин арзиши њар манбаъро 
нишон дода, њамзамон хидмати онњоеро, ки дар ёфтану ба 
муомилот ворид кардани он порањои тозаи ашъори шоир сањм 
гузоштаанд, арзёбї намудааст. Масалан, дар бораи яке аз 
манбаъњои муњим ва ќадимии ашъори Рўдакї «Луѓати фурс»-и 
Асадии Тўсї сухан ронда, ў ёдовар мешавад, ки  бори аввал аз ин 
луѓат С.Нафисї абёти шоирро фаро гирифтааст. Баъдтар 
луѓатшинос В. Капранов аз нашри дигари «Луѓати фурс»-и Асадии 
Тўмї 57 байти навро пайдо карда, ба мероси шоир афзудааст. Пас 
аз он донишманди эронї Дабири Сиёќї нусхаи дигари луѓати 
мазкурро  ба чоп расонда, боз чанд байти тозаро  аз осори шоир 
дарёфт намудааст. Бо зикри ин далел А.Насриддин бо хушбинї 
таъкид менамояд, ки имкони пайдо кардани манбаъњои нав ва 
ашъори тозаи Рўдакї мављуд аст. Ин андешаи донишманд 
муњаќќицон ва ба хусус љавононро водор менамояд, ки љиддан ба 
љустуљўи  осори Одамушшуаро машѓул шаванд ва дурдонањои 
тозаи осори ўро пайдо намоянд. 

 Дар маќола њамчунин хидмати муњаќќиќони тољик бо 
сарварии А. Мирзоев, ки аз «Тўњфатулањбоб»-и Њофизи Ўбањї, 
«Донишномаи Ќадархон» ва «Фарњангномаи Вафої», ки мавриди 
истифодаи С.Нафисї ќарор нагирифтаанд, абёти тозаро пайдо 
карда буданд, таъкид мегардад. 

 Зимнан муаллиф ба мушкилоти  истифодаи манбаъњо низ 
ишора намудааст. Аз љумла дар баъзе сарчашмањо амсоли «Луѓати 
фурс», «Сињоњулфурс» илова бар ашъоре, ки мансубияташон ба 
Рўдаќї таъкид шудааст, шеърњое низ ба назар мерасанд, ки зери 
унвони «устод гуфт» омадаанд ва муайян кардан душвор аст, ки 
муаллиф киро дар назар дорад. Шояд дар аксар мавридњо  манзур 
аз «устод» Рўдакї бошад, вале баъзан Фирдавсї ва шоирони дигар 
низ ба унвони устод ёд шудаанд. Бинобар ин дар чунин мавридњо  
муњаќќиќро зарур аст, ки барои равшан кардани масъала аз 
сарчашмаву воситањои дигар истифода намояд. 

 Ашъори Рўдакиро илова бар манбаъњои адабї дар 
сарчашмањои дигар низ метавон пайдо кард, ки осори таърихї, 
диниву мазњабї, рисолањои илмї аз он љумлаанд. Масалан,  мањз 
тавассути «Таърихи Систон» шакли комили ќасидаи машњури 

«Модари май» дастрас шуд ва аз осори  Рўдакї будани он 
мусаллам гашт. 

 Масъалаи дигаре, ки дар маќола матрањ шудааст, 
мансубияти шеърњо ба Рўдакї мебошад. Дар таърихи адабиёт 
шеърњое, ки ба чанд шоир нисбат дода мешаванд, зиёданд. Аз 
љумла дар маљмўањои осори Рўдакї низ чунин шеърњо ба назар 
мерасанд, ки чанде аз онњоро  А. Насриддин мавриди баррасї 
ќарор додааст. Ќабл аз њама ў он шеърњоро ба 4 гурўњ људо 
намуда, сипас њар яки онњоро бо зикри далелњои фаровон  тавзењ 
додааст.  

 Дар маќолаи «Мансубияти асар – атрибутсия» ин масъала  
боз њам амиќтару даќиќтар  мавриди баррасї ќарор гирифтааст. 
Аз љумла  сабаб ва роњњои ба Рўдакї нисбат дода шудани  шеъри 
машњури  «Бихандад лола бар сањро», ки аслан порае аз ќасидаи 
тўлонии Ќатрон аст, ба таври муфассал шарњ ёфтааст. Њамчунин 
дар осори Саної,Љалолиддини Балхї бо баъзе таѓйироти љузъї 
љой доштани  марсияи «Мурд Муродї, на њамоно, ки мурд» ва 
ашъори дигари мансуб ба Рўдакї  матрањ шудааст. Мулоњизањои 
муаллиф  рољеъ ба  маснавии мансуб ба Рўдакї «Даврони офтоб» 
низ хеле љолибанд. Ў дар асоси далелњои зиёд ба субут расондааст, 
ки Рўдакї чунин достон надошта, ин интисоб аз  дуруст дарк 
накардани  тафсири шорењони луѓатњо сар задаст. 

 Яке аз мушкилоти  матншиносии осори Рўдакї ва адибони 
дигар таѓйиру тасњиф дар матни офаридањои онњост. Дар маќолаи 
«Таѓйироти матн» А. Насриддин  ин масъаларо мавриди баррасї 
ќарор дода, ќабл аз њама роњњои ба вуљуд омадани  таѓйироту 
дигаргунињоро дар матнњои адабї дар мисоли  осори  Њофиз ва 
Шањиди Балхї нишон дода, ба ин натиља мерасад: «Таѓйироте, ки 
дар матн  рух медињад, маъмулан се њолат дорад: 

 1.Тањриру таѓйирот аз љониби  худи муаллифон(дар замони 
мо  њамчунин муњаррирон – А.Н.). 

 2.Таѓйир додани матн аз љињати надонистани  маъно ва ё ба 
таври худ  тавзењ додани матлаби адиб. 

 3.Таѓйироти ѓаразмандона ва тањрифгарона ба мутуни 
адабї».6    

Сипас дар маќола ба таври муфассал дар бораи ин се њолат 
дар матни осори бозмондаи Рўдакї изњори назар шудааст. Ќобили 
тазаккур аст, ки дар ин маврид низ  муаллиф хидмати 
муњаќќиќонро ёдовар шуда, ба бањсе, ки  перомуни  «ќатраборон»  
дар шеъри Рўдакї ва «БўйиЉўйи Мўлиён» дар матбуот густариш 
ёфта буд, ишора  мекунад ва  мулоњизањои худро  рољнъ ба онњо 
иброз медорад.  

 Дар натиљаи љустуљўйњои зиёд ў 6 манбаи муњим ва 
нисбатан  муътамаду кўњани шеъри мазкурро муайян намуда, 
сипас 14 манбаи дигарро, ки  пас аз асри Х1У ба вуљуд омадаанд, 
зикр мекунад.   Њамчунин дар маќолаи мазкур ба такрори абёт дар 
матни осори Рўдакї ишора намуда, њатто дар маљмўањои 
тањиякардаи  донишмандони маъруф С. Нафисї, И.С. Брагинский, 
Манучењри Донишпажўњ, Љањонгири Мансур њам роњ ёфтани  ин 
иштибоњ бо мисолњо нишон дода шудааст. Аз ин рў муаллиф 
дуруст таъкид мекунад, ки барои ба чунин иштибоњ роњ надодан 
бояд «муњаќќиќи матншинос љузъиёти дигари  мутуни адабї ба 
монанди вазн, њуруфи аввали матлаъ ва байтњои дигар, таносуби 
мавзўиву мантиќии каломро ба эътибор бигирад, вагарна њатман  
матни тањиянамудаи ў нуќсу халал пайдо хоњад кард»7.  

 Ќобили таваљљўњ аст, муаллиф пас аз тањлилу ќиёсњои 
матншиносї сабабњои рух додани таѓйироту иштибоњотро дар 
матни ашъори Рўдакї ба ќалам додааст.  

 Њарчанд шарњи махсуси осори Рўдакї дар асрњои миёна то 
имрўз боќї намондааст, вале шарњу тавзењи  абёти шоирро  
метавон аз фарњангу луѓатномањои гуногун ва  шарњи осори  
шоирони дигар  мушоњида кард. Дар маќолаи «Шарњи ашъори 
устод Рўдакї» Абдулманнони Насриддин ин масъаларо тањќиќ 
намуда, мулоњизањои љолиб баён кардааст. Дар маќола ба таври 
муфассал  «Шарњи девони  Хоќонї»-и Абдулвањњоб ибни 
Муњаммад ал-Њусайнї ал-Њасанї ал-Маъмурии Ѓаної мавриди 
баррасї ќарор гирифта, таъкид шудааст, ки дар ин шарњ баробари 
ашъори  Хоќонї муаллиф ба  «шарњи абёти мушкилаи  шуарои 
мутаќаддимин» низ пардохтааст. Аз он љумла иддае аз абёти 
Рўдакї дар шарњи мазкур тавзењ ёфтаанд, ки муаллифи маќола ба 
онњо таваљљўњ зоњир намуда, арзиши илмиву адабии онњоро ба 
ќалам додааст. Тавзењоти мазкур  дар баробари дорои  ањамияти 
маърифатї будан арзиши  матншиносї низ дорад. Масалан, дар 
мисраи «Њам ба сони гард бардорад зи рўй» вожаи «гард» дар 
маљмўањои гуногун дар шакли «курд», «гурд» низ сабт шудааст. Аз 
шарњи мазкур сањењ будани  шакли навишти гард маълум 
мегардад. Дар поёни сухан муаллифи маќола пешнињод менамояд, 
ки суннатњои маънигузории шарњњои асримиёнагї идома дода 
шавад, зеро «дар њамин равиш тањия кардани  шарњи ашъори 
Рўдакї арзиши бисёре хоњад дошт»8. 

 Дар воќеъ ин пешнињод хеле љолиб буда, ќобили 
дастгирист.Зеро шарњу тањлили мављудаи осори адабї ба хусус дар 
китобњои дарсї ислоњталаб буда, барои дарку шинохти воќеии 
матн мусоидат намекунад. 

 Устод Рўдакї баробари шоиру њунарманди бузург будан 
донишманду њаким низ ба шумор мерафт. Далели равшани ин  
истифодаи бамавќеъ ва мантиќии истилоњоти соњаи нуљум 
метавонад бошад. Маќолаи Абдулманнони Насриддин 
«Маънигузорї дар назми Рўдакї ва муосирони ў» ин матлабро ба 
субут мерасонад. Муаллифи маќола бо далелњои фаровон аз осори 
бозмондаи Рўдакї ва муосиронаш, ки ишора ба ситораву сайёра ва 
љирмњои осмонї кардаанд, таъйид менамояд,ки «маънигустарї ба 
тавассути  мусталењоти  нуљум дар назми Рўдакї  ва муосирони ў 
мавќеи хосса пайдо мекунад»9. Масалан, танњо дар ќасидаи 
«Модари май» Рўдакї 14 маротиба ба љирмњову рўйдодњои  
кайњонї ишора карда, бо истифода аз онњо тасвирњои љолиби 
бадеї офаридааст.Дар маќола њамчунин истифодаи моњиронаи 
истилоњоти нуљумї дар осори  муосирони Рўдакї, ба њусус 
Фирдавсї нишон  дода шудааст. Муаллиф таъкид мекунад, ки дар 
«Шоњнома» асосан номњои тољикии ситораву сайёрањо  зикр 
гардидааст. Аз љумла «калимаи Хуршед… 536 маротиба, Офтоб 
145 маротиба. Хур 36 маротиба, Њур 84 маротиба, Мењр 30 
маротиба, Шед 32 маротиба, Гетифурўз 41 маротиба дар 
маънигузорї корбаст шудаанд, ки њамагон дарии тољикианд»10. 

 Ин њама хулосаи дурусти Абдулманнони Насриддинро 
таъйид менамояд, ки «шеъри тољикї дар асри Х… дар њамбастагї 
бо илмњои табиї тараќќї мекард»11. 

 Тавре ки ќаблан зикр шуд, барои муайян кардани  усулњои 
матншиносї ва њалли масъалањои назариву амалии он шарњњои 
осори адибон, ки дар асрњои миёна хеле фаровон буданд, мадади 
зиёд мерасонанд. Дар маќолаи «Асолати  сухан ва сињњати матн» 
Абдулманнони Насриддин ин мавзўъро мавриди бањс ќарор дода, 
дар мисоли шарњњои «Гулистон»-и Саъдї то чї андоза барои 
тасњењи матн судманд будани онњоро нишон додааст. Ў дуруст 
дарёфтааст, ки шорењон  дар интихоби матн пеш аз њама ба ќадимї 
будани нусха, ќазовати мантиќї ва дигар љанбањои матн таваљљўњ 
зоњир менамуданд. Њарчанд маќолаи мазкур ва маќолањои «Балхи 
Бомї Ё Балхи Номї». «Байти тозаи Фароловї» мустаќиман ба 
матни осори Р ўдакї марбут нестанд, вале дар онњо нуктањои 
муњиме рољеъ  ба масъалањои  назариву амалиии матншиносї баён 
шудаанд, ки  метавонанд дар њалли масъалањои матни осори  
Рўдакї ва муосиронаш мадад расонаанд. 

 Бахши дуюми китоби «Рўдакї»-и Абдулманнони Насриддин 
аз «Девони устод Рўдакї» иборат буда, бо тавзењоти мухтасар ва 
фењристи сарчашмањои осори шоир шурўъ мешавад. Сипас  
ашъори бозмондаи шоир аз рўи тартибе, ки дар нашри Маскав  
бар асоси  нусхаи Саид Нафисї сурат гирифтааст, љой дода 

шудаанд. А. Насриддин саъй намудааст, ки матни сара ва нисбатан 
комили осори боќимондаи  Рўдакиро ба вуљуд орад. Барои расидан 
ба ин њадаф ў аз бозёфтњои муњаќќиќони  кишварњои гуногун аз 
ќабили Алиашрафи Содиќї, А. Мухторов, Л.И. Брагинская ва 
дигарон истифода кардааст. Њамчунин аз  маќолањои зиёде, ки дар 
тасњкењи абёти људогонаи  Рўдакї навишта шудаанд, истифода 
намуда, нуќсонњоеро, ки  дар матни маљмўањои пешин љой 
доштанд, ислоњ намудааст. 

 Њарчанд матни тањиякардаи А. Насриддин ба маънии том 
матни    илмиву интиќодї нест ва нусхабадалњо зикр нагардидаанд, 
вале дар поёни њар шеър ё баётпорањо бо раќамњо маъхази он 
шеъро нишон дода шудаанд, ки  аз рўи онњо  хонанда метавонад ба 
он манбаъњо мурољиат карда, матни дилхоњро интихоб намояд.  

 Аз ин рў метавон таъкид кард, ки асари А.Насриддин 
«Рўдакї» ва маќолањои рољеъ ба ањволу осори Одамушшуаро 
таълиф кардаи ў сањми назаррасе дар рўдакишиносї буда, барои 
ворид шудани муњаќќиќон ва хонандагон ба олами рангини эљодии 
шоир  ва дарку шинохти матни сањењу дурусти осори гаронбањои ў 
роњнамои судманд мебошанд. 

Шоњномашиносї дар Тољикистон ва дурнамои он                                      
 
 «Шоњнома»-и Абулќосими Фирдавсї дар тўли њазор сол 

таваљљўњи хонандагону муњаќќиќони зиёди оламро љалб намуда, 
дар бораи он садњо љилд китоб ба забонњои гуногун таълиф 
шудаанд. Вале њанўз моњияту арзиши ин шоњасар њарљониба 
муайян нашудааст ва ба ќавли устод Садриддини Айнї касе ин 
асарро мисли худи Фирдавсї тавсиф накардааст : 

  Пай афкандам аз назм кохе баланд, 
  Ки аз боду борон наёбад газанд. 
 Ё 
  Намирам аз ин пас, ки ман зиндаам, 
  Ки тухми суханро парокандаам. 
 Ин шоњасар аз замони таълиф дучори ќадрношиносињо њам 

шудааст, ки он то имрўз идома дорад. Аз ин љост, ки дар чанде аз 
сарчашмањои таърихиву адабї ва осори баъзе мњаќќиќон ба он 
бањои сазовор дода нашудааст. Бесабаб нест, ки нашру тањќиќи 
илмии асар низ мањз дар Аврупо дар асри ХУ111 шурўъ шуда, аз 
љумла донишмандони олмониву фаронсавї Мокону Жул Мул, 
Вуллерсу Рюккерт ва амсоли онњо  солњои зиёди  умри худро ба 
тањияи матну тарљумаи «Шоњнома»-и Фирдавсї бахшидаанд. 
Асари Теодор Нёлдеке «Њамосаи миллии Эрон» то имрўз арзиши 
илмиашро гум накардааст. Тањќиќи илмии ин шоњасар дар Эрон аз 
охири асри Х1Х ва дар Тољикистон аз солњои 30 асри ХХ  оѓоз 
ёфтааст.   

 Ќадами аввалро дар ин замина њам дар Тољикистон устод 
Садриддин Айнї гузоштааст. Соли 1934 ба муносибати 1000 - 
солагии Фирдавсї рисолаи  устод Айнї «Дар бораи Фирдавсї ва 
«Шоњнома»-и ў» ба табъ расид, ки бори аввал дар адабиётшиносии 
тољик рўзгори шоир ва «Шоњнома»-и безаволи ўро мавриди 
баррасї ќарор дод. Ин рисола дорои чанд нуктаи муњим ё кашфи 
илмї мебошад. Аз љумла устод Айнї бори  аввал ба давраи 
Сомониён мансуб будани Фирдавсї ва «Шоњнома»-и ўро таъкид 
намуд. Зеро то он ваќт аз Муњаммад Авфї то Этеву Шиблии 
Нўъмонї Фирдавсиро шоири ањди Ѓазнавиён мешумориданд. 
Нуктаи дигар он аст, ки устод Айнї бо далелњои зиёд нишон дод, 
ки «Забони «Шоњнома»…на ин ки  сар то пои он ба оммаи тољикон 
фањмост, балки бештарини онњо имрўз дар забони зиндаи мардуми 
тољик кор фармуда мешаванд: њатто дар  «Шоњнома» он гуна 
луѓатњои  форсї ва бо он гуна  талаффуз кор фармуда шудаанд, ки 
имрўз дар забони адабии Эрон кор намефармоянд. Аммо 
Фирдавсї кор фармудааст ва тољикон њам бо вай гап мезананд.»1  



491 

 

Барои мисол калимањои зиёде аз ќабили набера, ангишт, гурунљ, 
яла, гала, мондагї, фартут, охур, бодиринг, љар, љувол, курта, 
мондан, лунљ оварда шудаанд. 

 Худи њамон сол маќолаи «Фирдавсї»-и Абдурауфи Фитрат 
низ  дар маљаллаи «Барои адабиёти сотсиалистї» нашр мешавад, 
ки дар он њарчанд бузургии шоир таъкид гардидааст, вале моњияти 
«Шоњнома» дуруст арзёбї нашудааст. Ў навиштааст: « Фирдавсї 
ягона шоири форсизабонон аст ва яке аз бењтарин  шоирони дунё 
аст, лекин фаќат дар соњаи љангноманависї».2 

 Дар солњои баъд дар Тољикисмтон рољеъ ба Фирдавсї ва 
«Шоњнома»-и безаволи ў асарњои зиёде ба табъ расиданд, ки 
баррасии њамаи онњо дар як маќола имконпазир нест. Аз ин рў 
њоло  танњо ба муњимтарин асарњое, ки ба «Шоњнома» ихтисос 
дода шудаанд, ишора хоњад шуд.. 

 Зимнан бояд тазаккур дод, ки   дар матбуоти тољик баъзе  
маќолањое низ ба табъ расиданд, ки дар онњо  Фирдавсї чун шоири 
«шовинисти ифротї» ва миллатгаро ќаламдод шудааст. 
Муњимтарин асаре, ки дар солњои њафтодуми ќарни ХХ ба вуљуд 
омад, китоби файласуфи  маъруфи тољик  Мўсо Раљабов 
«Фирдавсї  ва  замони  муосир» буд ки ба забони русї нашр 
гардид. Дар ин асар андешањои сиёсиву иљтимої ва фалсафиву 
ахлоќии шоир ба таври воќеї баррасї шуда, дар замоне ки 
муњаќќиќони тољик аз шоирони классик бештар андешањои 
зиддидиниро мељустанд, ќотеона изњор карда буд, ки «њама гуна 
кўшишњои  ба Фирдавсї мансуб донистани  ѓояњои  атеистї ва 
њато  деистиро бояд беасос ва тањрифи воќеият донист.»3 

 Шоњномашиносї дар Тољикистон дар солњои 90 -–уми асри 
ХХ, ба хусус баъди солњои 1989 -–1994-ро панљсолаи бузургдошти 
«Шоњнома»-и Фирдавсї эълон кардани созмони илмиву фарњангии 
ЮНЕСКО ривољу тавсиа пайдо кард. Дар бораи арзишњои 
ахлоќиву фарњангии «Шоњнома» ва махсусан, забони он асарњои   
љолиб ба вуљуд омаданд. Чашмандози Шоњномашиносони тољик 
васеъ гардида, масъалањои гуногунро фаро мегирад. Вале дар ин 
замина масъалањои њалталаб хеле зиёданд. 

 Имрўз дар замони љањонишавї «Шоњнома»-и безаволи 
Фирдавсї ба њазорсолаи дуюм ќадам менињад ва ниёз ба тањќиќу 
тарѓиби амиќтару бештар дорад, то ки маќоми ин шоњасар дар 
тамаддуни олам ва тарбияи маънавии мардум равшан гардад. 
Шоњномашиносии тољикро зарур аст, ки њамќадами замон бошанд 
ва ба баррасии масъалањои муњим даст занад. 

 Ќабл аз њама бояд зикр кард, ки «Шоњнома»-и Абулќосим 
Фирдавсї  танњо шоњкори адабї ва  њамосаи бузурги миллї 
набуда, онро метавон ќомус ё донишномаи фарњанги Эрони бостон 

ба мафњуми васеъаш донист. Аз ин рў тањќиќи фарњангшиносии ин 
шоњасар аз вазифањои муњими шоњномашиносони тољик аст. Яъне 
«Шоњнома» бояд њамчун ойинаи таъриху тамаддун, одобу русум, 
дину оин, урфу одат, пешаву њунар, сиёсату давлатдорї ва амсоли 
онњо мавриди баррасї ќарор гирад. 

 Тањќиќи муњит ва масъалањои љуѓрофии «Шоњнома» низ 
метавонад гирењњои зиёдеро боз намояд. 

  Робитаи Фирдавсї  бо шуубия ва љараёнњои дигари замон 
њанўз мавриди баррасї ќарор нагирифтааст. 

 Абулќосим Фирдавсї њамчун њаким маъруф аст ва 
«Шоњнома» низ далолат ба он мекунад, ки  ў аз илмњои замони худ 
ба хубї бањравар будааст. Бинобар ин муњаќќиќони  соњањои 
гуногуни илм, аз љумла таърихшиносону файласуфон, 
забоншиносону фарњангшиносон, равоншиносону њунаршиносон,  
табибону мунаљљимон, набототшиносону љонваршиносон ва 
амсоли онњо бояд ба мутолиаву баррасии ин шоњасар машѓул 
шаванд. Барои мисол донишманди маъруфи соњаи тиб профессор 
Абдурауф Ќањњоров дар маќолааш  ба субут расондааст, ки 
Фирдавсї њатто аз нозукињои илми љарроњї огоњ буда, ба тариќи 
љарроњї аз батни модар берун овардани Рустамро ба таври даќиќ 
тасвир кардааст. 

 «Шоњнома»-и Абулќосим Фирдавсї зоњиран чун њамосаву 
ривоят ба назар мерасад, ки дарки он душвор нест.  Вале тавре ки 
худи Фирдавсї таъкид кардааст, асари ў танњо аз ривоят иборат 
набуда, дорои рамзњои зиёдест, ки дарки онњо тааммуќи  бештар 
мехоњад: 

  Аз ин номвар номаи шањриёр 
  Бимонам ба гетї яке ёдгор. 
  Ту инро дурўѓу фасона мадон, 
  Ба яксон  равишни замона мадон. 
  Аз ў њар чи андар хўрад бо хирад, 
  Дигар  бар рањи рамз маънї барад.  
 Барои мисол метавон ба рамзњои  Эрону Турон, Рустаму 

Сўњроб, Сиёвушу Судоба ва дигар симоњои барљаста, кушта 
шудани Сўњроб бо дасти Рустам ва амсоли инњо ишора кард, ки ба 
таври мухталиф шарњу тавзењ дода мешаванд.  

 «Шоњнома»-и Фирдавсї  ганљинаи пурбањои забони форсии 
дарист. Тавре ки зикр шуд, устод Айнї хеле наздик будани забони 
«Шоњнома»-ро бо забони мардуми тољик  таъкид карда буд. 
Забоншиносони моро зарур аст, ки забони ин шоњасарро дар 
робита бо забони адабии тољик ва лањљањои забони тољикї 
мавриди баррасї ќарор дињанд ва вожањои ноберо, ки дар 
«Шоњнома» фаровон аст,  дарёфт ва пешнињод намоянд. Њамчунин 

кори тањияи фарњанги муфассали «Шоњнома»-и Фирдавсї, ки 
солњои њафтодуми асри ХХ бо сарварии узви хориљии Академияи 
илмњои Тољикистон профессор Муњаммаднурї Усмонов дар 
Институти забон  ва адабиёти ба номи Рўдакї  шурўъ шуда буд, 
бояд идома дода шавад ва бо истифода аз роёна равишњои навини 
фарњангнигорї ба кор гирифта шаванд. 

 Дар захираи фолклори Институти забон, адабиёт, 
шарќшиносї ва мероси хаттии Академияи илмњои Љумњурии 
Тољикистон сабти ривояту афсонањои зиёде мављуданд, ки ба 
«Шоњнома» ва шахсияти  Фирдавсї марбутанд. Тањќиќи амиќ ва 
нашри пурраи онњо иќдоми муњиме дар шоњномашиносї хоњад 
буд. Зеро тавре ки академик В.В.Бартолд ишора карда  буд, 
ривоёти асотирии «Шоњнома»-и Фирдавсї  бештар ба муњити 
ќисмати шарќии Эрон робита дорад. 

 Шоњномашиносони тољик метавонанд дар баррасии 
тарљумаву тањќиќи «Шоњнома»-и Фирдавсї дар Россия, 
кишварњои Шўравии собиќ ва Аврупо корњои зиёду судмандро 
анљом дињанд. 

 Дар бораи сохтор, мавзўъњо ва муњтавои «Шоњнома»-и 
Фирдавсї  асарњои зиёд таълиф шудаанд. Вале имрўз барои љомеаи 
мо тањќиќи амиќ ва тарѓиби андешањои ватандўстї ва вањдати 
миллї, ки дар саросари «Шоњнома» бозтоб ёфтааст, хеле муњим 
мебошад. 

 Барои иљрои ин корњо ва њамоњангсозї дар ин замина 
таъсиси як марказ ё бунёди  шоњномашиносї дар Тољикистон аз 
ањамият холї нахоњад буд. 

                Муњаќќиќи китобдороии Эрон 
 
Сафар Сулаймонї аз зумраи донишмандони пуркорест, ки дар 

тањќиќу баррасии масъалањои гуногуни фарњанг тадќиќоти фаровон 
дорад. Дар чашмандози пурдоманаву васеи илмии ў масоили 
эроншиносї љойгоњи хос ва асосї дорад. 

Фаъолияти илмии худро Сафар Сулаймонї бо тањќиќи масоили 
китобхонањо дар ќаламрави Тољикистон шурўъ карда, сипас бо вазъи 
китобхонањои кишвари њамљавору њамзабон Афѓонистон таваљљўњ зоњир 
намудааст. Њангоми тањсил дар докторантураи Донишгоњи фарњанги 
Маскав соли 1987 ба ў муяссар мегардад, ки ба Афѓонистон сафари илмї 
намояд. Дар тўли ин муддат ў дар китобхонањои Кобул аз субњ то шом ба 
мутолиаву тањќиќ машѓул гардида, на танњо бо вазъи китобхонањои он 
љо ба хубї огоњ мегардад, балки ба фарњангу таърихи ѓаниву бостонии 
ин кишвар ошної пайдо мекунад. Ширкат дар семинару њамоишњо ва 
мањфилњои илмї низ барои шиносоии бештари ў бо хусусиятњои 
китобхонањои ин кишвар  ва усули кори онњо мадад мерасонад. 

Пас аз бозгашт Сафар Сулаймонї натиљаи мушоњидаву баррасињои 
худро дар рисолаи «Кори китобхонањо дар Љумњурии Демократии 
Афѓонистон» баён намуд. Ин рисолае, ки тањќиќи масъалањои 
назариявию амалии китобдориро дар Афѓонистон дар бар мегирад, 
таваљљўњи донишмандону мутахассисонро ба худ љалб намуд. Дар 
таќризњои Б. Холов ва А. Ѓаффоров, ки дар матбуоти тољик ба табъ 
расиданд, ба рисола бањои баланд дода шуда, он чун муќаддимае дар 
омўзиши фарњанги китобдории Шарќ муаррифї гардид. 

Мулоњизањои Сафар Сулаймонї рољеъ ба хусусиятњои 
китобхонањои Афѓонистон дар рисолаи «Китобњои мубориз» (1998) низ 
баён шудаанд. Дастури таълимии «Китобдории љањони саввум» (1989) 
аввалин асаре буд, ки муњаќќиќонро  ба таври умумї ба вазъи 
китобхонањои кишварњои шарќи хориљї шинос намуд. 

Тасаввури хуб аз вазъи кунунї ва таърихи китобдории 
Тољикистону Афѓонистон ва љумњурињои Осиёи Миёна ба Сафар 
Сулаймонї имкон дод, ки ба тањќиќи љиддии таърихи китобдории Эрон 
пардозад. 

Дар охири солњои 80 бо нармтар шудани сиёсати дохиливу хориљии 
Давлати Шўравї дар равобити фарњангии Тољикистону Эрон шароити 
мусоиде ба вуљуд омад. Соли 1989 гурўње аз ањли фарњангу њунари Эрон 
тањти сарварии раиси Китобхонаи миллии Эрон, донишманди варзида ва 
инсони наљиб Муњаммад Раљабї ба Душанбе омад ва дар љашну 
симпозиуми 1400-солагии Борбад ва конфронси байналмилалии «Китоб 
ва эњёи тамаддуни Шарќ: дирўз ва имрўз» ширкат намуд. Яке аз 
созмондињандагон ва иштирокчиёни фаъоли ин тадбирњои муњими 
илмиву фарњангї, ки барои пешрафти робитањои фарњанги Тољикистону 
Эрон марњилаи тозае боз намуд, Сафар Сулаймонї буд. Мањз бо талошу 
кўшишњои ў ва њамсафонаш конфронси мазкур дар сатњи баланди илмї 

баргузор гардид ва миёни фарњангиёни тољику эронї риштањои дўстї 
баста шуд. 

Дар рўзњои баргузории конфронси мазкур Муњаммад Раљабї, ки 
ўро метавон яке аз бунёдгузорони равобити фарњангии Эрону 
Тољикистон донист, аз марказњои илмиву фарњангии Тољикистон дидан 
намуда, бо раёсати пажўњишгоњи ховаршиносии Академияи илмњои 
љумњурї, Китобхонаи давлатии ба номи Фирдавсї, Донишкадаи 
давлатии санъати ба номи Мирзо Турсунзода ќарорњои њамкорї имзо 
кард. Дар њамин рўзњо буд, ки миёни Муњаммад Раљабї ва Сафар 
Сулаймонї, ки њарду ба фарњангпажўњиву кўшишмандї, пуркориву 
љўяндагї бо њам ќаробат доштанд, дўстии самимї ва њамкории илмї 
шурўъ шуд ва минбаъд рушду тавсиа пайдо кард. 

Нињоли дўстие, ки ин ду донишманди фарњангшинос ва њамсафони 
онњо дар бўстони фарњанги Эронзамин шинонданд, ба дарахти 
тануманде табдил ёфта, самари зиёде ба бор меорад. 

Дере нагузашта Муњаммад Раљабї ба ањди худ вафо намуда, як 
гурўњ фарњангиёну донишмадон ва адибони тољикро тибќи ќарордоди 
имзошуда ба Эрон барои боздид аз марказњои фарњангии он љо даъват 
намуд. Дар ин гурўњ шоири тавонои тољик Лоиќ Шералї ва Сафар 
Сулаймонї њам шомил буданд, ки њар ду беш аз њама иштиёќи дидори 
Эронро доштанд. 

Дар муддати як моњ аъзои гурўњ бо муассисањои зиёди илмиву 
фарњангии шањрњои Тењрон, Ќум, Шероз ошно гардида, дар конфронси 
байналмилалии «Њазораи тадвини Шоњнома ва бузургдошти Фирдавсї» 
низ ширкат намуданд. Ин сафар, ки дар он донишмандону фарњангиёни 
тољик Муњиддин Олимпур, Камол Айнї, А. Рањимов, Р. Амиров, Љ. 
Назриев, С. Ѓойибназаров, А. Юнусов ва нависандаи ин сатрњо низ 
ширкат доштанд, аввалин сафари дастљамъии ањли илму фарњанги тољик 
буд, ки сароѓози робитањои фарњангии Тољикистону Эрон гардид. Пас аз 
ин робитаву њамкории Китобхонаи миллии Эрон бо марказњои илмиву 
фарњангии Тољикистон, ки Муњаммад Раљабї ва Сафар Сулаймонї аз 
пешоњангону пайвандгарони ин робитањо буданд, идома пайдо мекунад. 
Аз ин љост, ки Муњаммад Раљабї дўсти њампешаи худ Сафар 
Сулаймониро ба муддати 6 моњ барои коромўзї дар Китобхонаи миллї 
даъват намуд. 

Шаш моњи коромўзї барои Сафар Сулаймонї ба як донишгоњ 
баробар буд, зеро ў аз захирањои ѓании китобхонањои бузурги Эрон 
бањравар гардида, бо донишмандону китобшиносони маъруф мулоќот 
намуда, аз онњо сабаќ гирифт. 

Аз њамин давра шурўъ намуда Сафар Сулаймонї ба тањќиќи амиќу 
њарљонибаи таърихи китобхонањои Эрон ва суннатњои китобдориву 
китобшиносии ин кишвари бостонї машѓул гардид. 

Баъди баргаштан аз коромўзї Сафар Сулаймонї таассуроти ѓаниву 
рангини худро дар маќолаву сўњбатњои зиёди худ бо эњсосу њаяљони 
баланд ироъа намуд. «Дар оѓўши кишвари китобњо», «Забони форсї ва 
забони илм», «Китоб моро ба њам мепайвандад», «Чї ганљњое 
нуњуфтааст», «Эрон фарњангистонро монад», «Њавзаи забони форсиро 

ѓанї кунем», «Њама љои Эрон сарои ман аст», «Аз Шумо бўи Бухоро 
меояд»- мегуфтанд ањли ањли фарњанги Эрон», «Андар тањќиќи 
китобхонањои Эрони бостон», «Оинаи ибрат», «Њадяи осмонї», «Њар 
пораи санги Эрон љањони маънињост» аз зумраи маќолањову мусоњибањои 
ўст, ки дар онњо хонанда самимияту садоќат ва ихлосу муњаббати 
шахсеро, ки ба Эрон ва мардуму фарњанги он дилбастагии њаќиќї дорад, 
эњсос менамояд. Аз љумла дар мусоњибае, ки бо рўзноманигори 
«Њаќиќати Ўзбекистон» сурат гирифтааст, Сафар Сулаймонї таассуроти 
хешро чунин ба ќалам додааст: «Зеро дидани њар санги Эрон орзуяш аст. 
Лињозо њар порасанги он таърих дорад, гузашта дорад, мисли китобњояш 
зебост ва љањони маънињост». Ин мусоњиба, ки воќеаи саршори 
муњаббату садоќати як эрондўсти асил аст, дар Эрон низ интишор ёфта, 
дар маљаллањои «Адабистон» ва «Рањоварди Донишгоњи Исфањон» ба 
табъ расид. 

Солњои 1991-1994 барои ањли илму фарњанги тољик низ давраи 
сахту душвор буд. Вале як гурўњ донишмадон ба раѓми њама мушкилот аз 
тањќиќи илмї дур нашуда, кори худро идома медоданд. Сафар 
Сулаймонї низ даъвати раёсати Донишгоњи Исфањонро пазируфта, 
барои давраи тањќиќї ба он љо сафар намуд. Сарварони гурўњи 
китобдории донишгоњ аз дониши васеаш аз илми китобхонашиносиву 
китобдории љањон огоњ шуда, ўро ба тадрис даъват намуданд. Дар 
муддати чањор сол ў ба донишљўёни Донишгоњи Исфањон аз 
китобхонашиносиву китобдорї дарс гуфт. Азбаски Сафар Сулаймонї аз 
таърихи китобдории Тољикистон, Русия, кишварњои Осиёи Миёна, 
Афѓонистон огоњии хуб дошт, дарсњои ў барои донишљўён хеле шавќовар 
ва судманд буданд. Ба дарсњои ў на танњо донишљўёни донишкадањои 
дигар, балки омўзгорон низ њозир мешуданд. 

Дар тўли ду моње, ки нависандаи ин сатрњо низ дар донишгоњи 
мазкур ба тањќиќу тадрис машѓул буд, робитаи хуби Сафар 
Сулаймониро бо донишљўёну устодони донишгоњ ва мавриди эњтироми 
онњо ќарор гирифтани ўро мушоњида намуд. 

Сафар Сулаймонї ваќти зиёди худро дар китобхонаи илмии 
донишгоњ гузаронида, ба тањќиќи таърихи китобдорї машѓул мешуд. Ў 
њатто барои такмилу тавсиаи дониш дар соатњои фароѓат дар дарсњои 
устодони донишкадаи адабиёт ва улуми инсонї низ ширкат меварзид ва 
бо онњо робитаи хубу њамида дошт. 

Маводи фаровонеро, ки Сафар Сулаймонї тўли ин солњо аз 
маъхазњои гуногун гирд оварда буд, љамъбандї намуда, тањлилу баррасї 
кард ва тањти унвони «Китобдорї дар Эрон: Дирўз ва имрўз» рисолаи 
муфассали илмиро офарид, ки соли 1994 ба забони русї дар Душанбе ба 
табъ расид. Дар ин рисола таърихи китобдории Эрон аз замони бостон 
то имрўз давра ба давра баррасї шудааст. Муаллиф љанбањои гуногуни 
китобдориро дар Эрон бори аввал њарљонибаву муфассал мавриди 
тањќиќ ќарор додааст. 

Рисола на танњо дорои маводи нодиру фаровон буд, балки бо 
тањлилу арзёбии амиќ ва бањсњои илмї низ ќобили таваљљўњ мебошад. Аз 
ин љост, ки дар асоси ин китоб ў дар Шўрои илмии Академияи давлатии 

фарњанги Санкт-Петербург рисолаи докторї дифоъ намуд. 
Донишмандони маъруфи рус ба арзишњои баланди назариявию амалии 
тањќиќоти олими тољик ишора намуда, ањамияти онро дар 
китобшиносии Шарќ, бахусус Эрон таъкид карданд. 

Дар чашмандози илмии Сафар Сулаймонї дар солњои 90 масъалаи 
китобдории Эрон ва умуман фарњанги ин кишвар љои асосиро мегирад. 
Дар як зумра рисолањои људогона ва маќолањои илмии ў, ки дар 
маљмўањову маљаллањо ба табъ расиданд, муњимтарин масъалањои 
таърих ва вазъи кунунии китобдорї ва фарњанги Эрон мавриди баррасї 
ќарор гирифтаанд. 

Дар ин давра Сафар Сулаймонї дар њаёти илмиву фарњангии Эрон 
низ ширкат намуда, дар он љо чандин рисолаву маќолањоро интишор 
дод, ки барои тањќиќи амиќи масоили китобдорї ва тањкими равобити 
фарњангии Тољикистону Эрон хидмати босазо кардаанд. 

Аз љумла, дар Донишгоњи Исфањон љузвањои ў «Китобхона ва 
китобдорї», «Муќаддимаи китобдорї» нашр гардидаанд, ки ба сифати 
дастури таълимї барои донишљўён пешињод шудаанд. Њамчунин 
маќолањои ў «Фаъолияти илмї ва пажўњишњои китобдорон дар 
Тољикистон», ки дар маљаллаи «Фаслномаи китоб» ба табъ расидааст, 
«Китобхона дар низоми сохторгирої», ки дар маљаллаи «Карона» 
интишор ёфтааст, хонандагони эрониро бо дастовардњои китобдорони 
тољик ошно намудаанд. 

Аксари суханронињои илмие, ки Сафар Сулаймонї солњои охир дар 
конфронсу њамоишњои илмии байналмилаливу минтаќавї эрод 
намудааст, ба масоили гуногуни фарњанги Эрон бахшида шудаанд. 
«Мушкилот ва тазодњо дар китобхонашиносии муосири Эрон», 
«Китобхона дар рушди фарњангии мардуми Шарќ», «Наќши китоб дар 
инкишофи фарњангии мардуми Шарќ дар асрњои IV-VI», «Созмондињии 
низоми иттилоърасонии минтаќаї дар кишварњои форсизабон», 
«Эрониёни муњољир дар Осиёи Марказї ва нуфузи фарњанги ошуро дар 
нимаи ќарни нуздањум ва авоили асри ХХ» аз љумлаи суханронињои 
илмии ў буда, њар кадом маводу далели тоза ва андешаву мулоњизањои 
наверо рољеъ ба фарњанги Эрон дарбар мегиранд. 

Бо ташаббуси Сафар Сулаймонї аввалин маљаллаи илмиву 
фарњангии китобшиносї ва наќди китоб дар љумњурї бо номи «Анис» 
таъсис гардид, ки дар маќолаву таќризњои он низ масъалањои 
эроншиносї матрањ гардида, рољеъ ба китобњои чопи Эрон бањс 
мешавад. Дар маљаллаи «Паёмномаи фарњанг», ки сардабирии онро низ 
ба ўњда дорад, дар хусуси фарњанги гузаштаву кунунии Эрон маќолаву 
матлабњои илмї ба табъ мерасанд. 

Сафар Сулаймонї чун устоди Донишкадаи давлатии санъати 
Тољикистон ба номи М. Турсунзода ва мудири кафедраи 
китобхонашиносї саъй мекунад, ки дар тадрису таълим бењтарин 
суннатњои китобдорї ва таљрибаи устодони эрониро истифода намояд. 

Дар Пажўњишгоњи фарњанг, ки ў сарварии онро ба ўњда дорад, њоло 
ба масъалањои тањќиќи равобити фарњангии Тољикистону Эрон 
таваљљўњи зиёд дода мешавад. 

Сафар Сулаймонї яке аз бунёдгузорони маркази илмиву фарњангии 
ѓайридавлатии эронишиносист, ки чанде пеш ба фаъолият шурўъ 
намудааст. Аввалин коре, ки ин марказ шурўъ намуд, чопи китоби 
муњаќќиќи эронї Љаводи Њиравї «Эрон дар замони Сомониён» буд, ки 
баргардону нашри онро њам Сафар Сулаймонї ба анљом расонидааст. 
Ин китоб тўњфаи хубе ба љашни 1100-солагии Сомониён буда, мавриди 
истифодаи донишмандону хонандагони тољик ќарор гирифт. 

Ў њамчунин дар баргардону интишори асарњои донишмандони 
Эрон Аббоси Њуррї «Оини тањќиќи илмї», Пурии Султонї ва 
Фарвардини Ростин «Истилоњномаи китобдорї», Аминї «Интихоби 
њамсар» кўшиш ба харљ дода, хонандагони эрониро бо маљмўаи ашъори 
Лоиќ Шералї «Дасти дуои модар» ошно намудааст. 

Он чи ин љо зикр шуд, шаммае аз фаъолияти пурдоманаи 
профессор Сафар Сулаймонї дар љодаи эроншиносї буда, аз зањмати 
фаровону хидмати шоёни ў дар ин росто ва муњаббату дилбастагии 
зиёдаш ба фарњангу мардуми њамзабону њамтабори Эрон гувоњї  

 

 
 
            Истилоњсозї дар забони тољикї ва 

                            баъзе мушкилоти он 
 
Дар замони пешрафти босуръати илму фановарї ва иттилоот 

истилоњсозї ва истилоњгузинї аз масъалањои хеле муњим ва 
мубрами рўз ба шумор меравад. Зеро интихоби дурусти истилоњоту 
вожањои хориљї боиси ѓановату рангинї ва афзудани њусни забон 
гардида, баръакс вуруди бенизоми онњо  мунљар ба коњиши њусни 
он хоњад шуд. Њамчунин рушди сареъи њамкорї ва робитањои 
сиёсиву иќтисодї ва илмиву фарњангии кишварњои форсизабон 
њамгунсозии истилоњотро дар байни ин кишварњо таќозо 
менамояд.1 Дар асри ХХ ба ин масъалањои мубрам камтар 
таваљљўњ мешуд, ки ин биоси нигаронии донишмандон њам гардида 
буд. Њушбахтона,  ба шарофати истиќлолияти давлатї дар ин 
бобат баъзе кўшишњои  судманд сурат гирифтанд. Аз љумла вожаву 
истилоњоти зиёде амсоли «љумњурї», «њизб»,  «Шўравї», 
«фурудгоњ», «љаласа», «иљлосия», ки истифода намешданд,   эњё ва 
љорї гардиданд, таваљљўњ ба имкониятњо ва захирањои забони 
ноби тољикї бештар шуд. Самараи он аст, ки адибону 
донишмандон ба эљоди вожаву истилоњоти нав пардохтанд ва 
мисли «чархбол», «фурўзонак», «гулбайт»  истилоњоти тоза 
сохтанд. Вале ин раванд хеле суст  љараён дорад ва  дар ин замина 
комёбињои назаррас мушоњида намешавад. Њанўз усулњо ва 
равишњои истилоњсозї ва истилоњгузинї дар забни тољикї  ба 
таври даќиќ муайян карда нашудаанд. Аз ин љост, ки дар интихоб 

ва корбкрди истилоњот нуќсонњо ба назар мерасанд, ки инак 
мулоњизањои худро рољеъ ба чанде аз онњо баён хоњем кард. 

Пеш аз њама бояд гуфт, ки аз сабаби ба масъалаи истилоњсозї 
камтар таваљљўњ кардани забоншиносону мутахассисон дар 
Тољикистон ба истилоњсозиву истилоњгузинї бештар 
рузноманигорон машѓуланд. Масалан, дар солњои 80 асри гузашта 
рўзноманигороне, ки дар Афѓонистон тарљумонї кардаанд, вожаи 
«аэропорт»-ро ба «майдони њавої»  иваз намуданд. Вале онњое, ки 
дар Эрон кор кардаанд, вожаи «фурудгоњ»-ро ба љои он истифода 
мекарданд. 

Иштибоњи дигар дар ин маврид шитобкорї ва таќлидкорї 
дар интихоби истилоњот аст. Тавре ки зикр шуд, дар давраи 
истиќлолият истилоњоту вожањои зиёде ба забони тољикї ворид 
шуданд, ки чанде аз онњо аз забонњои форсии Эрон ва дарии 
Афѓонистон гузаштаанд. Масалан, истилоњи «гумрук» аз форсии 
Эрон  гирифта шуд. Дар њоле ки дар таърихи забони форсии дарї ё 
тољикї вожаи   «бољгирї»  вуљуд дошт, ки маънии гумрук ва 
вазифаи онро адо менамуд. Дар марзи Эрону Туркманистон 
мавзеъе њаст, ки Бољгирон ном дорад ва дар гузашта он мањалли 
ситондани бољ аз мусофирон будааст. Вожаи «бољ» ё «бож»-ро ба 
маъниии хирољу андоз  Фирдавсї дар «Шоњнома» хеле фаровон 
истифода кардааст. Аз љумла ў навиштааст: 

 
 Ки мо шоњро чокару бандаем, 
 Њамон божро гардан афкандаем.2 
 
Љои дигар Фмрдавсї  «божгоњ»-ро ба маънии мањалли 

ситондини бољ ва «божхоњ»-ро ба маънии ситонандаи бољ ба кор 
бурдааст: 

 
 Гирифтанд пайкор бо божхоњ, 
 Ки киштї кадои аст бар  божгоњ ?3 
 
Тавре ки мебинем, хубии ин вожа боз дар он аст, ки аз ин 

реша чандин вожа  ё истилоњи дигар, амсоли  «бољгир», «бољгирї», 
«бољгирхона», «бољситон», «бољдењ», бољхоњ… сохтан мумкин аст. 
Тааљљубовар аст, ки мутахассисони ўзбек аз ин вожаи зебои тољикї 
истифода карда, ба љои «гумрук» «бољгирхона»-ро ќабул 
намуданд, вале мо онро нодида гирифтем. 

Вожаи дигаре, ки онро њам бошитоб аз форсии Эрон ќабул  
намудем, «артиш»  ба љои «армия» аст. Дар таърихи забон, ба 
хусус, дар «Шоњнома»-и Фирдавсї ин маънии калимаи мазкурро 

вожањои «сипоњ», «лашкар» ифода менамуданд. Дар «Шоњнома» 
омадааст: 

 
   Бирафту бад-ў дод тахту кулоњ, 

 Бузургиву дайњиму ганљу сипоњ.4 
                               *** 

  Хурўше баромад з  лашкар ба зор, 
 Кашиданд саф бар дари шањриёр.5 
  
 Интихоби  яке аз онњо ба сифати истилоњ хеле муносиб аст. 

Зеро бар хилофи «артиш, ки имконияти сохтани истилоњоти 
дигарро надорад, бо вожањои мазкур метавон чандин истилоњи 
дигарро мисли «сипоњї», «сипањсолор», «сипањбуд», «лашкарї», 
«лашкаркаш»,  «сарлашкар», лашкарситон, лашкаргоњ … 
сохт.Масалан Фирдавсї «лашкарї»-ро ба маънии сарбоз истифода 
бурдааст: 

 
 Њамон бењ, ки ёбад дили лашкарї, 
 Њаме дар накўњиш кунад кењтарї.6 
 
Дар забони тољикї калимаи хеле зебо ва хушоњанги 

бофандагї вуљуд дорад. Вале аз чї сабаб бошад, ки ваќтњои охир 
онро бо вожаи «нассољї» иваз кардаанд, ки он њам таќлид ба 
бародарони эронї аст. Аз ин вожа њам бар хилофи «нассољї» 
метавон вожањои дигар сохт: бофанда, бофандагон, бофандавор… 

Тавре ки маълум аст, дар гўиши форсии Эрон  важаву 
таъбирњои арабї хеле зиёд истифода мешавад ва ин раванд дар 
солњои охир афзоиш меёбад. Баъзе ќаламбадастони мо низ  бо 
таъсири ин падидаи номатлуб вожањои ноби тољикиро ба вожасхои 
арабї иваз менамоянд. Аз љумла ваќтњои охир вожаи арабии 
«тахфиф», ки талаффузаш низ дурушт аст, љои калимаи зебову 
хушоњанги «арзон»-ро мегирад. Ё худ вожаи арабии «мариз» љои 
калимаи «беморро, ки ба забони арабї њам ворид шудааст, танг 
кардааст. Ибораи «маводи нашъаовар» љои худро ба «маводи 
мухаддар», ки мисли мусаммояш нохушоянд аст, додааст. 

Албатта, мо мухолифи њамгунсозии истилохоти забонњои 
эронї нестем. Баръакс мо љонибдори онем, ки ин се шохаи як 
забон дар истифодаи истилоњот ба њам наздик шаванд.Вале дар ин 
маврид меъёр бояд муайян бошад ва танњо истилоњте пазируфта 
шаванд, ки комилан љавобгўи талаботи истилоњот  ва хушоњангу 
зебо бошанд. Ваќтњои охир чанд истилоњи тозае сохта шуданд, ки 
ба ин талабот љавобгўянд. Масалан, ахиран дар Эрон истилоњи 
«компютер»-ро ба «роёна» ва «СММ»-ро ба «паёмак» иваз 

намуданд, ки баљо ва зебоянд. Дар забони тољикї истилоњи 
«лампа»-ро ба «фурўзонак» иваз намуданд, ки ин њам хеле зебост 
ва бояд дар Эрону Афѓонистон њам пазируфта шавад,  

Ваќтњои охир лар масъалаи истилоњсозї ва истилоњгузинї 
Фарњангистни забон ва адаби форсии Љумњурии Исломии Эрон 
хеле фаъол буда, корњои шоиста анљом медињад. Гурўњи 
истилоњсозии Фарњангистон, ки ба он забоншиноси маъруф Алї 
Ашрафи  Содиќї сарварї мекунад, њар замон истилоњоти навини 
сохтаи гурўњро ба баррасии мутахассисон пешнињод менамояд, ки 
пас аз баррасии васеъ ба тасвиб мерасад ва манзури њамагон карда 
мешавад. Дўстони эронї дар мавриди интихоби истилоњ низ ба 
шитобкорї роњ намедињанд. Масалан, ваќте ки дар Тољикистон 
«вертолет»-ро ба «чархбол» иваз намуданд, забоншиносони эронї 
онро ба «болгард» табдил доданд, то ки хушоњангтар ва дар 
талаффуз муносиб бошад. Ин тарзи муносибат ба истилоњгузинї 
воќеан шоистаи ибрат аст. 

Пешнињод мешавад, ки барои созмон бахшидан ба 
истилоњсозиву истилоњгузинї як гурўњи муштарак аз забондонону 
забоншиносони се кишвари форсизабон ташкил гардад, ки ба 
таври љиддї бо барномаи муйян амал намояд. Ин на танњо ба 
њамгунсозии истилоњот мусоидат мекунад, балки боиси покизагии 
забонњо ва рушди онњо хоњад шуд. 

 
 
                               Пайнавиштњо                                                      

БАЁНГАРИ ДАРДИ ЗАМОН 
 
 Асари асили њар офаридгор хоњ шеъру достон,  ќиссаву 

роман, суруду тарона ва ё офаридаи дигари њунариву фарњангї 
метавонад бозгўйи  љањони ботинї, афкору омол, сабку салиќа ва 
њатто хислатњои фардиву шахсияти офаридгори он бошад. Ба 
иборати дигар асари зубдаи њар офаридгор ба мисли ойинаест, ки 
њастии ботинии соњибашро  бозтоб менамояд. Дар њар суруди 
сарояндаи маъруфу мањбуби мардум устод Љўрабек Муродов  низ 
метавон шахсияту фардияти  ўро равшан эњсос кард. Зеро  ў дар 
офаридану иљрои њар суруд зањмати тоќатфарсои эљодро кашида, 
матои онро аз тори дил танидаву бо пуди љон бофтааст. 
Мутаассифона, то имрўз њунари волову мањорати сарояндагии ин 
њунарманди асил њанўз њарљониба тањќиќ нашудааст. 
Санъатшиносони моро зарур аст, ки ба ин масъала таваљљўњ зоњир 
намоянд, то ки сабаќи эљодие бошад ба насли имрўзу ояндаи 
њунарпешагон. Ин љо чанд мулоњизаву бардошт аз  суруде аз 
«Шашмаќом», ки онро устод Љўрабек Муродов месарояд, њамчун 
шунавандаву мухлис баён мегардад. 

 «Шашмаќом» дарвоќеъ аз муњимтарин падидањои  њунари 
мусиќии мардуми тољик аст, ки дорои  таъриху суннатњои  хеле 
ќадимї буда, аз навоњои бостонии борбадї сарчашма гирифта, ба 
њикмату фарњанги мардум робитаи ќавї дорад. Дар он чун дар 
ойина  завќу салиќа, орзуву омол,  эњсоси нозуки зебописандї, 
њувият ва хираду њикмати волои  мардум басо зебову шево ифода 
ёфтааст. Аз ин љост, ки он шўњрати љањонї касб намуда,  бо 
номњои гуногун ба фарњанги мардумони дигари Шарќ роњ ёфтааст. 
Дар њамаи давру замон «Шашмаќом» санги мањаке буд, ки сатњи 
истеъдод  ва мањорати сарояндаро ба хубї муайян мекард. 
Хушбахтона, имрўз њам «Шашмаќом суннатњои аслии худро нигоњ 
дошта, бо дастгирии устод Садриддин Айниву Бобољон Ѓафуров 
ва  кўшиши як зумра њунармандони маъруфи ќарни ХХ амсоли 
Содирхон, Њољї Абдулазиз, Левї Бобохонов, Бобоќул 
Файзуллоев, Шоњназар Соњибов, Фазлиддин Шањобов, Барно 
Исњоќова, Нериё Аминов, Боймуњаммад Ниёзов густариши тоза 
пайдо намуд. Дар рушду густариши ин  падидаи беназири мусиќї  
имрўз  устод Љўрабек Муродов  сањми шоиста мегузорад. Ў на 
танњо чандин таронаи ин шоњасари мусиќиро бо мањорати баланд 
месарояд, балки дар такмилу эњёи матни сурудњои он низ  хидмати 
арзанда мекунад.Бо саъю талошњои  зиёди ў матни чандин суруди 
«Шашамаќом» эњё ва барќарор гардид. Яке аз онњо  суруди  

«Мунољот» аст, ки аз силсилаи таронањои пардаи Дугоњ    буда, 
замони офаридани оњанги он маълум нест ва бешак таърихи хеле 
ќадимї дорад. Аввалин матне, ки дар асоси он суруди мазкур 
офарида шудааст, низ маълум нест. Њамчунин маълум нест, кї 
онро офаридааст ва кї бори аввал сурудааст. Вале мусаллам аст, 
ки ин сурудро касоне офаридаанд, ки дар баробари шоиру 
ромишгари бузург будан  шахсияти барљастаи замон буда, дарди 
замону инсони даврони худро дар дил доштаанд. Аз ин љост, ки ин 
суруд низ мисли девони Рўдакї мавриди тахриби аљнабиён ќарор 
гирифта, вале аз байн нарафтааст ва дар дилњо маскан ёфта, аз 
насл ба насл то имрўз расидааст. 

 Дар ибтидои асри ХХ бо рушди пантуркизм раванди туркї 
кардани  матни сурудњои «Шашмаќом» низ аз нав ривољ пайдо 
кард. Тавре ки шашмаќомшиноси варзида Наим Њакимов бо 
далелњои муътамад ба субут расондааст, туркгароён бо 
пуштибонии Файзулло Хољаев ва сарвариву назорати Абдурауф 
Фитрат бо истифода аз  мусиќишиносони  маъруфи рус В.А.Беляев, 
В.А. Успенский ва Н. Миронов њангоми бори аввал ба нут 
даровардани «Шашмаќом» матни шеърњои аксари  маќомњоро 
сабт намекунанд ва ё ба ашъори туркї иваз менамоянд. Онњо ба 
њар васила саъй менамуданд, ки «Шашмаќом»-ро њамчун осори 
мусиќии мардуми ўзбек ба ќалам дињанд. Дар ин роњ ба хусус 
Файзулло Хољаев ва Фитрат хеле саъю кўшиши зиёд ба харљ 
медоданд, Бо хиёнати ба ќавли академик Муњаммадљон Шакурї 
«ин фарзандони нохалафи миллати тољик» аксари сурудњои 
тољикии «Шашмаќом» аз байн рафтанд ва љои онњоро ашъори 
туркї гирифт.  Яке аз њамин сурудњо «Мунољот» буд, ки 
мутаассифона, матни нахустину аслии он  боќї намондааст. Ин 
сурудро њофизони маъруф Содирхон, Њољї Абдулазиз, Барно 
Исњоќова ва дигарон бо мањорати баланди сарояндагї ба забони 
узбекї иљро кардаанд. Оњанги ѓамангези ин суруд ба Љўрабек 
Муродов хеле писанд буд, Ба хусус дар лањзањои ранљурї аз 
каљдору марезњои замон, аз тањќиру беэњтиромињо нисбат ба  
њунари асил, аз бефарњангии зимомдорони фарњанг, аз бухлу 
њасади тоифаи нотавонбин ва нохушињои дигари рўзгор ба ин 
суруд рўй меовард ва аз оњанги он тасаллї меёфт. Вале матни он 
ўро наметавонист пурра ќонеъ намояд, зеро дар шеър шиква аз 
људоии маъшуќ мерафт, оњанг бошад дорои ављи баланди фалакї 
буда, таќозои эњсосоти густурдатару васеътар мекард.  Аз ин рў  ў 
дар  љустуљўи шеъре шуд, ки ба ин оњанг созгор бошад. Нињоят пас 
аз љустуљўйњои зиёду мутолиаи чандин девону маљмўњои ашъори 
шоирон  як ѓазали Наќибхон Туѓрал таваљљўњи ўро љалб намуд. 
Дар он ѓазал шоир аз љавру бедоди замон шикоят мекунад. Дар ин 

ѓазал садои дили ранљури шахси эљодкор эњсос мешуд, ки ба 
рўњияи ў дар он лањзањо мувофиќ буд. Дарвоќеъ ин ѓазал мунољоти 
шоир ба фалаки каљрафтор буд,  ки аз њоли ногувору  
беэътибориаш  њикоят мекард. Носипосиву ќадрношиносии ањли 
њунар боиси мањзуниву ѓами бекарони шоири назарбаланд 
гаштааст. Дар ин ѓазал на танњо ѓаму ѓуссаи њунарманди эљодкор, 
балки эътироози ў низ таљассум ёфтааст. Дар њамаи давру замонњо 
рўзгори ањли илму адаб ва њунару фарњанг њамвор набуда, онњо 
сахтиву ранљњои зиёд дидаанд. Ба ањли эљод гоњ шодиву хуррамї, 
гоњ хориву зорї, гоњ роњату фароѓат ва гоњ азобу машаќќат насиб 
мешуд, вале онњо дар њама њолат рисолати  аслии худро, ки хидмат 
ба мардум ва њунар аст, адо намудаанд. Туѓрал дар ин ѓазал дарди 
дили онњоро ба ќалам додааст. 

Дар суруди «Мунољот» пайванди мазмуну оњанг ва шеваи 
иљро боиси муассир гаштани он шудааст. Мувофиќату таносуби 
оњангу мазмун ба њамаи сурудњои Љўрабек Муродов хос буда, 
њусну фазилати онњост. Вале  дар суруди «Мунољот» ин пайванд ба 
таври хеле барљаста зуњур мекунад. Суруд бо изњори дарди ботинї 
тавассути мурољиат ба фалак оѓоз меёбад: 

  Эй фалак, дод аз љафоят, дар чї њолам кардаї ?! 
                    Рост будам чун алиф, монанди долам кардаї ! 
 Хитоби љонгудози «Эй фалак» ва кашиши овози  о дар 

калимањои дод, љафоят, њолам, рост, монанд, долам эњсоси 
ѓамангезу  дардолудро барљаста ифода мекунанд.  Дар байти 
мазкур вожањои фалак, дод(ба маънии фарёд), љафо бори асосии 
маъноро мекашанд, аз ин рў сароянда онњоро мавриди таъкид 
ќарор медињад. Барои ифодаи дарду алам дар саросари суруд 
овози  о наќши калон бозидааст, ки бесабаб нест. Инсон дар 
њолатњои ногувору пайдоиши дард беихтиёр ин овозро ба забон 
меорад ё суханонеро мегўяд, ки ин овозро доранд, монанди оњ, воњ, 
вой. Аз ин љост, ки дар суруди мазкур аз њама бештар овози о ва 
муродифи кутоњаш а ба назар мерасад. Дар њар мисраъ ин овоз 
чандин бор такрор шуда, барои баёни ѓаму андўњи ботинї 
мусоидат кардааст. Зимнан бояд гуфт, ки овози о њама љо бо 
кашиши яксон талаффуз намешавад. Масалан, дар мисраи дувуми 
матлаъ, ки тазоди замони пириву љавонї таъкид мешавад, дар 
калимаи рост кашиши бештар дорад, вале дар вожаи дол, ки ишора 
ба ќомати хамида аст, овози о кўтоњтару пасттар садо медињад. 
Яъне овози мазкур барои  таљассуми ду давраи зиндагии инсон, ки 
дар љавонї ќомати чун алиф росту дар пирї ќомати чун њарфи дол 
хамида дорад, мадад расондааст. Корбурди калимаи кардаї низ, ки 
чун радиф дар њар байт такрор мешавад, вазъи ногувори гўяндаро 
дар пириву барљомондагї ироа менамояд. Ба ин минвол метавон 

њар мисраъу байт ва њар ибораву таркиб ва вожаву овозро баррасї 
кард ва ошкор кард, ки онњо барои ифодаи мазмуни аслии суруд, 
ки ибрози дарду эътироз аст, мусоидат намудаанд… 

 Табибони бузурги гузашта мисли Абўалї ибни Сино ва 
тибби муосир арзиши табобатии мусиќиро таъкид кардаанд, Њатто 
имрўз бахши мусиќишифої(мусиќитерапия) ба вуљуд омадааст ва 
тавассути оњангу сурудњо  ба дардњои гуногун шифо мебахшанд. 
Суруди «Мунољот»-ро табибон метавонанд барои муолиљаи 
беморињое, ки дар заминаи ноумедиву ошуфтагї сар задаанд, 
истифода баранд. 

 Суруди «Мунољот» воќеан аз  бењтарин сурудњои 
бозгўйкунандаи  дарди дили њунарманди асили эљодкор аст. Суруд 
на танњо рўњи  шунавандаро ба навозиш меорад, балки ба 
андешаву хираду ў низ асар мегузорад. Он моњияти фалсафї 
дошта, касро  ба андеша водор месозад. Суруд моломоли дард аст, 
вале он шунавандаро ба яъсу ноумедї намебарад, балки чун 
эътироз садо дода, дар поён  тобиши ѓурури виќорро ифода 
менамояд ва хушбинона садо медињад : 

 
                                        Дар њавои мўшикофї Туѓралам пар 

мезанад, 
       То ту,эй гардун, маро дур аз висолам кардаї! 
 Оре, ба раѓми њама сахтиву душворињо њунарманди асил 

мисли уќоб дар њавои зиндагї баландпарвозї мекунад. Ба устоди 
беназири њунари мусиќии тољик Љўрабек Муродов  дар фазои 
мусиќии љањонї парвозњои баланди эљодї таманно дорем. 
 

 

                             Робитањои судманд   
 
Тољикону эронињо, ки ду шохи боровари дарахти тануманди 

ориёї мебошанд,  дар дарозои њазорсолањо  бо самарањои 
фаровони худ  тамаддуни љањониро ѓанї гардондаанд.  Яке аз 
муњимтарин самарањои ин њамкорї  китоб аст, ки  фарогирандаи 
донишу хирад, таљрибаву њикмати  он мардумон  буда, омили  
мондагории онњо дар арсаи таърих гаштааст. Аз китоби «Авесто», 
ки ќадимтарин ёдгории фарњангии башар аст, то пандномањои 
ањди сосониву «Шоњнома»-и Фирдавсї, Донишномаву 
Сафарномањо, «Гулистон»-у «Бўстонњо», «Бањористону 
«Парешонњо» ва садњо асарњои манзуму мансур таљассумгари  
њунару фарњанги  онњо будааст. Њарчанд дар тўли таърих ин 
мардумон борњо дучори харобкориву китобсўзињои аљнабиёни  
таљовузкор шудаанд, бо дасисаи онон миёни онњо људоињо 

афтодааст, вале  ин њама мушкилот натавонистааст робитаву 
њакориии ононро ќатъ намояд.Масалан,  пас аз  талошњои зоњиран 
мазњабии давлатњои Сафавиёну Шайбонињо, ки боиси таќсим 
шудани  Эронзамини ягона гардид, робитањои фарњангї идома 
пайдо карданд. Адиби тољик Малењои Самарќандї мањз барои  
ошної бо њаёти адабии њамзабонон ба Эрон сафар намуд ва дар 
тўли се соли сафар  бо дањњо шоирону нависандагон мулоќот 
намуда, осори онњоро гирд овард ва дар тазкираи беназири худ 
«Музаккируласњоб» љой дод. Иттилооте, ки ў дар бораи 58 адиби 
эронї сабт намудааст,хеле нодир буда, дар њеч сарчашмаи дигар ба 
назар намерасад. Дар ибтидои асри 20  њамон амалро Мирзо 
Сирољи Њакими Бухорої анљом додааст. 

 Дар ќарни 20 људої миёни ин ду мардум бештар гардид, вале  
робитаи фарњангї њамоно идома дошт.Ба хусус дар  Тољикистон 
таваљљўњ ба адабиёту фарњанги Эрон хеле зиёд буд. Њарчанд онњо 
робитаи мустаќми надоштанд, вале бо осори Маликушшуаро 
Бањору     Эраљ Мирзо, Парвини Эътисомиву Фурўѓи Фаррухзод, 
Њушанг Ибтињољи Сояву Нодири Нодирпур, Сиёвуши Касроиву 
Мањдии Ахавони Солис, Саид Нафисиву Бузурги Алавї, Содиќ 
ЊидоятуМуњаммад Алии Љамолзода, Содиќи Чубаку   Љалол Оли 
Ањмад, Симини Бењбањониву Фаридуни  Тункобунї, Симини 
Донишвару Нодири Иброњимї ва дигарон  ошно буданд.Осори 
аксари онњо ба шакли катобњои људогона ё  маљмуањои дастаљамъї 
амсоли «Пайванд», «Амвољи Корун», «Њикояњои нависандагони 
Эрон»(дар ду љилд)    ба табъ рисиданд. Дар Эрон низ осори як 
зумра адибони тољик чун Садриддин Айнї, Пайрав  Сулаймонї, 
Мирзо Турсунзода, Убайд Раљаб, Мављуда Њакимова, Мўъмин 
Ќаноат, Лоиќ Шералї,Гулрухсор, Бозор Собир,Сотим Улуѓзода, 
Муњаммадзамон Солењ ва дигарон  

ба табъ расиданд, ки муњимтарини онњо «Ёддоштњо»-и  устод 
С. Айнї буд, ки онро донишманди эронї Саиди Сирљонї бо луѓату 
тавзењоти муфассал омода ва нашр намуд.  

Инќилоби исломии Эрон ва соњибистиќлол шудани 
Тољикистон марњилаи тозаеро дар робитањои адабиву фарњангии 
ду халќи њамзабон  боз намуд. Таъсиси сафоратхона ва ройзании 
фарњангии Љумњурии исломии Эрон дар Тољикистон ва 
сафоратхонаи Тљикистон дар Эрон  ба рушду густариши ин 
равобит мусоидат намуданд. Ба хусус ташкили чопхонаи 
«Пайванд» ва фурўшгоњњои китоби «Алњудо»-ву «Сурўш» дар 
Душанбе ошноии хонандагони тољикро бо адабиёту фарњанги 
Эрон бештар намуд. Дар ин давра осори адибони зиёди эронї  
дастраси хонандагони тољик гардиданд.Хонандагони тољик имкон 



507 

 

пайдо карданд,ки на танњо бо осори адибони Эрон аз тариќи 
баргардон ошно шаванд, балки онњоро  дар асл бихонанд.  

Сафарњои зиёди адибону њунарпешагон ба кишварњои 
њамдигар, ташкили њамоишу мањфилњои муштараки илмиву адабї, 
ширкат дар намоишгоњњои байналмилалии китоби Тењрон ва 
Душанбе ва дигар њамоишу озмунњо боиси ривољи робитаву 
њамкории дутарафа гардиданд. 

Бо фарохони муштараки анљуманњои дўстии Эрону 
Тољикистон ва Тољикистону Эрон барои Китобхонаи миллии 
Тољикистон дар Эрон  беш аз 20 њазор китоб љамъ оварї шуд, ки  
ќисмате аз онњо ба наздикї ба китобхона супорида шуд. Аксари 
онњо китобњои илмиву бадеї буда барои омўзиши адабиёти Эрон  
имконияти бештар фароњам меоранд. 

Дар Љумњурии исломии Эрон  низ дар ин давра  таваљљўњ ба 
адабиёти тољик хеле афзуд. Нашриётњои гуногуни давлативу 
хусусї ба нашри осори адибони тољик пардохтанд. Дар маљаллаву 
рўзномањо осори адибони тољик бештар ба табъ мерасанд. 
Масалан, маљаллаи бонуфузи Эрон «Бухоро»(сардабираш Алии 
Дењбошї) дар њар шуморааш  тањти унвони «Китобњо ва нашриёте 
аз Тољикистон»  таќризу китобиётро рољеъ ба китобњо ва 
маљаллаву рўзномањои чопи  Тољикистон ба табъ мерасонад, ки 
аксари онњо ба ќалами Масъуди Ирфониён мансуб аст. То ин дам 
маљаллаи мазкур беш аз 200 нашрияи Тољикистонро ба 
хонандагони эронї муаррифї кардааст. Иттифоќи ависандагонро 
зарур аст, ки нисбат ба маљаллаи «Бухоро»- ву кормандони он  ва 
Масъуди Ирфониён ќадршиносї намояд. Зеро воќеан маљаллаи 
мазкур алњол вазифаи ройзании фарњангии Тољикистонро дар 
Эрон адо менамояд. Љои таассуф аст, ки то имрўз Тољикистон дар 
Эрон ройзании фарњангї надорад ва зарурати таъсиси он кайњо 
расида буд.  

Њоло аз зикри номи адибон ва унвони асарњои онњо, ки дар 
пойтахти ду кишвар  чоп шудаанд, худдорї намуда, мехоњам 
таваљљўњи  шуморо ба  тарзу равиши нашри осор љалб намоям. 

Аввалан бояд иќроро шуцд, ки њарчанд њам дар Тољикитстон 
ва њам дар Эрон китобњои адибони эрониву тољик зиёд чоп 
мешаванд, вале мутаассифона, дар ин кор тартибу барномаи 
мушаххас вуљуд надорад ва чопи асарњо ба таври тасодуфиву 
номуназзам сурат мегирад. Ба назари мо хуб мешуд, ки дар Тењрон 
ва Душанбе як комиссия ё шўрои муштараке ташкил шавад, ки 
асарњои бењтаринро барои баргардон ва нашр интихоб намояд. 
Баъзан њолатњое рух додааст, ки   хандаовар аст. Масалан, дар 

Тољикистон њикояњои нависандаи маъруфи Эрон  Бузурги Алавиро 
аз забони русї ба тољикї тарљума ва чоп карда буданд. Нашриёим 
«Тўс»-и Эрон романи «Духтари оташ»-и Љалол Икромиро аз 
забони фаронсавї ба форсї тарљума ва чоп кдааст.Тарљумаи 
фаронсавї њам на аз забони тољикї, балки аз забони русї сурат 
гирифтааст. 

 Масъалаи дигари бањсангез ин тарзи баргардон аст. Тавре 
маълум аст, забонњои муосири тољикиву форсї ба њам хеле 
наздиканд ва ниёз ба тарљума надоранд  ва осор фаќат аз як хат ба 
хатти дигар баргардон мешаванд. Ин баргардон дар назари аввал 
кори осон менамояд, вале дар асл хеле дукшворињо дорад ва на њар 
кас аз ўњдаи он мебарояд. Аз ин љост, ки  дар баргардони матни 
аксари асарњо ѓалатњи фаровон ба назар мерасанд, ки зикри онњо 
ваќти зиёдро мегирад. 

 Дар баргардони матни осори адибони эронї ба њуруфи 
тољикї,       мутаассифона, низому равиши ягона вуљуд надорад ва 
њар кас мувофиќи завќу салиќаи худ ин корро анљом медињад. 
Масалан, баъзењо калимањои барои тољикон номафњуми форсиро 
ба муродифи тољикиашон иваз менамоянд. Мисол: 

Ба назари мо ин равиши дуруст нест, зеро њангоми иваз 
кардани вожањо латофату нафосати услуби нависанда осеб 
мебинад. 

Њангоми тањияи њикояњои нависандагони Эрон мо њеч 
калимаро иваз накарда муродифи калимањои номафњумро дар 
ќавсайн зикр намудем. Масалан, «Панљара»(тиреза)… 

Агар љумла ва ё ибораи дароз номафњум бошад, дар он сурат 
дар повараќї ваё «Тавзењот» шаорњ додан бењтар аст. 

Мутаасифона, ин равиши матншиносї дар аксари асарњои 
баргардоншаванда риоя намешавад. 

Барои рушду тавсиаи робитаву њамкорињои фарњангї миёни 
кишварњои форсизабон имкониятњои зиёде мављуданд, ки мо бояд 
аз онњо истифода намоем.То њол мо як муассисаи муштараки 
адабї, илмї ва фарњангї надорем. Мутаассифона, фаъолияти 
Ройзании фарњангї сол аз сол суст мешавад. Њоло ройзанї  ба 
нашри маљаллаи «Рўдакї» ба хатти форсї машѓул аст, ки  он дар 
Тољикистон пањн мегардад. Ин мантиќї нест. Замоне, ки 
Муњаммад Алии Љаъфарї ройзани фарњангї буд, маљаллае  ба 
њуруфи тољикї чоп мекард, ки бењтарин маќолањои донищмандону 
адибони Эронро фаро мегирифт. Ин корро њоло пажўњишгоњи 
назди сафорат шуруъ кардааст, ки амри хуб аст. Дар Эрон 

њамоишњои зиёди илмї, озмунњои гуногуни адабї баргузор 
мегарданд, ки аксари онњо байналмилалианд. Вале аз  он аксаран 
мо бехабар мемонем. Барои мисол чанд рўз пеш дар Тењрон 
конференсияи байналмилалии бузургдошти Мир Сайид Алии 
Њамадонї баргузорор гардид, ки дар он аз Тољикистон ягон нафар 
ширкат накард, зеро касе огоњ набуд.  Солњои ќабл ройзании 
фарњангї маљаллањои чопи Эронро мегирифт. Холо ягон маљалла 
њатто маљаллаи «Бухоро»-ро намегирад. 

Дар хулоса бори дигар ин нуктаро таъкид кардани робитањо 
як шўрои муштараки байналитлалї(Тољикистон, 
Эрон,Афѓонистон) зарур аст. Он шўро метавонад масъалањои 
имло, њамгунсозии вожаву истилоњотро низ назорат намояд. 

                         ПАЙВАНДИ НОГУСАСТАНЇ 
 
 Пайванди дўстї ва равобити иљтимоиву иќтисодї ва 

фарњангиву адабии мардумони тољику эронї дорои суннатњои  
хеле ѓаниву ќадимї буда, решаи он ба сапедадами таърих мерасад. 
Дар тўли њазорсолањо  ин мардумони  њамтабору њамзабон бо 
њамдастиву њамёрї  кохи бузурги фарњангеро бунёд намуданд, ки 
дар  тамаддуни  љањон љойгоњи хос дорад. Онњо яке аз ќадимтарин  
ва пурбањотарин  китобњои љањон  «Авесто»-ро, ки тарѓибгари 
«пиндори нек», «гуфтори нек», «рафтори нек» мебошад, садњо 
адибону донишмандон, фозилону њунармандони бузургро, ки бо 
осору кашфиёти худ ба пешрафти илму фарњанги љањон мусоидат 
кардаанд, њазорњо шоњкорњои  њунари меъморї, мусиќї, тасвирї 
ва амсоли онњоро  ба ањли башар эњдо намудаанд. Сањми онњо ба 
хусус дар ташаккулу такомули тамаддуни исломї хеле назаррас 
аст. Онњо њарчанд љабри зиёди таърихро дида, борњо гирифтори 
истилои аљнабиён гардидаанд, вале њељ гоњ  аз офаридани  осори 
њунариву фарњангї даст накашидаанд ва ба истилогарон низ 
маърифат омўхтаанд. 

 Мутаассифона, бар асари њаводиси сиёсї ва ба хусус 
ихтилофи  давлатњои навтаъсиси Шайбониву Сафавї дар ќарни 10 
њиљрї миёни ин ду мардуми  њамтабор људої ба вуљуд омад, Ин 
људої ба хусус дар ќуруни ахир  бо таъсиси давлати абарќудрати 
Шўравї бештар гардид. Дар он давра равобити мустаќими  
сиёсиву иљтимої ва иќтисодиву фарњангї байни Тољикистону Эрон 
вуљуд надошт. Вале ин натавонист нахњои дўстиву робитаи 
фарњангии онњоро барканад. Дар ќуруни вусто адибону 
донишмандон ва фарњехтагони  њар ду кишвар алораѓми сиёсати 
давлатњо бо роњу василањои  гуногун  пайванди дўстиро њифз 
менамуданд. Аз љумла адибони тољику эронї ба Њиндустон рафта, 
дар он љо маркази бузурги  адабиву фарњангиро бунёд намуданд, 
ки ба унвони адабиёти форсизабони Њинд маъруф аст. Адибону 
донишмандон ба кишварњои њамдигар сафар намуда,  робитањои 
гусастаро  барќарор мекарданд. Масалан  адиби тољик Малењои 
Самарќандї дар ќарни 11 њиљрї  ба Эрон сафар намуда, дар тўли 
се сол аз шањрњои гуногуни он љо дидан  мекунад, бо садњо 
шоирону донишмандон мулоќот менамояд ва иттилооти муфидеро 
рољеъ ба онњо дар тазкираи «Музокируласњоб» дарљ менамояд. 
Тавре ки муњаќќиќон ба субут расондаанд, аксари иттилооти 
Малењо њатто нисбат ба маълумоте, ки њамзамони эронии ў 
Насрободї дар тазкирааш додааст, муфассалтару сањењтар аст. 

 Дар замони Шўравї њам фарњехтагону фарњангиёни њар ду 
кишвар саъй менамуданд ки мардумро бо дастовардњои илмиву 
адабї ва фарњангии њамзабонони худ ошно намоянд. Ваќте ки  
адибу донишманди маъруфи Эрон Саъид Нафисї бори аввал бо 
«Намунаи адабиёти тољик»-и Садриддин Айнї, ки соли 1926 дар 
Маскав ба табъ расида буд, шинос мешавад, ба ваљд омада, дар 
рўзномаи «Шафаќи сурх»  менависад : «Барои њар касе, ки дар 
адаби порсї кор мекунад, лозим аст, ки як нусха аз ин китоб бо худ 
дошта бошад ва бар њар эронї низ фарз аст, ки лоаќал як бор ин  
китоби нафисро, ки азизтарин  рањоварди  бародарони 
туркистонии мост, бихонанд». Садриддин Айнї њам бо маќолоти 
худ мардуми тољикро бо вазъи Эрон дар он даврон ва рўйдодњои 
фарњангии он  пайваста ошно менамуд. Адибону донишмандони 
тољик бо њар васила осори адибони эрониро дастрас намуда, ба 
њуруфи сириллик баргардон ва нашр менамуданд. Осори 
Маликушшуаро Бањор, Эраљ Мирзо, Мирзода Ишќї, Фаррухии 
Яздї, Муртазо Мушфиќи Козимї, Саъид Нафисї, Содиќ Њидоят, 
Парвини Эътисомї, Сиёвуши Касрої, Нодири Нодирпур  ва дањњо 
адибони дигар бо теъдоди зиёд мунташир гардиданд. Дар Эрон 
низ «Ёддоштњо»-и Садриддин Айнї ва осори зумрае аз адибони 
тољик ба нашр расиданд. 

 Пирўзии Инќилоби Исломии Эрон ва истиќлол пайдо 
кардани Љумњурии Тољикистон  марњилаи наверо дар робитаи 
фарњангии ду кишвари њамзабон оѓоз намуд. Ба хусус пас аз 
таъсиси Сафортаи Љумњурии Исломии Эрон ва Ройзании 
фарњангии он дар Тољикистон робитањои фарњангї хеле ривољ 
пайдо кард.  Таъсиси китобфурўшињои интишороти «Алњудо» ва 
«Сурўш» дар шањри Душанбе,  ташкили сафарњои њунарии 
театрњои Тољикистон ба Эрон ва ширкати онњо дар љашнворањои 
гуногун, сафари гурўњњои мусиќї, њунарпешагону коргардонњои 
синамо ба  кишварњои њамдигар, ширкати намояндагони илму 
адаб дар намоишщгоњи байналмилалии китоби Тењрон  ва 
тадбирњи зиёди дигари фарњангї, ки њар сол баргузор мегарданд, 
аз рушди бесобиќаи робитаи фарњангии  ду кишвари дўст шањодат 
медињанд.   

 Ширкати  олимони тољик дар њамоишњои гуногуни илмї, ки 
дар марказњои илмиву омўзишии Эрон баргузор мегарданд ва 
ширкати олимони эронї дар конфаронсу семинарњои илмие, ки 
дар Тољикистон баргузор мегарданд, хеле вусъат пайдо кардааст. 
Дар айни замон дар Академияи улуми Тољикитон ва донишгоњњои 
гуногуни Тољикистон беш аз 1600 нафар донишљўёни эронї дар 
маќтаъи докторї тањсил мекунанд, ки ин аз рушди робитаи илмии 
ду кишвар гувоњї медињад. 

 Ќобили тазаккур аст, ки робитањои  фарњангии мардумони 
мо  аз замонњои ќадим то имрўз ќабл аз њама бар китоб асос 
ёфтааст. Аз ин љост, ки нашри китоб ва ташкили намоишгоњњои 
китоб дар равобити фарњангии ду кишвар маќоми асосї дорад. 

 Њанўз соли 1989 дар шањри Душанбе њамоиши 
байналмилалии «Китоб ва мавќеи он…» баргузор гардид, ки дар 
он як гурўњ донишмандони эронї бо сарварии раиси Китобхонаи 
миллии Эрон доктор Муњаммад Раљабї ширкат варзида,  дар 
радифи олимони тољик ва кишварњои дигар рољеъ ба масоили 
мубрами  марбут ба китоб ва наќши он дар фарњанги мардумони 
форсизабон суханронї намуданд. Њамоиши мазкур  оѓози 
марњилаи нав дар робитањои фарњангии Тољикистону Эрон гардид. 
Зеро дар ин њамоиш  масъалањои тањкими равобити фарњангии ду 
кишвари њамзабон, роњњои  рушду тавсиаи њамкорињои илмиву 
њунарї мавриди баррасї ќарор гирифтанд. Дар њошияи  њамоиши 
мазкур бай ни муассисањои илмиву фарњангии Тољикистон, аз 
љумла  Институти шарќшиносї ва осори хаттии Академияи илмњи 
Тољикистон,Иттињодияи нависандагони Тољикистон, Институти 
санъати ба номи Мирзо Турсунзода ва Китобхонаи миллии Эрон 
ќарордоди њамкорї ба имзо расид. 

Дере нагузашта тибќи он ќарордод як гурўњ адибону 
донишмандон ва фарњангиёни  Тољикистон, ки дар њайати он устод 
Лоиќ Шералї, А. Рањимов, Љ. Назриев, Муњиддин Олимпур, С. 
Сулаймонї, А.Юнусов ва дигарон буданд, бо даъвати раёсати 
Китобхонаи миллии Эрон ба он љо сафар намуда, бо ёдгорињои 
фарњангї ошно шуданд, дар муассисањои гуногуни илмиву 
фарњангї мулоќотњо оростанд ва барои рушди минбаълаи 
равобити фарњангиии ду кишвар замина гузоштанд. Онњо 
њамчунин дар Кунгураи байналмилалии «Њазораи Шоњномаи 
Фирдавсї ширкат намуданд. Аз љумла муаллифи ин сатрњо дар ин 
њамоиши бузургти илмї дар мавзўи «Некї дар Шоњнома»-и 
Фирдавсї суханронї намуд. 

 Пас аз пирўзии Инќилоби исломии Эрон ва ба хусус дар 
даврони Истиќлоли Тољикистон нашри осори адабиву илмии 
адибону донишмандони тољик дар Эрон ва офаридањои 
фарњехтагони эронї дар Тољикистон хеле рушд пайдо кард. Бо 
ибтикору кўшишњои Алиасѓари Шеърдўст, Акбари Эронї, 

Мењроби Акбариён, Мўњсини Боќирзода, Ќањрамони Сулаймонї, 

Сорухонї, Фарњодї, Муњаммад Азизї, Муњаммад Борї  ва амсоли 

онњо  осори зиёди адибону донишмандони тољик  дар нашриётњои 

маъруфи Эрон чун Амири Кабир, Алњудо, Сурўш, Тўс, Мероси мактуб, 

Нашри Рўзгор, Гулбарг ба табъ расиданд. Бад-ин васила хонандагони 

эронї бо осори устод Садриддини Айнї, Бобољон Ѓафуров, Мирзо 

Турсунзода, Сотим Улуѓзода, Лоиќ Шералї, Мўъмин Ќаноат, Бозор 

Собир, Гулрухсор, Абдулњамид Самадов, Гулназар, Мењмон Бахї, 

Фарзона, Рањмат Назрї,Муњаммадзамон Солењ, Камол Насрулло,М. 

Аљамї, А. Мухторов, М. Шакурї, Рањими Ќубодиёнї, М. Шукурзода  

ва дигарон ошно шуданд. 

 Дар тавсиаи равобити фарњангии ду кишвар, ба хусус нашру 

интишори китобу маљаллоти илмиву адабї наќши Сафоратхонаи 

Љумњурии Исломии Эрон  дар Тољикистон, ки нахустин сафоратхонаи 

кишвари хориљї дар мамлакати мо буд ва Ройзании фарњангии он хеле 

бузург аст. Нахустин сафири ЉИЭ дар Тољикистон Алиашраф 
Муљтањиди Шабистарї, ки воќеан фиристодаи доно ва дўсти содиќу 

вафодори мардуми тољик буда, барои пешрафти фарњанги мо сањми 

бузург мегузорад, фаъолияти худро дар он солњои пурошўб бо 

тадбирњои фарњангї шурўъ намуда, ба дастгириву пуштибонии ањли 

илму адаби тољик пардохт. Таъсиси китобфурўшињои Алњудо ва 

Сурўш дар шањри Душанбе, таъсиси китобхонањо дар шањрњои 

гуногуни љумњурї, чопи китобњои зиёди адибону донишмандони  

тољик, ташкили сафарњои гурўњњои олимону њунармандони тољик ба 

Эрон ва амсоли инњо аз љумлаи он тадбирњо буданд, ки мањз дар 

замони сафирии эшон сурат гирифтааст. 
Мањз бо намоишгоњи китоб оѓоз ёфтани аксари тадбирњои 

муштараки фарњангии ду кишвар низ ба муњим будани љойгоњи 
китоб дар њаёти мардумони мо гувоњї медихад. Аз  љумла Њафтаи 
фарњанги Љумњурии Исломии Эрон дар Тољикистон, ки дар 
остонаи наврўзи соли 2011 дар Китобхонаи миллии Фирдавсии 
Тољикистон баргузор гардид, бо намоишгоњи китобњои наву 
нафиси нашриётњои эронї шурўъ шуда, таваљљўњи ањли илму адаб 
ва хонандагони пуршуморро љалб намуд.  

 Ташкили Њафтаи фарњангї ва њамоишу тадбирњои дигари 
фарњангї на танњо боиси рушди робита мегардад, балки 
заминањои њамкориро дар љабњањои гуногуни њаёт фароњам 
меорад. 

 Њамкории  кишварњои форсизабон солњои охир дар њамаи 
љабњањо ба хусус дар заминаи фарњанг самарањои хуб медињад.  
Самараи муњими он љањонї шудани љашни миллии мардумони 
эронитабор Наврўз мебошад, ки дар замони љањоншумулї пирўзии 
бузург аст.  Мо бояд барои маќоми љањонї пайдо кардани забони 
форсї њам кўшиш ба харљ дињем.. 

 Барои рушду тавсиъаи њамкорињои фарњангии Тољикистону 
Эрон  имконоти фаровоне мављуд аст, ки бояд аз он барои 
пешрафти илму адаб ва фарњангамон истифода кард. Ташкили 
марказњои муштараки илмиву фарњангї, мадрасаву донишгоњњои 

муштарак, нашрияњои муштарак, садову симои форсизабонон, 
синамои муштарак ва амсоли инњо ба пешрафти фарњанги 
мардумони форсизабон ва кулли љањон мусоидат хоњанд кард.      

 
  
  

 

       Фарњангсолор ва офаридгори китоб 
 
 Донишманди фарзона академик Д.С.Лихачев аз зумраи он 

мардони бузургест, ки дар пешрафти  соњањои гуногуни илму 
фарњанг сањми арзанда гузошта, њамчун фарњангсолори замон 
шинохта шудаанд. Ном ва осори ў ба хонандагони тољик, ба хусус 
ба муњаќќиќони таърихи адабиёт ва матншиносон  хеле хуб 
ошност. Асарњои илмї, назару андеша, равиши тањќиќи ў дар 
баррасии масъалањои гуногуни таърихи адабиёту фарњанги мо низ 
судманданд. Зеро аввалан он асарњо бештар љанбаи ќавии назарї 
доранд, сониян равиши тањќиќи ў ва ба хусус усули матншиносиаш 
барои муњаќиќони мо низ ќобили истифода мебошанд. Бесаба нест, 
ки ховаршиносони маъруф Е.Э.Бертельс ва М.Н. Усмонов њангоми 
тањияи матни илмиву интиќодии «Шоњнома»-и Фирдавсї усул ва 
равиши матншиносии Д.С.Лихачевро асоси кари худ ќарор 
додаанд. 

 Рўзгори ин марди бузург њамеша бо китоб тавъам буда, ин 
ганљи дониш мояи њаёти ўро ташкил медод. Аз ин љост, ки 
муњаќќиќи маъруфи соњаи китобшиносї узви вобастаи Академияи 
илмњои Россия В.И. Василев  дар асари худ « Дмитрий Сергеевич 
Лихачев ва китоб» ин мавзўъро   мавриди тањќиќ ќарор додааст. 
Китоб ба муносибати 100-солагии донишманди бузург нашр 
гардида, аз чор бахш ибооат аст. Дар њар бахш  як љанбаи 
муњимми робитаи  ў бо китоб баррасї шудааст.  

Дар бахши авали китоб «Д.С.Лихачев – корманди нашриёти 
академия» фаъолияти олим дар давраи љавонї ба ќалам дода 
шудааст. Муаллиф муњимтарин лањзањои рўзгори олимро, ки бо 
чопи китоб марбутанд,  зикр намудааст. Фаъолияти Д.С.Лихачев 
соли 1932 дар нашриёти иќтисодии шањри Ленинград ба њайми  
муњаррири адабї шурўъ шудааст.Соли 1934 нашриёти мазкур  ба 
шўъбаи ленинградии нашриёти  Академияи илмњои  Шўравї 
табдил меёбад ва  Д.С.Лихачев то соли 1938 дар он  љо дар 
вазифањои  мусањњењи илмї, муњаррири адабї ва муњаррири 
шўъбаи илмњои љамъиятшиносї кор мекунад. Д.С.Лихачев ба 
матбааи аввалини академия, ки њанўз  соли 727 таъсис шуда буд, 

дилбастагии зиёд дошт ва борњо аз он ки аксари китобњояш дар ин 
чопхонаи хеле маъруф ба табъ расидаанд, ифтихор кардааст. 

Бахши дувуми китоб «Д.С.Лихачев – муаллифи  нашрияњои 
академї» ном дошта,  баррасии осори илмии донишмандро, ки дар 
нашриёти Академияи илмњои Шўравї чоп шудаанд, дар бар 
мегирад. Нахустин асари Д.С.Лихачев, ки дар нашриёти мазкр ба 
табъ расидааст, фушурдаи рисолаи номзадии ў дар мавзўи 
«Солномањои асри ХV11 Новгород» буд, ки соли 1941 дифоъ 
кардааст. Соли 1945 аввалин монографияи олим тањти унвони  
«Худшиноси миллї дар Руси ќадим: очеркњо аз адабиёти  асрњои  
Х1 – ХV11 рус» чоп мешавад. Дар китоб муборизаи мардуми рус 
барои ба даст овардвнми  мстиќлоли фарњангї, вазъи фарњанг  дар 
арафаи њамлаи муѓул ва масъалањои дигари адабиёт ва фарњанги 
кишвар ба ќалам доа шудаанд. 

Дар китоби дигари Д.С.Лихачев, ки соли 1947  бо унвони 
«Солномањои русї ва ањамияти фарњангиву таърихии онњо», нашр 
шудааст, таърихи солносанависї, даврањои тахърихии он, шароити 
таълиф ва ташаккулу такомули солномахо мавриди бањс ќарор 
гирифтаанд.  

Яке аз муњимтарин ва ќадимтарин  осори адабии мардуми рус 
«Гуфтор дар бораи полки Игор» таваљљўњи Д.С.Лихачевро  
љалбнамуда бцуд ва ў ин ёдгории маъруфро њарљониба тањќиќ 
намуда, арзишњои ѓояваву бадеии онро  ошкор кард. 

Ба ин минвол дар бахши мазкур муњимтмрин асарњои 
Д.С.Лихачев «Пайдоиши адабиёти рус»(1952), «Инсон дар  
адабиёти Руси ќадим»(1958), «Фарњанги асрњои Х- ХV11  халќи 
рус»(1961), «Матншиносї (Дар асоси  маводи адабиёти асрњои  Х- 
ХV11), «Фарњанги  Рус дар ањди Андрей Рублев ва Епифан 
Премудрий»(1962), «Поэтикаи адабиёти ќадими рус»(1967),  
«Мероми бадеии Руси ќадим»(1971), «Рушди адабиёти  рус дар 
асрњои Х- ХV11. Даврањо ва сабкњо»(1973), «Мутаяба дар Руси 
ќадим»(бо њаммуаллифии А.М.Панченко,1976), «Назми 
боѓњо»(1982), «Гузашта барои оянда»(1985), «Баррасињои адабиёти 
ќадими рус»(1986), «Номањои некї»(2006) тањлил шудаанд. 
Муаллиф саъй намудааст, ки  ба таври мўљаз моњият ва арзиши њар 
асари донишмандро  баён созад. Масалан, дар бораи китоби 
«Инсон дар адабиёти Руси ќадим» ў навиштааст: «Дар илми 
љањонї ин асари олим, ки ба забонњои хориљї тарљума шудааст,  
њамчун тањќиќоти навоваронаи  ёдгорињои адабиёт ва њунар дар 
заминаи рушди  шуури иљтимої, андешањои  ахлоќиву эстетикї 
арзёбї шуда, яке аз осори классикї рољеъ ба  фарњанги  Руси ќадим 
эътироф гардидааст.»(с. 54). Ё худ мўњтавою моњияти  охирин 
асари Д.С.Лихачев «Номањои некї»-ро, ки пас аз фавти  

муаллифаш интишор ёфтааст, хеле  мўљазу возењ  баён намудааст: 
«Номањои некї –ин насри бадеву фалсафї, хитобаи  инсони 
пуртаљриба ба љавонон, андешањо дар бораи гузашта, њозира ва 
оянда, рољеъ ба одобу фарњанг, арзишњои ахлоќиву зебошинохтї, 
дар бораи муносибатњои мутаќобилаи одамон, равобти љамъияту 
табиат, тарбияи худист. Ин китоби њикмат – намунаи барљастаи  
фарњанги забони вата наст, ки дар суннати адабиёти классики рус 
офарида шудааст ва бешубња метавонад чун  ёдгорибарљастат 
адабиёти рус шинохта шавад.»(с. 55). 

Дар  бахши «Д.С.Лихачев – матншинос, мутарљим ва 
мураттиби нашрияњои академї» фаъолияти пурсамари олим 
њамчун узви  њайати тањририяи  силсилаи «Ёдгорињои адабї», к 
ибо ќарори  Раёсати Академияи илмњои Шўравї соли 21948 таъсис 
ёфта буд, мавриди баррасї ќарор гирифтааст. Дар силсилаи мазкур  
бењтарин ёдгорињои фарњанги рус ва халќњои дигари олам ба нашр 
расидаанд. Аз љумла тарљумаи русии «Шоњнома»-и безаволи 
Фирдавсї њам дар њамин силсила ба табъ расидааст. Д.С.Лихачев 
солњои тўлонї сарварии њайъати мазкурро  низ ба ўњда гирифта, 
дар интишори  як зумра шоњкорњои  адабї, таърихъї, фалсафї, 
ахлоќї, сиёсї ва ѓайра сањми босазо гузоштааст. Ў илова бар  
сарварї  дар  тањияи матни асарњо ба нашр низ  хидмати шоиста ба 
љой овардааст. «Ќиссањои љангии Руси Ќадим»(1949), «Ќиссањои 
солњои муваќќатї»(1950), «Гуфтор дар бораи полки Игор»(1950), 
«Паёми Иван Грозний»(1951), «Ќиссаи ѓаму бадбахтї»(1984) дар 
тањияи Д.С.Лихачев ва бо муќаддимаву тавзењоти муфассали ў ба 
табъ расидаанд. 

Дар бахши «Д.С.Лихачев – муњаррири нашрияњои  академї 
рољеъ ба 20 китобе, ки бо  тањрири бевоситаи  ў интишор ёфтаанд, 
маълумот дода шудааст. Китобњои  «Сафрњои  сафирогни асрњои 
ХV1 –  ХV11 рус»(1954), «Њаљви демократии рус дар асри 
ХV11»(1954), «Ашъори ќадимии рус, ки Киршей Данилов љамъ 
овардааст»(1958),»Искандария: Роман дар бораи Искандари 
Маќдунї аз рўи дастнависи аври ХV1»(1968), «Ривоятњои 
Византия»(1972), «Достоевский, Номањо»(1976), «Александр Бенуа. 
Ёддоштњо»(1980), «Петербург»-и А.Белий(1981) ва амсоли инњо  бо 
тањрири ў ба табъ расидаанд. 

Д.С.Лихачев дар фаъолияти  Шўрои  силсилаи таърихи 
фарњанги љањони Академияи илмњои Шўравї низ  сањми калон 
гузошта, дар нашри солномањои  «Ёдгорињои фарњангї. Кашфиёти 
нав», ки њар сол ба табъ мерасад ва дастовардњои  навини 
донишмандони оламро дари н соња  фаро мегирад, ширкат 
варзидааст. 

Дар китоб зимнан андешањои  Д.С.Лихачев  дар бораи 
ањамияти китоб дар пешрафти љомеа,  арзишњои он низ сухан 
рафтааст. Аз љумла тавре ки маълум аст, дар бораи наќши китоб 
дар замони пешрафтњои млму фановарї, ба хусус пас аз пайдоиши 
вомитпањои нави иттилоот бањсњои зиёде ба вуљуд омаданд. Гурўње 
даъво мекунанд, ки замони китоб ба поён мерасад ва  љои онро  
воситањои дигар хоњанд гиирфт. Д.С.Лихачев да сўњбатњои худ ба 
ин даъвои муњаќќиќонэътироз намуда, аз љумла гуфта буд: «Манн 
ёд дорам, ки дар баччагї ваќте кино пайдо шуд – ин ќабл аз анги 
авали љањон – њама фикр мекарданд, ки акнун умри театр ба охир 
расид: фаќат кино мемонад ва театр аз байн меравад. Вале њам 
кино боќї монд, њам театр, њар кадом љои худро пайло карданд. 
Ин љо њам њамин тавр: њам телевизион мешавад, њам китобњо 
мемонанд, яъне  рушди фарњанги китоб барои мо хеле муњим 
аст»(с. 21). Ин андешањои Д.С.Лихачев, ки дар охири асри ХХ 
гуфта буд, имрўз дар асри ХХ1 низ дурустии худро исбот намуд. 
Имрўз бо он ки  василањои навини  иттилоотрасонї чун интернет 
ба вуљуд оммаданд, китоб њамчунон арзиши маънавию 
зебошинохтии худро нигоњ мелорад ва пай васта рушд меёбад.  

Китоби В.И. Васильев ба субут мерасонад, ки  академик 

Д.С.Лихачев на танњо адабиётшинос, забоншинос, муаррих, 

фарњангшинос, файласуф, санъатшиноси барљаста аст, балки  дар 

китобшиносї низ сањми босазо гузошта, дар таърихи  илму фарњанги 

рус ва олаи  љойгохи хос дорад. 
 
                                                                      
                      Хўшае аз дастовардњои илми тољик 
 

 

Дар соле, ки гузашт, илми тољик низ њамќадами замон пеш 
рафта, ба дарёфти дастовардњои зиёд ноил гардид. Фаъолияти 
Академияи илмњои Љумњурии Тољикистон, ки маркази 
њпмоњангсози илми кишвар мањсуб меёбад, далели он мебошад. 
Муассисањои илмии академия тибќи «Стратегияи Љумњурии 
Тољикистон дар соњаи илм ва технология барои солњои 2011-2015» 
ва 7 барномаи давлатии соњавї нерўи илмии худро  барои  рушди 
тањќиќоти илмии бунёдї ва амалї оид ба самтњои афзалиятноки 
илмњои даќиќ, табиатшиносї, техникї, гуманитарї ва 
љамъиятшиносї, њамоњангсозии илмњои академї, соњавї ва 
муассисањои тањсилоти олї дар ќаламрави Љумњурии Тољикистон 
равона намуданд.  

Олимони академия дар натиљаи талошу љусторњои 
пайгиронаи илмї, зањмату кўшишњои зиёд  дар соњањои гуногуни 



518 

 

илм кашфиёту ихтироот намуда, комёбихои тоза ба даст оварданд. 
Аз љммла дар Институти химияи ба номи В.И.Никитин 
технологияи ба даст овардани њомилони маводи доруворї дар 
асоси моддањои пектинї ва сафедањои зардоби шир коркард ва 
такмил дода шуд. Тарњи технологияи ѓанигардонии  маъданњои 
фосфоритии кони Ќаратоѓ коркард шуда, консентрати фосфоритие 
њосил гардид, ки маводи пурарзиш барои истењсоли нурињои 
фосфорї ба њисоб меравад. Технологияи саноатии истењсоли оддии 
лигатураи  алюминий бо стронсий ва барий коркард шудааст. 
Муќаррар шуд, ки љавњаронидани пешакї  бо  миќдори ками 
бериллий  ба камшавии  талафоти  металлњои ишќорзаминї  
мусоидат мекунад. Ин  технологияро  дар Корхонаи алюминийии 
Тољикистон   ба роњ мондан судманд хоњад буд. 

Кормандони Институти геология, сохтмони ба заминљунбї 
тобовар ва сейсмология захираи  маълумотро дар барномаи ГИС 
(системањои геоитиллоотї) барои силсиланерўгоњњи обии барќї ба 
вуљуд оварданд, ки имкони бањодињии гуногуни хатари сейсмикї 
ва устувории нишебињоро муайян мекунад. Њамзамон бањодињии 
эњтимолии хатари сейсмикии ноњияњои љойгиршавии 
силсиланерўгоњњо дар дарёи Вахш ба иљро расонида шуд. 

Дар Институти масъалањои об, гидроэнергетика ва экология 
бо назардошти тадќиќоти ќаблї ва корбурди  моделњои 
математикї системањои идоравии љараёни об бо истифода аз 
обанборњои нисбатан азим дар Осиёи Марказї – Норак, Токтогул, 
Ќайроќум ва Андиљон коркард шуданд. 

Илова бар ин бо истифода аз модели математикии танзими 
маљ-маавии љараёни силсила НБО-њои мављуда, ба монанди НБО-и 
Норак ва обанбори сохташудаистодаи НБО-и Роѓун, системањои 
танзимкунандаи љараёни дарёи Вахш бо назардошти манфиатњои  
ояндаи муштараки энергетикї ва ирригатсионї коркард ва 
пешнињод шуданд. 

Олимони Институти астрофизика дар асоси мушоњидањои 
шабакаи болидии Тољикистон, ки дар солњои 2010-2012 гузаронида 
шудаанд, метеороидњои ѓайриоддие ба ќайд гирифта шудаанд, ки 
ба атмосфераи Замин ворид шудаанд. Аз рўи базаи додашудаи 
мадорњои астероидњои наздизаминї (АНЗ), ки тайи солњои 2009-
2013 кашф карда шудаанд, се астероиди бо мадорњои наздик бо њам 
ва кометамонанд њаракаткунанда ошкор карда шуданд.    

Дар Агентии амнияти ядрої ва радиатсионї хосияти љаббиши 

пустлохи чормаѓзи юнонї, чалѓўзањои сосна, тут ва арча барои аз уран 

тозакунии обњои урандор  омўхта шудаанд.  Схемаи принсипиалии 

технологии тоза намудани об коркард шудааст.  Нишондињандањои 

муќоисавии  љаббандањои табиї аз маводњои мањаллї оварда шуданд. 

Дар Маркази инноватсионии рушди илм ва технологияњои 
нави Академияи илмњо  модели амалкунандаи  “Хонаи офтобї” бо 
системаи офтобии идораи таъмини об ва энергия коркард шуда, 
сохтмони он  бо истифодаи маводњои њозиразамони сохтмонї ва 
технологияњои инноватсионї анљом дода шуд. 

Кормандони Институти зоология ва паразитологияи ба 
номи Е.Н.Павловский бо истифода аз домњои аксбардорї дар 
њудуди Помири Шарќї оид ба љойњои нави пањншавии баъзе 
намудњои нодир ва дар зери тањдиди мањвшавї ќарордоштаи 
њайвонот аз ќабили бабри барфї, гўсфанди Марко Поло, 
силовсин, мурѓи њилоли њимолої ва тибетї маълумотњои нав ба 
даст оварданд. Дар ќисмати љанубии ќаторкўњи Дарвоз 
мављудияти 6 фарди бабри барфї ошкор карда шуд. Дар 
ќаторкўњи Дарвоз тавассути истифодаи домњои аксбардорї 
нахустин маротиба пањншавии гурбаи даштї ба ќайд гирифта 
шуд.  

Тањќиќоти кормандони Институти биологии Помир ба номи 
Х.Юсуфбеков нишон дод, ки бо нурњои кўтоњмављи ултрабунафш 
пеш аз кишт коркард намудани растанињо бо давомнокии њархела 
ба таъѓирёбии љараёни расиши растанињо оварда мерасонад. 
Муайян карда шуд, ки дар шароити Боѓи наботот дар баландии 
2320 м, растанињои шифобахш ба монанди чойкањак, њуљастаи 
доругї, мармарак ќобилияти баланди сабзиши тухмї доранд. 

Дар муассисањои илмии Шўъбаи илмњои љамъиятшиносии 
академия низ масъалањои муњими таърих, забон, адабиёт, 
иќтисод, расму оин, фарњанг ва амсоли онњо мавриди баррасї 
ќарор гирифтанд. Аз љумла дар Институти таърих, 
бостоншиносї ва мардумшиносии ба номи Дониш тањияи 
харитањои бостоншиносии водии Њисор:  ноњияњои Њисор, 
Шањритус ва Турсунзода ва водии Зарафшон: ноњияњои 
Панљакент, Айнї ва Мастчоњ  ба анљом расонида шуд.  

Гурўњи бостоншиносони институт дар ќабристони маркази  
ноњияи Фархори вилояти Хатлон њафриёт гузаронид. Дар натиљаи 
њафриёт асбобу анљоми фаровон, ки ба давраи биринљии миёна 
тааллуќ дорад, пайдо шуданд, аз он љумла, кўзаву гулдонњо, оинаи 
биринљї, њалќаи тиллоии шакли доирадошта, мўњрањои резаи 
сангин ва ѓайра. Дар натиљаи омўзиши бозёфтњои экспедитсияи 

бостоншиносї дар ноњияи Фархор аз тарафи олимон (аз љумла, 

донишмандони Россия, Олмон, Италия) исбот карда шуд, ки ноњияи 

Фархор таърихи зиёда аз 4000-сола дорад. Он ёдгорињои нодире, ки 

дар Фархор бозёфт шуданд, бо ёдгорињои таърихии Саразм шабоњат 

доранд. Ин аз он шањодат медињад, ки мардуми Фархор дар гузашта бо 

ањли Саразм робитањои хуби фарњангї, иќтисодї, тиљоратї ва ѓ. 
доштаанд. 

Дар Институти фалсафа, сиёсатшиносї ва њуќуќи ба номи 
А.Бањоваддинов манобеъ ва масъалањои муњимтарини тасаввуф, 
калом ва фалсафаи ишроќ аз даврањои аввал то асри 15 мавриди 
тањќиќ ќарор дода шуданд.  

Кормандони Институти забон, адабиёт, шарќшиносї ва 
мероси хаттии ба номи Рўдакї дар мавзўъњои «Тањќиќи 
грамматикаи меъёрии забони тољикї», «Омўзиш ва пажуњиши 
забонњои шарќї-эронии Тољикистон», «Баррасї ва тањияи 

луѓатњои лањљањои забони тољикї», «Масъалаҳои фарҳангнигории 

забони тољикї», тањия ва тадвини матни илмиву омавии  маснавии 
«Тўњфат-ул-ироќайн»-и Хоќонии Шервонї, “Љомеъ-ул-улум”-и 
Фахриддини Розї, «Девони Бадри Шервонї» «Мусибатнома»-и 
Фариддуни Аттор, девони Соиби Табрезї бо луѓат ва тавзењот 
корњо анљом доданд; доир ба насри ривоятї ва фолклори идњои 
исломии мардуми тољик, «Гўрѓулї»-и насрї ва манзум, «Симои 
Сулаймон дар адабиёти шифоњї»,«Наќлњои шифоњї», «Наќлу 
ривоятњои фолклори яѓнобї» аз сарчашмањои хаттї ва маљмўањои 
фолклорї мавод љамъоварї намуданд. 

Тањќиќоти кормандони Институти иќтисодиёт ва демография 
муќаррар намуд, ки барои бењбуд бахшидан ба вазъи пасти 
молиявии бозори Тољикистон бо ма�сади имрўзикунонии 

иќтисодиёти кишвар ќарзњои беруна ва маблаѓгузорї лозим аст, 

аммо ин ба афзоиши ќарзи беруна оварда мерасонад. Яъне барои 
таъмини љараёни имрўзикунонии иќтисодиёти Тољикистон на 

танњо танзими макроиќтисодї ва молиявї дар иќтисод зарур аст, 
кам будани ќарз ва коњиш додани шартномањои молиявии 

дарозмўњлат низ лозим мебошанд; дар натиљаи омўзиш муайян 
карда шуд, ки бо маќсади фароњам овардани шароит ва таъмини 
замина барои гузариш ба иќтисоди инноватсионї бояд як ќатор 

чорабинињои ташкиливу иќтисодї анљом дода шаванд. 
Дар Институти илмњои гуманитарии ба номи Б.Искандаров 

таълифи бобњои људогонаи «Грамматикаи таърихии забони 
шуѓнонї (морфология)» ба итмом  расонида шуд. Натиљањои 
тадќиќоти маводи фолклорї нишон медињанд, ки ривоятњо оид ба 
љойњои муќаддас, ки аз насл ба насли гузашта, имрўз мањфуз нигоњ 
дошта шудаанд, решаи ягона дошта, бо ривоятњои ноњияњои 
дигари Тољикистон умумият доранд. 

Олимони Академияи илмњо илова бар баррасињои илмии 
масъалањои бунёдиву назарї ба коркарди љанбањои амалии њаёти 
иљтимоиву сиёсї ва  иќтисодву фарњангї машѓул шуда, дар њалли 
мушкилоти зиёде  сањми арзанда гузоштанд. Масалан, кормандони 

Институти геология, сохтмони ба заминљунбї тобовар ва сейсмология 

санљиши(экспертизаи) лоињањои ќисмњои сохтмонии як ќатор 
биноњои баландошёна ва бунёдњои баланд, аз он љумла чор  бинои 
истиќоматї ва бинои маъмурии 12-14-ошёна мисли  бинои 12- 
ошёнаи Кумитаи кор бо љавонон, варзиш ва сайёњии назди 
Њукумати Љумњурии Тољикистон ва бинои истиќоматии 14-ошёнаи 
воќеъ дар кўчаи Карамов, маљмўаи варзишї дар ш. Душанберо 
анљом доданд. 

Дар Институти химияи ба номи В.И.Никитин технологияи 
истењсоли пектин аз партовњои мевагин коркард шуда, бо патент 
њифз карда шуд. Технологияи раванди ишќорронии сианидии 
тилло ва нуќра дар њарорати 25-30 о С, ки дар Институт коркард 
шудааст, дар ќитъаи хокгардони кони Љилав,  инчунин дар 
ишќорронии маъдани корхонаи «Зарафшон» татбиќ гардид.  

Кормандони Институти физикаю техникаи ба номи С.У. 
Умаров тарзњои тозаи ташхиси пешакии псориаз ва  витилигоро бо 
усули спектроскопияи инфрасурхї дар таљрибаи клиникии 
Беморхонаи клиникии шањрии ёрии таъљилии тиббї ва 
Беморхонаи шањрии №1 ш. Душанбе татбиќ намуданд. Ба 
Беморхонаи клиникии шањрии  «Ёрии таъљилї» ш. Душанбе    
тарзи спектроскопии ташхиси марњилањои гуногуни бемории 
холетсистит барои татбиќ пешнињод шудааст. 

Натиљањои илмии тањќиќоти кормандони Институти 
масъалањои об, гидроэнергетика ва экология   оид ба  тањлил ва 
коркарди маълумотњои воќеии кори НОБ-њои азими Тољикистон – 
Норак, Ќайроќум, инчунин моделњои математикии коркардшудаи 
низоми кори гидрогирењњо бо обанборњояшон ба ЉС «Барќи 
Тољик» барои истифодаи амалї пешнињод карда шуд. 

Дар шароити ноњияи Љиргатол бештар аз 3600 дона 
картошкаи аз  вирус озод кардашуда, ки дар шишанайчањо дар 
лабораторияи биологияи молекулявї ва биотехнологияи 
растанињои Институти ботаника, физиология ва генетикаи 
растании Академияи илмњои Љумњурии Тољикистон сабзонида 
шудааст, кошта шуданд. Дар майдони 1 гектар навъњои ояндадори 
картошкаи «Тољикистон», «Рашт» ва клон- навъи ояндадори 
«Академияи илмњо», ки дар санљиши Комиссияи давлатии 
навъсанљї ва њифзи навъи ВК ЉТ ќарор доранд, кишт карда 
шуданд. Дар хољагии дењќонии «Авесто»-и ноњияи Ќубодиёни 
вилояти Хатлон навъи нави пахтаи миёнанахи 
минтаќабобокардашудаи «Шавкат-80» дар майдони 20 гектар 
кошта шуд. 

Олимони Институти таърих, бостоншиносї ва мардумшиносии 

ба номи Дониш китобњои “Мероси илмии А.А. Семёнов ва М.С. 



522 

 

Андреев (њуљљатњои бойгонї)”, “Мунтахаби осори академик А.А. 
Семёнов”, “Мактаби актёрии тољик”, “Борбад ва Рўдакї. Ворисият 
ва умумияти анъанањо” ва амсоли онњоро ба чоп расонданд, ки ба 
пешрафти илму фарњанги муосири тољик хеле судманданд. 

Дар Академияи илмњо ба тарбияи олимони љавон таваљљўњи 
зиёд зоњир мешавад.  Њоло 273 аспирант дар муассисањои илмии он 
тањсил менамоянд. Олимони академия њамчунин умтоди роњнамои 
беш аз њазор рисолаи дипломи донишљўёни мактабњои олии 
љумњурї ва унвонљўёни кишварњои хориљї мебошанд. 

Академияи илмњои Љумњурии Тољикистон узви созмонњои 
зиёди байналмилалии илмї буда, бо муассисањои гуногуни илмии 
кишварњои пешрафтаи олам њамкориву робитаи зич дорад. Соли 
гузашта Ёддошти тафоњум байни Академияи илмњои Љумњурии 
Тољикистон ва Академияи илмњои љамъиятшиносии Љумњурии 
Халќии Хитой оид ба њамкорї имзо гардид. Созишномаи илмиву 
техникї байни Маркази илмиву техникї ва маълумотњои 
иќтисодии Осиёи Марказии ноњияи Синзяни Љумњурии Халќии 
Хитой ва Маркази инноватсионии илм ва технологияњои нави  АИ 
ЉТ ба имзо расид; Барномаи њамкорї дар соњаи илм ва технология 
барои солњои 2013-2017 байни Академияи илмњои Љумњурии 
Тољикистон ва Агентии давлатї оид ба масъалањои илмї, навоварї 
ва иттилоотии Украина баррасї шуд. Бо ташаббуси Шўъбаи 
илмњои биология ва тибби АИ ЉТ ва Шўрои биоахлоќ дар назди 
АИ ЉТ, бо кўмаки Вазорати дифои Британияи Кабир, Донишгоњи 
Бредфорд(Британияи Кабир), намояндагони МНТС ва Сафорати 
Британияи Кабир дар Љумњурии Тољикистон Семинари таълимии 
байналмилали дар мавзўи  ”Таълими мутахассисони биоахлоќ ва 
биобехатарї. Серияи миллї” ташкил карда шуд. Њамроњ бо 
мутахассисони амрикої дар соњаи сейсмология семинари илмву 
амалии “Њамкорї дар соњаи сейсмология”  баргузор гардид. 

Дар соли 2013 59 нафар корманди АИ ЉТ барои коромўзї, 
ширкат дар конференсияњои илмї, симпозиумњо, семинарњо, 
форумњо, хондани лексияњо ва њамчунин гузаронидани тањќиќоти 
муштараки илмї 124 сафари хизматї  ба давлатњои хориљї 
доштанд. 

Академияи илмњо њамчун маркази њамоњангсози илмї дар 
ташкили тадбирњои гкногуни илмиву фарњангї сањми калон 
мегузорад. Муассисањои Академияи илмњои Љумњурии Тољикистон 
дар соли сипаришуда 8  конференсияи байналмилалї, 20 
конференсияи умумиљумњуриявї ва 15  семинару мизњои мудаввар 
ва курсњои омўзишї баргузор намуданд, ки Конференсияи 
байналмилалии «Коркард  ва истифодаи комплексии ангишт»; 

Конференсияи байналмилалии «Физикаи муњити конденсї» 
бахшида ба 85 солагии академик А.А.Адњамов;III-умин 
Конференсияи илмї оид ба нурњои кайњонї; Конференсияи V-уми 
байналмилалии «Хусусиятњои экологии гуногунии биологї»; 
Конференсияи байналмилалии “Сањми илмии М.С. Андреев дар 
омўхтани таърих ва этнографияи халќи тољик” бахшида ба 90-
солагии М.С.Андреев; Конференсияи байналмилалии «Сањми 
Амир Хусрави Дењлавї дар фарњанги Осиёи Марказї»; 
Конференсияи илмї-амалии «Фазои геополитикии Љумњурии 
Тољикистон дар Осиёи Марказї» аз он љумлаанд. 

Дар соли 2013 кормандони Академияи илмњои ЉТ дар   
бештар аз 400 чорабинии илмии байналмилалї ва љумњуриявї, аз 
љумла дар 10 симпозиум, 3 форум, 175   конференсия, 50  семинар, 6 
љаласаи «Мизи мудаввар»-и  байналмилалї, 13 семинари 
минтаќавї,  њамчунин  48  конференсия, 15 љаласаи «Мизи 
мудаввар»  ва 31 семинари љумњуриявї  иштирок ва суханронї 
намуданд. 

Самараи љустуљўву баррасињо ва зањматњои эљодии олимон 
дар маќолаву монографияњои илмии онњо ба зуњур мерасад. Дар 
соли 2013 кормандони муассисањои илмии Академияи илмњои 
Љумњурии Тољикистон 1250  асари илмї, аз љумла 164 китобу 
монография ва  1086  маќолаи илмї, аз љумла 926 маќола  дар 
маљаллањои илмии љумњурї, 103 маќола дар маљаллањои 
кишварњои ИДМ ва 57 маќола дар маљаллањои давлатњои хориљии 
дур ба табъ расонданд. 

Дар соли 2013  4 шумораи маљаллаи «Ахбори Академияи 
илмњои Љумњурии Тољикистон. Шўъбаи илмњои физикаю 
математика, химия, геология ва техникї”, 4 шумораи маљаллаи 
«Ахбори Академияи илмњои Љумњурии Тољикистон. Шўъбаи 
илмњои биология ва тиб”, 5 шумораи маљаллаи «Ахбори Академияи 
илмњои Љумњурии Тољикистон. Шўъбаи илмњои љамъиятшиносї», 4 
шумораи «Ахбори Академияи илмњои Љумњурии Тољикистон. 
Силсилаи филология ва шарќшиносї” ва  4 шумораи «Ахбори 
Академияи илмњои Љумњурии Тољикистон. Силсилаи фалсафа ва 
њуќуќ» аз чоп баромад. 

Дар ин давра олимони Академияи илмњо 9 патенти Љумњурии 
Тољикистон,1 ќарори мусбат барои гирифтани патент   барои 
ихтироот ва 1 шањодатнома оид ба  сабти давлатии захираи иттилоотї  
ба даст оварданд. 

Њамчунин Раёсат ва муассисањои Академияи илмњои 
Љумњурии Тољикистон беш аз њазор њуљљатро дар намуди 
маълумотнома, шартномаву созишнома, гузоришот, хулосањои 
экспертї, лоињањои ќарори Њукумати Љумњурии Тољикистон ва 

иттилооти дигар  дар мўњлатњои муќарраргардида иљро намуда, 
дар њаёти иљтимоиву иќтисодї ва фарњангии кишвар фаъолона 
ширкат варзиданд. 

Дар соли сипаришуда чанд олими академия соњиби љоизањои 
гуногун гардиданд. Академик Р. Масов ба дарёфти  љоизаи ИДМ 
“Ситораи Иттињод” дар бахши илмњои љамъиятшиносї ва Љоизаи 
давлатии ба номи Абўалї ибни Сино дар соњаи илм ва техника 
ноил гардид. Доктори илмњои филологї, профессор С. Ш. Табаров 
ба Љоизаи ба номи М. Осимї ва доктори илмњои биологї Х. 
Аќназаров ба Љоизаи ба номи Е.Н. Павловский сарафроз шуданд.5 
нафар олими љавони АИ ЉТ барои дастовардњои назарраси илмї 
соњиби дипломњои АИ ЉТ гардиданд. 

Дар муассисањои илмии АИ ЉТ монанди солњои пешин  
душворињое мављуданд, ки асосан ба норасоии маблаѓ барои 
таъмири биноњои институтњо, харидани лавозимоти зарурии илмї, 
таљњизоти техникї, асбобњо, маводи кимиёвї, китобу маљаллањои 
илмї, ташкили сафарњои илмї ва ѓайра вобастаанд. Дар 
иќтисодиёти кишвар коркардњои илмии олимони АИ ЉТ ба сабаби 
набудани дархосту фармоишњо хеле кам татбиќ мешаванд. 
Заминаи моддиву техникии муассисањои илмии АИ ЉТ љавобгўи 
талаботи замон намебошад. Маблаѓгузории бештар ба илм, 
њавасмандгардонии моддиву маънавии олимон, ки њанўз 
ќаноатбахш нест, боиси боз њам бештар гардидани самараи 
мењнати онњо хоњад шуд. 

Умед аст, ки дар соли 2014 олимони Академияи илмњо 
ќуллањои навро фатњ намуда, комёбињои тозаи илмї ба даст 
меоранд ва барои пешрафти иљтимоиву иќтисодї ва фарњангиву 
маънавии љумњуриамон сањми шоиста мегузоранд. 

                                                                                  
 
                                                                                       Соли 2013 

      Нигоњи тоза ба падидаи нодири адабї 
 
Рўдакишиносї аз замони пайдоиш, ки ба ањди Одамушшуаро 

рост меояд, то имрўз хеле рушд пайдо кардааст.Дар бооаи 
адабиёти асрњои 1Х – Х тољику форс ва бунёдгазори он устод 
Абўабдуллоњ Рўдакї  осори фаровоне ба забонињои гуногуни 
олаим офприда шудаанд. Дарњамаи саочашмањои маъруфи адабї, 

тазкараву баёзњо, фарњангу свфинањо зикре аз Рўдакї ва абёти ў ба 
назар мерасадад.Ўро ўстоди шоиронм љањон,Одамушшуаро, 
маликушшуаро ва амсоли инњо номида, пурмањсултарин шоир ба 
ќалам доданд.  Вале бо ин њама њанўз осори ў гирдоварї нвшуда, 
масоили зиёди рўзору оораш норавшан мондааст ва рози бузургии 
ў ошкор нагардида љойгоњи  ас дар адабиёти олаи муайян 
ашудааст. Аз ин рў њар за асари  тозае, км дар бораи Устод Рўдакї 
ба вуљуд меояд, ба хусус асаре, ки дороаи далелњои нав ва диди 
тоза бошад, ќобили таваљљўњ мебошад. 

Китоби профессори Донишгоњи Милли Тољикистон, 
адабиётшиноси варзида  Субњон Амирзода «Падидаи нодир»,  аз 
њамин зумраи осор вст.Дар китоб як рисола ва шаш маќолаи 
муаллиф, ки солњои гуногун таълиф шудаанд, љой гирифтаанд. 
Китоби нава устодро бо шавќу раѓбати зиёд мутолиа намудам. 
Зеро аввалан устод кам менависанд, вале хелехуб менависанд. 
Сониян ваќтњот охир бо истифода аз озодии баён ва  ривољи 
исломгарої баъзе муњаќќиќон, ки дирўз сухани худро бо иќтибос 
аз Марксу Ленин   намуда, аз осори адибон фаќат андешањои балан 
ди сиёсиву иљтимої мељустанд, имрўз ба ќутби дигар гузашта, аз 
адабиёти ѓании гузашта ва аз љумоа аз осори Устол Рўдакї  воаву 
таъбирњои диниву ирфонї хир мељўянд.Ман, ки солњои охиграир 
бо «Донишномаи Рўдакї» сарукор дорам,аз ин вазъ шуда мехостам 
љавобе ба онњо гўям. Хушбахтоа, ин љавобро ман дар китоби  
С.Амирзода пайдо намудам. 

Муаллмфи китоб ба њаёти адабии асрњои 1Х – Х тољиек форс 
аз дидгоњи тоза нигариста, ба он љанбањое бештар таваљљўњ зоњир 
кардааст, ки ќаблан ноаён буданд. Яке из чунин љанбањои 
фарњанги онр даврон, ки дар адабиёт низ зуњур кардааст, масъалаи  
таъсири  унсурњои  дини масењист, ки аз назари муњаќќиќон дурр 
монда буд. С. Амирзода пеш аз њмама ба осори  таърихшиносони 
маъруф Р.Фрейман ва Н. Неъматов ва дастоврдњои бостоншиносон 
такя намуда, ба зуњури  унсурњои  дини масењї дар фарњанги ањди 
Сомониён ишора мекунад. Ин бори дигар аз он шањодат медињмд, 
ки давлати Сомониён нисбат ба дину мазњабњои гуногунозодї 
дода, ба таасуби диниву мазњабї, ки да асрњои баъд ривољ ёфт,роњ 

наседоданд. Муаллиф самараи њамин озодиву истиќлоли миллиро 
дар мисоли осори боќимондаи Устод Рўдакї нмшон додаст. 

Масъалаи дигаре, ки ба њаёти сиёсиву иљтимоии дав рва 
давлати Сомониён иртибот дорад,  падидаи нодир будани 
адабиёти ин ањд ва ўстод Абўабдуллоњи Рўдакї аст. С.Амирзода  
зуњури ин падидаро дар њамаи љанбањои  њаёти адабї ва осори 
боќимондаи Одаиушшуаро  дармеёбад. Ў њатто дар мадњияњои 
Рўдакї ва муосиронаш зуњури барљастаи худшиносиву мфтихороти 
миллии онњоро муайян мекунад ва консепсияи наверо дар ин 
мавзўъ баён мекнад.  Ў пеш аз њама решањои мадњи Рўдакиро, ки 
дар ќасидаи «Модари май» бозтоб ёфтааст, баррасї намуда аз 
дуову саноњои Авесто маншаъ гирифтани онро таъкид менамояд. 

Яку аз омилњои шўњрати љањонї пайдоькардани Рўдаккиро 
низ муњаќќиќ дар иртиботми ў бо давлати Сомониён ва ифодаи 
орммонњои озодихоњиву истиќлолшталабии он медонад. 

Тавре ки С. Амирзода таъйид намудааст, Устод Рўдакї танњо 
бунёдгазори адабиёти форсмзабон нест,балки шоирест, ки маќоми 
љањонї дорад ва худи лаќаби Одамушшуаро њам гувоњи бузургиыу 
оламшумулии ўст. Мутаассифона, дар адабиётшиносии мо ба ин 
масъала камтар таваљљўњ мешавад ва њар гоњ сухан аз шўњрати 
љањонии шоир равад, бо иљтибоси чанд гуфтаи умумии 
донишмандони хориљиву ватанї иктафо мешавад. 

Дар рисола ва маќолањои ин  китоб кўшиши  кушодани рози 
бузургиву оламшумлии осори Устод Рўдакї ба назар мерасад. 

Дар воќеъ њоло замоне расидааст, ки мо рози мондагории 
ашъори Рўдакї, моњияту арзишњои умумибашарии онро бармало 
созеи. Дар ин љо бамаврид аст њодисаеро, ки моњи авгвсти соли 
2008 шоњиди он будам, ёдовар шаваи. Бо кќшиши намояндагии 
Тољикистон дар СММ ин созмони бонуфузи байналмилалї ба 
муносибати 1150-солагии Абўабдуллоњ Рўдакї њамоиши 
байналмилалии илмиву фарњангї баргузор намуд, ки дар кори он 
гурўње аз Тољикистон њам ширкат дошт. То лањзаи ифтитоњи 
њамоиш маълум набуд, ки аз раёсати СММ кї дар ин њамоиш 
ширкат ва суханронї мекунад. Зеро њамон рўз чнд0020аласи 
муњимми дигар низ дар он созмон баргузор мешуд. Нитњоят ѓайри 
чашидошт худи Дабири  кулли СММ Пан Ги Мун ташриф овард 
ва скханронї кард. Ў скханрониашро бо он шуруъ кард, ки мирўз 
чанд љаласаи суњимми дигар дар назар аст, вале ваќте ки мпан бо 
маводи ин њамоиш шинос шудаи, ба њайрат омадам, ки њазор сол 
ќабл ин шоир вазифањои моро  хеле равшан муайён кардааст. Аз 
ин рў манн ин њамоишро интихоб намудам ва омадам ьло ба шумо 
ин матлабробаён намоям. Ин њодиса дарвоќеъ далели он аст, ки 
осори Рўдакї рисолати умумиљањониву умумибашарии худро 

комилпн њифз кардааст. (Зимнан бояд гфт, ки ин суханронии бисёр 
љолиби Пан Ги Мун дар иатбуоти тољик бозтоб наёфт ва 
рўзноманигорони иелевизиони тољик ба љои он консертеро, ки 
чандон арзиши баланд надошт чандин бор нишон доданд…) 

Хкди њамон сол  дар Тењрон низ њамоиши баёналмилалї 
бахшида ба санаи мазкур баргузор гардид, ки дар н гурўњи 
Тољиемстон  маљмуаи м усаввари осори Рўдакиро, ки ба забонњои 
тољикиву русї ва англисиву хатти ниёгон хеле зебо чоп шуда буд, 
ба раиси љумњурии Эрон њадя намуд. Ў ин њадяи гаронбањор бо ду 
дасташ баланд бардошта хитоб намуд: Дар замоне ки баъзе 
давлатњои абарќадрат ба сохтани бомби атомї машѓуланд, мо бар 
алайњи онњо Девони Рўдакиро мегузорем.  

Вале бояд тазаккур дод, ки  баъзе адабиётшиносони мо ба љои 
нишон додани  андешањои волои  умумибашарии шоир саъй 
доранд, ки ўро ба чањорчўбањои диниву мазњабї  ворид 
намоянд.Мањдудиву тангназарии њампешагон боис шудааст, ки С. 
Амирзода бо эњсоси пуршўри ватандўстона ба осори Рўдакї 
менигарад ва арзишњои  баланди башардўстии онро нишон 
медињад. Маќолаи «Рўдакї шоири љањонї буд» аз њамин дидгоњ 
таълиф шудааст. Муаллиф пеш аз њама шўњрати љањонии Рўдакиро 
бо шўњрати љањонии  давлати соњибистиќлошли Сомонї тавъам 
медонад.Дарвоќеъ давлати Сомониён на танњо аз лињози 
иљтисодиву сиёсї ќав буд, балки барои ривољи фарњанг низ њама 
имконоторо фароњам овард, ки муњимтарин он  озодии эљодкор 
буд. Њамин озодї имкон дод, ки адибону донишмандон  ба 
фарњангњои бостонии Њинду Юнон ва кишварњои дигар  рўй 
оварда суннатњои волои онњоро идомаву такмил дињанд. 

Дар маќолаи  «Вокуниши баъзе иштибоњот дар шинохти  
Устод Рўдакї» муаллиф  мавќеъгирии ислогароёнаи 
«рўдакишиносони навбаромад»-ро, ки «Рўдакиро  чун «њофизи 
Ќкръон», шоири ориф ва  сўфї», «олими аќоиди дин», «пфйрави 
китоби Муњаммад(с)». «муфассири  Ќкръон», «шорењи ањодисми  
Пайѓамбри акрам(с)»  ва ѓайра муаррифї кардаанд ва ё мазмунњои  
ќкръонї, зоњтидонаи исломї, орифона ва инзивољўию 
гўщанишиниро аз вежагињои шеъри  Рўдакї шуморидаанд»,  
мавриди наќд ќарор медињад ва бо далелњои смуътамад  бесосии 
андешањои ононро ьа суьуит мерасонад. Муаллиф таъкид мекунад, 
ки дар ин роњ нњо њатто аз тањрифивожаву таъбирњо њам истифода 
кардаанд. Масалан, калимаи «Талвино»-ро  мштибоњан «тилви 
нубо» хонда  ба нитиљахои нодуруст расидаанд. С. Амирзода ба 
осору андешањои Рўдакї бод иди васеъ нигариста,  би исбот 
мерасонад, киманзури шоир аз њатто аз истифодаи «набиву 



528 

 

Фурќон» на танњо Пайѓамбари ислому Ќуръон аст, балки  
Зардушту Авесторт низ дар назар дорад.  

 
Дар рисола ва маќолањои маљмуа њамчунин андешањои тоза 

дар бораи кўри модарзод набудани шоир, дар мавзўъњоии ишќ, 
ватандўстї, озодї ва амсоли инњо  дар ашъори ў баён шудаанд. 

Ќобили ќайд аст, ки С.Амирзода дар аксари мавридњо 
равиши тањќиќи татбиќиро пеш гпигифта, падидањои адабии 
давраи Сомониёнро бо  фарњанги даврони Эњёи Аврупо мавриди 
муќояси ќарор медињад ва дар воќуъ љой доштани унсурњои 
Ренесансро дар њуросони он даврон таъйид менамояд. 

Китоби С.Амирзода  бешкбња сањифаи тозае дар 
Рўдакишиносї буда, аз он башорат медињад,ки Рўдакишиносии 
тољик аз умумгўиву иљтимоигарої рањо шуда, ба баррасии 
мушаххаси падидањои  адабї рўй овардаст. 

 
                                                                           
                                   Роњнамо ба олами адаб 
 
Китоби дарсиро манбаъи асосњои дониши  њар соњаи илм 

медонанд, ки комилан дуруст аст. Вале рисолати китоби дарсї 
танњо бо ин мањдуд намешавад. Зеро имрўз, ки замони иттилоот ва 
пешрафтњои азими фановарист, асосњо ва нуктаву дастовардњои 
тозаи њар илмро ба таври даќиќу муфассал метавон аз тариќи 
интернет хеле ба роњатї ва зуд пайдо ва истифода кард. Аз ин љост, 
ки мутолиаи китоб  сол аз сол на танњо  дар Тољикистон, балки дар 
кулли љањон коњиш меёбад. Бинобар ин дар назди китобњои дарсї 
ва муаллифони онњо вазифаи басо масъул – нигоњ доштани наќши 
роњнамоии китоби дарсї ва љалби таваљљўњи хонанда ба он 
меистад. 

Пас барои адои ин вазифа чї бояд кард? Китоби дарсї чї сон 
бошад, ки хонандаро ба мутолиаи китоб љалб намояд, мењру 
муњаббати  ўро ба ин сарчашмаи дониш афзун намояд, дар 
баробари  интернету телевизион ва дигар василањои навини 
иттилоот пойдории худро  аз даст надињад? 

Ба назари мо имрўз китоби дарсї дар баробари сарчашмаи 
дониш будан бояд фонуси рањнамо њам бошад ва толибилмонро ба 
ќуллањои дониш ва дарки амиќи матолиби илмї њидоят намояд. 
Дар ин арса, махсусан, китоби дарсии адабиёт метавонад наќши 
калон бозад. Аз ин рў ќабл аз њама мо мехоњем аз њамин дидгоњ ба 
китоби дарсии Адабиёти тољик барои синфи 10, ки муаллифонаш 
У. Тоиров, М. Солењов, Р. Шарифов мебошанд, назар андозем. 

Њамчунин зимнан  ба љанбањои дигари  китоби дарсї амсоли 
арзишњои адабиву эстетикї, ахлоќиву маънавї, ки аз рисолати 
адабиёт маншаъ мегиранд, ишорањо хоњад шуд. 

Китоби дарсии Адабиёти тољик барои синфи 10 ба адабиёти 
асрњои ХУ1-Х1Х бахшида шудааст, яъне китоб маводи панљ асри 
таърихи адабиёти  тољикро, ки дар сарзамини  Мовароуннањру 
Хуросон  густариш ёфта буд, фаро мегирад. 

Адабиёт падидаи иљтимоист ва ба раванди таърихии љомеа 
робитаи  мустаќим дорад. Аз ин љост, ки дар китоби мазкур 
адабиёти њар давра пайваста бо вазъи замон  ва њаёти иљтимоиву 
сиёсї баррасї шудааст. Ба хусус дар фасли  «Адабиёти асри ХУ111 
ва нимаи авали асри Х1Х» ин пайвастагї хуб ба ќалам дода шуда, 
хусусиятњои њаёти адабии давр дар робита бо авзои иљтимоиву 
сиёсї тавзењ ёфтааст. 

Адабиёти тољик дар асрњои ХУ1-Х1Х низ густариш ва ривољ 
дошта, дар ин давра њам теъдоди зиёди адибон ба арсаи эљод ќадам 
нињодаанд. Муаллифони китоби дарсї тавонистаанд, 
намояндагони барљастаи њар асрро, ки дар адабиёти замони худ 
љойгоњи шоиста дошта ба раванди адабиёт дар асрњои баъд низ 
таъсир гузоштаанд, интихоб намуда, ањволу осори онњоро ба 
хонандагон шарњ дињанд. 

 Китоби дарсї аз асарњои илмї  бо он фарќ мекунад, ки 
пайваста таѓйир меёбад ва бояд њамќадами замон бошад ва њар 
таѓйироте, ки дар њаёт ба вуљуд меояд, инъикос намояд. Аз ин рў 
мо мехоњем андешањои  худро бештар дар бораи роњњои боз њам 
бењтар кардани сифати китоби мавриди баррасї баён намоем. 

Китоби дарсї, ба хусус китоби дарсии адабиёт бояд аз 
ибтидо, яъне аз муќаддима бо сабку шеваи баёни худ  таваљљўњи 
хонандаро љалб намояд. Дар муќаддимаи китоби «Адабиёти 
тољик» барои синфи 10 муаллифон саъй кардаанд, ки дар бораи 
хусусиятњои  адабиёти бадеї маълумот дињанд, вале забону баёни 
он љаззобу фасењ нест ва њатто аз чунин љумлањои берабту ѓалат 
холї нест: «Аз љумла: илми луѓат, илми нањв, илми сарф, илми 
баён, илми арўз, илми ќофия, илми хат, илми иншо, илми маонї ва 
ѓайра ба шумор мерафтааст.»(сањ.4); «Илме, ки….адабиётшиносї 
ном дорад, ки он дар навбати худ дорои се ќисм аст: таърихи 
адабиёт, назарияи адабиёт, наќди адабї мебошанд.»(сањ.7); 
«Њадафи шоир дар ин байт эљоди бадеъро фарзанди эљодкор 
гуфтан буда, ў шеърро фарзанди шоир медонад ва бояд 
њаматарафа дар камолоти эљод саъй намуд, то нуќсоне дар он роњ 
наёбад.»(сањ.8). 

Агар дар муќаддима  ба умумияту тафовутњои адабиёт бо 
навъњои дигар илму њунар, ки инсонро меомўзанд, таваљљўњи 
бештар мешуд, барои шинохти моњияти адабиёт судманд буд. 

Тавре ки маълум аст, дар замони Шўравї таъсири мафкураи 
сиёсї ва иљтимоигарї дар адабиётшиносї хеле ќавї буд ва ин  ба 
китобњои дарсї низ асар гузоштааст. 

Хушбахтона, дар замони истиќлол адабиётшиносии мо аз ин 
дард ба тадриљ рањо меёбад, вале њанўз нишонањои он боќист ва 
дар китоби дарсии мавриди баррасї низ ба назар мерасад. 
Њангоми тањлили осори адибон дар аксари мавридњо  ба наќли 
мазмуну муњтаво ва ба хусус масъалањои иљтимої таваљљўњ 
намуда, ба тарзи баёни он андешањо, образофарї, сувари хаёл ва 
дигар василањои баёни осори адабї камтар эътибор дода шудааст. 
Ин њолат бештар дар зимни тањлили осори ѓиноии ишќї ба назар 
мерасад. Масалан, пас аз тањлили ѓазали ишќие, ки бо матлаи зер 
шуруъ мешавад: 

Њар шабе аз оњи дил кошонаро оташ занам, 
Шамъро сўзам, дили парвонаро оташ занам. 

муаллифон ба чунин натиља расидаанд: «Албатта, чунин 
сурат гирифтани  мазмунсозиву маъниофарї дар ашъори 
Мушфиќї, пеш аз њама  дар ѓазалиёти ў  аз нобасомонињои  замони 
шоир , аз тангии маишї, аз дасткутоњї пеш омадааст.»(сањ 39). 

Дар ѓазали мазкур на масоили иљтимої, балки оњангњои 
тасаввуфї љой доранд, ки ба хонандаи синфи Х шарњ додани он 
зарар надорад.  

Њатто дар фасли «Ањмади Дониш» тањлили  љанбањои бадеии 
осори ў ба назар намерасад. Дуруст аст, ки Дониш мутафаккир, 
файласуф муаррих, љомеашиноси бузург њам буд, вале  модом ки 
ўро чун нависанда дар китоби «Адабиёти тољик» љой додаанд, 
бояд бештар ба љанбањои адабии осори ў таваљљўњ шавад. Он 25 
сањифаро, ки ба шарњи ањволу осори Дониш људо шудааст, бидуни 
таѓйир дар китоби «Таърихи халќи тољик» љой додан мувофиќтар 
аст. Зеро дар он на танњо тањлили адабиётшиносї ба назар 
намерасад, балки пас аз наќли як ѓазали Дониш таъкид шудааст, 
ки он «њунармандона нест». 

Албатта, тавре ки зикр шуд, адабиёт бо вазъи сиёсиву 
иљтимоии замон  робитаи ќавї дорад, вале рушди адабиётро танњо 
бо он мањдуд кардан дуруст нест. Дар зимни баррасии вазъи илму 
фарњанг дар нимаи дуюми асри Х1Х  муаллифон 
менависанд:«Барои рушди ин адабиёт дар асрњои миёна, махсусан 
ду омили марказї: яке идеологияи њукмрони давр –идеологияи 

исломї ва дигаре сохтори сиёсї-сохти феодалї буд»(сањ. 210). Вале 
шарњи минбаъдаи худи муаллифон нишон медињад, ки  ин ду омил 
на ба рушди адабиёт, балки ба заъфу касоди он боис шудаанд. 
Љараёни маорифпарварї, ки дар он замон ба вуљуд омад, тавре 
муаллифон дуруст таъкид кардаанд, «алораѓми сиёсати амирї 
буд», яъне бар хилофи он ду омил сурат гирифтааст. Бингобар ин 
дар китоби дарсї њангоми баёни андешањои назарї бояд боэњтиёт 
ва санљида сухан гуфт. 

Норасоии дигари адабиётшиносии мо ва китобњои дарсии 
адабиёти тољик, ки имрўз  рў ба ислоњ овардааст, баррасии 
оњангњои тасаввуфї дар осори адибони гузашта аст. Пўшида нест, 
ки тасаввуф дар асрњои миёна  бо адабиёт ва фарњанги мо омезиш 
пайдо карда, ба љузъи таркибии осори аксари адибон табдил 
ёфтааст, Бесабаб нест, ки як гурўњро орифони шоир ва гурўњи 
дигарро шоирони ориф меноманд. Њатто дар осори шоироне, ки ба 
ин ду гурўњ мансуб нестанд, таъсири андешањои ирфониву 
тасаввуфиро метавон мушоњида кард. Мисоли он  маснавии 
«Гулзорои Ирам»-и Мушфиќї шуда метавонад. Дар китоби дарсї 
мазмуни мухтасари маснавї наќл гардида, баъзе хусусиятњои он 
баён шудааст. Вале ба моњияти тасаввуфии он бо ин як љумла 
ќаноат шудааст: «Маснавии «Гулзори Ирам» њатто аз унвони он 
пайдост, ки дорои ќавитарин оњангњои ирфонї-тасаввуфї аст»(сањ. 
44). Ин љо бояд оњангњои ирфонї-тасаввуфї шарњ дода мешуд, то 
хонанда аз њадафи шоир огоњ гардад. Њамчунин бояд тарзи 
тасвиру баёни он андешањо нишон дода шаванд. 

Тавре ки зикр шуд, њангоми тањлили осори адибон бояд 
бештар ба забон, сабк ва тарзи баёни онњо таваљљўњ кард. Зеро 
танњо ба ин васила метавон ба олами эљодии онњо ворид шуд. Дар 
китоб дар баъзе мавридњо зерфаслњои забон ва услуби шоирон 
људо карда шудааст. Вале ин равиш ба назари мо роњи њалли 
масъала шуда наметавонад. Бояд тањлили мазмуну мавзўъ ва 
забону баён бо њам анљом дода шавад, на ба таври људогона, 
чунонки дар њамаи китобњои дарсии адабиёти тољик ба назар 
мерасад. Дар асрњои миёна шарњнависї ба осори адибон ривољ 
дошт, ки аз љумла шарњњои ба ѓазалиёти Њофиз, ќасоиди Анвариву 
Хоќонї, маснавии Љалолиддини Балхї, осори Бедил ва амсоли 
инњо машњуранд. Дар он шарњњо мо намунаи барљастаи тањлили 
филологиро мебинем. Яъне шорењон тањлили асарро аз калимањо 
шуруъ намуда, њар вожаву ибораро тавзењ медоданд, сипас 
андешаи муаллифи асар ва бардоштњои худро ба ќалам медоданд. 
Ин анъанаро имрўз то андозае дар китобњои дарсии Эрон 

мушоњида кардан мумкин аст. Дар китобњои дарсии онњо такя 
бештар ба тањлили забон ва тарзи баён карда мешавад. 

Барои нишон додани зарурати чунин тарзи тањлил як мисол 
меорем. Дар пораи зери  «Дахмаи шоњон»-и Мирзосоди- ќи 
Муншї калимаи «мукофот» ниёз ба шарњ дорад: 

Зи бас маст будам зи  љоми ѓурур, 
Мукофотро дидам аз хеш дур. 
Кунун ин мукофоти кирдорњост, 
Њамин ранљам озори озорњост. 

Калимаи «мукофот» имрўз дар забони тољикї ба маънии 
љоиза, подош истифода мешавад. Вале дар пораи мазкур мукофот 
ба маънии манфии љазо ба кор рафтааст. Аз ин рў тањлили он 
пораи манзум бояд аз шарњи чунин вожањо шуруъ шавад. 

Ба назари мо дар китоби дарсї тањлили асарњои зиёд зарур 
нест.Агар аз њар шоир як - ду шеър ё асари мансур  тањлили амиќу 
љомеи филологї шавад, дар хотири хонанда мемонад. Ин равиш 
дар китобњои дарсии Эрон истифода мешавад. Дар 
адабиётшиносии рус низ ваќтњои охир тањќиќи љомеи як шеър ва 
ба ин васила муайян кардани услуби эљодии шоирон маъмул 
шудааст, ки шоистаи пайравист. 

Тањлил дар китоби дарсї бояд равшану фањмо, даќиќу 
мантиќї  ва аз  калимаву иборањои берабту бемантиќ холї бошад. 
Мутаассифона, ин меъёр низ дар баъзе мавридњо дар китоби 
мазкур риоя нашудааст. Масалан, пас аз наќли як ѓазали пурраи 
Сайидо навишта шудааст: «Ѓазали зикршуда моњияти амиќи  панду 
андарзї, насињатї-тарбиявї дошта, олами сабаб-олами инсонњо 
хеле нозуку њунармандона  мавриди тасвир ќарор гирифтааст ва 
ѓазал  аз оѓоз то анљом(байт-байт) ирсоли масал аст.»(сањ. 64). Аз 
ин тањлил хонанда чї бардошт мекунад? Оё паи њам овардани чор 
калима, ки як маъно доранд, зарур аст? Олами сабаб-олами инсон 
чї маъно дорад? Чунин саволњоро боз идома додан мумкин аст. 
Зеро матлаб равшан баён нашудааст. 

Тањлили як ѓазали дигари Сайидо низ ба њамин тариќ сурат 
гирифтааст: «Ё худ ѓазали дигари  шоир, ки аз нигоњи мазмуну 
муњтаво, моњияти ќавитари иљтимої дошта, њасби њоли шоир  ва 
њолати ќањрамони лирикї аз оѓоз то анљоми ѓазал давом мекунад, 
ки аз тангии маишї ва бенавої ба сари шоир омадааст.»(сањ.64).  

Дар зимни тањлили ѓазали комилан ошиќонаи Соиб, ки 
оњанги иљтимої надорад, навиштаанд: «Газали мазкур низ ишќї 
буда, бо ќавитарин оњангњои иљтимої  ќобили вуќуъ шудааст, ки 

танњо як ишораи сабуке метавон бар муњтавои он намуд, то њадафи 
эљодкор ошкортар гардад»(сањ96). 

Таърифи мусаммат муѓлаќ буда, дарки он барои хонанда 
душвор аст: «Мусаммат навъе аз шеъри тасмит буда, аз бандњои 3-
10 мисраї иборат аст.»(сањ.69). 

Баъзан андешањо бедалел, вале ќотеона баён шудаанд. 
Масалан, зимни баррасии осори Сайидо таъкид шудааст, 
«сурудани мавзўъњои иљтимої-сиёсї, тарбиявї-ахлоќї, љамъиятї-
инсондўстї… њанўз аз Саъдї шурўъ шуда буд.» (сањ.62). Маълум 
аст, ки мавзўъњои мазкур ќабл аз Саъдї дар осори адибони зиёд 
матрањ шудаанд. 

Китоби дарсї бояд аз њар љињат намунавї бошад,дар он  ба 
хурдтарин нуќсонњо роњ дода нашавад, зеро хонандагон аз рўи 
онњо савод меомўзанд. Мутаассифона, дар китоб ѓалатњои имлої, 
нољо гузоштани аломатњои китобат ва амсоли инњо зиёд ба назар 
мерасанд. Масалан, калимаи љанба дар њама љо љанбаъ навишта 
шудааст. Ѓалатњои дигари имлої аз ќабили ѓолибон, гирбод, 
серсења, минависад, тарих,љоњонбинї, аз сатр ба сатр гузаронидани 
калимањо  низ роњ ёфтаанд, ки хонандаро ба иштибоњ мебаранд. 
Зеро дар охири китоб тасњењ њам дода нашудааст. 

 Дар поёни сухан барои нашри ояндаи китоб чанд пешнињод 
баён мешавад. 

Аз чи сабаб бошад, ки ба китоби дарсии мазкур адибони 
маъруф Бадриддин Њилолї ва Восифї, ки дар адабиёти замони худ 
мавќеи баланд доштанд, дохил нагардидаанд. Ба назари мо онњо 
бояд ба барномаи таълим дохил карда шаванд. Вале ба дохил 
кардани Гулханї зарурате нест. Зеро ў шоири зуллисонанйн буда, 
бештар дар адабиёти узбек мавќеъ дорад ва тањлили муфассали 
«Зарбулмасал», ки ба забони туркї таълиф шудааст, дар китоб  чун 
дарбењи ночаспон аст. 

 Њамчунин сабаби ба китоби дарсии «Адабиёти тољик» дохил 
кардани шоири асри Х1Х Эрон Ќоонии Шерозї њам норавшан аст. 
Тавре ки маълум аст, адабиёти  ягонаи тољику форс дар асри ХУ1 
ба шохањо људо шуд ва адабиёти тољик дар Мовароуннањру 
Хуросон љараён ёфт, ки сабабњои онро академик А. Мирзоев, 
Иржи Бечка ва дигарон  нишон додаанд. Мутаассифона, ин 
масъала дар муќаддимаи китоби дарсї матрањ нашудааст.  

Тавре ки маълум аст, дар пешрафти раванди адабии асрњои 
ХУ1 – Х1Х наќши њавзањои адабї хеле калон аст. Аз ин рў дар 
нашрњои оянда додани маълумот дар бораи њавзањои адабии 



534 

 

Њисор, Бадахшон, Рашт, Хатлон, Зарафшон, Истаравшан ва 
амсоли инњо, ки тањќиќ шудаанд, аз ањамият холї нахоњад буд. 

Ќисмати «Рўйхати адабиёт» низ хеле ноќис аст. Њатто осори 
муњаќќиќони маъруф А. Мирзоев, Х.Мирзозода, Р.Њодизода, 
У.Каримов, С.Саъдиев ва амсоли онњо зикр нашудаанд. Хуб мешуд 
дар охири њар фасл  муњимтарин осори чопшудаи адибон ва 
асарњои тањќиќотї рољеъ ба онњо  дарљ гарданд, то ки роњнамои 
хонандагоне бошад, ки ба омўзиши таърихи адабиёт шавќу 
раѓбати бештар доранд.  

Китоби дарсї дарвоќеъ бояд мисли фонус роњи толибилмро 
дар олами беканори дониш мунаввар созад, шавќу раѓбати онњоро 
ба мутолиаи китоб  бештар намояд ва эњсоси зебошинохтиву 
зебописандии онњоро парвариш дињад. 

 

Ахлоќ ва ирсият аз нигоњи адибони тољику 
форс 

 
Масъалаи  тарбияву ахлоќ ва ирсият аз мавзўъњои муњими 

илмњои гуногун буда, то љое, ки мо хабар дорем, њанўз ба таври амиќ 
мавриди баррасї ќарор нагирифтааст ва донишмандон дар ин хусус ба 
хулосаи муайяне наомадаанд. Муњаќќиќи рус И. Кузмичев дар ин бора 
навиштааст: «Масъалаи таъсири ирсият ва муњит ба ташаккули ахлоќ 
аз љумлаи душвортарину аљибтарин масоил буда, то ин дам мавзўи 
бањсњои тезутунд аст. Илми муосир на танњо ирсиятро дар ташаккули 
хусусиятњои равониву маънавї инкор намекунад, балки онро чун 
ќонуни таѓйирнопазиру аслї эътироф менамояд».43 

Донишмандони тољику эронї ба ин масъала таваљљўњи хосе 
зоњир накардаанд ва онро мавриди тањќиќи амиќу њарљониба ќарор 
надодаанд. Њатто дар рисолаи «Аз таърихи афкори педагогии халќи 
тољик»-и М. Орифї, ки бояд масъалаи мазкур тањќиќ мешуд, фаќат дар 
зимни шарњи афкори ахлоќии Љомї бо ин ишора ќаноат шудааст: 
«Љомї ин љо ба он фикри Фирдавсї, ки дарахти талх бо њама 
парвариш њам меваи талх хоњад дод, мегуфт, пайравї кардааст. Бо ин 
фикри худ Љомї таъсири ирсиятро пурзўр  ва тарбияро дар назди он 
ољиз мешуморад, ки ин аз мањдудиятњои аќидањои ў буда, бо таъсири 
замон пайдо шудааст».44 

Тавре ки баъдтар хоњем дид, на Фирдавсї ва на Љомї тарбиятро 
дар ташаккулу рушди шахс инкор накардаанд ва фаќат онро ба шахси 
бадасл беасар донистаанд ва ин на аз таъсири замон, балки аз эътиќоди 
суннатии мардум будааст. 

                                                           
43 И. Кузмичев. Литература и нравственное воспитание личности. М., 
1980, С. 114. 
44 М. Орифї. Аз таърихи афкори педагогии халќи тољик. Душанбе, 1962, 
С. 102. 

Чунин ишорањо дар як зумра аз асарњое, ки ба андешањои 
ахлоќии Саъдї бахшида шудаанд, низ ба назар мерасад, ки дар 
мавридаш ба онњо ишора хоњад шуд. 

Донишманди шодравон А. Мирзоев њам дар зимни тадќиќи 
осори шоири барљастаи асри 15-и тољик Камолиддин Биної ба 
масъалаи мазкур, бахусус таърихи он чанд ишораи муњим кардааст, ки 
ќобили таваљљўњ ва ёдоварї мебошад. Ў дар боби људогонаи «Биної ва 
масъалаи ташаккулёбии шахсияти фардї» андешањои ахлоќии шоирро 
дар бораи пайдоиши хислатњои неку бад бо зикру тањлили мисолњо аз 
маснавии "Бењрўзу Бањром" мавриди баррасї ќарор додааст ва ба 
натиљае расидааст, ки Биної низ ирсї будани хулќи баду некро таъйид 
намудааст. 

А. Мирзоев зимнан ба таърихи масъала назар андохта, онро ба 
имтиёзи табаќавї дар љамъияти феодалї вобаста медонад. Њамчунин 
бо таъсири њадиси «Кулли шайъин ярљаъу ила аслињи» љанбаи 
(характери) динї гирифтани он аќидаро таъкид менамояд. Вале ба 
назари мо, аќидаи ирсияти хислати бад таърихи ќадимтар дошта, шояд 
ба даврањои ибтидоии таърих мансуб буда, аз тасаввуроти мардум дар 
хусуси муборизаи оштинопазири некиву бадї маншаъ мегирад. 
Бесабаб нест, ки ин аќида то имрўз дар тасаввури марумони 
эронитабор сахт љой гирифтааст. Зарбулмасалу маќолњои зиёде, ки дар 
ин мавзўъ љой доранд, аз ин гувоњї медињанд: 

Гандум аз гандум бирўяд, љав зи љав. 
Зангї ба шустан сафед намешавад. 
Гургзода гург шавад. 
Албатта, дар ташаккули аќидаи мазкур таъсири ислом, бахусус 

оятњои људогонаи Ќуръони маљид њам њаст, ки дар ин бобат дар 
мавридаш сухан хоњад рафт. 

Дар хусуси њадиси мазкури расули акрам (с) бошад њаминро бояд 
гуфт, ки дар он на ирсияти хислатњои инсонї, балки баргашт ба асл пас 
аз марг таъкид шудааст ва ба масъалаи ирсияти хулќ робитаи мустаќим 
надорад. 

А. Мирзоев дар идомаи сухани худ њамчунин таъкид мекунад, ки 
дар андешаи шоирони гузашта дар хусуси ирсияти хулќи неку бад 
баъзан «роли тарбият инкор карда шудааст».45 Вале пас аз тааммул дар 
саргузашти Бењрўзу Бањроми маснавии њамноми Биної, ки њар ду аз як 
падару модар зода шудаанду пас аз ба камол расидан бо таъсири муњит 
яке манфиатрону дигаре зараррасони мардум мегардад, бар хилофи 
аќидаи аввал ба хулосае меояд, ки дар назари шоирон, аз љумла Биної 
ихтилоф мављуд аст. Яъне, аз як тараф, таъсири тарбиятро нодида 
мегирад, вале, аз тарафи дигар, бо таъсири муњит таѓйир ёфтани 
хислати ќањрамонро нишон медињад. 

Ба назари мо, ин љо ихтилофе нест, балки андешае нињон аст, ки 
хислати аз асли бад реша гирифта њељ гоњ ислоњ, яъне нек намешавад 
(намади сиёњ бо шустан сафед намешавад, гургзода гург мешавад…). 
Вале хислате, ки аз асли нек сарчашма мегирад, бо таъсири муњити бад 
ва тарбияти нодуруст метавонад бад гардад. Масалан, Бањром аз оилаи 
хуб аст, вале бо таъсири одамони бад ба шахси зараррасон табдил 
меёбад. Шоирони форсу тољик дар он аќида буданд, ки тарбият ба 
шахси некасл хеле муњим аст. Зеро дар сурати суст шудани тарбият 

                                                           
45 А. Мирзоев. Биної, Сталинобод, 1957, сањ. 225. 

ашхоси нек ба бадкор табдил меёбанд. Барои равшантар шудани 
масъала чанд мисолро аз шоирони гуногун аз назар мегузаронем. 

Анварї таъкид кардааст, ки тифли бадгуњар њарчанд дорои 
сурати зебо бошад ва дар муњити хуб тарбият ёбад, инсони нек 
намешавад, яъне тарбият ба ў асар нахоњад кард: 

Агар тифли бадгавњари некчењр, 
Ки њуснаш фузун бошад аз моњу мењр. 
Дињад шири пистони худ Марямаш, 
Масењо шавад рўзу шаб њамдамаш. 
Нагирад тариќи накўахтарї 
Шавад фолаш охир ба бадгавњарї.46 
Фузулї ва Сайидои Даканї низ ба тифли бадсиришт таъсир 

накардани тарбиятро таъкид кардаанд. Вале бисёре аз шоирон ин 
матлабро бо мисолњо аз олами њайвоноту табиат ироа намудаанд. Аз 
љумла Амир Хусрави Дењлавї барои таъйиди андешаи боло сагбаччаро 
мисол меорад, ки њар ќадар соњибаш онро бо камоли ѓамхорї 
парвариш намояд, оќибат ўро хоњад газид: 

Агар баччаи саг кунї парвариш, 
Ба ташти заринаш бимонї хўриш. 
Ба зар пур кунї мўи аъзои ў, 
Ба гавњар бигирї саропои ў. 
Чу дар зўру ќувват шавад беназир, 
Газад соњиби хешро билахир. 47 
 
Барои таќвияти андешаи мазкур Абдурањмони Љомї мори 

афъиро мисол меоварад, ки ба њама парвариши хубу тарбият ром 
намегардад ва ба одам зањр мезанад: 

Агар афъиеро бигирї зи дашт, 
Ба љаннатсарояш дињї сайру гашт. 
Ба њар љои марѓуб љояш дињї, 
Миёни гул оромгоњаш дињї. 
Ѓизояш гар аз решаи љон дињї 
В-агар обаш аз оби њайвон дињї. 
Нагардад бад-ин тарбият роми ту, 
Ки охир кунад зањр дар коми ту.48 
Ба ин минвол Шоњпири Кашмирї баччаи љуѓзро, Фидої ва 

Ноќиси Каттаќурѓонї харро мисол меоранд, ки тарбияту парвариш ба 
онњо асаре надорад. 

Тавре ки мебинем, дар њамаи мисолњои зикршуда фаќат таъсир 
накардани тарбият ба бадасл таъкид шудааст. Саъдї низ њамин 
андешаро хеле барљаста бо мисолњои зиёд таъкид кардааст. Вале ў ба 
асли нек њам ишора намуда, ёдрас мешавад, ки тарбият ба он асар 
мекунад: 

Чун бувад асл гавњари ќобил, 
Тарбиятро дар ў асар бошад. 
Аммо ба шахси бадасл тарбият таъсир намекунад: 

                                                           
46 А. Мирзоев. Биної, сањ. 445. Ин намуна ва мисолњои дигар аз шоирони 
асрњои 10-19 аз баёзи Ноќиси Каттаќўрѓонї, ки тањти раќами 1829 
мањфуз аст, гирифта шудаанд. 
47 Њамон љо, сањ. 445. 
48 Њамон љо, сањ. 445. 

Њељ сайќал накў натонад кард 
Оњанеро, ки бадгуњар бошад. 
Саг ба дарёи њафтгона бишўй, 
Ки чу тар шуд, палидтар бошад. 
Хари Исо гараш ба Макка баранд, 
Чун биёяд њанўз хар бошад.49 
Ин мисолњо бори дигар ин андешаро таќвият медињанд, ки хулќи 

бади аз асли бад реша гирифта тарбиятнопазир аст. Вале асли нек 
вобаста ба тарбият буда, он бо таъсири муњит ва тарбият таѓйир 
меёбад.  

Њамин нуктаи назари ахлоќии дар адабиёту њикмати мардумони 
эронитабор то ќарни ХХ маъмул дар Шоњномаи Фирдавсї њам хеле 
равшану барљаста бозтоб ёфтааст. Вале муњаќќиќи андешањои ахлоќии 
шоир С. Њасанова онро нодида гирифтааст ва ба ихтилофи назари 
Фирдавсї дар ин масъала ишора карда, мисоле наовардааст: «Вале дар 
айни замон аќидањои ў (Фиравдсї – М.М.) дар хусуси манбаъњои ахлоќ 
аз ихтилоф озод нест. Фирдавсї њам хосиятњои модарзодиро эътироф 
мекунад, вале ў бовар дорад, ки хосияти модарзодї бо таъсири муњити 
беруна, тарбият метавонад таѓйир ёбад».50 

Донишманди покистонї Њофиз Мањмудхони Шеронї назари 
Фирдавсиро рољеъ ба решаи хулќи бад дуруст дарк намуда, 
навиштааст: «Дар асари шарофати нисбї аќидаи миллии эрониён бар 
ин будааст, ки разилу камина ва пастфитрат њамеша пасту разил аст ва 
њељ таълиму тарбият наметавонад ўро ба ахлоќи њасанаи инсоният 
ороста кунад».51 

Дарвоќеъ Фирдавсї љонибдори њамин аќидаи маъмул буда, 
њамеша тарбиятнопазир будани ашхоси бадсириштро бо њар васила 
таъйид намудааст. Ў њам иддао дорад, ки аз маѓзи талх њељ гоњ дарахти 
мевааш ширин намерўяд, њарчанд онро дар боѓи бињишт парвариш 
дињанд: 

Дарахте, ки талх аст вайро сиришт, 
Гараш барнишонї ба боѓи бињишт. 
В-ар аз љўйи хулдаш ба њангоми об 
Ба бех ангубин резиву шањди ноб. 
Саранљом гавњар ба кор оварад, 
Њамон меваи талх бор оварад. 
Дар осори бозмондаи шоирони асри Х форсу тољик на танњо 

айни њамин андешаро метавон мушоњида кард, балки дар байтњои 
зерини Абўшакури Балхї барои таќвияти фикр мисоле оварда шудааст, 
ки бо далели Фирдавсї хеле монанд аст: 

Дарахте, ки талхаш бувад гавњаро, 
Агар чарбу ширин дињї мар варо. 
Њамон меваи талх орад падид, 
Аз ў чарбу ширин нахоњї мазид. 
Албатта, њоло аз Абўшакури Балхї гирифта шудани тасвири 

мазкурро таъйин кардан хеле душвор аст. Зеро дар Шоњнома ишорае 

                                                           
49 Њамон љо, сањ. 445. 
50 С. Њасанова. Социально-этические взгляды Абулкасыма Фирдоуси, 
Автореферат кандидатской диссертации. Душанбе, 1967, С. 15. 
51 Њофиз Мањмудхони Шеронї. Дар шинохти Фирдавсї, тарљумаи 
Шоњиди Љавњадарї. Тењрон, 1369, сањ. 310. 

дар ин бора дида намешавад. Вале чуноне ки муњаќќиќон ишора 
кардаанд, њам Абўшакури Балхї ва њам Фирдавсї ба эњтимоми ќавї 
дар тасвири худ аз ояи зерини сураи Иброњими Ќуръони маљид илњом 
гирифтаанд: «Ва масали сухани нопок чун дарахте нопок аст, ки реша 
дар замин надорад ва барпо натавонад буд».52 

Дар Шоњномаи Фирдавсї низ барои ифодаи матлаби мазкур 
василањои гуногун истифода шудаанд. Агар дар мисоли боло тамсил аз 
олами наботот бошад, дар мисоли зер аз олами њайвонот масал зада 
шудааст: 

Ки чун баччаи шери нар парварї, 
Чу дандон кунад тез, кайфар барї. 
Дар байти зер бошад тамсил ба олами инсонї мансуб буда, 

назари шоир хеле возењ ва ошкоро баён шудааст: 
Зи нопокзода мадоред умед, 
Ки зангї ба шустан нагардад сапед. 
Аксари муњаќќиќон њангоме ки дар бораи андешањои Фирдавсї 

рољеъ ба тарбият сухан меронанд, назари ўро ба афкори ахлоќии 
Саъдї мавриди муќоиса ќарор медињанд. Аз љумла донишманди 
покистонї Мумтоз Ѓафур дар ин хусус навиштааст: «Фирдавсї дар 
бораи тарбият мисли Саъдї тарбият53 намудааст, мегўяд, ки бо тарбият 
наметавон зиштиро ба покї ва талхиро ба ширинї табдил кард. Агар 
аслу гавњар нест, тарбият фоидае надорад».54 

Тањќиќи татбиќиву ќиёсии андешањои ахлоќии ин ду шоири 
бузург аз доираи вазифаи ин рисола берун аст. Бинобар ин танњо бо 
зикри чанд мисол дар ин замина иктифо мешавад. 

                       Саъдї њам мисли сойири  адибони 
форсу тољик љонибдори андешаи ирсї ё худ таврисї будани 
ахлоќ аст, ки инро муњаќиќон низ таъйид кардаанд. Аз љумла 
Н. Арабзода омилњои муњиммеро, ки дар радифи  муњиту 
ирсият барои ташаккули ахлоќи  шахсият   таъсир мегузоранд, 
бо мисолњои фарвон нишон додааст. 

 Саъдї дарвоќеъ барои ташаккули ахлоќии инсон наќши 
муњитро хеле бузург медонад, ки  дар ќитъаи маъруфи зер  равшан 

тасвир шудааст: 

        
        

 Гили хушбўй дар њаммом  рўзе 

Расид аз дасти мањбубе ба дастам. 

Бад-он гуфтам, ки мушкї ё абирї, 

Ки аз бўйи диловези ту мастам. 

                                                           
52 Ќуръони маљид, с. 14, 26. 
53 Ин љо тарбият маънии равшан намедињад, шояд «ироа» бошад. 
54 Мумтоз Ѓафур. Фирдавсии њаким. Намирам аз ин пас, ки ман 
зиндаам…, С. 527. 

Бигуфто: « Манн гиле ночиз будам, 

Валекин муддате бо гул нишастам. 

Камоли њамнишин дар манн асар кард 

В-агарна манн њамон хокам, ки њастам.»2 

      Дар ќитъаи мазкур Саъдї бо тасвири содаву 
табиии шоирона андешаи амиќи фалсафии бо таъсири 

њамнишин таѓйир ёфтани ашёро хеле зебову равшан баён 
кардааст.  

Саъдї наќши тарбиятро низ дар ташаккули инсон 
бузург медонад ва борњо ин нуктаро таъкид кардааст: 

Чун бувад асли гавњаре ќобил, 

Тарбиятро дар ў асар бошад 

 
Барои андеша њар ду шоир зарбулмасали «зангї ба шустан сафед 

намешавад»-ро ба кор бурдаанд: 
Зи нопокзода мадоред умед, 
Ки зангї ба шустан нагардад сапед. 
Фирдавсї 
Маломат кун маро њарчанд хоњї, 
Ки натвон шустан аз зангї сиёњї. 
Саъдї 
Фирдавсї дар чанд маврид барои ифодаи матлаб шербачаро 

мисол меорад: 
Ки чун баччаи шери нар парварї, 
Чу дандон кунад тез кайфар барї. 
Саъдї њамон матлабро бо истифода аз саг ва хар баён мекунад: 
 
Саг ба дарёи њафтгона бишўй, 
Ки чун тар шуд, палидтар бошад. 
Хари Исо гараш ба Макка баранд, 
Чун биёяд њанўз хар бошад.  
Тавре ки ќаблан зикр шуд, Фирдавсї барои баёни андешаи ирсї 

будани хулќи бад дарахти аз донаи талх сабзандаро мисол овардааст. 
Саъдї низ љињати ифодаи њамон матлаб дарахтро мисол оварда, онро 
мушаххас мегардонад ва аз дарахти муќл меваи хурмову шафтолу 
нарўиданро таъкид менамояд: 

Муќаддар аст, ки аз њар касе чу феъл ояд, 
Дарахти муќл на хурмо дињад на шафтолу. 
Ба ин минвол Фирдавсию Саъдї дар масъалаи ирсияти 

хислатњои неку бад ва наќши муњиту тарбият дар ташаккули шахсият 
њамаќида буда, хулќи бадро тарбиятнопазир медонанд. Саъдї 
андешањои Фирдавсиро њарљониба ривољ дода, бо далел тоза такмил 
намудааст. Андешањои ахлоќие, ки ин ду адибу омўзгори бузурги 
хислатњои њамидаи инсонї баён кардаанд, то ибтидои ќарни ХХ 
таќрибан бетаѓйир идома ёфтааст 

Рољеъ ба шинохти нусхањои хаттии осори адибони 
форсизабон 

 
Нусхањои хаттї аз муњимтарин падидањои фарњанги ѓаниву бостонии мардумони эронитабор мањсуб мешавад. Зеро мањз тавассути нусхањои хаттї имрўз ањли илм бо кашфиёту дастовардњои фаровони илмии Ибни Синову Абурайњони Берунї, Закариёи Розиву Муњаммад 

Хоразмї, Умари Хайёму Насириддини Тўсї, Ѓиёсуддин 
Кошониву Ќутбиддини Шерозї ва садњо донишмандони 
форсу тољик ошно гаштанд. 

Дар китобхонаву музейњо, бойгониву захирањои 
гуногуни олам ва китобхонањои шахсї  теъдоди зиёди 
нусхањои хаттии форсиву арабї мањфузанд, ки осори адабї 
дар байни онњо љои муњимро ишѓол менамояд. Ин осор пеш 
аз њама аз девонњои шоирон, баёзњо, љунгњо, маљмўањо, 
тазкирањо, рисолањои илми бадеъ, арўз, ќария, ќиссањо,  
тафсилњо, афсонаву ривоятњо ва амсоли онњо иборатанд.                                                                                                   

Шинохти ин нусхањо,  фењристнависї ва тањќиќу нашри 
онњо пеш аз њама барои муайян кардани осори адибони 
гузашта хеле зарур аст. Инчунин онњо барои барќарор 
намудани тарљумаи њоли адибон, тањќиќи ањволи осори 
онон, вазъу раванди адабиёт ва масъалањои дигари таърихи 
адабиёт хеле судманданд. Илова бар ин, шинохти нусхањо 
барои муайян кардану омўхтани арзишњои њунарии онњо, 
бахусус хаттотиву хушнависї,  миниатурнависї  ва амсоли 
онњо ањамияти калон дорад.                                                                             

Шинохти нусхањои хаттии форсї на танњо барои 
тањќиќи масъалањои гуногуни таърихи адабиёту фарњанги 
форсу тољик, барои мардумони дигар низ аз ањамият холї 
нест. Тавре, ки нусхашиноси маъруф О.Ф. Акимушкин 
таъкид намудааст, мањз дастнавис нигоњдорандаи ѓамкор ва 
ноќили эњтиёткори осори гуногуни фарњанги маънавии њам 
худи Эрон ва њам  мардумони њамсояе, ки барои онњо забони 
форсї муддати тўлонї њамчун забони назму таърихнигорї, 
адабиёти бадеиву санаднигорї хидмат кардааст, ба шумор 
мерафт (1, 330).                                                                                                

Зимнан бояд гуфт, ки барои тањќиќи адабиёту фарњанги 
мардумони форсизабон нусхањои хаттии арабї низ заруранд, 
зеро бидуни онњо шинохти адабиёти гузашта дар баъзе 
мавридњо комил нахоњад буд. 

Дар муаррифї ва шинохти нусхањои хаттї бешубња 
фењристњои нусхањои хаттї наќши муњимро мебозанд. Тавре 
ки маълум аст, тавсифи илмии нусхањои хаттии форсї ва 
таълифу танзими фењристњои дастнависњои форсии 
китобхонањо гуногуни олам дар Аврупо дар ќарни XIX оѓоз 
ёфтааст. Дар фењристнависии нусхањои хаттии  форсиву 

арабии мањфуз дар китобхонањои Шарќу Ѓарб бахусус 
хидмати ховаршиносон Њ. Эте, К. Риё, В. Перч, Д.Рос,  
А.Шпренгер, Э.Блоте,  К. Брокелман, Њамнер-Пурчистал,  
В.Иванов, Э. Браун,  А. Арберри, А. Кристенсен, М.Шефер, 
П.Њорн, Б. Дорн ва амсоли онњо хеле бузург аст. Дар ќарни 
ХХ  фењристнависии дастнависњои форсї бештар дар Эрон 
рушду тавсиа пайдо кард ва донишмандони маъруфи эронї 
Муњаммадтаќии Донишпажўњ, Саид Нафисї, Муљтабо 
Минувї, Эраљи Афшор, Сайид Ањмади Њусайнї, Рукниддин 
Њумоюнфаррух,  Мањдии Баёнї, Ањмади Мунзавї, Сайид 
Абдулло Анвар дар ин кори муњим сањми арзанда гузоштанд. 
Аз љумла, танњо Муњаммадтаќии Донишпажўњ  беш аз 40 
њазор  нусхаи хаттии мањфуз дар китобхонањои Эрон, 
Тољикистон ва кишварњои дигарро тавсифи илмї кардааст. 
Фењристнигории дастнависњои форсї дар Русия, Ўзбекистон, 
Тољикистон ва кишварњои дигар торафт рушду густариш 
меёбад,  ки фењристи бисёрљилдаи нусхањои хаттии 
китобхонањои шўъбаи дар  Санкт-Петербург будаи 
Институти ховаршиносии АИ Русия, Донишгоњи давлатии 
Санкт-Петербург, фењристи дастнависњои шарќии Институти 
шарќшиносии АИ Ўзбекистон, фењристи дастнависњои 
шарќии Институти шарќшиносии АИ Тољикистон, фењристи 
дастнависњои Китобхонаи миллии Тољикистон ва амсоли 
инњо, ки дар 60-соли охир ба табъ расидаанд, аз он гувоњї 
медињанд.                                                                                                               

Њарчанд то имрўз садњо љилд фењристи нусхањои хаттии 
форсиву арабї ба забонњои гуногун ба табъ расидаанд, вале 
онњо њанўз дастнависњои зиёдеро ки дар китобхонањои 
кишварњои олам мањфузанд, дар бар намегиранд. Масалан, 
дар китобхонањои Њиндустон, Туркия, баъзе кишварњои араб 
дастнависњои зиёде мањфузанд, ки тавсифи илмї нашудаанд. 
Илова бар ин дар китобхонањои шахсї дастнависњои 
фаровоне мављуданд, ки  кассе аз онњо хабаре надорад. Њол 
он ки дар байни онњо  нусхањое њастанд, ки хеле нодир ва 
гаронбањо мебошанд. Барои мисол метавон таърихи пайдо 
кардани порањои китоби «Вомиќ ва Азро»-и Унсуриро 
ёдовар шуд. Донишманди покистонї Муњаммад Шафеъ 
нусхаи хаттии арабии «Алкитобулмухтасар мин 
китобилваќф»-ро ки дар асри Х11 китобат шудааст, ба 
сањњофе медињад, ки љилди онро иваз кунад. Сањњоф мебинад, 
ки ба љои муќова вараќњои коѓаз гузошта шудаанд, ки дар 
онњо шеърњо сабт ёфтаанд. Бинобар ин, вараќњоро ба соњиби 
китоб месупорад. Муњаммад Шафеъ пас аз мутолиаи  

вараќњо дармеёбад, ки онњо порањо аз маснавии гумшудаи 
«Вомиќ ва Азро»-и Унсурї будаанд. (2, 60-61). Њамин тавр 
372 байти достони мазкур кашф мешавад, ки барои омўхтани 
осори Унсурї ва таърихи маснависарої хеле судманданд. 

Ваќтњои охир бо саъю кўшиш ва зањматњои тўлонии 
донишманди эронї Ањмади Мунзавї  нусхањои фаровони 
хаттии китобхонањои Покистон тавсифи илмї шуда, дар 
чандин љилд фењристи онњо ба табъ расид. Кори муњимми 
дигаре, ки Ањмади Мунзавї анљом дод, тартиб додани 
фењристи мавзўї дар асоси нусхањои хатти Покистон буд. Ў 
фењристеро тањти унвони «Саъдї бар мабнои нусахи хаттии 
Покистон» мураттаб ва нашр намуд, ки тавсифи беш аз  100 
нусхаи хаттии осори Саъдиро, ки дар китобхонањои 
Покистон мањфузанд, дар бар мегирад (5).                                                                  

Вале дастнависњои фаровони китобхонаву музейњои 
зиёди Њиндустон њанўз тавсиф ва фењристнависї нашудаанд. 
Њол он ки Њиндустон аз бузургтарин ва муњимтрани 
марказњои нигоњдории нусхањои хаттии форсиву тољикї дар 
љањон мањсуб мешавад. Тавре ки донишманди маъруфи тољик  
Ањрор Мухторов зимни сафарњои худ ба ин сарзамин 
мушоњида кардааст, дастнависњои тавсифнашуда дар 
китобхонаву музейњо хеле зиёд буда, аксаран дар шароити 
номусоид нигоњдорї мешаванд (7,4). Ў  дар зимни њар сафари 
худ аз ганљинањои нусхањои хаттии он сарзамин дурдонањо 
пайдо намуда, тавассути маќолаву гузоришњои илмии худ 
манзури ањли илму адаби тољик мегардонад. Аз љумла, ў дар 
музеи Солорљанг бо нусхаи хаттии «Маљмўаи ашъори 
шуарои мутаќаддимин» ошно мешавад, кидар он намунањои 
ашъори 149 шоир, ки аксари онњо номашњуранд, дарљ 
гардидааст. Ќобили таваљљўњ аст, ки дар маљмўаи мазкур 151 
байти устод Абўабдулло Рўдакї  низ сабт шудааст. Тањќиќи 
муќоисавии А. Мухторов нишон медињад, ки 34 мисраи он 
«ашъори тозаи ў (Рўдакї – М.М.) будааст, ки то ин ваќт дар 
њељ куљо чоп нашудааст» (7, 87). Аз тарафи дигар дар матни 
аксари шеърњои машњури устод Рўдакї тафовутњо  ба назар 
мерасанд, ки барои ба вуљуд овардани матни сањењи илмиву 
интиќодии шоир ва њалли масъалањои норавшани ањволу 
осори ў мадад мерасонанд.                                                                                 

 Дар сафари дигари худ устод А. Мухторов дар Музеи 
миллии Дењлї нусхаи хаттии «Девон»-и Мавлоно Ањмади 
Хуљандиро кашф менамояд, ки мунњасирбафард буда, дар 
љои дигар ба назар намерасад (7, 129-139).                

Илова бар ин фењристњои нусахи хаттии китобхонањои 
људогона, ки таълифи онњо аз асри XIX то имрўз  идома 
дорад ва фењристи  дастнависњои як кишвар, ки Ањмади 
Мунзавї намунаи онро ба вуљуд овардааст, ваќтњои охир 
фењристњои минтаќавї мураттаб карда мешаванд, ки 
намунаи барљастаи онро њам Ањмади Мунзавї офаридааст. Ў  
бо истифода аз 85 фењристи нусхањои хаттии китобхонањои 
Эрон, Покистон, Туркия ва баъзе кишварњои Аврупо 
фењристи минтаќавии нусхањои хаттии форсиро мураттаб ва 
чоп намудааст (6). Нињоят Ањмади Мунзавї ба тањия ва 
нашри фењриствораи љомеи нусхањои  хаттии форси љањон 
шурўъ намудааст, ки 8 љилди он ба табъ расидааст. 

  Вале танњо бо фењристнигорї њал кардани масъалаи 
шинохти нусхањои хаттии форсиву арабї, ки дар кишварњои 
гуногуни олам дар шароити мухталиф ва парешону бенизоми  
муайян нигоњдорї мешаванд, душвор аст.  Тавре ки 
китобшиносони маъруф Ю.С. Баршевский  ва Ю.Э. Брегел 
дуруст таъкид кардаанд, «дар њолати камшумор будани 
мутахассисине, ки тавсифу тањќиќи дастнависњо машѓуланд, 
ин кор чунон суст пеш меравад, ки њоло пешгуї кардан 
душвор аст, ки кай аќалан рўйхати  аксари дастнависњо 
маълум мегардад?» (8,8).  Бинобар ин, мавќеи китобњои  
роњнамову маълумотњои китобшиносии нусхањои хаттї дар 
ин маврид хеле калон аст.  

 Яке аз чунин маълумотномањои муњим китобшиносии 
фењристњои нусхањои хаттї мебошад. Њарчанд дар ин замина 
дар марказњои гуногуни шарќшиносї баъзе корњо сурат 
гирифтаанд, вале то њол асари ќобили таваљљўње дар 
китобшиносии  фењристњои дастнависњои форсї ба нашр 
нарасидааст. «Китобшиносии дастнависњои арабї», ки 
кормандони шўъбаи петербургии институти шарќшиносии 
АИ Русия тањия ва чоп намудаанд, њарчанд њанўз комил нест, 
вале иќдоми шоистаи пайравии эроншиносон аст(4). Чунин 
китобшиносї роњнамои хубе на танњо барои нусхашиносон, 
балки барои њамаи муњаќќиќони  таърихи адабиёти форсу 
тољик ва умуман Шарќ хоњад шуд.                                                                                                               

  Маљмўањои биобиблиографии мавзўї низ дар ин 
замина хеле судманд мебошанд. Муњаќќиќон китобњои 
маъруфи «Алфењрист»-и Ибни Надим (асри Х)  ва 
«Кашфуззунун»- и Њољ Халифаро аз намунањои  барљастаи 
чунин асарњо донистаанд. Ин  суннат дар асри ХХ, махсусан, 
дар Эрон ривољ пайдо кард, ки асари бисёрљилдаи Њољї оќо 
Бузурги Тењронї «Аззариа ила тасониф ашшиа» ва Эраљи 

Афшор «Эроншиносї. Фењристномаи китобшиносињои 
Эрон» ва амсоли онњо гувоњи он аст.                                                                            

  Китоби сељилдаи шарќшиноси англис Чарлз Сторї 
«Адабиёти форсї» ки ба забонњои русї ва форсї њам тарљума 
ва чоп шудааст, намунаи барљастаи чунин асарњо дар 
ховаршиносии муосир ба шумор меравад. Ч. Сторї кори 
ховаршиноси  маъруф К. Брокелманро, ки «Таъихи адабиёти 
араб»-ро офарида буд, дар эроншиносї идома дод ва 
маълумотномаи муфассалу љомеъро таълиф намуд, ки 
самараи мењнати чилсолаи ў буда, асарњои рољеъ ба Ќуръону 
масъалањои исломшиносї ва таърихи дар тўли беш аз њазор 
сол навишта  шударо дар бар мегирад (8).                                                   

Асари Ч.Сторї дар шарќшиносї бањои баланд гирифт 
ва Кунгураи аввалини байналмилалии эроншиносї дар 
шањри Тењрон (соли 1966) ва семинарии байналмилалии  
нусхањои хаттї дар шањри Кобул (соли 1967) ќарор карданд, 
ки ин кор идома дода шавад. Дарвоќеъ, офаридани чунин 
маълумотномањои љомеи китобшиносї њам барои шинохти 
нусхањои хаттї ва њам барои тањќиќи амиќи масъалањои 
таърихи адабиёту фарњанги форсу тољик мусоидат 
менамоянд.                                                                                                                         

  Бо назардошти гуфтањои боло  пешнињодњои зерин  
ироа  мешавад: 

1.Пеш аз њама нусхањои хаттии дар китобхонаву 
музейњои дар кишварњои гунггуни љањон мањфуз бударо 
тавсиф намуда, фењристи љомеи дастнависњо тартиб дода 
шавад.                                                                                                                                     

2.Дастнависњои дар дасти ашхоси људогона буда, то 
њадди имкон барои китобхонањо харидорї шуда, дар њолати 
хуб мавриди нигањдорї ќарор гиранд.                                                                                                                                

 3.Дар нусхашиносї њам аз имкониятњои фановарии 
навин, аз љумла компютер самаранок истифода шавад.                                                                         

       4.Њамаи дастнависњои мављуда ба компютер ворид 
карда шаванд. 

 5. То њадди имкон аз истифодаи мустаќими нусхањои 
нодир худдорї намуда, акс ё нусхаи электронии онњо ба 
истифода дода шаванд.                         

 6. Аз созмони байналмилалии ЮНЕСКО  хоњиш карда 
шавад, ки як Маркази байналмилалї оид ба шинохти 
нусхањои хаттии шарќї таъсис дода шавад, то ки масъалањои 
нигоњдорї ва тавсифи нусхањои хаттї,  тартиб додану нашри 
фењристу фењристворањо ва китобшиносињои дастнависњо ва 
масоили дигари марбут ба нусхањои хаттиро фаро гирад.                                      

 Танњо бо ѓамхории дилсўзонаи маќомоти бонуфузи 
љањонї метавон нусхањои хаттиро ки сармояи муњим ва 
пурбањои  фарњангии њар миллат ва махсусан мардумони 
эронинажод аст, ба таври шоиста њифзу тањќиќ намуд ва 
манзури оламиён  гардонид.                                                                                           

 

               Тибномаи манзум аз ањди Сомониён 
 
Тибби форсу тољик њам монанди адабиёту фарњанги 

оламшумули он таъриху суннатњои ѓаниву ќадимї дошта, 
ганљинаи тибби љањониро бо асарњои гаронбањои илмї бой 
гардондааст. Дар бахшњои гуногуни илми тиб дар тўли беш аз 
њазор сол садњо асарњо офарида шудаанд, ки њар кадом мањсули 
зањмат ва натиљаи таљрибаву андўхтањои табибони тиббї на аз 
тарафи донишмандони тиб ва на аз љониби маъруф буда, барои 
пешрафти тиб хидмати босазо кардаанд. Вале, мутаассифона, 
имрўз аксари онњоро гарду ѓубори фаромўшї пўшонидааст ва 
таърихи тибби тољик то кунун ба таври бояду шояд омўхта 
нашудааст. 

Яке аз њамин гуна асарњои кам тадќиќшуда куњантарин 
рисолаи манзуми тиббї «Донишнома»-и њаким Майсарї мебошад, 
ки дар ањди Сомониён, дар замони бедориву худогоњї ва 
ташаккулу худшиносии миллии мардуми тољик ба забони форсии 
дарї офарида шудааст. Аз ин рисолаи пурарзиш алњол танњо як 
нусхаи хаттї маълум аст, ки он дар Китобхонаи миллии Париж 
тањти шумораи R– 87779-310 мањфуз буда, дорои 164 вараќ аст ва 
8448 байтро дар бар мегирад. Ин нусхаи ягона соли 852 њиљрї-1448 
мелодї ба ќалами Мањмуди Табрезии Шоњномахон китобат 
шудааст. Пас аз тавсифи мухтасари Фењрасти нусхањои хаттии 
Китобхонаи миллии Париж бори аввал ањли илму адабро бо ин 
рисола ва нусхаи ягонаи он ховаршиноси маъруфи фаронсавї 
Жилбер Лазар ошно намудааст. Ў ба муносибати љашни 1100-
солагии устод Абўабдуллои Рўдакї тањти унвони «Ду рисолаи 
тиббии асри Х ба забони форсии дарї» маќолае дарљ намуда, 
«Њидоятулмутааллимин фиттиб»-и Абўбакр Рабеъ бинни Ањмад  
Ахвайни  Бухорої ва «Донишнома»-и  њаким Майсариро чун 
намунањои барљастаи асарњои тиббии замони Сомониён муаррифї 
мекунад ва ба ќиммати илмиву амалии онњо бањои баланд дода, 
таваљљўњи донишмандони соњањои мухталифи илмро љалб 
менамояд. 

Сипас донишмандони соњањои гуногун Љалоли Матинї, 
Рањим Њошим, В. Капранов, Ю. Нуралиев дар зимни асарњои худ 
ба «Донишнома»-и њаким Майсарї ишорањо намуда, асосан бањои 

баланди Жилбер Лазарро таъкид кардаанд. Нињоят соли 1987 
нусхаи «Донишнома»-и Майсарї аз тарафи Муассисаи мутолиаи 
исломии Донишгоњи Макгил бо њамкории Донишгоњи Тењрон ба 
эњтимоми донишманди эронї Бароти Занљонї ба табъ расид, ки бо 
маќолаи файласуфи маъруф Мањдии Муњаќќиќ «Љанбањое аз илми 
пизишкї дар ислом» оѓоз меёбад. Дар пешгуфтори Бароти Занљонї 
тарљумаи њоли Майсарї, мазмуну мўњтавои «Донишнома» ва баъзе 
хусусиятњои адабиву забони он мавриди баррасии кўтоњ ќарор 
гирифтааст. Дар њошияи матни китоб баъзе калимаву таъбирњои 
номафњум шарњу тавзењ ёфтаанд. 

Бо ин њама, «Донишнома»-и Майсарї ќиёсан бо рисолањои 
дигари адабиётшиносону забоншиносон њанўз бояду шояд тањќиќ 
нашудааст. Ин љо танњо дар хусуси мундариљаи рисола, 
муносибати забони форсии тољикї ба забони «Донишнома» ва 
баъзе масъалањои истилоњсозї дар он таваќќуф хоњад шуд. 

Дар бораи шахсияти Майсарї ва њолномаву осори ў дар 
сарчашмањо маълумоте ба назар намерасад. Дар ин бобат танњо 
дар рисолаи ў «Донишнома» баъзе ишорањо њастанд. Аз байтњои 
зайли рисола маълум мегардад, ки Майсарї соли 370 њ./980 м. дар 
синни 46 солагї асарашро ба поён расонидааст. Аз ин рў ба 
таваллуди ў дар соли 324 њ./935 м. љои шубњае нест: 

Биянљомид «Донишнома»-и ман, 
Баромад з-ў муроди комаи ман. 
Ба соли сесаду њафтод будем, 
К-аз ин нома њамепардохт шудем… 
Ман аз ду бисту се даргузаштам, 
Ва девони љавонї барнавиштам. 
Майсарї аз устодони худ илми тибро омўхтааст: 
 
Зи устодон ман ин нусха гирифтам, 
Дар ин нома туро некў бигуфтам. 
                           *** 
Панири хушк хўрдан хушк  кунад бод 
В-аз ин устод огоњї ба ман дод. 
Майсарї аз осори табибони маъруфи Шарќу Ѓарб огоњии хуб 

доштааст, ки дар рисола борњо ба Буќроту Афлотун, Арастуву 
Љолинус, Њермесу Муњаммад Закариёи Розї ишора кардааст. 

Аз байтњои зерини «Донишнома» бармеояд, ки Майсарї пас 
аз андешаи зиёд асари худро ба сипањсолори маъруфи мулаќќаб ба 
Носируддавла бахшидааст: 

Фаровон бар дилам андеша дорам, 
Хирадмандиву дониш пеша дорам. 
Ки бигзинам шање донову бедор, 

Ки њаст ин хуб донишро харидор. 
Набуд ин љуз сипањсолори Эрон, 
К-аз ў обод шуд Эрони вайрон. 
Бад ў мар шоњиёнро иззу ком аст, 
Бубинї Носируддавлат-ш ном аст. 
Дар бораи шахсияти Носируддавла донишмандон андешањои 

гуногун баён кардаанд. Агар Жилбер Лазар ўро Абулњасан 
Муњаммад ибни Иброњими Симљўрї – њокими Кўњистон шуморад, 
ба назари Бароти Занљонї «ба эњтимоли бисёр ќавї мамдўњи 
Майсарї бунёнгузори силсилаи Ѓазнавї, яъне амир Сабуктегин 
аст, ки лаќаби Носируддавла дошта ва аз шаъбони 366 њ.ќ. 

љонишини Алптегин шуда ва ќудратро ба даст гирифтааст.»1 
Дарвоќеъ манзур аз Носируддавла Сабуктегин – падари 

Мањмуди Ѓазнавї будан ба њаќиќат наздиктар аст. Зеро њокимони 
ѓазнавї њарчанд туркнажод буданд, вале саъй мекарданд, ки худро 
эронинажод вонамуд сохта, давомдињандаи суннатњои Сомониён 
нишон дињанд. 

«Донишнома» бо ситоиши офаридгори тамоми олам оѓоз 
ёфта пеш аз њама тавсифи дониш ва таснифи иллатњоро дар бар 
мегирад. Майсарї асосу аркони донишро, ки мавриди истифодаи 
мардум аст, чањорто, яъне нуљум, њандаса, пизишкї ва дин 
медонад. Аз ин чањор навъи дониш ў бахусус пизишкиву динро дар 
њаёти мардум хеле муњимму лозим мешуморад, зеро онњо ба њастии 
љисмониву равонии инсон марбутанд: 

Пизишкирову динро гар надонї, 
Зиён аст ин љањонї в-он љањонї. 
Яке танро зи беморї бисўзад, 
Дигар љонро ба дониш барфурўзад. 
Пизишкї донишаш танро паноњ аст 
Ва дин донистастанаш љонро сипоњ аст. 
Рисола, ки асосан ба тибби амалї бахшида шудааст, пеш аз 

њама дар бораи таркиби бадани инсон маълумот медињад. Аз 
љумла муаллиф таъкид мекунад, ки тани одам аз 246 лахт устухон 
ва 360 раг иборат аст. Сипас Майсарї ба шарњи мизољ, 
хусусиятњои њар мизољ, нишонањои онњо дар бадани инсон 
мепардозад. Дар фасли «Асмои адвия» ба тартиби алифбои абљад 
номи 215 доруи табииву кимиёї зикр шуда, табъу хосияти њар 
кадом баён мегардад. Муаллиф хусусиятњои шифоии доруњои 
гуногунро хеле мухтасар ва хотирнишин ба ќалам додааст. 
Масалан, хосияти давоии ќатрон ва истифодаи он дар 
дандонпизишкиву беморињои занона ба тариќи зайл баён шудааст, 
ки имрўз њам ќобили истифода мебошад: 

Ва гарму нек бошад табъи ќатрон, 

Нишонад зуд-зуд ў дарди дандон. 
Биронад њайзро, гардонад афзун, 
Биёрад аз шикам кўдак ба берун. 
Дар охири ин фасл Майсарї таъкид мекунад, ки њар кас ин 

доруњоро набояд худсарона истифода намояд ва њатман пизишк ё 
коршиносе дар ин кор роњнамои ў бошад: 

 
Аз ин дору, ки табъаш гуфта омад, 
Або з-ў хосият пайваста омад. 
Набояд як ба як з-ў кор фармуд, 
Ба нопокї набояд тан биёлуд. 
Магар устоди кас бошад гузида, 
Рањи њар доруе ў баррасида. 
«Бобуннасињат» низ хеле љолиб буда, дар он муаллиф ба 

пизишкони љавон мурољиат мекунад ва роњу равиши ибтидоии 
табобатро нишон медињад. Тарзи муносибату муомила бо бемор, 
муоинаи аввал, ба кадом љињатњои бемор диќќат додан, санљидани 
нишонањои беморї ва дигар масъалањои дар боби мазкур 
баёншуда, бешубња имрўз њам ќобили ќабул мебошанд. Аз љумла 
Майсарї пизишки љавонро огоњ мекунад, ки агар сабаби бемориро 
дарк карда натавонад, аз њукм кардану дору додан худдорї намояд 
ва ба бемор парњез фармояд. Сипас дар чанд байт ањамияти 
парњезро, ки муродифаш эњтимо аст, хотирнишон менамояд: 

Њар он иллат, ки аслаш менадонї, 
Нигар бар бењуда њукмаш наронї. 

Мар ўро эњтимо 2    фармой худ бас, 
Нагардад з-эњтимо бад њоли њар кас. 
Набошад њељ дору з-эњтимо бењ, 
Зи доруњо ба љумла эњтимо бењ. 
Ки худ беморро з-он эњтимо кард, 
Бар ў гил(а) басе камтар тавон кард. 
Ва он касро, ки ў худ тандуруст аст, 
Њанўз андар танаш иллат нарустаст. 
Мар ўро эњтимо аз дардмандон 
Мувофиќтар бувад, бинюш бурњон. 
Наёрад эњтимо ўро ба сустї, 

Баќо 3 дорад ўро тандурустї… 
Пас аз ин Майсарї дар ќисмати асосии рисола дар хусуси 

беморињои инсон «аз мўи сар то нохуни пой» сухан ронда, беш аз 
сесаду панљоњ дарду доруро шарњу тавзењ медињад. Муаллиф ба 
љанбаи илмии рисола таваљљўњ намуда, номи доруњо, тарз ва 
мавќеи истифодаи онњоро ба тарзи даќиќ ва хеле кўтоњ баён 
кардааст. Майсарї танњо ба бемории чашм хеле муфассал 

таваќќуф карда, 282 байтро ба шарњи онњо бахшидааст. Аз 
эњтимол дур нест, ки ў дар ин соња бештар кор карда бошад. 
Њамчунин дар рисола ба масъалаи таб ё худ њарорати бемор 
таваљљўхи зиёд зоњир шуда, 16 навъи он бо ному нишонањояш 
шарњ ёфтааст. 

Дар фасли хотимавии рисола, ки «Панду насињати Майсарии 
њаким» унвон дорад, муаллиф гуфтањои худро љамъбаст намуда, ба 
мўњтавою арзиши рисолааш ишорањо мекунад ва афсўс мехўрад, ки 
фаќат маргро чорае нест: 

Ман ин нома ба номи дил бигуфтам, 
Басе илм андар ин нома нуњуфтам. 
Нишони дардњои гуна-гуна 
Бигуфтам ман туро чуну чї гуна. 
Илољи дардмандон низ гуфтам, 
Ба њар дарде илоље чанд љустам. 
Ва номи доруву њам табъи дору 
Дар ин нома бигуфтастам њар ду… 
Намонд андар љањон аз доруву дард, 
Зи тару хушк низ аз гарму аз сард. 
Ки на дар номаам дар ёд кардам, 
Басе дилњои ѓамгин шод кардам. 
Валекин маргро чора надонам, 
Ба љои марг бечора бимонам… 
Њамон тавре ки ховаршиноси фаронсавї Жилбер Лазар 

ёдовар мешавад, «Донишнома»-и Майсарї «ягона манзумаи 
калонест, ки аз лињози замон ќабл аз «Шоњнома»-и Фирдавсї то ба 
мо расидааст». Ў њамчунин таъкид менамояд, ки манзума 

«сарчашмаи муњимми омўзиши забони асри Х мебошад».4 
Донишманди эронї Бароти Занљонї дар поёни пешгуфтори 

худ чанд хусусияти забони рисоларо бо зикри мисолњо нишон 
додааст, вале ў ба масъалаи истилоњоти тиббии рисола ишорае њам 
накардааст. Аз ин рў, мо кўшидем, ки дар хусуси вожањои тиббии 
рисола ва муносибати он ба забони имрўзаи форсии тољикї 
мулоњизот баён намоем. 

Пеш аз њама бояд гуфт, ки Майсарї низ монанди њамзамони 
бузургу ватандўсти худ Фирдавсї аз муборизони покизагии забони 
форсии дарї буда, саъй намудааст, ки то њадди имкон аз калимаву 
иборањои арабї камтар истифода кунад. Масалан, дар панљоњ 
байти аввали маснавї ба љуз сарлавњањо, ки ба назари мо на аз 
тарафи муаллиф, балки аз љониби котибон гузошта шудаанд, ягон 
калимаи арабї ба кор нарафтааст. Майсарї кўшиш ба харљ 
додааст, ки асарашро ба забони порсии дарии наѓз, ки он замон 

дар ќисмати шарќии Эронзамин – дар Хуросону Мовароуннањр 
ривољ дошт, иншо намояд: 

Ва пас гуфтам, замини мост Эрон, 
Ки беш аз мардумонаш порсидон. 
Дарї гўям-ш, то њар кас бидонад 
Ва њар кас бар забонаш бар биронад. 
Калимањои арабиро кам истифода бурдани Майсарї дар 

рисола маънии онро надорад, ки ў забони арабиро хуб 
намедонистааст, баръакс, чунон ки ў борњо таъкид мекунад, забони 
тозиро хеле хуб медонист ва њатто мехост, ки рисолаашро ба арабї 
нависад, вале эњсоси ватандўстиву ифтихори миллиаш водор сохт, 
ки ба забони модарї иншо намояд. Бо вуљуди ин дар рисола, ба 
хусус дар ќисмати асосии он, вожањои арабиасл  хеле фаровон ба 
кор рафтааст. Аз љумла, муаллиф номи аксари беморињоро аз 
ќабили ихтилољ, ихтиноќ, истисќо, истифроѓ, исњол, ќуланљ, 
раъша, барас, саратон, сакта, судоъ, саръ, тоун, лаќва, назла, 
ниќрис, яраќон ба арабї зикр кардааст, зеро ин истилоњот дар 
тибби он давра маъмул буда, тарљумаи онњо боиси аз фањми 
мардум дур гардидани забони рисола мешуд. Дар баробари ин 
Майсарї номи як гурўњ беморињоро чун омос, бод, песї, обила, 
таб, хориш, дарди гўш, дарди гардан, дарди сар, сипурз, дарди 
дандон, дарди чашм, захми чашм, дарди пистон, дарди љигар, 
ларза ва ѓайра ба форсї зикр намудааст. 

Чунон ки мебинем, Майсарї дар истифодаи истилоњот ба 
ифрот роњ надода, саъй кардааст калимањову истилоњотеро ба кор 
барад, ки ба завќу дарки хонанда мувофиќ бошад. Дар баъзе 
мавридњо бо ин маќсад ў њатто муродифњои гуногуни як истилоњро 
ба забонњои гуногун ба кор бурдааст; монанди реш, захм, љароњат; 
судоъ, дарди сар, сардард; барас, песї; раъша, ларза; омос ва 
њоказо. Чунон ки маълум аст, ба истилоњ муродифсозї  хос  нест ва 
инро, албатта, Майсарї њам хуб медонист, вале ба назари мо 
сабаби ба ин њолат роњ додани ў шояд ин бошад, ки хостааст аз ин 
муродифњо дар оянда бењтаринаш мавриди ќабул ќарор гирад. 
Аммо дар мавриди истифодаи калимаву истилоњоти забони форсї 
муаллифи рисола ќатъият зоњир намудааст, ки ибратомўз 
мебошад. Майсарї дар рисола истилоњи беморро ќабул карда, 
муродифњои дигари он мариз, ки имрўз дар Эрону Афѓонистон 
маъмул аст ва касал, ки дар Тољикистон истифода мешавад, ба кор 
набурдааст. Дар њаќиќат истилоњи бемор аз њар љињат шоистаи 
истифода буда, дар таркиби истилоњи бемористон ба забони арабї 

њам гузаштааст.5 Вожаи касал бошад аслан маънии сустиву 
нотобиро дошта, мафњуми беморро пура  ифода наменамояд. 

Ё худ њоло истилоњњои доруву дард камтар истифода шуда, ба 
љои онњо давою мараз ё касалї ба кор мераванд. Њол он ки 
Майсарї њамеша доруву дардро истифода кардааст: 

Худои мо, ки моро дард додаст, 
Ба њар дардаш сад дору нињодаст. 
Дар рисолаи «Донишнома»-и Майсарї ва дигар рисолањои 

тиббии ниёгон калимаву истилоњоти нобу зебое ба назар мерасанд, 
ки онњо имрўз ќобили ќабул ва истифода мебошанд. Масалан, 
Майсарї ба љои истилоњи «табби музмин» истилоњи тољикии 
«табби кўњна»-ро ба кор бурдааст. Ё худ калимаи «тибнома»-ро ба 
маънии китоби таълимї ё дастури тиббї истифода кардааст. Бад-
ин минвол калимаву истилоњњои «суда» (доруи хока ё ордак), 
«рабо ва дамо» (навъњои зиќќи нафас), «њаб» (ќурс, таблетка), 
«зимод», «шиёф», «аљин» (навъњои марњам) ва амсоли инњо имрўз 
њам ќобили истифода мебошанд. Чунон ки зикр шуд, на 
муаллифони сарчашмањо ва на худи Майсарї ба зодгоњи ў ишорае 
накардаанд. Вале донишмандон Жилбер Лазар ва Бароти Занљонї 
таъкид кардаанд, ки ў аз ањли Хуросон аст ва далели асосии онњо 
ин аст, ки дар асрњои 9-10 забони форсї дар Хуросону 
Мовароуннањр ривољу равнаќ доштааст. Мо дар таќвияти ин 
гуфтањо афзуданием, ки забони рисола аз лињози таркиби алфоз ва 
тарзи калимасозї њам ба гўиши мардуми ин ќисмати Эронзамин, 
яъне тољикон хеле наздик аст. Майсарї як зумра калимаву 
иборањоро ба кор бурдааст, ки то имрўз дар забони тољикї ва 
лањљањои он маъмул буда, вале дар забони форсии Эрону 
Афѓонистон ба нудрат дучор меоянд ва ё истифода намешаванд. 
Масалан, калимаи «фарбењ», ки дар байти зайли «Донишнома» 
омадааст, аз њамин ќабил аст: 

На фарбењ бошаду на зишту лоѓар, 
Ки доя мўътадил бошад-ш бењтар. 
Ё худ таъбири «сар шустан» ба маънии ѓусл кардан, њаммом 

кардан дар забони тољикї маъмул аст. Майсарї таъбири мазкурро 
ба њамин маънї ба кор бурдааст: 

Чу марде хоб бинад, сар нашўяд, 
Або љуфташ дигар нањмат биљўяд. 
Чу фарзанд оядаш, девона бошад, 
Ва сусту хору на мардона бошад. 
Дар аксари лањљањои тољикї њангоми талаффузи баъзе 

калимањо њамсадои «б» ба «в» табдил меёбад, ки ин дар 
«Донишнома» њам зиёд ба назар мерасад: 

Таваш аз тан биёрад ошкоро… 
*** 
Ва гармова биёрад мондагиро. 

Дар «Донишнома» калимањои «турш» дар шакли «туруш», 
«шикам» ба тарзи «ишкам» сабт шудаанд ва ин калимањо дар 
забони гуфтугўии тољикон низ њамин шаклро доранд. Майсарї дар 
баъзе мавридњо бандаки «ам»-ро дар шакли «ум» овардааст, ки дар 
лањљањои тољикї маъмул аст: 

Абар Њайдар, ки бошад ў чањорум, 
Ки њаст ин дўстишон ёдгорум. 
 
Ба ин тартиб дар рисолаи Майсарї калимаву иборањои хоси 

гўишњои Мовароуннањр, ки то имрўз дар забони тољикї боќї 
мондаанд, зиёд ба назар мерасанд, ки њоло бо зикри чанде аз онњо 
иктифо мешавад: рим, њулба, карам, чил, ёристан, ёзидан, нони 
фатир, мондагї, мўза, лахт, њилм, гўгирд, шуш, хурдакак, пист, 
оруѓ, сабуса, нохунаки чашм, бодиринљ, ганда, иллат (айб, дард), 
нам, тарї… 

Тавре ки мебинем, рисолаи «Донишнома»-и Майсарї бо он 
ки беш аз њазор сол ќабл аз ин навишта шудааст, на танњо бо 
мазмуну мундариља, балки бо забону истилоњоташ низ хеле љолиб 
буда, имрўз њам арзиши баланди худро аз даст надодааст. 

Њоло ки кишвари бостонии мо соњибистиќлол гашта, забони 
тољикї аз нав маќоми гумкардаи расмиву давлатиашро пайдо 
мекунад ва мисли њазор сол муќаддам ба забони илму адаб дар 
њамаи соњањо табдил меёбад, истифодаи оќилонаи ганљинаи 
пурбањои рисолањои тиббии ниёгонамон беш аз пеш ањамияти 
бузургро касб менамояд. Дар ин кори хайру муњим нахустин 
рисолаи манзуми тиббии тољикї «Донишнома»-и Майсарї 
метавонад сањми калоне гузорад. Инро худи Майсарї њам дар 
поёни рисолааш таъкид кардааст: 

Магар ин номаи ман дер монад, 
Пас аз ман то касе онро бихонад… 
Бо назардошти гуфтањои боло мо саъй намудем, ки 

хонандагони тољик, ба хусус ањли тибро бо ин рисолаи муњимму 
муфиди илмї ошно созем. Азбаски ин рисола њанўз  њарљониба њам 
аз лињози мазмуну мундариља ва њам аз љињати забону истилоњот 
баррасї нашудааст, ба таври комил манзури хонандагон кардани 
он басо душвор аст. Аз ин рў, мо лозим донистем, ки барои 
ошноии пешакї бо ин рисола ќисмати умдаи онро интихоб намоем 
ва нашри пураи он пас аз омўзиши њарљонибаи рисола амалї 
гардад. 

Нашри «Донишнома»-и Майсарї, яке аз офаридањои 
судманди ниёгони пуршарафи мо дар ањди Сомониён, ки то 
ваќтњои охир аз назарњо пинњон монда буд, бешак имрўз барои 
бењдошти тану рўњи мардум дармон хоњад гашт. 

                Рањнамои ояндаи дурахшон 
 
Љашну маросимњо, таљлилу бузургдошти адибону 

донишмандон ва дигар бузургон аз суннатњои муњимми фарњангї 
буда, барои  пойдориву вањдати миллї, баќову устувории халќ 
мусоидат менамоянд. Аз ин љост, ки мардуми тољик аз 
ќадимулайём ба баргузории љашну маросимњо, бузургдошти 
фарзандони барумади худ таваљљўњи зиёд зоњир менамояд, онњоро 
ба некї ёд мекунад, ба эњтироми онњо  мањфилњои ёдбуд баргузор 
месозад, ибодатгоњњо бунёд мекунад. Ба хусус дар даврони 
истиќлол ин таваљљўњ беш аз пеш ривољ пайдо карда, ба як рукни 
муњимми сиёсати давлатї ќарор гирифт. Њоло илова бар  љашнњои 
миллии Наврўз, Истиќлол, Вањдати миллї, Рўзи Парчами миллї, 
Рўзи ќабули Сарќонун, Рўзи Дониш ва амсоли инњо њар сол  
таљлили зодрўзи  адибону донишмандон ва арбобони бузурги 
сиёсиву фарњангї  баргузор мегардад. 

 Ибтидои солњои 90 асри гузашта созмони байналмилалии 
ЮНЕСКО  солњои 1990 – 1994-ро панљсолаи  бузургдошти 
«Шоњнома»-и Фирдавсї эълон намуда буд. Ба ин муносибат соли 
1990 дар шањри Тењрон симпозиуми байналмилалї баргузор 
гардид, ки дар кори он  намояндагони Тољикистон , аз љумла устод 
Лоиќ Шералї ва муаллифи ин сатрњо ширкат ва суханронї 
намуданд. Бузургдогшти њазораи «Шоњнома» соли 1994 дар 
њамоиши байналмилалие, ки дар шањри Душанбе барпо гардид, 
љамъбаст шуд. Бо вуљуди он ки дар он солњо вазъи кишвар ноором 
буд, Њукумати Љумњурии Тољикистон барои баргузории ин 
њамоиши пуршукўњи илмї саъй намуда, онро ба дараљаи баланди 
ташкилї гузаронд. Дар њамоиши мазкур, ки воќеан ба як падидаи 
муњимми фарњангї табдил ёфта буд, мењмононои зиёди хориљї 
ширкат варзиданд. Аз љумла аз Љумњурии исломии Эрон гурўњи 

калони донишмандону њунармандон  бо дастовезњои шоиста 
ташриф оварда, намоишњои гуногуни осори Фирдавсї ва 
«Шоњномахонињо» ташкил намуданд.  «Шоњнома» бори дигар  дар 
нўњ љилд ба њуруфи имрўзаи тољикї нашр гардид. Дар бораи ин 
шоњкори  безаволи Фирдавсї як силсила осори илмї ба табъ расид. 
Андарзњои он дар  чандин намуд чоп шуд. «Шоњнома» дар он 
солњои пурошўб бешубња барои  расидан ба оштии миллї ва 
вањдати мардум, ки аз ѓояњои асосии ин шоњасар аст, мусоидат 
намуда, эњсоси ватандорї ва  худшиносии миллии мардумро боло 
бурд. 

 Дар баланд бардоштани маърифати мардум ва њисси 
худшиносиву худогоњии миллї  наќши осори шоир ва 
мутафаккири барљаста Мавлоно Љалолиддини Балхї низ хеле 
бузург аст. Аз ин љост, ки сарвари давлат Эмомалї Рањмон дар 
чандин суханронињои худ зарурати омўзиши осору афкори  ин 
нобиѓаро таъкид намуд ва нињоят соли 2007-ро соли бузургдошти 
Љалолиддини Балхї эълон кард. Кумитаи тадорукоти љашни 800-
солагии Мавлоно Љалолиддини Румї таъсис дода шуд , ки ба он 
худи Президенти мамлакат сарварї мекард. Тадбирњои зиёде ба 
наќша гирифта шуданд. Аз љумла  дар муассисањои гуногуни 
љумњурї бахшида ба њаёт ва осори  шоир ва мутафаккири бузург 
конференсияњои илмї баргузор гардиданд. Дар ќонференсияи 
байналмилдалие, ки  тањти унвони «Мавлоно ва гуфтугўи 
тамаддунњо» дар шањри Душанбе  барпо гардид, 90 донищманди 
хориљї аз 29 кишвари дунё  ширкат ва суханронї намуданд. Дар 
љаласи ифтитоњии конференсия Президенти Љумњурии Тољикистон 
суханронї намуда, арзишњои маънавию ахлоќии осору афкори 
Љалолиддини Румиро баррасї намуд ва  ањамияти онњоро дар 
замони имрўз, ба хусус дар гуфтугўи тамаддунњо  нишон дод. Ў дар 
бораи бузургии  Мавлоно  сухан ронда,  ватандўстиву башардўстї, 
озодандешї, донишомўзї, накўкориву тањаммулпазирї барин 
хислатњои  њамидаро фазилати осори ў медонад, ки имрўз њам 
барои њидояти мардуми сайёра ба роњи неки зиндагї судманданд. 

 Ба муносибати љашни мазкур асарњои тањќиќотии 
донишмандони тољик амсоли  «Фалсафаи Љалолиддини Румї»-и 
М.Мањмадљонова, «Мавлоно»-и Х.Зиёев, «Девони кабир»-и 
Љалолиддини Румї дар ду љилд, «Дурдонањои назми Румї» ва 
ѓайра ба табъ расиданд, ки на танњо дастоварди муњими илмї дар 
тањќиќу тарѓиби осори шоир бузург буданд, балки дар тарбияи 
ватандўстиву  худшиносии миллии мардум низ судманданд. 

 Љашни 1150-солагии бунёдгузори адабиёти классикии 
тољику форс устод  Абўабдулло  Рўдакї аз муњимтарин падидањои 
фарњангии даврони истиќлол буд. Барои баргузороии ин љашн 

Њукумати Љумњурии Тољикистон, ба хусус сарвари давлат 
таваљљўњи зиёд зоњир намуда, тадбирњои назаррас андешиданд. 
Дар пойтахти љумњурї Боѓи Устод Рўдакї бунёд гардид ва дар он  
муљассамаи нави шоир  гузошта шуд. Њамчунин дар шањри Хуљанд  
пайкараи биринљии  шоир ќад афрохт. Иншооти зиёди идона дар 
зодгоњи шоир ва шањри Панљакент ба истифода дода шуданд. 
Маќбараи шоир ва осорхонаи ў  таъмиру обод гардид. Олимони 
тољик дар тањќиќи ањволу осори шоир  комёбињои тоза ба даст 
оварда, бори аввал дар таърих «Донишномаи Рўдакї»-ро омода 
намуданд, ки ду љилди он то рўзњои љашн ба табъ расид. Бори 
аввал матни илмиву интиќодии осори боќимондаи  шоир  чоп шуд. 
Маќолањои  зиёди илмї ва маљмуаи  «Рўдакї: дирўз ва имрўз»  
нашр гардид. Китобњои  «Муњити  зиндагї ва  ањволу ашъори  
Рўдакї»-и  Саид Нафисї ба њуруфи кириллї, «Дар бораи Рўдакї»-
и  Ањрор Мухторов, «Илм дар замони Рўдакї»-и М.Илолов ва 
А.Комилї, «Суннатњои устовори даврони пурбори адабиёт»-и М. 
Муллоањмад ва амсоли инњо  интишор ёфтанд. Ду албоми 
мусаввари «Ашъори Рўдакї» ба забонњои тољикї, русї ва англисї 
дар шањри Москва  нашр гардид. «Андарзномаи Рўдакї» низ ба се 
забон дар Душанбе ва Тењрон ба табъ расид. 

 Дар Симпозиуми байналмилалии «Рўдакї ва фарњанги 
љањон», ки дар толори Кохи Вањдат баргузор гардид, Президенти 
Љумњурии Тољикистон суханронии пурмуњтаво намуда, баробари 
нищон додани арзишњои  баланди андешањои устод Рўдакї ба 
масъалањои умдаи рўдакишиносї ишора кард. Ў таъкид намуд, ки 
арзишњои умумибашарии осору афкори устод Рўдакї  имрўз дар 
тањкими гуфтугўи тамаддунхо  хидмати шоиста мекунанд. Ин 
нукта дар суханронии Эмомалї Рањмон дар  љаласаи  63  Созмони 
Милали Муттањид низ баланд садо дод: «Ба аќидаи ман  арзишњои 
умумибашарие, ки Рўдакї онњоро  тарѓибу ташвиќ намудааст, 
имрўз  ба њадафу вазифањои СММ дар саросари љањон 
њамоњанганд ва устуворсозии дўстии халќњо, вусъати гуфтугўи  
байни фарњангњо, ѓояњои башардўстона ва тавозуни зиндагиро 
тараннум менамоянд.»1 

 Дар симпозиуми байналмилалии «Рўдакї ва фарњанги 
љањон» 122 суханронии илмии олимони кишварњои гуногуни олам  
дар 5 бахш  мавриди баррасї ќарор гирифтанд. Симпозиум нишон 
дод, ки дар Рўдакишиносї  солњои  охир  комёбињои зиёде ба даст 
омада, муњаќќиќон  аз тадќиќи умумии ањволу осори шоир  ба 
баррасии  љанбањои мушаххаси рўзгору андешањои шоир рўй 
овардаанд. Дар ин њамоиш  баробари адабиётшиносону 
забоншиносон мутахассисони  соњањои гуногуни  илмњои 
љамъиятшиносиву табиатшиносї, амсоли  бостоншиносон, 

сиёсатшиносон, њунаршиносон, табибон, физику риёзидонон низ  
ширкат ва суханронї  намуданд. Симпозиум ва  љашни  мазкур 
марњилаи тозаеро дар Рўдакишиносї боз намуда, барои  шиносоии 
бештару бењтари мардум бо андешањои волои шоири башардўст 
мусоидат намуданд.  

 Тавре  ки маълум аст, дар замони Шўравї ба дину ирфон  
таваљљўњ  зоњир намешуд ва ё муносибати якљониба сурат 
мегирифт. Мањз дар даврони  истиќлол баррасии љиддї ва воќеии 
масоили динї ривољ пайдо кард. Илова бар расмї шудани 
маросиму идњои динї, аз ќабили  Рамазону иди ќурбон таљлилу 
бузургдошти орифону намояндагони барљастаи дин ба роњ  монда 
шуданд.  Таљлили 1310 –солагии Абўњани фа  Имоми Аъзам, ки  5-6 
октябри соли 2009 дар шањри Душанбе баргузор гардид, далели 
равшани он аст. Дар  Симпозиуми байналмилалие, ки бо ширкати 
намояндагони олирутбаи давлатњои исломї ва созмонњои 
байналмилалї доир гардид, Президенти Љумњурии Тољикистон 
Эмомалї Рањмон  суханронии  пурмўњтаво намуда, арзишњои  
ахлоќиву маънавии афкори Абуњанифа ва наќши волои ўро дар 
ривољи дини ислом таъкид кард. Дар суханронињои муњаќќиќони 
кищварњои гуногун ањамияти  таълимоти мазњаби њанафї дар 
тарбияи  ахлоќии мардум  нишон дода шуд. 

 Яке аз муњимтарин дастовардњои фарњангии мардуми мо 
дар солњои охир љањонї шудани  љашни Наврўз аст. Дар замони 
љањонишавї  мавриди  пазириши оламиён ќарор гирифтани љашни 
миллии тољикон аз фарњанги ѓаниву пурбори мардум гувоњї 
медињад. Њукумати Љумњурии Тољикистон ва сарвари давлат барои   
њамчун љашни байналмилалї сабт шудану љорї гардидани он 
талошу кўшишњои зиёд ба харљ доданд. Дар суханронињои худ 
Эмомалї Рањмон   ба фазилатњо  ва арзишњои баланди  ахлоќиву 
маънавии ин љашни бостонї  ишора  намуда таъкид мекунад: « Дар 
ин рўз табиат ва инсон  неруи тоза пайдо карда, дилу андешањо ба 
љон меоянд, одамон  некиву накукорї ва омолњои  хайру савобро 
тарѓиб месозанд, ки њамаи инњо аз  рисолати фарњанги  
оламшумули сулњовар ва вањдатгарои халќи мо  шањодат 
медињад». Эмомадї Рањмон њамеша ба арзишњои умумибашарии 
ин љашнм фархунда ишора менамояд: «Бузургдошти Наврўз – 
умуман бузургдошти таърих ва тамаддуни башарист, ки дар тўли  
садсолањо арзишњои неки инсониро дар  худ таљассум кардааст».2 
Аз ин љост, ки љашни Наврўз дар саросари љумњурї  дар њар 
хонадону муассиса бо  шукўњу шањомати хос таљлил мешавад. Дар 
пойтахти љумњурї ва шањру ноњияхои   гуногн  наврўзгоњњо 
ташкил шудаанд, ки дар рўзњои љашн макони сайру тафрењи 
идонаи мардум мебошанд… 

 Соли гузашта бо ќарори ЮНЕСКО  600-солагии шоир ва 
мутафаккири барљаста Мавлонро Абдурањмони Љомї  љашн 
гирифта шуд. Ба ин муносибат дар љумњурї тадбирњои зиёде 
андешида шуданд. Аз љумла беш аз 20 китоб аз осори  шоир ва 
тањќиќот дар бораи ањволу осори ў дар нашриётњои «Дониш», 
«Адиб», «Бухоро», «Ирфон» ба табъ расиданд. Њамчунин 
нашриёти бонуфузи Россия «Наука» мунтахаби осори шоирро  бо 
сифати баланд нашр намуд. Дар китоб маќолаи љолиби 
Президенти Љумњурии Тољикистон «Мащъали фарњанги тољик» 
љой дода шудааст, ки  баёни арзишњои маънавии осори шоирро  
дар бар мегирад.3  Конференсияи байналмилалии «Љойгоњи 
Абдурањмони Љомї дар  тамаддуни Шарќ», ки дар толори 
пуршукўњи Театри опера ва балшети ба номи Садриддин Айнї 
ифтитоњ ёфт, дар сатњи баланди илмиву ташкилї гузашт. Ба 
конференсияи мазкур суханронии пурмазмуни Президенти 
Љумњурии Тољикистон Эмомалї Рањмон   њусни оѓоз бахшид, ки 
дар он  масъалањои умдаи  ањволу осори шоир баррасї гардида, 
вазифањои олимон  дар Љомишиносї муайян  карда шуданд. Дар 5 
бахши конференсия беш аз 70 суханронии илмї шунида ва баррасї 
шуданд. Дар кори конференсия донишмандон ва намояндагони 
беш аз 30 кишвар ва созмонњои  байналмилалї, аз љумла аз Эрон, 
Афѓонистон, Њиндустон, Амрико, Франсия, Туркия, Олмон, 
Россия, Белоруссия, Покистон, Ўзбекистон, Ќазоќистон, 
Ќирѓизистон ва амсоли инњо ширкати варзиданд. Дар кори 
конференсия директори Институти  байналмилалиии тадќиќоти  
Осиёи Марказї (ЮНЕСКО) љаноби  Пак Пилхо ширкат ва 
суханронї намуд. Дар суханронињои илмии конференсия 
муњимтарин дастовардњои Љомишиносї баён гардида, барои  
тањќиќи бештару амиќтари  ањволу осор ва афкори Абдурањмони 
Љомї пешнињодњои мушаххас ироа шуданд. 

 Дар давраи истиќлол  њамчунин 1000- солагии шоир ва 
мутафаккири бьузург Носири Хусрав, 110- солагии зодрўзи 
Шириншо Щотемур,  100-солагии Бобољон Ѓафуров ва Мирзо 
Турсунзода ва амсоли инњо дар сатњи хеле баланд ва пуршукўњ 
таљлил  гардиданд. Ќобили зикр аст, ки дар њамаи љаласањои 
љашниву њамоишњои илмии марбут ба санањои мазкур  Президенти 
мамлакат шахсан щиркат ва суханронї намуда,  андешањои 
судманд баён кардааст. Дар суханронињои худ сарвари давлат 
мардумро ба гирифтани ибрат аз гузаштагони накуном,  
донишомўзиву маърифатандўзї, созандигиву ободкорї,  дўстиву  
вањдат  ва дигар хислатњои  њамида  даъват менамояд. 

 Дар воќеъ таљлилу бузургдошти гузаштагон барои идомаи  
суннатњои волои  фарњангї, тарбияи маънавию ахлоќии мардум   
мусоидат намуда, рањнамо ба ояндаи дурахшон мебошад. 

3 Абдуррахман Джами. Кладезь мудрости, Москва, «Наука», 
2015. 

«КИТОБШИНОСИИ ОСОРИ РЎДАКЇ» 
 
Дар  бораи   устод  Абўабдуллоњи  Рўдакї  садњо  маќолаву  

рисола ва китобњои  мухталиф  ба  забонњои  гуногуни  дунё  ба  
нашр  расидаанд. Барои  рањнамоии  муњаќќиќону хонандагон ва  
шинохти  амиќтари  ањволу  осори  шоир фењрастњои  китобшиносї  
ањамияти  бузург  доранд. Аз  ин  љост,  ки  дар  бораи  устод  
Рўдакї  то њол  чандин  асарњои  китобшиносї  таълиф  шудаанд,  
ки  муњимтарини  онњо   фењрасти  китобшиносии Рўдакии Р. 
Телман ва  А. Юнусов    мебошад,  ки  дар ду  љилд  дар  Душанбе  
ба  табъ  расид,  ки  номгўи  осори  рољеъ  ба  шоир  чопшударо  то  
солњои  60  ќарни  20  дар  бар  мегирад. Бе  ваљњ  нест,  ки тарљумаи  
форсии   ин  асар тањти  унвони  «Китобшиносии  Рўдакї»  дар  
тањияи  Муњаммад  Содиќи  Њумоюнфард  дар  интишороти  
Маркази асноду  мадорики  Вазорати  фарњанг  ва  омўзиши  олии 
Эрон  соли 1986 ба  табъ  расид.  

Дар  тўли  50 соли  ахир  рўдакишиносї  хеле  рушд  пайдо  
кард ва  осори  фаровоне  дар ин  замина  ба  вуљуд  омаданд, ки  
ин  тартиб додани  фењрастњои  тозаи  китобшиносиро  таќозо  
менамояд.  Асари библиографии донишманди эронї Абулќосими 
Родфар «Китобшиносии  осори  Рўдакї » бо  назардошти  ин  
зарурат  ва  ба  муносибати  љашни  1150-солагии  устод  
Абўабдуллоњи  Рўдакї дар  интишороти  Муассисаи  тањќиќот ва  
тавсиаи  улуми  инсонии Тењрон  дар силсилаи «Фарњанг  ва  
тамаддуни  Эрон»   ба  табъ   расид.   

Китоб бо пешгуфтори мухтасари муаллиф шурўъ мешавад. 
Дар фасли  «Зиндагинома ва осори Рўдакї» шарњи њол ва осори 
шоир омадааст. Дар ин фасл њамчунин рољеъ ба  сабки ашъори 
Рўдакї, таъсири ў ба шоирони асрњои баъд, љойгоњаш дар 
адабиёти форсу тољик ва сойири мардумони Шарќ ва шўњрати 
љањонии ў сухан рафтааст. 

    Дар фасли «Рўдакї-китобњо (эронї)» як силсила асарњое, ки 
дар бораи шоир дар Эрон ба табъ расидаанд, шарњу тавзењ 
ёфтаанд. Дар ин фасл метавон бо сохтору мўњтавои асарњои 
тањќиќии Саид Нафисї, Насрулло Имомї, Аскари Њуќуќї, 
маљмўањои осори шоир ва амсоли инњо ошно шуд.  

     Фасли «Рўдакї-китобњо (ѓайриэронї)» фењристи асарњои 
рўдакишиносони  ѓайриэронї ва шарњи мухтасари баъзеи онњоро 
дар бар мегирад. Ќобили  таваљљўњ  аст, ки  аксари осори дар ин 
фасл љой гирифта дар Тољикистон ба табъ расидаанд. 

      Дар фаслњои «Рўдакї-бахше аз китобњо (эронї)»  ва 
«Рўдакї-бахше аз китобњо (ѓайриэронї)»   асарњое  муаррифї  
шудаанд, ки танњо ќисмате аз онњо ба Рўдакї  ихтисос  доранд. 

     Ба ин минвол китоб аз фаслњои «Рўдакї-тарљумањо», 
«Рўдакї-фарњангњо», «Рўдакї-тазкирањо», «Рўдакї-поённомањо», 
«Рўдакї дар китобњои форсии умумї», «Рўдакї-маќолањо 
(ѓайриэронї)», «Рўдакї-маќолањо (эронї)», «Рўдакї-бахше аз 
маќолањо (эронї)», «Рўдакї-бахше аз маќолањо (ѓайриэронї)»  ва  
ѓайра иборат аст. Дар фаслњои охир рољеъ ба рўдакишиносони 
маъруфи эрониву ѓайриэронї иттилооти муфид дода шудааст.  

     Китоб  дорои  арзиши  иттилоърасонї  буда,  хонандагони  
эрониро ба баъзе осоре, ки дар Тољикистон ва кишварњои дигари 
Шарќу Ѓарб дар бораи Рўдакї  ба табъ расидаанд, ошно менамояд. 
Бо вуљуди ин китоб њанўз комил набуда, аз нуќсонњо холї нест. 

     Пеш аз њама бояд гуфт, ки мутаассифона, дар пешгуфтор 
равишу усули  мураттаб  сохтани  фењрист,  манбаъњои он нишон 
дода нашудааст, ки ин  ба ќисматњои дигари китоб таъсири манфї 
расондааст. Масалан, дар фасли «Рўдакї-китобњо (эронї)» миёни 
такнавиштњо (монографияњо) ва осори мураттабшуда фарќ 
гузошта нашудааст. Дар як бахш гузоштани осори тањќиќии Саид 
Нафисї, Насруллоњи Имомї бо китобњои тањиякардаи Исмоили 
Њокимї, Манучењри Донишпажўњ, Алии Дењбошї, Љаъфари Шиор 
ва амсоли онњо дуруст нест. Дар њамин фасл китоби Њумоюнфард 
«Китобшиносии Рўдакї» шарњ дода шудааст, ки он тавре ки зикр  
шуд, дар асл тарљумаи форсии ду љилд фењристи китобшиносии 
Рўдакї мебошад, ки дар Душанбе ба забонњои тољикиву русї ба 
табъ расидаанд. Дар таълифи зиндагиномаи Рўдакї, 
мутаассифона, аз тањќиќоти љамъбастии рўдакишиносии 
ѓайриэронї,  ба  хусус  асарњои  А. Мирзоев ва А. Тоњирљонов, ки 
ба забони форсї дар Тењрон низ ба табъ расидаанд, истифода 
нашудаанд. Дар асарњои мазкур рољеъ ба нобиноии Рўдакї, 
замони вуруди шоир ба дарбор, муносибати ў ба ќарматия ва 
амсоли инњо мулоњизањои тоза баён шудаанд.  

       Дар фаслњои китобшиносии асар њам низоми муайян ба 
назар намерасад. Масалан, дар бахши китобњои ѓайриэронї 
маќолањои М. Турсунзода, К. Айнї, М. Баќоев, М. Нурматов, А. 
Колпаков, Э. Алназаров љой дода шудаанд, ки на китоб, балки 
маќолањои оммавї буда, дар рўзномањо ба табъ расидаанд. 

       Дар бахши фарњангњо дар радифи «Ѓиёсуллуѓот», 
«Луѓатнома»-и Дењхудо, «Фарњанги форсии Муин» гузоштани 
«Фарњанги суханварон»-и Хайёмпур дуруст нест, зеро он фењристи 
китобшиносї мебошад. 

       Бахши  тарљумањо  бештар  маќолањои  муњаќќиќони  
хориљиро  рољеъ ба Рўдакї дар бар мегирад, на тарљумаи осори 
шоирро. 

       Дар бахши маќолањои ѓайриэронї ба забони аксари 
маќолањо ишора нашудааст. Аз ин рў хонанда гумон мекунад, ки 
маќолањои М. Турсунзода, А. Дењотї, А. Хромов, Е. Э. Бертелс, М. 
Занд, А. Болдирев, М. Баќоев, Р. Ањмадов, В. Эпифанова ва амсоли 
инњо ба забони тољикї чоп шудаанд. Дар њоле ки маќолањои 
мазкур ба забони русї дар рўзномаву маљаллањои русї интишор 
ёфтаанд, вале дар китоб  унвони њам маќолањо ва њам нашрияњо ба 
забони форсї сабт гаштаанд. Дар њамин бахш маќолаи «Рўдакї ва 
ќарматия» ба Е. Э. Бертелс мансуб дониста шудааст, дар њоле ки он 
ба писари ў Андрей Бертелс тааллуќ дорад. 

      Асари  маъруфи донишманди њинд Шиблии Нўъмонї 
«Шеърул Аљам» дар радифи «Лубобулалбоб»-и Муњаммад Авфї, 
«Маљолисуннафоис»-и Алишери Навої, «Риёзушшуаро»-и Волаи 
Доѓистонї дар бахши тазкирањо љой дода шудааст. Ба назари мо 
асари мазкур љанбаи ќавии тањќиќї дошта,  ба таърихи адабиёт 
бештар ќаробат дорад. 

      Яке аз ќисматњои бузурги «Китобшиносии  осори  Рўдакї» 
бахши поённомањо мебошад, ки асосан номгўи поённомањои 
коршиносии аршади донишгоњњои Эронро (муодили рисолањои 
дипломї) фаро мегирад. Аввалан, он поённомањо ба њукми 
дастнавис буда, аз онњо њамаи хонандагону  муњаќќиќон  
наметавонанд истифода кунанд. Сониян, чунин поённомањо дар 
кишварњои дигар низ фаровонанд, ки мавриди истифода ќарор 
нагирифтаанд. Аз ин рў дар ин бахш танњо зикри поённомањои 
докторї кофї буд. 

     Бахши рўдакишиносон, ки шарњи њоли як зумра 
донишмандони эрониву ѓайриэрониро дар бар мегирад, барои 
муаррифии онњое, ки дар тањќиќи ањволу осори шоир  сањм  
гузоштаанд, хеле  судманд аст. Вале дар ин бахш дар бораи Е. Э 
Бертелс, М. Н. Усмонов, Р. Њодизода, А. Тоњирљонов, А. 
Афсањзод, А. Сатторзода, С. Саъдиев ва амсоли онњо, ки дар 
рўдакишиносї сањми шоиста доранд, иттилооте дода нашудааст. 

     Дар «Китобшиносии  осори  Рўдакї» на танњо асарњои 
зиёди рўдакишиносони  ѓайриэронї,  балки осори  муњаќќиќони 
эронї рољеъ ба Рўдакї  низ  ворид  нашудаанд.  Аз љумла, ба 
маќолаи Муњаммад Алии Сипонлу, ки дорои бозёфте аз осори 
Рўдакї  мебошад, маќолаи муфассали Њасани Надимхоњ «Аносири 
ташкилдињандаи шеър дар девони Рўдакї» ва амсоли инњо ишорае 
њам нашудааст. 

      Ваќти он расидааст, ки бо њамкории китобшиносони 
эрониву тољик як фењрасти мукаммале рољеъ  ба ањволу осори 
Рўдакї  офарида шавад. Ин њам барои роњнамої дар шинохти  
шоир зарур аст ва њам барои рушди рўдакишиносї мусоидат хоњад 
кард. 

 
 
«ДОНИШНОМАИ  РЎДАКЇ» ВА ВЕЖАГИЊОИ ОН                  
 
 
         Донишноманигорї  таърихи басо ќадимї ва суннатњои 

ѓанї дошта, намунањои нахустини онро дар адабиёти Юнону Рими 
ќадим ва Эрони бостон метавон пайдо намуд. Муњаќќиќи эронї-
Мањноз Муќаддасївалин донишномаи форсї»1 медонад, ки дар 
асоси «Авесто» навишта шуда, аз нўњ китоб иборат аст ва 
муњимтарин иттилоотро дар бораи дини зардуштї дар бар 
мегирад.  

      Китобњои «Бундањишн», «Додистони динї», 
«Зодиспарам»-ро низ аз љумлаи донишномањои тоисломї 
донистаанд, ки ба талаботи ин навъ асар љавобгўянд, зеро дар онњо 
ба таври љомеъ ва куллї дар бораи дину оини зардуштї иттилоъ 
дода шудааст.  

      Дар ибтидои давраи исломї таълифи донишномањо ба 
забони арабї густариш   пайдо  мекунад,  ки  «Эњсоъулулум»-и 
Абўнасри Форобї,        « Љаво меъулулум»-и Ибни Фариъун, 
«Мафотењулулум»-и Муњаммади Хоразмї аз намунањои барљастаи 
онњо ба шумор мераванд.   

     Дар асрњои миёна, бахусус дар асрњои 1Х-ХV ба забони 
форсии дарї донишноманависї ривољ пайдо мекунад ва як силсила 
донишномањои манзуму мансур ба вуљуд меоянд. Яке аз аввалин 
донишномањои манзум «Донишнома»-и Њаким Майсарист, ки 
рољеъ ба беморињои инсон «аз мўй то нохуни пой» маълумот 
медињад ва ќабл аз «Алќонун фиттибб»-и Абўалї ибни Сино, ки 
љањониён њамчун донишномаи мукаммали тиббї эътироф 
кардаанд, дар соли 980 офарида шудааст. Вале аз чї сабаб бошад, 
ки Мањнози Муќаддасї ин китоби муњимро нодида гирифта, иддао 
дорад, ки унвони «донишнома» нахустин бор дар китоби 
«Донишнома»-и Алої - асари Ибни Сино  ба кор рафт»2 ва шарњи 
донишномањои форсиро бо ин асари Ибни Сино оѓоз намудааст. 
Дар њоле ки худи Њаким Майсарї асарашро «Донишнома» 
номида, љанбаи умумиву љамъбастї доштани онро таъкид 
намудааст:   

                                 Бианљомид «Донишнома»-и ман, 
                                 Баромад з-ў муроду комаи ман. 
Љои дигар ба мўњтавои асар ишора шудааст: 
                                Ман ин нома ба коми дил бигуфтам, 
                                Басе илм андар ин нома нуњуфтам.    
                                Нишони дардњои гуна-гуна, 
                                Бигуфтам ман туро чуну чї гуна. 
                                Илољи дардмандон низ гуфтам, 
                                Ба њар дарде илоље чанд љустам. 
                                Ва номи доруву њам табъи дору, 
                                Дар ин нома бигуфтастам ба њар ду 
     Тавре ки мебинем, «Донишнома»-и Майсарї ба талаботи 

донишномањои тахассусии тиббї љавоб медињад. 
      Дар поёни асри ХХ ва ибтидои ќарни ХХ1, ки давраи 

рушду густариши  иттилоот ва иттилоърасонист, 
донишноманигорї ривољи тоза пайдо намуд. Њоло дар кишварњои 
гуногуни олам навъњои мухталифи донишнома бо теъдоди зиёд ба 
табъ мерасанд. Имрўз њатто навъњои электрониву интернетии 
донишномањо ба вуљуд омадаанд. 

      Танњо ба забони форсї дар Эрон ва хориљ аз он беш аз сад 
донишнома дар њоли таълиф ва нашр мебошад, ки 
«Доиратулмаорифи бузурги исломї», «Донишномаи љањони 
ислом», « Донишномаи адаби форсї», «Донишномаи забон ва 
адаби форсї дар шибњаќора», «Доиратулмаорифи созњои Эрон» 
намунањои барљастаи онњоанд. 

      Дар Тољикистон низ дар ин давра донишноманигорї 
ривољ пайдо кард, ки таълифу нашри «Энсиклопедияи Советии 
Тољик» дар 8 љилд ва «Энсиклопедияи адабиёт ва санъати тољик» 
дар 3 љилд гувоњи он мебошанд. Њоло Њукумати Љумњурии 
Тољикистон барои нашри «Донишномаи миллии тољик» дар 15 
љилд тасмим гирифтааст, ки ин ба рушду тавсиаи 
донишноманигорї дар кишвар мусоидат хоњад кард. 

       Тавре ки зикр шуд, донишнома навъњои гуногун дорад, ки 
донишномаи тахассусии инфиродї яке аз онњост. Мутаассифона, 
ин навъи донишнома дар Эрону Тољикистон ва сойири кишарњои 
форсизабон ривољ наёфтааст. То љое, ки иттилоъ дорем, дар ин 
замина танњо «Донишномаи Алї (а)» дар 12 љилд ба табъ 
расидааст, ки он њам бештар ба маљмўаи маќолот монанд аст.  

       Дар бораи адибони бузурги олам: Лермонтов, Пушкин, 
Шевченко, Абай, Янка Брис, Петрус Бровка ва амсоли онњо 
донишнома офарида шудаанд, вале то њол дар бораи ягон адибу 
донишманди  маъруфи форсу тољик чунин асар ба вуљуд 
наомадааст, дар њоле, ки як зумра адибони мо шўњрати љањонї 

дошта, дар таърихи тамаддуни олам дорои љойгоњи баланд 
мебошанд. 

       Поягузори адабиёти форсу тољик, Одамушшуаро 
Абўабдуллоњ Љаъфар ибни Муњаммад Рўдакї аз зумраи онњост. 

        Њарчанд дар бораи Рўдакї рисолаву маќолањои зиёди 
тањќиќотї навишта шуда, чандин асари љамъбастї ба забонњои 
гуногун ба табъ расидааст, вале то њол як асари комили куллие 
офарида нашудааст, ки њамаи пањлўњову љанбањои рўзгору осори 
ўро фаро гирад. Аз ин рў андешаи офаридани «Донишномаи 
Рўдакї» дар охирњои асри ХХ чандин бор ба миён омада буд, вале 
шурўъи он ба таъхир гузошта мешуд. Нињоят, соли 2006 шўъбаи аз 
нав таъсисшудаи таърихи адабиёти Пажўњишгоњи  забон ва 
адабиёти ба номи Рўдакї ба ин кори муњим даст зада, онро ба 
наќшаи фаъолияти илмї барои солњои 2006-2010 ворид намуд.  
Худи  њамон сол бо саъю талош ва љустуљўњои кормандони шўъба 
«Луѓатномаи «Донишномаи Рўдакї» омода гардида, ба теъдоди 
100 нусха чоп ва ба рўдакишиносону марказњои илмиву фарњангї 
фиристода шуд. Рољеъ ба ин луѓатнома, ки беш аз  2800  мадхалро 
дар бар мегирифт, муњаќќиќони зиёде изњори назар намуда, 
пешнињодњои судманд баён карданд. Луѓатнома пас аз ду маротиба 
баррасї шудан дар љаласаи шўрои илмии Пажўњишгоњи     забон ва 
адабиёти  ба номи Рўдакї хеле такмил ёфт ва теъдоди мадхалњои 
он таќрибан ба 5 њазор расид. 

            Тавре  ки маълум аст, донишномањо пеш аз њама 
љанбаи иттилоотї доранд. Дар «Донишномаи Рўдакї» низ саъй 
мешавад, ки рољеъ ба њамаи пањлўњои рўзгору осори шоир 
иттилооти зарурї сабт гардад. Яъне он фарогирандаи кулли 
маълумоти дастрас дар робита ба Рўдакї мебошад. Аз он хонанда 
новобаста аз сатњи дониш метавонад дар бораи њар чи марбут ба 
Рўдакї ва  зиндагиву осору замон, андеша, мавзўоти осор, њунар ва 
амсоли онњост, маълумот пайдо кунад. Масалан, ба номи Рўдакї 
кадом хиёбону кўчањо,муассисоту марказњо гузошта шудаанд, 
дорандагони љоизаи ба номи ў кињоянд, зодгоњи шоир дар куљост, 
чї вазъ дорад ва амсоли инњо. Ин иттилоот даќиќ ва сањењ буда, аз 
сарчашмањои мўътамад гирифта шудаанд. Маъхази иттилоот 
тибќи муќаррароти ќабулшуда нишон дода мешавад. 

        Дар баъзе донишномањо, аз љумла дар 
«Доиратулмаорифи бузурги исломї», «Доиратулмаорифи љањони 
ислом», «Донишномаи Ираника…» 

маќолањо бештар љанбаи илмиву тањќиќї дошта, мулоњизањо 
дар асоси далелу бурњон баён шудаанд . Дар аксари маќолањои 
«Донишномаи Рўдакї» низ ин равиши илмї пеш гирифта шудааст. 
Ба хусус маќолањое, ки ба ањволу осор, андешаву афкор, сабку 

мањорати суханварии Рўдакї, шеърњои људогонаи ў бахшида 
шудаанд, љанбаи тањќиќї дошта, сатњу њолати кунунии 
рўдакишиносиро нишон медињанд. 

       Саъй мешавад, ки дар маќолањо охирин дастовардњои 
илмии рўдакишиносии олам истифода шуда, натиљаи љустуљўњои 
илмии донишмандони кишварњои гуногун љамъбаст гардад. 
Њамчунин бањс перомуни масоили њалношудаи рўдакишиносї 
идома меёбад. Масалан, дар бораи кўрии Рўдакї беш аз њазор сол 
аст, ки бањс давом дорад. Њарчанд А.Тоњирљонов ин бањсро то 
андозае љамъбаст намуда, дар асари худ беш аз 70 сафњаро ба ин 
масъала бахшидааст ва ба хулосаи ќатъї омадааст, ки шоир кўри 
модарзод буд, дар маќолаи ба ин мавзўъ ихтисос дода шуда, бањс 
дар сари мавзўи мазкур идома ёфта, фарзияи нав пешнињод 
мегардад.  

       Маќолаи куллии аввал «Абўабдуллоњ Рўдакї» дорои њар 
ду љанба--иттилоотї  ва  илмї  буда, ба таври  умумї дар бораи 
ањволу осори шоир,  дараљаи тањќиќи ў, маќом ва шўњраташ 
маълумот медињад. Сипас,  маќолањо  аз рўи тартиби алифбои 
тољикї дода мешаванд. Унвони асарњои муњаќќиќони хориљї дар 
тарљумаи тољикї ва дар сурати зарурат дар ќавсайн ба забони асл 
сабт мегардад. Санањои таърихї асосан ба солшумории мелодї 
дода мешаванд, вале дар мавридњои зарурї солшумории њиљрї низ 
зикр мегардад. Номњои таърихиву љуѓрофї дар шакли таърихї 
сабт гардида, дар ќавсайн ба шакли кунунии онњо ишора мешавад. 
Масалан, Кеш (Шањрисабз), Љайњун (Ому)…                                                      

       Рўдакї на танњо шоири бузург, балки донишманди 
барљаста њам буд ва бесабаб нест, ки бо унвони њаким машњур аст. 
Инро осори боќимондаи шоир њам ба субут мерасонад. Аз ин рў 
дар «Донишномаи Рўдакї»  ба  шарњу  тавзењи  истилоњоти  
илмњои гуногун, ба хусус нуљум, набототшиносї, тиб, 
љонваршиносї, маъданшиносї, фалсафа, фиќњ ва амсоли онњо 
таваљљўњи хос зоњир мегардад. Њамчунин ба вазъи илм дар замони 
Рўдакї таваљљўњ зоњир гардида, дар бораи илмњои он давра 
маълумот дода мешавад. 

        Наќши Рўдакї дар рушду такомули  забони  порсии дарї  
хеле бузург  аст. Ў ва муосирони  суханвараш забонро ба њадде 
сайќал доданд, ки то имрўз идома пайдо карда, хеле кам таѓйир 
ёфтааст. Ба иборати дигар мањз осори безаволи Рўдакиву 
Фирдавсї ва њамасрони онњо боиси  мондагории  забони форси 
тољикї дар тўли беш аз њазор сол шудааст. Бинобар ин дар 
донишнома њамаи калимањое, ки дар осори Рўдакї мавриди 
истифода ќарор гирифтаанд, шарњу тавзењ дода мешаванд ё саъй 
мешавад, ки илова бар маънии аслии калимањо ба тобишњои  хосси  

маъноии онњо дар  ашъори боќимондаи Рўдакї, маънои маљозии 
калимањо, наќши онњо дар офаридани тасвирњои бадеї, сувари 
хаёл ва амсоли инњо низ таваљљўњ зоњир гардад. Яъне дар шарњи 
вожањо дар мавридњои зарурї тањлили забоншиносиву 
зебошинохтї ва сабкшиносї бо њам корбаст мешаванд.  Њамчунин  
дар поёни донишнома басомади вожањои осори шоир дода 
мешавад, ки ин барои тањќиќи ќиёсии забони осори адибони дигар 
њам судманд хоњад буд. Рољеъ ба њамаи сарчашмањои дастраси 
таърихию адабї, ки дар онњо зикри Рўдакї рафтааст, маълумот 
дода мешавад. 

       Дар бораи  ањволу осори Рўдакї муњаќќиќони зиёде 
асарњои гуногуни  илмї  ва  илмиву  оммавї  офаридаанд,  ки 
рољеъ ба њамаи онњо љой додани маќола дар донишнома  
имконнопазир аст. Њамчунин асарњо дар сатњу савияи гуногун эљод 
шудаанд. Бинобар ин дар бораи онњо дар мавридњои зер маќола  
дода мешаванд:  

1.  Муњаќќиќоне, ки бевосита рољеъ ба Рўдакї китоб таълиф 
кардаанд (амсоли С.Айнї,Саид Нафисї, А.Мирзоев, 
И.С.Брагинский).   

2. Муњаќќиќоне, ки дар зимни асарњои кулливу љамъбастї 
рољеъ ба Рўдакї таваќќуф кардаанд (Э.Браун, Шиблии Нўъмонї, 
Забењулло Сафо, А.Кримский, Е.Э.Бертелс, А.Бањоваддинов). 

3. Муњаќќиќоне, ки дар бораи Рўдакї беш аз ду маќолаи илмї 
навиштаанд (Њ. Эте, Бадеуззамон Фурўзонфар, А.Мухторов, 
Шафеии Кадканї, М.Занд, А.Сатторзода...). 

4. Китобњои људогона рољеъ ба Рўдакї («Устод Рўдакї»-и 
С.Айнї, «Муњити зиндагї ва ањволу ашъори Рўдакї»-и Саид 
Нафисї, «Абў Абдулло Рўдакї»-и А.Мирзоев…). 

5. Маќолањое, ки дорои бозёфтњо, далелњо ва мулоњизањои 
тозаи илмї мебошанд, сарфи назар аз љои чоп («Байте  бозёфта  аз 
чакомаи Бухоро»-и  Муњаммадалии  Сипонлў,  «Ду  байти  нав  аз 
осори Рўдакї»-и С.Шањобиддинов…). 

6. Маќолаву гузоришњое, ки дар бораи њодисаву падидањои 
марбут ба Рўдакї хабар медињанд («Солонаи Рўдакї», «Тайёрї ба 
юбилеи Рўдакї»…). 

               Дар «Донишнома» њамаи санадњои расмї дар бораи 
Рўдакї шарњ дода мешаванд (Ќарор «Дар бораи гузаронидани 
љашни 1100-солагии рўзи таваллуди классики бузурги адабиёти 
тољик Рўдакї», Амр «Дар бораи ба ќуллаи баландиаш 6300-метраи 
ќаторкўњњои Дарвоз додани номи Рўдакї», Ќарори Њукумати 
Љумњурии Тољикистон «Дар бораи таљлили љашни 1150-солагии 
Абўабдуллоњ Рўдакї»). Дар бораи њамаи мутарљимони осори 
Рўдакї, рассомон, муљассамасозон, оњангсозон, сарояндагон, 

њунарпешагон ва њунармандони дигар, ки дар робита бо шоир асар 
офаридаанд, маќолаи људогона дода мешаванд. 

        Рољеъ ба шоире, ки ба Рўдакї чанд шеър бахшидааст, 
маќолаи људогона дода мешавад (Лоиќ Шералї, Салими Хатлонї). 
Вале агар ў  

дар ин мавзўъ фаќат як шеър навишта бошад, ба он шеър 
маќола бахшида мешавад («Ба Рўдакї»-и Фаридуни Љунайдї, 
«Дар пояи њайкали устод Рўдакї»-и Љумъа Ќувват). Њамаи 
шеърњое, ки дар пайравии ашъори Рўдакї ва ё дар ситоиши Рўдакї 
навишта шудаанд, мавриди тањлил ќарор мегиранд ва њусну ќубњи 
онњо нишон дода мешаванд. 

         Дар бораи Рўдакї ривоятњои зиёди халќї мављуданд, ки 
онњо дар маќолањои људогона баррасї мешаванд. 

         Дар бораи њамаи навъњои шеърї, ки дар осори 
боќимондаи Рўдакї ба назар мерасанд (амсоли ѓазал, ќасида, 
рубої, маснавї, ќитъа ва ѓ.), санъатњои бадеие, ки дар ашъори 
шоир мустаъмаланд, њамаи бањрњои вазни арўз, ки истифода 
шуданд ва истилоњоти марбут ба арўзу ќофия дар ашъори шоир 
шарњ дода мешаванд. Дар охири «Донишнома» љадвали вазну 
ќофияњои ашъори боќимондаи Рўдакї сабт мегардад. 

        Рўзномаву маљалла ва нашриётњое, ки осори Рўдакиро 
чоп кардаанд ва ё дар бораи ањволу осори шоир асарњо ба табъ 
расондаанд, дар «Донишнома» љой мегиранд (мисли «Љумњурият», 
«Адабиёт ва санъат», «Садои Шарќ», «Адиб», «Ирфон», 
«Маориф», «Амири Кабир»…) 

      Ба ин минвол дар «Донишнома»  њар  чи ба Рўдакї 
иртибот дорад, љой  дода  мешавад,  то  ки  хонанда  матлаби 
дилхоњашро ба осонї пайдо намояд. 

       «Донишномаи Рўдакї» агар аз як тараф ба хонандагон 
барои зуд пайдо кардани иттилои зарурї мадад расонад, аз сўи 
дигар барои муњаќќиќону донишмандон љињати тањќиќи амиќу 
густурдаи ањволу осори шоир ва умуман рушду тавсиаи 
рўдакишиносї замина муњайё менамояд. 

        Умед аст, ки ин асар роњро барои офаридани 
донишномањои Фирдавсї, Ибни Сино, Умари Хайём, Носири 
Хусрав, Љалолиддини Румї, Саъдї, Њофиз, Љомї, Ањмади Дониш, 
Бањор, Шањриёр, Садриддин Айнї ва дигар бузургони илму адаб 
боз хоњад кард. 

 
                                         Пайнавишт 
1 Мањноз Муќаддасї. Донишномањои эронї, Тењрон, 1384, 

сањ.37. 
2 Њамон асар, сањ.11. 

АСАРИ  МУЊИМ  ДАР  РЎДАКИШИНОСЇ 

 
 
              Дар бораи бунёдгузори  адабиёти тољику форс устод 

Абўабдуллоњи Рўдакї аз замони зиндагиаш  то имрўз шоирону  
тазкиранигорон, таърихнависону муњаќќиќони зиёде  сухан ронда, 
дањњо  монография, садњо рисолаву љузва, њазорњо  шеъру маќола 
офаридаанд. Дарвоќеъ рўдакишиносї имрўз ба як шохаи  муњимми 
эроншиносї табдил ёфтааст, ки на танњо  тањќиќи ањволу осори  
шоири бузург, балки  баррасии осору андешањои  њамасрони ў ва 
суннатњои  адабии ононро фаро мегирад. 

 Дар њар давраи  рўдакишиносї як ё чанд асари љамъбастї 
офарида шудаанд, ки  баррасињои муњаќќикони оламро  дар ин 
мавзўъ арзёбї менамоянд. Аз љумлаи  чунин асарњои љамъбастї 
метавон аз осори ховаршиноси маъруфи олмонї Њ. Эте ёд кард, ки 
тањќиќоти эроншиносони Ѓарбу Шарќро дар асри  Х1Х  љамъбаст 
намуда, 238 байти Рўдакиро, ки то он замон  љамъоварї шуда буд,  
соли 1879 бо тарљумаи олмонї ба табъ расонид. 

        Асари дувуми љамъбастї дар ин замина «Устод Рўдакї»-
и Садриддин Айнї аст, ки  соли 1940 чоп шуд ва баррасии 
иттилооти сарчашмањову осори тањќиќотї ва кашфиёту бозёфтњои  
худи Айниро дар  рўдакишиносї фаро мегирифт. 

  Яке аз муњимтарин  асарњо дар рўдакишиносї китоби 
сељилдаи Саид Нафисї «Ањвол ва ашъори  Абўабдуллоњ Љаъфар 
ибни Муњаммад Рўдакии Самарќандї» ба шумор меравад, ки 
куллияи маълумоти дастраси марбут ба  ањволу осори Рўдакї ва 
муосиронашро дар бар мегирад. 

 Ба муносибати  љашни 1100-солагии Рўдакї тањќиќи  
рўзгору осори шоир хеле ривољ  пайдо  кард, ки аксари онњо дар 
асари  А. Мирзоев «Абў Абдулло Рўдакї» љамъбандї шудаанд. 

 Пас аз он  дар рўдакишиносї  марњалаи наве шурўъ  шуд, ки 
баррасии амиќу мушаххаси масъалањои замон, њаёт ва осору 
андешањои шоир аз хусусиятњои хоси он аст. Ин љанбаи  
рўдакишиносї дар асарњои  љамъбастии А. Тоњирљонов ва 
Аълохон Афсањзод  ба назар мерасад. Ба хусус асари А. 
Тоњирљонов «Рўдакї. Рўзгор ва осор. Таърихи тањќиќ» дар ин 
бобат хеле ќобили таваљљўњ мебошад. Зеро дар он дастовардњои 
рўдакишиносї ва масъалањои њалношудаи он  бозтоб ёфтааст. Вале 
ин асар ба таври шоиста таќдир ва ќадрдонї нашудааст. Китоби 
мазкур соли 1968 дар нашриёти Донишгоњи Ленинград бо теъдоди 
500 нусха ба тариќи офсет бо сифати пасти полиграфї чоп шуда, 
дигар ба табъ нарасидааст. Аз ин љост, ки аз ин китоб на танњо 

хонандагону донишљўён, балки њатто аксари муњаќќиќон огоњї 
надоранд. Масалан, дар яке аз мулоќотњое, ки чанд сол ќабл аз ин  
дар толори Пажўњишгоњи забон ва адабиёти ба номи Рўдакї 
баргузор гардид, як гурўњ донишмандони эронї тањти сарварии 
раиси онваќтаи Фарњангистони забон ва адабиёти форсии 
Љумњурии исломии Эрон доктор Ѓуломалї Њаддоди Одил  ширкат 
доштанд. Яке аз мењмонон доктор Саркоротї дар зимни 
суханронии худ таваљљўњи њозиринро ба масъалањои бањсноки  
ањволу осори  Рўдакї љалб намуд ва таъкид кард, ки мутаассифона, 
дар ин замина  масоили њалношуда зиёданд. Ў ба тариќи намуна аз 
масъалањои кўрии Рўдакї, миќдори осори шоир, робитаи ў бо 
ќарматиён ва ѓайра ёд кард. Чун гуфта шуд, ки масоили мазкур  
дар китоби  А. Тоњирљонов  мавриди бањси муфассал ќарор 
гирифтааст, ў  ноогоњии донишмандони Эронро аз он китоб  
таъкид намуд. Дарвоќеъ  аз ин китоби нодир на танњо 
донишмандони  хориљї, балки муњаќќиќони зиёди љумњурї низ 
огоњї надоштанд. 

 Муаллифи асар  Абдуррањмон Тоњирљонов (1907 – 1983) 
зодаи  кишвари Тотористони Россия буда, пас аз хатми Донишгоњи 
давлатии Ленинград дар Пажўњишгоњи  шарќшиносии Академияи 
илмњои  Шўравї(бахши ленинградии он) ва то охири умр  дар 
факултаи ховаршиносии донишгоњи мазкур кор кардааст. 
Фаъолияти илмии ў  бо тањќиќи  достони «Хусрав ва Ширин»-и  
Ќутб шурўъ шудааст. Сипас ў дар бораи масъалањои гуногуни 
адабиёти классикї ва муосири форсї асарњо таълиф намуда,  дар 
тавсифи нусхањои хаттии форсиву тољикии Китобхонаи 
Донишгоњи Ленинград сањми калон гузоштааст. 

 А. Тоњирљонов ба тањияву тањќиќ ва нашри  сарчашмањо низ  
таваљљўњ зоњир намуда, аз љумла китоби «Маљмауттаворих»-ро  бо 
муќаддимаву тавзењот ба чоп расондааст. Солњои охири умр  ў ба 
тањќиќи ањволу осори  Абўабдуллоњ Рўдакї  машѓул шуда, китоби 
«Рўдакї. Рўзгор ва осор. Таърихи тањќиќ»-ро ба табъ расонид. 
Барои таълифи ин асари љолиби илмї ба ў дараљаи илмии  доктори 
илмњои филологї дода шуд.  

 Китоби  А. Тоњирљонов дар воќеъ аз  чанд љињат  хеле љолиб 
мебошад. Пеш аз њама он  арзиши баланди  сарчашмашиносї 
дорад. Муаллиф саъй намудааст, ки  маълумоти  њамаи манбаъњои 
таърихиву адабии ба ў дастрасро дар бораи Рўдакї љамъ оварда, 
дар ибтидои бањс  дар њар масъала ва мавридњои зарурї онњоро 
зикр намуда, сипас мавриди баррасї ќарор дињад. Хуб донистани 
забони арабї  имкон додааст, ки ў бештар  аз таърихномаву 
саёњатномањои арабї пурсамар истифода намояд. Аз ин љост, ки 
дар асар таъсири идеологияи  давр хеле кам  ба назар мерасад. Зеро 

кашфи њаќиќат  њадафи аслии муаллиф буда, дар њамаи мавридњо ў 
ба далел такя намудааст. 

 Тавре ки зикр шуд,  китоби А. Тоњирљонов  бар пояи бањс 
асос ёфтааст ва бесабаб нест, ки  муаллиф зарбулмасали арабии 
«Алњаќиќат бинтулбањси»(њаќиќат духтари бањс)-ро шиори худ 
ќарор додааст. Њарчанд ин бањсњо  њамаи масъалањои печидаву 
пўшидаи ањволу осори Рўдакиро комилан  њал накардаанд, вале 
барои дарки њаќиќат мадад мерасонанд. 

 Яке аз масъалањои  хеле бањснок, ки њанўз  то охир равшан 
нашудааст, кўрии  Рўдакист. Ихтилофи назар дар бораи  кўрии 
шоир аз  замони ў шурўъ шуда, то имрўз идома дорад. Аз ин љост, 
ки  А. Тоњирљонов як боби калони китоби худро  ба ин мавзўъ 
ихтисос дода, бањси хеле тўлонї оростааст. Ў таќрибан њамаи 
байтњои  боќимондаи шоирро, ки марбут ба рангу биноиянд, 
тавзењ дода, маълумоти сарчашмањо ва назари муњаќќиќонро 
мавриди баррасї ќарор додааст. Тавре ки муаллиф таъкид 
кардааст, њанўз њамасрони Рўдакї амсоли Абўзироаи Гургониву 
Даќиќї ва Абўњайёни Тавњидиву Фирдавсї ба ин масъала  
ишорањо кардаанд. Муњаќќиќон  бо истинод ба он ишорањо  ва 
маълумоти сарчашмањо ду навъ андеша баён кардаанд. Як гурўњ 
аќида доранд, ки кўри модарзод будааст. Гурўњи дигар дар охири 
умр  кўр кардани ўро таъкид намудаанд. 

 Дар рўдакишиносии Шўравї андешаи кўр кардани шоир  
зуд ќабул гардид ва муњаќќиќон  саъй менамуданд, ки онро бо 
далелњои  тоза таќвият  дињанд. Ин пеш аз њама ба љанбаи 
иљтимоигароии адабиётшиносии шўравї  бастагї дошт. Зеро кўр 
кардани шоир  љанбаи  мљтимоии шахсияти ўро пурќувват менамуд 
ва барои баланд бардоштани  маќоми љамъиятии вай далели ќотеъ 
мегардид. Аз ин љост, ки њатто антропологи  маъруфи шўравї 
М.М. Герасимов мањз ба њамин хотир  саъй намудааст, ки  фарзияи  
кўр кардани  шоирро бо њар роњу васила  таќвият бахшад. Дар ин 
роњ ў њатто  аз сохтакориву бемантиќињо рўй натофтааст, ки њамаи 
онњоро А. Тоњирљонов бо далелњои  мўътамад нишон додааст. 

 А. Тоњирљонов  пас аз бањси тўлонї нињоят ба натиљае 
мерасад, ки Рўдакї кўри  модарзод буд. Дар воќеъ  далелњои 
пайдокардаи ў собит менамоянд, ки шоир кўр карда нашудааст. 
Вале ба назари мо дар масъалаи кўри модарзод будани шоир  
далелњои ў ќотеъ ва мўътамад нестанд. Аз љумла А. Тоњирљонов 
гувоњии муосирони  Рўдакиро «далели 

ќавитарин» медонад. Вале агар  ба гуфтањои онњо  бо таљдиди 
назар  ва тааммуќи бештар  нигарем, њеч кадом  сарењан  шоирро 
кўри модарзод нагуфтаанд. Масалан,  Абўзироа  навиштааст : 

                                    Агар  ба кўрии чашм  ў ёфт гетиро, 
                                    Зи бањри гетї ман кўр буд натвонам. 
 Дар байти мазкур шоир иддао дорад, ки Рўдакї барои 

дарёфти  сарвату давлат нури чашмони худро аз даст дода, кўр 
шуд, вале ман намехоњам барои сарват кўр шавам. Яъне  Абўзироа 
аз рўи њасад ба Рўдакї таъна задааст, ки барои сарват тамоми 
њастии худро  бахшидааст. Ба кўри модарзод њеч гоњ чунин таъна 
раво нест, зеро он кори Худованд дониста мешуд, ки ба шахс 
вобаста нест. 

 Даќиќї, Фирдавсї ва каме баъдтар  Носири Хусрав 
Рўдакиро  «тирачашм» донистаанд. Тавре ки маълум аст, ин 
калима маънии тамоман нобино буданро надорад. «Тира» дар 
забони тољикї маънии хира, яъне камиро медињад.  Масалан, 
Фирдавсї тираву хираро дар байти зер муродифи  њам ќарор 
додааст : 

 
                                        Њаво тирафому замин тира гашт,  
                                        Ду дида дар ў андарун хира гашт. 
 
 Дар ин масъала  ќасидаи њасбињолии «Шикоят аз пирї»-и 

шоир, ки хушбахтона, то имрўз комилан боќї мондааст, метавонад 
бењтарин далел бошад. Худи  набудани  ишорае ба кўри модарзод 
будани шоир  дар ин ќасида бењтарин далел аст. Агар  Рўдакї кўри 
модарзод  мебуд ва ё ўро  кўр мекарданд, њатман ишора  ва шикоят 
аз таќдиру душманон мекард. Зеро дар он ќасида ба муњимтарин  
лањзањову љанбањои  њаёт ва шахсияташ амсоли дар љавонї зебову 
хушандом, сияњмўю симдандон, њамеша хушњолу  шодон будан, 
ишќварзињои зиёдаш, дорои истеъдоди баланди сухандониву 
сурудхонї ва мутрибї буданаш, сипас соњиби зану фарзанд 
гаштан, хидмат дар дарбор, шўњрати ашъораш, робита бо 
сарватмандон, дарёфти атоњои фаровон ва ѓайра ишора шудааст. 
Байти охирини  ќасидаи  мазкур њам далели ќотеъе мебошад, ки 
кўри модарзод будани шоирро рад  менамояд : 

 
                           Кунун замона дигар гашту ман дигар гаштам, 
Асо биёр, ки ваќти асову анбон буд 
 
 Тавре ки маълум аст, њеч кўри модарзод бидуни асо њаракат 

карда наметавонад, яъне олату ёвари  асосии кўрон  аз 
ќадимулайём то имрўз  асо мебошад. Агар Рўдакї кўри модарзод 
мебуд, дар охири умр намегуфт, ки акнун навбати ба даст 
гирифтани асо  расидааст. Шояд баъзе муњаќќиќон, њамон тавре ки  
А. Тоњирљонов нисбат ба калимањои марбут ба дидану шунидан 

гуфтааст, иддао кунанд, ки дар байти мазкур  «асо гирифтан» ба 
маънии маљозї истифода шудааст. Албатта, асо гирифтан дар 
забони тољикї маънии маљозии «пир шудан», «хамидаќомат 
гаштан», «мўњтољ шудан» ва њатто «азодор шудан»-ро медињад. 
Вале дар байти мазкур  калимаи «асо» ду бор такрор шудааст ва 
асои аввал, ки бо таъкид  зикр ёфтааст, маънии воќеиро дорад.  

 Дар асоси гуфтањои боло ба чунин натиља расидан мумкин 
аст, ки биноии Рўдакї дар њаќиќат заиф, яъне тира будааст, ки он ё 
ба таври модарзодї ва ё бар асари беморие ба вуљуд омадааст. 
Табиист, ки сустиву заифии биної бо мурури замон бештар 
гардида, дар охирњои умр боиси нобино  гаштани ў шудааст. 

 Аз рўдакишиносон ба ин натиља А. Мирзоев наздик шуда 
буд. Ў дуруст мушоњида карда буд, ки Рўдакї заъфи биної 
доштааст ва эњтимоли ба бемории  оби марворид гирифтор шудани 
шоирро таъкид карда буд, ки комилан табиист ва имрўз њам зиёд 
ба назар мерасад. Вале мутаассифона, А. Мирзоев ин андеша ва ё 
ба ибораи дигар кашфи худро то ба охир нарасонда, бо далелњо 
таќвият набахшид ва баръакс андешаи Саид Нафисиро љонибдорї 
намуда, фарзияи кўр карда шудани Рўдакиро тасдиќ намуд. 

 Мисоли мазкур гувоњи он аст, ки  бањс перомуни  ањволу 
осор  ва андешаву афкори Рўдакї идома дорад ва асари А. 
Тоњирљонов метавонад дар ин замина маводу ѓизо дињад.  

 Аз ин љост, ки асари «Рўдакї. Рўзгор ва осор. Таърихи 
тањќиќ»-и А. Тоњирљонов ба забони форсї тарљума шуда, дар 
муассисаи бонуфузтарини Эрон  «Амири Кабир» ба табъ расид ва 
писанди хонандагони зиёд гардид.  

 

        ОСОРИ  ЗУБДАИ  РЎДАКИШИНОСЇ                                           
 
           Абўабдуллоњ  Рўдакї  њамчун   бунёдгузори   адабиёти  

тољику  форс  на  танњо  дар  ватанаш  Тољикистон,  балки  дар 
њамаи  кишварњои  форсизабон,  ба  хусус  Эрон   шўњрати  хеле  
зиёд  дорад. Дар  бораи  ањволу  осори  ў донишмандони  эронї  
чандин  осори  гаронбањои  илмї  офаридаанд,  ки  асари  устод  
Саид  Нафисї «Ањволу  ашъори  Абўабдуллоњ ибни   Муњаммад  
Рўдакии  Самарќандї»  намунаи  барљастаи   он  буда,  аз  
муњимтарин  асарњои  љамъбастї  дар  рўдакишиносии олам  
мањсуб  мешавад. Илова  бар  ин  ба  ќалами  днишмандони  эронї  
маќолоти  зиёде    таълиф  шуда,  дар  нашрияњои  гуногун  ба  табъ  
расидаанд,  ки  дастрасї  ба  баъзе  аз  онњо  ба  хонандагон   
душвор  аст.  Аз  ин  рў  донишманд  ва  рўзноманигори  шинохта  
Алии  Дењбошї,  ки  њамчун  сардабири   маљаллаи  маъруфи 

«Бухоро»(ќаблан  бо  унвони  «Килк» чоп  мешуд)  ва  мураттиби   
чандин  маљмўањои  дастаљамъї  дар  пешрафти  илму  фарњанги   
форсизабонони  олам   сањми  шоиста  мегузорад, бо  назардошти  
ин  зарурат   ба  гирдоварии  он  маќолот  пардохта,  тањти  унвони  
«Ёди  ёри  мењрубон»  ба  табъ  расондааст. 

 Маљмўаи   «Ёди  ёри  мењрубон»  бењтарин  маќолањои  
илмиеро,  ки   донишмандони  маъруфи  Эрон  дар  бораи  ањволу  
осори  Рўдакї   таълиф  кардаанд, дар  бар  мегирад.  Дар  
«Ёддошт»-и  Алии  Дењбошї, ки  маљмўа  бо  он  оѓоз  меёбад,  ба  
муњимтарин  лањзањои  рўзгору  осори  шоир  ишора  шуда,  
арзиши  волои   ашъори  ў  таъкид  гардидааст. 

 Маќолаи  аввали  маљмўа  «Рўдакї»  ба  ќалами  
донишманди  маъруфи  эронї  Муњаммад  Дабири  Сиёќї  тааллуќ  
дорад,  ки  дар  он шарњи  њоли  мухтасари  шоир  дода  шудааст. 
Дар зимни  маќола  ба  баъзе  масъалањои  бањсноки   ањволу  осори   
шоир  ишора  шудааст. Аз  љумла  муаллиф  масъалаи  нобиноии  
шоирро  ба  миён  гузошта,  таъкид  менамояд,  ки  «гурўње   аз  
тазкиранависон  ба  кўрии  модарзодии  ў  ишора  кардаанд»(сањ. 
19).Пас  аз  наќли  маълумоти  сарчашмањои  гуногун  амсоли    
ашъори  Абўзироаи  Гургонї,  Даќиќї,  Фирдавсї,  Носири  
Хусрав  ва  абёти  худи  Рўдакї  ба  натиљае  мерасад,  ки  ќобили  
таваљљўњ  мебошад: «Гўё  гуфтаи  дуруст  он  бошад,  ки Мањмуд  
ибни  Умари  Наљотї  соњиби  китоби   «Басотинулфузало ва  
раёњинулуќало»,  ки дар  соли   709 њ.ќ. таълиф  шуда  ва  шарњи  
«Таърихи  Утбї»  аст,  ёд  карда  ва  он  ин  ки  «Рўдакї  дар  поёни  
умр  кўр  шудааст» (сањ. 20).     

 Дар  њаќиќат  баррасии  амиќи   масъалаи  мазкур ва  
далелњои  зиёди  дигар  дурустии  андешаи  мазкурро  ба  субут  
мерасонанд. 

 Муаллифи  маќола  њамчунин  ба  бањси  рољеъ ба  миќдори  
ашъори  Рўдакї  ишора  намуда,  сабабњои  устодии  ўро  чунин  ба  
ќалам  додааст : «Сирри  ин  саршиносиву  устоди мусаллам  
шинохта  шудани  Рўдакиро  дар  чанд  нукта  бояд  љуст : яке 
мояварии  табъи  суханофарини   ўст,  ки  аз  нерумандии  њофиза 
ва  диди  жарфу  таваљљўњи  амиќ  ба  мабонии  адабу  дониши  
забон  натиља  шудааст. Дигар  ќудрати   тасаввур   ва  
дурпарвозии  хаёли  ўст дар  халќи  мазомини  борик ва  
њамакасфањму латиф. Нуктаи  севум,  ки  дар  нозукхаёлии  Рўдакї  
ва  бештари  шоирони  ќарни  чањорум  асари  амиќ  дорад  ва  аз  
мухтассоти  шеъри  ин  давра  шинохта  мешавад,  тавоноии шоир  
дар  васфи  табиат ва тавсифи  манозири   табиї  ва  сохтани  
мазомини шоирона  аз  талфиќи  авомили  зебо ва  содаи  
офариниш  аст,  чизе ки  барои    њама  кас  зебоиву  ќобилияти   



575 

 

дарк  дорад  ва дар  либоси  ташбењотест,  ки аркони  он   аз  сувари  
мањсус  моя  гирифтааст  ва  дар   ќолаби  суваре  аз  хаёл  аст, ки  
аљзои  он   дар  олами  хориљ                                                                                                                                                                                                                                                                                                                                                                              
мављуд  ва  барои  њама  кас  мањсус  аст» (сањ. 22). 

 Дар маќолаи  дигари  Муњаммад  Дабири  Сиёќї «Сездањ  
рањ  сад  њазор»  масъалаи  миќдори  ашъори  шоир  ба  миён  
гузошта  шудааст. Муаллиф  дар  атрофи  маълумоти  
«Лубобулалбоб»  ва  махсусан, шеъри  машњури  Рашидии  
Самарќандї  бањс  кушода,  мисраи  «шеъри  ўро  ман  шумурдам  
сездањ  рањ  сад  њазор»-ро  дар шакли  зер  тасњењ  менамояд : 
«Шеъри  ўро  ман шумурдам  сї  рада : дањ, сад, њазор»  ва ба  
чунин  натиља  мерасад : «Дањ,  сад, њазор, яъне  адади  дањ ба  
иловаи  сад ба  иловаи њазор,  ки  мешавад њазору саду  дањ(1110)  
ва  чун  ин  раќами  њазорусаду  дањро  дар  сї  рада(сї  саф)  
бинависем(яъне  монанди  арќоми  љамъи  имрўз   зери  њам  ќарор  
дињем)  адади сиву се њазору  сесад(33300)  ба  даст  меояд,  ки  
раќами  бисёр  маъќулест барои  шумораи  абёти  Рўдакї»(сањ.  309 
– 310).  Ин  пешнињоди Дабири  Сиёќї,  ки  њанўз  соли 1358\ 1979  
тавассути  маљаллаи  «Яѓмо»  баён  шуда  буд,  мавриди  ќабули  
ањли  илму  адаб  ќарор  нагирифт. 

 Маќолаи  Бадеуззамон  Фурўзонфар  «Рўдакї»  низ  ба  
шарњи  њоли  шоир  бахшида  шудааст.  Муаллиф  ќабл  аз   њама 
ному  насаб  ва  зодгоњи  шоирро муайян  намуда,  сипас  ба  
баррасии масъалаи «кўрии Рўдакї»  мегузарад. Ў  маълумоти  
сарчашмањоро  дар  ин бора  зикр  намуда,  ба  хулосае  меояд,  ки  
шоир  «дар  оѓоз  нобино  набуда» баъд  ўро  кўр  кардаанд  ва  
њангоми  назми  «Калила  ва  Димна»  ў  кўр  будааст. Тавре  ки  
баъдтар  хоњем  дид,  ў  аз  ин  андешаи  худ  баргашта  саъй  
менамояд,  ки  кўри  модарзод  будани  Рўдакиро  ба  субут  
расонад.   

 Фурўзонфар   дар бораи    миќдори  ашъори    Рўдакї  
таваќќуф  намуда,  гуфтаи  Рашидии Самаркандиро  муболиѓа  
медонад. Зеро «нисбати  ин  миќдор  шеър  ба  шоире,  ки  дар  
ибтидои  зуњури  каломи  манзум  буда  ва  њанўз  забон  барои  
таъбироти  адабї  парвариши  комил  наёфта  буд  ва  шеър  гуфтан  
ба  осонї даст  намедод,  ба  суњулат  ќобили  ќабул  нест» (сањ. 30).  
Ба  ин  андешаи  Фурўзонфар   наметавон  розї  шуд. Зеро  забони  
форсии  дарї  дар ин давра  хеле  такомул  ёфта, ба  ављи  рушду  
камолот  расида  буд.  Таълифи  на  танњо  ашъори  фаровон, балки  
осори  пурбањои  илмиву  динї,  њатто  «Донишнома»-и  манзуми 
Њаким  Майсарї  ва  чандин  «Шоњнома»-и  манзуму  мансур  
гувоњи  пешрафти  он аст. Мањз  камолоти   забону  адаби   ин  

давра  боиси  мондагорї  ва  идомаи   онњо дар  асрњои  баъд  
шудааст. 

 Таќрибан  пас  аз бист  сол  ба  муносибати  љашни  1100-
солагии устод  Рўдакї  Бадеуззамон Фурўзонфар  дар  яке  аз   
њамоишњои  илмї  дар  бораи  ашъори  шоир  суханронї  мекунад,  
ки  он  дар  шакли  маќолаи  илмї  тањти  унвони «Шеъру  шоирии  
Рўдакї» ба  табъ  мерасад. Ин  маќола низ  дар  маљмўаи  «Ёди  ёри  
мењрубон»  љой  дода  шудааст.  Дар  ин  маќола Фурўзонфар   дар  
асоси  ашъори  Рўдакї,  ки  аз  сарчашмањои нисбатан  ќадимї ва  
наздик  ба  замони  шоир амсоли «Луѓати  фурс»-и Асадии Тўсї,  
«Таърихи  Систон»,  «Таърихи  Байњаќї», «Тарљумонулбалоѓа», 
«Њадоиќуссењр», «Тўњфатулмулук», «Лубобулалбоб», «Алмуъљам» 
гирдоварї  шудаанд,  дар бораи  чанд  љињати  ашъори ў  
мулоњизањои  тозаи худро   баён  намудааст. Пеш  аз  њама ў  
таърихи  суруда шудани   чанд  шеъри  машњури  шоирро  муайян  
карда, зимнан  иштибоњотеро, ки  гўё  дар  маќолаи  аввалааш  роњ  
додааст, ислоњ  менамояд. Масалан,  ў ќаблан    ба  сафари  Наср  
ибни  Ањмад ба  Њирот ва  суруда шудани  ќасидаи  «Бўйи љўйи  
Мўлиён»  дар  он  љо  шубња  дошт. Пас  аз  љустуљўњои  илмї  ва  
дарёфти  далелњои  тоза  ваќти  сафар  ва  таълифи  ќасидаи   
мазкурро  муайян  менамояд. 

 Дар  ин  маќола  муаллиф  масъалаи  кўрии  Рўдакиро  ба  
миён  гузошта,  иштибоњи  дигари   худро, ки ба  кўри  модарзод  
будани   шоир  шубња  карда  буд,  ислоњ  намуда, ќотеона  таъкид  
мекунад,  ки «устод  Рўдакї  бидуни  њеч  гуна  шак  кўри  модарзод  
буда  ва  њаргиз   љањон  ва  сувари   њиссиро ба  чашми  зоњир  
мушоњида  нанамудааст»(сањ. 107).  Барои  таќвияту  исботи  ин   
андеша  ў  Рўдакиро бо  шоири  арабизабони  эронї  Башшор  ибни  
Бурд  муќояса  мекунад  ва  аз  девони  ў  мисолњои  фаровонеро  
меорад,  ки  бо  вуљуди  кўр  будан    ба  дидан    ва  рангњо  ишора  
намудааст. Мутаассифона,  далелњои  овардаи  муаллиф  њанўз  
комилан  муътамад  нестанд  ва  андешаи дар  маќолаи аввал  баён  
кардаи  ў ба  њаќиќат  наздиктар  аст,  ки дар  ин  бора мо дар  
маќолаи  дигар  бањси  муфассал  кардаем(ниг.: Бори  дигар  дар 
бораи  нобиноии Рўдакї).  

 Фурўзонфар дар ин  маќола  ба  масъалаи  миќдори  ашъори  
Рўдакї  низ  ишора  намуда,  шубњаи  худро  ба  андешаи  
Муњаммад  Авфї  ва  Рашидии Самарќандї дар ин  бобат  рад  
менамояд  ва муболиѓаомез  набудани  гуфтаи  онњоро таъкид  
мекунад. 

 Њамчунин дар  маќола ба забардастии Рўдакї  дар  
офаридани  навъњои  шеъри  форсї амсоли ќасида, ќитъа, ѓазал, 

маснавї,  рубої ва сањми  барљастаи  ў  дар  рушду  такомули  
забони  форсии  дарї ишора шудааст. 

 Дар  маќолаи  Абдулњусайни  Зарринкўб «Рўдакї  -  шоири  
равшанбин»  низ  сухан  аз  шарњи  ањволу  осори  шоир  меравад. 
Маќола  бо  тасвири   замони  пирии  Рўдакї,  ки дар  ќасидаи  
«Шикоят  аз пирї»  бозтоб  ёфтааст, оѓоз  меёбад.  Сипас  муаллиф  
масъалаи  кўрии  Рўдакиро  ба  миён  гузошта,  ба  маълумоти  
сарчашмањо  ишора  мекунад  ва  мувофиќ  набудани худро  ба  
кўри  модарзодии  шоир  иброз  намуда,  чунин  фарзияро   баён  
мекунад,  ки  ба назари  мо  комилан  дуруст  аст : « …гўйї кўрї  
низ  мисли  пирї  ва  сустиву  нотавонї  фаќат  дар  солњои  поёни  
умр  ба  суроѓи  ў  омадааст» (сањ. 37).  Зарринкўб  њамчунин  дар  
хусуси   бо  шиканља  кўр  кардани  шоир  шубња  намудааст. Дар  
маќола  масъалаи  бозтоби  вазъи  Бухоро, ба  хусус  њаёти  
дарбори  Сомониён  ва  зиндагии лоуболонаи  худи  шоир    дар   
ашъори  боќимондаи  ў  батафсил  баён  шудааст. 

 Маќолаи  Љаъфари  Шиор  ва  Њасани  Анварї  «Дар  бораи  
Рўдакї  ва  асри  ў»  ба  тасвири   вазъи  љањон   дар  ќарни  Х  ва  
муњити  сиёсиву  фарњангии  Рўдакї  оѓоз  меёбад. Сипас  шарњи  
мухтасари   ањволу  осори  Рўдакї   бо  истинод  ба  маълумоти  
сарчашмањо зикр  мегардад.  Дар  фасли  «Достони  нобиноии 
Рўдакї»  рољеъ  ба  масъалаи  кўри  модарзод  будан  ё баъд  
нобино  гаштани  ў  сухан  меравад. Муаллифони  маќола  пас  аз  
наќли  маълумоти  сарчашмањо  назари  муњаќќиќони  муосирро  
дар  ин  бобат  мавриди  бањс  ќарор дода, бо  зикри  суханони  
донишманди  тољик А. Мирзоев,  ки  љамъбасти  назари  
муњаќќиќони  шўравї буд, бањсро  ба  анљом  мерасонанд. Дар  
фасли  «Рўдакї  чї  мазњабе  доштааст ?»  муаллифон  далелњоеро  
зикр  мекунанд,  ки ба  мазњаби  шиаи  исмоилия  гаравиш  
доштани шоирро  ба  субут  мерасонад.  Вале  дар  охир  таъкид  
мешавад,  ки «Ў  бар  хилофи  Носири  Хусрав  дар  эътиќоди  
динии  худ  устувор нест, беш  аз  он ки  андешаи  тааббудї  ва  
динї дошта  бошад,  андешаи  фалсафї  ва  озод  дорад»(сањ. 54). 
Андешаи  ўро  онњо  навъе  «тафаккури  эпикурї»  медонанд.  
Муаллифони  маќола  ба  муњтавои  ашъори  боќимондаи  Рўдакї  
таваљљўњ  зоњир  намуда, вуљуди  андешањои  гуногуни  фалсафиро  
дар  осори шоир  таъкид  мекунанд : «Дар шеъри  боќимондаи  
Рўдакї  хирадгарої(rationalisme), илмгарої(scietisme), 
беэътибориии  љањон  ва  ишќ,  лаззатгарої(epicureanisme)  ва  
андешаи  саодат(Pelicitologio: андеша  ба  он  ки саодат дар  чист 
?)дида  мешавад»(сањ. 55). Сипас  мавзўъњои «беэътибории љањон  
ва ишќ дар  низоми фикрии Рўдакї»,  «Саодат дар  чист ?»-ро  
мавриди  бањс  ќарор  медињад. Ќисмати  охири маќола ба  шарњи  

њукумати  Сомониён, шањрњои  Самарќанд  ва Бухоро  дар  он  
даврон  бахшида  шудааст. 

 Маќолаи  «Чашмаи  равшан», ки ба  ќалами  донишманди  
маъруфи эронї  Ѓуломњусайни  Юсуфї   тааллуќ  дорад, ба  
тањлилу  баррасии  ќасидаи  «Шикоят  аз  пирї»-и  Рўдакї  
бахшида  шудааст. Муаллиф  дар  асоси  ин  ќасида аз як  тараф  
рўзгори  шоир,  муњимтарин  лањзањои   зиндагии ўро  пеши  назар  
меорад  ва  аз  сўи  дигар  мањорати  суханварии шоирро  ошкор  
менамояд. Ѓуломњусайни  Юсуфї  пас  аз  тањлили амиќу  
њарљонибаи  ќасидаи  мазкур  ба  хулосае  меояд,  ки  ин  ќасида  на  
танњо яке  аз  бењтарину  мўътамадтарин  сарчашма  рољеъ  ба  
рўзгори  шоир  аст,  балки  намунаи  барљастаи  шеъри  форсї  дар  
тўли  беш  аз  њазор  сол  аст : «Рўдакї  дар  дарозои  дерандаи  
ќарнњо  аз  кўњантарин  сарояндагони  пирист. Ба  илова  ин ќасида  
њасби  њоли  ў  низ  њаст ва  дар  айни  њол   намунаест  аз шеъри  
дурахшони  дарї дар  беш  аз  як  њазор сол  пеш. Барои  
форсизабонон   ва  дўстдорони  шеъру  адаб ин  ёдгори  гаронмоя 
аз  падари  шеъри  форсї бегумон  гаронќадр  аст ва  њифз  карданї  
монанди  њар  ёдгори  падар»(сањ. 77). 

 Шеъри  дигари  машњури  Рўдакї, ки  бо  унвони  «Бўйи  
Љўйи  Мўлиён ояд  њаме»  маъруф  аст,  дар  маќолаи Муњаммад  
Амини  Риёњї мавриди  тањлилу  баррасї  ќарор  гирифтааст. 
Муаллиф   пеш   аз њама  ба  оњангу  мусиќии  шеър    таваљљўњ  
зоњир  намуда,  навиштааст : «Бўйи  Љўйи  Мўлиён  ояд  њаме…»  
шеъре    дар  вазне  пурњаракату  ваљдовар  ва  нишотангез,  ки  
њамнавоиву  пайванди  дилнишини  њуруф  ва  такрори радифи  
«Ояд њаме»  мусиќии  мастибахше  бад-он  додааст»(сањ. 78). Сипас  
ў  таърихи  суруда  шудани  ќасидаро,  ки  бори  аввал  дар  «Чањор  
маќола»-и  Низомии  Арўзии  Самарќандї  омадааст, наќл  
менамояд.  Риёњї  таъкид  менамояд,  ки  котибон    аз  њамон  
ќадим   дар  навишти    шеър,  ба  хусус  матлаи  он   ба  тањриф  роњ  
додаанд. Дар  «Чањор  маќола» чунин   сабт  шудаасст : 

 
   Бўйи  Љўйи  Мўлиён  ояд  њаме, 
   Бўйи  ёри  мењрубон  ояд  њаме. 
 
 Ба  назари  муаллифи  маќола  «Бўйи Љўйи  Мўлиён»   

мафњуми  дилнишине  надорад»(сањ. 80). Дар  њоле   ки яке  аз  
омилњои    хушоњангиву  мусиќии  шеър,  ки  худи  Риёњї  дар  
аввали  маќола  дуруст   таъкид  кардааст,  ба  назари  мо  аз  њамин  
ифода  шурўъ  мешавад. Дар  њамин  ифода    оњанги  хеле хубу  
таъсирбахш  мављуд  аст,  ки  шояд   сабабгор  ва  илњомбахши 
шоир   барои   сурудани  шеър шуда  бошад. Ин  љо  ба  назари  мо  

мантиќ  муњим  нест,  балки  мазмуну  оњанг  муњим  аст,  ки  мояи  
суруду  тарона  њам  њамин аст. Вале,  мутаассифона, баъзе  
донишмандон  дар  ин  шеър   на  ба  оњанг,  балки  ба  мантиќ  
бештар  таваљљўњ намудаанд.   Албатта,  мантиќу  маънї  барои  
суруд  њам  зарур  аст,  вале  дар баъзе  мавридњо   чун  дар  байти  
мазкур  оњангу  мусиќї  наќши  асосиро  мебозанд  ва  мантиќ  дар  
љои  дувум  ќарор  мегирад. Ё  худ  такрори  бемаврид  ќубњи  шеър  
аст,  вале   дар  суруд     њусн  буда,  таъсири  онро  меафзояд. 

 Риёњї  суханро  идома  дода  менависад,  ки «такрори  
«бўйи»  дар  мисраи  паёпай  нохушоянд  аст»(сањ. 80), ки комилан  
дуруст  аст. Зеро  дар  манбаъњои  дигар     ба  љои  «бўйи» «ёди»  
омадааст,  ки  сањењ  аст. Њамчунин   дар ифодаи  «бўйи  ёри»  
оњанге,  ки дар  «бўйи  Љўйи»  њаст,  халалдор  шудааст,  чунки  дар  
мисраи  дувум   њам  оњанги  мисраи  аввал  идома  дорад  ва  ин  
оњанг ва  вожаи  «ёри»   мањз  «ёди»-ро  таќозо  менамояд. Яъне  
њар ду мисраъ комилан  боњам   мувозиву  њамоњанганд.  Инро  
тањќиќи   савтиёти  онњо  њам  ба  субут  мерасонад. Њар  ду  мисраи 
байт дорои  11  овози  садонок - 6 дароз +  5 кўтоњ мебошанд. 
Миќдори  овозњои  њамсадо  низ  таќрибан  мусовї  аст. Бешак  
њамин  таносубу  мувозанаи  овозњо   яке  аз  омилњои  хушоњангии  
байт гаштааст. Агар  ба  байт  аз дидгоњи  ќонуни  симметрия  
нигарем,  ба  чунин натиља  мерасем,  ки мисраъњо  аз ин  лињоз  
низ  комилан   ба  њам  созгоранд.  Вазни  мисраъњо  њам  дар  асоси  
симметрия  ќарор  гирифта, дорои  таќтеъњо ва  њиљоњои  кўтоњу  
дарози  мусовї  мебошад.  

 Риёњї  ба  љои  «бўйи  ёри»  сабт  шудани  «ёди  ёри»-ро, ки 
Саид  Нафисї  ва  Фурўзонфар  пешнињод  кардаанд,  
намеписандад  ва  иддао  дорад,  ки «таркиби  «омадани   ёди  ёр»  
дар  забони  форсї  ба  кор  нарафта  ва  фасењ  нест»(сањ. 80).  
Шояд  дар  гўйиши  имрўзаи  форсї  таъбири  «  ба ёд  омадан» 
истифода нашавад,  вале  дар забони тољикї ин  ифодаи  маъмулї  
ва мустаъмал  аст. Дар  ашъори  гузаштагон  низ  ин  таъбир 
фаровон  аст. Дар  ѓазали  Сайидо, ки  бо мисраи  «Мурѓи беболу  
паре  дидам,  дилам  омад  ба  ёд»  шурўъ  мешавад, «омад  ба   ёд» 
њамчун  радиф  дар  њамаи  байтњо  такрор   мешавад. 

 Дар  асоси  матнњои кўњан, ки  асосан  сарчашмањои  
таърихианд,  муаллифи  маќола  сурати  сањењи  байтро  чунин  
медонад : 

 
   Боди  Љўйи  Мавлиён  ояд  њаме, 
   Бўйи  ёри  мењрубон  ояд  њаме. 

 Аз лињози  маъниву  мантиќ  дарвоќеъ  сабти  мазкур  солим  
аст,  вале он  хушоњангиву  мусиќиро  надорад. 

 Дар  маќола  њамчунин  бидуни   тавзење  ѓазали  машњури  
Рўдакї,  ки  бо  матлаи 

   Њар   бод,  ки  аз  сўи Бухоро  ба  ман  ояд, 
   З-ў  бўйи  гулу  мушку  насими   суман  ояд, 
 
 шурўъ  мешавад,  ба  Абўсаиди  Абулхайр   нисбат  дода  

шудааст. 
 Дар  маќола масъалањои  бањсангез  хеле  зиёд  аст,  ки  

њамаи  онњоро    зикр  кардан  ин  љо  имкон надорад ва ба  
мавриди  дигар  мавќуф  гузошта  мешавад. 

 Риёњї  пас  аз  муќаддимаи  тўлонї  ба  баррасии  байти  
машњури  Њофиз  мегузарад, ки  дар  он  илова  бар  таркиби   
мазкур  ишора  ба  «турки  самарќандї»   њам њаст. Доктор  Ѓанї  
мурод  аз  «турки  самарќандї»-ро  Амир  Темур  донистааст. 
Риёњї  дар   ин бора   андешаи  худро  изњор  накарда,  ба  он  нукта  
таваљљўњ  менамояд,  ки Њофиз  байти  Рўдакиро  аз  куљо  
гирифтааст. Ба  назари  мо  дар  ин  масъала њам  ба  хулосаи  
ќатъї  омадан    дуруст  нест.  Зеро  мо  имрўз  на  аз  китобхонаи  
Њофиз  хабаре  дорему  на  ба  ишораи  сарењи  ў. Бинобар  ин    ба  
њадси  Риёњї,  ки «ин  байт(матлаи  «Бўйи Љўйи Мўлиён» - М.М.)  
дар  китобњо  ба  назари  Њофиз  расида  ва  аз  ин  роњ  ба  шеъри  ў  
роњ  ёфтааст»(сањ. 88),  наметавон  розї шуд. Албатта  њоло  
хулосаи  ќатъї баровардан    мумкин  нест,  вале  мусаллам  аст,  ки  
Њофиз  ашъори   Рўдакиро   дар њар  шакле  бошад,  омўхтааст (на  
танњо  хондааст),  вагарна  бе  омўзиши    ашъори  бузургони  
пешин мисли  Рўдакї    бузург  шудани  Њофиз   низ  амри  муњол  
аст.  

Нуктаи  охирине,  ки дар  маќола  бељавоб  мондааст,ин аст : 
«Дар  байти  Њофиз ибњом  ва  ишколе  њаст,  ки  ман  онро дуруст  
намефањмам. Суол  ин  аст,  ки  замири  «аш»  дар  «насимаш» ба  
куљо бармегардад, ба  турки самарќандї  ё  ба  Самарќанд»(сањ. 
88). Ба  назари  мо  ин  љо  ишколе  нест  ва  Њофиз  аз  нигоњи  
дастурї њам  иштибоње   накардааст.  Айб  дар  худи  мост,  ки  
байти  Њофизро  дуруст  нахондаем.  Зеро  агар  мо    ибораи  
«турки  самарќандї»-ро  ба  тарзи  «турки Самарќанде»  бихонем,  
њамаи  мушкилот  њал  мешавад.Он  ваќт  дарвоќеъ  насим  на  ба  
турк, балки   ба  Самарќанд  мансуб  мегардад.  Дар  маќолаи  
«Сувари  хаёл дар шеъри форсї»-и  донишманд  ва  шоири  
шинохта  Муњаммадризо  Шафеии  Кадканї  тасвирпардозињои  
Рўдакї    баррасї  шудааст. Муаллиф  муњимтарин  хусусиятњои 
тасвирњои  шоирро  ба  ќалам  дода, пеш  аз  њама љондору  

мутањаррик будани  сувари  хаёлњои  ўро  таъкид менамояд. Шоир  
унсурњои  табиатро  ба  одамону  љонварон  монанд  карда, љанбаи  
пўёиву њаракатро  дар  тасвирњо  ќавї  намудааст. Барои  
офаридани тасвирњо  шоир  аз  унсурњои  табиат  ва  олами  
њайвонот  ба  таври  фаровон  истифода  кардааст. Аз  ин   љост,  ки 
«дар  сувари  хаёли  ў(Рўдакї- М.М.) умури  зењниву  интизої  низ 
ба  љомаи  умури  њиссиву  моддї дармеоянд ва  агар  як  сўи  хаёли  
ў  мафњуме  интизої  бошад,  сўи  дигар  амре  мањсусу  малмус 
хоњад  буд»(сањ. 90).   

 Мушоњидањои  муаллиф, ки  аксаран  тозаву љолибанд, на  
танњо барои  баррасии  амиќтари  сабки  Рўдакї  ва  њуросонї  хеле  
муфиданд,  балки  љињати тањќиќи ќиёсии сабкшиносии  осори  
шоирони  асрњои  дигар  низ  судманд  мебошанд. Аз  љумла аз  
назари   Шафеии  Кадканї унсурњои фарњанги  зардуштиву Эрони 
бостон  дар  осори  боќимондаи   Рўдакї «беш  аз аносири  исломї  
ва  арабї  аст»(сањ. 90). 

 Ба  андешаи  ў  дар  ашъори  боќимондаи  Рўдакї ташбењ  
хеле  зиёд  буда,  вале  маљозу  истиора  нињоят  кам  аст,  шоир  ба  
ранг  камтар  таваљљўњ  дорад  ва  амсоли  инњо.  Азбаски  аз  осори 
фаровони  шоир то  имрўз  намунањои хеле  кам  боќї  мондаанд, 
дар  масоили  мазкур  баровардани  њукми  ќатъї  душвор  аст. Аз  
ин  рў  баъзе  андешањои  муњаќќиќ  бањсангезанд. Масалан,  ў  
таъсири  илмро  дар тасвирњои  шоир  нодида  гирифта, таъкид  
мекунад,  ки «таъсири  илмро  ба  њељ  гуна  дар  хаёли  ў  
наметавон  љустуљў  кард»(сањ. 93). Дар  њоле ки   дар  ашъори   хеле  
ками  бозмондаи  шоир  тасвирњои    мабнї  бар  илм, њатто  улуми   
даќиќу  табиатшиносї амсоли    нуљум, кимиё,  набототшиносї, 
љонваршиносї, тиб…  метавон  хеле  зиёд  пайдо  кард. Дар  
«Донишномаи Рўдакї», ки  њоло омода  мешавад, беш  аз  200  
истилоњи  илмї дар  ашъори  боќимондаи  шоир  тавзењ  ёфтаанд.  

 Шафеии  Кадканї   низ   дар  асоси  тањлили  сувари  хаёлњои  
ашъори  шоир  ба  натиљаи  дуруст  мерасад,  ки  Рўдакї  кўри  
модарзод  набудааст. 

 Маќолаи  «Аносири  бадеї  дар шеъри  Рўдакї»-и  Њамиди  
Зарринкўб  ба  нањваи  корбурди   санъатњои  бадеї  дар  ашъори  
бозмондаи    шоир  ихтисос  дода шудааст. Муаллифи  маќола  
баррасиро  бо  тарсеу  мувозана  шурўъ  мекунад  ва  хеле  соддаву  
табиї  будани  онњоро  дар  шеъри  Рўдакї  бо  мисолњо  ба  субут  
мерасонад. Ба  ин  минвол  дар маќола  санъатњои  љинос, тасдир, 
миръотунназир,  тазод,  сиёќатулаъдод,  тансиќуссифот, иѓроќ,  
луѓазу  чистон ва  амсоли  инњо  мавриди  тањлил  ќарор  дода  
шудаанд. Зимнан  муаллиф  дар  маќола   рољеъ  ба  наќши  
унсурњои  табиат  дар  тасвирофаринии маљозу  истиора  таваќќуф  

намуда,   хеле  содаву  табиї  будани  онњоро  таъкид  месозад. Дар  
натиљаи  баррасии амиќи  чанд  санъати  бадеї муаллифи  маќола  
ба  хулосае  меояд,  ки Рўдакї   аз  санъатњои  лафзї ба  мувозана  
ва  аз  санъатњои  маънавї ба  миръотунназир  таваљљўњи  бештар  
дошта, «њаргиз   маъниву  мазмунро  фидои  санъатгарї  
накардааст»(сањ. 132).  

 Дар  маќолаи   донишманди  маъруф  Муњаммад  Муин 
«Ќасидаи  Рўдакї  ва  истиќболи  гўяндагон»  ќасидаи  машњури    
шоир  «Бўйи  Љўйи  Мўлиён»  мавриди  тањлил  ќарор  гирифтааст. 
Пеш  аз њама  таърихи  суруда  шудани  ќасида  дар  асоси   
маълумоти  «Чањор  маќола»-и  Низомии Арўзии  Самарќандї  
баён  гардида,  таъсири  амиќи он  ба  амири сомонї  ёдоварї  
мешавад.  Дар баъзе  сарчашмањо  ин  шеър  ба  Муиззї  нисбат 
дода  шудааст.   Муаллифи  маќола ба  ин масъала  ишора  намуда,  
бо  далелњо ба  Рўдакї  тааллуќ  доштани  онро   ба  субут  
мерасонад. Сипас  чанд  шеъре, ки  дар  пайравии ќасидаи  Рўдакї  
суруда  шудааст,  ба  таври  муќоясавї   баррасї  гардида,  њусну  
ќубњи  онњо  нишон  дода  мешавад.  Дар  маќола  ашъори   
Муиззї, Мавлоно  Љалолиддини  Румї, Ѓулом  Њусайнхони 
Њайрат ва  Сайид  Ањмадхон  мавриди  тањлил  ќарор  гирифтаанд. 

 Дар  поёни маќола    имтиёзњои  ќасидаи  мазкури  Рўдакї  
баён  гардида, назари  интиќодии  Давлатшоњи  Самарќандї  ба  
ќасида  баррасї  мешавад. 

 Тавре  ки  маълум  аст,  дар  пайравию  татаббўи  ќасидаи  
«Бўйи  Љўй  Мулиён» то  имрўз  беш  аз  100  шеър  навишта  
шудааст,  вале  дар  маќола  танњо  чањор  шеър  мавриди  баррасї  
ќарор  дода  шудааст  ва  сабабу  меъёри  интихоби  ин  шеърњо  
њам   баён  нагардидааст. Ба  назари  хонанда  чунин  мерасад,  ки  
дар  пайравии   шеъри Рўдакї   фаќат  шоирони  мазкур  шеър 
гуфтаанд. Албатта,  маќолаи Муњаммад Муин бори  аввал соли 
1323\1944  дар  маљаллаи  «Омўзиш  ва  парвариш»  чоп  шудааст,  
ки  он  ваќт  ашъори  љавобии  шоирони  дигар  маълум  набуданд. 
Вале  пас  аз  он  дар ин  мавзўъ  чандин  маќола ба  табъ  расид. Аз 
ин  рў дар  тавзењоти  маљмуа   ин матлаб  ёдоварї  мешуд, арзиши  
маќола  меафзуд. 

 Дар  маќолаи    Љалолиддини  Њумої  «Рўдакї  ва  ихтирои  
рубої» масъалаи  пайдоиши  навъи  рубої  ба  миён  гузошта  
шудааст. Муаллиф  пеш  аз  њама  таъкид  мекунад,  ки эронињо  ба  
забони  арабї  чун  ба  забони  бегона  назар  намекарданд ва  
калимаву  истилоњотро ба  вожањои  арабї  месохтанд,  ки  рубої  
яке  аз  онњост,  зеро  худи  арабњо ба  љои  рубої  дубайтї  мегўянд.  
Сипас  ў  ба  ривояти    ихтирои  рубої  ишора  карда,  сањми  
Рўдакиро  дар  ташаккулу  такомули  ин  навъи  овозадори  шеър 

нишон  медињад. Ба  андешаи  Љалолиддини  Њумої   вазни  рубої  
аз  вазни   ашъори  тоисломии  эронї  маншаъ  мегирад, «пас бояд  
решаи  рубої  ва  сойири  мазоњифоти њазаљро дар  лањни 
«Авромин»  ва  назоири он  дар алњону  ашъори   забони  пањлавї  
љустуљў  кунем,  ки бисёре  аз  асрори  миллияту  адабиёти  форсї  
дар  њамин  пардањо  нуњуфта аст»(сањ. 158).  

 Маќолаи  Муњаммаризо  Шафеии  Кадканї  «Рўдакї  ва  
ихтирои  рубої»-ро  метавон   идомаи  маќолаи   мазкури  
Љалолиддини  Њумої  донист. Зеро  Шафеии  Кадканї  бо  
далелњои  тоза   аз  осори   шоирони  мутасаввифи  асрњои  Х – Х1    
решаи  эронї доштани  рубоиро  таќвият  дода, ба  натиљањои  
зерин  мерасад : « 1. Рубої  навъе  шеъри   эронии  холис  буда,  ки  
солњо  ќабл  аз  таваллуди   Рўдакї  дар  маљомеи  сўфия  ба  он  
самоъ  мекардаанд. 

 2. Рубої  дар  истилоњи  сўфия  бештар  бар  шеърњои  
фолклорї ё  шеърњое,  ки   гўяндагонаш  ношинохта  будаанд,  
итлоќ  мешудааст  ва  ѓолибан   сурудаи  мардуми    ошиќпешаи   
кўчаву  бозор  будааст…»(сањ. 168). 

 Дар воќеъ  рубої навъи  шеъри  форсиву тољикист,  ки  дар  
адабиёти  шифоњии  мардум   ба  вуљуд  омада, сипас  ба  адабиёти  
китобї  ворид  шудааст  ва  устод  Абўабдуллоњ  Рўдакї  дар  
ташаккул  ва  такомули  он  сањми  бузург  гузоштааст. 

 «Достони  «Калила  ва  Димна»-и  Рўдакї» -и Муљтабо  
Минуї  аз   шарњи  љустуљўйњои     дусолаи   муаллиф  барои  пайдо  
кардани   нусхаи  хаттие,  ки  дар  Олмон  мањфуз  буда,  гўё  
маснавии  шоирро  дар  бар  мегирифтааст,  иборат  аст.  Муаллиф  
ба  натиљае  мерасад,  ки  он  нусха  «на  «Калила  ва  Димна»-и  
Рўдакї,  балки  шарњи  абёту амсол  ва  ањодиси  арабї   аст,  ки  
дар  «Калила  ва Димна»-и  форсии  Насруллоњи  муншї  ба  онњо  
истишњод  шудааст ва  шорењи  ин  абёт ва  амсолу  ањодис 
Фазлуллоњ  ибни  Усмон  ибни Муњаммад  Исфароинї аст  ва  
нусха  дар  љазираи  Касифун  аз  љазоири  дарёчаи    Ќубодобод  
китобат  шудааст»(сањ. 180). Вале  профессори  турк  Закї  Валидї 
бо  мўњтавои  нусха  ошно  нашуда, «шарњи  абёти  арабиии  
«Калилаи…»  Бањромшоњиро  тарљумаи  манзуми  форсии  
«Калила  ва  Димна»-и тавассути  Рўдакї  пиндошта буда ва  чунин  
навиштааст»(сањ. 180). 

 Маќолаи  дигари  Муљтабо  Минуї,  ки  дар  маљмўа  љой 
дода  шудааст,  «Барзуяи  њаким ва  Рўдакии  шоир  ва  
нашвунамои  забони  форсї»  ном  дошта,  бо  таъкиди    бузургиву  
шањомати  забони  форсии дарї  оѓоз  меёбад. Сипас  муаллиф   дар  
бораи  пайдоиши  забони  форсї  таваќќуф  намуда,  менависад,  ки 
«ин  забони  дарї  махсуси  пойтахт  ва  махсуси  касоне  буд, ки 

перомуни  шоњаншоњ мезистанд  ва  бо  корњои  давлатї марбут  
буданд  ва  навштаи  худро   барои  маќомоти  расмии   давлатї ё  
барои  умуми   эрониён  менавиштанд»(сањ. 211). Яъне  ў  забони  
дариро  забони  хоси  дарбори  Сосониён  медонад. 

 Муљтабо  Минуї  њам    мисли  баъзе  эроншиносони  
аврупої  ба  Хуросону  Мовароуннањр  омадани   ин  забонро  ба 
њодисаи  њамлаи    арабњо  ва  ночор  Мадоинро  тарк  кардани  
охирин  подшоњи  сосонї  Яздигурд  ва  њамроњи  дарбориён ба 
Марв  омадани ў  вобаста  менамояд ва таъкид  мекунад, ки дар  
натиљаи  он   «Марв  маркази забони  дарборї  шуд»(сањ. 211). 
Мутаассифона, дар  маќола  барои  исботи  ин  андеша ягон  далел  
оварда  нашудааст.  Тавре  ки  маълум  аст,  забони  расмии  
давлати  Сосониён  забони  пањлавї буд  ва  бо  ин  забон  осори  
фаровоне  ба  ёдгор  мондааст. Вале  ба  забони   дарии  дарбори  
Сосониён    мо  далеле  дар  даст  надорем ва  дар  маќола  њам  ба  
он  ишора  нашудааст. Дигар  ин  ки  забон падидаи  иљтимої  буда  
дар њолати  табиї(на  истисної,  ки дар  натиљаи  тасаллути  
давлати  аљнабї ба  вуљуд  меояд)   наметавонад  дарбор  як  забон  
дошта  бошаду  мардум  забони дигар. Тавре  ки  дар  маќолаи  
дигар  тазаккур дода шудааст,  аввалан  тавассути  як гурўњ   як  
забонро  оварда дар  сарзамине   пањн  кардан  боварибахш  нест.  
Сониян  далелњои зиёде  дар  сарчашмањои   таърихї  мављуданд,  
ки аз  вуљуди  забони   дарї дар  Хуросон  то  омадани  арабњо  
гувоњї  медињанд. Масалан,  ваќте  ки лашкари  арабњо дар  
Хатлон  шикаст  хўрда,  ба  Балх  меояд, мардум дар  њаљви  онњо  
ба  форсии  дарї  шеър  мегўянд,  ки маъруф  аст. Ё  худ дар  
Бухоро мардум  арабњоро  маљбур  менамоянд, ки Ќуръонро  ба  
забони  онњо,  яъне  забони  порсии  дарї  тарљума  кунанд ва  
барои ба  забони  онњо  хондани  намоз  иљозат  дињанд…    

 Дар  маќола њамчунин  масъалаи  китобсўзии   арабњоро  ба  
миён гузошта,  муаллиф  ин  ќазияро  ќатъиян  рад  мекунад  ва 
онро  афсона  мешуморад. Ў  њатто  маълумоти    сарчашмаи  
мўътабаре  чун  «Осорулбоќия»-и  Абўрайњони  Беруниро,  ки  аз  
куштори  донишмандони  хоразмиву  нобудсозии  осори онњо  
хабар  медињад,  рад  менамояд.  Гузашта  аз ин  ў иддао  дорад,  ки   
«дар  Осиёи  Марказї, чунонки  дар  Форс  ва  Эрон  то  замони  
Сосониён  њеч  китоби  таърихї  ба  он  маънї,  ки  аз  ин  калима  
мефањмем,   вуљуд  надоштааст ва  фаќат  ривоёти  ќавмї  дар  
миёни  мардум  роиљ  будааст  ва  он  њам  баъд  аз  он  ки  мардум  
ба  ислом  гаравиданд,  ањамияти  худро  аз  даст  дод  ва  бе  он  ки  
фотењин  ба  тадобири  шадид  мутавассил  шаванд,  худ  ба  худ  
батадриљ  фаромўш  шуд»(сањ.213).  

 Њоло  аз  бањс  дар  ин  мавзўъ  худдорї  намуда,   танњо  бо  
ишора  ба  «Авесто»  ва  «Бундањишн»,  ки  њамчун  ќомусу  
донишномаи  ањди  бостон  шинохта  шудаанд,  иктифо  менамоем. 

 Минуї  барои  пуштибонї  аз  арабњо  мисолњои  зиёде  
меорад  ва  аз  љумла  таъкид  мекунад,  ки   онњо  осори  
фаровонеро  аз  пањлавї  ба  арабї  тарљума  кардаанд.  Вале  ў  ба  
назар  нагирифтааст,  ки  ин  корро  бештар  на  арабњо,  балки  
асосан  худи  эронињо алораѓми  истилогарон  кардаанд,  то  
бузургиву  арзишњои  маънавии  аљдодони  худро  нишон  дињанд  
ва  њифз намоянд. 

 Дар  маќола    ба  он  асарњои  ањди  бостон,  ки Рўдакї  ба  
назм  даровардааст,  ишора  шудааст. Аз  љумла  «Калила  ва  
Димна», «Синдбоднома» ва  «Булуњар  ва  Бузосаф»  зикр  
мешаванд  ва  таъкид  мегардад,  ки аз  онњо  абёти  хеле  кам  боќї  
мондаанд.  Дарвоќеъ,  аз  ду  маснавии  аввал  порањо  боќї  
мондаанд,  вале  аз  маснавии  севум  имрўз  байте  њам    дар  даст  
нест ва   дар  кадом  асос ба ин  хулоса  омадаани  муаллиф  њам  
номаълум  аст.  

 Дар  маќола  њамчунин ба  миќдори  ашъори  Рўдакї  ва  
кўрии  ў    ишора  шудааст.  Аз  љумла ў  назари  мухталифи  
муњаќќиќонро дар  бораи  кўрии шоир  баён  намуда,  розї  
набуданашро  ба  кўри  модарзодии Рўдакї  изњор  менамояд ва 
њамчун  далел  ќасидаи   «Шикоят  аз  пирї»-ро  меорад,  ки    
воќеан   андешаи   ўро  ба  субут  мерасонад.  Вале  ў  њам   
эњтимоли  дар  поёни  умр   кўр  карда  шудани  Рўдакиро  
љонибдорї  карда,  маълумоти   Наљотиро  дар  бораи  бо  мил  кўр  
карда шудани  шоирро  тасдиќ  менамояд. 

 Дар  маљмўаи  «Ёди  ёри  мењрубон» маќолаи  донишманди  
тољик Рањим  Мусулмониёни  Ќубодиёнї, ки  чандин  сол  дар  
Эрон  зиндагї  ва  кор  кардааст, тањти  унвони  «Се   сухан   
перомуни  устод  Рўдакї»  љой  дода  шудааст.  Маќола  аз  се  бахш  
иборат  буда,  дар  бахши  аввал  дар  бораи    ифодаи  шоиронаи  
«ќатраборон»,  ки  дар  ќасидаи  «Шикоят  аз  пирї»  барои  
тасвири  дандон   истифода  шудааст,  бањс  меравад.  Муалллиф  
бо  далелњои  зиёд  «ќатраборон»-ро  ба  маънии  гиёњ  шакли  
дурусти  вожа  мешуморад. Бахши  дувуми  маќола  ба  радифи    
ќасидаи  мазкур  бахшида  шудааст. Муаллиф  таъкид  мекунад,  ки  
дар  ин  ќасида  радифи  «буд»  ба  таќозои   мазмун  ба  «шуд»  
табдил  ёфтааст.  Дар бахши  сеюм  «Шинохте  дигар  аз  
Одамушшуаро»  дар  бораи  вежагињои   осори  шоир    ва  мазмуну  
мўњтавои   баланди  он  сухан  меравад. 

 Дар  маќолаи  донишманди  маъруфи  эронї  Алиашрафи  
Содиќї  «Ашъори  тозаи  Рўдакї»  пеш  аз  њама  ба  миќдори  хеле  

зиёди  ашъори  шоир  ва  иттилои  сарчашмањо  ишора  мешавад. 
Муаллиф  таъкид  мекунад,  ки дар  ин  бора    Асадии Тўсї  низ  
дар  зимни  мунозараи  «Аљам  ва  Араб»  ишора  кардааст,  ки  «то  
кунун  мавриди  таваљљўњ  воќеъ  нашудааст»(сањ. 245). Тибќи  
ишораи  Асадии Тўсї  ашъори  Рўдакї «беш аз  саду  њаштод  њазор  
байт  будааст»(сањ. 245). Аз  ин  миќдор   то  имрўз  намунаи  хеле  
кам боќї  мондааст.  Тавре  ки  дар  маќола  омадааст,  устод  Саид  
Нафисї  дар  нашри  аввали  китоби  худ 832  байти  шоирро  аз  
манобеи  гуногун  љамъоварї  карда  буд. Дар  чопи дувуми  китоб  
миќдори  ашъори  шоир  ба  1047 байт  расид. Пас  аз  он  љустуљўи  
осори  шоир   дар  кишварњои  гуногун,  аз  љумла Тољикистон  
идома  пайдо  кард  ва  чанд байти  тоза  ба  даст омад. Алиашрафи  
Содиќї  саъй  намудааст,  ки  «њамаи  ин  ашъорро бо  он  чи  худ  
дар  баъзе  нусахи  хаттї  ёфтааст,  бо  тасњењи  аѓлоти  ошкор  ва  
афтодагињои  онњо  ва  бо  порае  мулоњизоти  дигар  дар  ин  
маќола  дар  дастраси  толибон  ќарор дињад»(сањ. 246).  Ба ин 
тартиб  52 байте,  ки  донишманди  покистонї Муњаммад  Иќбол, 
олимони  тољик  А. Мухторов, С. Имронов  ва  донишмандони  
эронї  Муњаммадтаќї  Донишпажўњ, Эраљи  Афшор, 
Муњаммадамини  Риёњї  ва худи  муаллифи  маќола  аз  
сарчашмањои  гуногун  љамъ  овардаанд,  мавриди  баррасї  карор 
дода  шуда,  тафовуту  нусхабадалњо   зикр  мегарданд. Муаллиф  
маќоларо бо  чунин орзу  ба  поён  мерасонад : «Љои  он  дорад,  ки  
соњибњиммате   муљаддадан  тамоми  ашъори  шоирро бар  асоси  
куллияи маъхази  мављуд  ва  бо  шеваи  интиќодї  ва ба  даст  
додани  куллияи  забтњо  аз  нав  љамъоварї  кунад;  ашъореро,  ки  
ба  дигарон  нисбат  дода  шудааст,  дар  фасле  људогона   гирд  
оварад  ва  абётеро,  ки вазну  ќофия  ва  сабки  онњо  якест,  аммо 
дар   маъхази  мухталиф   пароканда  аст,  њамаро  аз  њам  тафкик  
ва  мутамойиз  кунад,  на  ончунон ки шеваи  мутадовили  
муњаќќиќони  мо  аст,  онњоро  ба  дунболи њам  ва  ба  сурати  
ќитъањои  пайваста  биёварад,  то аз  ин  шоири бузург,  ки  алњаќ  
бояд  ўро  падари  шеъри  форсї  номид,  маљмўае  ќобили  
истинод,  ки бароварандаи  ниёзњои  тањќиќии ин  замон  бошад,  
дар дастрас  ќарор  гирад»(сањ.265). 

 Бояд  гуфт,  ки  барои  амалї  шудани  ин  орзу  ахиран  
донишмандони тољик  Расул  Њодизода  ва  Алї Муњаммадї  
њиммат  гумоштанд  ва матни  илмиву  интиќодии  осори  
боќимондаи  Рўдакиро  омода  намуданд.  

 Пас  аз  чопи  маќолаи  мазкур  дар  маљаллаи  «Нашри  
дониш»  Алиашрафи  Содиќї     љустуљўро  идома  дода,  он  52  
байти  пас  аз  Саид  Нафисї   гирдоварї  шударо  ба  девони  
Ќатрон  муќояса  мекунад.  Маълум  мешавад,  ки  23 байти  он  

дар  девони  Ќатрон  мављуд  аст.  Бинобар  ин  дар  тавзењоти  
маќолаи  мазкур  хориљ  кардани  он  байтњо аз  осори  шоир 
таъкид  мешавад.   

 Хидмати  Рўдакї  дар  ташаккул  ва  рушди  вазни  арўз низ  
калон  аст. Ин  мавзўъ  дар  маќолаи  Масъуди  Фарзод  «Арўзи  
Рўдакї»  мавриди  баррасї  ќарор  гирифтааст. Муаллиф  пеш  аз  
њама   ба  манбаи   баррасии  худ – маљмўаи  ашъори  Рўдакї,  ки  
бо  кўшиши И. Брагинский  ва  Д. Комиссаров  с. 1964  дар  Маскав  
ба  табъ  расидааст  ва  «љомеътарину  даќиќтарин   маљмўаи  
ашъори  Рўдакї»(сањ. 267)  мебошад, ишора  менамояд. Ќабл  аз  
муайян  кардани   вазни  ашъор  муаллиф  ба  масъалаи   интисоби  
шеър ба  шоирони  гуногун,  авзони  касирулистеъмол  дар  забони  
форсї   таваљљўњ  зоњир  намудааст. Сипас  ба  баррасии  
муфассали   вазни  ашъори  Рўдакї  пардохта,  ба  тариќи  љадвал  
онро  нишон  додааст. Ќобили  таваљљўњ  аст,  ки  муњаќќиќ  танњо 
бо  љадвал  ва  омор    мањдуд  нашуда,  вежагињои  истифодаи  
вазни  арўзро   дар  ашъори  Рўдакї  таъкид  намудааст  ва  ба  
вазнњои    хосе,  ки  танњо дар  ашъои  Рўдакї  ба  назар  мерасад  
ва  ё  хеле  нодиранд,  ишора  намудааст. Масалан,  дар  љадвали  
«Авзоне,  ки  мўњтамалан  аз  ибтикороти   арўзии  Рўдакї  аст»  12  
вазн  зикр  гардидааст,  ки  онњо  аз  «мухтареоти  арўзии худи  
ўст»(сањ. 301). 

 Њамчунин  дар  маќола   рољеъ ба   такрори  байтњо  дар  
чопи  Маскав, иштибоњоти арўзї  дар  матни  он нашр  ва  асолати  
арўзи  форсї  изњори  назар  шудааст. Муаллиф  ба  натиљае  
мерасад,  ки «авзони  арўзии  Рўдакї  ва  дар  њаќиќат  тамоми 
системи  арўзии  забони форсї  асолати  эронї дорад  ва  њамон  
аст,  ки ќабл  аз  ислом (балки   ба  ќароине  аз  замони  Ашкониён  
ба  ин  тараф)  дар  Эрон   вуљуд  доштааст»(сањ. 307).   

 Дар маљмўаи  «Ёди  ёри  мењрубон»  ду  маќолаи  
донишманди  маъруфи  Эрон Парвиз  Нотили  Хонларї,  ки  ба  
сарзамини  Тољикистон  ва  мардуми  тољик    мењру  муњаббати  
зиёд  дошт,  љой  дода  шудааст.  Маќолаи  аввал «Дар  сарзамини  
Рўдакї»  аз  сафари  муаллиф  ба  Тољикистон  ва  ширкати  ў  дар  
симпозиуми  байналмилалии  шеъри  форсї,  ки соли  1967  дар  
Душанбе  баргузор  шуда  буд, њикоят  мекунад. Дар  ин  
симпозиум  аз  кишварњои   гуногун,  амсоли:  Афѓонистон, Эрон, 
Њиндустон шоирону донишмандони  маъруф мисли   Нодири  
Нодирпур, Суратгар, Абдулњаќќи  Вола,  Моили  Њиравї, 
Мунибуррањмон  ширкат  варзиданд.  Муаллифи  маќола  рољеъ  
ба  робитаи  фарњангии  Тољикистону  Эрон  ва  таваљљўњи  зиёди  
мардуми  тољик   ба  эронињо  ва  шеъри  муосири форсї  сухан  
ронда,  ба  шеъри  шоири љавони  тољик  Убайд Раљаб  дар  бораи  

забони  тољикї  бањои  хеле  баланд  медињад : «Як  шоири  љавони  
тољик шеъре  дорад, ки  мазмуни  он  дилбастагї  ба  забони  дарї 
аст  ва  ман  дар  форсї шеъре  дигар  чунин  пуршўр  дар  баёни  ин  
алоќа  ба  забони форсї(дарї – тољикї)  суроѓ  надорам»(сањ. 315). 
Зимнан  бояд  гуфт,  ки ба  ин  шеъри  Убайд  Раљаб  донишманди  
дигари  эронї  Ѓуломњусайни  Юсуфї  њам  бањои  баланд  дода,  
маќолаи  људогонае  ба  он  ихтисос  додааст. 

 Маќолаи  дигари  Парвиз  Нотили  Хонларї «Сафарнома  аз  
шањри  Њофиз  то  диёри  Рўдакї»  ном  дошта,  дар бораи  сафари   
дуюми  муаллиф  ба  Тољикистон  љињати    ширкат  дар  љашни  650 
–солагиии  Њофизи  Шерозї  њикоят  мекунад. Дар  маќола  
инчунин  сафари  муаллиф ба  шањри  Самарќанд  ва  зодгоњи  
Рўдакї  -  дењаи  Панљрўд,  шањри  Панљакент  ва  боздид  аз  
ёдгорињои   таърихиву  фарњангии  он  шањрњо   тасвир  шудаанд.  
Дар  маќола   њамчунин муаллиф  мулоњизаву  мушоњидањои  худро 
дар бораи  баъзе  калимањое,  ки  дар  гўиши  мардуми  тољик  
асолати  худро  нигоњ доштааст,  баён  намудааст. Масалан,  ў  аз  
шунидани  лафзи  «форам»,  ки  дар  забони  имрўзаи  форсї  
истифода  намешавад, ба  ваљд  омада,  таъкид  мекунад, ки  «ин  
луѓати  эронии  асил  аст,  ки  бо  калимаи  «хуррам»  иртиботи  
реша  дорад»(сањ. 321). 

 Муњаммадтаќии  Донишпажўњ  дар  маќолаи  кўтоњи  «Як  
байт  аз  Рўдакї»  мулоњизањояшро  дар бораи  асарњои  мансуб  ба  
Рўдакї  ва байти тозаи  зер, ки  аз  ў  дар яке  аз  нусхањои хаттї  
дучор  омадааст, баён  менамояд: 

 
   Њар  киро  эзид-ш  лахте  њуш  дод, 
   Рўзгор  ўро  басанда  устод.   
 
 Абдулњусайни  Зарринкўб  дар  маќолаи «Боз  њам  дар  

бораи  Рўдакї»  суханро  аз тарљумаи  англисии  ашъори  Рўдакї  
шурўъ  намуда, таъкид  мекунад,  ки њанўз матни  илмиву  
интиќодии  осори  боќимондаи  шоир тањия  нашудааст.  Зимнан  
ба  норасоињои    китоби  Саид  Нафисї  ишора  гардида,  зарурати  
идомаи  љамъоварии осори  шоир  ва  омода  намудани  матни 
сањењи  девони  шоир   таъкид  мешавад. 

 Дар  маљмўа  аз  ашъори фаровоне, ки  дар ситоиши  Рўдакї  
дар тўли  асрњо  офарида  шудаанд, танњо  шеъри  «Рўдакї»- и  
Шањриёр  интихоб  шудааст. Дар  ин  ќасида  бузургии  Рўдакї  ва  
шеъри  ў  ба  ќалам  омадааст. Шањриёр  дар зимни  ин  ќасидаи 
тўлонї  ба  баъзе  лањзањои  муњимми  рўзгори шоир  низ  ишора  
кардааст.  Аз  љумла  ў  нобиноии  шоирро  таъйид  намудааст : 

   Рўдакї  бо  ду  чашми  нобино 
   Рањнамои  маолбинон  буд. 
 
 Бахши  «Дидгоњњо  дар  бораи  Рўдакї»   зубдаи  гуфтањои 

муаллифони  сарчашмањо  ва   осори тањќиќотиро  рољеъ  ба  
Рўдакї  дар  бар  мегирад. Ба  хусус  иќтибосњое,  ки  аз  осори  
ховаршиносони  аврупої  оварда  шудаанд,  хеле  љолиб  
мебошанд. 

Дар  бахши  охирини  маљмўа  ашъори  Рўдакї  аз  рўи  нашри  
Саид  Нафисї  љой дода  шудааст. 

Тавре  ки  мебинем,  маљмўаи  «Ёди  ёри  мењрубон»  аз   
лињози  фаро  гирифтани  мавод  хеле  љолиб  буда,  пеш  аз  њама  
мўњтавои  рўдакишиносии  Эронро  таљассум  менамояд.  

Бо  вуљуди  ин  маљмўа  аз  баъзе  норасоињои љузъї  барї  
нест, ки дар  нашрњои  баъдї  ба  назар   гирифтани  онњо боиси боз  
њам бењтар  шудани  он  хоњад  гашт.  Хеле  хуб  аст,  ки ба таърихи  
навишта  шудан  ва ё  нашри њар  маќола дар  повараќї  ишора  
шудааст.  Вале  бењтар буд, ки  тавзењоти  бештар  ба њар маќола 
дода  шуда,   дар  он  дар  бораи  муаллифи  маќола,  таърихи  
таълифи он ва баъзе  норасоињои роњёфта  сухан  мерафт.  
Масалан,  дар  маќолаи Њамиди  Зарринкўб  шеърпораи «Бихандад  
лола  дар  сањро…» барои  нишон додани  мањорати  Рўдакї  дар  
истифодаи санъати  тазод тањлил шудааст. Дар њоле ки пораи  
мазкур  аз як  ќасидаи  комили  Ќатрони  Табрезист. Ё худ дар 
мисраи  дувуми байти зер, ки дар  њамон  маќола оварда  шудааст, 
ба љои  «чу»  «чун»   сабт  шудааст,  ки  вазнро халалдор кардааст : 

 
  Чу  њомун  душманонат  паст боданд,                 

  
  Чун    гардун  дўстон воло њама  сол(сањ. 127) . 
 
Дар ќисмати  «Дидгоњњо  дар бораи  Рўдакї»  гуфтањои баъзе  

муњаќќиќон (Бадеуззамон Фурўзонфар, Абдулњусайни Зарринкўб, 
Муњаммад  Дабири Сиёќї, Шафеии  Кадканї…) такрор  шудаанд.  
Ба  љои  онњо  аз гуфтањои  ховаршиносон бештар  наќл  мешуд,  
бењтар  буд. 

Ба  таври  куллї  бояд  гуфт, ки маљмўаи  «Ёди  ёри  
мењрубон»  бењтарин  маќолањои  донишмандони Эронро  дар  
бораи  Рўдакї  дар бар  гирифта,  то андозае  дастовардњои  
муњимми  рўдакишиносиро  намоиш медињад.     

«ЊЕЉ ГАНЉЕ НЕСТ АЗ ФАРЊАНГ БЕЊ» 
 
 
 Бо њамин унвон маљмўаи маводи њамойиши байналмилалї 

бахшида ба 1150-солагии устод Рўдакї, ки дар шањри Њироти 
Афѓонистон 26-27 октябри соли 2008 баргузор гардидааст ба табъ 
расид. Маљмўа бо кўшиши Абдулѓафури Орзў дар матбааи 
Маслакии Афѓони Кобул чоп шуда, аз ду фасл иборат аст. Фасли 
аввал «Бўи Љўйи Мўлиён» бо дебочаи мураттиби маљмўа 
Абдулѓафури. Орзу шурўъ шуда, паёмњои раиси Љумњурии 
Исломии Афѓонистон, комиссияи миллии ЮНЕСКО, Академияи 
улуми Љумњурии Исломии Афѓонистон ва суханронињои вазири 
умури хориљаи Љумњурии Исломии Афѓонистон Рангин Додфари 
Сипанто, сафири Љумњурии Исломии Эрон дар Афѓонистон Фидо 
Њусайни Моликї, мушовири Вазорати умури хориљаи Тољикистон 
Икромиддин Неъматов ва волии Њирот Сайид Њусайни Анвариро, 
ки дар љаласаи ифтитоњии њамойиш  ироа  шудаанд, дар бар 
мегирад. 

 Фасли дувуми маљмўа, ки «Ёди ёрї мењрубон» унвон дорад, 
28 маќолаи илмии донишмандони Афѓонистон, Эрон ва 
Тољикистонро ба забонњои форсиву пашту фаро мегирад. Дар 
маќолаи «Тиланге бар «Бўйи Љўйи Мўлиён»-и Абдулѓафури Орзў 
ќабл аз њама дар бораи  бузургии Рўдакї ва љойгоњи ў дар адабиёту 
фарњанги мардуми форсизабон ва олам сухан меравад. Ба ќавли ў 
«Рўдакї уќёнусе аст маввољ, ки њамаи рўдхонаи шеъри форсї аз он 
сарчашма гирифтаанд» (сањ. 40). Муаллифи маќола ба таври 
мўъљаз ба таъсири осори Рўдакї, ба хусус, шеъри «Бўйи Љўйи 
Мўлиён ояд њаме» ба шоирони асрњои пасин амсоли Фирдавсї, 
Унсурї, Манучењрї, Фаррухї, Хоќонї, Азраќї, Муиззї, Саної, 
Саъдї, Љалолиддини Румї, Њофиз ишора менамояд. 

Абдулѓафури Орзў дар асоси ривояти «Чањор маќола»-и 
Низомии Арўзии Самарќандї чанд хусусияти муњимми шеъри 
«Бўйи Љўйи Мўлиён»-ро баён мекунад, ки ќобили таваљљўњанд. 
Вале ба баъзе мулоњизањои муњаќќиќ, ба хусус, рољеъ ба арзёбии 
шеъри мазкур наметавон розї шуд. Ў таъкид мекунад, ки «Ин 
суруда (Бўйи Љўйи Мўлиён» - М.М.) бозтобе аз фаварони њолати 
ботинї ва шоиронаи Рўдакї нест. Бал ба хости фармондењони 
лашкарї ва кишварї суруда шуда аст» (сањ. 43). 

Аввалан агар шеъри мазкур баёни њолати ботинии Рўдакї 
намебуд, њељ гоњ ба амири Сомонї таъсири амиќ намерасонд ва 
ўро водор ба  «бе мўза пой дар рикоби хинги навбатї  оварда», ба 
Бухоро рўй нињодан намекард. 

Сониян аз мутолиаи шеър њар хонанда эњсос хоњад кард, ки 
он хеле самимиву бо њаяљони ќалб суруда шудааст. Ин шеър мисли 
чашмаест, ки ба таври табиї аз ќаъри дили шоир љўш задааст. 
Шеър ё умуман сухане, ки сохтаву маснўї аст (дар таърихи адабиёт 
чунин шеърњо фаровонанд), њељ гоњ ба дил асар намекунад. Аз ин 
рў яке аз омилњои муассир гардидани «Бўйи Љўйи Мўлиён» ва 
шўњрати зиёд пайдо кардани он мањз дар самимияту соддагї ва бо 
эњсосу њаяљони ќалбии шоир оѓушта будани он аст. Шеъри мазкур 
пеш аз њама на ба аќлу шуури шунаванда, балки ба эњсосу ќалби ў 
равона шудааст. Албатта, ин маънои онро надорад, ки дар шеъри 
мазкур андеша љой надошта бошад. Баръакс появу гавњари шеърро 
андешаи ватандўстї ташкил медињад, вале шоир онро тавассути 
эњсосу њаяљони ќалбї баён намудааст. Яъне дар ин шеър ягонагиву 
пайванди эњсосу андеша, ки шарти муњимми њар шеъри асил аст, бо 
сабки хоси Рўдакї «сањли мумтанеъ» сурат гирифтааст. 

Дар бахши натиљаи маќола низ муаллиф, мутаассирона, 
њунари баланди шоирии Рўдакиро дар шеъри «Бўйи Љўйи Мўлиён» 
нодида гирифта, ба чунин хулосаи носањењ омадааст: «Бинобар ин 
њунари Рўдакї на дар пардохтани шеър ва таснифе некўст, бал 
њунараш бо њусули мавќеъшиносї аст…»(сањ.48). Сипас ў шеъри 
мазкурро бо шеърњои дигари Р. муќоиса намуда, аз онњо сусттар 
будани «Бўйи Љўйи Мўлиён»-ро таъйид мекунад: «Ба боварии ин 
ќалам, њаргиз «Бўйи Љўйи Мўлиён» ќуввати ќасидаи «Модари 
май» ва «Маро бисўду фурў рехт њар чи дандон буд»-ро надорад, 
наметавонад бо сурудњои «Шод зї бо сиёњчашмон, шод» ва «Эй он 
ки ѓамгиниву сазоворї» њамсарї намояд» (сањ. 48). Албатта, 
шеърњои Рўдакї њар  кадом дорои сифату фазилатњои хоси худанд 
ва якеро ба дигаре ба таври куллї тарљењ додан дуруст нест. Вале 
чунин арзёбии шеъри мазкур мунсифона нест. Ба назари мо «Бўйи 
Љўйи Мўлиён» на танњо аз бењтарин шеърњои Рўдакї, балки кулли 
назми форсизабонон аст. Мањз дар ин шеър њунари «сањли 
мумтанеъ» ба тамоми маънї зуњур кардааст, ки мутаассифона, ба 
љуз ишорањои И. С. Брагинский ин масъала њанўз тадќиќ 
нашудааст. Бесабаб нест, ки ба шеъри мазкур беш аз 150 шоир 
љавобия навиштаанд, вале њељ кадом ба пояи устод Рўдакї 
нарасидааст. 

Бо вуљуди ин маќолаи Абдулѓафури Орзў барои шинохти 
шеъри машњури Рўдакї ва ба хусус наќши Њирот дар эљоди он 
судманд аст. 

Масъалањои ахлоќї дар осори боќимондаи устод Рўдакї 
љойгоњи хос дошта, ќисмати умдаи он аз абёти пандомез иборат 
аст. Аз ин љост, ки  муњаќќиќи варзидаи Афѓонистон Абдулѓанї 
Барзинмењр дар маќолаи «Бархе аз шигардњои тарбиятї дар 

ашъори Рўдакї» ба ин масъала таваљљўњ зоњир намуда, чанде аз 
мавзўъњои муњимми панду ахлоќиро мавриди баррасї ќарор 
додааст. Ў пеш аз њама таъкид менамояд, ки Р. андешањои 
ахлоќиро дар ќолабњои гуногуни шеър амсоли  ќасида, ѓазал, 
маснавї, ќитъа баён кардааст. Зиндагї ба масобаи омўзгор, 
розварї, ољгузорї, шикоят аз замона, зањри талаб, бесуботии дунё, 
рањої аз ѓам, васвасаи ошиќї, хештандорї, дўстиву душманї, 
саховатмандї, ростї аз љумлаи мавзўъњоеанд, ки ба таври иљмолї 
тањлил шудаанд. Вале бояд гуфт, ки доираи масоили ахлоќиву 
таълимї дар осори боќимондаи Рўдакї бо ин мањдуд намегардад 
ва мавзўъњои дигаре амсоли некиву некўкорї, мардї, кўшишу 
мењнат, донишу хирад, ќаноат, хушгузаронии умрро низ метавон 
мушоњида  кард. 

Баъзе мушоњидаву мулоњизањои Абдулѓании Барзинмењр 
ќобили таваљљўњ буда, барои њалли мушкилоти осори шоир мадад 
мерасонанд. Аз љумла дар тављењи ќитъаи зерини Рўдакї назарњои 
мухталифе миёни муњаќќиќон мављуд аст: 

 
 

Рўй ба мењроб надодан чї суд? 
Дил ба Бухорову бутони Тироз. 
Эзиди мо васвасаи ошиќї 
Аз ту пазирад, напазирад намоз. 

 
Барзинмењр бо муќоясаи ќитъаи мазкур бо як байти Мавлоно 

Љалолиддини Балхї (Мо забонро нангарему ќолро, Мо дарунро 
бингарему њолро) њамоњангии онњоро таъкид карда, маънии 
воќеии ќитъаи Рўдакиро бозгў намудааст. 

Зимнан бояд гуфт, ки дар маќолаи мазкур равиши татбиќї ё 
ќиёсии тањќиќ хеле хуб корбаст шуда, андешањои ахлоќии Рўдакї 
дар маќола бо абёти шоирони дигар амсоли Шањиди Балхї, 
Абутайиби Мусъабї, Фирдавсї, Саъдї, Љалолиддини Балхї ва ба 
хусус Мирзо Абдулќодири Бедил мавриди баррасї ќарор 
гирифтаанд. 

Барзинмењр дар зимни баррасии мавзўи «шикоят аз замона» 
таъкид менамояд, ки шоирони ањди сомониву ѓазнавї бештар 
«машѓули сароиши як навъ шеъри хушбошї будаанд» (с.55), ки 
дуруст аст. Вале ба назари мо дар ин замина дар як гурўњ ќарор 
додани шоирони ду давраи мухталифи таърихї дуруст нест. Зеро 
њадафу мароми шоирони ањди сомонї, ба хусус даврони аввали он, 
ки Рўдакї намояндаи барљастаи он аст, аз ањдофи шоирони давраи 
ѓазнавї ба куллї фарќ дорад. Дар воќеъ дар назми давраи 
Ѓазнавиён, бо он ки осори бештар боќї мондааст, масоили 

иљтимої, ба хусус шикоят аз замон таќрибан ба назар намерасад. 
Дар њоле ки дар  осори шоирони давраи Сомониён, ки миќдори 
хеле кам боќї мондааст, бозтоби масоили иљтимої нисбатан 
бештар ба назар мерасад, ки мутаасифона, дар маќола аз онњо 
истифода нашудааст. Барои мисол ба ин абёт таваљљўњ шавад, ки 
шикоят аз замон хеле барљаста баён шудааст: 

 
Дар манзили ѓам фиканда мафраш моем 
В-аз оби ду чашм дил пуроташ моем, 
Олам чу ситам кунад, ситамкаш моем, 
Дасти хушу рўзгори нох(в)аш моем. 

                             *** 
Оњ аз љаври ин замонаи шум, 
Њама шодии ў ѓамон омеѓ. 

                             *** 
Чун теѓ ба даст орї, мардум натавон кушт, 
Наздики Худованд бадї нест фаромўш… 

 
Маќолаи «Нигорхонаи андарзу њикмат»-и Партави Нодирї 

низ дар назари аввал гўё ба андешањои ахлоќии Рўдакї иртибот 
дорад. Вале дар ин маќолаи муфассал, ки аз 22 сањифа иборат аст, 
ба таври куллї дар бораи ањволу осор ва афкору сабки ашъори 
шоир сухан меравад. Ќисмати умдаи  маќоларо масъалаи 
нобиноии Рўдакї ташкил дода, андешаи кўри модарзод будани 
шоир рад мегардад. Агар маќола ба як мавзўи мушаххас ихтисос 
дода мешуд, бањс амиќтару босамар мегардид. Дар маќола рољеъ 
ба панду андарзњои шоир сухан намеравад ва унвони маќола 
мўњтавои онро бозгў намекунад. 

Масъалаи нобиноии Рўдакї дар маќолаи Сайид Махдуми 
Рањин низ матрањ шудааст. Ин маќола њарчанд кўтоњ аст, дорои 
чанд мушоњидаву мулоњизаи љолиб буда, масъалаи нобиноии  
шоирро дуруст њал намудааст. Муаллифи маќола бо далелњои 
ќотеъ кўри модарзод набудан ва дар охири умр кўр карда 
нашудани шоирро ба субут расонда, чунин натиљаи мантиќан 
дуруст мебардорад: «Бо таваљљўњ ба ин ки Рўдакї бинобар ривоёт 
«тирачашм» буда, эњтимол меравад, ки дар солњои чињилсолагї 
гирифтори бемории оби марворид шуда, чашмњояш парда оварда 
бошад ва саросари давраи шўњрати худро то поёни умр бо тирагии 
чашм ба сар бурда бошад. Шояд њам аз  кўдакї чашмонаш аз 
биноии бисёр каму заиф бархўрдор буда ва ин ноќиса таќрибан 
дар њадди кўрї ба назар мерасида» (с.103-104). Фарзияи мазкурро 
ќасидаи ба истилоњ «Шикоят аз пирї-и  шоир ва далоили дигар, ки 
дар маќолаи инљониб оварда шудааст, низ таќвият мебахшанд 

(Мирзо Муллоањмад. Рўдакї ва рўдакишиносон, Д., Адиб, 2012, 
сањ.81-90). 

Мулоњизањои муаллифи маќола дар бораи сабаби ба Рўдакї 
таваљљўњи зиёд доштани Кисої ва Носири Хусрав љанбаи 
таблиѓотї доштани хулосањои Герасимов М. рољеъ ба кўр карда 
шудани Рўдакї, исмоилї набудани шоир низ ќобили таваљљўњ 
мебошанд ва барои њалли масоили рўдакишиносї мусоидат 
менамоянд. 

Зуњури ташаккули адибону донишмандони бузург амсоли 
Рўдакиву Фирдавсї, Ибни Синову Берунї бешубња ба муњити 
сиёсиву иљтимої ва иќтисодиву фарњангии замони Сомониён 
вобаста аст. Аз ин љост, ки дар чанд суханронии њамоиши 
байналмилалии Њирот ба ин масъала низ таваљљўњ зоњир шудааст. 
Аз љумла дар маќолаи Бежани Салчуќї «Наќши Оли Сомон дар 
њавзаи тамаддун ва фарњанг» вазъи иљтимоиву сиёсї ва фарњангии 
Мовароуннањру Хуросон дар ќарнњои IX-X баррасї гардида, 
тавассути сиёсати дурусти Сомониён ба яке аз кишварњои 
пешрафтаи љањон табдил ёфтани ин сарзамин таъкид шудааст. 
Муаллиф ба хулосаи дуруст омадааст, ки дарбори сомонї аз оѓози 
ќарни чањорум муњимтарин наќшро дар густариши забону адаби 
дарї бар ўњда дошт, ин дарбор бо  њимоят аз суханварони даригўй 
онњоро ба халќи осоре ба назму наср барангехт ва муљиб шуд, то 
ин забон ба тадриљ ба унвони забони илмиву адабї мавриди 
таваљљўњ ќарор гирад. Сомониён бо бархўрдорї аз чанд вежагии 
муњим тавонистанд заминаи рушду густариши забони дариро 
фароњам созанд» (сањ.128). 

Маќолаи дигаре, ки айнан дар њамин мавзўъ таълиф шудааст,  
ба ќалами Муњаммад Фозили Шариф тааллуќ дорад. Дар маќолаи 
ў «Наќши Оли Сомон дар тавсиаи њавзаи фарњангї ва тамаддунї» 
низ дастовардњои сиёсиву иќтисодї ва фарњангиву адабии давлати 
Сомониён ба ќалам дода шудааст. Муаллифи ин маќола низ ба 
натиљае расидааст, ки «асри сомонї басомонтарин давраи таърихи 
ин минтаќа дониста шудааст (с.141). 

Дар маќолаи мазкур чанд нуктаи бањсангез вуљуд дорад. Аз 
љумла маќола бо чунин љумла оѓоз меёбад, ки сањењ нест: «Давлати 
муќтадири сомонї, ки тавассути Амир Наср ибни Ањмади Сомонї 
асос гузошта шуд ва њудуди саду анд сол бар ин сарзамин њукм 
ронд, сањми бузурге дар тавсиаи њавзаи фарњангиву тамаддунии мо 
аз худ ба љо гузошт» (сањ. 139).  

Тавре ки худи муаллифи маќола њам баъдтар иќрор мешавад, 
ќабл аз Наср ибни Ањмад Исмоили Сомонї буд, ки ќаламрави  
давлати Сомониёнро васеъ намуда, иќтидори сиёсиву иќтисодии 

онро ба дараљаи баланд бардошт ва ба эътирофи умум 
бунёдгузори ин давлат мањсуб мешавад. 

Дар як силсила маќолањои маљмўа љойгоњи Рўдакї дар шеъри 
форсї, муњтавову мавзўоти ашъори боќимондаи ў мавриди 
баррасї ќарор гирифтаанд. Маќолаи «Љойгоњи Рўдакї, рушд ва 
инкишофи шеъри форси дарї»-и Абдусамади Самимї ба арзёбии 
маќоми шоирии Рўдакї дар манбаъњои гуногуни адабиву таърихї 
ва осори муњаќќиќони кунунї, таъсири ў ба раванди минбаъдаи 
адабиёти форсии дарї ихтисос дода шудааст. 

Дар маќолаи «Мардумгарої дар шеъри Рўдакї»-и Зоњиди 
Ѓафурї муњимтарин мавзўъњои иљтимоии ашъори шоир амсоли 
таваљљўњ ба дин, дониш, фарњанг, бевафоии љањон, шодигарої, 
ѓамгарої, талошу кўшиш мавриди баррасї ќарор гирифтаанд. 
Муаллиф њамчунин таъкид кардааст, ки шоир аз зарбулмасалу 
маќолњо барои ифодаи андешањои иљтимої хеле моњирона 
истифода намудааст. 

Маќолањои «Чаро Рўдакиро таљлил менамоем?»-и Ѓуломалии 
Ѓайрат, «Рўдакї шоири бузурги башардўст»-и Мирзо Муллоањмад, 
«Рўдакї шоири хаёлпардози ишраткардаи Бухоро»-и 
Шоњмуњаммад Муслењ ба мавзўи инсондўстї, ки аз масъалањои 
асосии осори бозмондаи Рўдакї аст, бахшида шудаанд. 

Дар маќолаи Муњаммад Ризо Нодир «Рўдакї, мероси 
гаронќадри форсизабонон» ба муњимтарин лањзањои рўзгор ва 
осори шоир ишора шуда, арзишњои адабиву ахлоќии андешањои ў 
таъкид гардидааст. Вале дар он баъзе иштибоњњо ба назар 
мерасанд. Аз љумла муаллифи маќола менависад, ки «аз маљмўи 
осори мондагори ин шоири барљаста… то ба имрўз (яъне то соли 
2008 – М.М.) беш аз 550 байт ба даст наёмадааст» (с.297). Дар њоле 
ки то он ваќт беш аз 1100 байти Р. дар дастраси муњаќќиќону 
хонандагон ќарор дошт. Дар маќола ќитъаи комили машњури 
Рўдакї «Ман мўйи хешро на аз он мекунам сиёњ…» абёте аз 
маснавии «Калила ва Димна» дониста шудааст.  

Ашъори Рўдакї низ аз таъсири достонњои ќуръонї, оёту 
њадисњои набавї ва баёни андешањои динї холї нест. Ин масоил 
дар маќолаи  Фазлуррањмон Фаќењї мавриди баррасї ќарор 
гирифтаанд. 

Як силсила маќолањои маљмўа ба масъалањои сабкшиносии 
осори Рўдакї ихтисос дода шудаанд, ки «Вазн дар ашъори 
Рўдакї»-и Ѓулом Яњёи Фарњанг, «Сувари хаёл дар ашъори 
Рўдакї»-и Абдулќайюми Ќавим, «Гузораи сохтгароёна аз як 
ќасидаи Рўдакї»-и Муњаммад Довуди Мунир, «Рўдакї 
тасвирпардози чирадаст»-и Солењи Њабибї аз он зумраанд. Дар 

маќолањои мазкур сабки осори шоир бо истифода аз равишњои 
маъмулї ва тозаи сохторгарої баррасї шудаанд. 

Дар маќолаи Туѓёни Сакої «Рўдакї ва Фирдавсї»  
муштаракот ва њаммонандињои шахсият ва осору андешањои ин ду 
шоири бузург ва таъсирпазирии Фирдавсї аз Рўдакї бо далелњо 
нишон дода шудаанд.  Вале, мутаасифона, дар он баъзан баёни 
андешаву нуктањои ќотеъ бидуни далели воќеиву мантиќї ба назар 
мерасад. Масалан, муаллифи маќола бидуни далел ба таври ќотеъ 
таъкид мекунад, ки «Рўдакї дар соли 329 кушта шуд» (с. 107). 

Ањволу осори Рўдакї дар кишвари гуногуни олам мавриди 
тањќиќ ќарор гирифтааст. Дар маќолаи Шарифуллоњи Шариф 
«Ороъ ва назариёти шарќшиносон дар мавриди Рўдакї» аз 
хидматњои ховаршиносони ѓарб Њаммер, Њерман Эте, Дермстетер, 
Шарл Шефер, Э. Браун, А. Кримский, О. Вилямс, Рубен Левї дар 
рўдакишиносї ёд шудааст. Њарчанд муаллифи маќола таъкид 
мекунад, ки «ба хотири љилавгирї аз итолаи калом» бо зикри 
ховаршиносони мазкур ќаноат кардааст, бо вуљуди ин  ишора ба 
рўдакишиносони маъруф Е.Э.Бертелс, Ян Рипка, И.С. Брагинский, 
А. Тоњирљонов, М.Занд ва амсоли онњо зарур буд. 

Дар маќолаи Абдулалии Кўњї «Таъсири мутаќобили шеъри 
форсии дарї ва арабї дар девони Рўдакї» бо далелњои фаровон 
њаммонандињои мазмуну тасвирњои ашъори Р. бо шоирони араб ва 
таъсирпазирии ў аз онњо ба ќалам дода шудааст. 

Айниддин Насри Валволиљиён дар маќолааш «Симои Рўдакї 
дар ойинаи сурудњояш» се давраи зиндагии шоирро дар асоси 
ишорањои ў дар ашъораш ба ќалам медињад ва зимнан ба бањси 
нобиноии Рўдакї ишора намуда, кўри модарзод набуданашро 
таъкид месозад. 

Маќолањои «Бозтоби вожањои фаромўшшуда дар шеъри 
Рўдакї», «Бозтоби шуморе аз амсол ва истилоњоти омиёна дар 
шеъри Рўдакї»,  «Бархе аз вижагињои забонии замони Сомониён 
дар ашъори Рўдакї», «Гоњномаи вожањо дар ашъори Рўдакии 
Самарќандї» ба баррасии баъзе љанбањои  забони осори 
боќимондаи Рўдакї бахшида шуда, мулоњизаву мушоњидањои 
зиёди тоза доранд. Вале дар онњо низ баъзе андешањои бањсангез 
баён шудаанд. Аз љумла дар маќолаи Асадуллоњ Њарисї «Бозтоби 
вожањои фаромўшшуда дар шеъри Рўдакї» 22 вожае, ки дар 
ашъори Р. ва муосиронаш истифода гардида, имрўз ба он маъно  
ба кор намераванд, тавзењ дода шудааст. Вале бояд гуфт, ки шояд 
баъзе аз он вожањо дар гўйиши дарии Афѓонистон истифода 
нашаванд, вале дар забони навишторї ва шифоњии тољикї зинда 
ва маъмуланд. Масалан, муаллифи маќола иддао дорад, ки вожаи 
нозиш (нозидан) «ба маънии истиѓно ва карашмаи маъшуќ, 

ишвагарї, фахру тафохур ва ба маънии такаббуру бузургманишї» 
имрўз ба кор меравад. Дар њоле ки вожаи мазкур ба њамон 
маъноњо дар забони адабї ва гуфтори тољикї зинда аст. Вожаи 
«чанбар» низ ба маънии њалќа дар забони тољикї мустаъмал аст. 
Ба хусус калимаи «гулчанбар» истифодаи фаровон дорад. 

Дар маќолаи Муњаммад Сарвари Покфар «Бозтоби шуморе 
аз амсол ва истилоњоти омиёна дар шеъри Рўдакї» вожаи 
«истилоњ» ба назари мо бемавќеъ истифода шудааст. Зеро истилоњ 
њамчун мафњуми забоншиносї ба ќавли Муњаммад Муин «Луѓоте, 
ки љамъе барои худ вазъ кунанд ва ба кор баранд» («Фарњанги 
форсї», љ.1, с. 292). Бинобар ин ба љои  истилоњ корбурди таъбир, 
ибора  ё  ифода бењтар буд. 

Муњаммад Њусайни Ямин дар маќолаи «Гоњномаи вожањо 
дар ашъори Рўдакии Самарќандї» таъкид мекунад, ки аз калимоти 
ашъори Рўдакї «иддае аз вожањо аз истеъмол афтода ва матрук 
шудаанд» (с.318). Мутаассифона, ваќтњои охир баъзе муњаќќиќони 
Эрону Афѓонистон, ки ба ин масъала таваљљўњ кардаанд, њар 
вожаеро, ки имрўз дар ин кишварњо истифода намешаванд, 
матруку мањљур мешуморанд, ки Муњаммад Њусайни Ямин низ аз 
зумраи онњо буда, масалан, вожаи «алаѓда»-ро, ки суѓдиюласл  аст 
ва Р. истифода кардааст, «аз арсаи корбурд афтода» медонад. Дар 
њоле ки ин вожа дар забони тољикї, ба хусус шеваи зодгоњи Р. 
водии Зарафшон ба маънии хашмгину нороњат истифода мешавад. 

Ў њамчунин дар зимни баёни матлаб ба зодгоњи шоир чунин 
ишора мекунад: «Рўдакї дар шањри Самарќанд… зода шудааст» 
(с.318). Дар воќеъ дар манобеъи адабиву таърихї Рўдакї њамчун 
самарќандї маъруф аст, вале ин маънии дар Самарќанд зода 
шудани ўро надорад. Дар замони гузашта, ба хусус, дар асри Х 
Самарќанд шањри Панљакент  ва навоњии атрофи онро њам фаро 
мегирифт. Рўдакїдар яке аз њамон рустоњое, ки тобеи Панљакент 
буданд, ба дунё омада, дар љавонї барои тањсил ба Самарќанд 
рафта, пас аз муддате озими Бухоро шудааст. 

Тавре ки маълум аст, дар ибтидои асри ХХ бар асари 
таќсимоти нодурусти манотиќи Осиёи Миёна шањри бостонии 
Самарќанд, ки асрњо пойтахти тољикон буд, ба ќаламрави 
Узбекистон дода шуд ва имрўз миёни Самарќанду Панљакент на 
танњо робитае вуљуд надорад, балки садди касногузар бунёд 
шудааст. Аз ин рў муњаќќиќон бояд ин таѓйиротро ба назар 
гиранд. 

Дар маљмўаи «Њељ ганље нест, аз фарњанг бењ» маќолае ба 
забони пашту њам чой дода шудааст, ки ба ќалами Пирмуњаммад 
Корвон тааллуќ дорад ва барои муаррифии рўзгору афкори шоир 
ба паштузабонон хеле судманд аст. 

Маљмўаи мазкурро метавон иќдоми тозаи муштараки 
рўдакишиносони се кишвари форсизабон дар шинохти ањволу осор 
ва андешаву афкори Одамушшуаро донист. 

 
 

 
 

  Тўњфаи хуби дўстон, вале нашри пурнуќсон                         
 
 Дар бораи рўзгор ва осору андешањои бунёдгузори адабиёти 

тољику форс устод Абўабдуллоњ Рўдакї муњаќќиќон асарњои зиёде 
офаридаанд, ки на танњо аз лињози њаљму андоза гуногунанд, балки 
инчунин  бо равишу сабк ва шеваи мухталиф эљод шудаанд. 
Масалан, осори С.Айнї,С. Нафисї, А. Мирзоев, А. Тоњирчонов, 
Х. Мирзозода, А. Афсањзод ва дигарон ба сабки  илмиву тањќиќї 
таълиф шудаанд. Вале навиштањои Ш. Њусейнзода, И.С. 
Брагинский, М. Занд, Љаъфари Тузиндаљонї ва амсоли онњо 
бештар љанбаи публисистї доранд. Осори њар ду навъ барои 
шинохти ањволу осори шоир  арзишманданд. Асари 
адабиётшиноси Афѓонистон  Абдулѓафури Орзўро, ки с.1388 /2010 
дар Кобул ва с. 2012 дар Душанбе ба табъ расидааст,  метавон ба 
гурўњи дувум дохил кард, њарчанд он аз муњокимаву мудоњизањои 
илмиву тањќиќї холї нест вале дар он на танњо муќаррароти 
шаклии асари илмї риоя нашудааст, балки тарзи баёни он низ озод 
буда, андешањои илмии ўро  дар бар мегиранд. 

«Шод  зї …» аз муќаддимаи хеле кўтоњ ва ду фасл иборат 
мебошад. Фасли аввал 12 маќолаи муаллифро дар бар мегирад, ки 
ба баррасии пањлўњои гуногуни осору андешањои Рўдакї бахшида 
шудаанд.Дар маќолаи «Диранге бар чї гуна  зистани Рўдакї» 
муњимтарин лањзањои рўзгори  шоир ёдоварї мешавад. 
Абдулѓафури Орзу зимнан  ба ихтилофи назари муаллифони 
сарчашмањо ва асарњои тањќиќотї  рољеъ ба кўрии Рўдакї, 
эътиќоди мазњабии ў ва амсоли онњо ишора менамояд. 

Муаллиф шарњи матолиби мазкурро дар маќолањои «Шоири 
љараёнсоз»  ва «Шоири Хуросон» идома дода, њамчунин дар бораи 
шўњрату маќоми Рўдакї дар таърихи адабиёт тољику форс сухан 
меронад. 

Дар маќолаи «Таъсиргузории «тирачашму равшанбин» сухан  
аз таъсири ашъори Рўдакї ба шоирони  асрњои  баъдина меравад. 
Муаллиф ин таъсирро дар осори шоирону орифони  маъруф љуста, 
онњоро ба гурўњњои  њамосасароён, ќасидасароён, шоирони 
исмоилї, шоирони ориф, орифони шоир, ќитъасароён ва 
рубоисароён тасниф менамояд ва бо тањлили чанд намуна  аз осори 

онон ба хулосае меояд, ки «Рўдакї бидуни шак чатри таъсиргузоре  
ба вусъати адабиёти мост. Њамаи баландќоматони  шеър  дар зери 
ин чатр ќарор доранд»(нашри Душанбе, с.31). Вале аз чи сабаб 
бошад, ки дар ин тасниф гурўњи  аз њама бузурги пайравони 
Рўдакї – ѓазалсароён зикр наёфтааст. Дар њоле ки фаќат дар 
пайравии шеъри машњури «Бўйи Љўйи Мўлиён» беш аз 100 шоир 
ѓазал сурудаанд. Аз ин рў дар тасниф ба љои шоирони исмоилї, 
шоирони ориф ва орифони шоир  ѓазалсароён  номгузорї кардани 
гурўњи мазкури шоирон бењтар буд. Зеро гурўњњои дигар низ аз 
рўйи анвоъи шеър дастабандї шудаанд. 

Маќолаи «Таланге бар «Бўйи Љўйи Мўлиён» ба баррасии 
шеъри  машњури  Рўдакї ва ривояти Низомии Арўзии Самарќандї 
бобати  таърихи суруда шудани он  ихтисос дода шудааст. 
Муаллиф ќабл аз њама  хусусиятњои  асосии  шеърро бозгў намуда, 
сипас ба тањлили ривояти Низомии Арўзї ва тавсифи  шањри 
Њирот дар ањди Сомониён мепардозад. Бо он ки муаллиф 
чашмандози шоирон шудани шеъри мазкурро таъкид мекунад, 
вале арзиши бадеии онро нодида мегирад  ва онро шеъри 
фармоишї дониста менависад: «Ин суруд бозтобе аз фаварони 
њолати ботинї ва шоиронаи Рўдакї нест, бал ба хости 
фармондењони  лашкарї ва кишварї суруда шудааст» (с.38) Пас аз 
тањлили ривояти таърихи сурудани «Бўйи Љўйи Мўлиён» ба чунин 
натиља мерасад, ки «њунари  Рўдакї на дар пардохтани шеър ва 
таснифи некўст, бал  њунараш моњасали мавќеъшиносї аст»(с. 45). 
Яъне ў сабаби  таъсири суруди мазкурро ба  амири сомонї дар он 
медонад, ки  Рўдакї њангоми сархуш  будани амир он шеърро 
сурудааст ва мањорати шоир дар ин маврид на дар эљоди шеър, 
балки дар мавќеъшиносии ўст. 

Ба чанд далел наметавон ба ин назари муаллиф розї шуд. 
Аввалан  њарчанд «Бўйи Љўйи Мўлиён»-ро њам дар сарчашмањо ва 
њам дар осори тањќиќї  ба таври мухталиф арзёбї кардаанд,  вале 
њамагон онро яке аз бењтарин шеърњои на танњо Рўдакї, балки 
назми форсизабон донистаанд. Аз љумла И.С.Брагинский чанд 
љињати шеъри мазкурро тањлил намуда, онро намунаи барљастаи 
сабки сањли сумтанеъ медонад. Сониян агар ин шеър суст мешуд, 
мавриди таваљљўњи  шоирони ќарнњои гуногун ќарор намегирифт 
ва дар пайравии он беш аз 100 шеър навишта намешуд. 

Албатта, омили таъсиргузор  будани  мавќеъшиносї ва 
мањорати равоншиносии Рўдакї дар эљоди шеъри «Бўйи Љўйи 
Мўлиён» љой дорад, вале мазмуну андеша ва эњсоси баланди 
ватандўстї, тасвирњои содаву табиии дилнишин, ташбењу 
тавсифњои  зебову мањсус, оњангу наѓмаи њуруф ва нињоят савти 
мусиќии Ушшоќ аз омилњои асосии муассир гаштани  шеър 

мебошанд. Бинобар ин шеъри мазкурро аз ашъори дигари 
боќимондаи Рўдакї  паст донистани муаллифи маќола  аз рўи 
инсоф нест. Бо вуљуди он ки дар бораи ин шеър суханони зиёде 
гуфтаанд, њанўз моњияту арзиши он  ба дурустї ва комил  нишон 
дода нашудааст. Ба назари мо  ин шеърро бояд пеш аз њама њамчун 
суруд мавриди баррасї ќарор дод. Дар он сурат арзишњои он 
бештару равшантар ошкор хоњад шуд.  

Дар маќолањои «Шод зї, бо сиёњчашмон шод», «Бода пеш ор, 
њар чи бодо бод», «Мустї макун, ки нашнавад ў мустї» андешањои 
њаётдўстиву фалсафии Рўдакї рољеъ ба љањону њастї баррасї 
гаштаанд. Аз љумла маќолаи «Мустї макун, ки нашнавад ў мустї» 
бо баррасии   масъалаи  зиндагиву марг дар ашъори Љалолиддини 
Балхї, Бедил, Њофиз шуруъ шуда, сипас бозтоби ин мавзўъ дар 
осори боќимондаи Рўдакї  матрањ  мегардад. Ба назари мо  агар 
баррасии мавзўъ аз ашъори Рўдакї шуруъ мешуд , аз њар лињоз 
бењтар буд. 

Дар маќолаи «Њеч ганље нест аз фарњанг бењ» муњимтарин 
андешањои ахлоќии Рўдакї амсоли хирадмандиву накукорї, панди 
рўзгор, љавонмардї, парњезгориву шодкомї,  саховатмандиву 
тарањњум ва ѓайра мавриди тањлил ќарор гирифтаанд. Дар ин 
маќола низ  таъсири баъзе андешањои ахлоќии Рўдакї ба шоирони 
муосир ва баъдина амсоли  Даќиќиву Носири Хусрав ва 
Фирдавсиву Саъдї нишон дода шудааст. Вале аз чї сабаб бошад, 
ки  дар ин маврид низ аввал аз таъсири андешањои Рўдакї сухан 
рафта, сипас андешањои ахлоќии ў баррасї шудаанд. 

Маќолаи  «Наврўз ва Мењргон» тавсифи ин ду  љашни 
бостонии мардумони эронитаборро дар осори бозмондаи Рўдакї  
дар бар мегирад. Маќолаи «Боѓи вањши Рўдакї»  хонандаро ба  
сайри олами он шеърњои Рўдакї  мебарад, ки аз тасвири 
паррандагону хазандагон ва гулу гиёњњои гуногун  иборатанд. 
Муаллиф дуруст таъкид мекунад, ки «дар ин њазору анд байт 
гулњои рангоранг, дарахтони мутанаввеъ, паррандагон, 
хазандагону даррандагон чунон фазоилро эљод кардааст, ки 
нохоста инсон аз ќаламрави интизоъии шеър ба домони табиат 
ќадам мегузораду эњсоси таровату тозагї менамояд»(с.88). Инро 
љадвали номгўи гулњо, дарахтон, чањорпоён, паррандагон, 
хазандагон ва гиёњон, ки оварда шудааст, низ ба субут мерасонад. 

Маќолаи охирини маљмуа «Ѓалтон-ѓалтон њамеравад то буни 
кў» бо наќле аз «Ал-муъљам»-и Шамс Ќайси Розї оѓоз ёфта,  
таърихи ихтироъи навъи шеъри рубоиро  бозгў менамояд. 
Муаллифи маќола таъкид мекунад, ки Рўдакї дарвоќеъ 
бунёдгузори ин навъи зебову ихчами  шеър аст ва муњимтарин 
хусусияти рубоиёти ў содагиву фасоњат аст, аз ин љост, ки имрўз 

њам барои њамаи хонандагони форсизабон  комилан фањмову 
дастрас мебошад. 

Фасли дувуми китоб «Гузидае аз сурудањои Рўдакї» 
намунањои ашъори комили шоирро дар бар мегирад. Дар ин бахш 
ѓазалу ќасидањо ва рубоињои шоир интихоб шудаанд. 

Тавре ки зикр шуд, маќолањои маљмуа бештар љанбаи 
маърифативу ташвиќотї доранд, бо вуљуди инмуаллиф дар баъзе  
мавридњо бањси илмї намуда, андешањои худро баён кардааст. Аз 
љумла ў масъалаи ба исмоилия гаравиш доштани Рўдакиро 
баррасї намуда, ба натиљае мерасад, ки «њоло ба таври ќотеъ 
наметавон аз мазњаби  Рўдакї дам зад»(с.15). 

Бо назардошти арзиши баланди асари мазкур  намояндагии 
фарњангии Сафорати Афѓонистон дар Тољикистон онро ба њуруфи 
кунунии тољикї баргардон карда ба табъ расондааст. Вале, 
мутаассифона, баргардони асар хуб анљом нашудааст ва хатоњои 
имлої дар нашри Душанбе хеле зиёд ба назар мерасанд, ки њоло бо 
зикри чанде аз онњо иктифо мешавад. Дар аксари мавридњо 
ѓалатњо боиси тањрифи маънї гаштаанд: «Гўё(?)  ин ки ин навъ(?) 
столижи(?) фаќат буди(?) шоирона дорад»(с.71). Дар матни асл 
чунин аст: «Ва ё ин ки ин нусталжї(носталгия) фаќат буъди 
шоирона дорад». 

Дар баргардони матн баъзан ќоидањои имлои забони тољикї 
риоя нашудааст. Масалан, тибќи ќоидаи мазкур њарфи  ъ дар 
аввали калима навишта намешавад, вале дар сањ. 63 калимањои 
ъино, ъалайњо сабт шудаанд. Исми шоири муосири Рўдакї Шањид 
дар њама љо бо њарфи хурд навишта шудааст, ки боиси тањрифи 
маънї гаштааст: «Корвони шањид(?) рафт аз пеш»(с.6), «Устоди(?) 
шањид(?) зинда боистї(с.70). Чунин ѓалатњо хеле зиёд ба чашм 
мерасанд: манус(маънус), Арзуќї (Азраќї), Фарюидї (Фарюмадї), 
айњом(ињом), мутаассиф(мутаассир), Абузаръа (Абўзироа), 
ойинае(ононе), тамсияе(тамсиле), татабуъ (татаббўъ), 
танъим(танаъъум), майю(маю), Рўдакїро(Рўдакиро), 
Рўдакїст(Рўдакист), найю (наю) , маъсун(масун), вай(в-эй), мо 
њасали (моњасали), муттаъриф(муътариф), зинагї(зиндагї), њаки  
таќадам(њаќќи таќаддум), сава(саъва), биёби (биёбї), андеша 
ай(андешае), шоядам(шояд њам), њайяљон(њаяљон)…                                                                                                              

Ѓалатњои имлої, ба хусус дар порањои манзум хеле зиёд 
буда,боиси харобии мазмун ва вазни онњо гаштаанд. Дар байти зер 
«май биёрї» дар шакли «мебиёрї» сабт шудааст: 

 То бишканї сипоњи ѓамон бар дил, 
 Он бењ, ки мебиёриву(?) бигсорї. 
Байти машњури Њофиз дар чунин шакли пурѓалат омадааст:

 Биниши(?) бар лаби љўйю(?) нишину(?) гузари умр бубин, 
 К-ин ишорат зи љањони гузарон моро бас.  
                                                                             (с.65). 
Дар ду байти зер 7 хатои имлої ба назар мерасад: 
 Ин љањони(?) пок хобкирдор аст, 
 Он шиносад, ки дилаш(?) бедор аст. 
 Некии у(?) ба љойгоњ(?) ба(?) даст(?), 
 Шодии у(?) ба љойи тимор аст. 
                                                                    (с. 58). 
Агар кормандони сафорати Афѓонистон њангоми ба нашр 

омода кардани китоб бо мутахассисони Тољикистон њамкорї 
менамуданд, китоб бе чунин хатоњо чоп мешуд.  

                                                                         
 

“БУЗУРГОНРО БУЗУРГОН ЗИНДА 
МЕДОРАНД” 

 
Ёду эҳтироми  устодон ва гузаштагони накўному накўкор аз 

суннатҳои  ҳамидаест, ки ба хусус дар миёни  аҳли илму адабу 
фарҳанг хеле марсум аст. Маҳфилу ҳамоишҳои гуногуни илмиву 
адабие, ки дар бузургдошти донишмандону адибон дар Љумҳурии 
Исломии Эрон баргузор мегарданд, далели сипосу қадрдонї  ба 
заҳмату хадамоти онҳост.  

  Яке аз донишмандони  маъруфе, ки дар он ҳамоишҳо 
пайваста ширкат ва суханронї менамояд, олим ва марди барљастаи 
сиёсиву фарҳангии муосири Эрон Ғуломалї Ҳаддоди Одил  
мебошад. Ў ҳарчанд дар мақомоту симатҳои гуногун  адои вазифа  
кардааст, вале ҳеч гоҳ аз љодаи илм берун нарафта, ҳамеша бо аҳли 
илму адаб аст  ва чун шамъ анљумани  ононро  фурўзон менамояд. 
Дар маҳфилу ҳамоишҳои бузургдошти адибону донишмандон ў на 
танҳо бо суханони табрикї, балки бо мақолаҳои  пурмўҳтавои 
илмї низ ширкат варзида, аз кашфиёти дастовардҳои илмии худ 
гузориш медиҳад. 

  Китоби тозанашри “Бо эҳтиром” 31 мақолаи Ҳаддоди 
Одилро, ки ҳар кадом ба яке аз устодону родмардони илму 
фарҳанги  Эрон тақдим шудааст, дар бар мегирад. Пеш аз ҳар 
мақола шарҳи ҳоли мухтасари устоде, ки мақола ба ў эҳдо шудааст, 
дарљ гардидааст. Дар се шеъри Ҳаддоди Одил, ки дар китоб љой 
дода шудааст, эҳтироми фаровони ў ба  роҳбари  Инқилоби 
исломии  Эрон  Имом Хумайнї ва устодонаш Муртазо 
Мутаҳҳариву  Яҳёи Маҳдавї ба қалам омадааст.   Дар муқаддимаи  
китоб ҳам қабл аз ҳама  меҳру садоқат ва сипоси муаллиф ба 

устодонаш самимона баён шудааст. Муаллиф мақолаҳои маљмуаро 
аз лиҳози мўҳтаво ба панљ мавзўъ дастабандї карда, фарҳангро 
мавзўи воҳид  ва пайвандгари онҳо донистааст, ки комилан дуруст 

аст, зеро дар зимни мақолаҳо масоили мухталиф матраҳ шудаанд, 
ки ба љанбаҳои гуногуни  фарҳанги Шарқу Ғарб марбутанд. 

  Бахши аввали маљмўа ба мавзўи забон ва адабиёт 
тахсис дода шудааст. Забони форсии дарї, ки таърихи бостонї 
дорад, аз рукнҳои асосии фарҳанги  мардумони эронитабор буда, 
омили муҳими мондагории он маҳсуб мешавад. Аз ин љост, ки 
маљмўа бо мақолаи “Чаро забони форсиро дўст дорам?”, ки 
саршори самимияту муҳаббат ба ин забон аст, оғоз ёфта,  
густариши васеи забони форсї дар сарзамини паҳновар ва омили 
ваҳдатсозу нишонаи ҳувияти  миллии мардумони эронї  будан 
онро бармало месозад. 

  Устод Ҳаддоди Одил  имрўз ба ҳайси сарвари 
Фарҳангистони забон ва адаби форсї дар арсаи хеле муҳими 
истилоҳсозиву вожагузинї, ворид кардани мафҳумҳои тоза, 
тарљумаи истилоҳоту таъбирҳои хориљї ва ба таври  куллї рушди 
забони илмї ва поку беолоиш сохтани  забони форсї хидмати 
шоиста ба љо меорад. Ин фазилати ў дар мақолаҳои ба масоили 
забон тахсис додаи маљмўа падидор аст. Дар мақолаи “Ҳунари 
ҳусни  интихоби вожаҳо,” ки ба Сайид Љаъфари Шаҳидї бахшида 
шудааст, муаллиф бо далелҳои фаровон  тобишҳои гуногуни  
маъної доштани вожаҳоро нишон дода, бамаврид ва бамавқеъ 
истифода намудани онҳоро таъкид месозад. Дарвоқеъ чунонки 
мегўянд, ҳар сухан љоеву ҳар нукта маконе дорад. Муаллиф дар 
мисоли  вожаҳои “оғушта,” “ороста,” “олуда” ба субут мерасонад, 
ки онҳо ҳарчанд муродифу ҳаммаъноянд, вале ҳар кадом  бори 
људогонаи маъної ба дўш дошта, дар аксар маворид наметавонанд 
љойнишини ҳамдигар бошанд. Аз ин рў бояд нависандагон, ба 
хусус мутарљимон дар истифодаи вожаҳо ва зарбулмасалу мақолҳо 
диққати бештар зоҳир намоянд. Дар поёни мақола зарурати 
тадвини фарҳанги љомеи луғоти мутародиф таъкид мегардад.   

  Мақолаи “Носириддиншоҳи вожагузин,”ки ба 
донишманди маъруф Маҳмуди Ҳисобї эҳдо шудааст, руљуъеро ба 
таърихи вожагузинї дар Эрон дар бар мегирад. Тавре ки дар 
мақола омадааст, Носириддиншоҳ дар тўли панљоҳ соли салтанати 
худ  се бор ба кишварҳои Аврупо  сафар карда, ёддоштҳои 
сафарашро дар се “рўзнома” ба қалам додааст. Ин сафарномаҳои 
Носириддиншоҳ на танҳо манбаи хубе барои шинохти вазъи 
сиёсиву иљтимоии Эрон дар қарни Х1Х мелодї мебошанд, балки аз 
лиҳози фаро гирифтани вожаву истилоҳоти тоза низ қобили 

таваљљўҳанд. Ҳаддоди Одил он вожаҳоро ба ҳафт гурўҳ људо 
намуда, мавриди баррасї қарор додааст. Қобили тазаккур аст, ки 
баъзе вожаҳои истифодакардаи  Носириддиншоҳ имрўз дар забони 
форсї роиљ нестанд, вале дар забони  кунунии тољикї 
мустаъмаланд. Аз ҳамин қабил мебошанд вожаҳои 
таљриба(озмоиш), гармхона(гулхона), боғ(порк),  
беморхона(бемористон), ойина(шиша), корхонаи оҳанобкунї 
(корхонаи зуби оҳан), чарб кардан(равғанкорї), муаллимхона 
(донишсаро), намуна(мокет), қайчии нохунгирї(нохунгир), 
парда(тоблу), корхонаи обсофкунї(тасфияхонаи об), дандонсоз 
(дандонпизишк), суфрахона(утоқи пазирої)... 

  Дар мақолаҳои “Забон ва зиндагии иљтимоии имрўз”, 
“Вожагоне, ки мефаҳмем, вожагоне, ки ба кор мебарем” 
масъалаҳои муҳими забоншиносии иљтимої матраҳ шудаанд. 
Муаллиф дар онҳо рољеъ ба ғановату имкониятҳои забони форсї 
баҳс намуда, таъкид  мекунад, ки мутаасифона, аз он имкониятҳо 
хеле кам истифода мешавад. Мақолаҳои мазкур арзиши зиёди 
амалї дошта, дорои пешниҳодҳои судманд љиҳати  корбурди забон 

дар арсаҳои гуногуни љомеа мебошанд. 
  Рољеъ ба таъсири забон ва адаби форсї ба фарҳанги 

кишварҳои  дигари олам  асарҳои зиёде офарида шудаанд. Вале 
ҳанўз ин масъала ба таври комил баррасї нашудааст ва нақши 
фарҳанги  мардумони эронї дар тамаддуни олам, чунонки ҳаст, 
таъйин нагардидааст. Ҳаддоди Одил дар мақолаи “Иқтидори 
фарҳангї ва забони форсї” бо чанд далели тоза густариши забону 
адаби форсї ва таъсири файзбахши онҳоро дар фарҳанги  
мардумони Шарқу Ғарб нишон додааст. 

  Чанд мақолаи бахши аввали маљмўа  ба масоили 
шеъру шоирон тахсис дода шудааст. Тавре ки  маълум аст, аз 
Арасту шурўъ намуда  донишмандони зиёде дар бораи шеър ва 
чигунагии он изҳори андеша намудаанд, вале то ҳол таърифи 
комилу дақиқи ин падидаи зеҳниву ботинї дода нашудааст. Устод 
Ҳаддоди Одил дар мақолаи “Шеър чист ?” ки ба донишманду 
қуръоншиноси маъруф Баҳоуддини Хуррамшоҳї эҳдо шудааст, ба 
ин масъала аз дидгоҳи фалсафї назар намуда, изҳори андеша 
кардааст. Ў баррасии ин масъалаи душворро пайваста ба ҳунари 
наққошї, ки он ҳам падидаи зеҳниву ботинист, анљом дода, 
таърифи тозаи “Шеър наққошии рўҳ аст”- ро  пешниҳод 
намудааст, ки баробари хеле мўљаз будан фарогири вежагиҳои ин 
навъи  ҳунар мебошад. Дар мақола ба шабоҳат ва тафовути ин ду 
навъи ҳунар низ ишора шудааст, ки ин барои дарки амиқи масъала 
мадад мерасонад. Аз љумла яке аз тафовутҳои  онҳоро дар 

истифодаи васоили гуногун медонад: “Наққош бо ранг ва нақш дар 
олами мубассирот(биної) сарукор дорад ва шоир бо маъонии 
маъқулу мафоҳими зеҳнї ва кашишҳову орзуҳо ва хаёлоту аҳволу 
амёл(майлҳо).” (Ғуломалї Ҳаддоди Одил. Бо эҳтиром, Теҳрон, 
интишороти Ҳермес, 1388, с. 22). Ҳамчунин барои возеҳу равшан 
шудани масъала дар мақола борҳо ба  умумияту тафовути ҳунар ва 
илм, ба хусус илмҳои  табиатшиносї ишора шудааст.     Дар поёни 
мақола муаллиф  таърифи худро ба сурати “Шеър наққошии 
мутаҳаррики рўҳ аст” такмил намуда, онро табсира ба моддаи асл 
номидааст. Бо истифода аз ин амал мо мехостем табсираи дувумро 
ворид намуда,  ба таърифи мазкур вожаи “сухан” ро  биафзоем: 
“Шеър наққошии мутаҳаррики рўҳ бо сухан аст”. Зеро мояи 
таљассуми рўҳ барои шоир маҳз сухан аст, ҳамон тавре ки ранг 
барои наққош ва гил барои муљассамасоз аст. 

  Мақолаи “Меход ману бифрўше” матлаби мақолаи 
“Шеър чист ?”-ро такмил дода, барои дарки  амиқтари  таърифи 
шеър мадад мерасонад. Дар ин мақола, ки бо сабки шоирона иншо 
шудааст,  муаллиф саъй намудааст, ки  љавҳару моҳияти шеърро ба 
таври мушаххас  таъйин созад. Бо таҳлилу таҳқиқи як љумлаи 
кўтоҳи  “Меход ману бифрўше”(Мехоҳад маро бифурўшад), ки 
ронандае барои фурўши мошин пушти шишаи ақиби он насб 
кардааст, пайваста бо ашъори Ҳофизу Иқбол ва шоирони сабки 
ҳиндї  бори дигар ба субут расондааст, ки моҳияти шеър на дар 
вазну қофия, балки қабл аз ҳама дар тахайюлу эҳсосот аст, ки 
метавонанд ба табиати бељон ҳам рўҳу љон бахшанд.  Зимнан дар 
мақола як мушоҳидаи  муаллиф  дар бобати сабки ҳиндї баён 
шудааст, ки ки хеле љолиб мебошад, зеро ба он муҳаққиқон камтар 
таваљљўҳ зоҳир кардаанд. Ҳаддоди Одил таъкид мекунад, ки он чї 
дар “сабки ҳиндї буруз ва зуҳури том дорад, ҳамин инсонї дидани 
ҳама чиз аст, ки маншаи он ҳама ташбеҳ дар шеъри шоирони ин 
сабк гаштааст ва ављи онро дар шеъри Бедил  метавон  ёфт.” 
(Ғуломалї Ҳаддоди Одил. Бо эҳтиром, с. 87.)    

  Девони Ҳофизи Шерозї ҳаљман он қадар бузург нест, 
вале дар шарҳу тавзеҳ ва таҳлилу таҳқиқи он садҳо љилд осори 
хурду бузург таълиф шудааст. Дар маљмўаи “Бо эҳтиром” низ 
мақолае ба шарҳи яке аз ғазалҳои ирфонии  ин шоири лисонулғайб 
тахсис дода шудааст. Ҳаддоди Одил дар ин мақола мулоҳизаву 
мушоҳида ва бардоштҳои хешро аз ғазале, ки бо матлаи зер шуруъ 
мешавад, баён намудааст: 

  
Сари иродати мову остони ҳазрати дўст, 
Ки ҳар чї бар сари мо меравад, иродати ўст. 

  Қобили тазаккур аст, ки дар шарҳи ғазали мазкур 

таҳлили мазмуну муҳтавои ҳар байт пайваста бо таҳқиқи 
зебошинохтї сурат гирифтааст. Яъне муаллифи мақола дар радифи 
маъниву матлаби абёти ғазал ба тарзи баёни онҳо низ таваљљўҳ 
зоҳир намуда, маҳорати суханварии шоирро нишон додааст. 
Масалан, таҳлили байти фавқ чунин оғоз ёфтааст : “Нахустин 
байти ин ғазал махсусан аз назари овои ҳуруф ва ҳиљоҳо  ва 
мусиқии калимот  бисёр дилнишину гўшнавоз аст. Бештари алфози 
ин байт мураккаб аз ҳуруфи с ва р ва ҳамза ва алиф ва ҳ ва д ва т 
аст, ки ҳуруфе нарму хушоҳанг аст ва ҳамин нармї ба матлаи ин 
ғазал латофати хосе бахшидааст. Ду калимаи “сар” ва “иродат” 
ҳам дар мисраи аввали байт омада ва ҳам дар мисраи дувум ва 
шоир бо такрори ин калимот аз санъати радуссадр илоалаљз баҳра 
бурда ва зебоии байтро афзунтар кардааст.”( Ғуломалї Ҳаддоди 
Одил. Бо эҳтиром, с. 27-28). 

  Осори ғаниву рангини Мавлоно Љалолиддини Балхї, 
ба хусус “Маснавии маънавї” ва “Девони Шамс” таваљљўҳи 
муҳаққиқони зиёди Шарқу Ғарбро љалб намудааст. Вале 
“Мактубот"-и ў камтар мавриди баҳсу таҳқиқ қарор гирифтааст. 
Аз ин љост, ки Ҳаддоди Одил ба ин бахши осори гаронбаҳои 
Мавлоно таваљљўҳ зоҳир намуда, ду мақолаи  маљмўаро ба 
баррасии арзишҳои  адабиву забонии номаҳои ў тахсис додааст. 
Дар мақолаҳои  “Дастагуле аз гулистони “Мактубот” и  Мавлоно” 
ва “Гулгаште дар “Мактубот” и Мавлоно” бо далелҳои фаровон 
соддагиву фасоҳати  забон ва сабки номаҳои Мавлоно нишон дода 
шудааст. Аз таҳлилу баррасии муҳаққиқ бармеояд, ки Мавлоно на 
танҳо дар офаридани осори манзум, балки дар иншои насри форсї 
низ маҳорати баланд ба харљ додааст, ки номаҳои ў гувоҳи он аст. 
Аз ин рў Ҳаддоди Одил пешниҳоди дуруст менамояд,  ки “насри 
форсии Мавлоно дар канори насри форсии дигар устодони қадим 
чун он алгуи шоиста ба љавонони муштоқ омўхта шавад ва шеваи 
нигориши ў роҳнамои  раҳравони ин роҳ гардад.” (Ғуломалї 
Ҳаддоди Одил. Бо эҳтиром, с. 164). 

  Бахши дувуми маљмўа ба мавзўи “Таълиму тарбият", 
ки аз муҳимтарин масоили иљтимої буда, ба пешрафти љомеа асар 
мебахшад, тахсис дода шудааст. Яке аз ҳадафҳои аслии Инқилоби 
исломии Эрон ва раҳбару раҳнамои он  низ фарҳанг ва таълиму 
тарбият будааст, ки дар ин бора дар мақолаи “Имом Хумайнї ва 
таълиму тарбият” сухан рафтааст. Муаллиф ба таври мўљаз 
андешаҳои Имом Хумайниро дар бораи нақши фарҳанг ва таълиму 
тарбият дар љомеа, ба хусус дар парвариши насли љавон  мавриди 

баррасї қарор дода, рукни ососии таълиму тарбият будани 
хонавода ва муаллимро таъкид намудааст. 

  Дар мақолаҳои дигари ин бахш рољеъ ба нақшу 
мақоми “Дабиристони Алавї” ва муассисони он Алиасғари 
Карбосчиёну Ризо Рўзбеҳ, мутафаккири бузург  устод Муртазо 
Мутаҳҳарї, донишманди маъруф Яҳё Маҳдавї дар рушду 
пешрафти илму маориф ва фарҳанги кунунии Эрон иттилооту 
мулоҳизоти тоза  баён шудааст. 

  Бахши дувуми маљмўа бо “Чанд хотира аз устод” ва 
марсияи “Даргузашти Маҳдавї” ба поён мерасад, ки  ба файласуфу 
мутарљими маъруф Яҳёи Маҳдавї бахшида шудаанд. Дар 
хотираҳои худ Ҳаддоди Одил чанд лаҳзаи љолиби мулоқоту 
боздидҳояшро бо устоди роҳнамояш дар соҳаи фалсафа ба қалам 
додааст, ки он на танҳо барои шинохти беҳтари шахсияти ин 
донишманд мадад мерасонад, балки хонандаро бо баъзе 
марҳилаҳои  муҳими таърихи илму фарҳанги муосири Эрон ва 
шахсияти худи муаллиф ошно месозад.  

   Мақолаи “Мухтасаре дар боби аҳамияти 
таърих”, ки бахши сеюми маљмўа “Таърих ва таърихи илм” бо он 
оғоз меёбад, андешаҳои муаллифро  рољеъ ба аҳамияти таърих ва 
арзиши осори таърихї барои ҳар фард ва кулли љомеа дар бар 
мегирад. Ҳаддоди Одил дуруст таъкид мекунад, ки ҳар фард ё 
љомеа, ки ҳофизаи таърихї надошта бошад, ҳувият ҳам нахоҳад 
дошт. Ў бо дилсўзї таъкид менамояд, ки ҳисси таърихиву 
таърихнигарї ва худогоҳии мардумони эронї суст аст. Бо ин  ў 
таваљљўҳи бештарро ба осори таърихиву фарҳангї ва ҳифзу 
нигаҳдории онҳо тақозо менамояд. Зеро “миллате, ки  гузашта 
надошта бошад, оянда надорад ва миллате, ки дарси таърихро 
надорад ва миллате, ки дарси таърихро наёмўзад, ночор ба 
такрори он хоҳад шуд”.( Ғуломалї Ҳаддоди Одил. Бо эҳтиром, с. 
259 ). Ин таъкидҳои дилсўзонаи Ҳаддоди Одил ба мардуми тољик 
низ дахл дорад, зеро на ҳамаи  мардуми мо  ба қадри осори 
таърихї мерасанд ва натиљаи ҳамин беэътиноист, ки ҳар сол 
ёдгориҳои зиёди таърихї нобуд мешаванд.   

  Мақолаи “Фоидаи  таърихи илм чист ?” ба 
донишманди маъруф Маҳдии Муҳаққиқ эҳдо шудааст, ки беваљҳ 
нест. Зеро ў аз зумраи он   донишмандонест, ки дар таҳқиқи 
таърихи илм фаъолияти пурсамар доранд. Ў дар баррасии таърихи 
фалсафаву тасаввуф, тиббу нуљум ва дигар улуми табиатшиносии 
Шарқ корҳои шоиста анљом дода, осори фаровони таҳқиқотї 
офарида, мероси гаронбаҳои илму фарҳангро бо муқаддимаву 
тавзеҳоти судманд ба табъ расондааст. Ҳаддоди Одил дар мақолаи 

мазкур на танҳо зарурати  таҳқиқи таърихи илмро таъкид 
менамояд, балки то чї андоза муҳим будани суннатҳои таърихи 
илмро барои љомеаи имрўз нишон медиҳад. Мулоҳизаҳои муаллиф 
рољеъ ба  арзиши таърихи илм  дар тарбияи љавонон ва ба хусус 
барои боло бурдани ҳисси ифтихору худогоҳии миллї низ хеле 
љолиб аст. Натиљаҳои бардоштаи ў барои љавоноон ибратбахш аст 
: “Огоҳї аз таърихи илм, махсусан, барои миллатҳое, ки гузаштае 
дурахшон доштаанд ва имрўза ба илали мухталифи таърихиву 
иљтимої ва сиёсї аз шўру нишот ва дурахшандагии пешин 
бозмондаанд,  амре зарурист.”( Ғуломалї Ҳаддоди Одил. Бо 
эҳтиром, с. 268).     

  Дар мақолаи “Ошноии эрониён бо улуми љадид" қабл 
аз ҳама дар бораи  нақши  нахустин мадрасаи олии  кишвар 
“Дорулфунун” сухан ронда, онро “дарвозаи вуруди улуми љадид ба 
Эрон” медонад. Муаллиф  зимнан масъалаи муносибати илм ва 
фалсафаро ба миён гузошта, нуктаеро таъкид менамояд, ки илму 
фалсафаи ҳар  халқ бо ҳам робитаи қавї  дошта, пайваста рушд 
меёбанд ва самар медиҳанд. 

  Масъалаи бархўрди илм ва дин асрҳост, ки вуљуд 
дорад. Ҳаддоди Одил дар мақолаи “Илм ва дин” ба ин масъалаи 
хеле мураккаб равшанї андохта, ба натиљае мерасад, ки бояд 
миёни онҳо созиш эљод шавад. 

  Дар мақолаи “Љойгоҳи Абулқосими Қурбонї дар 
таърихнигории илм дар Эрон” хидматҳои арзишманди ин 
донишманди маъруф дар таҳқиқи таърихи илм, ба хусус илми 
риёзии исломиву эронї ба қалам дода шудааст. Қурбонї дар осори 
фаровони худ дар радифи тафсиру ташреҳи назари  доншмандони 
гузаштаи эронї саҳми онҳоро дар пешрафти илми љаҳонї нишон  
додааст. Аз љумла ў ба субут расондааст, ки риёзидони эронї 
Камолиддини Форсї як қазияи риёзиро 320 сол қабл аз риёзидону 
файласуфи  фаронсавї  Декарт баён кардааст. 

  “Сиёсат ва мабоҳиси иљтимої” бахши чаҳоруми 
маљмўа мебошад, ки бо мақолаи “Имом Хумайнї на мисли 
дигарон” шурўъ мешавад. Дар ин мақола симои роҳбари Инқилоби 
исломии Эрон  ба таври мушаххас ва барљаста нишон дода 
шудааст. Муаллиф саъй кардааст, ки фазилатҳои хоси Хумайниро, 
ки ўро аз ҳамаи сарварони инқилобҳои дигар  фарқ менамояд, ба 
қалам медиҳад. Аз љумла ў ба истиқлоли андешаву фалсафа, 
рафтору амал, љаҳонбинии хос, имону боварии амиқ ба ислом ва 
иртиботи қавиаш бо мардум, ба хусус љавонон ва амсоли инҳо 
ишора намудааст.  

  Мақолаи “Коре, ки Фалсафї кард…” дар бораи 
корнамоиҳои  воизу хатиби маъруфи эронї Муҳаммадтақии 
Фалсафї, ки аз пайравону ҳаммаслакони Имом Хумайнї буда, дар 

пирўзии Инқилоби исломии Эрон саҳми калон гузоштааст, ҳикоят 
мекунад. 

  Бахши панљуми маљмўа баррасии масъалаҳои 
гуногуни фалсафаро  дар бар мегирад. Дар баъзе мақолаҳо рољеъ 
ба андешаҳои фалсафии донишмандони аврупої амсоли Лейбнитс 
ва  Кант сухан рафтааст. Мақолаҳои дигари ин бахш ба 
масъалаҳои умумиву назарии фалсафї чун озодї, майлу нафрат, 
ақли маҳз тахсис дода шудааст. Дар мақолаҳои “Нақши аллома 
Таботабої дар эҳёи фалсафаи исломї”, “Мутаҳҳарї ва фалсафаи 
татбиқї” саҳми ду донишманди маъруфи қарни ХХ Эрон дар 
пешрафти фалсафаи исломї ба қалам дода шудааст. 

  Сабки баёни мақолаҳои маљмўаи “Бо эҳтиром” низ 
хеле љолиб буда, асосан илмиву мантиқї аст ва матлабро равшан 
баён менамояд. Муаллиф саъй намудааст, ки ҳатто масоили 
мураккабу печидаи илмиро ҳам ба тарзи содда баён созад, то 
хонанда дар фаҳми он душворї накашад. Дарвоқеъ ба таври содда  
баён кардани андешаҳои амиқи илмї хеле душвор  аст. Барои 
ҳалли ин масъала муаллиф баъзан ба санъатҳои бадеї рўй меорад. 
Масалан, дар љумлаи зер барои равшан нпмудани масъалаи 
муносибати забон бо андешаву воқеият аз ташбеҳ  суд мегирад: 
“Забон ба қатор ё автобус мемонад, ки фақат дар истгоҳҳои муайян 
ва маҳдуде барои пиёдаву савор кардани мусофир таваққуф 
мекунад, на ҳар љо, ки мусофир моил бошад…”( Ғуломалї Ҳаддоди 
Одил. Бо эҳтиром, с. 109). Ё худ зимни баёни мулоҳизоти мушкили 
улуми поя аз сабки шоирона истифода мекунад, ки ин аз як тараф 
барои дарки матлаб мадад расонад, аз сўи дигар хастагии 
мутолааро рафъ менамояд. Дар мақолаи “Нуљум дар фалсафаи 
Арасту” омадааст : “Фалсафаи Арасту аз ин љо ављ мегирад, 
ҳамчун мурғи баландпарвозе оҳиста-оҳиста  аз замин бармехезад 
ва пой аз банди қуюду тағйироти заминї бармегирад ва оғози 
таљарруд мекунад. Ин мурғи дурпарвоз он қадар боло меравад, ки 
дигар онро ба чашми сару ба ҳис наметавон  дид ва вуљуди онро 
дар осмон танҳо мебояд бо тааммули ақлонї дарёфт.”( Ғуломалї 
Ҳаддоди Одил. Бо эҳтиром, с. 332).  

  Тавре ки мебинем, мақолаҳои маљмўаи “Бо эҳтиром” 
масъалаҳои гуногуни улуми иљтимоиву табиатшиносиро фаро 
мегиранд. Дарвоқеъ таърихи илм гувоҳ аст, ки баъзе донишмандон 
метавонанд дар чанд соҳаи илм фаъолияти пурсамар дошта 
бошанд. Аз љумла донишмандони маъруфи Юнони қадим 

Арастуву Афлотун, Буқроту Суқрот, дандонсоздандонсозШарқ 
Ибни Синову Форобї, Беруниву Хоразмї, Хайёму Насириддини 
Тўсї ва амсоли онҳо на танҳо ҳамаи илмҳои замони худро фаро 
гирифтаанд, балки дар илмҳои гуногун кашфиёту ихтироот  
кардаанд. Ҳарчанд дар қарнҳои баъд ҳар илм ба шохаҳои зиёд 
људо шуда,  он шохаҳо ба илмҳои људогона табдил ёфтаанд, вале 
суннати мазкур ҳанўз идома дорад. Имрўз ҳам донишмандоне 
ҳастанд, ки дар арсаи илмҳои гуногун таҳқиқ анљом дода, 
натиљаҳои назаррас ба даст меоранд. Аз зумраи ҳамин тоифаи  
донишмандон аст устод Ғуломалї  Ҳаддоди Одил, ки илова бар 
донишманди варзидаи риштаҳои физикаву риёзиёт, фалсафаву 
таърих, забону адабиёт будан чун сиёсатмадору сарвари тавоно 
ҳам шинохта шудааст. Маљмўаи мақолоти “Бо эҳтиром” гувоҳи 
равшани он аст.   

  

 Назаре ба девони тозанашри Камоли Хуљандї* 
 
Шайх Камолиддин Муњаммад Абуањмади Хуљандї суханвари 

мумтоз ва хушилњонест, ки њанўз замони зиндагї шўњрати босазое ёфта, 
девони ашъори латифи ў дар тўли ќарнњо аз китобњои хонданї ва 
писандидаи мардуми форсизабон будааст. Нусхањои фаровони девони 
шоир, ки дар китобхонањои олам мањфузанд ва дар чопхонањои гуногун 
ба зевари табъ ороста шудаанд, далели гўёи ин шўњрату дилбастагист. 
Љои басо хушњолист, ки интишороти «Суруш»-и Эрон нашри тозаи 
девони шоирро ба амал овард, ки он натиљаи саъю кўшиши донишманди 
эронї Эраљи Гулисурхист. 

Китоб аз ду љилд иборат буда, бо пешгуфторњои хеле самимии 
мудири омили интишороти «Суруш» донишманди фозил Алиасѓари 
Шеърдўст ва Эраљи Гулисурхї шурўъ мешавад. Муќаддимаи муфассали 
Эраљи Гулисурхї шарњи масоили гуногуни ањволу осор ва андешањои 
Камоли Хуљандї ва тавсифи нусхањои хаттї ва чопии девони шоирро 
фаро мегирад. 

Тавре ки маълум аст, матни илмиву интиќодии девони Камоли 
Хуљандї то ин дам се маротиба чоп шуда буд: бо эњтимоми Азизи 
Давлатободї дар Табрез (соли 1337 њ. (1958) К. Шедфар дар Маскав 
(соли 1975), Ш. Њусейнзода ва С. Асадуллоев дар Душанбе (соли 1987). 
Дар таќризњое, ки рољеъ ба нашрњои мазкур чоп шудаанд1, зимни баёни 
њусну ќубњи он нашрњо ба номукаммал будани онњо ишора рафтааст. 
Бинобар ин муштоќону муњаќќиќони осори Камоли Хуљандї дар орзуи 
нашри њар чи мукаммалтари девони шоир буданд, ки хушбахтона Эраљи 
Гулисурхї он орзуњои деринаро љомаи амал пўшонд. 

Дар тањияи матни девон ду нусхаи ќадимиву мўътабар, ки то ин 
ваќт аз назарњо дур будаанд, истифода шудааст: яке нусхаи шумораи 266, 
ки дар ганљинаи кутуби хаттии китобхонаи Донишгоњи шањид 

Мутањаррии Тењрон (китобат дар соли 821 њ.) ва дигаре нусхаи шумораи 
264 ганљинаи дастнависњои Мадрасаи олии шањид Мутањаррии Тењрон) 
(китобат дар замони шоир) нигањдорї мешаванд. 

Матни бахши дуввуми девон бар асоси ин ду нусхаи ќадимї 
мураттаб гардида, аз 817 ѓазал, 71 ќитъа, 11 рубої ва 14 муаммо иборат 
аст ва дар повараќии њар сањифа тафовутњои матнии нусхањои хаттї ва 
чопии девон оварда шудаанд. Дар бахши саввуми девон 172 ѓазал ва 
ашъори дигаре, ки дар соири нусхањои хаттиву чопї мављуданд, вале дар 
нусхањои ќадимии мазкур нестанд, љой дода шудаанд. Ба ин тартиб 
девони мазкур аз лињози фаро гирифтани осори шоир аз њама 
мукаммалтар мебошад. 

Ќабл аз он, ки дар бораи чигунагии тањияи матн таваќќуф кунем, 
лозим медонем дар бобати муќаддимаи муфассали Эраљи Гулисурхї чанд 
мулоњизаро баён намоем. Эраљи Гулисурхї дар муќаддима саъй 
кардааст, ки дар баробари шарњи њолу осори Камол муњимтарин 
масоили иљтимоиву фарњангии замони ўро низ мавриди баррасї ќарор 
дињад. Яке аз чунин масъалањо рушди тасаввуф дар ањди шоир мебошад. 
Ховаршиносони маъруф Э. Браун ва Ян Рипка сабаби рушди тасаввуфро 
дар он даврон њамлаи муѓул донистаанд. Гулисурхї дуруст менависад, ки 
«љангу хунрезї њељ гоњ наметавонад василаи эљоди фарњангу тарвиљи 
њунар шуда бошад»2. 

Дар воќеъ ривољи тасаввуф дар Эронзамин ќабл аз њуљуми муѓулњо 
љой дошт ва ин дар ќарнњои баъд низ идома ёфтааст. Ин гуна мубоњисаву 
мулоњизањои љолиб, ки дар баъзе мавридњо ба назар мерасанд, арзиши 
илмии муќаддимаро афзудаанд. Вале, мутаассифона, чунин њолат дар 
шарњи њоли Камоли Хуљандї, ки дар муќаддима ба як назму тартиби 
муайян баён нашудааст, камтар мушоњида мегардад. Аз љумла дар хусуси 
исму куния ва њамсару фарзанд доштану надоштани шоир дар зимни 
тавсифи нусхаи хаттии мутааллиќ ба Рањим Љалил ба ин тариќ изњори 
назар шудааст: «Дар њељ як аз тазкирањо ва кутубе, ки дар дастрас буд, 
«Абуањмад Муњаммади Хуљандї» барои Камоли Хуљандї ба кор бурда 
нашудааст, баъзе «Камолиддин Масъуди Хуљандї» навиштаанд ва 
нусхае, ки наздик ба даврони шоир буда, ба «Мавлоно Шайх Камоли 
Хуљандї» басанда кардаанд ва ин ишколест, ки бояд устод С. Асадуллоев 
худ бикушоянд, вагарна метавонад боиси шакки бисёр шавад ва ин 
андешаро пеш оварад, ки шояд номи шайхи Хуљанд «Муњаммад» буда ва 
«Абуањмад» низ дорои ишкол аст, ба хусус ки ба гуфтаи худи Шайх ў 
њамсаре нагузида ва фарзанде низ надошта аст.»3 

Дар воќеъ дар аксари нусхањои хаттии девони Камоли Хуљандї ва 
тазкирањо номи пурраи шоир оварда нашудааст ва котибону 
тазкиранигорон бо зикри «Шайх Камоли Хуљандї» ё «Хоља Камоли 
Хуљандї» иктифо кардаанд. Вале дар баъзе нусхањои ќадимии девони 
Камол номи пурраи шоир Камолиддин Абуањмад Муњаммади Хуљандї 
сабт шудааст. Инро илова бар нусхаи мутааллиќ ба Рањим Љалил дар 
нусхањои дигари девони шоир, аз љумла дар нусхае, ки тањти шумораи 
1635 дар Китобхонаи миллии Париж мањфуз аст, мушоњида кардан 
мумкин аст. Дар ин нусха котиб исми шоирро «Камолиддин Муњаммад 

Ал-Хуљандї»4 навиштааст. Ховаршиноси рус В.В. Григорев дар 
тадќиќоте, ки беш аз сад сол ќабл аз ин анљом додааст, исми шоирро 
«Шайх Камолиддин Абуањмади Хуљандї»5 зикр кардааст, ки албатта бе 
далел набояд бошад. 

Дар мавриди зану фарзанд надоштани Камоли Хуљандї дар љои 
дигари муќаддима низ ишора шудааст, ки шояд далели ягонаи Эраљи 
Гулисурхї њамин бошад: «Чунон ки худи ў (яъне Камоли Хуљандї) 
мефармояд, њамсаре надоштааст, бинобар ин имкон дорад занон дар 
хонаќоњи ў роњ надоштаанд. Камол мегўяд: 

 
Гила кардї, ки зи ранљур накардї пурсиш, 
Ту бипурс аз мани бедил, ки рўзону шабон 
Мунисе нест маро дар бару машњур аст ин, 
Дилбаре њаст туро дар бару маъруф аст он».6 
 
Аввалан дар байтњои фавќ ишораи сарењ ба зан надоштани шоир 

нест ва таъйид шудааст, ки дар ин чанд шабу рўз шоир (шояд дар 
хонаќоњ) бе мањбубу мўнис аст. Чунон ки аз шарњи њоли шоир маълум 
аст, чунин лањзањои људоиву ѓарибї борњо ба ў мусодиф гаштааст. 
Сониян, далели ќотеъи зану фарзанд доштани Камоли Хуљандї яке аз 
ворисони машњури ў донишманду адиби маъруф Ризоќулихони Њидоят 
мебошад, ки худи ў дар тазкираи «Маљмаъ-ул-фусањо» дар ин бора 
навиштааст: «Волидамро масќатурраъс Чордањ Калота аз мулки Њазор 
Љариб буда, ки Симнону Домѓон аз билоди машњураи он њудуд аст ва 
чун насаби обову аљдоди ў ба Шайх Камоли Хуљандї мепайваста, дар 
асомии он тоифа Камолї илњоќ мешуда, чунон ки љадди фаќирро 
Исмоил Камол меномидаанд».7 

Зимнан бояд тазаккур дод, ки рољеъ ба баъзе нукоти рўзгори Камол 
дар Тољикистон ва Русия маќолаву рисолањо чоп шудаанд, ки 
мутаассифона, дар ихтиёри Эраљи Гулисурхї ќарор нагирифтаанд.8 

Дар муќаддима тањти унвони «Шарњи њоли Камол ва осори ў он 
тавр, ки устодони гузашта ва њол навиштаанд» барои ошної бо рўзгори 
шоир маълумоти муаллифони манбаъњои адабиву таърихї ва 
муњаќќиќон амсоли Абдурањмони Љомї, Хондамир, Э. Браун, Забењулло, 
Сафо, Ян Рипка, И.С.Брагинский, Садриддин Айнї ва дигарон наќл 
шудааст. Вале, мутассифона, он маълумотњо, ки дорои ишорањои зидду 
наќиз мебошанд, мавриди санљиши ќиёсї ва арзёбї ќарор нагирифтааст. 

Зимнан бояд тазаккур дод, ки аввалин маълумотро рољеъ ба Камол 
(ба истиснои муќаддимаи Алии Домѓонї) Шайх Озарї дар «Љавоњир-ул-
асрор» додааст, ки дар муќаддимаи мазкур ёде аз он нашудааст. Як 
нусхаи нафиси ин асар дар Китобхонаи миллии ба номи Фирдавсї 
мањфуз аст. 

Масъалаи дигари марбут ба рўзгори Камол, ки ба он њам дар зимни 
тавсифи нусхањои хаттии девони шоир ишора шудааст, санаи даргузашти 
ўст. Эраљи Гулисурхї аз рўи муќаддимаи нотамоми Алии Домѓонї то 
соли 821 њиљрї дар ќайди њаёт будани шоирро таъйид кардааст. Пеш аз 
њама бояд гуфт, ки аз муќаддимаи мазкур, ки акси он оварда шудааст, 

ишораи сарење ба зинда будани шоир то санаи ёдшуда ба назар 
намерасад. Сониян, чунон ки хоњем дид, санаи вафоти шоир ба таври 
даќиќ маълум буда, љои шубњае нест. Вале Эраљи Гулисурхї далели 
дигаре дар ин маврид пеш овардааст, ки «ѓазали зебо, ки 
тазкиранависон9онро нишонаи зистани шайх беш аз сад сол медонанд»10 
мебошад ва матлаб байти зайл аст: 

 
Чу дидам ќиблаи рўи ту садсола намози худ 
Ба мењроби ду абрўят ќазо кардам, ќазо кардам.11 
 
Дар байти мазкур «садсола намоз» маънии сад сол намоз 

гузориданро надорад, балки ба маънии умри дароз аст. Адади сад дар 
забони форсї, њамон тавре ки дар фарњангњо њам ишора шудааст, 
мафњуми зиёд, фаровонро низ дорад.12 Дар ашъори худи Камол њам 
калимаи сад ба маънии зиёд, фаровон, дароз ба кор рафтааст, ки ба 
тариќи намуна чанд байтро меорем: 

 
Гар як дами васли ту харидем ба сад љон, 
Он њам сари як мўй надонем бањо буд. 
*** 
Баъди садсола љафо бо мани аз ёр људо 
Гар кунад умр вафо, бўи вафои ту расад. 
*** 
Гар биљўянд ба сад ќарн наёбанд, Камол, 
Булбуле чун ту хушилњон ба чаманњои Хуљанд. 
*** 
Ман ба сад манзил зи Хоразмам људо в-аз оби чашм 
Њамчунон наззораи мардум ба Љайњун мекунам.13 
 
Камол дар чанд маврид дар воќеъ ба умри дароз ишора кардааст, 

вале ададњои шасту њафтодро нишон додааст, ки ин њам умри кўтоњ нест: 
 
Гуфт: «Камол, оќибат дар сари зулфи мо расї, 
Њам бирасї ба шаст чун умр гузашт аз чилам». 
*** 
Зулфи ту ба ќарне нашавад ёфт, ки он шаст, 
Гар умр расад низ ба њафтод наёбанд.14 
 
Дар бобати санаи фавти Камоли Хуљандї дар сарчашмањои 

таърихиву адабї ихтилоф вуљуд дорад. Вале дар њељ яке аз онњо то соли 
821 њ. (Давлатшоњи Самарќандї, Шерхони Лудї, Лутфалибеки Озар 
санаи даргузашти шоирро 792 њ.) 1389 м., Сайид Роќим, Абдуллоњи 
Кобулї, Ризоќулихони Њидоят 793 њ. (1390 м., муаллифи «Маљолис-ул-
ушшоќ» 807 њ.–(1404 м. раќам задаанд. Аммо Абдурањмони Љомї дар 
«Нафањот-ул-унс», Хондамир дар «Њабиб-ус-сияр», Амин Ањмади Розї 
дар «Њафт иќлим» соли вафоти Камолро 803 њ.) 1400 м. зикр кардаанд. 
Дар сарчашмањои дигар чун «Равзат-ул-љинон», «Риёз-ул-орифин», 

«Авлод-ул-атњор», «Тароиќ-ул-њаќоиќ», «Сомї-юл-асомї», «Ништари 
ишќ» низ санаи 803 њ. сабт ёфтааст. Санаи 803 њ., ки аксари манбаъњо 
нишон додаанд, ба назари мо сањењ аст. Инро чанд далели дигар низ ба 
субут мерасонанд. Шоир ва хушнависи маъруф Абдурањими Хилватии 
Табрезї аз љумлаи муридони Шайх Камоли Хуљандї буда, чунонки аз 
ќитъаи зер бармеояд, борњо ба сўњбати Шайх шарафёб шудааст: 

 
Шунидам ман аз шайхи комил Камол 
Ду ќудсї њадису гирифтам ба гўш…15 
 
Хилватї дар ќитъаи дигари худ сарењан дар соли 803 њ. аз олам 

гузаштани Камолро таъкид кардааст: 
 
Орифи њаќшинос Шайх Камол, 
Ки љањонро ба шеъри тар бигрифт. 
То сухан аз дањон бурун афтад, 
Кас сухан мисли он бузург нагуфт. 
Њаштсаду се гузашт, к-он хуршед, 
Њамчу мањ дар сањоб љайб нуњуфт.16 
 
Санаи 803 њ. дар чанд ќитъаи таърих њам баён шудааст. Аз љумла 

шоири муосири Камол Шарафиддин Ромии Табрезї навиштааст: 
 
Куљо монд дар шеъру иншо камоле? 
Камоли суханвар намонда ба дунё. 
Чу љустам зи Ромї син(н)и рењлаташро, 
«Камоли Хуљандї бикўчид» гуфто.17 
 
Дар ќитъаи боло «Камоли Хуљандї бикўчид» моддаи таърих буда, 

ба њисоби абљад 803 мешавад. Аз моддањои таърихи дигар дар ин бобат 
гуфташуда монанди «Зињї офтоби бадр Камол», «Манбаъи њусни 
моњтоби љамол» низ 803 истихрољ мешавад. 

Аз чї сабаб бошад, ки муаллифи муќаддимаи муфассали девон 
«таъйини соли таваллуд ва чигунагии зистани Камоли Хуљандї»-ро 
вазифаи асосии худ намедонад ва ба масоили зиндагии ў камтар таваљљўњ 
зоњир намуда, дар ин бобат дар зимни шарњи масъалањои дигар сухан 
меронад. Њол он ки дар муќаддимаи девонњо бояд ќабл аз њама масоили 
рўзгору осори шоирон њаталимкон равшан шавад, то роњ барои 
хонандагону муњаќќиќон боз гардад. 

Ба назари мо, дар муќаддима бо њар васила ба маслакњои 
наќшбандия ва њаллољия пайвастани Камоли Хуљандї дуруст нест. Зеро 
таъйини љањонбинии шоир бањси љиддии илмиро таќозо мекунад, ки аз 
доираи муќаддима берун аст. Мо низ тафсиру тањќиќи ин масъаларо ба 
муњаќќиќони соњањои фалсафаву тасаввуф вогузор намуда, фаќат њамин 
бардошти худро аз мутолиаи девон ба тариќи пиндор гуфтанием, ки 
эњтимол Камол ба њељ маслаки мушаххас нагаравида, ба ќавли худаш, 

риндиро пеш гирифта бошад. Њоло бо зикри чанд ишораи сарењи шоир 
иктифо менамоем: 

 
Кас бўйи риё нашнид аз хирќаи мо риндон, 
Чун дур ба сад фарсанг аз зоњиди маѓрурем. 
*** 
 
Халќ гўянд, ки ринд асту назарбоз Камол, 
Њар чи гўянд ба рўйи ту, ки сад чандонем. 
*** 
 
Гар шеваи Камол бипурсад касе зи ту, 
Гў: «Сўфиест ринд, вале ошнонамост». 
*** 
 
Чун рўз равшан аст, ки мо ринду ошиќем, 
Чун субњ дар парастиши рўйи ту содиќем. 
*** 
 
Камол ошиќу ринд аст њолиё зи азал, 
Зињї саодат, агар то абад чунин бошам. 
*** 
 
Ман тарки зўњд кардаву риндї гузидаам, 
Хошоки роњ додаву гавњар харидаам.18 
 
Назари яктарафа ва сатњиро дар муќаддима дар баррасии мавзўи 

ишќ низ метавон мушоњида кард. Эраљи Гулисурхї дуруст менависад, ки 
«гурўње бо такя ба андешањои сўфиёнаи он даврон эътиќод доранд дар 
ашъори Камол ишќ баёнкунандањои андешањаи орифонаи ўст ва роњест 
дар сўфигарї ва гурўње дигар, ба хусус пажўњишгарон ва донишмандони 
њафтод соли ахир, њама он ишќро ба ѓамзаи чашму абрўйе вобаста 
медонанд ва онњо, ки хостаанд миёни ин ду бардоштро оштї дињанд, 
эътиќод доранд сухани Камол аз ин ишќи ба зоњир њадафаш фаќат ботин 
будааст».19Вале, мутаассифона, ба љои тавзењи назари Камол ба ишќ ва 
кайфияти баёни он худи донишманд ноогоњона ё огоњона ба гурўњи аввал 
мепайвандад ва таъйид мекунад, ки Камол «чун Њофиз дар ѓазалиёти худ 
масоили ошиќонаро ба зовияе бас орифона матрањ карда ва бо њам 
меомезад… ва шояд њамин шеваи шоирона ва орифона аст, ки бартарин 
зебоии шеъри Камолро дар худ дорад».20 Ба ин минвол дар љойњои 
дигари муќаддима таъкид мешавад, ки ишќияњои Камол фаќат љанбаи 
ирфонї доранд. Вале мутолиаи девони Камол нишон медињад, ки дар 
ашъори ў дар радифи ишќи ирфонї тасвири ишќи заминї ва маъшуќаи 
воќеї низ кам нест. Ин љо барои намуна ѓазалеро наќл мекунем, ки дар 
он бўйе аз ирфон нест ва маъшуќ турки воќеии Сарой аст: 

 
Турки ман мањ21бувад ба туркї ой, 

Хуш бувад як шабе ба пеши ман ой. 
Дидаї мањ, ки чун равад бар бом, 
Ту мањї, њам ба боми дида дарой. 
Хонаи банда бандахонаи туст, 
Хайра маќдам, хуш омадї, фармой. 
Гиряи ошиќон бубин зи бурун, 
Рўзи борон биё, ба хона дарой. 
Хона холист, аз миён магрез, 
Дар бибанду миёни баста кушой. 
Гар вафо мекунї ба љойи худ аст, 
Ваъдањои куњан биёр ба љой. 
Кард вайрон сарою кохи Камол 
Тоќи абрўи мањвашони Сарой.22 
 
Ё худ ѓазали маъруфи Камол «Во ѓарибї», ки он њам дар 

муќаддима аз њамин дидгоњ якљониба баррасї шудааст. Муаалифи 
муќаддима навишта: 

 
«Дил муќими кўйи љонон асту тан ин љо ѓариб, 
Чун кунад бечораи мискин тани танњо ѓариб? 
Орзуманди диёри хешаму ёрони хеш, 
Дар љањон то чанд гардам бесару бепо ѓариб? 
 
ишора дорад ба дурии љон аз љонон, ё рўњи равон аз он љойгоњи 

нахустин, чї ба эътиќоди сўфиён љон дар ин домгањ ѓариб афтода ва њар 
лањза орзу дорад то бар остонаи арши худовандї бўса занад ва он 
ѓурбат… њамон зории љон аст дар бадан аз дурии љонон; …тани мискини 
ў низ ѓурбатафтода ва орзуманди диёри хеш асту ёрони хеш. Он диёр, ба 
ќавли сўфии бузурги дигарамон Мисри Ироќу Шом нест ва он шањре, ки 
орзумандона барояш ашк меборад, шањрест, ки ўро ном нест ва дар 
охирин байт мефармояд: 

 
Дар ѓарибї љон ба сахтї медињад мискин Камол 
Во ѓарибї, во ѓарибї, во ѓарибї, во ѓариб. 
 
Ин як бардошт буд бо таваљљўњ ба тасаввуфи Камол, ки њељ гуна 

иртиботе бо ѓарибиву зорї ва дурафтодагї аз шањру хона надорад».23 
Маълум аст, ки тан назди орифон арзише надорад ва мурод аз ман 

ё тан њамон рўњ аст. Гузашта аз ин дар назарияи вањдати вуљуди Камол 
Худованд, ки њаќиќати кулл аст ва хориќуттабиат нест, он дар худи 
инсон, ки љузъи табиат аст, дониста мешавад. Ба абёти зер таваљљўњ 
шавад: 

 
Ёр пеши ду чашми туст, эй ашк, 
Њољати њар тараф давидан нест. 
*** 

Дўст дар љону нест з-ин хабарат, 
Ташна мурдиву об дар назарат. 
*** 
 
Солњо шуд, ки дар такупўем, 
Ту ба мої, аљаб чї мељўем? 
*** 
 
Роњ паймуд басе дар талаби дўст Камол, 
Дўст дар хонаву мо гирди љањон гардидем.24 
 
Байтњои зикршударо њољат ба шарњ нест. Аммо матлаи ѓазали «Во 

ѓарибї» бо мазмуни ирфонии байтњои боло умумияте надорад ва дорои 
маънии воќеъии заминист. Ин иддаъоро байти дуввуми ѓазали мазкур 
боз њам бештар равшанї меандозад: 

 
Орзуманди диёри хешаму ёрони хеш, 
Дар љањон то чанд гардам бесару бепо ѓариб. 
 
Агар ба дунболи андешаи фавќи Эраљи Гулисурхї биравем, дар он 

диёре, ки онро ном нест, бояд як ёр бошад, ки он њам њаќ таъолост. Аммо 
ин љо дили шоир аз зодгоњаш дур афтода, орзуманди дидори 
хешовандону дидори љамъи ёрон аст. Дар нашри Гулисурхї ба љои 
«гардидем» «мегардем» сабт шудааст, ки хилофи ќофияи ѓазал аст. 

Эраљи Гулисурхї меафзояд, ки «Шайх бо майлу ишќ худ аз Хуљанд 
ё аз Чоч ба Маккаву Мадина ва Баѓдоду шањри Табрез сафар кардааст ва 
дар он љо низ дар нињояти неъмату осудагї рўзгоре мегузаронида». Ин 
дуруст аст, аммо бояд гуфт, ки эњсоси мењри ватан, зодгоњ, дўстону 
хешовандон мафњуми маънавист ва иртиботе ба моддиёту дорої ва 
зиндагии пурнеъмат надорад. Ба хусус Камол, ки шоири њассосу 
нозукхаёл буд, имкон дорад, ки гоњо ёди ватани бобої мекард ва дар 
лањазоти нигаронї ѓаму андўњи фироќро њам ба ќалам меовард, ки 
ѓазали «Во ѓарибї» намунаи барљастаи онњост. 

Дар муќаддимаи Эраљи Гулисурхї баъзан тазоди фикр низ 
мушоњида мешавад. Аз љумла њамон тавре ки зикр шуд, Камол пайрави 
тариќати наќшбандия дониста шуда буд. Вале дар охири муќаддима 
таъйид мешавад, ки «ў дар тасаввуф низ ба роњи худ мерафта». Њамин 
гуна ихтилофот дар навишти баъзе исмњо низ ба назар мерасад. Масалан, 
номи яке аз мавзеъњои Табрез, ки боѓу хонаќоњи Камол дар он љо воќеъ 
буд, ба таври гуногун сабт шудааст. Дар муќаддима «Ваййилонкўњ» ва 
«Ваййилонкўй» навишта шудааст. Њатто дар иќтибосе, ки аз «Таърихи 
адабиёт дар Эрон»-и Забењулло Сафо наќл шудааст, аввал 
«Ваййилонкўй» сипас «Ваййилонкўњ» сабт шудааст. Њол он ки Забењулло 
Сафо дар њама љо «Валиёнкўњ» навиштааст. Дар матни ашъори девон 
њам «Валиёнкўњ» сабт ёфтааст. Вале дар охирсухани љилди дуввуми девон 
Эраљи Гулисурхї сафари худро ба Табрез ва зиёрати маќбараи шоир ба 
ќалам дода, зимнан менависад, ки «пири доное, ки ўро роњнамої мекард, 

ки «Валиёнкўњ»-ро нодуруст медонад ва тарзи «Вайлонкўњ»-ро бидуни 
далеле сањењ мешуморад. Њамин тавр ба хонанда равшан намегардад, ки 
кадом тарзи навишти исми мазкур дуруст аст. 

Муќаддимаи Эраљи Гулисурхї бо фасли «Њофиз дар пайи Камол ва 
ё Камоли Хуљандї дар иктифои Камоли Хуљандї» поён меёбад, ки он 
хеле муњим буда, 76 ѓазали дар пайравии њамдигар сурудаи ин ду 
ѓазалсарои маъруфи оламро фаро мегирад ва барои тањќиќи минбаъдаи 
робитањои эљодии ду ѓазалсарои бузург арзиши зиёд дорад. 

Матни ашъори девони Камоли Хуљандї, њамон тавре ки зикр шуд, 
дар асоси ду нусхаи ќадимии девони шоир, ки дар китобхонањои 
Донишгоњи шањид Мутањаррї ва Мадрасаи олии шањид Мутањаррии 
Тењрон мањфузанд, мураттаб шудааст. Эраљи Гулисурхї њамчунин аз се 
нашри илмиву интиќодии пешин ва ба хусус аз нашри Маскав ва 
нусхањои дигар истифода карда, тафовутњои матниро њатталимкон сабт 
намудааст. Аз ин рў матни девони њозирро метавон алњол аз 
мукаммалтарин мутуни ашъори Камол донист. Бо вуљуди ин девони 
мазкур њанўз куллияи ашъори боќимондаи шоирро фаро намегирад ва 
дар нусхањои дигари девони шоир ва љунгу баёзњои гуногун ашъори 
номатбўъи ўро пайдо кадан мумкин аст. Масалан, соли 1988 Азим 
Давлатободї лутфан ба нависандагони ин сатрњо (Б. Маќсудов) се ѓазали 
номатбўъи Камолро, ки аз як љунги ќадимї пайдо кардааст, ирсол 
намудааст, ки матлаъи онњо чунин аст: 

 
Шодї наёфт, њар ки ѓами дилбаре надошт, 
Дар сар њавои мењри парипайкаре надошт. 
*** 
 
Бе дарди диле роњ ба дармон натавон ёфт, 
То љон надињї, сўњбати љонон натавон ёфт. 
*** 
 
Эй пеши шаккарин лаби лаълат набот њељ, 
Дар маърази дањони ту оби њаёт њељ. 
 
 
Умед аст, ки љустуљўи нусхањои ќадимитару мўътамадтари девон ва 

ашъори номатбўъи Камоли Хуљандї идома пайдо мекунад ва нашрњои 
њар чї мукаммалтару сањењтари девони шоир сурат хоњанд гирифт. Бо 
њамин ният мо њам мулоњизоти худро дар бобати матни девони Камоли 
Хуљандї, ки самараи зањматњои фаровони донишманди гиромї Эраљи 
Гулисурхї мебошад, баён менамоем. 

Бо вуљуди он ки девон шомили муќаддимаи муфассал аст, дар 
ќисмати матн низ Эраљи Гулисурхї тањќиќро идома дода, дар повараќи 
шеърњо талмењу ишорањои шоирро ба сурањои Ќуръони маљид, ба 
њодисаву масъалањои гуногуни таърихиву фарњангї шарњ кардааст, ки ин 
барои боз њам амиќтар дарк кардани ашъори шоир мадад мерасонад. 

Бояд зикр кард, ки дар баробари арзишњову фазилатњои зиёд, ки 
ёдоварии њамаи онњо аз гунљоиши ин маќола берун аст, матни ашъори 
девон аз нуќсонњову иштибоњот низ барї нест, ки онњоро метавон ба 
чанд гурўњ људо кард. 

Гурўњи аввал нуќсонњои марбут ба мазмуну мантиќи байтњо 
мебошанд: Дар девони Камол ѓазале њаст, ки дорои радифи «надорад 
хат» мебошад, ки дар нашри Маскав њам чунин шаклро дорад. Вале агар 
ба мазмуни байтњои ѓазал таваљљўњ кунем, пай бурдан душвор нест, ки 
калимаи «хат» ба он иртиботе надорад. Масалан, матлаъи ѓазалро 
бигирем: 

 
Касе, ки дўст надорад, зи љон надорад хат, 
Ки љисм дур зи љон, эй љањон надорад хат25 
 
Мантиќи байти мазкур ва абёти дигари ѓазал аз радиф маънии 

бањра, судро таќозо мекунад, ки инро вожаи «њаз» ифода менамояд ва 
дар нашрњои Табрез ва Душанбе њамин тавр сабт шудааст. 

Мазмуни байти зер дар шакли «бигдозам» навиштани ќофияро 
таќозо менамояд: 

 
Гар шамъ расад дар ту бугдозамаш аз ѓайрат, 
Боре чу њамесўзам, бигзор, ки бигзорам.26 
 
Дар байти зайл калимаи сўњбат ба мантиќи он созгор нест: 
 
Хоби хуш сўњбат барад аз наргиси махмур, 
Шаб гар шунавї нолаи мастонаи моро.27 
 
Дар се нашри пешини девон ба љои калимаи мазкур «субњат» зикр 

шудааст, ки комилан сањењ аст. Вожаи «сўњбат» дар байти зер низ нољо 
омадааст: 

 
Мо дар њарими маљлиси ушшоќ мањрумем, 
Бо дарди ёр сўњбату бо нола њамдамем.28 
 
Дар нашрњои пешин ба љои калимаи мазкур «соњиб» сабт шудааст, 

ки мантиќї ва дуруст аст. Дар байти зайл калимаи хай, ки дар фарњангњо 
њамчун мухаффафи «хик», яъне мушк шарњ ёфтааст, њам ба мазмуни байт 
иртиботе надорад ва њам ќофияи ѓазалро хароб кардааст: 

 
Офтоб аз љамоли ту хиљил аст, 
Ки зи рухсори ту чаконад хай. 
 
Дар чопи Маскаав калимаи мазкур дар шакли «х(в)ай» омадааст, 

ки маъни араќро дорад ва аз њар лињоз мувофиќ аст. 
Дар мисраъи дуввуми байти зер пешоянди бо маънии матлубро 

намедињад: 



620 

 

 
Боз тири ѓамза бар дили мо кай расад? 
Ин назар то бар кї афтад, ин бало бо кї расад? 
 
Дар њар се чопи пешин ба љои он «то» омадааст, ки сањењ аст. 

Мисраъи дуввуми байти зер аз лињози мантиќ, вазн ва ќофия сакта 
дорад: 

 
Аз гиря маро хонаи чашм об гирифтаст, 
В-аз ќиссаи мо чашми тар об гирифтааст.29 
 
Дар чопи Маскав мисраъи дуввум ба ин шакл омадааст, ки 

сањењтар аст: 
 
В-аз ќиссаи мо чашми туро хоб гирифтаст».30 
 
Дар мисраъи дуввуми ќитъаи зер исми Фарњод ба мазмуни он 

робитае надорад ва калимаи фарёд, ки ба љои он дар чопњои Табрезу 
Душанбе омадааст, дуруст аст: 

 
Љуз оњу нола надорам ба ошиќї њунаре, 
Маро зи дасти њунарњои хештан Фарњод. 
 
Мисръаи дуввуми байти зер њам мазмуни равшане надорад ва 

њамчунин аз лињози вазн хароб аст: 
 
Бо њама ранљи ѓарибиву ѓами танњої, 
Чун ѓами ишќи ту њаргиз накунад ёди њаёт њам. 
 
Дар чопњои пешин мисраъи мазкур ба ин шакли сањењ сабт 

шудааст: 
 
Чун ѓами ишќи туам мўниси љон аст, чї ѓам? 
 
Дар рубоии зайл вожаи хуррамї бемавќеъ буда, њам ба мазмун ва 

њам ба вазни он халал ворид намудааст: 
 
Имрўз чу шеър, њар кї дар хат кўшад, 
Хуррамї зи хатат ба сад ѓазал нафрўшад. 
Пўшид хати хуби ту айби суханат 
Њамчу хати хубон, ки занахро пўшад.31 
 
Дар чопњои дигар ба љои калимаи мазкур њарфе омадааст, ки аз њар 

лињоз созгор аст. Дар мисраъи охир бошад, вазн, дар шакли њамчун 
навиштани њамчу-ро таќозо менамояд: 



621 

 

Гурўњи дуввум нуќсонњое мебошанд, ки боиси харобии вазни 
мисраъњо гаштаанд. Дар мисраъи зер калимаи гулшан ба љои гулаш 
вазнро халалдор кардааст: 

 
Зулм бошад агар аз барги гулшан (?) перањан аст. 
 
Анбар ба љои абир: 
Дар шабистони сари зулфи анбарафшонат (?). 
 
Бин ба љои бубин: 
Дурр суфтаам аз ишќ бин (?) санъати устод. 
 
Шароб ба љои шурб: 
Сўњбати ёрони хуш, сўњбату шароби (?) мудом. 
 
Зи ба љои аз: 
Зи (?) оби Хуљанд бигзару кўњ. 
 
Бо ба љои ба: 
Маро сўхтиву бо (?) ў сохтї. 
 
Бипўшид ба љои бипўшидї: 
Рухи рангин зи муште хас бипўшид (?), вале хасро. 
 
Гуфтам ба љои гуфтем: 
Як нукта аз ин дафтар гуфтаму (?) њамин бошад. 
 
Хонадаш ба љои хонданаш: 
Дил, ки дилдоре надорад, дил нашояд хонадаш (?). 
 
Хўрдам ба љои хўрам: 
Гуфтї: «Ѓами ту хўрдам (?) чї донї». 
 
Агар ба љои гар: 
Туро агар (?) бевафо гуфтам, чї гуфтам? 
 
Даме ба љои дї: 
Даме (?) гуфтамаш бигаз лаби худ ё бидењ ба ман. 
 
Дур ба љои дурї: 
Он бењ, ки дар дур(?) чунин холї надорам љомро. 
 
Тавба, зуњд, вараъ ба љои тавбаву зуњду вараъ: 
Ў зулф бишкасту Камол аз тавба, зуњд, вараъ (?). 
 
Сад ба љои зи сад: 
К-аз он мижгон сад (?) новак, саду як мерасад моро. 

Чашм ба љои чашмам: 
Ба чашм (?) гарм аз он рў менамояд. 
 
Гуфт ба љои бас: 
Гуфтам: «Зи Камоли ту чунин бехабару» гуфт. 
 
Пайвандаки ё зиёдатист: 
Чун замони васли рўят ё(?) бувад нозук фурсате. 
*** 
 
Анљомаи е дар калимањои хушилњон ва дил афтодааст: 
Чунин мурѓи хушилњон(?), ки ман дорам, раво бошад. 
*** 
Дар бар туро дил (?) сангин, вале чї сангин? 
 
Анљомањои и ва е дар мисраъњои зер низ навишта нашудаанд: 
Аз рух овехта (?) њар тарафе зулфи ба хам. 
*** 
 
Дї гуфта (?): «Ба тўњфа оред сар бар ин дар». 
*** 
 
Соя (?) ар мо ѓарибон, эй аљаб, њайф оядат. 
*** 
 
Њаргиз ду чашми ў ба љафо ваъда надод. 
 
Калимаи чун дар шакли мухаффафи  чу омада, вазнро сактадор 

кардааст: 
Гуле чу(?) сарви мо андар чаман нест. 
*** 
 
Камол, аз заъфи тан чу(?) шамъ дорад зарфишон чењра. 
*** 
 
Доман аз мо хокиён чу (?) зулф боре дармачин. 
*** 
 
Чу(?) зи боѓи васли гулрўён љуз инам ранг нест.32 
 
Ба гурўњи саввум нуќсонњое мансубанд, ки ќофияву радифи 

шеърњоро хароб кардаанд. Дар ѓазале, ки калимањои њамќофияаш 
«чидам», «бигзидам», «варзидем», «дидем»… мебошанд, дар маќтаъ 
калимаи «мегардем» хилофи ќофияи умумист: 

 
Роњ паймуд басе дар талаби дўст Камол, 

Дўст дар хонаву мо гирди љањон мегардем(?). 
 
Дар рубоии охирини девон «низомаш» ба љои «низомї» ќофияро 

хароб кардааст: 
Он хушписар, ки бурданд дар мактаби низомаш. 
 
Дар ѓазале, ки дорои радифи «чакад» аст, дар байти зайл «чакид» 

омадааст: 
 
Аз ѓамза неш зад ба љигар соњире нигар, 
К-ў неш аз куљо заду хун аз куљо чакид(?)? 
 
Дар мисръаи охири ѓазале радифи «набошад» њазф шудааст ва 

маълум нест, ки ин иштибоњи котибон аст ё ноширон: 
 
Ошиќ бењ аз ин хонабарандоз (?)33. 
 
Гурўњи чањоруми нуќсонњо ба ќолабу навъњои ашъори Камол 

марбутанд. Тавре ки маълум аст, мустазод навъи шеърест, ки дорои 
ќолабу тарзи навишти хос мебошад. Ибороти изофии њар мисраъ ё байт 
ба таври људогона дар як тараф ё дар зери онњо навишта мешавад. Вале 
дар ќисмати «Ѓазалиёт»-и девон ѓазали мустазод ба шакли зайл навишта 
шудааст, ки мустазод будани он маълум намешавад: 

 
Эй рехта савдои ту хуни дили моро бе њељ гуноње, 
Бинвоз даме хастаи шамшери љафоро боре ба нигоње. 
 
Ба мустазод будани шеъри мазкур танњо ноширони чопи Душанбе 

ишора кардаанд. Эраљи Гулисурхї низ монанди К. Шедфар дар ќисмати 
«Мустазод»-и девон танњо як рубоии мустазодро љой додаанд. Вале, 
мутаассифона, дар ин маврид њам Эраљи Гулисурхї онро тарзе сабт 
кардааст, ки мустазод будани он маълум намегардад: 

 
Бо Акбари мисгар ба дўкон гуфтам ман: 
«З-ангишт сиёњ шуд ба танат пироњан». 
Гуфто, ки зи ишќи… Ањмад сўхт 
Бар оташи дил перањани пораи ман. 
 
Дар чопњои Маскав ва Душанбе шеъри мазкур бо порчањои изофї, 

пас аз њар байт омада, ба талаботи мустазод љавоб медињад. 
Дар ќисмати «Тарона»-и девон ду шеър наќл шудааст, ки њар ду аз 

чопи Табрез гирифта шудаанд. Агар бо тааммуќ ба он шеърњо нигарем, 
пай бурдан душвор нест, ки онњо аз лињози мазмун ва ќолаб ба тарона 
нисбате надоранд ва бештар ба талаботи ќитъа љавобгў мебошанд. Зеро 
таронањо аслан дубайтиву рубоињо њастанд, ки бо оњанги мусиќї суруда 
мешаванд. 

Дар ќисмати «Муаммо»-и иловањо танњо як муаммо оварда 
шудааст. Вале посухи муаммо, ки дарёфти он на ба њар хонанда муяссар 
мешавад, зикр нагардидааст. 

Гурўњи панљуми нуќсонњо аз нодуруст ва нољо гузоштани њаракату 
аломатњо сар задааст. Тавре ки маълум аст, аломат ё худ њаракатро дар 
хати арабї, бахусус дар Ќуръони маљид љињати роњнамоиву дуруст 
хондани алфоз мегузоранд. Эраљи Гулисурхї низ бо њамин нияти нек 
саъй кардааст њар чи бештар ба вожаву ибороти матни девони Камоли 
Хуљандї аломат гузорад, ки кори хубест. Вале, мутаассифона, баъзан 
нољо гузоштани аломатњо боиси ѓалатхониву харобии мантиќу вазни 
байту мисраъњо гаштааст. Масалан, дар байти зер аломатњои мисраъи 
аввал барои дуруст хондани калимањои наёрад ва ман мадад мерасонанд. 
Вале дар мисраъи дуввум аломати фатња дар калимаи манат (ба љои 
миннат) боиси харобии мазмун ва вазн гаштааст: 

 
Аќл наёрад нињод бар мани бедил сипос, 
Бар сари озодагони манат(?) дастор нест. 
 
Бемавќеъ гузоштани аломатњо баъзан боиси иштибоњњои љиддї 

гаштааст, ки на танњо ба дарки маънии байт, балки ба њалли масоили 
дигари ањволу осори шоир низ халал мерасонад. Барои мисол ба байти 
зер таваљљўњ кунед: 

 
Камол, чун суханат бењ зи тарзи њусн шуд, 
Дигар мадор аз ину аз он таваќќуъи тањсин. 
 
Аввалан, калимаи њусн ба вазни мисраъ сакта ворид кардааст. 

Сониян, ибораи тарзи њусн маънї надорад. Дигар ин ки ба њусн табдил 
додани Њасан боиси дур шудан аз дарки як масъалаи муњими сабки 
нигорандагии Камоли Хуљандї гаштааст. Зеро шоир дар байти мазкур 
ба монандии сабки ашъораш ба тарзи ѓазалсароии Њасани Дењлавї 
ишора карда, роњро ба муњаќќиќон барои омўзиши ќиёсии сабки ин ду 
шоири маъруф боз намудааст. Аломатгузории бељо имкон надодааст, ки 
муаллиф фикреро, ки дар муќаддима ба миён гузоштааст, тавсиъа дода, 
ба натиљаи дуруст бирасад. Дар муќаддимаи девон дар фасли «Шеъри 
Камол ва иртиботи он бо шоирони дигар» зимнан рољеъ ба муносибати 
ашъори Камол ва Њасани Дењлавї таваќќуф карда навиштааст: «Ѓазали 
Камол… аз љињати равон будан ба сухани Њасани Дењлавї шабоњати 
бисёр дорад. Онњо, ки ањли таъна буданд, Шайхро «дузди Њасан» 
мегуфтанд. Љомї дар китоби «Бањористон» равзаи шашум ба ин масъала 
ишора карда». Эраљи Гулисурхї бо њамин иктифо намуда, масъаларо то 
охир равшан накардааст. Байти мазкур метавонист дар ин роњ кўмак 
расонад. 

Фели нињодан дар матни девон њама љо бо аломати фатња (нањодан) 
омадааст: 

 
Нанањам сару нанањам аз сар ин таманноро. 

Фитнаангезиву шўхиро агар айбе нањам. 
Нанањї, Камол худро зи сагони остонаш. 
 
Дар њамаи фарњангњои ќадимиву муосири форсиву тољикї ва 

гўйишњои онњо нињодан бо касраи њиљои аввал навишта ва талаффуз 
мешавад. Дар забони пањлавї низ он шакли нињатанро доштааст. 
Бинобар ин сабаби ин тавр аломатгузорї шудани феъли мазкур 
норавшан аст: 

Нољо ва нодуруст гузоштан аломат дар матни девонро зиёд 
метавон мушоњида кард, ки чандеро зикр менамоем: 

 
Машмур(?) айб, ки девонааму моњ нав аст. 
*** 
Гар футодї(?) гузаре сўи ту ногањ-ногањ. 
*** 
Дар пои ту танњо на сари мост футода(?). 
*** 
Чун футодї(?) ба зулфи ёр, Камол. 
*** 
Он њам аз сангдилї буд, ки гуфтем чинонат(?). 
*** 
Дар ѓами фирќату(?) нолакунон бо дили реш. 
*** 
Гуфтаї: «Пеши раќибон дањамат(?) дашном». 
*** 
Дамбадам з-ойина ин зангро чаро назудої(?). 
*** 
Ки таби бањри ту бигудохт(?) тани лоѓари ман. 
*** 
Ба Чин арзон шавад нофаи(?) гар они(?) Њинду Хутан гирад. 
*** 
Он ки осон шимурад(?) ин њама хун хўрдани мо. 
*** 
Сањл аст ба чашми ман агар дурраљи(?) сурайёст. 
*** 
Дар бињишти адан(?) љое хуштар аз ту нест. 
*** 
Муршид он нест, ки аз май дањадат(?) тавба, Камол. 
*** 
Дар ќалами(?) худ сухане нест, сухан дар ризќ аст. 
 
Дар муќаддимаи девон сабаби аломатгузорї нишон дода 

нашудааст. Муаллифи муќаддима дар зимни баёни шеваи кори худ 
таъйид менамояд, ки нусхаи ба хатти Алии Домѓонї китобатшуда, ки 
асли матн ќарор гирифтааст, «нуќта бисёр кам дорад». Нусхаи дуввуми 
ба хатти Муњаммад Љомї аз назари нуќтагузорї ба сурати навиштаи 
Домѓонї аст». Эраљи Гулисурхї борњо таъйид кардааст, ки «аз њар гуна 

ислоњу тавъизи луѓат ва танзими норасоињо дар радиф худдорї кардем». 
Вале аз муќоясаи матни чанд сафњаи ду нусхаи мазкур, ки акси онњо дар 
муќаддима оварда шудаанд, бармеояд, ки аломатњо аз тарафи мураттиби 
девон гузошта шудаанд. Дар муќаддимаи Алии Домѓонї 11 байт шеър 
наќл шудааст, ки њама бидуни њаракат мебошанд. Дар матни ашъори 
њошия низ аломатњо ба назар намерасанд. Дар матни ду ќасидаи аввали 
девони Камол низ аломате гузошта нашудааст. Њол он ки худи њамон 
матн дар чопи њозир дорои аломатњои зиёд мебошад. Боиси тааљљуб аст, 
ки дар мавридњои зарурї баъзан аломат гузошта нашудааст. Масалан, 
дар мисраъњои зайл барои дуруст ва бесакта хондани матн гузоштани 
аломати њамза (барои ифодаи и, ї, е) лозим буд: 

 
Чашми Камол аз талхї (?) њаљри ту шуд гавњарфишон. 
*** 
 
Аќл гуфт: «Андеша (?) дур аст азми кўйи дўст». 
*** 
 
Гуфта(?) љони ту бар хоки дари мост, Камол. 
*** 
 
Ки ба њусн аз он чї будї, шуда (?) њазор чандон. 
*** 
 
Чора (?) кас накунад ѓамзаи хунхораи ту. 
*** 
 
Ќатра-ќатра зи дарё, чу ба соњил ойї 
 
Албатта, на њамаи ин иштибоњот бо айби мураттиби девон рўй 

додааст. Эњтимол дорад, ки аксари нуќсонњо натиљаи шитобкории 
котибони нусхањо ва ноширон бошад. Бинобар ин гурўњи дигари 
иштибоњотро сањвулќалами котибон ва нуќсонњои чопї донистан 
мумкин аст. Мисраъи аввали байти зер нотамом буда, ибораи «ва лаъли» 
ба мисраъи дуввум гузаштааст: 

 
Нисори хоки он дар аз дурр 
Ва лаъл  биё, эй кони гавњар то чї дорї. 
 
Равшан аст, ки ин љо иштибоњи котиб ё нуќси чопї аст. Вале дар 

повараќ ба ин ишора нашудааст. Дар ин гуна мавридњо, ки дар матни 
девон кам нестанд, тавзењи мураттиб зарур аст. Њатто баъзе аз он 
нуќсонњоро дар матн аз рўйи нусхањои дигар ислоњ карда, ба он дар 
повараќ ишора намудан бењтар буд. Масалан, дар аввали ѓазали 
шумораи 51 байте аз ѓазали дигар омадааст, ки бо байтњои баъдї њељ 
умумияте надорад: 

Бо ту чун зулфат чї хуш бошад шаб овардан ба рўз, 
Кошки ин давлати бедор медидам ба хоб. 
Ман талаб кардам висоли рўзу шаб, 
Ёфтам инак ба њукми ман талаб. 
 
Намунае чанд аз ин гуна иштибњот: 
 
Муѓанниён(?), суханони Камол борик аст 
Лек чун дар(?) ту меояд, зи дил ѓам меравад. 
Вале њар љо, ки шир нест(?) ѓавѓои магас бошад. 
Њељ магўй, к-аз ту (?) рўй ба роњ кардаам. 
Гирди лаби ў бе сабабе нест басе холист(?). 
Ор ояд дигар аз хилъати шохї мо(?) 
Наќќош њар сурате, ки (?) ангехт дар бутхонањо 
Чун тавон, ки (?) ангуштарї дар рўз натвон бохтан34 
 
Дар поёни сухан вазифаи худ медонем, ки аз љониби ањли илму адаб 

ва кулли мардуми тољик ба донишманди гиромї Эраљи Гулисурхї барои 
зањмати фаровоне, ки дар тањияи ин кори бузург кашидаанд; талошњое, 
ки дар пайдо кардани нусхањои ќадимии девони Камоли Хуљандї 
варзидаанд; мењнату машаќќати сахте, ки дар тањќиќи ањволу осори 
шоир ва нусхањои девони ў кардаанд; кўшиши зиёде, ки дар нашри девон 
бо дастгирии љаноби Шеърдўст ба харљ додаанд ва, нињоят, барои ихлосу 
садоќат ва самимияти зиёде, ки эшон ба мардуми тољик ва фарњангу 
адаби он доранд ва ба ниятњои неке, ки ба мардуми тољик ва тањкими 
равобиту њамкории њамзабонону њамдилон изњор намудаанд, арзи 
ташаккур ва сипоси фаровон намоем. 

Ин чанд мулоњизоте, ки аз мутолиаи девон пайдо шуд ва рўйи коѓаз 
омад, ба њељ ваљњ арзиши кори муњиммеро, ки фозили гиромї Эраљи 
Гулисурхї анљом додаанд, коњиш намедињад ва фаќат бо нияти такмили 
кори азиме, ки шурўъ кардаанд, баён мешавад ва умед аст, ки дар 
нашрњои баъдинаи девони Камоли Хуљандї матни боз њам 
мукаммалтару сањењтари ашъори шоирро дар ихтиёр хоњем дошт. 

Шиносномаи судманди адабї 
 
Адабиёт ва фарњанги бостонии эрониён ва тољикон, ки аз як 

сарчашмаи бузург об мехўрад, аз дидгоњи тањќиќї ду шохаи рўдхонаи 
бузургеро мемонад, ки бар асари њаводиси рўзгор аз њам људо гашта, 
вале њељ гоњ бегонаву дур аз якдигар набудаанд ва робитањои худро ба 
василаи љўю нањрњо нигоњ доштаанд. Он садди људоиафкане, ки дар асри 
16 тавассути сиёсатњои мазњабии давлатњои сафавиву шайбонї пайрезї 
шуда, дар ибтидои ќарни 20 бар асари њаводиси сиёсиву иљтимої ва ба 
рўи кор омадани абарќудратњои тоза истењком ёфта буд, пас аз гусехта 
шудани низоми сиёсии шўравї рахна пайдо кард ва мўљиби наздикии он 
шохањои адабиву фарњангї гардид. 

Дар солњои охир барои устувортар гардидани равобити адабиву 
њунарї ва илмиву фарњангии Эрону Тољикистон корњои зиёде сурат 
гирифтааст, ки бегумон яке аз муњимтарини онњо нашри «Донишномаи 
адаби форсї» мебошад, ки Муассисаи фарњангиву интишоротии 
Донишнома бо њамкориву муованати умури фарњангии Вазорати 
фарњанг ва иршоди исломии Љумњурии Исломии Эрон зери сарпарастии 
донишманди варзида Њасани Анўша ба амал омадааст. 

Љилди аввали ин китоби бузург, ки беш аз њазор сафњаро дар бар 
мегирад, ба адабиёту фарњанги форсизабонони Осиёи Марказї, яъне 
тољикон бахшида шудааст. Дар анљоми ин кори бисёр тавонфарсо њайати 
калоне аз муаллифон шомили 55 донишманди эронї, покистонї ва 
тољикистонї ширкат варзидаанд. 

Дар пешгуфтори Донишнома аз саргузашти забони форсии дарї 
дар Хуросону Мовароуннањр, аз густариши васеи љуѓрофии ин забон дар 
асрњои гузашта, ки кишварњои зиёдеро фаро мегирифт, аз сахтињову 
мушкилот, пастиву баландињо, гармиву сардињое, ки дар тўли беш аз 
њазор сол ин забони шеъру ирфон, илму фарњанги Аљам аз сар 
гузаронидааст, аз дуриву људоињое, ки мардумони форсизабон бар асари 
марзбандињои сисї ба вуљуд омадааст, сухан меравад. Аз љумла дар он 
ањамияту арзиш ва маќоми волои забони форсии дарї таъкид шудааст, 
ки воќеан «пас аз забони арабї дуввумин забони фарњангии љањони 
ислом аст ва пас аз забони арабї ба њељ забоне ба андозаи забони форсї 
китоб навишта нашудааст» (сањ. 11). Бо ин забон шоњкорињои назму наср 
амсоли «Шоњнома»-и Фирдавсї, «Донишнома»-и Ибни Сино, 
«Гулистон»-у «Бўстон»-и Саъдї, «Захираи Хоразмшоњї»-и Исмоили 
Љурљонї, «Аттафињим»-и Абўрайњони Берунї, Рубоиёти Умари Хайём, 
Ѓазалиёти Њофиз, «Хамса»-и Низомї, «Њафт авранг»-и Љомї, 
«Маснавии маънавї»-ю «Девони Шамси Табрезї»-и Љалолиддини Румї, 
«Ирфон»-и Бедил, «Бадоеъ-ул-ваќоеъ»-и Восифї, «Наводир-ул-ваќоеъ»-и 

Ањмади Дониш ва дањњо осори безаволи дигар офарида шудаанд, ки 
ганљинаи илму адаби љањониро ѓанї гардонидаанд. 

Дарвоќеъ «забони дарї мероси муштараки камобеш сад миллион 
мардумест, ки имрўз дар канорањои бохтарии Эрон то Хуталону 
дурдастњои Бадахшон бад-он сухан мегўянд» (сањ 17). Бинобар ин ваќти 
он расидааст, ки иртиботи соњибони ин забон ва адабиёту фарњанги онон 
беш аз пеш ќавитар гардад, то битавонанд аз дастовардњои њамдигар 
барои пешрафти фарњанги бостонии муштарак бештар бањраманд 
шаванд. Дар ин замина њамкории илмиву фарњангии донишмандону 
адибони кишварњои форсизабон, нашри осори гузаштаву имрўза, бахусус 
тањияву интишори осори љомеъ ва доиратулмаорифњои муштарак хеле 
судманданд, ки «Донишномаи адаби форсї» намунаи барљастаи онњост. 

То љое, ки нигорандаи ин сатрњо медонад, «Донишномаи адаби 
форсї» аввалин иќдом дар Эрон барои эљоди як асари љомеъ дар бораи 
адаби форсї аз замонњои дур то имрўз дар яке аз њавзањои асосии 
фарњанги Эронзамини бостонї мебошад. Мафњуми «адаб» дар ин китоб 
ба маънии васеъ истифода шуда, љанбањои гуногуни фарњанг ва ќабл аз 
њама адабиётро фаро мегирад. 

Аз пешинаи таърихї бармеояд, ки фарњанги мардумони 
эронинажод аз замонњои ќадим то ќарни 16 муштарак буда, рољеъ ба 
фарњангу осори адабї ва адибони ин давраи тўлонї тањќиќоти зиёде 
анљом гирифта, дар ин замина доиратулмаорифњои гуногун маълумоти 
фаровон медињанд. Вале бо вуљуди ин муаллифон ва мураттибони 
"Донишномаи адаби форсї" аз онњо сарфи назар накардаанд, ки дуруст 
ва мантиќї ба назар мерасад. Аз ин љост, ки дар "Донишнома" дар хусуси 
Авастову муњтавиёти он, ќањрамонони асотири ќадим, ёдгорињои Эрони 
бостон, муњимтарин падидањои фарњангии асрњои миёна, сабкњои адабї, 
адибону донишмандони маъруфи ќарнњои 10-15, ки дар Хуросону 
Мовароуннањр зиндагї карда осоре падид овардаанд ва масоили дигари 
марбут ба адабиёту фарњанги он даврон  ба ќалам омадааст. 

Маќолоте, ки ба адабиёту фарњанги ќарнњои 17-20 бахшида 
шудаанд, шомили арзишњои баланду хос мебошанд. Зеро адабиёти ин 
давраи Хуросону Мовароуннањр, ки чун шохае људогона бар густураи 
фарњанги Эронзамин ва албатта, бо масире хос идома ёфта, таваљљўњи 
ховаршиносону эроншиносонро камтар ба худ љалб намудааст ва 
маълумот рољеъ ба ин давра хеле кам аст. Вале хушбахтона, 
донишмандони Тољикистон ба адабиёту фарњанги давраи мазкур дар чил 
соли охир таваљљўњи зиёд карда, тањќиќоти фаровон намуда, осори 
љолиби илмї офаридаанд.  

Аз љумлаи ин осори арзишманд "Энсиклопедияи советии тољик" 
дар њашт љилд ва "Энсиклопедияи адабиёт ва санъати тољик"-ро бояд 
ном бурд, ки дар се муљаллад фароњам омада ва то кунун ду љилди он 
интишор ёфтааст ва фишурдаи тањќиќоти донишмадони тољикро фаро 
мегирад ва боиси хушњолист, ки муаллифони "Донишнома" аз ин 
китобњои љомеъ ва осори дигари донишмандони тољик хеле хуб истифода 
кардаанд. 

Бозгўии њамаи фазилатњои китоби бузурге чун «Донишномаи адаби 
форсї» дар як маќола бисёр душвор аст, бинобар ин танњо бо ишора ба 
чанд вежагии он, ки ба ќавли донишманди маъруфи тољик академик 
Муњаммадљон Шакурї «як рўйдоди бисёр муњим дар њаёти фарњангии 
Эрони имрўза аст», иктифо мешавад. 

Яке аз муњимтарин хусусиёти "Донишнома" ба назари мо ин аст, ки 
таърих ва вазъи кунунии адабиёт ва фарњанги Хуросону 
Мовароуннањрро, ки аз замонњои ќадим то имрўз аз конунњои асосии 
фарњангии мардумони эронинажод мебошанд, ба таври куллї љамъбандї 
менамояд ва шиносномаи он конуни фарњангиро ба хонандагони эронї 
ироа медињад. 

Аксари адибону донишмандоне, ки дар садањои 17-20 дар Осиёи 
Марказї по ба арсаи вуљуд гузоштаанд ва осори адабиву илмие, ки ин 
бузургон ба забони форсии тољикї офаридаанд ва Донишнома онњоро 
хеле хуб муаррифї кардааст, барои хонандагони эронї комилан 
ношинохта њастанд ва метавон гуфт, ки бисёре аз ин хонандагон шояд 
номи онњоро њам нашунида бошанд. 

Дар "Донишнома" як зумра манобеъи таърихиву адабї – 
фарњангномањо тавзењ ёфтаанд, ки арзиши хеле зиёд доранд. Зеро аз онњо 
метавон барои тањќиќоти муштараки донишмандон чун манбаъњои аслї 
бањраманд шуд. Масалан, бархе аз тазкирањо чун «Музаккир-ул-асњоб»-и 
Малењои Самарќандї, «Тазкират-уш-шуаро»-и Мутрибии Самарќандї, 
«Мунтахаб-ут-таворих»-и Абдуллои Кобулї ва дањњо тазкираи дигар, ки 
дар ќарнњои 17-20 дар Осиёи Марказї офарида шудаанд, то њол чоп 
нашудаанд ва вежагии онњо то кунун бар донишмандони эронї ва дигар 
кишварњо номаълум аст. Аксари ин тазкирањо на танњо манбаи пурбањои 
адабиёти Хуросону Мовароуннањр мебошанд, балки рољеъ ба адабиёти 
Эрон ва робитањои њавзањои гуногуни фарњанги форсизабонон њам 
донистанињои хеле фаровон доранд. 

Дар "Донишнома" ба масоили назарии адабиёт таваљљўњи зиёд дода 
шудааст. Аввалан аксари истилоњоти арўз, ќофия, санъатњои бадеї, 
анвои адабї ва амсоли инњо тавзењ ёфтааст. Сониян як зумра истилоњоти 
наве, ки дар асри 20 дар адабиёти тољик роиљ гаштанд, амсоли очерк, 
фелетон, повест, роман, драма шарњ дода шудаанд. 

Маќолоти љамъастї аз ќабили «Адабёти љадида», «Адабиёти 
дањонакї», «Адабиёти шўравии тољик» «Адабиёти омиёна», «Адабиёти 
форс-тољик», «Адабиёти форсї ва мусиќї», «Адабиёти кўдакон ва 
нављавонон», «Адабиёти маорифпарварї», «Шеъри ахлоќї» «Шеъри 
таълимї», «Шеъри ривоятї», «Шеъри ѓиної», «Шеършиносии классикии 
форсу тољик»… барои њосил кардани тасаввуроти умуми рољеъ ба 
адабиёти тољик хеле судманданд. 

Дар "Донишнома" теъдоди зиёде аз шоирон, нависандагон, 
адабиётшиносон, драмнависон, забоншиносон, кормандони синамову 
театри тољик ва дигар кормандони соњањои њунар ва фарњанг муаррифї 
шудаанд. Зимнан бояд гуфт, ки рољеъ ба бисёр адибони љавоне, ки дар 
Донишнома зикре аз онњо рафтааст, дар доиратулмаорифњои чопи 
Тољикистон маълумоте дарљ наёфтааст. 

Адабиёт бидуни забон маънї надорад ва миёни ин ду пайванде 
ногусастанї аст. Аз ин љост, ки дар Донишнома ба масоили гуногуни 
забони форсии тољикї таваљљўњ шудааст ва аз чандин истилоњи 
забоншиносї, фарњангњои гуногун, рисолањои забоншиносї ва ѓайра 
сухан рафтааст. 

Ќобили таваљљўњ аст, ки дар "Донишнома" таќрибан њамаи 
рўзномањову маљаллоти асосии Тољикистон аз аввалин то навтарини 
онњо муаррифї гардида, дар бораи онњо маълумоти муфассалу љолибе 
дода шудааст. 

Ногуфта намонад, ки зумрае аз маќолоти "Донишнома" љанбаи 
амиќи тањлиливу тањќиќотї дошта, шомили бозёфтњои зиёди адабї 
мебошанд, ки ин илова бар арзиши иттилоотї ањамияти илмии китобро 
њам нишон медињад. Маќолањое, ки ба сувари хаёл, рамзу киноя, тасвири 
гиёњ, парранда ва њайвонот дар шеър ва амсоли инњо бахшида шудаанд, 
аз њамин ќабиланд. Аз љумла илова бар шарњи паррандањои људогона 
тањти унвони «Паррандагон дар адаби форсї» низ маќолае љой дода 
шудааст, ки хеле муфассал буда, њукми як рисолаи тањќиќиро дорад (сањ. 
220-234) ва мушоњидаву мулоњизоти тозаро дар бар мегирад. 

Бисёр хуб аст, ки дар "Донишнома" ба масъалаи иттилоърасонї, ки 
аз њадафњои асосии ин ќабил китобњост, таваљљўњи зиёд шудааст. 
Масалан, дар маќолаи «Кунгура» дар бораи 60 конфронсу кунгура аз 
њамоишњои бузурги илмии барпо шуда дар шањрњои гуногуни Эрону 
Тољикистон иттилооти судманде дода шудааст. Њамчунин як зумра 
маљмўаи маќолот, њикояњо, шеърњо, ки дар солњои гуногун дар Душанбе, 
Самарќанд, Бухоро чоп шудааст (амсоли «Гулдастаи Самарќанд», 
«Масъалањои филологияи тољик», «Масъалањои муњимтарини 
филологияи эронї», «Масъалањои адабиёт ва фолклори тољик», 
«Васлгари дилњо», «Барги сабз», «Паймон», «Навнињолони боѓи 
адабиёт»…) тавзењ ёфтаанд. 

Кори хуби дигаре, ки дар ин китоб анљом ёфтааст, овонигории 
унвони маќолањо ва номи ашхос, макон ва истилоњоти дигар бо њуруфи 
лотинї аст, ки барои дуруст талаффуз кардани онњо мадад мерасонад. 

Бо арзи сипоси фаровон ба донишманди фарзона Њасани Анўша, 
ки бо талошу зањматњои зиёд ва сарпарастии ў ин кори хеле муњимми 
фарњангї иљро мешавад, ба таќозои эшон, ки фармудаанд, «барои ин ки 
ин китоб аз он чи њаст судмандтар афтад ва огоњињое, ки медињад, 
рўзомадтар бошад, бар нависандагон, шоирон ва адабшиносон аст, ки 
моро дар роње, ки пеш гирифтаем, ёрї дињанд ва агар дар љоњое, ки ба 
бероња рафтаем, бо дилсўзї ба роњ бозоваранд», мо низ љињати такмилу 
тасњењи њар чи бештари ин китоби хеле муњими муфид мулоњизоти худро 
баён менамоем. 

Дар шарњи масъалањои умумиву назариявии адабиёт аксаран 
мисолњо аз адабиёти муосири Эрон ё аврупої наќл мешавад, ки хуб аст. 
Вале баъзе маќолањо танњо бо маводи адабиёти муосири Эрон мањдуд 
шудааст. Масалан дар маќолаи «Шеъри мансур» аз адабиёти тољик 
мисоле зикр нашудааст ва хонанда огоњ намешавад, ки ин падида дар 
адабиёти тољик вуљуд дорад ё на. Чунин њолатро дар маќолаи «Наќди 

адабї» њам метавон мушоњида кард, ки дар он аз вазъи наќди адабии 
тољик сухане нарафтааст. 

Дар маќолаи муфассали «Лолойї» аз муродифњои англисиву 
туркии он бањс рафтааст, вале аз муродифи тољикии он «Алла» ёде 
нашудааст. Ба назари мо аввалан дар ин маќола бояд сухан бештар аз 
аллаи тољикї, яъне лолойии мардуми Осиёи Марказї, ки њадафи 
"Донишнома" аст, мерафт. Сониян лолойии форсиро «баргирифта аз 
вожаи туркии лала» донистан дуруст нест. Зеро чунон ки худи муаллиф 
дар аввали маќола дуруст навиштааст, вожањои мазкур «аз исмњо ва 
феълњое њастанд, ки аз асвоти муштарак дар аќвоми мухталиф барои 
баёни маќосид яксон сохта шудаанд» (сањ. 744). 

Дар маќолаи муфассали «Филмнома» њам асосан аз филмномањои 
эронї бањс шуда танњо дар як љумлаи охир ба филмномањое, ки дар 
Тољикистон сохта шудаанд, ишорате рафтааст. Ба назари мо хуб мешуд, 
ки њангоми навиштани чунин маќолањо аввалан аз маводи фарњангии 
баррасишаванда (дар љилди њозир фарњанги тољик) бештар истифода 
гардад. Сониян тањќиќоте, ки дар ин замина анљом ёфтааст, мавриди 
истифода ќарор гирад. Масалан, дар маќолањое, ки ар хусуси гиёњњо ва 
паррандагон дар шеър сухан меравад, аз адабиёти муосири тољик мисоле 
ба назар намерасад. Њол он ки илова бар маводи фаровон дар 
адабиётшиносии тољик тањќиќоти зиёде њам анљом ёфтааст. Аз љумла 
донишманди маъруфи тољик академик Раљаб Амонов рољеъ ба рамзњои 
адабї дар фолклори тољик рисолањо навишта бозёфтњои љолибе а даст 
овардааст, ки истифода аз онњо љанбаи илмї ва ќиёсии маќолањои 
мазкурро таќвият медод. Зимнан бояд гуфт, ки равиши ќиёсиву татбиќї 
дар маќолањои "Донишнома" хеле кам ба кор рафтааст. 

Дар "Донишнома" як зумра китобњои маъруф њам мавриди 
таваљљўњ ќарор гирифтааст. Аз љумла рољеъ ба «Љавомеъ-ул-њикоёт»-и 
Муњаммад Авфї маълумот дарљ шудааст. Вале дар бораи маљмўањои 
њикоёти омиёна, ки тањти унвони «Љавомеъ-ул-њикоёт» ё «Љомеъ-ул-
њикоёт» машњуранд ва нусхањои хаттиву чопии онњо фаровон аст, зикре 
нарафтааст. Асари дигари насри омиёна, ки дар Мовароуннањр то имрўз 
шўњрати зиёд дорад, китоби «Чор дарвеш» аст, ки борњо чоп шудааст. 
Вале дар Донишнома рољеъ ба он маќолае ба назар намерасад. Њамчунин 
аз «Бањориёт»-и Сайидои Насафї, «Бењрўзу Бањром»-и Камолиддин 
Биної ва аз осори нависандагони муосири тољик «Тори анкабут»-и 
Љалол Икромї, «Одамони љовид»-и Рањим Љалил, «Тобистон»-и Пўлод 
Толис ва амсоли инњо ёде нашудааст. 

Яке аз хусусиятњои муњимми донишномањо сањењ будани раќаму 
далелњо ва якнавохтии мафњуми унвонњои гуногун мебошад, ки 
хушбахтона дар китоби њозир асосан муроот шудааст. Вале баъзе 
норасоињо њанўз њам ба назар мерасад. Дар зимни тавзењи маљаллаи 
«Мактаби советї» таъйид шудааст, ки маљалла аз соли 1991 «бо номи 
«Адаб» мунташир мешавад» (сањ. 814). Вале маљалаи «Адаб» тозабунёд 
буда, «Мактаби советї» бо унвони «Маърифат» нашр мешавад. Соли 
таваллуди Садри Зиё ба љои 1867  соли 1887 сабт шудааст. 

Адабиётшиноси тољик Худоназар Асозода сирфан нависанда муаррифї 
шудааст. 

Дар навишти унвони баъзе муассисањои илмии Шўравии собиќ 
якрангї ба назар намерасад. Аз љумла Пажўњишгоњи ховаршиносии 
Академияи илмњои Шўравї (бахши Ленинград) ба тарзи Академии 
улуми Ленинград ва Академии фунуни русї, Пажўњишгоњи 
ховаршиносии Ўзбакистон ба тарзи Пажўњишгоњи шарќшиносии 
Тошканди Фарњангистони улуми Љумњурии Ўзбакистон навишта 
шудааст. 

Ќабл аз он ки ба тавзењи шоирону нависандагон назар андозем, 
зикри ин нукта зарур аст, ки дар Донишнома баъзе адибон бо номњои 
гуногун сабт шудаанд. Анисї ва Анисии Самарќандї, Насимии 
Самарќандї ва Насими Мањрам, њар ду Мањрумии Бухорої, Маљнуни 
Дарвозї ва Маљнуни Бадахшонї якчанд, ки мукарраран тавзењ ёфтаанд. 
Дар ду маќола дар бораи Бањроми Бухорої сухан рафтааст. Азбаски 
муаллифони маќолањо гуногунанд, дар назари аввал шарњи њоли шоирон 
мутафовит менамояд,  вале агар тааммули бештар шавад, шабоњатро дар 
шарњи њоли онњо метавон мушоњида кард. Аз љумла њар ду њам дар як 
давр зиндагї карда, соњибдевон мебошанд. Чунин њолатро метавон дар 
шарњи њоли Баёнии Хатойї ва Баёнии Хоразмї  њам мушоњида кард. 
Шарњи њоли адабиётшиноси муосири тољик Ањмад Абдуллоев (сањ. 559) 
дар љои игар бо номи Абдулло Ањмад (сањ. 597) такрор шудааст… 

Ба монанди донишномањои дигар ќисмати умдаи ин китобро 
шарњи њоли ашхос ташкил медињад. Аз љумла дар он аз шоирон, 
нависандагон, адабиётшиносон, хушнависон, рассомон, донишмандони 
соњањои мухталиф ва дигар намояндагони ањли илму адаб ва њунар хеле 
фаровон ёд шудааст. Вале дар пешгуфтор меъёри интихоби ин ашхос 
таъйин нашудааст. Аз ин љост, ки масалан дар радифи адибони маъруф 
шарњи њоли адибоне њам дода шудааст, ки аз онњо ба миќдори хеле кам 
осор боќї мондааст ва ё њанўз гомњои нахустинро ба майдони адабиёт 
мегузоранд. Вале бисёр адибоне, ки осори фаровон доранд ё 
соњибдевонанд, дар сафањоти "Донишнома" љой наёфтаанд. 

Мо њоло бидуни тавзењ асомии баъзе аз он адибонеро, ки соњиби 
девону осори фаровон будаанд, ё дар тазкирањо ба осори ками онњо 
бањои баланд дода шудааст, ё чанд маљмўаи осор интишор додаанд, вале 
дар Донишнома љои онњо холист, ёдовар мешавем ба умеди он ки дар 
чопњои баъд мавриди таваљљўњ ќарор гиранд. Адибони мазкурро мо ба 
ду гурўњ људо карда, фаќат ба асре, ки зиндагї кардаанд, ишора 
менамоем: 

1.Адибони асрњои 16-19: Камолиддин Биної (16), Улфатии Бухорої 
(17), Улфатии Хуљандї (19), Тољуддавла (19), Турсуни Фароизї (17), 
Собити Бадахшонї (18), Собиќи Бухорої (19), Љунайдулло Њозиќ (18), 
Иброњим Љуръат (18-19), Чокарии Бухорої (16), Њозири Самарќандї 
(16), Њолатии Насафї (17), Њабибї (19), Њиљоб (16), Њасрат (18), Хокї 
(19), Хоиф (18), Хиљлат (19), Хуррамии Самарќандї (16), Хуррамии 
Њисорї (16), Хуррамии Бухорої (17), Халили Бухорої (17), Њотифи 
Хуљандї (19), Хофї (18), Холї (19), Холиди Самарќандї (16), Ховарї 

(16), Хомил (19), Хиргоњии Њисорї (17), Шодоби Хуљандї (17), Шоњиди 
Истаравшанї (19), Шоиќ (19), Шоњиди Самарќандї (17), Шамим (17), 
Шамси Уротеппагї (16), Шўхии Бухорої (16), Шўњрати Оњангаронї (16), 
Шањдї (16), Шањдии Истаравшанї (19), Шайдои Балхї (14), Шайдои 
Хуљандї (17), Шерзода Ноил (19), Садри Сарир (19), Субњии Намангонї 
(19), Толеии Самарќандї (16), Тоњири Бухорої (16), Тарзии Самарќандї 
(16), Узрии Њисорї (16), Ѓофил (19), Ѓубор (17), Ѓабро (19), Ѓармї (17), 
Ѓайратї (16), Ѓаюрии Њисорї (16), Фориѓи Њисорї (18), Фориѓи 
Бадахшонї (17), Фозили Андиљонї (16), Фозили Љўйборї (19), Фоизї 
(19), Фонии Бухорої (16), Фоиќи Бухорої (19), Фатњии Андиљонї (16), 
Фатњии Бухорої (16), Фахрии Румонї (19), Фурўѓии Самарќандї (14), 
Фитрати Бухорої (19), Фано (19), Файзии Косонї (16), Ќатлии Бухорої 
(16), Ќатилии Миёнколї (16), Ќанбархон (19), Азизбек Њаљрї (18), 
Њаљрии Бухорої (16), Яњёхољаи Бухорої (19), Юсуф Вафо (19). 

2. Адибони асри 20: Ањмадшо Мањмадшо, Ањмадљон Рањматзод, 
Асадулло Саъдулло, Юсуф Ањмадзода, Акбар Абдулло, Одина Мирак, 
Одина Азимї, Њољї Мурод, Равшан Ёрмуњаммад, Рањмон Сафар, Њайрат 
Шанбезода, Озарахш, Саттор Шокирзода, Салими Хатлонї, Зариф 
Ибод, Раъногул Хољаева, Неъмат Додобоев, Абдулѓаффор Партав, 
Бањром Шермуњаммадов, Љумъабой Азизќулов, Маъруф Раљабї, Азим 
Аминов, Усмон Назир, Мансур Сурўш, Абдуманнон Насриддин, 
Аламхон Кучаров, Муњиб Ќурбон, Назри Яздон, Холмурод Шарифов, 
Усмон Олим, Олимхон Исматї, Мањкам Пўлод, Шодї Солењ, Саид 
Абдулло, Абдулвайс Азиз, Ато Мирхоља, Абдулќодир Рањим, Њабиб 
Имодї, Ѓайрат Њаким, Усмон Шарифзода, Латофат, Мењринисо, Маљид 
Салим, Насим Раљаб, Њабибулло Нозирї, Муњаммад Субњон, Субњон 
Тўйѓун, Хосият Вализода, Файз Сафар, Нуруллоњ Абдуллоњ, Нурулло 
Тиллозода, Азизи Азиз, Сайидањмади Зардон… 

Илова бар ин дар бораи баъзе адибон шарњи хеле кам дода 
шудааст. Масалан рољеъ ба Имлои Бухорої ба зикри он иктифо шудааст, 
ки аз ў панљ нусхаи девон дар Пажўњишгоњи ховаршиносии  
Фарњангистони улуми Ўзбакистон, як нусха дар Пажўњишгоњи 
ховаршиносии Петербург мањфуз аст. Вале аз нусхањои хеле зиёди девони 
ў, ки дар китобхонањои Тољикистон мављуд аст, ёд нашудааст. Дар бораи 
ањволу осори шоир маълумоти дигаре сабт наёфтааст. 

Дар таъйини мансубияти адибон низ баъзе норасоињо ба назар 
мерасад. Масалан Муњаммадљон Васфї дар Бухоро зода шуда дар 
Тошканд зиндагї кардааст, аммо дар "Донишнома" тољикистонї ба 
ќалам дода шудааст.  Азбаски имрўз шањрњои Бухорову Самарќанд ва 
Тошканд дар ќаламрави Ўзбекистон мебошанд, дар ин маврид «тољик» 
номидани адиби ёдшуда бењтар ва сањењтар буд. Мисли њамин Бону 
Њољиева, Бердї Њамроев зодаву парваридаи Самарќанд буда, дар 
Тољикистон зиндагї накардаанд, тољиканд, на тољикистонї. Ё худ дар 
зимни шарњи њоли Хумулии Сармаќандї дарљ шудааст: «Шоири тољик. 
Дар асл ўзбак буд» (сањ. 373). Ба назари мо дар ин маврид шоири 
зуллисонайни ўзбак номидан бењтар буд. 

Ќобили таваљљўњ аст, ки дар Донишнома илова бар адибони 
шинохтаи муосири тољик як зумра адибони љавоне, ки аввалан самараи 
илњомоти худро чоп кардаанд ва ба ќавле навнињолони боѓи адабиёт 
мебошанд, љой дода шудаанд. Шояд аз байни ин навнињолон дарахтони 
пурсамар ба вуљуд оянд. Вале алњол ба љои онњо адибонеро, ки чандин 
маљмўаи осор чоп кардаанд ва зикрашон рафт, љой додан бењтар буд. 

Дар "Донишнома" шарњи њоли яу гурўњ адабиётшиносону 
сухансанљоне, ки дар тањќиќи адабиёт, забон, фарњанги форсу тољик 
сањми бузург гузоштаанд, оварда шудааст. Вале шояд ба сабаби дар 
дастрас набудани маводи шарњињолї гурўњи дигаре, ки сањми онњо низ 
кам нест, вориди Донишнома нашудаанд, ки асомии чанде аз онњоро 
зикр менамоем: Т. Неъматзода, М. Ќосимова, Б. Камолиддинов, У. 
Каримов, Т. Хаскашев, С. Саъдиев, С. Имронов, Ќурбон Восеъ, У. 
Тоњиров, Рўзї Ањмадов, С. Њалимов, М. Муњаммадиев, Б. Сиёев, А. 
Мирзоев, Р. Обидов, М. Ањмадов, Н. Сайфиев, А. Алимардонов, А. 
Љонфидо, Љ. Додалишоев, Шокир Мухтор, Сафар Сулаймонї, М. 
Файзов ва дигарон. 

Дар "Донишнома" њамчунин ному нишони як идда аз 
ховаршиносони маъруфи русу шўравї, ки дар тањќиќи фарњанги 
мардуми тољик ва умуман эрониён зањмати зиёде кашидаанд, ворид 
гардидааст. Вале гурўње аз эроншиносони шинохта аз ќабили Д. 
Комиссаров, З. Ворожейкина, В.Б. Никитина, А. Тоњирљонов, 
Н.И.Пригарина, Љ. Дуррї аз ёд рафтаанд. 

Ба назари мо хуб мешуд, ки дар нашрњои ояндаи Донишнома оид 
ба сафарнома чун як навъи роиљи адабї, матншиносї, ки аз соњањои 
пешрафтаи илми тољик аст, шарњнависї ва њунари хаттотї, ки дар Осиёи 
Миёна таъриху суннатњои ѓанї доранд, маќолањои људогона бахшида 
шаванд. 

Дар пешгуфтори "Донишнома", он љо ки дар хусуси пайдоиш ва 
интишори забони форсї дар Хуросону Мовароуннањр сухан рафтааст, 
изњори назар шудааст, ки забони форсиро ба ин љо арабњо тавассути 
маволии форс овардаанд. Бояд гуфт, ки ин андешаи носањењро 
эроншиносони аврупої баён карда буданд, ки донишмандони маъруф 
Маликушшуаро Бањор, Саид Нафисї, А. Мирзоев, Е. Бертелс, А. 
Болдирев бо далелњои ќотеъ рад карда буданд ва дар ин љо такрори он 
сухан ба дарозо хоњад кашонид. Бо ин њол нуктаеро бояд тазаккур дод, 
ки забони форсии дарї то вуљуди арабњо ба Хуросону Мовароуннањр дар 
ин хитта вуљуд доштааст. Далелњои зиёди таърихї ба он шањодат 
медињанд, ки ишора ба шеъри маъруфи мардуми Балх дар истењзои 
истилогарони араб пас аз шикаст дар Хатлон кофист. 

Дар корбурди истилоњоти бадеъ, арўз, ќофия, маонї, баён ва 
амсоли нњо миёни гўишњои форсии Эрон ва тољикии Осиёи Марказї 
тафовуте ба назар намерасад. Вале чунин њамгуниву њамсонї дар 
истилоњоти забоншиносї камтар мушоњида мешавад. Бинобар ин дар 
"Донишнома" ба тарзи татбиќиву ќиёсї шарњ додани истилоњоти 
мутафовити забоншиносї бењтар буд. Масалан бун (асос), буни мозї 
(асоси замони гузашта), сомит (њамсадо), мусавват (садонок), замир 

(љонишин). Зимнан бояд тазакур дод, чунон ки дар "Донишнома" 
омадааст, дар забони форсии Эрон «замир ба панљ даста таќсим 
мешавад» (сањ. 575). Вале дар забони тољикї љонишин ба њашт гурўњ 
људо мешавад. Равиши ќиёсї барои вожагузинї ва якнавохт сохтани 
истилоњот, ки њар ду забон ниёз доранд, метавонад судманд бошад. 
Барои мисол дар забони тољикї ба љои «њарф» аз муродифи он 
пайвандак истифода мешавад ва истилоњи «њарф» дар савтиёт ба маънии 
дигар корбурд дорад. Рўињамафтода роиљ кардани истилоњи «пайвандак» 
холї аз манфиат нест. 

Хеле хуб аст, ки дар поёни пешгуфтор барои суњулати кор 
«Роњнамои овонигорї» дода таъкид шудааст, ки он љадвал бар пояи 
«талаффузи эронї» танзим гардидааст. Вале ба назари мо шоистатар 
мебуд, агар љанбаи таърихї ва талаффузи имрўзаи тољикї низ мавриди 
таваљљўњ ќарор мегирифт. Масалан барои сомитњои ѓ ва ќ, ки њарфњои 
људогона ва мустаќиланд, бар асоси талаффузи кунунии мардуми Эрон 
як овои q интихоб шудааст. Вале дар забони тољикї ин ду њарф овозњои 
ќадимии худро њифз кардаанд ва ба таври мухталиф талаффуз мешаванд. 
Бинобар ин ба назари мо ќ бо q ва ѓ бо gh навишта шавад, бењтар аст. 

Чун дар "Донишнома" масъалањои забони форсиву тољикї хеле 
васеъ матрањ шудааст, бад нест, ки дар нашри оянда номи китоб ба 
«Донишномаи забон ва адаби форсї» таѓйир дода шавад. 

Дар поёни сухан бояд тазаккур дод, ки «Донишномаи адаби форсї» 
дарвоќеъ на танњо миллионњо форсизабононро ба фарњанги ѓании 
тољикон ошно месозад, балки риштањои гусастаи фарњангу адаби 
Хуросону Мовароуннањру Форсро ба њам пайваста, ба пешрафту вањдати 
фарњанги форсизабонони саросари љањон мадади зиёд мерасонад. 

Соли 1998 

Бо нигоњи дўстї 
 

Сафарноманависї падидаи таърихиву адабиест, ки дар фарњанги 
бостонии Шарќ ва аз љумла Эрон собиќа ва суннатњои ѓаниву рангин 
дорад. Аз "Сафарнома"-и Носири Хусрав то "Туњафи ањли Бухоро"-и 
Мирзо Сирољи Њаким дањњо сафарномаву саёњатномањо офарида 
шудаанд, ки то имрўз арзиши илмиву таърихї ва адабиву маърифатии 
худро гум накардаанд. 

Бо ин ки дар замони мо расонањои умумї хеле фаровонанд ва чун 
кинову радиову телевизион василањои муќтадири иттилоотї мављуданд, 
сафарнома арзишу маќоми худро дар тамаддуни олам ва ба хусус дар 
фарњанги форсизабонон аз даст надодааст. Сафарномае, ки бо шавќи 
дилу хулуси ният, талоши аќлу хурўши эњсос офарида шудааст, на камтар 
аз рисолаи илмиву романи таърихї арзиш дорад ва мавриди писанди 
хонандаи соњибзавќ ќарор мегирад 

Китоби донишмандони шинохтаи эронї Муњаммад Љаъфари Ёњаќї 
ва Мањдии Сайидї "Аз Љайњун то Вахш: Гузориши сафар ба 
Мовароуннањр" аз зумраи њамин гуна сафарномањост, ки чанде пеш дар 
Остони ќудси Разавии Машњад ба табъ расидааст. Сафарнома 
таассуроти сафари гурўњи панљнафарии донишмандони эрониро, ки бо 
њадафи шиносої бо шањрњои бостонии Ўзбекистону Тољикистон дар 
зимистони соли 1354 њ. дар тўли 24 рўз (аз 11 феврал то 6 марти соли 
1996) анљом ёфтааст, дар бар мегирад. Сафар дар замоне сурат 
гирифтааст, ки кишварњои тоза истиќлол ба дастовардаи Осиёи Миёна 
дар вазъи бўњрони шадиди иќтисодї ќарор доштанд. Њамчунин дар он 
љойњо барфи зиёде борида, сармои сахт њукмрон буд. Вале инњо ва чанд 
мушкилоти дигар, ки мусофирон дар зимни сафар мувољењ шуданд, 
натавонистанд шавќу мењри саршори муаллифони китобро ба ин 
сарзамини таърихї ва мардуми мењмоннавози он коњиш дињанд. 
Муаллифони сафарнома ба раѓми њама душворињо ба њадафи худ ноил 
гардида, аз сафар таассуроти хубу судманд бардоштаанд ва онро бо 
дилгармиву мењри саршор ба ќалам додаанд. 

Сафари гурўњ аз шањрњои Тошканд, Самарќанд ва Бухоро шурўъ 
шуда, сипас дар шањру навоњии Хуљанд, Душанбе ва Кўлоби Тољикистон 
идома меёбад. Дар њама љо таваљљўњи донишмандони эрониро, ќабл аз 
њама ёдгорињои барљастаи таърихиву фарњангї, марказњои илмиву 
таълимї, њафриётњои бостоншиносї, музею китобхонањо ва амсоли инњо 
љалб намудаанд. Дар зимни тасвири ёдгорињои таърихиву фарњангии 
шањрњои бостонї муаллифон саъй кардаанд, ки рољеъ ба пайдоиши онњо, 
санаи сохтмону бунёдкоронашон маълумоти бештареро манзури 
хонандагон намоянд. Њамчунин дар ин мавридњо аз ахбороти манобеъу 
сарчашмањои мўътамади таърихиву љуѓрофиёї хеле моњирона истифода 
шудааст. Масалан, дар зимни тасвири Тошканд ба номи таърихии он 
Чоч ишора шуда, маълумоти "Ањсануттаќосим"-и Муќаддасї, 
"Нуњзатулќулуб"-и Њамдуллоњи Муставфї, "Зароифу тароиф"-и Бовил 

сабт мегардад. Дар тасвири масљиди Бибї Хонум, Маљмўаи Шоњи зинда, 
Гўри Мир аз маълумоти "Сафарнома"-и Ибни Батута, "Самария"-и 
Абўтоњири Самарќандї ва амсоли инњо истифода шудааст. Ваќте сухан 
аз мењмоннавозии мардум меравад, муаллифони сафарнома аз 
"Масоликулмамолик"-и Истахрї иќтибос меоранд, ки аз фарохдастиву 
мењмондории мардуми Мовароуннањр дар замонњои пешин њикоят 
мекунад. Дар зикри ёдгорињои таърихии Бухоро низ ба маълумоти 
"Таърихи Бухоро"-и Наршахї, "Чањор маќола"-и Низомии Арўзї барин 
сарчашмањо истинод шудааст. Ин њама љанбаи тањќиќї ва арзиши 
арзиши таърихии сафарномаро афзун намудааст. Воќеан бо ин 
хусусияташ сафарномаи мавриди назар аз саёњатномањои дигар тафовут 
дорад. 

Пайванди имрўзу дирўз дар саросари сафарнома аз ибтидо то 
интињо ба назар мерасад. Масалан, ваќте муаллифон иттилоъ меёбанд, 
ки роњбалади онњо доктор Исмоил Бекљонов  аслан аз ањли Њазораспи 
Хоразм аст, аз таърихи ин мавзеъ сухан ба миён оварда, аз ашъори 
шоирони ањди Султон Санљари Салчуќї, Анвариву Рашидии Ватвот дар 
бораи он намунањо наќл менамоянд. 

Муаллифони сафарнома на танњо аз манобеъи таърихї, балки аз 
осори муњаќкиќони асрњои охир низ бањра гирифтаанд. Аз љумла дар 
зимни тасвири расадхонаи Улуѓбек пас аз зикри маълумоти "Самария"-и 
Абутоњири Самарќандї дар бораи вазъи ќаблии он аз хидматњои 
донишмандони маъруфи рус В.Л. Вяткин ва В.А. Шишкин дар њафриёту 
барќарор кардани ин ёдгории муњимми илмї ёд мешавад. 

Дар поёни фасли "Зичи Улуѓбек" њамчунин ишора мешавад, ки 
"Улуѓбек дар Иттињоди Шўравии коммунистї бузургтарин мунаљљими 
ќуруни вусто ва "амири донишманде, ки тафаккури илмиро бар 
тафаккури динї тарљењ медода" муаррифї мешавад. Русњо чунин 
вонамуд мекунанд, ки яке аз илали кушта шуданаш бар дасти Мирзо 
Абдулатиф, фарзанди нохалафаш, њамин камэътиќодии ў ба дин будааст. 
Зеро муллоњо ба ў чап афтода ва лобуд фарзандашро ба ќатли ў 
барангехтаанд (Дар кишвари шўроњо, 275). Оё онњо мехоњанд Мирзо 
Улуѓбек шањиди роњи илм ва "галилейи Шарќ" ќаламдод гардад? (сањ. 
81). Вале, мутаассифона, ба ин суол дар китоб посухе дода нашудааст ва 
њаќиќати масъала барои хонандаи сафарнома ноаён мондааст. Ба назари 
мо хуб мешуд, ки муаллифон андешаи худро рољеъ ба масъалаи мазкур 
баён мекарданд ва воќеиятро равшан менамуданд. 

Сафари донишмандони эронї дар шароити хеле душвор дар 
сарзамине сурат гирифтааст, ки "дар њоли фурўпошї ва интиќол аз як 
низоми иќтисодии баста ба як марњила аз иќтисоди бамарзу валанг" 
ќарор дошт. Аз ин љост, ки онњо сахтиву ранљњо кашидаанд ва њатто дар 
роњи байни Бухорову Каттаќўрѓон дучори ќотеъони тариќ гашта, 
"бештар аз шашсад њазор туман лавозиму амволро аз даст додаанд" (сањ. 
89). Бо ин њама онњо сафари худро бо дилгармї идома дода, дар 
сафарнома таассуроташонро хушбинона ќаламдод намудаанд. 

Њарчанд дар он рўзњо дар Душанбе барфи зиёде борида, сармои 
сахте њукмрон будааст, мењмонони эронї савораву пиёда ба марказњои 

гуногуни илмиву фарњангї амсоли иттињодияи нависандагон, 
Донишгоњи миллии Тољикистон, Пажўњишгоњи осори хаттии АИ 
Тољикистон рафтаанд ва бо донишмандону адибони маъруфи тољик 
мулоќотњо намудаанд. Боздид аз Њисору Кўлоб ва ба хусус зиёрати 
оромгоњи Сайид Алии Њамадонї ба мењмонон таассуроти амиќ 
бахшидаанд. 

Муаллифон дар тўли сафари чандрўзаи худ тавонистаанд аз корњои 
шоиста ва хидматњои аввалин сафири Љумњурии исломии Эрон дар 
Тољикистон љаноби Алиашраф Муљтањиди Шабистарї нисбат ба 
фарњанги тољик огоњ шуда, мењру муњаббати мардуми тољик ва ба хусус 
ањли илму фарњангро ба ў эњсос намоянд. Вале дар зимни тасвири 
мулоќоташон бо масъули ваќти Ройзании фарњангии ЉИЭ дар Душанбе 
рамзомез сухан ронда, орзуи фаъол гаштани марказ ва бењтар шудани 
муносибатњои фарњангии Эрону Тољикистонро кардаанд: "Орзу кардем 
ин дарњо кушуда ва панљарањо боз шавад, бози боз... ва тафоњуми 
ройзани мо бо сафирамон бар сари фањми фарњанги Тољикистон бештар 
бошад..." (сањ. 267). 

Њадафи аслии њар сафарнома тасвиру баёни њаќиќат аст. 
Муаллифони "Аз Љайњун то Вахш" низ саъй кардаанд, ки ин усулро 
риоят намоянд ва аз баёни њаќиќат, њарчанд ин барои тоифае талху 
нохушоянд аст, рўй барнатобанд. Яке аз њамин гуна њаќиќатњои талх, ки 
дар осори баъзе таърихшиносону маќомоти расмї тањриф мешавад, 
маќому нуфуси тољикон дар шањрњои Бухорову Самарќанд ва шањру 
навоњии дигари Ўбекистон аст. Муаллифони сафарнома пас аз зикри 
мухтасари саргузашти Самарќанди бостонї ва наќли далелњои мўътамад 
ба чунин натиља расидаанд: "Бо вуљуди ин њама фарозу нишеб ва ба 
раѓми њокимияти дарозоњанги туркону ўзбакон бар ин сарзамин то 
рўзгори султаи Русияи тезорї (подшоњї) бар ин диёр тољикону 
форсизабонони Самарќанд њувияти фарњангї ва забонии хешро њудудан 
њифз карда буданд, то он љо ки Радлев – академисияни русї дар њамон 
соли 1868, ки шањр ба тасарруфи русњо даромад, "дар маобири 
Самарќанд љуз забони форсї нашунида буд". Аммо дар рўзгори Бартолд 
(њудуди 1904) "мардуми он шањр ба туркї бештар сухан мегуфтанд ва 
камтар ба форсї" (Тољикон дар масири таърих, с. 75) сањ. 87. 

Дар љойњои дигари китоб низ аз беадолативу беинсофие, ки 
њангоми таќсимоти маъмуриву миллии љумњурињои Осиёи Миёна нисбат 
ба тољикону Тољикистон содир шудааст, бо дилсўзиву дард сухан 
меравад. Мулоњизањои муаллифон бар далелњои ќотеъ асос ёфта, барои 
дарки воќеияти таърихї мадад мерасонад: "Сиёсате, ки аз гузаштањо ба 
манзури зарба задан бар куллияти тољикони минтаќа ба амал омада ва 
аѓлаби шањрњои тољикнишин ва дар раъси онњо Бухорову Самарќандро 
љузви Ўзбакистон кардааст, амалан наќшаи ин кишварро ба сурати 
камарбанди итминонї барои Тољикистони феълї дароварда ва сабаб 
шудааст, ки онро дар андаруни худ фурў бифушурад ва роњи нуфузашро 
ба сўи њамзабонони афѓону эрониаш фурў бандад, таќсими 
нобародаронае, ки тољикони норозии тољикистон њамвора аз он ба 

унвони "табартаќсим" ёд карда ва аз захми ин табар ба шиддат 
нолидаанд" (р.к.: М. Шакурї. Хуросон аст ин љо, с. 10 ва 173), сањ. 182. 

Аз сафарнома метавон рољеъ ба пањлўњои гуногуни њаёти 
мардумони Осиёи Миёна маълумоти судманде ба даст овард. Вале чунон 
ки зикр шуд, таваљљўњи муаллифонро беш аз њама њаёти фарњангї ва ба 
хусус илмиву адабї љалб намудааст. Муаллифон саъй кардаанд, ки 
падидањо ва шахсиятњои муњимми фарњангии хоси ин сарзаминро њарчи 
бештар шарњу тавзењ дињанд. Аз љумла рољеъ ба ањволу осори шоири 
маъруфи туркзабон Алишери Навої, ки дар Ўзбекистон хеле ќадрдонї 
мешавад ва бунёдгузори адабиёти ўзбек мањсуб мегардад, ба таври 
муфассал сухан ронда, муаллифон инчунин аз хидматњои ў дар ободонии 
Машњад ва бунёди чандин иншооти фарњангї ёд кардаанд. 

Њамчунин дар сафарнома ба хидматњои шоир ва донишманди 
маъруфи он замон Абдурањмони Љомї ишора шудааст. Вале аз чї сабаб 
бошад, ки шўњрату ќадршиносии ўро дар миёни ўзбакњо танњо дар 
тањсилаш дар мадрасаи Улуѓбек донистаанд, ки сањењ нест: "Лобуд 
ўзбакњо Љомиро ба хотири њамон чанд соли тањсил дар мадрасаи 
Улуѓбек аз худашон медонанд ва ин њама эњтиромаш мекунанд" (сањ. 77). 
Тавре ки маълум аст, сабаби асосии мавриди эњтиром ќарор гирифтани 
Љомї пеш аз њама дар он аст, ки ў дўст ва устоди Алишери Навої буд. 
Дарвоќеъ мањз Љомї буд, ки Навоиро ба навиштани осор ба забони 
туркї ташвиќ намуда, дар таълифи бисёр асарњо ўро роњнамої ва 
дастгирї кардааст. 

Сафарнома бо забону сабки фасењу шево ва ширину гуворо ва дар 
баъзе мавридњо њатто шоирона иншо гардида, осону равон хонда 
мешавад. Масалан, муаллифон шањри Самарќанд ва рўди Зарафшонро 
бо нигоњи шоирона чунин ба ќалам додаанд: "Инак, ки аз масири Бухоро 
ва дарвоќеъ њамон роњи Тошканд аз њошияи шањр пушти сари худро 
нигоњ мекунї, Самарќандро дар оѓўши ду кўњ мебинї, ки аз ду тараф сар 
ба њам нињода ва кунљи хилватеро барои наљво бо шањр тартиб додаанд. 
Аз як тараф риштаи дарозу баланди Помир аст, ки пас аз убур аз 
саросари Тољикистон даст бар гардани Самарќанд афканда ва онро 
воситатулиќди навоњии тољикнишин кардааст ва аз сўе дигар риштае аз 
шимоли ѓарб меояд ва дар шарќи шањр сар ба домани Помир менињад, 
мисли Фарњод, ки барои дидори Ширин сар бар ќадами Хусрав 
менињод... Рўди Суѓд ё Зарафшони кунунї, ки аз дарањои Зарафшони 
воќеъ дар шимоли Тољикистон сарчашма мегирад, пас аз сероб кардани 
Панљакент – зодгоњи Рўдакї – ва љонбахшї ба даштњову боѓистонњои 
њаволии Самарќанд ба сўи Бухоро роњ мекушояд, гўї паёми ошнои 
тољиконро дар гўши Самарќандиёну Бухороиён замзама мекунад ва ёди 
ёри мењрубонро аз забони Рўдакї ба хотири "Љўи мўлиён" меандозад" 
(сањ. 83). 

Муаллифони сафарнома дар мавридњои зарурї номи баъзе мањаллу 
мавзеъњоро шарњу тавзењ додаанд, ки ин арзиши маърифатии асарро 
афзудааст. Вале баъзе тавзењу пешнињоди муаллифон бањсбарангез аст. 
Масалан муаллифон дар мавриди номи Каттаќўрѓон, ки дар байни 
Самарќанду Бухоро воќеъ аст, андешаи роњбалади худ Исмоил 

Бекљоновро, ки маънии онро "ободї бар баландї" донистааст, рад 
намуда, бо Гургони форсї муртабит мешуморанд. Ба назари мо њар ду 
тавзењ сањењ набуда, "ќўрѓон вожаи туркист, ки маънии ќалъа, њисор, 
истењкомро дорад55. Ин калима дар таркиби як гурўњ номњои љуѓрофї 
амсоли Ќўрѓонтеппа (ќалъаи воќеъ дар баландї), Тошќўрѓон (ќалъаи 
сангин), Янгиќўрѓон (ќалъаи нав), Љарќўрѓон (ќалъаи воќеъ дар назди 
варта) љой гирифтааст. 

Дар сањифањои охири сафарнома дар чанд маврид ибораи "майда 
самалут" истифода шудааст, ки шояд онро муаллифон аз забони ашхоси 
ѓайритољик шунидаанд ва он ибораи тољикї нест. Зеро њарчанд майда 
калимаи тољикист, вале тарзи иборасозї ўзбекї мебошад. Шакли 
тољикии ибораи мазкур "њавопаймои хурд ё майда" мебошад. 

Дар сафарнома чандин наќшаву љадвал ва фењрасти ному 
муаррифии машњуртарин хонњои ўзбаки шайбонї, аштархонї ва манѓит 
оварда шудаанд, ки барои шинохти бењтару амиќтари Мовароуннањр 
мадад мерасонанд. 

Ба таври куллї китоб аз зумраи марѓубтарину пурарзиштарин 
сафарномањост, ки барои шиносоии бењтару бештари вазъи кунунї ва 
таърихии Мовароуннањр ба хонандаи эронї хидмати шоистае ба љой 
меорад ва бешубња сањми бузургест дар тањкими робитањои фарњангии 
Эрон бо кишварњои Осиёи Миёна ва тарљумаву нашри он ба забонњои 
дигар низ аз ањамият холї нахоњад буд. 

 

                                                           
55 Ин вожа ба њамин маънї дар "Луѓати нимтафсилии тољикї"-и С. Айнї 
(Душанбе, 1976, сањ. 524) ва "Фарњанги забони тољикї" (Душанбе, љ. 2, 1969, сањ. 
706) шарњ ёфтааст. 



643 

 

               Шарњи њоли Мирзо Муллоањмад   
 
 
Мирзо Муллоањмад аз соли 1969 то имрўз дар Академияи 

илмњои Љумњурии Тољикистон кор мекунад. Дар ин муддат ў дар 
вазифањои лаборанти калон, ходими хурд ва калони илмї, мудири 
бахш, мудири Шўъба ва муовини директори институт оид ба 
корњои илмї, сипас сардори Шўъбаи созмондињии илми Раёсати 
Академияи илмњои Љумњурии Тољикистон ва муовини  саркотиби 
илмии Академияи илмњои Љумњурии Тољикистон кор кардааст. 

Ў доктори илмњои филологї, узви вобастаи Академияи 
илмњои Љумњурии Тољикистон, адабиётшинос ва эроншиноси 
шинохта буда, перомуни масъалањои гуногуни адабиёт, забон, 
таърих ва фарњанги тољику форс ва  Шарќ, рољеъ ба адибони 
ќарнњои мухталиф тадќиќот анљом додааст. 

Доираи фаъолияти илмии  Мирзо Муллоањмад васеъ буда, 
таърихи адабиёти тољику форсро  аз замонњои ќадим то имрўз, 
адабиёти Эрон ва Шарќ, таърихи илму фарњанги кишварњои 
Шарќ, масъалањои  забоншиносї ва робитаи адабиву фарњангии 
Тољикистон  ва кишварњои Шарќи хориљї ва ғайраро  дар бар 
мегирад. 

Ў аз мутахассисони шинохтаи таърихи адабиёти тољику форс 
буда, асарњои илмиаш дар шањрњои Маскав, Вашингтон, Тењрон, 
Боку, Машњад ва амсоли инњо низ чоп шудаанд. Ў яке аз 
муаллифони нашри академии "Таърихи адабиёти Эрон дар асрњои 
ХIХ -ХХ"(Маскав, "Наука", 1999, 535 с.) мебошад. Китобњои ў 
«Ёди ёри мењрубон»(Тењрон,2001,845с.), «Хубони порсигўй» 
(Тењрон, 2003), «Андарзњои Рўдакї»(Тењрон, 2008), «Садои 
Осиё»(2011) хонандагони эрониро бо осори шоирони тољик шинос 
менамоянд. Дар нашриётњои муътабари Эрон инчунин асарњои 
илмии ў «Љанг ва сулњ дар «Шоњнома»(2005), «Рўдакї ва 
суханварони њамрўзгори ў (2008, бо њаммуаллифї), «Биё, то 
љањонро ба бад наспарем»(2010), «Пиромуни Рўдакї ва 
рўдакишиносон»(2014), «Сайре дар олами эроншиносї»(2014) 
нашр шудаанд. 

  
Асарњои  илмии ў «Фаррухии Систонї» (1978),«Нишот ва 

Миљмар»( 1983), «Лирикаи Адибулмамолики 
Амирї»(1985),«Фурўѓии Бастомї ва ѓазалиёти ў» (1967),«Ќоонии 
Шерозї»(1992),«Суннатњои пойдори даврони пурбори 
адабиёт»(2008) дар нашриёти «Дониш», «Инсон.Адабиёт. 
Фарњанг.» (1993), «Рўдакї ва рўдакишиносон»(2012) дар нашриёти 
«Адиб»,«Паёми ахлоќии Фирдавсї» (2003), «Дар олами 

эроншиносї» (2005), «Биё, то љањонро ба бад наспарем» (2011) дар 
нашриёти «Диваштич», «Бузургдошти инсони нек»(2011) дар 
нашриёти «Маориф ва фарњанг» ва ѓайра ба табъ расидаанд. 

Дар осори илмии Мирзо Муллоањмад илова бар назари тоза 
ба масъалањои муњимми таърихи адабиётти тољику форс чандин 
пешнињоду навгонињои  илмї ба назар мерасанд. Аз љумла ў барои 
муайян кардани  рубоиёти асили Умари Хайём равиши тозаи 
љомеъро пешнињод намудааст, ки барои њалли ин масъалаи душвор 
кумак мерасонад. Ў бори аввал ањли илму адабро бо як навъи 
тозаи шеър, ки мањсули рўйдодњои таърихии асри ХХ Эрон 
мебошад, ошно намуд. Ў дар чанд маќолаи худ ба субут 
расондааст, ки навъи ќитъа бар хилофи пиндошти муаллифони 
сарчашмањои адабї ва муњаќќиќон порае аз ќасида набуда, навъи 
мустаќили шеър аст, ки аз сурудњои бостонии тољику форс маншаъ 
мегирад. Дар рисолањои «Паёми ахлоќии Фирдавсї» ва «Биё, то 
љањонро ба бад наспарем» ў исбот намуд, ки сабаби асосии бузургї 
ва  мондагории «Шоњнома» мањз љанбаи ахлоќиву башардўстии он 
аст. Ў бо далелои тоза ба субут расонд, ки Рўдакї кўри модарзод 
набуда ва ўро кўр њам накардаанд ва нобиноии ў бар асари 
бемориву пирї будааст. Чунин тозакорињо дар осори илмии  ў 
зиёданд. 

Мирзо Муллоањмад дар матншиносї ва нашри осори 
гузаштагон низ сањми калон гузошта, «Ќобуснома»-и Кайковус 
(1979, 2007) «Рубоиёти Умари Хайём» (1983),«Баргузидаи ашъори 
Шањриёр» (бо њамроњї, 1984, 2006), «Њикояњои нависандагони 
муосири Эрон» (бо њамроњї, 1986, 1988), «Рўзномаи сафари 
Искандаркўл»-и Абдурањмони Мустаљир (бо њамроњї, 
1989),«Гулбонги нављавонї»-и Лоњутї (бо њамроњї, 1991), 
«Андарзномаи Рўдакї» (1992), «Ѓазалиёти Фурўѓии Бастомї» 
(1993),    «Донишнома»-и Майсарї(1999), «Андарзномаи њаким 
Носири Хусрав»(2003)), «Дахунома»(2003), «Гулчини девони 
Њофиз»(2006), «Андарзњои Љалолиддини Румї»(2007), «Ашъори 
мунтахаб»-и Абўабдуллоњ Рўдакї (2008), «Дар партави 
хуршед»(2011), «Њикматномаи Носири Хусрав»(2013) ва ѓайраро  
ба чоп расондааст. 

 
Ба ќалами МирзоМуллоањмад беш аз 550 асари илмї ва 

илмиву оммавї таълиф шудааст, ки аз љумла 20 монография ва 
маљмўаи маќолањои илмї, беш аз 30 маљмўаи гуногун аз осори 
адибони гузаштаву муосири  форсизабон буда, бо кўшиши ў ба 
табъ расидаанд.  

Мирзо Муллоањмад дар ташкили конфаронсу њамоишњои 
илмї фаъолона ширкат варзида, аз љумла котиби масъули  

симпозиумњои байналмилалии «Њазораи «Шоњнома»-и Фирдавсї» 
(1994), 675- солагии Камоли Хуљандї (1996), «Таљрибаи таърихии 
сулњи Тољикистон» (2001), Анљумани панљуми байналмилалии 
устодони забон ва адабиёти тољику форс»(2006), «Рўдакї ва 
фарњанги љањон» (2008) буд. Ў бо суханронињои илмї дар беш аз 30 
конфаронсу симпозиумњои байналмилалї, ки дар шањрњои 
гуногуни олам  баргузор шудаанд, ширкат варзидааст. Аз љумла 
дар толори Созмони милали муттањид дар ш. Ню-Йорк(18 июни 
соли 2008) дар мавзўи «Рўдакї – шоири бузурги башардўст» 
суханронии илмї кардааст. Рўдакишиносї яке аз самтњои асосии 
фаъолияти илмии Мирзо Муллоањмад буда,бо сарварии ў 
«Донишномаи Рўдакї»таълиф мешавад, ки ду љилди он ба табъ 
расидааст. 

 
М.Муллоањмад дар тарбияи кадрњои  илмї низ сањми арзанда 

мегузорад. Тањти роњбарии ў 10 нафар рисолаи  номзадї, 4 нафар 
рисолаи докторї дифоъ намуда, 5 нафар рисолањои илмии худро 
омода  кардаанд. 

Ў узви њайати тањририяи «Ахбори Академияи илмњои 
Тољикистон. Шўъбаи илмњои  љамъиятшиносї», маљаллаи илмї-
оммавии «Илм ва њаёт», маљаллаи «Рўдакї»(Тењрон),  фаслномаи 
илмї-пажўњишии  «Пажўњишномаи таърих»-и Донишгоњи озоди 
исломии Буљнурд(Эрон), маљаллаи Муассисаи фарњангии 
ЭКО(Тењрон), узви њайати илмии «Доиратулмаорифи 
инсоншиносї» (Тењрон), раиси Анљумани дўстии Тољикистону 
Эрон, узви раёсати Љамъияти дўстї ва равобити фарњангии 
Тољикистон бо кишварњои хориљї  ва ѓ. мебошад. Ў аз соли 1993 
узви Иттифоќи нависандагони Тољикистон буда, дорандаи Љоизаи 
ба номи Муњаммад Осимї ва Љоизаи «Бунёди Манучењри 
Фарњангї» мебошад. 

